
Lipaxtdhu Xtamacatzinin
San Mateo

Umd Evangelio o Lipaxtihu Tamacatzinin huantu lichuhuindn San Mateo, lacatancs
masiyuma pi Quimpuchinacan Jesus hud quimaakaputaxtinacdn huanti makdn quilhta
macu Dios ticamalacnunichd pi nacamacaminiy amakolh cristianos judios huanti xtahui
lanalh nac xacachiquinlsrael, porque huatiyd ama huanti huanicadn Mesfas huantu huam
putin talacsacni.

San Mateo lacatancs masiyuy nac umad likalhtahuaka pi Jesds hud xlitalakapasni qui
taxtulh améa makdn kolutzin rey David, na huan pi lacichilh nac caquilhtamaci luu acxni
lakchalh quilhtamacd lata Dios xlaclhcahuilinit pi nalacachin. Acxni lichuhuinankoy
lacu lacachilh Jesus, tuncdn hudn ldcu matziquilh xtascdjut, pero acxnitiya tzdculh scuja
acxni Juan Bautista akmunukolh nac xakalhtuchoko Jordan. Acxni x14 aya xliscujma xta
chuhuin Dios lacatancs mas{yulh pi xkalhiy lanca litlihueke chu liskalala xlacata tancs
nalichuhuindn xtalacapastacni Dios, y nachund xkalhiy litlihueke xlacata nacamatlantiy
latachd ticuya tajatat.

Amakolh capitulos huantu tahuildnalh nac xliakasputni uma libro, antd lichuhuinidn
acxnj Jesus ahuatd alh nac xacachiquin Jerusalén, pus huatiyd uméd quitdxtulh xliakas
putni xtasctjut porque antiyd maknicanchd y lacastacudnalh nac calinin.

Xtacuhuinicdn hugnti xalakmakdn Xlitalakapasni Jesucristo
(Lucas 3.23-38)

Xalakmakén xlitalakapasni Jesucristo hud xcamalacatzuquinit Abraham xahua rey
David, pus antd nac uma libro tatzoktahuilanit xtacuhuinicdn. Umakdlh lacchixcuhuin
chiné xcahuanicén:

* Ama kolutzin Abraham xui chatum xkahuasa huanti xuanican Isaac, y chinchd xka
huasa Isaac xuanican Jacob, xkahuasa Jacob xuanicén Judd xahua makapitzin xnatalan.
sXlakahuasén Jud4 xcahuanicén Fares chu Zara (xtzicdn xuanicdn Tamar). Xkahuasa Fares
xuanican Esrom, xkahuasa Esrom xuanicdn Aram. *Xkahuasa Aram xuanicdn Aminadab,
xkahuasa Aminadab xuanicdn Naasdén, xkahuasa Naasén xuanicédn Salmén. °Xkahuasa
Salmén xuanicén Booz (xtz{ xuanicdn Rut), xkahuasa Booz xuanican Obed, xkahuasa Obed
xuanicén Isaf. ¢Xkahuasa Isaf xuanicdn David, y chincht x4 rey David, titatdhui xpuscat
Urias y chund tilacdchilh chatum xkahuasacdn huanti xuanicédn Salomén.

?Xkahuasa Salomén xuanicdn Roboam, xkahuasa Roboam xuanicén Abias, xkahuasa
Abifas xuanicdn As4. ®Xkahuasa Asd xuanicdn Josafat, chinchd xl4 xka huasa Josafat
xuanicén Joram, xkahuasa Joram xuanicén Uzias. °Xkahuasa Uzfas xuanicén Jotam, xka
huasa Jotam xuanicdn Acaz, xkahuasa Acaz xuanicdn Eze quias. * Xkahuasa Eze quias
Xuanicdn Manasés, xkahuasa Manasés xuanican Amén, xkahuasa Amén xuanicén Josfas.
1 Xkahuasa Josfas xuanicdn Jeconfas xahud xnataldn acxnitiyd amé quilhtamacd acxni
xamakdn ticachiléncalh cumu la tachin laqui anté natascujachd israelitas nac xacachi
quin Babilonia.

2 Acxni chi antd xtahuilananché antanicu xcalencanit tilacachilh xkahuasa Jeconias
huanti xuanicdn Salatiel, xkahuasa Salatiel xuanicdn Zorobabel. *Xkahuasa Zorobabel
xuanicdn Abiud, xkahuasa Abiud xuanicdn Eliaquim, xkahuasa Eliaquim xuanican Azor.
“Chinchu x14 xkahuasa Azor xuanicdn Sadoc, xkahuasa Sadoc xuanicdn Aquim, xkahuasa
Aquim xuanicdn Eliud. *Xkahuasa Eliud xuanicén Eleazar, xkahuasa Eleazar xuanicdn
Matdn, xkahuasa Matdn xuanicdn Jacob. *Xkahuasa Jacob xuanicdn José, pus hud chd eé
José huanti titatamakaxtokli Maria y na huatiya chd eé Marfa huanti malakatuncthuilh
Jesus y makadstacli; huatiya eé Jesus huanti limapacuhuican Cristo porque hud quincalak
maxtuyan.

VPus hasta lata xamakdn xlama kolutzin Abraham, quilhmaccutati putdhuilh huanti
tatilatdmalh hasta acxni lacachilh Rey David, y hasta aquilhmacutati putdhuilh acxni

israelitas tachin ticaléncalh nac Babilonia, pero nachuna litdm quilhmaccutati putdhuilh
quitdxtulh acxni xcachicanit israelitas hasta acxni lac4chilh Cristo.

Xlakatunctihuit Jestis
(Lucas 2.1-7)

¥ Chi cdmaj malacaputuncuhuiy lata ldcu quitdxtulh acxnj tilacichilh Quimpuchinacdn
Jests: Ama Marf{a huanti xtzi hud Jesus x14 aya csquincanit, y aya xlikalhtinit xlacata nata
tamakaxtoka José. Pero acxni nia xlatatahuilay, y nia cxakatliy tuncan José, huata xl4
niaj sacstu xlama porque chu aya xkalhkalhima chatum skata, pero hud xl4 xlimakatli
hueke Espiritu Santo huanti chund xtlahuanit. * Acxni José catzilh pi Marfa huanti xtas
quin xuanit niaj sacstu xlama, y cumu huata x14 tlan xtapuhudn xuanit huata ni malacapu
putulh xlacata ni namamaxaniy, huata mejor xl4 caj tzek xakxtekuiliputin y chuné chi
nalactlahuay xtachuhuin huantu xquimakxteknit nac xchic xtasquin pero x14 ni xlacas
quin natacatziy xlilhuhua cristianos. *Luu acxni chund xlacapastacma, chatum xdngel
Quimpuchinacén Dios tasiytnilh nac catamanixni y chiné hudnilh:

—José, xlitalakapasni rey David, nj calimaxdnanti xlacata namakamaklhtinana y nata
tahuilaya Marfa cumu la mimpuscat, porque amd skata huantu x14 kalhkalhima hud xlitli
hueke Espiritu Santo masqui chund x4 lanit. # Acxni cht nalacachin am4 actzu kahuasa,
huix nalimapacuhuiya Jesus. Hud x14 chuna nalihuanicdn porque nacalacxapaniy nacama
takenuniy xtalakalhincan xlihuak huanti natalipahuén.

2Hud chund x4 lilalh laqui Marfa namakantaxtiy xtachuhuin Dios huantu xamakén
timalacpuhudnilh profeta Isafas xlacata natzoka nac xlibro acxni chiné hud:

5 Chatum tzumat huanti niti axakatliy chixcd,

cht niaj sacstu lama porque dmaj malakatuncuhuiy chatum skata;
x14 nalimapacuhuicdn Emanuel,

porque eé tachuhuin Emanuel huamputin: Dios quincatalamdn.

% Acxni José lakahuanchd lata xmanixnima pus chund x14 tldhualh cumu la hudnilh
xangel Quimpuchinacdn y tatamakaxtokli Marfa cumu la xpuscat. *Pero necxnicd lak
xtum talhtdtalh lata xtatdhui hasta lacdchilh actzu xkahuasa Maria, y José chund limapa
ctihujlh Jesus.

2

Makapitzin lakskalaldn magos tamin talakachixcuhuiy Jesus

'Jesus tilakatuncdhuilh nac aktum actzu cachiquin huanican Belén, hud am4 pulataman
huantu xmapeksiy xamunicipio Judea, y na acxni am4 cata acxnj rey Herodes xui limapek
sind nac amd lanca pulataman. Ni xlimakas tachilh nac xacachiquin Jerusalén makapitzin
lakskalaldn lacchixcuhuin huanti xtamalakchaniy huantu nalay acxni xlacdn xtaucxilha
stacu huantu tahuildnalh nac akapdn, y umakolh lacchixcuhuin xcahuanicdn magos.
Xahuachi xlacdn luu makat antan{ xtaminitanchd pekan pakalhd antanicu pulhacha chi
chin{. *Xlacan chiné takalhasquininalh:

—¢Nicu huf amd actzu rey huanti lanchu lacachinit xlacata xl4 natzucuydn camapek
siydn ud nac mimpulatamancan? Porque hasta nac quimpulatamancan cucxilhchdhu lata
tzdculh lakskoy cstacu, y hasta ut aquinin cminitdhu laqui naclakachixcuhujydhu.

* Acxni rey Herodes cétzilh huantu xtalakminit amakolh lacchixcuhuin x14 luu akatiyuj
tamakxtekli, y nachuna xlilhuhua cristianos huanti xtahuildnalh nac Jerusalén. ‘Herodes
lacapala camamacxtimilh xanapuxcun xcurajcdn judios xahud xmakalhtahuakenacén, y
chiné cakalhésquilh:

—Pus cumu huixinin catziy4tit, caquilahuanihu, ;xatdcuya cachiquin luu napulacachin
Cristo huanti huanitit pi nacalakmaxtuydn?

*Xlacén chiné tahudnilh:

—Tam4 Cristo antd amaj lacachin nac Belén xmunicipio Judea, porque chun titzokli
chatum profeta nac likalhtahuaka antanicu chiné huén:
¢Chincht huix actzu cachiquin Belén,
nj calipthuanti para huix lacpuhuana pi nitu limacuana

cumu la makapitzin laclanca cachiquinin huantu tahuildnalh nac Judea,
porque antd nac eé actzu cachiquin amaj lacachin chatum
huanti nacapuxculén y nacamaktakalha quincamandn xalac Israel.

7 Acalistdn rey Herodes tzek catasanilh amakolh lakskalaldn lacchixcuhuin y cakalhds
quilh tacuya quilhtamacd tziculh taucxilha amd stacu. ®Acxni xlacdn tahuanikolh x14
camalakachalh nac Belén, y chiné cahudnilh:

—Pus lalihudn capimpitit nac Belén y lihuana calikalhasquinindntit xlacata ama actzu
kahuasa; y acxni chd namaclaydtit lalihudn naquilamacatziniydhu xanicu luu huf laqui
na nacén lakachixcuhuiy.

* Acxni rey Herodes chund cahuanikolh eé tachuhuin, amakolh lacchixcuhuin lalihudn
tdalh. Y caj lipuntzd amd stacu huantu xtaucxilhnitancha nac xpulatamancén aya xcapu
lanitilhay nac tiji y hasta antd tachdkolh xmalakatancs nac amd chiqui antanicu xuf am4
actzu skata. ° Acxni amakolh lakskalaldn lacchixcuhuin tadcxilhli antanicu tachdkolh
amd stacu, luu xlicana tapaxthualh. " Acxni chi tatdnulh nac chiqui y acxni taicxilhli
amd actzu kahuasa pi xchexnit Marfa, lalihudn tatatzokdstalh nac catiyatni y talakachix
cthuilh. Acalistdn chd tamakékelh xcajacdn huantu xpumajunit huantu xlacén xtalén y
tatdilh oro, siensus chu xalacudn perfumes huanicdn mirra. Y acalistdn cht acxni aya
talhtdtalh catzisni, nac catamanixni camacatzinilh xdngel Quimpuchinacén xlacata pi
niaj anté catdalh nac Jerusalén antanicu huilachd Herodes. Pus xlacdn chund tatldhualh
y huata tanuj tiji tachipalh huantu titum an hasta nac xcachiquincan.

José chu Maria tamatzaliy actzu skata

B Acxni aya najata xtaankonit amakolh lakskalalan lacchixcuhuin chatum xdngel Quim
puchinacén nac catamanixni tasiytnilh José y chiné hudnilh:

—Lali hudn cataqui y cacatatd caxti tamd actzu kahuasa xahua xtz{ y mdkat catza
latit hasta nac xapulataman Egipto. Antd chd natamakxte ka pitit hasta acxni aquit
nacuaniydn huantu militldhuat, porque rey Herodes namaputzindn tamd actzu kahuasa
laqui namakniy.

“José y Marfa lalihudn tascacatdquilh y lacapala tamdcaxli amd actzu kahuasa y antd chi
alh tahuilay nac xapulataman Egipto. **Pus antd chu xlacdn xtahuilananchd hasta acxnj
nilh rey Herodes. Chund tancs likantdxtulh xtachuhuin Quimpuchinacén Dios huantu
timalacpuhudnilh xlacata natzoka profeta Oseas nac xlibro antanicu chiné huén: “Aquit
climapeksinalh xlacata calimincalh quinkahuasa antanicu xuilachd nac Egipto.”

Herodes limapeksindn cacamaknicalh lactzu camdn

1 Acxni rey Herodes cétzilh pi amakolh lakskalalan lacchixcuhuin xtalikalhkamananit
xl4 luu lipecua lata sitzilh y mapeksinalh xlacata nacamaknicédn xlihuak lactzu lakahuasén
huanti nia xmakatzikoy akatiydn cata huanti xtahuildnalh nac xacachiquin Belén chu anté
lacatzunin. Hud chund litldhualh porque amakolh lakskalaldn lacchixcuhuin talitachuhui
nalh pi xkalhiy cumu aktiy cata lata xlacén titatcxilhli amé cstacu Cristo. ¥ Huantu tld
hualh Herodes lata camamaknininalh lactzu camdn chund likantdxtulh huantu makédn
quilhtamacu titzokli profeta Jeremias nac xlibro antanicu chiné hudn:
¥ Nac xacachiquin Rama takaxmata
lampara ticu mar{ lipuhuama y tasaxnima.
Pus huata hud amakolh lacchajdn huanti antd tahuildnalh nac am4 cachiquin
huanti mari talipuhuamdnalh y tatasamdanalh,
y ni lacasquinkolh para ticu nacamakoxumixiy,
porque hud xlacén talaktasamdnalh y talakcatzamdnalh xcamancén huanti aya camaknj

nicanit.

José chu Maria tataspitparay nac Nazaret
¥Pero makas lacatzdlalh quilhtamacd y acxni nilh Herodes chatum xangel Quimpuchi
nacan nac catamanixni tasiydnilh José nac Egipto y chiné hudnilh:

»—Chu lalihudn cataquitit cacamdcaxti actzu kahuasa xahua xtzi, y antd chu cataspitpa
ratit nac mimpulatamancan Israel, porque chi aya taninit huak amakolh lacchixcuhuin
huanti xtamakniputin tamd actzu kahuasa.

#José lalihudn tdquilh y quilhtayapd xtiji catdalh amd actzu kahuasa chu xtz{ antd nac
pekan xpulatamancan. * Acxni nia xchan José cétzilh pi hud chii xmapeksinama nac Judea
Arquelao xkahuasa Herodes xpalakxoko xtlat. Huata José juerza tzinu lacapuhudnilh y ni
chalh, pero cumu macatziniparaca nac catamanixni huata mejor x14 anta alh nac xapula
taman Galilea. # Acxnj chi antd chalh huata alh tahuilay nac aktum actzu cachiquin hua
nicén Nazaret. Hud chund quilitadxtulh laqui nakantaxtuy nac xlatdmat Jests huantu xta
tzoktahuilanit nac xlibrojcén profeta pi nalitapacuhuiy nazareno.

3

Juan Bautista liakchuhuindn nac desierto pi namin Jests
(Marcos 1.1-8; Lucas 3.1-9, 15-17; Juan 1.19-28)

'Acxnj chu tildkchalh quilhtamacd xlacata Juan Bautista namatzuquiy xtasctjut, antd
tfalh nac desierto huantu hui nac xapulataman Judea. ?Xl4 antd tziiculh camakalhchu
huinjy cristianos y chiné xcahuaniy:

—iLuu catlahuatit litlan, calakpalitit xalixcajnit mintalacapastacnican, y chund calata
patit cumu la Dios lacasquin! Porque chu aya lakchanit quilhtamact acxnj x14 4maj matzu
quiy xasasti xtapéksit nac caquilhtamacu.

*Huatiya cht tamd Juan Bautista huanti profeta Isafas tilichuhuinalh xamakdn quilhta
macu acxni chiné titzéknulh nac xlibro:

Takaxmatachd aktum tachuhuin nac desierto antanicu niticu lama cristianos y chiné
huén:

“Cacaxtlahuandtit tiji antanicu luu tlan nalacmin Quimpuchinacén;

cacaxtlahuanitit kantum tiji huantu luu statua.”

* Am4 lhdkat huantu xlilhakandn Juan hud xlitlahuacanit xmacchixit camello, xtampu
laktahuilay kantum cinturén xla xuhua, y hud x14 xcalihuayén lactzu xtuqui xahua tdxcat
huantu x14 xmaclay nac caquihuin. *Lhuhua cristianos xala mdkat xtamin takaxmatniy
xtachuhuin, y nachun4 huanti xtahuildnalh nac xacachiquin Jerusalén, xahua huanti xta
lamdnalh xlicalanca nac xapulataman Judea y nachund cht amakolh cristianos huanti
antd xtahuildnalh nac xcaquilhtunin kalhtuchoko huanicén Jordan. °Y acxni chu xlacdn
maktum xtahudn pi xlicana xtalakpaliputun xalixcéjnit xtalacapastacnican, Juan xcaak
munuy nac kalhtuchoko.

"Pero acxni Juan caucxilhli pi nachund fariseos chu saduceos xtalakmin xlacata na nata
takmunuy huata x14 chiné cahudnilh:

—Chd huixinin luu xtachund lapétit cumu 14 talay amakolh laclixcdjnit xcananin luhua
acxni tatzucuy tatzalaniy lhctyat acxni caxkoyumdcalh. ; Ticu camacatzinin huixinin para
caj la nataakmunuyétit chd aya tlan naputaxtuyatit xlacata ama tapatin huantu lancha
Dios nacamacaminiydn? ®Pus tlan nahudn, pero luu akstitum calatap4tit laqui chund sta
lanca nalitasiyuyatit pi xlicana aya lakpalinitatit xalixcdjnit mintalacapastacnicén. °Y nj
huata caj calilacataquinantit xlacata pi cumu xlitalakapasni Abraham huixinin chd nilay
tdcu caticaakspuldn. Porque xlicana pi nichund catiquitdxtulh porque para huixinin caj
xmanhud limaclacapindtit pus aquit lacatancs ccahuaniydn pi para Dios chund xlacés
quilh umakolh chihuix x14 tlan xcalimédxtulh xlitalakapasni Abraham. *Dios xtachund
calimaxtuydn cumu la quihuin, y xahuachi x14 aya chacatziyaj chipanit xhacha laqui
nacatancamiy amakolh quihui huantu nitu limacuén. Y latachd tdcuya quihui huantu ni
tahuacay tlan xtahudcat camicdn y mapucén nac lhciyat. “Xlicana x4 pi caj chtichut
aquit ccaliakmunumdn laqui chuna nalicatzican pi xlicana lakpalinitétit xalixcdjnit min
talacapastacnicdn; pero chii amajé chin chatum huanti aquit cpulanitilhay huata x14 naca
liakmunuydn xlitlihueke Espiritu Santo chu lhctyat. Pero xl4 atzint lanca xlacatzicut
ni xachuna aquit, xahuachi aquit nipara tzind quimininiy naclitaxtuy cumu la xtasacua
nacudn laqui nacxcutniy xatasthu xtuxuhua. ?XI14 luu aya lihuana lacapastacnit lata ldcu

nacamapajpitziy cristianos, luu xtachund xla nacatlahuay cumu la amé chatum chixct
huanti chacatziyaj chipanit xlilacsunucén xtrigo laqui namakaniy xapalhma, y acxni cht
aya lacsunukonit nahudn ama trigo lihuana namaquiy nac xpucuxi, y chinchd xapalhma
antd nalaclhcuyuhuiliy nac lhcdyat antanicu necxnict lakmixa.

Juan Bautista akmunuy Jests
(Marcos 1.9-11; Lucas 3.21-22)

BNi limakas quilhtamacd Jests tacaxcha nac xcachiquin huantu huf nac xapulataman
Galilea y antd chd chilh nac kalhtuchoko huantu huanicn Jorddn antanicu xakmunu
numa Juan laqui xl4 na naakmunucén. *Acxni x14 ldkchilh, Juan ni xakmunuputin, y
chiné huénilh:

—Huata aquit quimininiy naquiakmunuya, ;chincht huata huix quilaktana xlacata
aquit nacakmunuydn?

Jestis chiné hudnilh:

—Luu xlicana catlahua huantu cuanimdn porque xlacasquinca pi chund quincamini
niydn namakantaxtiydhu xlihuak huantu Dios laclhcahuilinit.

Y Juan tlan tldhualh. *Acxni Jesus taakmunukolh y aya xtacutma nac xquilhtdn chi
chut, jcaj xamaktum taldquilh akaptn y Jesds tcxilhli Xespiritu Dios xtactamachi cumu
la actzu paloma y antd titum xlakmima! Y na luu acxnitiyd ama takdxmatli aktum tachu
huin huantu minchd nac akapin y chiné hua:

—Hud umé Quinkahuasa huanti aquit luu cpaxquiy, luu xlicana clipaxuhuay huantu xla
cata.

4

Akskahuini matlahuiputin talgkalhin Jesis
(Marcos 1.12-13; Lucas 4.1-13)

! Acalistdn acxni taakmunukolh, am4 Espiritu Santo malacpuhudnilh Jests xlacata nadn
nac desierto antd nac amd pulataman nf niticu lama cristianos laqui antd natalatzaksa
yachd akskahuini.

*Lata antd xlamacha tipuxam quilhtamacd tantact tantascaca nitucu hudyalh, y aca
listdn chd tzuculhd tzincsa. *Huata akskahuini lalihudn 1dkmilh laqui natalatzaksay y
chund namatlahuiy talakalhin, y chiné huénilh:

—Cumu para xlicana huix Xkahuasa Dios, pus cht lancht calimapeksinanti xlacata pi
umakolh chihuix caxtildnchahu nahuén.

‘Jesus kalhtilh:

—Xtachuhuin Dios huantu tatzoktahuilanit nac likalhtahuaka chiné huan: “Nj luu caj
xman xtahud catililatdmalh chatum cristiano, pus na luu xlacasquinca nalilatamay ama
xtachuhuin Dios huantu x14 limapeksiy.”

°Y acalistdn amd akskahuini lelh nac xacachiquin Jerusalén antanicu xy4 lanca xpusi
culan Dios, tahudcalh nac xakstin, °y antd chiné huénilh:

—Para xlicana huix Xkahuasa Dios lancht ut lhken capit hasta nac catiyatni, porque
nac xtachuhuin Dios huantu tatzoktahuilanit nac likalhtahuaka, chiné huan:

Dios nacalimapeksiy xdngeles laqui nacuentajtatlahuaydn,
natalichipapaxtokdn xmacancan
laqui mintantin nipara aktum chihuix nalitakahuiy.

7Jesus chiné kélhtilh:

—Pero na luu milicatzit pi huantu tatzoktahuilanit xtachuhuin Dios na chiné hudn: “Ni
caj chunata calikalhkamdnanti Mimpuchinacén Dios laqui natlahuay huantu huix laka
tiya catldhualh huantu nipara tzind mininiyan.”

¢ Acalistanlitim chti am4 akskahuin{ taampd nac aktum lanca kestin y caj ucu maucxilh
nikolh xlihuak laclanca cachiquinin huantu tahuildnalh nac catiyatni, y nachund lata
tacua kalhikoy xlililakatit. °Y chiné hudnilh:

—Para huix naquilakatatzokostaya y naquilakachixcuhuiya cumu la mimpuchind, aquit
nacmaxquiydn putum huantu ucxilhpat lancha.

Y acxnitiyd Jesus chiné hudnilh:

—Huix akskahuinf, luu xlicana catlahua litldn caquintakenuni, porque nac xtachuhuin
Dios chiné hudn: “Xmanhud Mimpuchinacén Dios calakachixcuhui y cakalhakax patti
huantu x14 limapeksim4n.”

1 Ama akskahuini mékxtekli Jesus y lalihudn tdmilh dngeles xalac akapun laqui nata
maktakalha.

Jestis matzuquiy xlitascujut nac Galilea
(Marcos 1.14-15; Lucas 4.14-15)

2 AcxniJesus cétzilh piJuan Bautista tamacnicalh nac pulachin huata x14 amp4 nac Gali
lea y chalh nac Nazaret. *Pero ni makas tamdkxtekli anta, huata mejor ant4 alh tahuilay
nac Capernaum. Umad cachiquin huf nac xquilhtun xapupunt Galilea, hud uma pulataman
antanicu makdn quilhtamaci xtamapeksinit xapulataman Zabulén y Neftali. **Chun4
likantdxtulh huantu profeta Isafas titzokli nac xlibro antanicu chiné huan:

Huanti tahuildnalh nac amakolh pulataman huantu cahuanicédn Zabulén chu Neftal,
antanicu titaxtuy lancatiji huantu chan hasta nac pupund;

amakolh cristianos huanti tahuildnalh nac ama mdkat pulataman

antanicu tzucumachd xakalhtuchoko Jordén,

antd nac Galilea antanicu lhuhua tahuildnalh huanti ni judios;

“masqui xlacdn xalakacapucsua xtalamdnalh

pero nataucxilha aktum lanca taxkdket,

y huanti chd aya xtaamdnalh talaktzankay nac calinin,

natalilacahuandn lanca taxkaket.

VHasta lata antd tichalh Jesus x4 tzdculh akchuhuindn y chiné xcahuaniy cristianos:

—Calakpalitit xalixcdjnit mintalacapastacnicdn y chund calatapdtit cumu la Dios lacas
quin, porque chu aya talacatzuhuima quilhtamact acxni xl4 namatzuquiy xasasti xta
péksit nac caquilhtamact.

Jestis cahuaniy kalhatati squitinanin catastaldnilh
(Marcos 1.16-20; Lucas 5.1-11)

¥ Maktum quilhtamacd Jests xquilhtutlahuama xapupund Galilea acxni catcxilhli
chatiy lacchixcuhuin linataldn, chatum xuanicdn Simén huanti acalistdn limapacdhuilh
Pedro, y chinchi chatum xuanicdn Andrés. Xlacén caj squitinanin xtahuanit y xtamaju
madnalh xtzalhcdn nac chichut. *Pero Jesus chiné cahudnilh:

—Huixinin caquilastalanfhu porque chund cumu 14 sakajunundtit xlacata nachipaydtit
squiti, aquit naccamasiyuniydn lanchi ldcu nacaputzaydtit amakolh cristianos huanti
taaktzankatamanit.

® Acxni chund cahuanikolh, amakolh squitinanin taakxtekmikolh xtzalhcan y tastald
nilh.

% Caj lipuntzd Jests akchu tlahuampd y catcxilhli chatiylitum lacchixcuhuin na lina
taldn, Santiago y Juan xcamdn Zebedeo. Xlacdn antd xtatajumdnalh nac aktum barco xta
lacachimdnalh xtzalhcén; na antd xtajuma kolutzin Zebedeo huanti xtlatcan. Jesus cata
sanilh y cahudnilh xlacata pi catastaldnilh. *Huata xlacdn na lalihudn taakxtekuililh
xtzalhcédn xahua xtlatcan y tastalanilh Jesus.

Jesus camakalhchuhuiniy Thuhua cristianos
(Lucas 6.17-19)

»Jesus xcalakatzalatlahudn lactzu cachiquinin lata xlicalanca nac xapulataman Galilea,
xcamakalhchuhuiniy cristianos nac xpusiculancédn judios antanicu xchdn, x14 xcalitachu
huindn amd xasasti xtapéksit huantu Dios xmatzuquiputin nac caquilhtamaci y nachuna
litim xcamatlantiy tipakatzi tajatat huantu xcakalhiy amakolh cristianos. *Xlicalanca nac
xapulataman Siria catzicalh huantu xtlahuama Jests y lhuhua cristianos tzdculh talimin
tatatlanin huanti catuhud xtalipatimdnalh tipakatzi tajatat, na chund catuhua tacatzana
juat, nachund huanti xcamakatlajanit xespiritu akskahuini, y na pacs huanti xcasnoka
uun, nachund huanti xtalacluntuhuananit y nilay xtatlahudn. Pus Jesus huak camatldn
tilh.

»Latachd nicu xdn Jesus, lhuhua cristianos canihua xalanin xtastalaniy para xalac Gali
lea, Decépolis, Jerusalén, Judea y na xahud huanti xtalamanancha hasta pekédn nac kalhtu
choko huantu huanicén Jordén.

5

Jesus camakalhchuhuiniy cristianos nac kestin
(Lucas 6.20-23)

'Maktum quilhtamact acxniJesus tcxilhli pi luu lhuhua cristianos xtastalaninit, x14 lali
huén talacacxtutdhui nac aktum lanca kestin, acxni chalh antanicu juerza caxtum huata
ant4 culucs tdhui, y acxni xdiscipulos na quilhpuxtum tatatahuilachd, *x14 tziculh cama
kalhchuhuiniy, y chiné cahudnilh:

Jesus lichuhuindn huanti luu lipaxihu nalatamay

*—Luu lipaxthu calipulhcécalh huanti tacatziy pi xlicana huf pulactum huantu catzan
kaniy y luu tamaclacasquin, pus huanti chund kalhiy xtalacapastacni xlicana pi hud nata
makamaklhtindn huantu Dios camaxquiputiin xcamandn.

“’Luu cana laclipaxthu cacalipulhcécalh huanti lanchu talipuhuaxnimanalh y tatasa
madnalh, porque namin quilhtamacd acxni Dios nacamakoxumixiy.

*’Luu laclipaxihu cacalipulhcdcalh huanti nac xnacujcédn ni laclucu camaklhcatzicén,
porque huatunin xlacdn natamaklhtindn am4 pulataman huantu Dios camaxquiputin xca
manan.

’Luu cana laclipaxdhu cacalipulhcdcalh huanti lancht xlihuak xnacujcén talacputza
madnalh lata ldcu luu akstitum natalatamay, porque xlicana pi hua Dios amaj camaxquiy
huantu xlacén taputzay.

”’Luu xlicana laclipaxthu cacalipulhcdcalh huanti talakalhaman xamakapitzin xtacris
tianoscén, porque Dios nachund nacalakalhaman.

¢’Luu cana laclipaxihu cacalipulhcdcalh huanti ni caj talihudn sinoque xlihuak xlitli
hueke tacatziputin ldcu lacasquin Dios calatdmalh laqui luu akstitum natalatamay, porque
huatunin umakolh cristianos nataucxilhacha nac akaptn.

°’Luu cana laclipaxdhu huanti talitaakatzankemdnalh y taliscujmdnalh xlacata pi anka
lhind cadnalh tacdcsuat nac xlakstipancédn xlihuak cristianos y ni caj catalamakasitzilh, y
chun4 x4 Dios nacalimaxtuy cumu la xlicana xcamandn.

©’Nachund luu cana laclipaxihu cacalipulhcdcalh amakolh cristianos huanti caliputza
stalam4calh y casitzinim4calh caj xpalacata pi tatlahuaputin huantu tlan xtascdjut Dios
porque xlicana pi hud umakolh huanti natamakamaklhtindn huantu Dios kalhiy nac xta
péksit nac akapun xlacata natatalipaxuhuay.

1Y nachund luu laclipaxtdhu cacalipulhcacantit huixinin acxni caj quimpalacata lixcéj
nit tachuhuin nacahuanicandtit, nacaputzastalacandtit, nacamaxtunicanitit taksanin
huantu huixinin nacaliyahuacanatit. *Pus amd quilhtamacd huixinin calipaxuhuatit
huantu caokspulamdn y nj caj calilipuhudntit, porque luu lhuhua huantu nacalimaskahui
candtit nac akapun, xahuachi na calacapastdctit pi nachuna catlahuacanit amakolh pro
fetas huanti Dios ticamacdmilh xamakdn quilhtamacu.

Cristianos talitaxtuy cumu la mdtzat chu taxkdket nac caquilhtamacu
(Marcos 9.50; Lucas 14.34-35)
8’Pus cumu la huixinin catziydtit pi métzat luu xlicana limacudn porque limaskoke
nancén, pus chi huixinin ccalimaxtuydn cumu la matzat nac xlakstipancan cristianos
huanti namaskokeyétit laqui ni natalaktzankay. Pero para hud matzat naaninikoy xlis
koko, ;lacu chii lacpuhuanatit pi tlan cahud nalimaskokenancan? Xlicana pi niaj tu lima
cudn huata mejor caj namakancén nac quilhtin laqui catihua cristianos natalactayamiy.
“’Y nachuna litdm huixinin nac xlakstipancan cristianos litaxtuydtit cumu la taxkdket
huantu nacamakskoniy nac caquilhtamact. Pus aktum cachiquin huantu huilachd nac
xokspun lanca kestin xlicana pi nilay tahuilay para ni juerza naucxilhcan. *Na luu xta
chund quitaxtuy cumu la nac aktum chiqui, necxnicii mapasican aktum limaksko laqui

chti naliakpulonkxuilicin aktum cajén, huata acxni mapasican limaksko talhmén huilican
laqui xlihuak huanti tahuildnalh nac ama chiqui natalilacahuandn ama taxkdaket. *Pus
nachund chi huixinin calimasiyutit milatamatcén pi xlicana ankalhind pasama milimaks
kocén nac xlakstipancén cristianos laqui acxni xlacdn nataucxilha huantu huixinin lacudn
mintascujutcdn tlahuapétit pus chuna natalilakachixcuhuiy Quintlaticdn huanti huilacha
nac akapun.

Jestis hudn hugntu atzinu tlak xatldn limapeksin

7’Xahuach{ huixinin nj calacpuhudntit para aquit cminit lactlahuay huantu timakxtekli
xlimapeksin Moisés xahud huantu titaquimasiyuchi xalakmakdan profetas; aquit nitu caj
cminjt lactlahuay, huata caj cminit malacaputuncuhuiy huantu luu huaniputdn. **Porque
aquit xlicana ccahuaniydn pi lihudn lanchi tlanca lamaj nahudn caquilhtamact xahud
akapun, nipara chatum cristiano andn huanti tlan namatakenuniy cana caj aktum letra
osuch{ aktum punto huantu makén tatzoktahuilanit xlimapeksin Dios nac likalhtahuaka
sinoque hasta canf nakantaxtukoy huantu antd huan pi xlikantdxtut. *Hud xpalacata
ccalihuaniydn pi huanti kalhakaxmatmakdn y ni makantaxtiputin nac xlatdmat latachd
tdcuya limapeksin huantu tatzoktahuilanit nac xlimépeksin Dios masqui lampara nitucu
xkdsat lata huantu x4 limapeksindn, y para xI4 ni nacalitaakatzankey xamakapitzin xla
cata natamakantaxtiy, pus xlicana pi nachund njtucu xkdsat catilitaxtuchd nac xtapéksit
Dios. Pero huanti kalhakaxmata y makantaxtiy nac xlatdmat huantu tatzoknit nac xli
mapeksin Dios y nachund calitaakatzankey xamakapitzin cristianos, camasiyuniy laqui
xlacdn na natamakantaxtiy, pus xlicana pi uma chixcd luu talipahu nalimaxtucandcha
nac xtapéksit Dios. ?Porque aquit xlicana ccahuaniydn para huixinin na ni namakantax
tiyatit xlimapeksin Dios y na caj chund natlahuaydtit cumu la tatlahuay xmakalhtahuake
nacén judios xahua fariseos, pus na nipara huixinin nilay catitapeksitit nac am4 xasasti
xtapéksit Dios.

Jesus calimgkalhchuhuiniy cristianos xlacata pi nitldn sitzicdn
(Lucas 12.57-59)

“’Huixinin stalanca catziyétit lata ldcu huan ama limapeksin huantu makdn ticamax
quicantit, chiné hudn: “Ni camakni mintacristiano, porque huanti maknindn xlicana pi
amaj laktzankay nac xlacatin Dios.” “Pero chd aquit camdn cahuaniydn huantu atzind
tlak xatldn tachuhuin, pi huanti masqui caj nasitziniy xtacristiano y ni natapatiy xl4 na
luu minjniy nalaktzankay nac xlacatin Dios. Y nachund huanti calahud naaktlakaxakatliy
y naliquilhpataxtuy xtacristiano, tama chixcd mininiy camalacaputcalh nac xlacatincan
mapeksinanin laqui antd namakalhapalicdn xpalacata huantu huaninit. Pero aquit cca
huaniydn pi huanti nitu liucxilha chatum xtacristiano y xahua ch{ nahuaniy pi x14 tantum
tasnokxtu, tamd cristiano luu mininiy pi na nadn patindn nac calhcuyatni antanicu cax
tlahuanit Dios.

=’Pus hud xpalacata ccalihuaniydn para huix lipimpat mililakachixcuhuin nac pusi
culan, y acxni chd luu pimpat lakachix cuhuiya Dios, xamaktum nalacapastaca pi hui
chatum mintacristiano huanti tzind talamakasitzinita, * pus huata mejor anté cahuilikeya
mililakachixcuhuin nac xpaxtdn altar antanf lakachixcuhuinancan, y lalihudn capit tala
makoxumixiya amé mintacristiano, y acalistdn chd capimpara nac pusiculan y chu xli
huak mintalacapastacni calakachixcuhui Dios.

»’Nachunalijtim para chatum mintacristiano catziya pi sitziniydn y catziya pi amén
malacapuydn nac xlacatin mapeksinanin, huata mejor lacatitum catalacaxla lihudn nitu a
malacapuydn, laqui chund ni namacamastaydn nac xlacatincan policias y chd xlacdn nata
tamacnuydn nac pulachin. Y para antd namanucana, aquit lacatancs cuaniydn pi ni cati
tamacxtucanti hasta cani juerza naxokokoya mimulhta huantu antd nasquinicana.

Jesus lichuhuindn xlacata nitldn naxakatliya atunuj puscat
“’Huixinin catziy4tit ldcu huan amd limapeksin huantu ticamaxquicalh xalakmakén
militalakapasnicén, chiné huan: “Nij caxakatli tunuj puscat para hui mimpuscat.” *Pero
chti aquit ccahuaniyén pi huanti masqui caj naucxilha chatum puscat y x14 nalacpuhudn

pi tuncan x4 xtldhualh, pus tamd chixcd aya tlahuanit talakalhin nac xnacd, porque luu
xtachund quitaxtuy cumu la a caxakatlilh.

»’Pus na hud xpalacata ccalihuaniyédn pi para hud xalac mimpekstacat milakastapu
matlahuiputundn talakalhin, huata mejor tuncén calacamaxtdcanti y makat camacapi;
porque xalihuaca tlan para caj pulactum namalaktzankeya xalac mimacni y ni mililanca
natamacpucana nac pupatin. * Chunalitim para hud mimacastécat juerza matlahuiydn
talakalhin, mejor cachucdactiy makat camacapi; porque xalihuaca tlan caj pulactum xalac
mimacni namalaktzankeya y ni mililanca catitamacpucanti nac pupatin.

Jestis lichuhuindn xlacata pi ni tlan natalamakxteka huanti latamakaxtoka
(Mateo 19.9; Marcos 10.11-12; Lucas 16.18)

’Nachunalitum max na catziyatit lata lacu hudn nac pulactum limapeksin huantu
xamakdn ticamakxteknicdntit, chiné huan: “Para chatum chixcd makxtekputin xpuscat,
pus huata luu xlacasquinca pi namaxquiy mactum cépsnat lihuana xalacaxldn huantu
nacatlahuanicén nac puchuhuin, laqui antd nahudn nac cdpsnat pi maktum natalamak
xteka.” *Pero huata CEI:I aquit ccahuaniydn aktum tachuhuin huantu luu atzind xatancs:
para chatum chixcti namakxteka xpuscat masqui xla njtu tlahuanit huantu nitldn para
xakatlinit atunuj chixcd, pus huata x14 caj amaj matlahuiy talakalhin para naputzaparay
huanti natatahuilaparay, y nachund am4 chixct huanti natatahuilay am4 puscat huanti
makxtekcanit nachund lhuhua talakalhin tlahuay nac xlacatin Dios porque x14 maktum
pi lactlahuakoy amd tamakaxtdkot.

Jestis hudn pi huantu nalitayaya natlahuaya, camakdntaxti

»’Xahuachi aya catziydtit ldcu hudn amd limapeksin huantu xamakdan quilhtamac tica
maxquicantit: “Juerza camakdntaxti amd mintachuhuin huantu limalacnuya nac xta
cuhuin{ Mimpuchiné MiDios xlacata natlahuaya.” *Pero huata aquit lacatancs ccahua
niydn: Necxnicu tu calitayétit natlahuaydtit y hud naliquilhpindtit para lata ticu. Nec
xnicu caliquilhpitit akapun para ticu nalitayayatit porque luu xtachund quitaxtuy cumu
lampara hud Dios liquilhpimp4tit, porque antd nac akapun huilachd xpumapeksin. *Y
na nipara catiyatni caliquilhpitit xlacata para tiicu namalacnuya, porque antd ud nac cati
yatni limaxtuy Dios cumu la antanicu majaxay xtantin. Na nipara hud ama lanca xaca
chiquin Jerusalén caliquilhpitit para ticu namalacnuyétit porque antd nac eé cachiquin
hui xpumapeksin Dios nac caquilhtamacd. *Nipara hud caliquilhpi miakxaka para ticu
namalacnuya porque ni huix mapeksiya, y xahua ch{ huix nilay lakpaliniya lata xlitzitzeke
kantum minchixit para snapapa natlahuaya. *Pus acxni para ticu nalikalhtinana pi nat
lahuaya caj xman cahuanti: “Tlan nactlahuay”, osuchi lacatancs catziya pi nilay catima
kantaxti huata caj xman cahuanti: “Ni ctitldhualh”. Porque latach4 ticu luu lihuana maca
tzininamputin pi namakantaxtiy pus hasta hud chu limalacnuy liquilhdn huantu x4 lipa
hudn, pus anté chd camakatlajaydn xalixcajnit talacapastacni.

Jesus lichuhuindn xlacata pi nitldn natalamakaxokoya huanti sitziniydn
(Lucas 6.29-30)

*’Huixinin na catziyatit ldcu huamparay ama pulactum limapeksin huantu xamakén
quilhtamact ticamakxteknicantit: “Para ticu natalahuiliniy xtacristiano y namaxtuniy
xlakastapu, osuchi namactinikoy xtatzdn, pus na luu chund catlahudcalh cumu la xl4
matakahuinanit laqui namakaxokocén.” *Pero chd aquit lacatancs ccahuaniyédn: Nj cata
lalacatahuacétit chatum chixct huanti lixcdjnit licatziy. Huanti nalakakaxiydn nac milak
xtin huata mejor calakxtipinipara alakxtitu calakxtikaxipardn para luu chund lacpuhudn.
“Para caj luu chund catziy namalacapuyén y chi namakchipaputundn mintamaknu, pus
huix ni juerza casakdmaklhti, huata mejor na camaxqui talacasquin xlacata na nalén min
chamarra. “Para ticu xafuerza namacuquiydn xlacata calipini xtacuca cana caj aktum kil6
metro xlilakamakat, huata huix camalihuaquini tlak catlahuani litldn y calipini cana caj
aktiy kilémetro. “Latacha ticu nasquiniydn huantu maclacasquima camaxqui, y necxnicti
caj cakaxpatni huanti maclacasquiman y huanti maksacuanamputundn.

Jess lichuhuindn ldcu napaxquiya hugnti sitziniydn

“’Huixinin na lakapasatit ehe limapeksin huantu makdn quilhtamacd ticamaxquicéntit
huantu chiné hudn: “Capaxqui miamigo huanti paxquiydn, y chincht huanti sitziniydn
na casitzini.” *#Pero chd aquit lacatancs ccahuaniyén pi cacapaxquitit huanti casitziniydn
y cakalhtahuakanitit Dios xpalacata huanti nj caucxilhputundn xlacata x14 camaktdyalh.
“Para xlicana chund natlahuayitit pus Quintlaticdn Dios huanti huilacha nac akapin xl4
nacalipulhcaydn cumu la xlicana xcamandn. Porque x14 huak acxtum tlan cacatziniy cris
tianos y liputum camaxquiy xtaxkdket chichin{ hasta masqui hud amakolh lacchixcuhuin
huanti laclixcdjnit xtapuhuancan, na xahua huanti lacudn xtapuhuancén cristianos, y
na hud macamin sin nac xokspuncan huanti laclixcajnit talicatziy lacchixcuhuin xahua
huanti lacudn xtapuhuancédn. “Pero para huixinin caj xmanhud capaxquiyatit huanti
na capaxquiydn, pus jticu chi ya taskdhu namaklhtinandtit nac xlacatin Dios caj xpala
cata cumu chund natlahuayétit? Porque hasta masqui huanti laclixcdjnit xtapuhuancan
nachund xlacén talatalay. Y nachuna litim para caj xman hud lipaxdhu caxakatliyatit
huanti catziyatit na capaxquiyan, ;ticu chu xlitlan tlahuapatit laqui nacamaskahuica
nétit nac xlacatin Dios? Porque hasta masqui amakolh lacchixcuhuin huanti ni talaka
pasa Dios nachund tatlahuay. *Pus huata mejor luu xlicana huixinin tlan cakalhitit min
talacacapastacnicdn chund cumu la Quintlaticdn huanti huilachd nac akapun luu xlicana
x14 akstitum kalhiy xtalacapastacni.

6

Jesus lichuhuindn ldcu natlahuaya aktum tlan tascujut

VLuu xlicana cuentaj catlahudtit, nitu tilaktzaksay4tit mintalakalhamanincén nac xla
catincédn xlilhuhua lacchixcuhuin caj laqui chund huixinin luu lacuén cristianos nacali
pulhcacandtit caj xpalacata huantu tlahuayétit. Porque para chund natlahuayitit, ama
Mintlaticdn huanti huilachd nac akapun, cumu x14 huak lakapasa mintalacapastacnican
pus ni caticamaxquin mintaskahucan.

’Por eso acxni huix nacamaktayaya amakolh cristianos huanti xlicana tamaclacasquix
nimdn pus nj cacalitachuhuinanti xlihuak cristianos cumu la tatlahuay huanti caj luu
talakatiy taaksanindn y antd xlacdn tzucuy talichuhuindn nac mimpusiculancédn laqui hui
xinin nalimacapindtit luu tlan chixct osuchi nac catijinin. Hud chuna xlacén talitlahuay
laqui cristianos natalimacdn cumu la lacudn cristianos, pero chd aquit lacatancs ccahua
niyan pi caj hud xpalacata huantu xlacan tatlahuay pus chund chu aya tamaclanit huantu
luu xtaputzamdnalh xlacata nacacninanicén, pero pacsd camaskahuicanit nahuén. *Pus
huata acxni huix nacamaktayaya huanti xlicana luu tamaclacasquimdnalh pus nipara cali
tachuhuinanti hasta masqui huanti luu atzind talipahu miamigo, *huata caj xman huix
mecstu calicatzi huantu tlan lakatzek tlahuanita. Pero Quintlaticdn huanti huilachd nac
akapuin xl4 ucxilhmdn y huak catziy huantu xaya lakatzek tlahudpat pus huata x14 luu
lhuhua namaxquiydn huantu nalixokonuniyén.

Jestis masiyuy ldcu nakalhtahuakaniydhu Dios
(Lucas 11.2-4)
°’Y nachuna litdm acxni huixinin nakalhtahuakaniyétit Dios ni chund catlahudtit cumu

la tatlahuay huanti caj taakskahuimindn. Xlacén talakatiy takalhtahuakatayay nac mim
pusiculancdn xahua nac xcachastunin tiji antanicu luu lhuhua tzamacén laqui amakolh
cristianos mat nataucxilha huantu xI4 tlahuama. Huata aquit xlicana lacatancs ccahua
niyan pi caj xpalacata huantu xlacan tatlahuay pus chund chd aya tamaclanit huantu xta
putzamdnalh xlacata pi nacacacninanican, y aya camaskahuicanit nahudn porque niaj
tu catitamakamaklhtinalh nac xlacatin Dios. °Pero acxni huix nakalhtahuakaniya Dios
huata mejor mecstu catanu nac minchic, lihuana camalacchuhua mimélacchi, y anta chi
cakalhtahuakani Quintlaticdn Dios porque antd x1a lacxtum tahuildn masqui nj tasiyuy. Y
cumu Quintlaticdn ucxilhma pi tlan huantu huix tlahudpat, pus luu xlicana pi hud namax
quiydn mintaskahu huantu lakchandn.

’Pero acxni chi nakalhtahuakaniya Dios ni pihua pihud cahuanti mintachuhuin huantu
ni limacudn chund cumu 14 tatlahuay huanti nj talakapasa Dios y xlacan talacpuhudn pi
Dios nacakaxmatniy porque luu lhuhua huantu taquilhuamdnalh. ¢ Pus huixinin ni chuna
calicatzitit cumu la xlacdn, porque Quintlaticdn x4 aya catziy huantu huixinin maclacas
quimpdtit masqui nia squiniyatit. °Acxni huixinin nakalhtahuakaniy4tit Dios mejor chiné
nahuaniyatit:

Huix Quintlaticdn Dios huanti huilapi nac akapun,

caj xman huix mininiydn naccalakachixcuhuiniydn mintacuhuini.

©Camilh milimapeksin ut nac quilakstipancén.

Huak cakantdxtulh huantu mintapaxuhudn ut nac caquilhtamacu,

chund cumu la kantaxtumachd nac akaptn.

“Huantu lanchd cmaclacasquimandhu quintahuajcén caquilamaxquihu.
Caquilamatzankenanihu xlihuak huantu nitldn ccatlahuaninitan,

nachund cumu la aquinin cmatzankenaniydhu huanti quincataratlahuanitén.
Ni caquilamakxtekui xlacata naquincatzaksayén akskahuinf,

huata mejor caquilamatapanunihu xlihuak huantu xquincamatlahuin talakalhin.
Porque huak mild lanca limapeksin, xahud xlihuak litlihueke,

na chund huantu xlilanca milicicnit xljiankalhind quilhtamact canecxnicahud.

14’Pus para huixinin namatzankenaniy4tit xamakapitzin mintacristianoscdn huanti xca
taratlahuanitdn, nachund Quintlaticdn huanti huilachd nac akaptn na nacamatzankena
niyén xlihuak huantu nitldn tlahuanitatit. *Pero para huixinin ni namatzankenaniyatit
xamakapitzin mintacristianujcdn huantu njtldn catlahuaninitdn, pus na chund Quintla
ticdn huanti huilachd nac akapun nj caticamatzankenanin mintalakalhincén.

Jesus hudn ldcu kalhxteknincdn laqui lilakachixcuhuicdn Dios

1’ Acxni huixinin nakalhxteknindtit xlacata nalakachixcuhuiyétit Dios, pus ni calimasi
yutit cumu lampara luu lacalipuhuampdtit caj nac milacancdn chund cumu la tatlahuay
huanti caj taakskahuimindn. Hud chund xlacén talitlahuay laqui xlihuak cristianos nata
catziy pi mat takalhxteknimdnalh. Aquit xlicana ccahuaniyén pi caj xpalacata huantu
xlacan tatlahuay nac xlacatincén cristianos pus aya tamakamaklhtinanit xtaskahucén
huantu xtaputzamdnalh. Pero acxni huix nakalhxteknina xlacata nalakachixcuhuiya
Dios, lihuana calakachdkanti y catdcxquitti *laqui xlilhuhua cristianos ni natacatziy para
huix kalhxteknimpat. Huata caj xman hud Quintlaticdn huanti huak catziy huantu huix
tlahudpat, y cumu xl4 acxtum talamdn pus namaxquiydn mintaskahu huantu lakchanén.

Hugnti catuhud kalhiy hugntu xtapalh tumin nitu limacuaniy nac akapiin
(Lucas 12.33-34)

’Ni cata catuhud camaakstokuilitit huantu xtapalh tumin huantu anén uti nac caquilh
ta macy, porque antd ud catuhud huak malak sputuy xaluhua y huak lak tzan kakoy,
xahuach{ utl tzamay kalhananin huanti tlan natakalhdn. *Huata mejor luu xatldn pi
caj luu Thuhua huantu lacudn tasctjut cacatlahudtit y luu xtachund cumu la a camaak
stokuilipi mintumin nac akaptn antanicu nilay necxni pasay xaluhua, y nitucu malak
tzankey, xahuachi na nipara kalhan4 anta nilay lakchén xlacata nakalhan. »Porque anta
n1'c1/1 huixinin namaakstokuiliyatit mintascujutcdn pus na anta huilachd nahuén milistac
nican.

Xlakastapucdn cristianos xtachund cumu la limaksko
(Lucas 11.34-36)

2’Milakastapu xtachund cumu la limaksko huantu makskolén xlihuak mintantuminica,
pus para hud tlan milakastapu xlilanca nac mintantuminica nakalhiya taxkaket. *Pero
para hud milakastapu nitldn lilacahuanana, pus xlicalanca mintantuminica xalakaca
pucsua lamaj nahudn. Pus para huantu lilacahuanana ni kalhiy huantu tlan taxkaket xli
cana pi xalaktzankdan ldpat nahudn nac milatdmat.

Nilay lakaputiyu tahuilacdn para nalipghuana Dios y nalipahuana tumin
(Lucas 16.13)

*’Nipara chatum chixci tlan catascuja chatiy patrén aktumd quilhtamact, porque
acxnj natascuja y nakalhakaxmata chatum pus hud chd chatumlitum juerza nakalhakax
matmakdn y nasitziniy; xahuachi nilay catitdscujli porque ni catitldhualh huantu nalima
peksican. Pus aquit clacasquin pi luu lihuana caakatdkstit huantu cuaniputin: Chatum
chixct nilay lipahudn Dios cumu 14 xpuchind y natlahuay huantu limapeksiy, y para na
huatiyd amd quilhtamact nalipahuamparay xtumin cumu 14 xpuchind huanti nakalhakax
mata huantu nalimapeksiy.

Dios maktakalha xcamandn
(Lucas 12.22-31)

#’Pus nachuna litim luu clacasquin pi caakatdkstit huantu camédn cahuaniydn: Ni
picutd luu akatiyuj calilatap4tit huantu nalihuayantit chali chali laqui tlan nalatapa
yétit, y na nipara hud xpalacata milhakatcdn huantu nalilhakananatit calitaakatzankétit.
;Lacu pi ni catziydtit pi atzind limacudn quilatamatcén porque hud Dios quincamaxqui
nitan, nixachund quintahuajcan; y nachuna litim quimacnicén luu limacuan ni xachund
quilhakatcdn? *Caj luu cacatzitit, amakolh lactzu spun huantu takosa nac caunin xlacdn
nji tachanandn, ni tamakalananén y nipara tatlahuay xpucuxicdn antanicu natamaquiy
para xcuxicdn osuchi huantu natamaclacasquin. Pero huata hud Quintlaticdn huanti hui
lacha nac akapin x14 chali chali camaxquiy xtahuajcdn huantu tlan natalilatamay, y sta
lanca catziyétit pi huixinin atzind luu lactalipahu ni xachund cumu la amakolh lactzu
spun. ?Pus luu caj caquilahuanthu, ;ticu la huixinin para marf liakatiyuncan y litaaka
tzankecdn huantu caj sacstu xlacata, pi tlan cahud chi namalihuaquiy cana caj aktum
hora xlatdmat para aya amaja niy?

#’Pus cumu para chuna, ;ticu xpalacata huixinin picuta marf litakatzanketapayatit xpa
lacata milhakatcdn huantu naljlhakanandtit? Huata luu cuentaj cacatlahuétit amakolh
lactzu x4dnat huantu sacstucén tastactapuliy nac catuhudn, xlacdn nj tascuja y nipara tatla
huay huantu xlacdn natalijlhakandn. *Pero aquit lacatancs ccahuaniydn pi nipara hud ama
chixct huanti xamakdn quilhtamaci rey xuanit huanti xuanicdn Salomén, masqui xlicana
pi luu lhuhua cata laclipecudnit xalacudn lhakat huantu x14 xcalhakay, necxnici lay maca
taxtucli xlacata chund nalhakanén luu lilakatit cumu la amakolh lactzu xdnat. * Cumu
para hud Dios chund laklilakatit lihuana cacaxyahuay amakolh lactzu licixtut huantu
lanchd lilakatit taydnalh nac catuhudn, pero caj chali o tuxama naxnekkoy, nacacén y
natamacpucan nac calhcuyatni, ;lacpuhuanatit chi pi huata huixinin nj luu caticalitaka
tzankén? jXlicana luu lanitatit porque nilay akstitum lipahuan4tit! **Hud xpalacata ccali
huaniyén, ni luu akatiyuj calil4tit xahuach{ ni luu calitaakatzankétit huantu tlan nalihua
yandtit osuchi huantu nalilhakananatit chali tuxama. *Porque lhuhua cristianos huanti
nj talakapasa Dios caj luu xmanhud talitaakatzanketamamdnalh huantu tamaclacasquin,
pero nichund cacamacastalatit huantu xlacdn tatlahuamdnalh, porque huixinin kalhiy4tit
chatum Mintlaticdn huanti huilacha nac akapuin huanti nacamaktakalhdn, x14 aya catziy
huantu huixinin maclacasquimpatit chali chali. **Pus huata huixinin mejor hud calakpu
hualacapitit lata hui xlimapeksin Dios xahuachi calaktzaksatit huantu x14 lakatiy; para
chund natlahuayatit acalistdn x14 nacamaxquiyén lata ticua huixinin maclacasquimpatit.
%Nj hud caucxilhlacachipitit huantu namaclacasquinétit xala chali quilhtamact o xala
tuxama, porque lata chaliydn xkakatilhay acxnicd tasiyuy xatticuya taaklhdhuit limin eé
quilhtamacu.

7

Ni caputzani xcuenta huantu naliyahuaya mintacristiano
(Lucas 6.37-38, 41-42)

"Necxni caputzanani xtalakalhin huantu tlahuanit mintacristiano xlacata huix tlan
nalihuaniya, laqui acalistdn Dios na nichund naputzananikoydn xlihuak huantu titlahua
nita mintalakalhin y chuna chi namaxokoniydn. *Porque Dios nachund nacaputzananiyédn
mintalakalhin chund cumu la huix xcaputzananiya xtalakalhincdn mintacristianoscan; y

chund cumu la camaxquiya xtaxokoncdn mintacristianoscdn xl4 nachund namaxquiyén
mintaxokdn. *Pus, ;lacu chu tlan liucxilhniya xtalakalhin chatum mintacristiano, xta
chund cumu la a catalakaxtapuchd y lacatanuma nac xlakastapu actzu pokxni, pero para
huata huix chi nipara tzinti maklhcatziya pi na talakaxtapunita y huix tlak lanca palh
quim huantu lacatanumdn nac milakastapu? *Y nachuna litdm para huix nj catziya pi na
talakaxtapunita, ;ldcu ch tlan licatziya huaniya mintacristiano: “Cakalhikeya tzinu, pala
uclacamaxtuydn tama actzu pokxni huantu lacatanumdn nac milakastapu”? °jAksanin4!
Mejor huata pulh huix calacamaxticanti tam4 tlak lanca palhquim huantu lacatanumén
nac milakastapu laqui chund luu tlan nalacahuanana y luu tlan nalacamaxtuya am4 actzu
pokxni huantu lacatanuma mintacristiano.

¢’Ni caca max quitit chichin huantu xatasiculanatlahu caxtildn chahu chim para
xamaktum caj natasitziy y nacalikospasaydn; y na nipara hud paxni cacalakmacapitit
xalactaparaxld y lacudn perlas xlacata xlacén caj natalactayamiy.

Hugnti putzay huantu maclacasquima maclay
(Lucas 11.9-13; 6.31)

’Cahuanipd Jesus:

—Ankalhind casquinitit Dios huantu maclacasquimpdtit y x14 nacamaxquiyan; huantu
xatldn talacapastacni caputzatit y namaclayatit, calakatlaktit malacchi y chund nacamala
quinicandtit. *Porque huanti squin maxquican, huanti putzay maclay, y huanti lakatlaka
malacchi malaquinicén.

*’Chinchd para huixinin huf minkahuasacén, ;pi huata nalac puhuana namaxquiya
aktum chihuix acxni x14 nasquiniydn mactum caxtildnchahu? *Osuchi para squinimén
camaxqui squiti, ; pi naliakskahuiya tantum luhua? "Pus cumu huixinin cristianos xalac
caquilhtamact luu lixcéjnit licatziyatit, pero na catziydtit licu namaxquiyétit huantu
lacudn xtahuajcdn mincamancan, ;pi lihuaca cht Quintlaticdn Dios huanti huilaché nac
akapun ni caticamaxquin xalacudn talacapastacni acxni huixinin nasquiniyatit?

2’Pus lacatancs ccahuaniydn pi xliankalhind cacatlahuanitit litldn xamakapitzin cris
tianos chund cumu la huixinin xlacasquintit xlacan xtatlahuanin litlan. Porque xlicana pi
hud uma kamputum quitaxtukolh huantu tilimapeksinalh Moisés xamakan quilhtamact
xahua huantu titatzokuililh nac xlibrojcén profetas.

Jesus lichuhuindn xapitzu mdlacchi
(Lucas 13.24)

“’Huanti luu xlicana lakmaxtuputin xlistacni luu juerza catlahuénilh calaktzaksalh xla
cata antd nalactanuy nac xapitzu mélacchi. Porque na hui xapilanca malacchi antanicu
nipara tzind tuhua lactanucdn y nachund calakmadkat tiji antanicu ni tuhua lactlahuancén,
y luu lhuhua cristianos anta talactlahuén, pero huanti anté natadn pus lacatancs pi caj
nac pulaktzankan talacaydnalh. *Pero huata am4 pitzu mdlacchi antanicu luu tuhua lac
tanucdn, xahua am4 tiji antanicu luu calaktzi y ni lhuhua talactlahudn porque anté luu
tuhua lactlahuancdn, x14 titum nacalichandn antanicu namakamaklhtinanétit latdmat
nac akapun.

Akatum quihui litalakapasa xtahudcat
(Lucas 6.43-44)

’Luu xlicana cuentaj catlahudtit xlacata nitu nacaakskahuiydn amakolh lacchixcu
huin huanti caj taakskahuiminédn xlacén tahudn pi mat hud talichuhuinamdnalh, xtachu
huin Dios. Luu tldn lata tamakalhchuhuinindn xtachund cumu la lacmantzu borrego tali
taxtuy lata tatasiyuy xlacata pi tlan nacamalacatzuhuiydn, pero nac xpulacnicdn xta
chund cumu la xalaclucu lapénit huanti tahuandn. **Huixinin hud tuncén nacalilakapa
satit xtayatcan caj xpalacata lixcdjnit huantu tatlahuay nac xlatamatcan. Pus huixinin
stalanca catziy4tit pi ni makalacdn uvas nac calhtucunin, na nipara hud higo puxcén nac
cakajnin. 7 Akatum quihui para tlan hud nalitalakapasa xtahuécat porque luu lacudn nata
huacay, y huantu nitldn quihui pus na hud xtahudcat naljtalakapasa pi nitldn porque nj
lacudn catitahudcalh xtahudcat. **Nipara akatum quihui andn huantu luu xlicana tlan y

para chi natzucuy tahuacay xtahudcat huantu ni lacudn, y nipara akatum quihui huantu
nj xatldn chd natzucuy tahuacay huantu luu xalacudn xtahudcat. *Xlihuak quihui huantu
nj lacudn tahuacay xtahudcat catancamicdn y tamacpucdn nac lhciyat laqui antd nalac
lhcutapuy, y nachuna chi umakolh lacchixcuhuin nacaokspulay. *Xahuach{ huixinin hua
nacalilakapasatit huantu xlacén tatlahuay, porque luu xtachund cumu la akatum quihui
hud xtahudcat litalakapasa para tlan osu nitldn.

Caj xmanhud ti natlahuay xtapaxuhudn Dios nalakmaxtuy xlistacni
(Lucas 13.25-27)
2’Nj xlihuak amakolh cristianos huanti caj xquilhnicdn quintalihuaniy pi quintalipa

hudn cumu 14 xpuchinacén taamdnalh tatapeksiniy Dios, huata caj xmanhud huanti xli
cana natamakantaxtiy nac xlatamatcan huantu xtapaxuhudn Quintlat huanti huilacha
nac akaptn. *? Ama quilhtamaci acxni nacamaxokonican cristianos nac xlacatin Dios,
lhuhua huanti naquintahuaniy: “Quimpuchinacén, aquinin xaclichuhuinanghu minta
chuhuin, caj mintacuhuini xacliquilhanghu tldn xaccatlakaxtuydhu xespiritu akskahuini,
xahuachi caj mintacuhuin{ tlan xaccalitlahuaydhu laclanca licdcnit tascdjut.” *Pero aquit
chiné naccakalhtiy: “Catakenditit antanicu aquit cyd putum huixinin huanti xliscujpdtit
huantu nitldn porque aquit necxni ccalakapasnitdn para xquilalipahuandhu.”

Hugnti laktzaksay natlawdy xlimapeksin Dios luu xtachund ti catziy tlahuay xchic
(Marcos 1.22; Lucas 6.47-49)

*’Huanti quinkalhakaxmata y laktzaksay natlahuay huantu aquit cudn luu xtachuna
litaxtuy cumu la chatum skalala chixct huanti tldhualh xchic y lihuana lilakxketydhualh
chihuix xtalaydhu. » Acxni chid milh lipecua sin, lan stacndnalh nac kalhtuchoko, y lan
unulh antanicu xy4 am4 chiqui; pero masqui chund lalh am4 chiqui nipara tzind lacpdalh
porque xatalaydhu lihuana xmatijucanit nac xlakstipan chihuix. *Pero nachuna litim,
talamanampd cristianos huanti na quintakaxmatniy huantu aquit cuan, pero cumu ni
talaktzaksay huantu ccalimapeksiy pus xlacdn luu xtachuna talitaxtuy cumu la chatum
tonto chixct huanti tlahuay xchic nac camuntzayédn. # Acxni chii lan milh sin, lan stacli
kalhuchoko, y luu lipecua lata inulh, pus cumu lan milh udn, jama chiqui makpuspitcalh
y maktum laclatamakolh!

= Acxnj Jesus chuhuinankolh, amakolh cristianos luu cacs talacahuankolh caj xpalacata
xtakalhchuhuin huantu x14 xmasiyunit. »Porque x14 xcamakalhchuhuiniy cumu la ti xli
cana kalhiy limapeksin y ni xtachund cumu 14 xmakalhtahuakenacén judios.

8

Jesus matlantiy chatum chixcu huanti xkalhiy lepraj tzitzi
(Marcos 1.40-45; Lucas 5.12-16)

'Acxni Jesus talakakalhutahuilachi nac am4 kestin luu lhuhua cristianos tastaldnilh.
2 Antd nac tiji laktalacatzihuilh chatum chixct huanti xlitajatatlay pulactum tzitzi hua
nicén lepra. Acxni ldkchilh lakatatzokdstalh nac xlacatin y chiné hudnilh:

—Para huix chund lacasquina caquimapacsani lata ckalhiy quintzitzi.

*Jests lakalhdmalh limacchipalh xmacédn nac xmacni y chiné huénilh:

—Chunaé clacasquin, lanchujtuncén capacsti.

Acxni chund huankolh am4 tatatl4 tuncdn pacsli.

“Acalistdn Jesus chiné hudnilh:

—Luu xlicana catlahua litldn niticu calitachuhuinanti. Huata caj xman calak pimpi
chatum cura, hud camaxqui milimosna huantu tilimapeksinalh Moisés xamakén quilhta
macu laqui acxni x14 naucxilhdn x14 namaluloka y xliputum nacatzican pi huix aya pac
snita ama mintajatat huantu xkalhiya.

Jestis matlantiy xtasacua chatum capitdn romano
(Lucas 7.1-10)
5 Acxnj Jests chalh nac aktum cachiquin huanicdn Capernaum lalihudn laktalacatzd
huilh chatum capitdn romano; x14 tziculh limakatzankey, ¢y chiné hudnilh:

—Quimpuchinacén Jesus, nac quinchic ketama chatum quintasacua luntuhuananit y
luu lipecua lata macatzaj hui nac xlilanca xmacni.

7Jesus hudnilh:

—Aquit nacdn matlantiy.

$Pero amd capitdn chiné kalhtilh:

—Makalhtahuaken, xlicana pi huix luu tlan catziya, pero aquit nipara tzint quimininiy
xlacata pi huix natanuydpi nac quinchic. Huata mejor caj kalhtum tachuhuin cahuanti
camapeksinanti y amd quintasacua natatlantfy, porque clipahuandn y ccatziy pi huantu
huix nalimapeksinana chuna nalay. *Hud chund clihuanimédn porque aquit soldado y na
huf huanti quintamapeksiy laclanca quinapuxcin. Xahuachi chd aquit na tahuildnalh
quintropa huanti ccamapeksiy; acxni cuaniy chatum para nicu caalh pus x14 4n, y acxni
cuaniparay chatum xlacata pi camilh x14 namin; y acxni chti climapeksiy quintasacua para
tacu catldhualh x14 lalihudn tlahuay.

© Acxnj Jesus kdxmatli huantu x14 hudnilh luu cacs lilacahua y chiné cahudnilh huanti
xtastalanimdnalh:

—Xlicana ccahuaniydn pi lata xlicalanca nac xapulataman Israel niticu a cmanoklhuy
huanti luu xlicana naquilipahudn cumu la quilipahudn eé chixci. "Pus chi luu laca
tancs camdn cahuaniyan huantu amaj quitaxtuy acalistdn: lata xlicalanca caquilhtamact
lhuhua cristianos huanti nitucu xkasatcdn calimaxtucén porque xlacan nj judios, pero hua
tunin tlan natalakchdn antanicu huilachd Dios nac akapin; xlacdn antd quilhxtum nata
maktahuilay nac amd mesa antanicu putum natatahuayan xalakmakdn quilitalakapas
nicdn Abraham, Isaac y Jacob. Y lhuhua cristianos israelitas huanti xcamalacnunicanit
pi nacalakmaxtucén y xlitahuilatcdn xuanit nac xputahuilhcdn anté nac xpaxtun Dios,
caj xpalacata cumu ni tamakantéxtilh nac xlatamatcdn huantu xcalimapeksicanit, pus
xlacdn nacatamacxtucdn nac quilhtin antanicu luu captcsua. jKoxutanin xlacan, porque
antd natatasay y natamalacsaniy xtatzancdn caj cumu lipecua lata natapatinan!

B Acxnitiyd Jesas chiné hudnilh amé capitdn:

—Lanchu capittd nac minchic, niaj caakatiydjlat pus huata chuna cakantaxtulh cumu
la huix canajlanjta.

Xlicana x14 pi acxnitiyd amd quilhtamact am4 xtasacua capitdn tatldntilh lata xtatatlay.

Jestis matlantiy xputiyatzi Simén Pedro
(Marcos 1.29-31; Lucas 4.38-39)

“Maktum quilhtamact acxni Jesds alh nac xchic Pedro antd x14 ucxilhli xputiyatzi
Pedro pi xketama nac xputama porque xlilama palha lhcdyat. *Huata Jests macachipalh
nac xmacan y acxnituncdn mdakxtekli ama lhctyat huantu luu xmaknima; y amd puscat
lalihudn tdquilh, tzdculh caxtlahuay xtahud huantu nacatalihuayén.

Jestis camatlantiy lhuhua tatatlanin
(Marcos 1.32-34; Lucas 4.40-41)

1 Acalistdn acxni aya capucsuankolh, luu lhuhua tatatlanin liminicalh antanicu xuf
Jesus; huf ti xcaakchipaninit xtalacapastacnicdn xespiritu akskahuini pero cumu x14 kalhiy
litlihueke caj makatunu xcaxakatliy y xcaputlakaxtuy amakolh akskahuininin. Xahuach{
huak camatldntilh tipakatzi tatatlanin huanti antd xcaliminicanit. *Jests chund camat
lantilh amakolh tatatlanin y chund limakantéxtilh nac xlatdmat huantu xamakén quilh
tamacu xlichuhuinanitta profeta Isafas acxni chiné hud: “Huak x4 tlahuakolh quintaja
tatcan.”

Hugnti xlicana scujniputun Jesus ni calacpihua para natachokoy
(Lucas 9.57-62)
¥ AcxniJesus tcexilhli pi luu Thuhua cristianos xtachimdmalh antanicu xui x14, cahudnilh
xtamakalhtahuakén pi catatdcaxli xlacata natapatacuta aliquilhtutu chichut. *Chatum
xmakalhtahuakenacéan judios laktalacatzthuilh y chiné hudnilh:
—Makalhtahuakend, aquit na cstalaniputundn latachd nicu huix napina latapaya.
2Jesus kalhtilh:

—Aquit nitu ckalhiy, nichund cumu la amakolh lactzu huekni xlacén takalhiy clhucucdn
antanicu talhtatay, xahud amakolh lactzu spun huak takalhiy xmasekecén; pero aquit Xata
lacsacni Chixct ni ckalhiy antanicu cmajaxay quiakxaka acxni ctlakudn.

2 Chatumlitim huanti na xtamakalhtahuakén xuamputin chiné hudnilh:

—Quimpuching, aquit na nacstalaniyan pero caquintimaxqui quilhtamact hasta acxni
naniy quintlat laqui nacmacnutaquiy y nacstalaniyan.

2Jests hudnilh:

—Para xlicana huix quistalaniputuna, lanchujtuncan caquistalani y cacamékxtekti
amakolh makapitzin cristianos huanti talitaxtuy cumu la xanin talamdnalh xlacata pi hua
catamécnulh xtanincén.

Jestis macacsay uun chu takeyghuand
(Marcos 4.35-41; Lucas 8.22-25)

»Jesus lalihudn catatdjulh xtamakalhtahuakén nac aktum barco laqui antd natachédn
nac aliquilhtdtu pupunt. *Ni naj para mékat a xtatlahudn nac chichut acxnj lipecua lata
tzdculh untin y nachuna tzaculh takeyahuay pupunt atzini xuanit aya xmaktziputuncén
barco. Jesus na antd xtajuma cbarco pero xl4 xmd y clhtatama. »Xtamakalhtahuakén
Jesus lalihudn tamalakahudnilh y chiné tahudnilh:

—Quimpuchinacén, jcatlahua litlan, caquilamaktaydhu porque lanchti amandhu mux
tuydhu!

*Pero huata x4 chiné cakélhtilh:

—;Tacu xpalacata marf lipecuampdtit? jXlicana pi huixinin ni luu quilalipahuanghu!
;Nicu chinchd huf mintacanajlatcan?

Huata x4 lalihudn tdquilh, calacaquilhnilh uin xahua pupunt xlacata pi catatécacsli, y
tuncén catziyanca huankolh. ” Acxni xlacén tatcxilhli lata camapéksilh uun chu pupuni
luu cacs talacahuankolh y chiné tzdculh talakalhasquin:

—;Tacu yata litlihueke kalhiy eé chixcu, porque hasta masqui uin xahua pupuni taka
lhakaxmata acxni x14 camapeksiy?

Lhuhua paxni tamuxtulh acxni camactdnulh akskahuini
(Marcos 5.1-20; Lucas 8.26-39)

* Acxnj Jesus tacutchd aliquilhtutu pupunt antd chalh nac aktum pulataman huanicdn
Gadara, y nac capdsantu tataxtuchi chatiy lacchixcuhuin huanti xcamakatlajanit xtalaca
E@stacnicén akskahuini porque xcamactanuma. Umakdlh lacchixcuhuin luu laclucu xta

uanit y hasta nac ama tiji niticu luu xlactlahudn porque xtapecuaniy. *Y lata xtatalaca
tzuhuimdnalh antd x14 nicu xy4 Jesus, caj xaldn tziculh taquilhaniy:

—Jesus! ;Tucu xpalacata quilalipektanuydhu? Caj luu chuni catziya alisok tanita qui
lamapatiniydhu porque huix Xkahuasa Dios.

*Cumu antd lacatzd xtaputzuayamdnalh lhuhua paxni ** huata amakolh xespiritucdn
akskahuin{ chiné tahudnilh Jests:

—Para naquilatlakaxtuydhu la ucmactanumandhu eé chixct, pus luu catlahua litldn
caquilamaxquihu talacasquin naccamactanuydhu tamakolh paxni.

2Jesus cahudnilh:

—Pus tlan, ant4 catandtit.

Xespiritucdn akskahuin{ tamdkxtekli amakolh lacchixcuhuin y hud tamactdnulh paxni.
Amakolh paxni lan tapecudxnilh, tziiculh takosnin hasta tdchalh nac aktum talhpdn, antd
lhken téafh y hasta nac pupunt tatajuchd, huak ant4 tajicsuankolh. * Amakolh lacchixcu
huin huanti xtamaktakalhmdnalh paxni, caj lata xtapecuacadn tokosun tatzdlalh hasta
tachalh nac cachiquin; y acxnj ant4 tichalh xlacén tziculh talichuhuinén huantu taakspt
lalh xpaxnicédn, y nachund talichuhuinalh huantu xcaquitaxtuninit amakolh lacchixcu
huin huanti xapulh xcamactanuma xespiritu akskahuini. *Xliputum cristianos huanti
xtahuildnalh nac amd cachiquin lalihudn talh anta nicu xlayacha Jesus. Acxni xlacdn
tatcxilhli tahudnilh xlacata pi catldhualh litldn catatampixtulh nac xpulatamancén
huantu xlacédn xtamapeksiy y makat caalh.

Jesus matlantiy chatum chixci hugnti xluntuhuananit
(Marcos 2.1-12; Lucas 5.17-26)

'Pus huata Jesus tdjulh nac barco y tacutparachd aliquilhtutu pupund, y anté tachalh
nac xcachiquin antanicu luu xlama xuanican Capernaum. ?Ant4 xl4 xuilachd acxni lichan{
calh chatum chixct huanti xluntuhuananit, ama tatatld puchexni xpulencan. Acxni Jests
caucxilhli pi amakolh lacchixcuhuin xtalipahudn xlacata pi tlan x4 namatlantiy chiné
huénilh am4 tatatla:

—Catuxcani tata, porque xlihuak mintalakalhin aya cmatzankenaninitén.

’Pero makapitzin xmakalhtahuakenacédn judios huanti anta xtalaydnalh xlacdn chiné
talacpthua: “Uma chixcd caj xpalacata xtachuhuin likalhkamanama y talalacataquima
Dios.” *Pero cumu Jesus céatzilh huantu xlacdn xtalacpuhuamdnalh chiné cahuénilh:

—;Tucuxpalacata huixinin luu lixcajnit likalhiy4tit mintalacapastacnicdn? °Pus caquila
huanthu, ;jxattcu atzini nipara tuhua makantaxtican, pi acxni nahuaniya chatum tatatla:
“Mintalakalhin huak cmatzankenaniydn”, osuchi para nahuaniya: “Lalihudn cataqui y
catldhuanti”? *Pus lancht camdn camasiyuniyédn pi aquit Xatalacsacni Chixct y nachuna
litdm pi xlicana ckalhiy litlihueke uti nac caquilhtamacd y caj quintachuhuin tlan clima
tzankenaninén talakalhin.

Xl4 xakétlilh am4 chixct huanti xluntuhuananit y chiné hudnilh:

—Huix cuanimdn, lalihudn cataqui, casacti mimpuchexni y capit nac minchic.

7 Am4 chixct huanti xluntuhuananit lalihudn tdquilh, txtulh y alh nac xchic. ®Acxni
amakolh cristianos tatcxilhli huantu x14 xtlahuanit lan tapécualh caj xpalacata tacdcnilh
xtasctjut y tzuculh tapaxcatcatziniy Dios caj xpalacata cumu xl4 xmaxquinit lanca litli
hueke eé chixcu.

Jesuis huaniy Mateo xlacata pi castaldnilh
(Marcos 2.13-17; Lucas 5.27-32)

* Acalistdn Jesds alh alacatunu cachiquin y maktum acxni xtlahuama nac tiji dcxilhli
chatum chixcl xuanicdn Mateo, antd x14 xuf nac mesa nac xquilhtin oficina antan{ xmala
kaxokendn impuestos huantu xmatajinanimdcalh Roma; x14 chiné hudnilh:

—Huix na caquistalani.

Amd Mateo lalihudn huakaj tdyalh, akxtekuilikolh xtasctjut y stalénilh.

© Acalistdn Jesus antd alh huaydn nac xchic Mateo y na luu lhuhua lacchixcuhuin huanti
judios xtalacpuhuaniy pi huak xalaktzankdn xtalamdnalh, xahua xmatajinanin impues
tos huanti nitu xcaliucxilhcén xlacdn na antd xtaanit tamakuaydan, y na antd quilhxtum
tamaktahui nac mesa antanf xuf Jests xahua xdiscipulos. **Pero amakolh lacchixcuhuin
huanti xcahuanicén fariseos acxni xlacén tadcxilhli lata xtahuildnalh xlacén takalhds
quilh xdiscipulos Jesus:

—;Tacu xpalacata mimakalhtahuakenacan lacxtum calitahuayan huanti tamalakaxo
kendn impuestos, xahud huanti luu laclixcajnit maklakalhinanin lacchixcuhuin?

2Cumu Jesus kdxmatli huantu xlacdn xtaquilhuamdnalh chiné cahudnilh:

—Nitu maclacasquima doctor huanti tlan lama y nitu kalhiy tajatat, pero huanti tata
jatatlay tamaclacasquimdnalh pi nacamatlantiy doctor. *Xlicana ccahuaniyén pi luu
lihuana caakatdkstit huantu huaniputin xtachuhuin Dios antanicu chiné tatzoktahui
lanit nac likalhtahuaka: “Aquit ni cmatlantiy caj xman naquilalilakachixcuhuiydhu min
takalhincdn huantu camakniydtit, pus huata aquit clacasquin pi na cacalakalhamaéntit
xamakapitzin huanti na talaktzankatayamdnalh nac xlatamatcén.” Y nachund litum
aquit ni hud cminit cahuaniy xlacata natalakpaliy xtalacapastacnicdn huanti luu xlicana
lacudn cristianos, huata hud cminjt catasaniy huanti luu maklakalhinanin laqui aquit nac
calakmaxtuy.

Kalhasquincdn Jesus xpalacata takalhxtekni
(Marcos 2.18-22; Lucas 5.33-39)

“Maktumlitim makapitzin xdiscipulos Juan Bautista talaktalacatzdhuilh Jests y chiné
tahudnilh:

—Aquinin chu makapitzin fariseos ankalhina ckalhxteknindhu xlacata clakachixcuhui
yéhu Dios, ;jtdcu chti xpalacata mintamakalhtahuakén nj talikalhxteknin?

Jesus chiné cakélhtilh:

—Huanti caputzacanit xlacata natadn tamakpaxcuajndn nac aktum putamakaxtokni,
;lacu pi mininiy xlacan caj ya talipuhudn antd natamaklatahuilayachd lihudn ant4 cata
ldhui amé kahuasa huanti tamakaxtokma? Pero nalakchdn quilhtamacu acxni nasputa
pupaxcua y ama kahuasa huanti tamakaxtokli mdkat nadn, chund cumu la aquit amaj
quiokspulay, acxnict chi xlacdn natalipuhudn y natakalhxteknin.

15’X1ihuak huantu aquit ccalimakalhchuhuinimdn xasasti limapeksin, pus hud xpalacata
ccalihuaniydn pi nipara chatum ticu mininiy nalaktzapay mactum xalakudn xvestido y
hud chi namahuacaniy pitzu xasasti lhdkat, porque amd xasasti lhdkat acxni nachekecédn
naactzuhuandn y atzint lanca nahudn huantu nataxtita nixachund la xapulh xtaxtitnit.
7Y nachuna litim ni pumajucdn xaskata pulque huantu aya lakuama xmakxuhua bor
rego, porque para chund natlahuacdn, amé xmakxuhua borrego napanka, chuna xuhua
cumu la pulque caj pdxcat nahuankoy porque lacxtum nalaktzankay. Pus hud xpalacata
pi lihuaca tlan majucén xaskata pulque nac xasasti xmakxuhua borrego laqui luu lacxtum
natacatldn y natatayaniy y nitu catitaldnilh.

Chatum puscat tzek xamaniy clhdkat Jests
(Marcos 5.21-43; Lucas 8.40-56)

® Acxni Jests chund xcalimakalhchuhuinima eé tachuhuin chatum chixcd huanti xca
puxcuniy judios chilh antanicu x14 xlaya, lakatatzokdstalh nac xlacatin y chiné hudnilh:

—Quintzumat ucu nilh pero para huix nalakpina y nalixamaya mimacdn nac xmacni
x14 luu tlan nalatamaparay.

“Jesus tacaxliy lalihudn tdalh nac xchic, y na huak catdalh xdiscipulos. ?Pero na castald
nilh chatum puscat huanti aya xlema xliakcutiy cata lata xtatatlay cstajmakama xkalhni.
X14 tzek laktalacatzdhuilh Jests nac xken y tampekstaxamanilh clhékat, * porque x4 xlac
puhudn: “Huatiyd para tlan xacxamanilh tzina clhdkat aquit tuncén nactatlantiy.” * Acxni
chid xamanikolh clhékat, Jesus lalihudn talakéspitli dexilhli amd puscat y chiné huénilh:

—Nana, huix lanchd tatlantinita porque quilipdhuanti xahuach{ canajla pi aquit tlan
nacmatlantiydn.

Acxnitiyd chii amd puscat tatldntilh.

2 Pero acxni Jesus chalh nac xchic amd xapuxcu judio xuanicédn Jairo, x14 caicxilhli
huanti xtamatasimdnalh lispek xlacata aya naancdn macnununcén, nachund xlilhuhua
cristianos xtatasamdnalh. *XI4 chiné cahuénilh:

—Luu xlicana catlahudtit litldn lalihudn cataxtutit porque uma tzumat nitu nima huata
xl4 caj lhtatama.

Pero amakolh cristianos caj tzaculh talilitziydn huantu xl4 hud. »Jesds juerza catlakdx
tulh, acalistdn x14 tanulh, chipdnilh xmacédn y ama tzumat tuncén tdquilh; *y lata xlica
lanca am4 pulataman talakapuntdmilh tachuhuin huantu x14 xtlahuanit Jesus.

Jesus camalacatlantiy chatiy lakaxoko

7 Acxni Jesds taxtulh nac cachiquin y alh4, chatiy lakaxokdn lacchixcuhuin tzdculh ta
stalaniy xtamatasimdnalh y chiné xtahuanimdnalh:

—Xljtalakapasni xamakdn rey David, catlahua litldn, caquilalakalhamahu.

*Jesus ni tachdkolh y acxnj chu chalh nac chiqui antanicu x14 xlaktuncuhuiy, amakolh
lakaxoko na tatdnulh, talaktalacatzahuilh antanicu x14 xuf y chiné cakalhdsquilh:

—;Canajlayatit huixinin pi aquit tlan nactlahuay huantu huixinin quilalimakatzanke
manéhu?

Xlacén takalhtinalh:

—Quimpuchinacdn, aquinin xlicana ccanajlaydhu.

»Pus Jesus calacaxdmalh nac xlakastapucan y chiné cahudnilh:

—Cumu para chund pus cakantdxtulh huantu huixinin canajlanitatit.

* Xlakastapucdn amakolh lacchixcuhuin lihuana tatlantikolh y tlan talacahudnalh.
Jests cahudnilh:

—Luu xlicana catlahuadtit litldn njti calitachuhuindntit laqui niticu nacatziy.

Pero caj lata xlacan tatdxtulh, tuncan tziculh talichuhuindn huantu Jesus xtlahuanit
nac xlatamatcén y lata xlicalanca ama pulataman huak catzicalh.

Jesuis matlantiy chatum koko

2 Acxni amakolh lacchixcuhuin huanti camalacatlanticalh aya xtataxtumdnalh nac
chiqui, tachimpa makapitzin lacchixcuhuin y taliminilh Jests chatum chixct koko porque
hud xespiritu akskahuin{ xmakokenit.

»Jesuds limapéksilh ama akskahuini xlacata camactdxtulh ama chixcd, y acxni chd mak
xtekkolh, am4 koko tlan tziculh chuhuindn. Lata xlilhuhua cristianos tzdculh tapaxu
huay y chiné xtahuan:

—Necxnicu a xtasiyuy nac xapulataman Israel huantu lanchu tasiyuma.

Pero makapitzin fariseos chiné xtahuédn:

—Uma4 chixcd tlan catamacxtuy xespiritucdn akskahuini porque hud lipahuén y tas
cujma xapuxcu akskahuini, y hud chit maxquinit xlitlihueke.

Jestis calakalhamdn cristianos

»Jesus tzucupaj calakapaxialhnan lactzu cachiquinin huantu xtahuildnalh nac am4
pulataman; lata nicu xchan xtanuy nac xpusiculancén judios y antd xcamakalhchuhuinjy
cristianos. Hud xcalimakalhchuhuiniy lata lcu xuiliputin xasasti xlimapeksin Dios laqui
tlan natalaktaxtuy cristianos, xahuachi x14 huak xcamatlantiy latachd tdcuya tajatat chu
tacatzandjuat. * Acxni xcaucxilha lhuhua cristianos lata ldcua xlacdn xtalamdnalh, x14
luu xlicana snun calakalhdmalh porque lhuhua huanti nj xtakalhiy xtapaxuhudn y njti
xandn huanti nacamaktayay. Luu xtachund xtalamédnalh cumu la borregos huanti niti
cacuentajlay y niti camaktakalha. *Jests chiné cahudnilh xtamakalhtahuakén:

—Lhdhua cristianos talamdnalh huanti xlicana taaktzankatamanit y luu xtachund qui
taxtuy cumu la aktum lanca catuhudn antanicu lan huf lixkdnat, pero huanchi tasacudn
huanti taxkanamdnalh luu nipara clhuhuacan. *Hua xpalacata ccalihuaniydn pi calima
katzankétit xpuchind eé tachandn y cahuanitit pi camacdmilh makapitzin tasacudn laqui
lacapala natamamacxtumikoy huantu akahuanij lama.

10

Jesus calacsaca kalhacutiy xapdstoles
(Marcos 3.13-19; Lucas 6.12-16)

'Maktum quilhtamac Jesus catasdnilh laqui natatamacxtumiy kalhacutiy xtamakalhta
huakén huanti luu ankalhina xcatalatapulqaiy. X14 caméxquilh litlihueke laquj tlan nata
tamacxtuy xespiritucdn akskahuin{ y laqui tlan natamatlantiy tatatlanin xahud huanti
xcakalhiy catuhuaj tacatzandjuat.

*Hud umakolh xtacuhuinicdn huanti calimapacthuilh xapdstoles natahudn: Xapulh
Simén huanti na xlima pacuhuicdn Pedro, chu xtaAndrés; Santiago xahua Juan, hud
umakolh xcamandn Zebedeo; ° Felipe, Bartolomé chu Tomds; Mateo huanti xmalakaxo
kendn impuestos, xahud Santiago huanti xkahuasa Alfeo; Labeo huanti na xlimapacu
huicdn Tadeo; *Simén huanti xapulh xcatatapeksiy amakolh lacchixcuhuin huanti xca
huanican celotes; Judas Iscariote huanti acalistdn macamdstalh Quimpuchinacén Jesus.

Jesuis camacdn xapdstoles xlacata nataliakchuhuindn xtachuhuin
(Marcos 6.7-13; Lucas 9.1-6)
> Acalistdn Jesds camdcaxli kalhacutiy xapéstoles; acxni nia xtadn x14 chiné cahudnilh:
—Ni capitit camakalh chuhuiniydtit huanti ni judios, nanjpara capitit nac xpulata
mancén samaritanos. ‘Huata mejor hud cacalakpitit amakolh huanti cumu 14 xataaktzan
katapulin borregos talamdnalh ud nac xapulataman Israel. “Huixinin hu4 caliakchuhuj
nantilhatit pi aya talacatzuhuima quilhtamact acxni Dios namatzuquiy xasasti xtapéksit

nac caquilhtamacd. ®Xlihuak tatatlanin cacamatlantitit, cacamalakastacuanitit huanti
acu tanimdnalh cristianos, nachund amakolh huanti calilama lepraj tzitzi cacamatlantitit,
na cacamacmaxtutit huanti camakatlajanit xespiritu akskahuini. Huixinin caj chunata
maklhtinanitatit y nitu xokonitatit tamd litlihueke, pus nachund chi huixinin caj chunaté
cacamatlantitit huanti nacacuchiyétit y nitu cacamatajitit.

*’Nittcu calipitit tumin, nipara xla plata, xla oro y na nipara xla cobre. ®Na nipara
hud bolsa calipitit, na ni calipitit macatiyun milhakatcdn huantu naputalakxtununapitit,
huata caj xman hud calipitit huantu lhakanitétit y nachund mintatununcén. Na nipara
hud calipitit milixtokcan, caj hud x14 ni tzankay ticu caticamaxquin; porque huanti xli
cana scujma juerza minjniy pi namahuicén.

1 ’Xahuachi antanicu nachi pindtit nac aktum cachiquin caputzatit chatum chixcd
huanti luu tlan xtapuhudn y antd chd catamakxtéktit nac xchic hasta acxni huixinin
napintit alacatunuj cachiquin. 2 Acxni namaclaydtit aktum chiqui antanicu natahuila
yétit, cachuhuindntit y cacahuanitit huanti xalac chiqui xlacata pi catakdlhilh tapaxu
hudn huantu mastay Dios. “Para antd nac ama chiqui tahuildnalh huanti tlan tacatziy
cristianos y camininiy pi natakalhiy ama tapaxuhudn, pus calisquinitit Dios xlacata pi
antd cacatatamakxtekli. Pero para amakolh cristianos huanti tahuildnalh nac ama chiqui
nj camininiy natakalhiy tapaxuhudn, pus huixinin calactlahuétit tama mintachuhuincan.
1“Para nac aktum chiqui osuch{ nac aktum cachiquin nitldn nacatlahuacandtit y na nipara
cakaxpatniputuncandtit ama tachuhuin huantu huixinin lichuhuinampdtit, pus huata hui
xinin laljhudn cataxtitit nac ama chiqui o nac cachiquin, y acxni nataxtuyatit cacalactinc
xcantit amd pokxni huantu calactahuacdn nac mintantuncén laqui xlacdn nataucxilha pi
huixinin niaj mincuentajcan para natalaktzankay tamakolh lacchixcuhuin. *Xlicana cca
huaniydn pi acxni nalakchdn quilhtamacd lata Dios nacamaxokoniy xlihuak cristianos,
pero huanti tahuildnalh nac améa cachiquin atzind luu lhuhua lata natapatinén nixachund
amakolh laclixcdjnit cristianos huanti xtahuildnalh xamakan quilhtamacd nac amakolh
cachiquin huantu xcahuanicdn Sodoma y Gomorra.

Huanti talichuhuindn xtachuhuin Jesiis nacasitzinicdn
(Marcos 13.9-13; Lucas 21.12-17)

iLuu lihuana cakaxpatit! Aquit ccamacamdn cumu 14 lactzu borregos nac xlaksti
pancén laclipecudnit huananin lapédnit. Pus huata huixinin luu skalalh calatapulitit chuna
cumu la talatlahudn luhua, pero nachuna litm xacacsua cumu 14 lacmantzu paloma. “Luu
cuentaj catlahudtit porque caj quimpalacata nacamacamastacandtit nac pumapeksin, hui
xinin nacakesnokcanétit nac xpusiculancédn judios. * Xahuachi caj quimpalacata nacali
pincandtit nac xlacatincdn gobernador osuchi nac xlacatin gobierno. Hud chund naqui
litaxtuy laqui huixinin tlan naquilalichuhuinanghu nac xlacatincan huanti ni judios.
¥ Acxni huixinin nacamacamastacandtit nac xlacatincdn mapeksinanin nji luu caliaka
tiyuntit xlacata ldcu nakalhtinandtit osuchi ldcu nahuan4tit acxni natamaktayayatit.
Porque acxni nalakchdn hora lata ldcu huixinin nachuhuinanatit, Dios nacamaxquiyén
lacudn tachuhuin. ®Porque xlicana pi ni huixinin catichuhuinéntit, huata hud xespiritu
Quintlaticdn huanti nacapalacachuhuinandn.

2’Amé quilhtamact lacchixcuhuin natalamakasitziy caj quimpalacata, y hasta nata
macamastay xnatalancan laqui nacamaknican; y nachund huanti tahuildnalh xcamancén
na natamacamastay laqui nachund nacatlahuay; nachund lakahuasan natatalamakasitziy
xtlatcdn y hasta man natamacamastay laqui nacamaknicén. #Xlihuak cristianos nacasitzi
niyén caj quimpalacata, pero huanti luu akstitum naquilipahudn hasta latacha nincocxni
pus hud x4 tamd amaj lakmaxtuy xlistacni. * Acxni huixinin nacaputzastalacandtit nac
aktum cachiquin huata mejor catzalatit y antd capitit nac aktumlitdm cachiquin. Porque
lacatancs ccahuaniydn pi aquit Xatalacsacni Chixct nacmimparay acxni huixinin nia laka
tzalakoydtit nahudn amakolh lactzu cachiquinin huantu tahuildnalh nac xapulataman
Israel.

#’Porque nipara chatum huanti caj limakalhtahudket nalacpuhuén pi atzind xI4 tali
pahu ni xachund xmakalhtahuakend, y nipara chatum tasacua nalacpuhudn pi atzind x14

talipahu nixachuna xpatrén. * Ama huanti caj limakalhtahudket caj xman hud x14 capax
catcatzilh pi macastalama xmakalhtahuakend, y nachund amd huanti caj tasacua capax
catcatzilh pi huantu lakchama xpatrén nac xlatdmat juerza na nalakchdn. Hud ccalihua
niyan, para chatum xpuchina chiqui limapacuhuican Beelzebti o xapuxcu akskahuin, ;lac
puhuanitit chd huixinin pi lihuaca nj calahud caticahuanicalh huanti x14 xlitalakapasni?

Hugntu luu xlicana quilipecuanitcdn
(Lucas 12.2-7)

*’Pero huixinin nj cacapecuanitit lata tdcu nacatlahuaniydn catihua cristianos caj xpa
lacata ni natamatlantiy huantu huixinin nahuanatit, porque nipara pulactum tachuhuin
huantu aquit ccahuaninitdn caj chunata tzek catitdhui para ni juerza nacatzican. ¥ Para
acxni caFucsua xuanit aquit ccahuaninitdn aktum tachuhuin, pus acxni cht cacuhuini hui
xinin caliakchuhuinampitit; y nachund huantu caj tzek ccahuaninitdn, huixinin xlicana
luu palha lata calicatasétit nac xcaakstinin talhmand chiqui. *Ni cacapecuanitit amakolh
lacchixcuhuin huanti masqui tlan nacamakniyan porque xlacén nilay camapatiniy milis
tacnicdn. Huata mejor hud capecuanitit Dios porque xl4 la namaknikoy mimacni kalhi
paray litlihueke laqui acalistdn na tlan namacédn milistacni nac pupatin.

»’Caj luu cacaucxilhtit lata camastacén tantiy lactzu spun y nipara tzint taparaxald lis
tacdn, pero masqui chund nipara tantum xanin catitamachd nac tfyat para ni hud chuna
nalacasquin Quintlaticdn. *Hud chuna ccalihuanimdn porque x14 huak catziy, y xahuach{
hasta masqui miacchixitcidn huantu taydnalh nac miakxakacdn huak taputleketayanit
lata kanatunu. *'Por eso hud chu xpalacata ccalihuaniyén ni capecudntit, Dios nacamak
tayaydn porque atzind huixinin lhuhua mintapalhcdn nixachund huak amakolh lactzu
spun.

Jesus lakatiy acxni lipaxtihu litayaydhu xlacata pi xlicana lipahuandhu
(Lucas 12.8-9)

*’Hud amd chixcd huanti nalitayay nac xlakstipancén cristianos pi xlicana quilipahuédn
pus nachund chd aquit na naclitayayacha pi xlicana hud quilacscujni nac xlacatin Quin
tlat huanti huilachd nac akapin. *Pero huanti ni nalitayay nac xlacatincan cristianos pi
xlicana quilipahudn pus nachund chu aquit na nj cactihuanicha Quintlat xlacata pi luu
tlan quilacscujni xuanit.

Lhuhua cristianos caj natalitapajpitziy Jesis
(Lucas 12.51-53; 14.26-27)
3’Ni luu calacpuhudntit huixinin para caj xmanhud luu cminit huiliy tapax quit nac
caquilhtamacd, pus aquit ni luu xmanhud climinit tapaxquit huata na caj cminit huiliy
talamakasitzin. * Aquit caj lampara cminit lamachipiy cristianos, hud chund cliquilhuama
porque caj quimpalacata chatum kahuasa natalamakasitziy xtlat, chatum tzumat natala
makasitziy xtz{, y chatum puscat natalamakasitziy xputiyatzi. *Lata chatunu cristianos
mismo man xlitalakapasnicdn xtalamakasitzinacdn nahudn y ni catilaucxilhpdtulh.
7’Nachunalitum, para chatum chixcu atzind capaxquiy xtz{ osuchi xtlat nixachuna
cumu la aquit xlacata aktum catziy naquilipahudn, pus huata xl4 nilay aquit quintapek
siniy; y nachuna litim am4 huanti atzini paxquiy xkahuasa osuchi xtzumat nixachund
cumu la aquit, x14 nilay quintapeksiniy. *Y nachund huanti ni aktum catziy nacucay xcruz
xlacata naquistalaniy masqui xmacamdstalh xlatdmat caj quimpalacata, x14 nilay quin
tapeksiniy cumu la huanti xlicana quilacscujni. *Porque amd chixcd huanti lakmaxtu
puttin xlatdmat uti nac caquilhtamacu huata x14 amaj malaktzankey, pero huanti nama
laktzankey xlatdmat caj quimpalacata huata x4 amaj maakaputaxtiy nac xlacatin Dios.

Hugnti huixinin camakamaklhtinandn xtachund cumu la aquit quimakamaklhtinama
(Marcos 9.41)
“’Huanti huixinin tlan nacatlahuaydn nac xchic y nacamakamaklhtinandn pus luu
xtachunatiyd cumu lampara aquit quimakamaklhtinama; huanchu ti aquit tlan quintla
huay y quimakamaklhtindn pus na luu chunatiyd quitaxtuy cumu lampara hud makamak

lhtinama Quintlat huanti quimacaminit. “ Para ticuya chixcd xtalaktuncthuilh nac xchic
chatum profeta caj cumu catziy pi hud lacscujnima Dios, xlicana x14 pi na chunatiyd namak
lhtindn xtaskdhu nac xlacatin Dios chund cumu la lakchdn chatum profeta. Nachunalitim
huanti natalaktuncuhuijy nac xchic chatum chixct huanti luu tlan xtapuhudn, y cumu x14
chund natlahuay nachunatiyd namaklhtindn xtaskdhu cumu la lakchdn chatum chixct
huanti luu tlan xtapuhudn. #Y latachd ticuya cristiano xcamaxquilh canacaj pektum
makot xaskahuihui chichut umakolh huanti luu nipara ticu xkasatcan tatasiyuy, pero
cumu xlacdn aquit quintalipahudn y quintastalanimdnalh, xlicana ccahuaniyén pi ni caj
chunatd catitatamdkxtekli para ni juerza nacamaxquican xtaskahucén nac xlacatin Dios.

11

Juan Bautista an makalhasquinindn Jesus para xlicana hud Cristo
(Lucas 7.18-35)

'Acxnj Jests camakalhchuhuinikolh xakalhacutiy xdiscipulos, x14 na lalihudn tacaxli y
ant4 alh liakchuhuinén xtachuhuin Dios nac lactzu cachiquinin huantu xcamapeksiy ama
pulataman.

?Cumu Juan Bautista chunact xtanuma nac pulachin, antd x14 catzich4 lata laclanca
licdcnit tascijut xcatlahuama Cristo. Huata xla malakdchalh makapitzin xtamakalhta
huakén antanicu xlamachd, *y takalhdsquilh:

—;Lécu pi xlicana huix Cristo huanti xliminit xuanit, osuchi nactikalhiyahucd para acu
namin huanti luu xaxlicana?

‘Jesus chiné cakdlhtilh:

—Lalihuén calakpimpitit y cahuanitit Juan huantu huixinin ucxilhptit ctlahuama chu
huantu kax patpétit clichuhuinama. °Na calitachuhuindntit pi huanti lakaxokdn xta
huanit chi aya tlan talacahuandn, nachund huanti xtaluntuhuananit chi aya tlan tat
lahudn, xahua huanti xcakalhiy ama lixcdjnit tzitzi huanicén lepra chd huak tatatlanti
mdnalh; nachund huanti xaakatapa xtalamédnalh cristianos chd aya tlan takaxmata. Y
hasta nachund makapitzin huanti aya xtaninit chi ccamalacastacuanima nac calinin, y
chincht huanti laklimaxkenin talamdnalh cristianos pus xlacén ccaliakchuhuinanima
néhu pulactum xasasti talacapastacni huantu nacalakmaxtuy. ¢Pero na cahuanitit Juan
pi luu cana lipaxthu nalatamay ama chixct huanti ni naquililaclatayay acxni chd aya
lihuana catzinitt4 ticu aquit.

7 Acxnj aya taankolh xlacscujni Juan, huata Jests hud tzdculh lichuhuindn Juan nac xla
catincan cristianos y chiné cahudnilh:

—Acxnj chica tiquilatit nac desierto, ;tiicu tiquiputzatit, osu ticu quiucxilhtit? ;Lacu
pi quiucxilhtit huixinin chatum chixcd huanti xtachund cumu la kantum kétit huantu lan
akxmutyahuanit uin? *Pus cumu para nihud, ;jtdcu chinchi quiucxilhtit? Osuchi, ;pi
quiucxilhtit chatum chixct huanti luu lacudn lhékat lilhakananit? Porque huixinin sta
lanca catziyatit pi huanti talilhakandn lacudn litacaxtay lhdkat antéd xlacdn tahuildnalh
nac xchiccén laclanca mapeksinanin. *Bueno, ;jpero ticu chinchi luu quiucxilhtit? ;Lacu
pi xucxilhputunatit chatum profeta? Cumu para hud quiputzatit pus lihuaca tlan porque
aquit luu T)aca tancs ccahuaniydn pi xlicana tamd chixcd huanti huixinin quiucxilhtit
atzind tlak lanca maxquicanit xlitascdjut nixachund cumu la xcamaxquicanit xlitascu
jutcan xlihuak xalakmakdn profetas. *Porque huatiyd tama Juan Bautista huanti lichu
}ﬁui,nén Dios nac xtachuhuin huantu tatzoktahuilanit nac likalhtahuaka antanicu chiné

uén:
Aquit cmacén quilacscujni huanti napulaniydn,
laqui x14 nacaxtlahuanitilhaydn mintiji.
1 Xlicana ccahuaniyén pi lata xliputum profetas huanti titaquilachi nac caquilhtamaca
nimpara chatum ticu ananit huanti atzind lanca xtasctjut xmaxquicanit cumu la x14 Juan
Bautista. Pero masqui chund, chi na milicatzitcin pi catihua cristiano masqui nitucu
xkdsat huanti Dios namakamaklhtindn nac xasasti xtapéksit huantu xlichuhinédn Juan,
pus huata namakatlajaparacan Juan porque x14 hasta atzin liactay nakalhiy xtascdjut.

2’Hasta lata titzdculh akmununin Juan Bautista hasta 14 calacchi lhuhua huanti talak
tzaksamdnalh xlacata pi juerza natamakantaxtiy amd laktédxtut y tatanumdnalh nac xta
péksit Dios, porque xlacdn juerza tatlahuanimdnalh ni tatachokoy hasta tlan natatanu
yachd. ®Xlihuak huanti aya tatitaxtunit profetas xahud am4 limapeksin huantu timaxqui
calh Moisés, luu acxtum huak huatiy4 xtalichuhuinamdnalh lata ldcu Dios xamaj huiliy
xasasti xtapéksit ut nac caquilhtamacu, huak chunatiya timinkochit4 hasta la utimilh
Juan. “Masqui huixinin ni luu cacanajlaputitit quintachuhuin pero aquit lacatancs cca
huaniydn pi tamd Juan Bautista huatiyd amd profeta Elfas huanti tihuanicalh o timalac
ndcalh pi namimparay amaktum. *Huantj takalhiy xtakencén pus cataakataksli eé tachu
huin.

1675 Caj tdcu xtachund tlan nactamalacxtumiy umakolh cristianos huanti calaccht quilh
tamacu talamdnalh? Pus caj luu xtachuna talitaxtuy cumu la amakolh lactzu camén huanti
takamanantahuilay nac plaza y tzucuy talakquilhdn xcompafieros: 7 “Pus ;tdcu luu lacas
quindtit? jAquinin aya ccaliskolininitan laclipaxthu tatlakni xlacan tantlinin, pero hui
xinfn ni tantlitit, y na aya ccaliquilhtlinin xaya talipuhudn taquilhtlin, pero na nipara
chund tasatit!” **Luu xlicana pi chuna litaxtuyatit huixinin huanti calacchti quilhtamacut
lapétit, porque aya quilachi Juan Bautista huanti ni lacxtum xcatahuayén y nj lacxtum xca
takotnun catihua cristianos laqui nacatapaxuhuay, pero huata huixinin kalhtum xuanatit
pi hud xkalhiy xtalacapastacni akskahuini. *Chu acalistdn cmimpd aquit Xatalacsacni
Chixct, aquit lacxtum ctziculh catahuaydn y catakotntn catihua cristianos laqui chuna
putum naccatapaxuhuay, pero huata cht huixinin huamparay4tit pi mat luu lanca xakotni
y mat luu caj xmanhud cliakatiytn lata ldcu nacuaydn, xahuachi mat huak quiamigos ccat
lahuay huanti tamalakaxokendn impuestos xahud catihua maklakalhinanin lacchixcu
huin. Pero aquit ccahuaniyédn pi lata huf xliskalala Dios antd lacatancs litasiyuma xta
scijut nac xlatdmat huanti xlicana akataksma.

Amakolh cristianos huanti ni takaxmatputun xtachuhuin Jesis lan napatindn
(Lucas 10.13-15)

©Pus huata Jesus tzdculh calacaquilhnilacdn amakolh cachiquinin antanfcu xI4 xcat
lahuanit laclanca licdcnit xtasctjut porque amakolh cristianos huanti antd xtahuildnalh
xlacan ni xtalakpalimdnalh xtalacapastacnican xlacata pi natalipahudn Dios y x14 chiné
hué:

2 —Koxutacu tihuandtit huixinin cristianos huanti lancht huilétit nac xacachiquin
Corazin, y nachund huixinin huanti huilatit nac Betsaida! Porque para am4 laclanca
licdcnit quintasctjut huantu aquit ccatlahuanit nac milakstipancdn chund xticatlahud
calh xamakdn quilhtamact nac xacachiquin Tiro y Sidén pus xlacdn aya makasa cahud lata
xtitalakpdlilh xalixcdjnit xtalacapastacni xahuachi aya xtitalimas{yulh pi talipuhuanit
caj xpalacata xtalilhakdnalh xatzitzeke lhdkat y na xcaliactlahuapuxticalh lhcaca. *?Pus
aquit lacatancs ccahuaniydn pi acxni nalakchédn quilhtamaci lata huak nacamaxokonican
cristianos, huixinin atzind luu lipecua lata nacamapatinicandtit nixachund amakolh cris
tianos huanti tahuildnalh nac xacachiquin Tiro y Sidén. #Y chinchd huixinin cristianos
huanti huilatit nac xacachiquin Capernaum, ;huixinin max lacpuhuanatit pi Dios calika
lhiman lanca mimputahuilhcén nac akapin? Pus aquit lacatancs ccahuaniydn pi nichung,
huata mejor antanicu luu xapulhmdn nac pupatin nacamacapincanatit laqui antd naxoko
nungtit. Porque para antd nac amd cachiquin huantu huanicdn Sodoma xacticatldhualh
laclanca licdcnit quintasctjut huantu aya lanit nac milakstipancan, amd lanca cachiquin
luu tlan cahud lama hasta la lanch. #Pero chd lacatancs ccahuaniyén pi acxni nalakchédn
quilhtamacu lata nacamaxokonican xlihuak cristianos, huixinin atzini lanca tapatin naca
lakchandn nixachund amakolh cristianos huanti xalac Sodoma.

Hugnti aya talitlakuanit xlatamatcdn catdmilh tajaxa
(Lucas 10.21-22)
» Ama quilhtamacti Jesds kalhtahuakénilh Dios y chiné hua:

—Pap4 Dios, clakachixcuhuiydn porque huix xpuchind akapun chu catiyatni, y cpaxcat
catziniydn porque huix camaaktzekuilini xatldn mintalacapastacni huanti luu lactalipahu
chu huanti lakskalaldn lacchixcuhuin laqui xlacdn ni nataakataksa y huata hud camaaka
taksnitta amakolh lacchixcuhuin huanti luu nitucu tuncén xkasatcan laqui xlacdn nata
kalhakaxmatdn, *Pap4, luu clipaxuhuay porque huix chund lacdsquinti xlacata pi chuna
naquitaxtuy.

7 Acalistdn catachuhuinalh cristianos y chiné cahudnilh:

—Lata tdcua kalhiy Quintlat huak quimacamaxquinit. Aquit Xkahuasa Dios y niticu
luu quilakapasa ticu aquit huata caj xmanhud Dios catziy pi aquit Xkahuasa. Y nachuna
litdm niticu luu catziy ldcu luu xtalacapastacni Quintlat Dios huata caj xman quecstu
aquit ccatziy cumu aquit Xkahuasa, y na caj xmanhud nalakapasa huanti aquit nacmalaka
pasniputin. 2Y chinchi huixinin huanti aya camakatlakuanitdn milatamatcan luu tuhua
maklhcatziyétit lapdtit xtachund cumu la a cacucalipitit aktum tzinca tacuca, huata mejor
caquilalakmthu aquit laqui chund naccamajaxaydn. *Luu lipaxihu camakamaklhtindntit
quintasctjut huantu aquit cmastay, y na luu tlan camacastaldtit quilatdmat, porque aquit
xlicana pi luu tlan ccatziy y luu xlicana tzatata quinact; para chund nalatapayatit hui
xinfn xlicana nacamajaxaydtit milistacnicdn. *Porque ama tasctjut huantu aquit cca
maxquiyan nipara tzind tuhua tlahuacdn, y nachund amd tacuca huantu aquit naccamax
quiydn nipara tzind tzinca lencén.

12

Dios tlahuanit sdbado laqui nacalimacuaniy xcamandn
(Marcos 2.23-28; Lucas 6.1-5)

'Maktum quilhtamaci acxni huak judios xtajaxa Jests chu huanti xtastalanimdnalh xta
tipuntaxtumdnalh antanicu lan xchancanit trigo. Amakolh xdiscipulos Jesds taucxilhli
amd trigo pero cumu aya xtatzincsniy xlacan tziiculh taiy xtahudcat, xtalakpekxa y xtahua
niniy xtalhtzi. 2Makapitzin fariseos huanti na antd xtamakstalamdanalh xlacan taicxilhli
huantu amakolh discipulos xtatlahuamdnalh y chiné tahuénilh Jesds:

—;Tucu xpalacata la ama mintamakalhtahuakén nitucu taliucxilhninan porque xlacan
tatlahuamdnalh aktum tascdjut huantu ni xlitlahuatcan lanchu eé quilhtamacu?

*Jesus chiné cakélhtilh:

—;Lécu pi necxni alikalhtahuakaydtit huixinin xtachuhuin Dios antanicu lichuhuindn
huantu titldhualh rey David acxni x14 xcatatzincsnima xcompafieros? * Anta hudn pi tamd
rey tdnulh nac xpusiculan Dios y hualh amd xatasiculanatldhu caxtildnchahu huantu
nipara tzinu xlfhuat xuanit na nipara hud xcompafieros, pero xl4 acxtum catdhualh, huata
caj xmanhud xlihuatcdn xuanit cura. *Osuchi, ;na nia likalhtahuakay4tit nac xlibro Moisés
antanicu huan pi amakolh cura huanti tascujménalh nac xpusiculan Dios xlacdn nj tajaxa
masqui lakchanit quilhtamaci lata jaxcén, pero tamd ni lihuancdn? ¢Pus aquit lacatancs
ccahuaniydn cumu para huatunin calimakxteka Dios catdscujli masqui acxni lakchanit
quilhtamacu lata jaxcan, pus xalihuacd aquit ckalhiy limapeksin para lata ticu nactla
huay eé quilhtamacd y nixachund huanti tascuja nac pusiculan. ’Luu xlicana pi huixinin
nia akataksétit huantu huam puttn xlimapeksin Dios antanicu chiné tatzoktahuilanit
nac likalhtahuaka: “Ni clacasquin pi caj xmanhud naquilalilakachixcuhuiydhu mintaka
lhincén huantu huixinin camaknjy4tit, pus huata atzind luu tlan naquilalilakachixcuhui
yéhu xlacata pi nalalakalhamandtit chatum achatum.” Cumu para xlicana xakatakstit
xtachuhuin Dios nitu xcalihuanitit y ni xcamaxokoniputintit amakolh koxutanin cris
tianos huanti nitu lenkoy cuenta. *Y nachuna litdm luu milicatzitcdn pi aquit Xatalac
sacni Chixct ckalhiy limapeksin laqui naccahuaniy cristianos lata ticu tlan natatlahuay
nac eé quilhtamacu acxni jaxcan.

Jesus matlantiy chatum chixcd huanti cscacnikonit xmacdn
(Marcos 3.1-6; Lucas 6.6-11)

*Jesus lalihudn alh y antd chalh nac xpusiculancédn judios huantu xuf nac amd actzu
cachiquin y antd x14 tdnulh. Na antd xtanuma chatum chixci huanti cscac nikonit
xmacdn. Cumu huanti luu marf xtasitziniy Jests xlacdn xtamaclaniputin huantu tlan
nataliyahuay y natamalacapuy, y chatum chiné kalhdsquilh:

—;Lacu huix huana, pi lakchdn para namatlantican chatum tatatld acxni lakchanit quilh
tamacu lata jaxcdn?

1 X14 chiné cakalhtilh:

—Chinch para huixinin kalhiyatit tantum miborregojcan, para x1a na pokx tamokosa
nac aktum pozo, masqui luu lakchanit quilhtamacu lata jaxcan, ;lacu pi anta cahua namak
xtekdtit pi nj lalihudn catimacuttit? *Pus aquit lacatancs ccahuaniydn pi atzind kalhjy
lhuhua xtapalh chatum cristiano nixachund tantum borrego. Pus hud chu xpalacata ccali
huaniydn pi lakchdn natlahuay4tit huantu tlan masqui lakchanit quilhtamacu lata jaxcan.

“Jestis hudnilh am4 chixcd huanti cscacnikonit xmacén:

—Huix cuanimdn, castonkti mimacén.

Acxni x4 stonkli xmacén xlicana pi lihuana tatlantinilh chund cumu la makatu. *Ama
kolh fariseos tasitzilh y tzdculh talilacchuhuindn lata ldcu natatlahuay laqui natamakniy
Jesus.

Nac xlatdmat Jests kantdxtulh huantu xlichuhuinanit profeta Isaias
Jesus catzilh huantu xtalacapastacmdnalh fariseos huata x14 tatampdxtulh y alh alaca

tunu. Luu lhuhua cristianos tastaldnilh y xlihuak huanti xcakalhiy tajitat xld xcamat

lantiy. *Acxni x14 xcamatlantiy xcahuaniy xlacata pi niticu catalitachuhuinalh ticuya

chixct xla xuanit. 7 Umd huantu xquitaxtuma nac xlatdmat Jesds hud chund lilalh laqui

likantdxtulh huantu tilichuhuinalh xamakén quilhtamact profeta Isafas acxni chiné hud:

® Aquit ccamalakachanimén quilacscujni huanti clacsacnit.

Aquit luu cpaxquiy y luu xlicana clipaxuhuay caj huantu xlacata.

Aquit nacmaxquiy xlihuak xlitlihueke quiespiritu chu quintalacapastacni

laqui x14 chund naliakchuhuindn pi huantu tlan clacasquin natalatamay xlihuak cris
tianos.

X4 nj lanttcu catiaklhuhudtnalh, na nipara mar{ catimacatasilh,

y ni palha catiakchuhuinantdyalh nac catijinin xlacata huak cristianos natakaxmatniy.

2X14 lipaxdhu namaktayalén huanti ni kalhiy litlihueke xtachuna cumu la kantum katit
huantu talacchuntatahuilanit y laktzankanit xlatdmat,

y na nipara catilactlahudnilh xtalacapastacni amd huanti atakald lipahudn,

juerza natlahuaniy pi lihuana catacaxtdhui huantu xatldn xtalacapastacni Dios utl nac
caquilhtamacu,

2y xahuach{ xlihuak cristianos xala canjhua cachiquinin natalipahudn y natakalhkalhita
huilay,

porque natacatziy pi hua nacalakmaxtuy.

Liyghuacdn Jesus pi hud tascujma xapuxcu akskahuin{
(Marcos 3.20-30; Lucas 11.14-23; 12.10)
2Maktum quilhtamacu Jesus liminicalh chatum chixcd koko y lakaxoko xuanit; hud x1a
chuni xlanit porque xmakatlajanit xespiritu akskahuini. Jests matlantilh; acxni chua xl4
cuchikolh amé chixcu tlan lacahudnalh y na tlan chuhuinalh. #Xlihuak cristianos cacs
talilacdhua huantu x14 tldhualh y chiné tdhua:
—;Pihud cahud eé chixcti amd talipahu xlitalakapasni rey David huanti xliminit xuanit?
*Pero acxnj amakolh fariseos takalhakdxmatli huantu xlacdn xtaquilhuamdnalh xlacdn
chiné tdhua:
—Eé chixcu tlan catamacxtuy xespiritucan akskahuini porque x14 hud tascujma y lipa
hudn Beelzebu huanti xapuxcu diablo, y hud maxquinit xlitlihueke.
»Cumu Jests huak xcatziy huantu xlacdn xtalacpuhuamdnalh x14 chiné cahudnilh:
—Huixinin catziyatit pi latachd ticuya xanapuxcin mapeksinanin xalac aktum lanca
pulataman para xlacan caj natatapajpitziy huanti tastalanimdnalh y sacstucdn natzucuy
talalacatahuacay, pus chund nilay tapalhiy amd pumapeksin huata caj natalalactlahuaya

hudy. Y nachund para aktum cachiquin osuchi nac aktum chiqui para huatiyd lamakasitzi
huilacalh, nilay makas catitatapélhilh huata caj natalaclatayay. *Pus nachuna chi cumu
para hud diablo talatamacxtuy akskahuini, ;lacu chu tlan makas nalitapalhiy xlimapeksin
akskahuini? #Huixinin hudntit pi aquit ccatamacxtuy xespiritucdn akskahuin{ porque
mat hud quimaxquinit xlitlihueke Beelzebt huanti luu xapuxcu diablo. Pus cumu para xli
cana chund, chincht amakolh huanti mintamakalhtahuakencédn y huanti catalapulayén,
ticu x14 camaxquiy litlihueke laqui na tlan natatamacxtuy xespiritucan akskahuin{? Pus
caj hud xpalacata xlacan talimasiyuy pi huixinin xlicana luu mékat aktzankay4tit. #Pero
huata aquit ccatamacxtuy xespiritucdn akskahuini porque hué Dios quimaxquinit xespi
ritu chu xlitlihueke, y na hud chi uma4 lacatancs litasiyuy pi am4 xasasti xlimapeksin Dios
huantu nahuiliy ud nac caquilhtamact aya tzucunittd kantaxtuy nac milatamatcan.

»’Nachunalitim, ;lacu natlahuacdn natanucanachd nac xchic chatum tlihueke chixct
laqui namakkalhandn para ni pulh namakatlajacén y lihuana nachihuilicdn? Cumu para
chund natlahuacén pus chund namakkalhankocdn putum huantu x14 kalhiy. Pus luu xta
chund chii cumu la aquit cmakatlajanit akskahuini.

*’Na chund chd huanti nj aquit quintatayay tama caj quilaksitziniy huantu aquit clis
cujma, y nachund huanti ni acxtum quintamamacxtumiy cristianos laqui aquit naccalak
maxtuy pus huata tamd xI4 caj camapajpitzima laqui lihuaca natalaktzankay.

*’Pus hud xpalacata ccalihuaniydn pi xlihuak cristianos tlan nacamatzankenanicdn
xlilhuhua xtalakalhincdn y nachund putum huantu nitldn tatichuhuinanit, pero huanti
calahud nalikalhkamandn huantu lacatancs limalacahuanima Espiritu Santo pus huanti
chund natlahuay nilay catimatzankenanicalh. **Y nachund ama chixct huanti calahud
xquilikalhkamdnalh aquit Xatalacsacni Chixcd, juerza max tlan namatzankenanican xta
lakalhin cumu caj nj catziy, pero huanti calahud lixcéjnit tachuhuin nalikalhkamanan
huantu x14 luu lacatancs catziy pi hud xtascdjut Espiritu Santo, x14 nilay catimatzankena
nical}’l antd ut nac caquilhtamact y na nipara antd nac amd caquilhtamacu huantu timi
majcu.

Akatum quihui litalakapasa xtahudcat
(Lucas 6.43-45)

»’Para akatum quihui tlan, pus tuncan talakapasa porque na luu lacudn tahuacay xta
hudcat; pero para akatum quihui nitldn, nachund nitldn o ni lacudn tahuacay xtahudcat;
porque akatum quihui hud litalakapasa xtahudcat. * Aquit luu lacatancs ccalakapasdn
porque huixinin mari akskahuinandtit, {luu xtachund minkasatcan cumu 14 laclixcajnit
luhua huantu tzek taxcandn! ;Lacu chd nalaydtit nalichuhuinandtit lacudn tachuhuin
para antd nac minacujcdn luu xlicana lixcéjnit licatziy4tit? Porque chatum chixctd hud
lichuhuindn nac xquilhni huantu xtalacapastacni kalhiy nac xnacd. * Ama chixct huanti
luu tlan xtapuhudn hud x4 lichuhuindn huantu lacudn tachuhuin porque huak hud hui
nac xnacu; pero huanti luu lixcajnit xtapuhudn hud x14 lichuhuinan huantu laclixcéjnit
porque huak hud tu lixcdjnit hui nac xnacu. **Pero aquit lacatancs ccahuaniyén pi acxni
nalakchdn quilhtamacu lata nacamaxokonicén cristianos, xlihuak lata chatunu cristianos
natamastay cuenta lata lacu tatikalhpalachuhuinanit. ¥ Porque caj xpalacata lata kalha
tunu mintachuhuincan huantu nacamakalhapalicandtit huixinin nacaputzananicanitit,
y chund cht nacalilhcacandtit para nitu lipinatit cuenta osuchf juerza naxokonunatit.

Huf ti ni xlicana lipahudn Jesus caj lilakastanamputiin xtascujut
(Marcos 8.12; Lucas 11.29-32)
* Maktum quilhtamact makapitzin fariseos chu xmakalhtahuakenacén judios chiné
tahuénilh Jesus:
—Makalhtahuakend, aquinin clacasquindhu pi huix xtlahua aktum lanca lic4cnit ta
scujut laqui xacliucxilhwi pi xlicana Dios macaminitdn.
*Jesus chiné cakélhtilh:
—Paxcatacu tihuandtit huixinin cristianos huanti lancht lapétit eé quilhtamact porque
xlicana pi luu laclixcdjnit mintapuhuancén, huixinin lacasquinétit cactldhualh aktum

lanca licdcnit tascujut laqui mat naquilalipahuandhu. Pero aquit nitu cacticalimalakas
tanin huantu huixinin ucxilhputundtit, huata mejor caj hud naccalimalacahuaniydn
aktum tasctjut xtachund huantu Dios titldhualh nac xlatdmat profeta Jonds. *Pus chuna
cumu la Jonds tajulh aktutu quilhtamacu y aktutu tzisnf nac xpulacni ama lanca squiti,
nachund chu aquit Xatalacsacni Chixct aktutu quilhtamacu y aktutu tzisn{ nactajuy nac
xtampun tfyat. * Acxni nalakchdn quilhtamacd lata Dios nacamaxokoniy cristianos,
amakolh cristianos huanti xamakdn quilhtamacu xtahuildnalh nac xacachiquin Ninive
xlacdn natatayay nac xlacatin Dios y nacamalacapuydn huixinin, porque acxni x14 Jonas
caliakchuhuindnilh xtachuhuin Dios xlacén titalakpélilh xalixcajnit xtalacapastacnican;
hud chd huantu huixinin nilay tlahuayétit masqui xlicana lanchd ut catalaydn chatum
huanti atzind lanca xlacatzdcut nixachund la Jonds. “Na chund am4 lanca reina huanti
xma pek sindn nac Sur na natayay nac xlacatin Dios acxni nacamaxokonicdn xli huak
cristianos huanti talamdnalh calaccht eé quilhtamact, ama reina na nacamalacapuyén
porque masqui luu makat xuanit nac xcachiquin x14 juerza timilh laqui nakaxmatniy xta
chuhuin lata xkalhiy xliskalala xamakdn rey Salomdn, pero huixinin nipara tzint quila
kaxmatniputundhu masqui ud catachuhuinamdn chatum huanti atzinu lanca xlacatzicut
nixachund cumu la ama rey Salomén.

Hugnti xlimaktiy mactanuy xespiritu akskahuini chu atzini luu lixcdjnit huan xtapuhudn
(Lucas 11.24-26)

“’Acxni xespiritu akskahuini mamakxtekecdn chatum chixct x14 an putzay alacatunu
antanicu tlan natahuilay y an latakchokoy antanicu makat laqui anté najaxa. Pero huata
acxnj ni maclay chiné lacpuhudn: ““Huata mejor nactaspitparay nac quinchic anta nicu
ctaxtunitanchd.” Acxni chd x14 chimparay, manoklhuy ama chixcti cumu la aktum chiqui
huantu caj chunatd y4 y nitu huildcalh xahuachi lihuana macaquicanit y palhnancanit.
“Huata xl4 lalihudn an catiyay akalhatujin xcompafieros huanti atzint luu laclixcéjnit
talicatziy y antd putum tatahuilay nac xlatdmat ama chixct. Hud chii ama chixct huanti
xtatlantinit, chi atzind luu lixcajnit huan xtapuhudn nichund la xapulh. Xlicana ccahua
niyédn pi na huak chund naakspulaydtit huixinin huanti lanchd laptit eé quilhtamact
porque xlicana pi nilay quilalipahuanghu.

Xtzi chu xlitalakapasni taputzay xlacata natatachuhuindn Jesis
(Marcos 3.31-35; Lucas 8.19-21)

“Jests chunact xcamakalhchuhuinima cristianos acxni tachilh xtzi chu makapitzin xli
talakapasni xlacdn xtatachuhuinamputtn y anta tatayachd nac quilhtin. ¥Chatum chixcti
huénilh Jesus:

—Mintz{ chu makapitzin militalakapasni ud talaydnalh nac quilhtin, mat tatachuhui
namputundn.

“Pero huata x4 chiné kalhtilh huanti chund macatzinjlh:

—;Ticu quintzi, y ticu quilitalakapasni?

“Huata x14 hud calakldcalh xdiscipulos y chiné hud:

—Hud umakolh quintz{ xahud quilitalakapasni. *Porque latachd ticuya cristiano huanti
natatlahuay xtapaxuhudn Quintlat huanti huilaché nac akapun xlicana pi hud tamakolh
quilitalakapasni xahud quintz{.

13

Xatakalhchuhuin chatum chanand
(Marcos 4.1-9; Lucas 8.4-8)

'Huatiyd am4 quilhtamacu Jesus tacaxli y alh nac pupunt laqui antd nacamakalhchuhu
huinjy cristianos. 2Pero cumu luu lhuhua lata tatamacxtimilh antanicu xl4 xui mejor
tdjulh nac aktum barco; anté culucs tdhui y xamakapitzin lata xlilhuhua ant tatdyalh nac
xquilhtun chichut laqui natakaxmatniy xtachuhuin. *Jesds lhuhua huantu calimakalh
chuhuinilh, y na cahuénilh eé takalhchuhuin:

—Maktum quilhtamaci chatum chanand alh chan xatalhtzi xlichdnat. * Acxni xl4 xcha
nanantilhay makapitzin xlichdnat tatamacha nac tiji; caj lipuntzd taminchd lactzu spun
y tasacuaquikolh. °Makapitzin xlichdnat tatamachd nac cachihuixni antanicu nitucu
xkalhiy tiyat. Amakolh lichdnat pala pulhli porque ni lhuhua xuanit tiyat, ¢pero acxnj
taxtuchi chichin{ y lipecua tzdculh akchichin pala scacli porque nitucu xmatijunit xtan
kéxek. "Makapitzin xlichdnat tatamachd nac calhtucunin; ama lhtucin lalihudn stacli
y malankakolh. ®Pero huata makapitzin xlichdnat tatamachd nac xatldn tiyat y acxni
tastacli luu lhuhua tahudcalh xtahuécat; makapitzin tachanan hui tu xkalhiy max cumu
aktum ciento xtalhtzi caj lata akatum xaquihui, makapitzin cumu tutumpuxdm y makapi
tzin max cumu puxamacghu caj lata akatunu tachandn. ®{Para huixinin kalhiyatit minta
kencén pus lihuana cakaxpattit laqui naakataksatit huantu cuaniputin!

Jesuis huan tiicu xpalacata calikalhchuhuindn caj la lactzu cuento
(Marcos 4.10-12; Lucas 8.9-10)

1 Caj lipuntz amakolh xtamakalhtahuakén Jesus talaktalacatzdhuilh antanicu x14 xuf
y chuné takalhdsquilh:

—Makalh ta huakend, ;jtdcu xpalacata acxni huix camakalh chuhuiniya cris tianos
catuhud catamalacastucniya mintachuhuin, porque huix catziya pi tzini tuhua naaka
takscén?

11X14 chiné cakélhtilh:

—Huixinin xlicana pi Dios camacatziniputundn laqui naakataksatit lata ldcu x4 lacapas
tacnit nahuiliy xasasti xtapéksit utl nac caquilhtamacu, pero hud lata xlihuak huanti ni
quintastalaniy, xlacan nilay taakataksa lacu luu naquitaxtuy. *Porque huanti laktzaksay
akataksa amd xatldn talacapastacni huantu kalhiy atzind namaxquicanct y atzind huak
nakalhiy; pero huanti ni laktzaksaputin akataksa huantu kalhiy xl4 namaklhtikocén hasta
masqui caj xman hud huantu kalhiy. **Pus hud xpalacata ccalitamalacastucniy catuhud
huantu tzina tuhua nataliakataksa acxni aquit ccamakalhchuhuiniy, y masqui takaxmata
quintachuhuin chunatiyd tatamakxteka cumu lampara nitu takaxmatmdnalh; masqui
xlacan taucxilhmdnalh huantu aquit cmakantaxtima, chunatiyé tatamakxteka cumu lam
para nitu taucxilhmdnalh. **Pus antd chd nac xlatamatcédn umakolh cristianos likantaxtuy
huantu xamakdn quilhtamacd tilichuhuinalh profeta Isafas acxnj chiné hua:

Masqui cristianos takdxmatli huantu lacudn tastacyahu nitucu catitaakéataksli;

masqui na catatcxilhli laclanca licdcnit tasctjut, pero chunatiyd natatamakxteka cumu
lampara nitucu tacatziy.

5 Xnacujcan umakolh cristianos luu xlicana tamapalhinit;

masqui xlacdn takaxmata pero nilay taakataksa,

masqui luu kalhikoy xlakastapucan chunatiyd cumu la lakatzin talamdnalh

laqui chund ni natalilacahuandn xlakastapucan

y na nipara hud xtakencén natalikaxmata,

nimpara hud xnacujcan nataliakataksa;

y chund nj caquintitalipdhua

xlacata pi aquit naccamatlantiy y naccalakmaxtuniy xlistacnicén.

’Pero luu cana lipaxdhu huixinin porque kalhiyétit milakastapucédn y liucxilh4tit
huantu ctlahuay, na kalhiyatit mintakencan y likaxpatatit quintachuhuin. ”Porque aquit
lacatancs ccahuaniydn pi lhuhua profetas y lacudn cristianos huanti makdn quilhtamact
tatilatamanit huata xlacdn na luu xtaucxilhputin huantu huixinin lanchti ucxilh patit
Eero xlacan ni tadcxilhli; na xtakaxmatputin huantu huixinin lanchi kaxpatpétit pero

uata xlacdn ni camaxquicalh quilhtamact natakaxmata.

Jesus malacaputuncuhuiy xatakalhchuhuin chanand
(Marcos 4.13-20; Lucas 8.11-15)
®¥’Huixinin luu ljhuana cakaxpattit y caakatdkstit huantu huaniputin amd xatakalh
chuhuin chanana: ¥ Amakolh lichdnat huantu tatamachd nac tiji y tasacuaquikolh lactzu
spun, hud ccatamalacastuca amakolh cristianos huanti takaxmata xtachuhuin Dios lata

lacu x14 lacasquin natalatamay nac xasasti xtapéksit; xlacdn takaxmata pero acalistdn
minachd akskahuin{ y camatapanuniy ama lacudn tachuhuin huantu xchancanit nac xna
cujcén. ® Amakolh lichdnat huantu tatamachd nac calakchihuixni, hud ccatamalacastuca
amakolh cristianos huanti takaxmata xtachuhuin Dios, xlicana luu ya tapaxuhudn tala
katiy y tlan tatlahuay. #Pero cumu nj luu xlicana huak xtahuilinit nac xnacujcdn cumu la
a ni camatijuchd xtankdxek, ni luu makas tamakapalay y acxni cht xlacan tamaklhcatziy
pi catzaksamdcalh osuchi caliputzastalamdcalh caj xpalacata cumu talipahudn xtachu
huin Dios, huata tu xlacén tatlahuay mejor caj talipuhudn y taakxtekmakdn. 2 Amakolh
lichdnat huantu tatamacha nac calhtucunin xlacdn hud talitaxtuy amakolh cristianos
huanti takaxmata xtachuhuin Dios pero huata atzind talitaakatzankey catuhud huantu
huf xala caquilhtamact para lata lacu natakalhiy lhuhua tumin y lacu lipaxihu natala
tamay, y chun4 talitaakskahuitamay putum huantu xlacan talakatiy, y nachund ch tali
malankakoy xtapéksit Dios y antd nilay mastay xtahudcat nac xlatamatcén. #Y huata am4
tachandn huantu tatamachd nac xatldn tiyat hud xlacdn talitaxtuy amakolh cristianos
huanti takaxmata xtachuhuin Dios, xlacdn tatlahuay huantu anté calimapeksiy y chuna
xlacén lhuhua huantu talimasiyuy xtahuacatcan. Makapitzin xtachund amakolh lichdnat
huantu tamdstalh aktum cientu xtalhtzi caj lata akatum, y makapitzin xtachund cumu la
ti tamdstalh puxamacéghu.

Xatakalhchuhuin lixcdjnit licixtut nac xlakstipancdn xatldn tachandn

*Jesus calitakalhchuhuinamp4 eé takalhchuhuin:

—Amd xasasti xtapéksit Dios huantu matzuquima ut nac caquilhtamact luu xtachund
quitaxtuy cumu la lacudn lichdnat huantu chatum chixct chalh nac xcatuhudn. Y ljhudn
xtalhtatamdnalh amakolh chanananin catzisni tzek tanuchi chatum huanti csitziniy xpu
chind amd pucuxtu y antd x14 tziculh xpuyumakén catuhud huantu nj lacudn lictixtut
nac xlakstipancan trigo; acxni chund tlahuakolh lalihudn alh. * Acxni amd trigo stacli
y tzdculh tahuacay xtahudcat na hasta acxnict tzdculh tasiyuy xanicuma caj lixcdjnit
licixtut. ¥ Amakolh tasacudn huanti antd xtascujmdnalh lalihudn tdalh tahuaniy xpat
roncan: “Patrdn, nac mincatuhudn antanicu huix tichandnanti luu lacudn xuanit mili
chénat, ;jnicu chinchi minchd ama xalixcdjnit licdxtut?” *Xpuchind am4 tachandn chiné
cahudnilh: “Chacatziya pi huanti luu quincasitziniydn chuné quincatlahuanitdn.” Xlacén
tahuanipd: “;Lacu chinchd huana, pi candhu pulhumakanghu tama lixcéjnit licixtut?”
»Pero xl4 cahudnilh: “Nichund catlahuétit, chicd para xamaktum acxnj huixinin pulhu
pétit nahudn licixtut na napulhuyétit am4 trigo. *Huata mejor xatldn lacxtum catastac
kelh hasta acxni nalakchdn quilhtamact lata putum natamamacxtumiy quintachandn xla
cata pi pulh hud napulhucédn huantu xalixcajnit licixtut y tunuj napachicén laqui nacalac
lhcuyuhuilicén, y acalistdn chii namamacxtumican trigo y antd namaquicdn nac quimpu
cuxi.”

Xatakalhchuhuin xalichdnat mostaza
(Marcos 4.30-32; Lucas 13.18-19)

“Jesds na cahuanipd eé takalhchuhuin:

—Am4 xasasti xtapéksit Dios huantu matzuquima nac caquilhtamact luu xtachund
naqujtaxtuy cumu la staca amd aktum xalichdnat quihui huantu huanicdn mostaza acxni
chatum chixct chan nac xparcela. **Xlicana pi hud uma xtalhtzi quihui huantu atzind luu
actzu lata xljhuak licixtut huantu laclanca tastaca, pero masqui chund acxni x14 lihuana
pun luu lacapala tzucuy staca, hasta canf lanca quihui huan; y luu lhuhua kalhiy xmak
xpinin, y hasta lactzu spun huantu takosa nac caunin antd xlacén tlan tlahuay xmase
kecan nac xcamakxpinin.

Xatakalhchuhuin levadura
(Lucas 13.20-21)
»Na calimakalhchuhuinip4 eé takalhchuhuin:
—Amd xasasti xtapéksit Dios huantu matzuquima ut nac caquilhtamact luu xtachuna
4maj talakapuntumiy cumu la lay actzu levadura acxni chatum puscat talakkochipaspita

patutu tapulhca harina; amd levadura lakasiyu tzucuy tlahuay xtascdjut hasta cani nama
konukoy xlihuak xlilanca ama xatalakmun harina.

Jestis makantaxtiy huantu titzéknulh profeta Isaias
(Marcos 4.33-34)

Y Jesus acxnj xcamakalhchuhuiniy cristianos ankalhin caj catuhud xcatamalacas
tucniy, y nitu xcalimakalhchuhuiniy para nj juerza hui tu nacatamalacastucniy. *Pus hua
chuna litldhualh laqui namakantaxtiy huantu tilichuhuinalh profeta Isafas nac likalhta
huaka acxni chiné tzéknulh:

Acxnj aquit nacchuhuindn, catuhud huantu naccatamalacastucniy quintachuhuin;
lhuhua huantu lacudn talacapastacni nacudn
huantu xtaaktzektahuilanit hasta lata Dios timalacatziquilh caquilhtamacd.

Jestis malacaputuncuhuiy hugntu huaniputin amd xalixcdjnit lictixtut

* Acxnj Jesus cahudnilh amakolh cristianos xlacata pi cataalhd nac xchiccédn x14 na alh
nac chiqui antanicu natamakxteka. Acxni tadchalh, xtamakalhtahuakén chiné tahuénilh:

—Xtlahua lanca litlan xquilahuanihu huantu huaniputin amd xatakalhchuhuin lixcdj
Eit }ict’lxtut huantu xpulhnit nac xlakstipdn xalacudn lichdnat huantu xchancanit nac catu

udn.

’Huata xl4 chiné cahudnilh:

—Ama chixct huanti chalh xatldn lichdnat pus huatiy4 aquit Xatalacsacni Chixcu. *Y
chincht ama catuhudn pus hud lata xlicalanca caquilhtamact. Ama xatlan lichdnat hua
talitaxtuy huanti tacanajlanit quintachuhuin y tatapeksiniy Dios; y chincht amakolh
huanti xalixcdjnit licixtut hud xlacdn talitaxtuy huanti tatapeksiniy akskahuini. *Y
chinchti amé huanti luu marf sitziniy xpuchind tachandn pus huatiya tamé akskahuini.
Amd lixkdnat hud huaniputin lata ldcu nasputa xlicalanca caquilhtamact; y amakolh
xkananin huanti nacamacamincén xlacata natamamacxtumiy huantu aya xalixkat pus
xlacdn hud dngeles. *©Chund cumu la tlahuacdn amd licixtut acxni xkanancan, pulh hua
lictixtut pulhucén, lihuana mamacxtumicdn y lhcuyucan, pus nachund chi naquitaxtuy
acxnj nasputcdn nac caquilhtamac. “ Aquit Xatalacsacni Chixcti naccamacédn quidngeles
laqui natamamacxtumiy xlihuak amakolh lacchixcuhuin huanti tamatlahuiy talakalhin
xamakapitzin xtacristianoscén, y xlihuak huanti luu laclixcéjnit xtapuhuancén. ?Xlacén
antd nacatamacpucén nac lanca lhctyat huantu hui nac pupatin laqui antd natatasay y
natamalacsanijy xtatzancdn caj xpalacata xtapatincdn. ©Y chincht amakolh cristianos
huanti talaktzaksamdnalh juerza tatlahuamdnalh huantu Dios lakatiy xlacdn luu lipecua
lata natamacaxkakenanachd nac xpumapeksin Quintlaticdn Dios xtachund cumu la chi
chinf. {Para huixinin kalhiyatit mintakencédn pus cakaxpattit!

Xtapéksit Dios xtachund cumu la lhuhua tumin
“’Huanti huacu kaxmata pi lichuhuinancan xasasti xlimapeksin Dios y luu lakatiy pus
xl4 luu xtachund litaxtuy cumu la amé chixct huanti maclay lhuhua tumin huak xla oro
huantu xmacnucanit ctfyat nac aktum parcela. Acxni chd cétzilh pi chund huata x14 lali
hudn macnuparay amd tumin y luu ya tapaxuhudn nadn nac xchic y nastakoy huantu xla
xkalhiy laqui chi tlan natamahuay amd parcela.

Xtapéksit Dios xtachund litaxtuy cumu la taparaxla perla
“’Nachunalitim am4 huanti huacu kaxmata lata lichuhuinancan xasasti xtapéksit Dios
y x14 luu lakatiy, luu xtachund quitaxtuy cumu la chatum chixct huanti standn y tama
huandn y putzatlahudn lacudn perlas, pero huantu luu xlicana xalacudn. *Pero para chu
naquimaclay aktum huantu luu xatldn y x14 tancs catziy pi nitu andn huantu xtachun4 xli
lilakatit, huata x4 lalihudn an nac xchic, castakoy latachd ticua kalhiy laqui chd chuna
tlan natamahuay amd xatldn perla.
Xtapéksit Dios na luu xtachund cumu la pusakajun
7’ Am4 xasasti xtapéksit Dios na luu xtachund amaj quitaxtuy cumu la pusakajun acxni
majucdn nac kalhtuchoko y tipakatzi latachd ticuya squiti huak titiyay. * Acxni chd aya

tatzamay pusakajun lata lhuhua squiti xtahuacanitanchd amakolh squitinanin tasaka
cutuy nac xquilhtin chichut, antd chu xlacén culucs talakatahuilay tzucuy talacsaca
squiti. Huantu xalacudn squiti lihuana tapumaquiy canastas, y huantu ni xalacudn xlacin
ni talén huata caj tamakan. *Pus nachund naquitaxtuy acxni nasputa caquilhtamacd,
amakolh dngeles nataminachd nac akapdn laqui nacamapajpitzican huanti laclixcéjnit
talicatziy nac xlakstipancén huanti lacudn xtapuhuancén. *Hud chi amakolh cristianos
huanti luu laclixcdjnit takalhiy xtapuhuancan pus hud nacamacancan nac lhcuyat laqui
antd natatasay y natamalacsaniy xtatzancén caj xpalacata ama lipecua tapatin.

Luu lipaxihu amd huanti huak akataksa xtapéksit Dios

*Jesus chiné cakalhdsquilh amakolh cristianos:

—;Pi huak akataksdtit huantu aquit ccahuaniman?

Xlacén takalhtinalh:

—Jéje, huak cakataksdhu!

*Huata x4 chiné cahuanipa:

—Cumu para chund pus milicatzitcdn pi chatum cristiano huanti luu lihuana likalhta
huakanit huantu lata xuf xamakén xlimapeksin Dios y laqui chi tancs naakataksa lata ldcu
Dios lacasquin nalatapayétit nac xasasti xtapéksit milicatzitcdn pi chatum xmakalhtahua
kenacén cristianos huanti luu lihuana likalhtahuakama y lakapasma xlihuak huantu Dios
laclhcahuilinit xlimapeksin laqui akstitum nalilatamaydhu xasasti xtapéksit. Pus luu xta
chund litaxtuy cumu la chatum rico chixcd huanti xpuchind aktum chiqui huanti catziy
lacu calimakalhchuhuinjy xamakapitzin huantu xamakén talacapastacni y acxtum tama
lacastuca huantu lanchu huf xasasti talacapastacni.

Jesus amparay nac Nazaret
(Marcos 6.1-6; Lucas 4.16-30)

» Acxnj Jesus chund calitakalhchuhuinankolh uma takalhchuhuin x14 na acxnitiya alh
alacatunu. **Y antd chalh nac xcachiquin antanicu xl4 cstacnit. Anté chu tziculh cama
kalhchuhuiniy cristianos nac xpusiculancan judios huantu xui ant4, y lata xlilhuhua cris
tianos caj cacs xtalilacahudn xtachuhuin y chiné xtahudn:

—;Nicu cahud catzinilh putum ama lanca talacapastacni huantu catziy eé chixcd? ;jLacu
cahud likalhiy tamd litlihueke xlacata pi tlan nacatlahuay laclanca licdcnit tascdjut huantu
xl4 catlahuay? *Pus hud eé xkahuasa tama carpintero José xuanit, y chinchu xtz{ huanicdn
Maria, xahuachi na calakapasghu xlitalakapasni cahuanicén Santiago, José, Simén xahud
Judas. *Y na chund makapitzin xnataldn lactzumajdn na ant4 ud tahuildnalh y calakapa
séhu. ; Ticu chincht maxquinit cahud xliskalala huantu x1a quincalimakalhchuhujniydn?

“Pus caj hud tamd xpalacata xnatachiquin ni xtalicanajlaniy. Huata Jesuds chiné cahua
nilh:

—Chatum profeta latachd nicu an huak canajlanicdn y lipahuancén, pero acxni chi
chan nac xcachiquin xahud nac xchic, antd nipara tzind canajlanicdn huantu x14 lichu
huinén.

*Pus caj hud umd xpalacata nj Thuhua calitldhualh laclanca licdcnit tascijut antd nac
xlakstipancdn porque xlacdn ni xtalipahudn.

14

Juan Bautista maknicdn
(Marcos 6.14-29; Lucas 9.7-9)
'Rey Herodes huanti xuf ligobernador nac Galilea acxnj x14 lakchalh tachuhuin lata xli
chuhuinancén Jesus. *Huata x14 chiné cahudnilh huanti antd xtatascujmdnalh:
—Tama huanti huanicén Jesus chacatziya pi hud Juan Bautista, max lacastacudnalh nac
calinin y mimpé nac caquilhtamacd, pus por eso chuni calitlahuay laclanca licdcnit ta
scujut.

*Hud chund x14 xlihudn porque tama Herodes hud xmachipinanit Juan y tachin tilén
calh nac pulachin. Hud chund litldhualh caj xpalacata Herod{as huanti xpuscat xuanit
xtaFelipe, * porque x14 njtldn tldhualh huantu maktum quilhtamacd tihudnilh Juan:

—Nitldn lantam4 l4pat, ni militatahuilat miyasta.

Huata rey Herodes xmakniputin Juan pero xlaklhpecuamparay chi porque lata xli
lhuhua cristianos xcatzican pi Juan hud xlichuhuindn xtachuhuin Dios. °Pero acxni maka
tzilh xcata lata xlacachinit ama Herodes, hud chil xtzumat Herod{as alh tantliy ant4 nac
xlacatincan putum huanti quilhxtum xtahuildnalh nac mesa huanti xtamakuayamdnalh
y huata Herodes luu lakétilh lata xl4 tantlilh. "Hasta malacnunilh xlacata pi namaxquiy
latachd tdcu x4 nasquiniy huantu x14a nalakatiy. Pero cumu amd tzumat aya lihuana
xakastacyahuanit xtzi, chiné hudnilh Herodes:

—Aquit clacasquin pi lanchujtuncén xquimaxqui nac pektum pulatu xakxaka Juan Bau
tista.

* Acxnj chund kdxmatli ama rey Herodes huantu xlacasquin amd tzumat x4 luu snun
lipdhua. Pero cumu aya xapulhd xlitayaninit pi namaxquiy latachd ticu nasquiniy, y
nachuna litdm huak xtakaxmatninjt huanti antd macxtum xcatdhui huanti xcaputza
canit pus huata x1a limapeksinalh xlacata pi camaxquicalh; *y na mapeksinalh pi capix
cacticalh xakxaka Juan Bautista nac pulachin. ™Y acalistdn cht puliminca pektum pulatu,
macamaxquicalh ama tzumat, y ama tzumat macamaxquipd xla xtz{.

Y caj lipuntzd tachilh huanti xtalipahudn Juan, talelh xtiyatlihua y tamdcnulh. Aca
listdn cht taldkalh Jesus y talitakalhchuhuinalh huantu x14 xakspulanit Juan.

Jesus camahuiy akquitzis milh cristianos
(Marcos 6.30-44; Lucas 9.10-17; Juan 6.1-14)

B Acxni Jesds cétzilh huantu xak spulanit Juan huata xl4 na tatam pixtulh antanicu
xlama y tajulh nac aktum barco, alh sacstu antanicu luu catziyanca. Pero lhuhua cris
tianos xala canjhua cachiquinin acxnj tactzilh antanicu xamaj chan am4 barco xlacén
tdalh taputzay pero caj tatlahuaalh. *Acxni chu Jesds tacutli nac barco ucxilhli pi luu
lhuhua cristianos xtakalhkalhimdnalh. X14 calakalhdmalh y cacuchinilh xlihuak huanti
xtaliminit xtatatlacdn. *Huatiyd amd quilhtamact acxni aya xamaj capucsudn xtamakalh
tahuakén Jesus taldkmilh y chiné tahuénilh:

—Lanchi aya kotanukolh y amajé tzisudn, xahuachi ud lacatzi niticu huilakdcalh.
Huata mejor cacahuani umakolh cristianos xlacata pi cataalhd nac xchiccan osuchi anta
nicu tahuildnalh lactzu cachiquinin laqui ant4 natatamahuay huantu natalihuayén.

“Huata Jesus cahuénilh:

—Pus nj luu xlacasquinca para nicu natadn huata huixinin man cacamahuitit.

v Xlacén takalhtinalh:

—Pero, jlacu chi aquinin naccalimahuiydhu? Porque ni lhuhua ckalhjydhu caxtildn
chahu caj xman macquitzis xahua tantiy squiti.

¥Jesus cahuanipd:

—Pus aver, utl calitatit huantu kalhiy4tit.

*Jesus calimapéksilh cristianos xlacata pi anta catatéhui nac caseketni. Acalistdn chd
x14 catiyalh ama macquitzis caxtildnchahu xahud tantiy squiti, x14 talacaydhualh nac
akapun, paxcatcatzinilh Dios am4 tahud y camdxquilh xdiscipulos, xlacdn tamaakpitzi
nilh xlihuak cristianos. *Huak tahudyalh y lan tékasli, pero acalistdn xlacdn tamatza
mapd pacutiy canasta xatalakcheketamdn caxtildnchahu xahud squiti huantu akataxtulh.
2 Amakolh cristianos huanti tahudyalh max cumu akquitzis milh cristianos caj lata maya
lacchixcuhuin, tunuj cuenta lacchajan y lactzu caman.

Jests kalhtlahudn pupuni
(Marcos 6.45-52; Juan 6.16-21)

2 Acalistdn Jesus cahudnilh xdiscipulos xlacata pi catatdjulh nac aktum barco laqui
xlacdn pulh hud natapatacutachd chichut, y hasta acalistdn x14 xdmaj calakchdn porque
acu xcahuanima amakolh cristianos pi cataalhd nac xchiccdn. * Acxni chd putum taankolh
amakolh cristianos, x14 talacacxtutahui nac aktum kestin laqui anté sacstu nakalhtahua

kaniy Quintlaticdn Dios. Acxni chi luu aya lihuana catzisuankolh antact x14 xlaya sacstu.
#Chinchd amd barco huantu xtapuamdnalh xdiscipulos aya xkeitatlanit pupund, pero caj
xamaktum lipecua lata tziiculh undn y amd barco lipecua lata xmalakaspitputdan xlitli
hueke takeyahuand porque luu antd xmalakatancs xtahuilamachi palha uin. » Acxni chu
aya cxkakatilhakoy Jesus tziiculh camalacatzuhuiniy xbarco, pero huata x4 anta xkalh
tlahuantilhay chichut nac pupund. * Acxni amakolh discipulos tatcxilhli pi x14 xkalhtla
huama chiichut xlacén lan tapécualh y chiné tzdculh tahuén:

—Tamd xl4 max caj nin quincamalacahuanimdn.

7 Pero Jesus caxakatlilh y chiné cahudnilh:

—jCatacamajtit, ni capecudntit, porque aquit Jests huanti ccalakamachdn!

#Pedro xakatlilh y chiné quilhénilh:

—Quimpuchinacdn Jesuds, cumu para xlicana huix huanti tdmpat pus chti na caquintasa
nipi laqui na tlan nactlahudn nac xkalhni chichut hasta antanicu huix yapi.

»Jests chiné hudnilh:

—Pus catuxcani, lalihudn calacapala y catat.

Amad Pedro lalihudn tacutli nac barco y nachund tzdculh kalhtlahudn chichut laqui
namin talapaxtoka Jesus. *Pero acxni xl4 maklhcatzilh pi luu tlihueke lata xmima udn
juerza laklhpécualh tzind, y cumu tzticulh laktzankay nac chichut x14 chiné quilhénilh:

—iQuimpuchind Jesus, catlahua litldn caquimaktayal!

1 Acxnitiyd chi Jesus macachipalh, y chiné huanilh:

—iCard kahua! Chincht cumu huana quilipahuana, ;jlacu chi lilacpthuanti pi aquit nj
cactimaktayan?

2 Acxni chu xlacén tatdjulh nac barco amé utn tuncén tcacsli. *Y chincht amakolh
makapitzin discipulos huanti xtatajuménalh nac barco lalihuédn talakatatzokdstalh nac
xlacatin Jesus y chiné tahudnilh:

—iXlicana lanchujct aquinin ctalulokdhu pi huix Xkahuasa Dios!

Jesus camatlantiy tatatlanin xalac Genesaret
(Marcos 6.53-56)

3 Acxnitiyd chi lalihudn tzdculh tapatacuta amd pupunt y anté tachalh nac xapula
taman huantu huanicén Genesaret. ** Acxni amakolh cristianos antd xalanin talakdpasli
pi hud Jests huanti xchinit xlacdn tuncdn talichuhuinalh nac xlicalanca ama pulataman
y lalihuén taliminilh xlihuak xtatatlacdn antanicu xlaya Jesus. *Makapitzin tasquinilh
litldn xlacata pi cacamdxquilh talacasquin canacaj xtampekstdn clhdkat nataxamaniy
amakolh tatatlanin, y xlihuak huanti taxamanilh clhékat Jesus huak tatatldntilh masqui
latachd ticuya tajitat xcakalhiy.

15

Tlan lichuhuinandhu Dios caj quinquilhnicdn pero quinacujcdn ni maxquiydhu
(Marcos 7.1-23)

'Maktum quilhtamacu talaktalacatzthuilh Jestis makapitzin fariseos chu xmakalhta
huakenacén judios huanti xtaminjtanchd nac Jerusalén, y chiné takalhdsquilh:

?—;Thcu xpalacata tamakolh mintamakalhtahuakén caj luu takalhakaxmatmakén
huantu minitanchitd xtasmanincén xalakmakén quilitalakapasnicdn? Porque xlacdn ni
xlicana tacacninaniy Dios cumu nj tatlahuay huantu clismaninitdhu ctlahuaydhu xlacata
pi luu lihuana namacamahuacacana chiichut acxni nia huayana.

*Pero Jesus na chuna cakalhdsquilh aktum tachuhuin:

—Y chinchd huixinin, ;ticu xpalacata likalhakaxpatmakan4tit huantu Dios calimapek
sinitdn namakantaxtiyatit y huata caj xmanhud tlahuay4tit huantu caj mecstucan min
tasmanincdn? ‘Porque hasta lata xamakdn quilhtamacd Dios chiné tthua: “Capaxqui y
calakalhdmanti mintlat chu mintzi, pero huanti natalalacataquiy xtlat osuch{ xtzi y para
calahud nahuaniy, tamd chixctd luu mininiy pi maktum canilh.” *Pero chincht huixinin
kalhtum malulokdtit pi nj tlahuay talakalhin acxni huandtit xlacata pi chatum chixct tlan

nahuaniy xtlat osuchi xtz{: “Lanchu nilay cmaktayaydn masqui xacmaktayaputin porque

xlihuak huantu ckalhiy actzd huak hud cmalacnuninit Dios xlacata naclilakachixcuhuiy

y hud chi nacmaxquiy”; °y xlihuak cristianos huanti chuna tahudn luu lacatancs tahuam

puttn pi tlan niaj necxnict catitamaktdyalh xtlatcan xahud xtzican. 7jXlicana xla pi hui

xinin luu xaaksaninanin! Luu lacatancs maluloknit profeta Isafas acxni chiné titzéknulh

nac likalhtahuaka caj mimpalacatacén:

$Umakolh cristianos caj luu xman xquilhnican talichuhuinan acxni tahudn pi mat quinta
lipahuén y quintalakachixcuhuiy,

pero huata antd nac xnacujcan luu tunuj talacapastacni tahuilinit, y chund cha quintali
malakamakatliniy.

*Pus luu lacatancs pi nitu limacudn masqui quintalakachixcthuilh,

porque xlihuak huantu xlacén talimapeksinan catatlahualh cristianos,

huak caj xtasmanincén lacchixcuhuin y nihud huantu aquit ccalimapeksinit.

© Acalistdn chi Jesus huak catasanilh cristianos y chiné cahuénilh:

—Cakaxpdttit umd quintachuhuin y lihuana caakatgkstit: *Ni hud huantu quilhtanuy y
kotuay chatum cristiano matlahuiy talakalhin y xcajualay xlistacni, sinoque huantu taxtu
yachi nac xquilhni acxni chuhuindn, pus hud x4 maxcajualiy xlistacni porque nj lakatiy
Dios.

2 Acalistdn amakolh xdiscipulos talaktalacatzihuilh y chiné tahudnilh:

—Amakolh fariseos nitldn tatldhualh acxnj takax matkolh mintachuhuin huata caj
taliakasitzilh.

Huata x14 chiné cakélhtilh:

—Xlihuak amd tachandn huantu ni hud chanit Quintlat huanti huilacha nac akapun,
luu lacatancs pi amdcalh capulhumakancédn putum xtankaxek. *Nitu cacahuanitit, catala
kelh, porque xlacén caj xtachuna talitaxtuy cumu la lakatzin huanti tapekechipalemdnalh
amakapitzinlitim xtalakatzincan. Pero para chatum lakaxoko pekechipalemputtn huanti
na lakaxoko, luu lacatancs pi nipara méEat catitatldhualh y xlacxtumcan xchatiycan nata
tamokosa antanicu luu tanquilhtalhmdn.

5Pedro chiné huénilh Jesus:

N /—thahua litldn, xquilamalacaputuncuhuinihu huantu huaniputin tamd takalhchu
uin.

Jesus cahudnilh:

—pJa! ;Lécu pi na nipara huixinin akataksp4tit huantu ccahuaniputundn? ¥ ;Lacu pi
nj catziyatit pi xlihuak amd tahud huantu quilhtanuy nac xquilhni chatum cristiano ant4
titum an nac xpoko, y acalistdn chi makamparay? Y ni hud matlahuiy talakalhin. **Pero
huantu taxtuyachi nac xquilhni chatum cristiano antd titum minachd nac xnact, xlicana
chd x14 pi hud matlahuiy talakalhin y maxcajualiy xlatdmat. *Porque xlicana pi antd
nac xnacu chatum cristiano minachd xalaclixcéjnit talacapastacni, antd minachd xtala
capastacni lata ldcu namakniy xtacristiano, antd lacpuhudn la naxakatliy tunuj puscat
o chixcd, o la nalakamaklhtiy xpuscat xtachixct, nachund para takalhdn, taquiclhcatza
xahud taaksanin. ®Xlicana pi hud um4 lixcéjnit tlahuaniy xlistacni chatum cristiano y nj
lakatiy Dios chund nalatamay. Pero para caj nahuayana y nichund namakantaxtiya huantu
huf tasmanin xlacata pi lihuana namacamahuacacana chdchut, pus tamd ni hud maxcaj
hualiy xlatdmat chatum cristiano para napuhuana chu pi Dios ni lakatiy.

Chatum puscat xala mdkat ni israelita na lipahudn Jesus
(Marcos 7.24-30)
2 Acxni chi ant4 Jesds tacaxpa, chi luu mékat alh hasta nac xapulataman Tiro y Sidén.
2 Antd xuf chatum puscat huanti na caj antd xminit maktahuilay porque xala mékat xuanit
hasta nac aktum cachiquin huanicén Canaan. X14 tokosun ldkmilh Jesuts y chiné xquilha
nima:
—jQuimpuchinacan, aquit ccatziy pi huix xlitalakapasni xamakdn rey David, luu xli
cana catlahua litldn caquilakalhdmanti! Porque koxutéd quintzumat akchipanikonit xtala
capastacni xespiritu akskahuin{ y luu lipecua lata patinama.

2Pero Jesus nitucu kalhtilh; huata lalihudn taminchd xdiscipulos y chiné talimaakatzdn
kelh:

—Catlahua litldn, cahuani tamd puscat pi caalhd porque luu lipecua quincaakaxculiti
lhayén.

“Jests tachdkolh y chiné huanilh am4 puscat:

—Dios quimacaminit utl nac xapulataman Israel laqui aquit nacmin caputzay amakolh
xcamandn huanti xtachund talitaxtuy cumu la xaaktzankdn borregos, pus caj xman hua
huanti israelitas naccamaktayay.

» Amd puscat laktalacatzdhuilh, lakatatzokdstalh nac xlacatin y chiné huénilh:

—iQuimpuching, catlahua litldn caquimaktayal

*Jestis chiné hudnilh:

—Max chund, pero nitldn quitaxtuy para nacamaklhtiydhu xtahuajcan lactzu camén
xlacata nacalimahuiydhu lactzu chichin.

7Pero ama puscat akdtaksli huantu xuaniputin y chiné kélhtilh:

—Quimpuchind, xlicana x14 la huana, pero hasta lactzu chichin tlan tasacuaquiy lactzu
xatalakcheketamdn caxtildnchahu huantu tamakxtektahuilay y tamokosa nac xmesajcan
huanti xpuchind.

#Jests chiné hudnilh:

—Puscat, xlicana pi huix luu quilipahuana xlihuak minact, pus huata chuna cakantéx
tulh lata ldcu huix lacpuhuana.

Pus huatiyd amd hora y huatiyd quilhtamact ama tzumat huanti xtatatlay tuncén tat
lantilh.

Jesus camatlantiy lhuhua tatatlanin

»JesUs tacaxpd y antd titdxtulh nac xquilhtin xapupuni Galilea, acalistan chu talacac
xtutdhui nac aktum kestin y anta culucs tahuilachd. **Luu lhuhua cristianos tachalh anta
nicu x4 xuilacha xahuachi xtalimin lhuhua tatatlanin; huf ti x1én luntu, lakaxoko, koko,
huf ti makaputu xuanit, anta ch taliminilh nac xlacatin Jests x14 huak camatléntilh. *XIi
huak cristianos cacs talilacdhua acxni tatcxilhli lata tlan xtachuhuinan huanti koko xta
huanit, y amakolh lacchixcuhuin huanti makaputu xtahuanit xlacidn huak xtatamacatlan
tinit, nachund huanti xtalakaxokonit chd huak tlan xtalacahuanén. Y acxnitiyd ama quilh
tamact luu lhuhua cristianos tzdculh tapaxcatcatziniy am4 lanca talipahu Dios huanti
xtalipahudn israelitas caj xpalacata huantu x4 xtlahuanit.

Jesus camahuiy aktati milh cristianos
(Marcos 8.1-10)

2Jesus catasdnilh xdiscipulos y chiné cahudnilh:

—Xli cana aquit luu kayaj ccalak catzdn umakolh cris tianos porque chd aya lema
xliaktutu quilhtamacu lata tachinit ud y nipara ticu takalhiy huantu natalihuaydn, y
nj clacasquin xapalakchunatd natadn nac xchiccén, chicd para natalakahuititayay nac tiji
caj xpalacata cumu aya tatzincsniy.

»Huata amakolh xdiscipulos chiné takdlhtilh:

—Pero chinchi aquinin, jnicu nacatiyaydhu lhuhua caxtildnchahu huantu nacalima
huiydhu umakolh cristianos porque xlicana pi luu clhuhuacédn, xahuach{ uti lacatzi niticu
huilakolh cristianos?

“Jesus cakéalhtilh:

—Pero chincht huixinin, ;nicu maclit caxtilanchahu kalhiyatit?

—Aquinin ckalhiydhu mactujin caxtildnchahu y tancstiy squiti —takalhtinalh xlacén.

»XI14 cahudnilh xlacata pi catatdhui cristianos nac caseketni. ** Acalistdn cachipalh am4
mactujun caxtildnchahu xahud amakolh squiti, x14 paxcatcatzinilh Dios acalistdn chi
camacamdxquilh xdiscipulos y huatunin cht tamaakpitzinilh cristianos. ¥ Xputumcén
huak tahudyalh y lan tékasli, acalistdn chii tamatzamapd patujin canastas lata tu akatdx
tulh xatalakcheketamdn caxtildnchahu. * Max cumu aktati milh lacchixcuhuin huanti
tahudyalh, tunuj cuenta lacchajdn xahud lactzu caman. * Acalistdn chu Jesis cahudnilh

amakolh cristianos xlacata pi cataalhd nac xchiccan, x14 na tdjulh nac aktum barco y anta
alh nac pulataman huantu xuanicdn Magdala.

16

Xanapuxcuin judios taucxilhputin lanca licdcnit xtascujut Jesis
(Marcos 8.11-13; Lucas 12.54-56)

'Makapitzin fariseos xahud saduceos tdalh antanicu xlamach4 Jesus laqui xlacén nata
tzaksay y natamamokosiyahuay; xlacédn tahudnilh pi catlahualh aktum lanca licdcnit ta
scujut huantu natasiyuy laqui xlacdn nataucxilha y natacanajlay para xlicana hud Dios
xmacaminit. 2Pero huata x14 chiné cakélhtilh:

—Acxni kotanumajé aya tzankama chichini y ucxilhdtit pi luu cahudn tasiyuy nac
akapun huangtit: “Chu chalf luu tlan huij nahuan quilhtamact porque luu catzutzoko
nac akapun.” *Y chincht para lacatzisa luu tatapunit y marf lhcacndn, huanatit: “Cha
max nj luu tlan catichichini eé quilhtamact porque luu tzutzoko akapin xahuachi tapuc
snit.” jXlicana pi luu mékat aktzankatit! ;Lacu chd tlan limalakchipiniyatit y akataksatit
huantu tasiyuy nac akapdn, pero chinchd nilay akataksdtit huantu lanchu calimalaca
huanimén Dios eé quilhtamacu? *jKoxutanin huixinin cristianos huanti lap4tit calacchd
quilhtamacu porque xlicana pi luu lixcdjnit mintapuhuancan, huixinin ankalhind quila
maksquimandhu xlacata pi caccalimalacahuanin aktum lanca licicnit tascdjut! Pero aquit
lacatancs ccahuaniyén pi nitu cacticalacaxtlanin huantu luu ucxilhputundtit, huata mejor
hud naccalimalacahuaniydn aktum tascdjut cumu la tu Dios titldhualh nac xlatdmat pro
feta Jonds.

Acxni chund cahuanikolh xla caakxtekyghualh y alh4.

Xtayatcdn fariseos xtachund cumu la levadura
(Marcos 8.14-21)

sMaktum quilhtamact acxni discipulos tapatacutkochd aliquilhtudn chichut xlacdn nj
tapdstacli para natalén caxtildnchahu huantu natahuayachd acxni natahuayén. °Na acxni
tiya chd Jests chiné cahuénilh:

—Aquit ccahuaniyén pi huixinin luu cuentaj catlahuétit xlacata nitu nacamapasiydn
xlevadurajcén fariseos y saduceos.

7 Amakolh discipulos chiné tziculh talahuaniy sacstucan:

—Max hud quincalihuanimdn porque ni limindhu caxtildnchahu.

#Jesus tuncan cétzilh huantu xtaquilhuamadnalh y chiné cahuénilh:

—;Tucu xpalacata lantama lihuandtit pi nitu litanatit caxtilanchahu? ;Xlicana pi nilay
canajlayatit huantu aquit ctlahuay! °;Lacu pi nia tiakataksatit y niaj pastacatit acxnj 14
a cticamakpitzinilh macquitzis caxtildnchahu acxnj la a titahudyalh max cumu akqui
tzis milh cristianos? Pus cht caquilahuanihu, ;nicu palit canastas akatdxtulh huantu
nj tahuakolh? *Nachunalitim max na niaj pastacdtit acxni la a cticalimdhuilh caj mac
tujin caxtildnchahu acxni putum xtahuildnalh aktati milh cristianos, chinchi acxni am4
14 ucuanima, jnicu palit canastas akatdxtulh huantu nj tahuakolh? " ; Tticu chinchi xpa
lacata ni liakatdkstit pi ni hud aquit clichuhuinalh amd caxtildnchahu huantu nalihuaya
ndtit? Acxni clichuhuinalh amd levadura, aquit xaccahuaniputundn pi luu cuentaj catla
hudtit nitu ticamapasiydn xtayatcan fariseos y saduceos porque luu xtachund xlilamanka
cumu 14 levadura.

2 Acxnict chu xlacén taakéataksli xlacata pi Jesus ni hud xlichuhuinama ama levadura
huantu tatlahuacén caxtildnchahu huantu huacén, huata hud x14 xlichuhuinama lata ldcu
xlacdn xtamakalhchuhuiniy cristianos amakolh fariseos y saduceos, porque hud umakolh
lacchixcuhuin nj luu akstitum xtalemdnalh xtalacapastacnicédn.

Pedro lacatancs huan pi Jestis hud Cristo
(Marcos 8.27-30; Lucas 9.18-21)
B Acxnj chi Jesus catdchalh xdiscipulos nac xapulataman huantu xuanicdn Cesarea de
Filipo x14 chiné cakalhdsquilh:

—Acxnj cristianos quintaucxilha, jticuya chixct quintalimacan?

1Xlacén takalhtinalh:

—Makapitzin tahudn pi mat huix Juan Bautista, huint{ huamparay pi mat huix profeta
Elias, osuchi mat huix amd profeta Jeremias, o latachd ticuya profeta talimacandn.

“Huata x14 chiné cakalhasquimpa:

—Y chinchd huixinin, ;ticu luu lacpuhuandtit aquit?

*Pedro tuncan kélhtilh:

—iHuix Cristo Xkahuasa Dios huanti xlicana lama xastacna!

YJesuis chiné hudnilh:

—Luu cana lipaxtihu calatapa Simén xkahuasa Jonds porque nipara caj chatum chixct
macatzininitdn huantu huix aya catziya, sinoque hud Quintlat huanti huilacha nac akapin
macatzinikonitdn. * Aquit lacatancs cuaniydn lanchi pi huix nalimapacuhuicana Pedro
(huam putdn lanca chihuix) y antd nac xokspun eé lanca chihuix nacmalacatzuquiy
amakolh cristianos huanti luu xlicana naquintalipahudn; y huanchd ti aquit naccama
quilhaquiy nipara hud xlimakatlihueke calinin catimakatldjalh. *Xahuachi aquit nac
maxquiydn amd xallave xtapéksit Dios huanti hui nac akaptin. Aquit lacatancs cuaniydn
pi huantu huix nachiya ud nac caquilhtamact nachund xatachin natahuilayacha nac
akapun, y nachund huantu huix naxcuta utl nac caquilhtamact na xataxcutni nahuédn nac
akapuin.

* Acxni chi tachuhuinankolh Pedro, huak calimapéksilh xdiscipulos xlacata pi niticu
catalitachuhuinalh pi xlicana hud Cristo huanti xmimaj calakmaxtuy.

Jestis lichuhuindn pi namaknicdn
(Marcos 8.31-9.1; Lucas 9.22-27)

4 Acxnitiyd amé quilhtamacu Jests luu tziculh camalacaputuncuhuiniy xdiscipulos
huantu xamaj akspulay, xl4 cahudnilh xlacata pi juerza xlidnat xuanit nac xacachiquin
Jerusalén, xahuach{ xanapuxcin cura xahud xmakalhtahuakenacén judios xlacdn lan
xtaamdnalh tamapatiniy. X14 luu lacatancs cahudnilh pi namaknican pero na cahudnilh
pi caj xliaktutu quilhtamaci xamapaj lacastacuandn nac calinin. ?Huata Pedro tzinu tata
tampuxtulh y antd chiné tzdculh huaniy:

—Quim pu chind, jni cala cds quilh Dios para chund huix naak spulaydn huantu qui
lhudmpat! Porque nitldn catiquitdxtulh para ticu nalaniya.

BPero huata Jesds talakdspitli y chiné hudnilh Pedro:

—iLuu xlicana catlahua litldn catatampuxtu antanicu aquit cya porque huix xtachuna
akskahuin{ y caj quisakaliya! Xlicana pi huix nichund kalhiya mintalacapastacni cumu
14 lacapastacndn Dios huata huix chund lacapastacnana cumu 14 talacapastacnén catihua
lacchixcuhuin.

*Y acalistdn x14 putum cahudnilh xdiscipulos:

—Para ticu luu xlicana litaxtuputin cumu 14 quintamakalhtahuakén, pus huata luu xla
casquinca capatzdnkalh huantu caj sacstu lakatiy lipaxuhuay, mejor cacticalh xcruz laqui
napatinan caj quimpalacata y caquistaldnilh. »Porque huanti lakmaxtuputin xlatdmat
ut nac caquilhtamact 4maj malaktzankey; pero huanti namalaktzankeyahuay xlatdmat
caj quimpalacata, huata xla luu lacatancs pi amapaj makamaklhtinan nac xlacatin Dios.
#Porque ;ticu limacuaniy chatum chixct para lan xkélhilh lata tiicu andn nac caquilhta
macu y para antd nac xlacatin Dios 4maj malaktzankey xlatdmat? ;Osuchi nicu chuld tlan
cxokéxtulh xlatdmat chatum chixcu xlacata ni napatindn? ¥ Porque xlicana pi dmaj chan
quilhtamact acxni aquit Xatalacsacni Chixcti nacmimparay y naclimin xlihuak xlilanca
xlitlihueke huantu kalhiy Quintlat, y na huak naccatamin xdngeles laqui aquit naccamaxo
koniy xcuentajcén xlihuak cristianos y chatunu chatunu naccamakalhapaliy latachd tacu
tatitlahuanit nac caquilhtamaci. * Aquit lacatancs ccahuaniydn pi makapitzin huanti ut
taydnalh hasta nia taniy nahudn acxni nalakchdn amé quilhtamact acxnj xlacdn naquin
taucxilha pi nacmin xtachund cumu la lanca rey huanti luu xlicana namapeksinan.

Jesus calimalacahuaniy kalhatutu xtamakalhtahuakén pi kalhiy litlihueke
(Marcos 9.2-13; Lucas 9.28-36)

'Litzimaya quilhtamacu xlacatzalanit lata xcalitakalhchuhuinanit xdiscipulos hud lata
tdcu x4 xdmaj okspulay, Jesus catatdcaxli Pedro, Santiago y Juan, y antd catatalacdcxtulh
nac aktum lanca kestin. ?Acxnj chd aya xtachanit nac xoksptin kestin caj sacstucén xtala
yénalh antd chd nac xlacatincdn amakolh kalhatutu xdiscipulos x14 luu caj tunu tasfyulh
talakpalikolh lata l4cu xtasiyuy ankalhind. Lata nac xlacn luu lipecua xmalakachixindn
cumu la chichini, y nachund clhdkat huantu x4 clhakanit luu slipua xtasiyuy xtachund
cumu la taxkaket. *Na acxnitiyd chu tatcxilhli Moisés xahud profeta Elias huanti makén
xtalatamanit xlacdn xtatachuhuinamdnalh Jests. *Huata Pedro tzdculh chuhuindn y
chiné huénilh Jesus:

—Quimpuchinacan, huata max xalthuaca tlan antiyd ud luu xtamakxtekui. Para huix
chund lacasquina uctlahuaydhu aktutu lactzu chiqui, aktum mild, aktum x14 Moisés y
aktum x14 Elfas.

°Chunact xchuhujnama Pedro caj xamaktum tatutzihuilh aktum snapapa puclhni y
antd putum caakmilikolh, y nac xlacni puclhni takdxmatli pi taxtuchi aktum tachuhuin
huantu chiné hua:

—Hud eé Quinkahuasa huanti aquit clacsacnit y luu cpaxquiy, y xman hud luu cakalha
kaxpattit.

¢ Acxni xlacén takdxmatli eé tachuhuin lalihuanta tatzokdstalh lichalh xlacancédn hasta
nac catiyatni caj lata xtapecuaxnimdnalh. "Jesds calaktalacatzahuilh, caquitoklhli y chiné
cahuénilh:

—Lalihudn catayétit, y ni capecudntit.

¢ Acxni talaklacalh niaj ti tadcxilhli huanti xtatachuhuinamdnalh huata cata caj sacstu
xldya Jesus.

°Y acxni aya xtaquitaspitmdnalh lihudn xtatalakakalhumananchi nac kestin, Jests
chiné calimapéksilh:

—Nitfcu calitakalhchuhuindntit um4 talacahudn huantu huixinin lanchd ucxilhnitatit,
hasta acxnj aquit Xatalacsacni Chixcu clacastacuananit nahudn nac calinin.

©Y amakolh discipulos takalhdsquilh Jesus:

—;Tucu xpalacata talihudn xmakalhtahuakenacén judios xlacata pi pulh hud xliminit
profeta Elfas y acalistdn chi namin Cristo?

"Jests chiné cakélhtilh:

—Xlicana x4 pi pulh hud Elfas mima y hud x14 amaj caxtlahuay tiji. ?Pero huata aquit
lacatancs ccahuaniydn xlacata pi profeta Elfas aya quilanitanchi, pero huata amakolh cris
tianos huanti xala eé caquilhtamact nipara tzinu talakdpasli para hud, huata caj catuhud
huantu xlacén talacpuhudnilh y chund chd tatlahuénilh. Pus nachund chi aquit Xatalac
sacni Chixcu na lan taamdnalh quintamapatiniy acxni naquintachipay.

 Amakolh xdiscipulos taakataksli pi hud x14 xcalitakalhchuhuinama Juan Bautista.

Jestis matlantiy chatum kahuasa huanti xmakatlajanit xespiritu akskahuin{
(Marcos 9.14-29; Lucas 9.37-43)

1 Acxnj tichalh antanicu xtatamacxtuminit lhuhua cristianos, chatum chixct laktalaca
tzthuilh Jesus, lakatatzokéstalh nac xlacatin y chiné hudnilh:

»—Quimpuchinacdn, catlahua litldn caquilakalhdmanti, porque climin chatum quinka
huasa huanti ankalhina snoka utn, y luu lipecua lata mapatiniy. Acatunu antd tapuyachd
nac lhciyat osuchi nac chtichut. ** Aquit najata cticaliminilh mintamakalhtahuakén pero
xlacan nijlay tamatldntilh.

Jests chiné kalhtinalh:

—Koxutanin huixinin cristianos huanti nilay maktum quilalipahuanghu, porque xli
cana luu lanitatit; ;hasta nincocxni nacticatalatamayancu y naccatapatiyan huantu kalhi
yétit mintayatcan? Lalihudn ud calitatit tamd kahuasa.

® Acxni chi lichincalh, Jesus lacaquilhnilh xespiritu akskahuin{ y tlakdxtulh nac xmacni
amd kahuasa, acxnitiyd chi ama kahuasa luu lihuana tatldntilh. ** Acalistdn amakolh dis
cipulos tunuj tatachuhuinalh Jesus y chiné takalhasquilh:

—;Tucu xpalacata aquinin nilay ctlakaxtihu amd xespiritu akskahuin{?

2 Jestis chiné cakalhtilh:

—Huixinin ni kalhiy4tit litlihueke nac mintacanajlatcan xlacata lihuana nalipahuantit
Dios. Aquit lacatancs ccahuaniyén pi para huixinin caj xtzucutit kalhiyatit mintacanaj
latcén cana caj la xliactzund cumu la xatalhtzi acula, y caj lata huixinin xuanitit eé kestin:
“Catakenu antd lata huila y capit tahuilaya alacatunu”, pus am4 kestin xlicana x14 pi xta
kénulh. Y nipara pulactum xtahui huantu huixinin nilay xtlahudtit cumu para xlicana xli
pahudntit Dios.

Xlimaktiy lichuhuindn Jests pi namaknicdn
(Marcos 9.30-32; Lucas 9.43-45)

2Maktum quilhtamacd acxni luu macxtum xtalatlahudn nac xapulataman Galilea, Jests
chiné cahudnilh xtamakalhtahuakén:

—Xlicana pi aquit Xatalacsacni Chixct huf chatum huanti 4maj quimacamastay nac xla
catincan huanti quintasitziniy y ni quintaucxilhputin. *Xlacdn naquintamakniy, pero
caj xliaktutu quilhtamacd naclacastacuanamparay nac calinin.

Acxni xlacén takdxmatli lata ldcu namaknicén luu snun talipthua.

Jestis na maklakaxokontin nac pusiculan

% Acxnj Jesus chu xdiscipulos tdchalh nac xacachiquin Capernaum makapitzin lacchix
cuhuin huanti cata cata xtamalakaxokendn impuestos xalac pusiculan tatatanoklhli Pedro
nac tiji y chiné takalhasquilh:

—Chincht mimakalhtahuakenacén, ;lacu pi ni maklakaxokonin nac pusiculan xalac
Jerusalén?

»Pedro kalhtinalh:

—Oh, na maklakaxokonun xI4.

Acxni chii chalh Pedro nac chiqui lalihudn tanulh laqui natachuhuinan Jesus, pero huata
pulh hud chiné hudnilh:

—Simdn, ;lacu huix lacpuhuana? Amakolh laclanca lactalipahu mapeksinanin xala eé
caquilhtamac, ; pi hud luu tamalakaxokey impuestos huanti xtachiquican, osuchf{ huanti
tatapeksiy nac alacatinuj pulataman huantu taakchipahuilinit?

*Pedro kalhtinalh:

—Xlacédn hud tamalakaxokey huanti tamapeksiy xala alacatunu pulataman.

Jests huampa:

—Pus xlicana pi huata huanchu ti xtachiquicdn ni xajuerza nalakaxokonin. “Pero huata
laqui niticu naquincalihuaniydn para ni maklakaxokonunghu, lalihudn huix capimpi nac
pupunt, antd camacapi milimaslokuin hud chd tu pulh napatiy squiti tuncdn camacutu.
Anté cht nac xquilhni namaclaya okxtum tumin huantu naacchén nalixokoya am4 lilaka
xokdn xalac pusiculan, naxokoya quild, chu mila.

Xaticu atzinu talipaw nac xlacatin Dios
(Marcos 9.33-37; Lucas 9.46-48)

'Na acxnitiyd chti amd quilhtamacu xdiscipulos Jesus talaktalacatzdhuilh y chiné taka
lhasquilh:

—Lata quililhuhuacén, ;xaticu cahud atzind tlak talipahu nac xlacatin Dios?

*Jesus tasdnilh chatum actzu kahuasa, itat ydhualh *y chiné cahudnilh:

—Xlicana aquit lacatancs ccahuaniyén, para pi huixinin ni nalakpaliyatit mintalacapas
tacnican y ni nalitaxtuy4tit cumu la lactzu camén huanti tlan camapeksicén, pus nilay
catitanupitit nac xtapéksit Dios. *Pus huanti atzint talipahu litaxtuputin nac xlacatin
Dios xmanhud namatlantiy huanti luu nipara tzind ticu xkdsat namaklhcatzicdn y nali
taxtuy cumu la eé actzu kahuasa. °Y chincht huanti paxquiy y tlan nacatziniy chatum

actzu kahuasa cumu la eé caj xpalacata cumu catziy pi aquit cpaxquiy pus luu xtachuna
cumu lampara aquit quimpaxquima y tlan quincatzinima.

Hugnti namatlahuiy talakalhin xamakapitzin lan dmaj patindn
(Marcos 9.42-48; Lucas 17.1-2)
¢’Para ticuya cristiano xcamatléhuilh talakalhin umakolh lactzu caman huanti aya quin
talipahudn masqui luu nipara laclicana, huata tlan ama chixct luu matlantiy pulh xpix
chindcalh aktum lanca xachihuix molino y anté lhken xmacdncalh nac xtampun pupund.
’Luu xlicana pi nipara tzind tlan lata lamandhu nac caquilhtamacd, porque latachd ticu
andn huak lilaktzankatayacén; xliankalhin chund ldmaj nahudn, pero jkoxutacu tihudn
amd chixcd huanti namatzuquiy huantu natalilaktzankatayay xamakapitzin!
¢’Pus hud xpalacata clihuaniydn pi para hud mimacan osuchi mintantin matlahuiyédn
talakalhin, mejor cacacti y makat camdkanti; porque atzind lfhuaca tlan natanuyapi nac
xlacatin Dios macalhtulu y tantdputu, y luu nipara tzind tlan para acchdn kalhiya makatiy
mimacdan y tantutiy mintantdin para antd chi namacapincana nac pupatin antanicu lan
huf lhctyat canecxnicahud quilhtamacd. °Y chincht para hua milakastapu matlahuiyédn
talakalhin, mejor calacatamacxticanti porque xalfhuaca tldn natanuyapi nac xlacatin
Dios lakaxoko y luu nipara tzind tlan para acchdn kalhiya lakatiy milakastapu para anté
chti namacapincana nac pupatin antanicu lan huf lhcayat.

Xatakalhchuhuin tantum xatzankdn borrego
(Lucas 15.3-7)

’Necxnicu tilakmakandtit umakolh huanti aya quintalipahuanit masqui nipara lacli
cana, porque aquit lacatancs ccahuaniyédn pi xlacdn takalhiy chatunu xdngeles huanti
tamaktakalhmdnalh, y antd xlacdn nac akapun ankalhind talimacuaniménalh Quintla
tican Dios. “Porque aquit Xatalacsacni Chixcd cminit lakmaxtuy huanti aya xtalaktzanka
tayanit ud nac caquilhtamac.

12’Pus para chatum chixcu kalhiy aktum ciento xborregos y para xamaktum namaka
tzankay tantum, ;ticu huixinin lacpuhuaniydtit natlahuay? Aquit clacpuhudn pi para xli
cana paxquiy nacamakxteka xamakapitzin tatipuxamacunajatza xlacata sacstucdn nata
putswayan nac catuhudn laqui lalihudn nadn putzay amd koxuta borrego huantu maka
tzankanit, y ni catitaspitli hasta cani natamaclay. Y para juerza naquimaclay luu atzin
lipaxuhuay porque tasiyulh amd tantum xborrego huantu xmakatzankanit, y ni luu xta
chuna catapaxuhuay amakolh xamakapitzin xborregos huanti nitu xtatzankanit. *Pus
na chund chud Quintlat huanti huilachd nac akapin x4 nj lacasquin nipara chatum nalak
tzankay huanti aquit quintalipahudn masqui luu nitucu xkésat tasiyuy.

Jesus hudn ldcu namatzankenaniydhu huanti quincasitziniydn
(Lucas 17.3)

5’Para huf chatum mintacristiano huanti tlahuaninitdn huantu nitldn, luu lacatitum
catachuhuinanti sacstu y cahuani xlacata pi luu cuentaj catldhualh porque nitldn huantu
tlahuaninitan. Para xl4 nakaxmatniydn huantu huix nahuaniya, pus cht quitaxtuy pi
huix aya maakataksninita chatum huanti litaxtuy cumu la mintald. *Pero para ni nat
lahuaniydn cuenta y ni tlan natlahuaniydn huantu huix nahuaniya, pus huix lalihudn
cacatasani chatum osuchi chatiy testigos huanti natakaxmata y natamaluloka huantu
huix nalimakalhchuhuiniya amd cristiano. " Pero para na nipara hud nacakaxmatniy
huantu xlacén natalitachuhuindn, pus huata chd tuncén cacamacatzini huanti ankalhind
tatamacxtumiy takalhtahuakaniy Dios nac pusiculan laqui xlacdn hud natamakalhchu
huinjy. Cumu para chu x4 na nitldn nacatlahuaniy xtachuhuincdn huantu natalimakalh
chuhuiniy huanti tatamacxtumiy nac pusiculan, pus huata cha huix tlan nalimaxtuya
z_im:/i chixcd cumu 14 chatum huanti niaj lipahuédn Dios, o cumu la huanti niaj catatapek
siyan.

¥’ Aquit lacatancs ccahuaniydn xlacata pi huantu huixinin nachiyétit ud nac caquilhta
macu, pus nachund tachin huilachd nahuédn nac akapun; pero nachund huantu huixinin
naxcutdtit ut nac caquilhtamact na xataxcutni huilachd nahuén nac akapun.

¥’ Aquit lacatancs ccahuaniyén pi para huixinin masqui minchatiycdn luu lacxtum nali
catziydtit xlacata para ticu nasquiniyatit Dios acxni nakalhtahuakaniyétit xlicana pi hud
Quintlat huanti huilacha nac akapun nacamaxquiyédn. *Porque para nicu lichatiy o lika
lhatutu tatamacxtumiy huanti quintalipahudn ant4 aquit {tat ccalakstipaldyaj nahudn.

“Pedro laktalacatzihuilh Jests y chiné kalhdsquilh:

—Quimpuching, chinchti para chatum quintacristiano ankalhind quintaratlahuay, ;nicu
luu maklit nactapatiy y nacmatzankenaniy? ;L4cu pi hasta maktujin?

2Jesus kélhtilh:

—Aquit nitu cuanimdn para caj maktujin natapatiya y namatzankenaniya, huata huix
tlan namatzankenaniya y natapatiya hasta masqui aktati ciento atatipuxamacahu para
chund natalacasquin y nachund para namaklakalhiyan.

Xatakalhchuhuin amd tasacua huanti ni matzankenaniputulh xtatasacua

»’Ama xta]péksit Dios huantu malacatzuquima ut nac caquilhtamaci xtachund qui
taxtuy cumu la chatum rey huanti ticatatlahuapitulh cuenta laqui nacatziy nicu chuld tala
kahuilanilh xtasacudn. * Aya xtzucunittd catatlahuay cuenta acxnij lichinicalh chatum xta
sacua huanti xlakahuildnilh Thuhua tumin. *Pero cumu ama chixcu nitu xkalhiy huantu
nalixokonin, amd rey mapeksinalh xlacata pi castdcalh ama chixcti cumu 14 chatum tachin
xahud xpuscat chu xcamandn, y putum latachd tiicu x1a xkalhiy actzd nac xchic laqui cht
chund nalitaxokontin huantu x14 xlakahui. * Huata am4 tasacua lakatatzokdstalh nac xla
catin xpatrén y chiné hudnilh: “Patrén, xlicana luu climaakatzankeyén catlahua lanca
litldn caquintapati atzinu. Aquit huak nacxokoniydn huantu clakahuilanin, pero ni caqui
lastdhu.” ¥ Ama rey lakalhdmalh matzankendnilh y niaj matdjilh huantu xlakahuildnilh
y acalistdn mdkxtekli laqui caalhd nac xchic. *Pero caj lata taxtuchd nac tiji ama tasacua
xl4 tatdnoklhli chatum xtatasacua huanti na xlacleniy actzu cintavu. X14 machdékolh y
lipixchipalh xmacan tzdculh pixpitay y chiné huanilh: “Lanchujtuncan clacasquin caqui
lakxokoni amé quintumin huantu quilakahuilani osuchi naquintilakapasacd ticu aquit.”
»Pero huata ama xtatasacua lakatatzokdstalh nac xlacatin y chiné limakatzankelh: “Luu
xlicana catlahua lanca litldn caj atzint caquintapati, pero huak naclakaxokoniydn huantu
clakahuilanin.” *Pero amé chixcu x14 nj tapdtilh, mejor matamacnuninalh nac pulachin
y ni makxtékcalh hasta canf afuerza maxokonikolh am4 actzu tumin huantu x4 xlakahui
lanilh. ** Acxni xamakapitzin xtatasacudn tacdtzilh huantu xI4 xtlahuanit amé xtatasa
cuacén xlacdn luu xlicana talisitzilh huata lalihudn tdalh tahuaniy xpatroncan. *Acxnj
cht huanikdcalh, am4 rey tuncan alh matasanindn ama chixcd y chiné hudnilh acxni laca
quilhnilh: “Paxcatacu tihuana huix chixct. Xlicana pi nipara tzini mininiydn natilata
payact makas nac caquilhtamact. Aquit cmatzankenanin y ctapatin huantu huix xquila
kahuilani porque luu hasta xlicana litldn quisquini xlacata pi cacmakakalhin. *Pus huix
nachund xtilakalhdmanti ama koxutd mintatasacua chund cumu la aquit clakalhamanitdn
y ctapatinitdn.” >*Y luu lipecua lata sitzilh ama patrén y mapeksinalh xlacata lan camapa
tinicalh hasta canf naxokokoy huantu xlakahui.

3 Acxni Jesus chund chuhuinankolh chiné cahuénilh:

—Pus nachund nacatlahuaydn Quintlat huanti huilach4 nac akapun para nj ya tapaxu
hudn namatzankenaniydtit mintacristianojcan huanti nacataratlahuayén y catuhud nacat
lahuaniyan huantu nitldn.

Jestis hudn pi huanti natatamakaxtoka nitlgn para natalamakxteka
(Marcos 10.1-12; Lucas 16.18)

' Acxnj Jests chund camakalh chuhuinjkolh x14 antd chalh nac xapulataman Judea
lacatzii huantu xtapekxtokui kalhtuchoko huantu huanican Jordén. Luu lhuhua cris
tianos tastaldnilh y antd x14 camatlanticha xlihuak tatatlanin. * Makapitzin fariseos talak
talacatzahuilh laqui chicd para ticu ni tancs nakalhtindn y chund tlan natalimamokosiya
huay, y chiné takalhdsquilh:

—;Léacu huix huana, pi kalhiy derecho namakxteka xpuscat chatum chixcti masqui nitu
len cuenta?

‘Jesus cakéalhtilh:

—;Lécu pi nia likalhtahuakayi4tit huixinin huantu tatzoktahuilanit nac xtachuhuin
Dios? Antéd huan xlacata pi acxnj Dios malacatziquilh caquilhtamact x14 tldhualh chatum
chixct y chatum puscat. °Y na chiné limapeksinalh: “Hud xpalacata, chatum kahuasa
acxni natamakaxtoka tlan akxtekmakdn xtlat chu xtzi laqui x14 natatalakxtumiy xpuscat,
y amd kahuasa chu tzumat huanti xchatiycdn xtahuanit chi luu chatuma natalitaxtuy.”
sPus quitaxtuy pi acxni natamakaxtoka niaj xchatiycan huata chatumd natahudn. Hua cca
lihuaniydn, ni andn cristiano huanti mininiy namapajpitziy huantu Dios malacastucnit.

7Xlacédn takalhasquimpa:

—Bueno, pero jticu chi xpalacata nac xlimapeksin Moisés huan pi chatum chixct tlan
namakxteka xpuscat pero pulh natalacaxlay nac puchuhuin y namacamaxquiy mactum
xatalacaxldn cdpsnat, nafirmartlahuaniy y antd nahudn huantu xpalacata lalimakxtekma?

¢Jests cahuénilh:

—Moisés matldntilh pi natalamakxteka huanti tatamakaxtoknit caj hud xpalacata pi hui
xinin luu xlicana snun lanjtatit y nilay akataks4tit huantu xatln talacapastacni; pero lata
Dios malacatziquilh amd xapulh chixcd xahud xapulh puscat x14 necxnict tlan tlahuanit
natalamakxteka huanti tatamakaxtoknit. ° Aquit lacatancs ccahuaniyén pi para chatum
chixcl namakxteka xpuscat masqui xl4 amé puscat nitu xakatliy atunuj chixct, y am4
chixcti natatamakaxtoka tinuj puscat, xlicana pi luu lhuhua talakalhin tlahuay porque
x4 caj lactlahuayahuay aktum tamakaxtékot, y nachund amd chixct huanti natatamaka
xtoka amd puscat huanti makxtekcanit x14 na luu lhuhua talakalhin tlahuay porque xla
maktum pi lactlahuakoy am4 tamakaxtdkot huantu Dios tisiculanatldhualh.

©Xdiscipulos chiné tahudnilh:

—Pus para xlicana chund quitaxtuniy chatum chixct huantu huix quilhudmpat xlacata
pi ni xlimakxtéket xpuscat, pus luu nipara tzinu litamakaxtokputu.

"Jests cahuénilh:

—Xlicana pi hud eé talacapastacni xlacata ldcu xlilatamatcadn huanti tamakaxtoka nilay
taakataksa xlihuak cristianos huata caj xman hu4 taakataksa huanti Dios camaxquiy tala
casquin pi cataakataksli. *Xahud ut nac caquilhtamacut talamdnalh makapitzin lacchi
xcuhuin huanti chund takalhiy xmacnican pi nilay catitatamakaxtokli, y makapitzin hua
tunin lacchixcuhuin huanti caj chund lactlahuayahuanicanit xlatamatcén xlacata niaj nec
xnict natatamakaxtoka, pero cht na talamdnalh makapitzin huanti tlan tatamakaxtoka
pero nj tatamakaxtokputdn caj cumu xlacan tacatziy pi chund atzind tlan natatlahuay
huantu Dios lakatiy y huantu x14 calilacsacnit. Pus huanti matlantiy pi chund nalatamay
cumu la ccahuaninitdn uct, pus xlicana pi chun4 calaktzaksalh.

Jestis casiculanatlahuay lactzu camdn
(Marcos 10.13-16; Lucas 18.15-17)

“Makapitzin cristianos taliminilh lactzu xcamancén anta nicu xuf Jesds laqui x14 nakalh
tahuakaniy Dios xpalacatacén y nacasiculanatlahuay. Pero huata xdiscipulos tzdculh tala
caquilhniy huanti xtalimimdnalh amakolh lactzu camdn. *Y Jesds chiné cahudnilh:

—Luu xlicana catlahudtit litldn nj cacalihuanitit tamakolh lactzu camdan xlacata naquin
talakmin antanicu aquit cuf, porque xlicana pi caj xmanhud huanti kalhiy xtalacapastacni
cumu la actzu kahuasa x14 luu lakchdn pi namakamaklhtindn huantu Dios camaxquipu
tundn y tlan natatanuyachd nac xtapéksit.

5 Acalistdn chd x14 caliacchipalh xmacan y casiculanatldhualh amakolh lactzu caman.
Acxni cht chund catlahuakolh Jests tatampudxtulh y alh alacatunu.

Chatum kahuasa luu rico tachuhuindn Jests
(Marcos 10.17-31; Lucas 18.18-30)
©¥Maktum quilhtamaci chatum kahuasa luu rico xuanit quildklalh Jests y chiné kalhas
quilh:

—Makalhtahuaken, ;ticu luu quilitldhuat laqui tlan nackalhiy ama latdmat huantu
necxnicd laksputa?

Jesus kalhtilh:

—;Tucu xlacata quilihuaniya para aquit luu tlan ccatziy? Caj xman chatum andn huanti
xlicana tlan catziy, caj xman hud Dios huanti aquit cuanima. Pus cumu para xlicana huix
kalhiputuna amad latdmat huantu necxni laksputa, aquit cuaniyan pi calaktzaksa catlahua
xlimapeksin Dios.

1 Am4 kahuasa huénilh:

—;Xatdcuya limapeksin huantu huix huanipat?

Jesus kélhtilh:

—Necxnicu timakninana, ni caxakatli tunuj puscat para hui mimpuscat, nitu tikalha
nana, necxnicd timaxtuniya taaksanin mintacristiano, ** cacapaxqui mintlat chu mintz{, y
na cacalakalhdmanti xlihuak mintacristianos chund cumu la paxquicana mecstu.

» Am4 kahuasa huénilh:

—Putum huantu huix quihuanipat aquit huakat4 ctlahuanit hasta lata actzucd xacuanit
ctzucunit makantaxtiy. ;Ttcu chincht quintzankaniy huantu quilitlahuat?

“Jests huénilh:

—Para xlicana luu akstitum latapaputuna, pus lalihudn capimpi nac minchic y castat
xlihuak huantu kalhiya, y ama mintumin huantu namaklhtinana cacamaakpitzini huanti
laklimaxkenin laqui chund huix nakalhiya cumu la mintumin antd nac akapun. Acxnj chi
chund natlahuakoya lalihudn natamparaya laqui huix na naquistalaniya.

ZPero acxni amd kahuasa kdxmatli huantu huanicalh luu xlicana chalipuhuana alh
porque x4 luu rico xuanit.

=Jesus chiné cahudnilh xdiscipulos:

—Aquit lacatancs ccahuaniydn pi luu tuhua xlacata lacrrico natatanuyachd nac xta
péksit Dios. *Huata ni xatuhua xtdnulh tantum camello nac xtzan litzapan, pero huantu
xlacatacdn lacrrico nilay catitatanuchd nac xtapéksit Dios.

» Acxni amakolh xdiscipulos takdxmatli xtachuhuin luu cacs talilacdhua y tzdculh tala
kalhasquin sacstucén:

—;Ticu chincht luu nalakmaxtuy xlistacni?

*Jesus calakldcalh y chiné cahudnilh:

—Xlicana pi huantu xlacatacdn lacchixcuhuin nilay tamatlantiy huantu aquit cqui
lhuama, pero huantu xlacata Dios nipara pulactum hui huantu nalacpuhuandtit para nilay
tlahuay.

”Pedro chiné hudnilh:

—Makalhtahuakend, aquinin huak cakxtekmakanitdhu huantu xackalhiydhu caj xpala
cata cumu huix ccastalaninitdn, pus ;tdcu chinchi naquincamaxquicandn acalistdn?

#Jesus cakélhtilh:

—Aquit xlicana ccahuaniydn pi acxni nalakchdn quilhtamacd acxni xlihuak huantu
andn uu nac caquilhtamacd huak nalitaxtuy cumu la xasasti, acxni chd aquit Xatalac
sacni Chixcd nactahuilayachd nac xalilakétit quilactdhuilh huantu hui nac quimpuma
peksin, y chinchd huixinin huanti ankalhina quilastalanimandhu pus huixinin na naka
lhiy4tit milactahuilhcdn huantu huf akcutiy lactdhuilh laqui chund huixinin namakma
peksiydtit ama pulaccutiy xapulataman Israel huantu luu pulh ticamalacatzuquicalh.
»Y xliputum huanti taakxtekmakanit xchiccan, osuchi xnatalancén, para xtlatcan xahua
xtzicdn, chund para xpuscat osuchi xcamandn, nachund para taakxtekmakanit xpucux
tucdn caj xpalacata pi aquit quintastalaninit y quintalipahuanit, lata pulacatunu huantu
akxtekmakanit quitaxtuy napuxokonicédn y hasta akatunu ciento lihuacay lata namaklhti
namparay, y xahuachi amd cristianos namaklhtindn am4 latdmat huantu necxnict lak
sputa. *Pus lhuhua lactalipahu cristianos huanti lanchd luu tamacapulamdnalh, aca
listdn huata xlacdn ahuat4 tahuildnalh nahuén; y lhuhua huanti lanchd nitucu xkasatcan
talitaxtuy luu ahuatd taquitaxtumdnalh, pero acxni chi am4 quilhtamacu huata pulh hua
nacamaxquicdn xputahuilhcdn nac akapun.

Xatakalhchuhuin chatum patrén huanti catuhua hora capuitzalh xtasacua

’Am4 xasasti xtapéksit Dios huantu malacatzuquima, luu xtachund quitaxtuy cumu la
chatum chixct xpuchind aktum lanca pdcuxtu huanti alh caputzay lacatzisa xtasacudn
laqui natadn tapuxniy xachdn xuvas. 2X1a caquimdaclalh makapitzin huanti xtascujputin
y catalacédxlalh xlacata nacalimaskahuiy aktum denario tumin caj lata tantact natascuja,
acalistdn chii camécalh nac xcatuhudn laqui antd natascuja. *Caj lipuntzd taxtupd ama
chixcti max cumu camaknajatza hora, y nachund caucxilhpd makapitzin lacchixcuhuin
huanti na caj chunaté xtalahuildnalh nac plaza y nitu xtaliscujmdnalh. *X14 cahudnilh:
“{Kahua, huixinin na capimpitit nac quincatuhudn y antd cascdjtit, nitu capuhudntit aquit
naccamaxquiydn mintaskahucdn huantu lakchdn!” Pus xlacdn na tdalh tascuja. *Ama
patrén tacaxpd max cumu tastinut y acalistdn chi na ampd cumu camaktutu hora, y
nachund caquiputzapa xtasacudn huanti natascuja nac xcatuhudn. ¢Acxnj chi lakchampa
camakquitzis hora lata aya kotanukoy xla ampa nac plaza y nachuna litim caucxilhpa
makapitzin lacchixcuhuin huanti caj chunatd xtahuildnalh y nitu xtaliscujmédnalh. X14
cahudnilh: “;Tdcu lantamd xpalacata caj luu chunata lahuilatit tantact y nitu liscujpatit?”
7Xlacén takalhtinalh: “Porque eé quilhtamact niti quincamaxquinitdn litasctjut.” Ama
patrén chiné cahudnilh: “Cumu para luu xlicana scujputunatit lalihudn capimpitit nac
quincatuhudn laquj antd nascujétit, y nitu capuhudntit porque aquit naccamaskahuiyén
huantu calakchandn militascujutcan.”

$’Acxni chi aya capucsuankolh, amé patrén chiné huédnilh huanti xcamamaktakalhniy
xtasacudn: “Lalihudn cacatasani quintasacudn y cacamaskahui, pero pulh hud cacamas
kahui huanti ahuat4 tachinit laqui cht ahuatd nacamaskahuiya huanti aya tantacua tas
cujmdnalh.” ° Acxni tatalacatzihuilh amdkolh tasacudn huanti xtatzucunit tascuja max
cumu a las cinco de la tarde pus lata chatunu tasacudn tzdculh tamaklhtindn akatunu
denario tumin huantu xcalimaskahuimdcalh tantacd xlacata. Y chinchi acxni xaahua
tiya tzdculh tatalacatzuhuiy amakolh tasacudn huanti tzisaj tuncdn xtatzucunit tascuja
xlacan tziculh talacpuhudn pi max atzint luu lhuhua nacamaxquican xtaskahucén, pero
nitu camalihuaquinicalh huata na chunatiy4 akatunu denario camaxquicalh xtaskahucan.
1 Acxni cht xlacdn tamaklhtinankolh taticxilhli pi na chunatiyd, tzdculh talimaaklhuhuiy
xpatroncén. 2Chiné tahudnilh: “Umakolh makapitzin huanti ahuatd tachilh y caj xman
aktum hora téscujli, ;ticu chu xpalacata na chunatiya camaskahuipat cumu 14 aquinin
quilamaskahuimandhu masqui aquinin tantact xacakstipuaninitdhu chichini, lan ckalh
putihu y na luu lan clhcacui?” ® Am4 patrén chiné kalhtilh chatum tasacua huanti luu
xmaaklhuhuima: “Amigo, aquit nitu cakskahuimaklhtimdn mintaskahu. ;Lacu pi niaj pas
taca pi huatiya aktum denario ctalacaxlanitdn nacmaskahuiydn? ; Tdcu chinchd luu hua
nipat lata aklhuhuatndmpat? “Pus huata mejor caj cachipata mintumin y capittd nac min
chic. Porque aquit nachund ccamaskahuiputiin umakolh cristianos huanti ahuata tachilh
chuna cumu la huix cmaskahuinitdn. * ;Lacu huix lacpuhuana pi nilay clitlahuay quin
tumin huantu aquit tlan clacpuhudn? ;0suchi hua quilisitziniya caj quilakcatzaniya cumu
aquit tlan ccacatziniy cristianos?”

1’ Aquit lacatancs ccahuaniyén pi chund naquitaxtuy nac xlacatin Dios, lhuhua huanti
lanchd tamacapulamdnalh huata acalistdn xlacdn ahuatd tamacastalamdnalh nahuén, y
lhuhua huanti lanchd ahuatd taquitaxtumdnalh, ama quilhtamact huata xlacdn luu tama
capulamdnalh nahuén.

Jesus lichuhuinamparay pi namaknicdn
(Marcos 10.32-34; Lucas 18.31-34)
7 Acxnj Jesus aya xtlahuama nac tiji xama nac Jerusalén x4 tunuj célelh xdiscipulos
tzind lakamakat y chiné cahudnilh:
¥ —Huixinin catziyatit pi amandhu nac Jerusalén; pus na luu cacatzitit pi antd aquit
naquinchipacén naquimacamastacan nac xlacatincdn xanapuxcun cura xahud xmakalhta
huakenacan judios y chund chd natalilacchuhuinén lata ldcu naquimaknicédn. ** Acalistdn

chti xlacdn naquintamacamastaparay nac xlacatincan amakolh lacchixcuhuin huanti ut
tamapeksindn huanti tatapeksiy nac Roma y ni judios, huata chu xlacén lan naquintalika
mandn, naquintahuiliniy y hasta naquintapekextokohuacay nac cruz; pero masqui chuna
caj xliaktutu quilhtamact aquit naclacastacuanamparay nac calinin.

Xtzi Santiago y Juan lisquiniy Jesus catlahudnilh aktum litldn
(Marcos 10.35-45)

®Huata na acxnitiya chi amd quilhtamact xpuscat Zebedeo catatalacatzihuilh anta
nicu xy4 Jesus amd chatiy xlakahuasan huanti xcahuanicén Santiago y Juan. X14 lakata
tzokdstalh nac xlacatin laqui nasquiniy aktum lanca litldn. #Jests kalhasquilh:

—;Tucu huix lacasquina xactlahualh caj huantu milacata?

X4 chiné hudnilh:

—Catlahua aktum lanca litldn, acxni huix natzucuya mapeksinana cumu la lanca rey,
xtdhui chatum quinkahuasa nac mimpekstacat y chatum nac mimpekxuqui laqui lacxtum
natatamapeksinandn.

2Huata Jesus chiné kélhtilh:

—Xlicana pi nipara tzind catziya huantu catasquimpat mincaman. ;Lacu pi tlan hui
xinfn natayaniydatit nac am4 lanca tapatin huantu aquit cdmaj patiy?

Xlacan takalhtinalh:

—Clacpuhuandhu pi max tlan nactayaniyahu.

»Jesus cakélhtilh:

—Xlicana x14 pi tlan natayaniydtit porque huixinin juerza antd pimpdtit titaxtuniyatit
eé tapatin huantu aquit cdmaj patiy; pero huanchu lata huixinin lacasquintit naccamax
quiydn milactahuilhcdn nac quimpaxtdn antéd nac quimpumapeksin laqui natahuilayatit
chatunu paxtutu, pus aquit lacatancs ccahuaniyén pi ni quecstu ccatziy xlacata naccamax
quiyén, huata hud x14 catziy Quintlat huanti x14 calacsacnit nacamaxquiy.

* Acxni chti amakolh xakalhacdhu xtadiscipuloscdn takdxmatli huantu xlacdn xtasqui
mdnalh huata mejor caj tasitzinilh amakolh chatiy linataldn. *Pero Jests catasdnilh y
chiné cahudnilh:

—Huixinin catziy4tit xlacata pi huanti tapuxctn nac aktum cachiquin xlacdn antd tama
peksindn cata cumu lampara hud xpuchinacdn huantu anté andn, y huanchu ti laclanca
lactalipahu mapeksinanin xlacdn luu tlihueke tahuiliy xlimapeksincdn. *Pero huantu
milacatacén nichund catiquitixtulh. Porque huanti luu tali pahu litax tu putiin mejor
huata caj cacalimacudnilh xamakapitzin y catldhualh huantu xlacdn natalimapeksiy
xcompafieros. Y nachund para taxtuyacha chatum la huixinin huanti camapeksiputin
xamakapitzin xcompafieros xtachund cumu 14 xapuxcu, huata x14 luu mininiy nalitaxtuy
cumu la chatum tasacua huanti na caj nakalhakaxmatnindn huantu nalimapeksican. *Xta
chund cumu la aquit Xatalacsacni Chixct ni hud clakminit nac caquilhtamacu laqui caj
naquilimacuanicédn, huata hud clakminit laqui chund naccalimacuaniy xamakapitzin, y
nachuna litdm laqui aquit nacmacamastay quilatdmat xpalacata pi tlan naccapalakaxo
kontin xlatamatcédn lhuhua cristianos.

Jesus camatlantiy chatiy lakaxokén lacchixcuhuin
(Marcos 10.46-52; Lucas 18.35-43)

» Acxnj aya xtachanit nac xacachiquin Jericd y aya xtatipuntaxtumdnalh luu lhuhua
cristianos tastaldnilh Jests. *Y antd luu nac xquilhpén tiji xtahuildnalh chatiy lakaxoko.
Acl)l'(lni umakolh lacchixcuhuin takdxmatli pi hua Jesus xtitaxtuma xlacén chiné taquilha
nilh:

—jQuimpuchinacan Jesus, huix xlitalakapasni rey David, luu catlahua litldn caquilalaka
lhaméahu!

' Makapitzin cristianos talacaquilhnilh laqui cacs catatdhui y ni mar{ cataakaxculinilh,
pero xlacdn ni cuentaj tatldhualh huantu xcahuanimdcalh huata lihuaca palha tziculh
taquilhaniy Jesus:

—{Jesus xlitalakapasni rey David, catlahua litlan caquilalakalhamédhu!



San Mateo 20:32 46 San Mateo 21:13

2Jesus tachdkolh y catasdnilh amakolh chatiy lakaxokén lacchixcuhuin y chiné caka
lhasquilh:

—;Tucu lacasquingtit aquit nactlahuay caj mimpalacatacén?

»*Xlacan takalhtinalh:

—Quimpuchinacdn, aquinin clacasquindhu pi na tlan xaclacahuanandhu.

Jesus luu xlicana calakalhdmalh y caj lata calilacachipalh xmacén nac xlakastapucan
acxnitiyd chd luu lihuana cdxlalh xlakastapucan y tlan talacahudnalh. Acalistdn chid
xlacén na tastaldnilh Jests.

21

Jesuis chdn nac xacachiquin Jerusalén
(Marcos 11.1-11; Lucas 19.28-40; Juan 12.12-19)

'Acxni cht aya xtachamdnalh nac xacachiquin Jerusalén, pulh antd tichalh nac aktum
cachiquin huantu huanican Betfagé, y antd chi tamakxtekkelh nac aktum kestin huantu
huanican Cerro de los Olivos. Acxni chd antd xtahuilananchd, Jests camdcalh chatiy xdis
cipulos 2y chiné cahudnilh:

—Lalihudn capimpitit nac amd actzu cachiquin huantu atasiyuyachd y antd namanok
lhuydtit pi chiyahuacanit tantum xatz{ burro nac xtanquilhtin chiqui, y na anté chi taldyaj
nahudn cskata amd burro. Pus huixinin lalihudn naxcut4tit tamd burro y nalitan4tit antd
la ucui. °Y para ticu nacahuaniydn: “; Tucu lilayétit xcut4tit?”, huixinin cahuanitit pi Mim
puchinacédn maclacasquimputin, pero palaj tuncdn napuspitparay.

“Hud uma chuna lilalh laqui chund huak likantdxtulh huantu titzokli chatum profeta
nac xlibro antanicu chiné huén:
sCahuanitit xlihuak cristianos huanti tahuildnalh nac xacachiquin Jerusalén:
“Caucxilhtit mireycan porque lancht calakmimdn,
pero xlicana pi nipara tzind x14 lanca maklhcatzicédn,

y na njpara lacataquindn,
porque caj tantum actzu burro pumima,
xlicana pi hud pumima tantum burro cskata tantum xatz{ burro huantu macucanican.”

¢ Amakolh discipulos tdalh y chund xlacdn tatldhualh huantu xcahuaninit Jesds. 7Caj
lipuntzu talimilh am4 xatzi burro xahud cskata; acxni chd taliketlapdnilh clhakatcan Jests
ketédhui. *Luu lhuhua cristianos xtaminit tapaxtoka y makapitzin hasta tzdculh tataramiy
clhakatcén nac tiji, y makapitzin xtacamédnalh xmakxpinin quihui y na tatardmilh nac tiji.
*Xlihuak cristianos huanti xtapulamdnalh xahud huanti xtastalamdnalh chiné tzdculh
tamacatasiy:

—jCamaxquihu cécnit eé xlitalakapasni xamakdn rey David! jCalakachixcuhufhu Dios
caj xpalacata huantu x14 tlahuamal!

© Acxnj Jesus tanuchd nac Jerusalén lhuhua cristianos tzaculh talaklhpecudn y tzaculh
talakalhasquin:

—;Ticu uma chixct huanti chilh lanchu?

1 Makapitzin cristianos chiné xtakalhtinan:

—Hud eé profeta Jesus huanti xalac Nazaret cxmunicipio Galilea.

Jesus catlakaxtuy stananin nac lanca pusiculan
(Marcos 11.15-19; Lucas 19.45-48; Juan 2.13-22)

2 Acalistdn chi Jesus tanuchd nac lanca xpusiculan Dios y acxni x14 ucxilhli pi xtza
macan tziculh caputlakaxtuy huanti antd xtastanamdnalh chu huanti xtatamahuanam4
nalh nac pusiculan. Camakpuspitnilh xmesajcdn huanti xtalakpalimdnalh xtumincan cris
tianos, y nachund catlahudnilh csillajcdn huanti xtastamdnalh palomas. * Acxni chuna
catlahuakolh chiné cahuanilh:

—Nac xtachuhuin Dios huantu tatzoktahuilanit nac likalhtahuaka chiné hudn lacatum:
“Umaé quinchic luu caj hud nalimaxtucén pi antd naquinkalhtahuakanican”; pero huata
huixinin aya limaxtunitatit cumu la xputatzeknican kalhananin.

“Antd chid nac pusiculan tuncédn tziculh talaktalacatzuhuiy antani xy4 Jests maka
pitzin lacchixcuhuin huanti xtalakaxokdn, chu huanti xtalacluntuhuananit laqui Jests
nacamatlantiy, y xlicana pi huak camatldntilh. *Hud chi eé xtasctjut huantu tldhualh
Jesus acxnj taticxilhli xanapuxctn cura xahud xmakalhtahuakenacén judios, y nachund
cht xtakaxmata lata ldcu lactzu camdn xtamacatasimdnalh nac pusiculan y chiné xta
hudn: “jCamaxquihu cdcnit eé xlitalakapasni xamakan rey David huanti minit lanchu!”,
amakolh lacchixcuhuin nipara tzind tamatldntilh y luu lipecua lata tasitzilh. **Pus hud
xpalacata talildkmilh Jests y chiné tahuénilh:

—iKahua! ;Lacu pi ni kaxpéatpat huantu umakolh lactzu caméan taquilhuamédnalh?

Jesus cakalhtilh:

—iPero lacu chd ni nackaxmata, pus ckaxmatma! Pero ldcu pi nia likalhtahuakay4tit hui
xinin huantu tatzoktahuilanijt xtachuhuin Dios nac likalhtahuaka antanicu chiné huén:
Huix chund camaxquinita talacapastacni huanti cajcu lactzu caman
xahud huanti tatziquiycd,
laqui xlacén tlan nataliquilhtliniydn
kampatum lilakatit taquilhtlin huantu natalilakachixcuhuiydn.

7 Acxni chund cahuanikolh x14 caakxtekydhualh y antd alh nac aktum cachiquin huantu
huanicén Betania, ant4 chi laktuncuhuichd ama4 tzisni.

Jesuis mascacay akatum xaquihui higo huantu nitu xkalhiy xtahudcat
(Marcos 11.12-14, 20-26)

¥ Lichall luu lacatzisa acxni Jesus xamapd nac Jerusalén xl4 tziculh tzincsa. *Juerza
lakamadkat tzint lata nac tiji ucxilhli pi xyacha akatum xaquihui higo x14 lalihudn lakta
lacatzdhuilh pero nitucu maclénilh xtahudcat amé quihui huata caj xmanhud xapalhma
ketum xtaya. Jesus chiné huénilh:

—jAquit clacasquin pi niajpara maktum catitahudcalh mintahudcat!

Acxni chund huanikolh am4 quihui tuncan scacli. ? Acxni xdiscipulos tatcxilhli huantu
xl4 tldhualh luu xlicana cacs talilacdhua y chiné takalhdsquilh Jesus:

—Makalhtahuakend, ;lacu la ama tlahua xlacata pi tuncan scacli ama xaquihui higo
huantu lacaquilhni?

%Jesus cahudnilh:

—Aquit xlicana lacatancs ccahuaniydn pi para huixinin xlicana luu xlipahudntit Dios y
nj akatiyuj xl4tit para xlacpuhudntit pi ticu nilay tlahuay Dios nac milatamatcén, pus ni
caj xmanhud xtlahudtit huantu lanchi ctlahuaninit eé xaquihui higo huata hasta na tlan
xuanitit am4 kestin: “Catakenu antd la huila y ant4 capit tajuya nac pupund”, luu xlicana
pi chund xquitdxtulh. #Y latachd tdcu huixinin nasquiniyatit Dios acxni natlahuayatit
oracién, luu lacatancs ccahuaniyén pi huak namaklhtinandtit cumu para luu xlicana lipa
huanatit.

Jesus kalhiy lanca limapeksin
(Marcos 11.27-33; Lucas 20.1-8)

=Jesus tanuparachd nac lanca xpusiculan Dios nac Jerusalén y acxni x14 xcamakalhchu
huinima cristianos talaktalacatzihuilh makapitzin xanapuxcin cura xahud lakkolutzinni
judios huanti xtamapeksindn; y chiné takalhasquilh:

—Xlihuak huantu huix tlahua ut nac pusiculan acxni caputlakaxtukoya stananin, ;ticu
maxquinitdn limapeksin chund natlahuaya?

*Jests chiné cakalhtilh:

—Aquit na ckalhiy aktum tachuhuin huantu ccakalhasquimputundn, pus para huixinin
tancs naquilakalhtiydhu huantu naccakalhasquindn pus nachund chd aquit naccahua
niyén ticu quimaxquinit limapeksin caj xpalacata huantu ctlahuay. *Pus caquilahuanihu,
;ticulimapéksilh Juan Bautista xlacata nacaakmunuy cristianos? ;Pi hud Dios, osuch{ hua
lacchixcuhuin?

Xlacdn ninaj tuncén takalhtinalh, huata caj sacstucén tzdculh talahuaniy:

—Para nahuaniydhu pi hud Dios tilimapéksilh, pus huata xl4 naquincahuaniyén: “; Tacu
xpalacata chinchu ni licanajlanitit?” Y para nahuaniydhu pi hud lacchixcuhuin titalima
péksilh, nanipara chund nilay, porque luu xlicana lan natasitziy xlilhuhua cristianos caj
hud tuncén cacalipecuanthu, porque xlihuak catzicdn y canajlacdn pi Juan hud xlichuhui
nama xtachuhuin Dios.

“Huata chiné tahudnilh Jesus:

—Aquinin nj ccatziyghu ticu limapéksilh xlacata naakmununtn.

Jesus na chiné cahudnilh:

—Pus nanipara aquit cacticahuanin ticu quimaxquinit limapeksin caj xpalacata huantu
ccatlahuay.

Xatakalhchuhuin chatiy lakahuasdn

*Jesus chiné cahuanipa:

—Na cakaxpatpardtit huixinin eé aktumlitim takalhchuhuin: Maktum quilhtamact
xuf chatum chixcd x14 xtahuildnalh chatiy xlakahuasadn. Y maktum quilhtamact chiné
hudnilh chatum: “Tata, lalihudn capimpi scuja nac quincatuhuancan antanicu lan laccha
tahuacama uvas.” ® Ama kahuasa kalhtinalh: “;Oh que, ni camputdn!” Pero acalistdn laca
péstacli pi nitldn la kélhtilh xtlat y alh scuja nac catuhudn. * Acalistdn cht amd kolutzin
huanipé chatumlitiim xkahuasa xlacata pi na caalh scuja. Ama kahuasa kalhtinalh: “jOh,
nitu capthuanti papa, aquit x14 nacan scujal” Pero masqui chund hud, huata xla ni alh.

3 Acalistdn chd Jesds cakalhdsquilh amakolh cristianos:

—;Xaticu huixinin lac puhuandtit lata xli chatiycdn amakolh lakahuasdn tld hualh
huantu xlacasquin naliscujcan amd kolutz{n?

Cristianos takalhtinalh:

—Huanti pulh huanicalh caalh scuja.

Jesus chiné cahuénilh:

—Luu xlicana pi chund chti quitaxtuma nac milatamatcan, porque aquit lacatancs cca
huaniyan pi huata hua huanti huixinin nitu caliucxilhtit cumu ?a amakolh xmalakaxo
kenanin impuestos xahud tamakolh huanti caj xalakahuitinin lacpuscatnin, lacatancs pi
pulh hud natatanuyachd nac xtapéksit Dios y nixachund huixinin. *Porque quilachi Juan
Bautista nac caquilhtamact laqui nacahuaniyén lata licu huixinin nalatapaydtit ut nac
caquilhtamacd, pero masqui chund huixinin ni canajlanitit xtachuhuin. Pero huanchd ti
takdxmatli xtachuhuin y talakpélilh xalixcdjnit xlatamatcdn pus hud tamakolh xmalaka
xokenanin impuestos xahud huanti aya xtalaktzankatayanit lacchajan. Masqui huixinin
na ucxilhtit lata ldcu xlacdn xtalipuhuamdnalh xpalacata xtalakalhincén y xtalakpalima
nalh xlatamatcan huixinin nipara tzind lakpalitit xalixcdjnit mintalacapastacnicdn xla
cata na nacanajlaniy4tit.

Xatakalhchuhuin huanti ni xalacudn tasacudn
(Marcos 12.1-12; Lucas 20.9-19)

#’Na cakaxpatparatit eé aktumlitim takalhchuhuin: Maktum quilhtamact chatum
chixct xpuchind aktum lanca picuxtu chalh nac xcatuhudn lhuhua xalichdnat uvas. Luu
lihuana stilimpécalh, ant4 lacatzd tldhualh aktum xpuchitni huantu napulakchita xuvas
acxni nachay, y acalistdn tldhualh aktum lanca torre laqui ant4 tlan namaktakalhkoy xli
lanca xtachandn. Acxnj chd luu lihuana liscujkolh x1a camacuentdjlilh makapitzin tasa
cudn amd lanca xtachandn, porque xl4 alh mdkat nac alacatunu cachiquin. **Acxni chu
lakchalh quilhtamact lata tziculh chay xuvas, ama xpuchina pdcuxtu camécalh makapi
tzin litum xtasacudn laqui natadn tatiyay am4 xatachitni uvas huantu xlakchdn porque
chuna xcatalacaxlanit. *Pero amakolh tasacudn huanti xtapuscujmdnalh ama picuxtu
tachipalh chatum y lan tahuilinilh, chatum maknicalh y chatum lan taliactédlalh chihuix.
*Huanti xpuchind amd tachandn xl4 camacampd tlak lhuhua xtasacudn pero amakolh
huanti ni lacudn tasacudn nachund tatlahuachd cumu la xcatlahuacanit makapitzin.

’Huata mejor chil man mécalh xkahuasa, porque xla chiné xlacpuhuén: “Cumu para
hud quinkahuasa nacmacdn max juerza natalacapuhuaniy y natakalhakaxmata huantu
nacahuaniy.” *Pero acxni amakolh tasacudn tatcxilhli pi hud xkahuasa xpuchind ama

picuxtu, xlacdn chiné tziculh talahuaniy: “Chacatziya pi hud eé kahuasa huanti namaka
maklhtindn putum umd huantu aquinin lis cujmanahu, huata mejor camaknihu laqui
aquinin naquincatamakxteknikoydn umd ptucuxtu.” *Lalihudn huakaj tachipalh, mékat
nac xquilhapdn pucuxtu tatamdcxtulh y antd tamdknilh.

*’Chincht acxni namin xpuchind pucuxtu, ;ticu huixinin lacpuhuangtit nacatlahuaniy
amakolh tasacudn huanti nitldn xtapuhuancan?

“Lata xlilhuhua cristianos tak4lhtilh:

—Pus aquinin clacpuhuanghu pi ni caticatalakaputzalh y nacamaknikoy amakolh tasa
cudn huanti nitldn xtapuhuancan, y tunu huanti nacamacuentajliy xpucuxtu huanti tlan
xtapuhuancdn tasacudn huanti natamacamastay xatachitni uvas acxni natzucuy chay.

2Y Jesus chiné cahuénilh:

—Huixinin max aya likalhtahuakanitétit xtachuhuin Dios huantu tatzoktahuilanit nac
likalhtahuaka lacatum chiné hudn:

Ama lancq chihuix huantu titalakmdkalh tzapsnanin porque titalacpthua pi nitu lima

cudn,
huata lanchti hud luu limacuama porque hud anit lijaxkoy lata xlilanca chiqui.

Pero hud Quimpuchinacén huanti laclhcanit xlacata chund naquitaxtuy,

laqui aquinin caj cacs nalilacahuanghu lata ticu tlahuanit.

“Pus hud xpalacata ccalihuaniydn pi amd mimputahuilhcdn huantu Dios xcacaxtlahua
ninitdn y xcalikalhimdn, nacamaklhtican4tit laqui hud chii nacamaxquicdn amakolh cris
tianos huanti nichun talicatziy cumu la amakolh tasacudn huanti nitldn xtapuhuancédn
y xahuachi laqui xlacdn natamacamastay nac xlacatin Dios huantu taliscujnit. “jAh! Y
huancht xpalacata amé chihuix, pus ccahuaniputundn pi para chatum chixcu naliakchek
xnin, pus luu maktum pi nalactucxtahuilay, y chinchd para huata hud chihuix xaticu
naactamayachi luu xlicana pi 4maj lakchitamiy y cumu la pokxni natlahuakoy.

“ Acxni takaxmatkolh eé takalhchuhuin huantu Jesus xlichuhuinama, amakolh xana
puxcun cura xahud fariseos tacdtzilh pi caj xpalacatacdn masqui chund x14 xlichuhui
nanit. “Xlacdn xtachilemputin Jesus pero ni juerza tatlahudnilh porque xtapecuaniy lata
xlilhuhua cristianos cumu luu lhuhua huanti xtacanajlay pi xlicana Jesds hud xlichuhui
nama xtachuhuin Dios.

Xatakalhchuhuin chatum rey huanti xmamakaxtokma xkahuasa pero ni taldkmilh xtaputza
(Lucas 14.15-24)

'Jesus tzucupaj calitakalhchuhuindn tanuj takalhchuhuin y chiné cahudnilh:

?—Am4 xtapéksit Dios huantu malacatzuquima ut nac caquilhtamact luu xtachuna
quitaxtuy cumu la chatum rey huanti tléhualh aktum pupaxcua porque xmamakaxtokma
xkahuasa. *X14 camdcalh makapitzin xtasacudn xlacata natadn tahuaniy huanti xcaputza
canit xlacata pi catamilhd nac pupaxcua porque aya xdmaj tamakaxtoka xkahuasa. Pero
huata amakolh lacchixcuhuin huanti xcaputzacanit natamakpaxcuajnan ni tamimputulh.
“Pero cumu ama rey luu xcalipahudn x14 camacampa tunujlitim xlacscujni xlacata chiné
nacahuanicén: “Cacahuanitit tamakolh quintaputza xlacata pi catatldhualh litldn lali
hudn caquintaldkmilh porque aya acchana lata huf tahud ud nac putamakaxtokni. Aquit
aya ccamakninit quihudcax chu xalakkén quintakalhin, y xahuachf aya lihuana caxtlahua
canjt xalacuan tahud.” *Pero masqui chund cahuanicalh amakolh lacchixcuhuin huanti
xcaputzacanit ni takalhachixcdhuilh y ni tdalh nac pupaxcua. Chatum alh nac xcatuhudn
y chatumlitiim alh nac xpustdn. °Y makapitzin caj talisitzilh lata xcalakalatlahuancén,
huata huakaj tachipachd xlacscujni rey, lan tahuilinilh, makapitzin hasta camaknicalh.
7 Acxni chti amd rey cétzilh huantu xcatlahuanicanit xtasacudn x14 luu lipecua lata sitzilh
y calimapéksilh makapitzin tropa xlacata pi cacamaknicalh amakolh laclixcdjnit lacchix
cuhuin y na cacalhcuyunicalh xcachiquincan. ®Acalistdn chd cahudnilh xamakapitzin
xtasacudn: “Chu luu xaacchand huilandhu xlacata natamakaxtoka quinkahuasa y napa
xcuajnanghu, porque aya lihuana cacaxyahuacanit mesa y caxtlahuacanit tahud; pero

huata amakolh huanti aquit xaclacasquin naquintalakmin huanti xaccaputzanit xlacin
chd niaj camininiy natamin porque caj xpalacata xalixcdjnit xtapuhuancén talilaktzanka
tayanit. °Pus huata mejor capimpitit huixinin nac catijinin xahud nac xlilanca cachiquin,
y cacahuanitit xlihuak huanti natatanoklh4tit xlacata pi catdmilh nac xputamakaxtokni
quinkahuasa laqui natamakuayédn.” * Amakolh tasacudn tdalh nac catijinin y putum tama
késtokli xlihuak huanti xlacdn tamandklhulh y patum tandcalh nac amd chiqui antanicu
xpaxcuajnamdcalh, latachd ticuya cristianos xtaminit huanti tlan xtacatzinit chu hasta
huanti xtalaktzankatayanit.

WAcxni amd rey alh caucxilha huanti xtaminit nac pupaxcua, pero xl4 nipara tzina
matldntilh acxni tcxilhli chatum chixct pi nitu clhakanit ama lan lhdkat huantu camax
quf {calh acxni tatdnulh nac putamakaxtokm 12 Xakétlilh amé chixcd y chiné hudnilh:

“Amigo, ;tucu xpalacata ni lilhaka huix amd lan lhdkat huantu camaxquicantit acxni tanu
chitétit ud nac putamakaxtokni?” Pero huata amd chixci ni cétzilh ldcu nakalhtindn y
cacs lacdhua. ®Entonces amd rey cahudnilh huanti xtamacascujmdnalh: “Lalihudn huakaj
cachipatit, camacachitit, na lihuana calacchitit y catamacxtutit nac quilhtin antanicu luu
capucsua laqui antd natasay y nalacsandn xtatzan caj xpalacata pi lan napatinan.”

1Y Jesus chiné cahudnilh amakolh cristianos:

—Xlicana pi luu lhuhua huanti catasanicanit xlacata natatanuy nac xtapéksit Dios, pero
ni luu lhuhua huanti luu calacsaccanit.

Kalhasquincdn Jesus para pi lakchdn lakaxokonuncdn
(Marcos 12.13-17; Lucas 20.20-26)

5 Acalistdn amakolh fariseos luu lacxtum talilacchuhuinalh xlacata natakalhasquin
Jests aktum tachuhuin laqui chicd para tdcu ni tancs nakalhtindn chund chu huij nahudn
huantu natalimalacapuy. **Pus huata xlacdn tamalak4chalh makapitzin xcompafieroscin
chu makapitzin huanti xtatatayay rey Herodes. Acxni xlacdn taldkchalh chiné takalhds

uilh:
a —Makalhtahuaken4, aquinin ccatziydhu pi huix xlicana lichuhuinana huantu taluléktat
y masiyuya lata ldcu Dios lacasquin natalatamay xcaman ud nac caquilhtamact, xahuachi
huix niticu liquilhpuhuana y huaniya huantu nitldn tlahuama y ni hud lilacapina masqui
calaksitzilh, porque huix ni cuentaj catlahuaniya lata ticu talimaxtuydn cristianos. " Pus
clacasquindhu pi lanchd xquilahuanthu: ;Pi lakchén lata clakaxokonunimangdhu ama
xapuxcu gobierno xalac Roma, osuch{ nj lakchdn?

s Pero cumu Jesus catzilh pi caj chunatd xtalikalhasquimédnalh laqui para chund tlan
natamamokosiyahuay, huata x14 chiné cahudnilh:

—Akskahuinanin lacchixcuhuin huixinin, ;ticu xpalacata huatiyd chund quilalacpu
tzananimandhu huantu tlan naquilalimamoosiyahuaydhu? * Aver, caquilamasiyunthu
okxtum tumin huantu lilakaxokonundtit acxni camatajicandtit xlacata impuestos.

%ﬁxni chid taméxquilh okxtum tumin huantu xuanicdn denario, *Jests chiné cakalhds

uilh:
d —;Ticu uma xlacaptn chu xtacuhuini huantu talhcatahuilanit nac eé tumin?

% —Hud tamd xlacapun lanca mapeksind gobierno —takalhtinalh xlacén.

Jesus cahudnilh:

—Pus huata hud camacamaxquitit gobierno huantu mapeksiy lak chdn gobierno; y
nachuna litim hud camacamaxquitit Dios huantu lakchdn namacamaxquiy4tit.

2 Acxnj xlacdn takdxmatli huantu cahuanicalh cacs talacdhua y niaj tacatzilh lacu nata
huaniy Jesus, huata mejor caj taakxtekydhualh y taalhd.

Kalhasquincdn Jesus para talacastacuandn nin
(Marcos 12.18-27; Lucas 20.27-40)

»Huatiyd ama quilhtamacd makapitzin lacchixcuhuin huanti xcahuanicdn saduceos
taldkalh antanicu xuilachd Jesus laqui natatachuhuindn. Porque umakolh lacchixcuhuin
ﬁla,céq ﬁ(tahuén pi ni xlicana talacastacuandn nin nac calinin, pus hua xpalacata chiné tali

uénilh:

* —Makalhtahuakend, Moisés quincamakxtekninitdn aktum limapeksin antanicu huan
xlacata pi para ticu naniy y para hu{ xpuscat huanti titatamakaxtokli, y para niticu takd
lhilh xcamancén pus para huf chi xtald kahuasa amd chixc, x14 tlan natatahuilay xyasta
laqui chund huij nahudn xcaman ama chixcd huanti aya ninit. *Pus maktum quilhtamact
ud nac quilakstipancén xtahuildnalh kalhatujin linataldn. Huanti xapuxcu tamakdaxtokli
pero ni limakas quilhtamact nilh y akxtekmdakalh xpuscat, y cumu acxni xlatdhui nitu
takalhilh xcamancédn pus huanti xlichatiy xtald tatamakéxtokli am4 puscat. *Pero ama
xataji kahuasa huanti na tatdhui ama puscat x14 na nilh, y nachund akspilalh xlikalha
tutu y putum taljtakatzilh xlikalhatujuncén huak linataldn y huak tanilh. ¥Y ni nimakas
chti amd puscat na nilh. *Pus chu caquilahuanihu, chincht acxni natalacastacuanan nin
nac calinin, ;xaticu luu natatapeksiy ama puscat porque xkalhatutucan huak tatitatdhui?

»Jesus cakélhtilh:

—Xlicana pi luu mékat aktzankayatit, porque ni catziydatit y ni akataksatit huantu huani
puttin xtachuhuin Dios huantu tatzoktahuilanit nac likalhtahuaka, y nanipara catziydtit
lata l4cu kalhiy xlitlihueke Dios. ** Acxni natalacastacuandn nin nac calinin, amakolh lac
chixcuhuin xahua lacpuscatnin niaj catitatamakaxtokli porque xtachund natalitaxtuy
cumu la dngeles huanti tahuildnalh nac akapdn. ** Xahuach{ huixinin luu makat aktzanka
yétit para lacpuhuandtit pi ni catitalacastacudnalh nin nac calinin, porque ni akataksatit
huantu huaniputin xtachuhuin Dios huantu tatzoktahuilanit nac likalhtahuaka antanicu
chiné hudn: *“Aquit am4 xDios Abraham, xDios Isaac, xahud xDios Jacob.” Antd huam
putin pi huanti talamédnalh xastacna nac caquilhtamacti chu huanti aya taninit lacxtum
ldmpara xastacnact talamdnalh, porque Dios ni hud xDioscédn nin sinoque huanti talamd
nalh xastacna.

» Acxni xlacdn takdxmatli huantu Jests cahudnilh, luu xlicana tacdcnilh lata xkalhiy
xliskalala.

Xatucuya xlimapeksin Dios atzini luu quilimakantaxtitcdn
(Marcos 12.28-34)

3 Acxnj amakolh fariseos tacatzilh pi cacs camakaquilhudncalh saduceos acxni taquildk
lalh Jesus xlacédn lalihudn tatamacxtdmilh. *Y acxni chi luu lihuana talilacchuhuinan
kolh ldcu natatlahuay, tamdcalh chatum xmakalhtahuakenacan judios antani xuilachd
Jesus laqui x14 nakalhputzay aktum tachuhuin laqui para ticu nitldn nahudn chund chu
tlan natamalacapuy. X14 chiné kalhasquilh eé tachuhuin:

*—Makalhtahuakend, ;xanicuma xlimapeksin Dios huantu luu atzind quilimakantax
titcdn nac quilatamatcén?

%Jests chiné hudnilh:

—Huantu luu milimakantaxtitcin xlimapeksin Dios chiné hudn: “Capaxqui y calipd
huanti Mimpuchind Dios xlihuak minact y xlihuak milistacni y xlihuak mintalacapas
tacni.” *Y chinchu xlipulactiy na ahuayu xtachund huamputin y chiné huédn: “Calaka
lhdmanti mintacristiano chund cumu 14 mecstu lakalhamancana.” *Xlihuak huantu tili
chuhuinalh Moisés xamakédn quilhtamact xahud huantu titatzokli xalakmakén profetas
nac xlibrojcan pus hud xtamasiyuputtn xatldn xlimapeksin Dios, pus hud chd tu aquit caj
kampatiy ctlahuanit laqui namakantaxtiy4tit.

Xaticu luu xquilhtzicut nahudn Cristo acxni namin
(Marcos 12.35-37; Lucas 20.41-44)
“ Amakolh fariseos antact xtalaydnalh, “Jesus chiné cakalhdsquilh:
—Huixinin max catziyatit, xtlahuatit litldn xquilahuanthu, ;nicu lacpuhuangtit nami
nacha Cristo huanti nacalakmaxtuydn? Xahuachi, ;ticu xljtalakapasni 4maj hudn?
Xlacén takalhtinalh:
—Aquinin ccatziydhu pi acxni x14 nalacachin hud xlitalakapasni xamakdn rey David
4maj litaxtuy.
“Huata Jesus cahuanipa:

—Pero para xlicana chd chuna cahud, entonces ;tiicu xpalacata acxni rey David malac
puhudnilh Espiritu Santo x14 na limapacihuilh Xpuchind? Porque lacatum nac Salmos
chiné tzokli:

“Quimpuchind Dios chiné hudnilh chatum litdm ti na Quimpuchina:

“Catahuila nac quimpaxtun laqui naquintamapeksinana,

hasta can{ aquit naccamakatlajakoy putum huanti tasitziniydn

laqui huak natalakachixcuhuiydn.”

Pus, ¢lacu chd lilacpuhuanitit xlacata pi Cristo xlitalakapasni nahudn rey David, si hasta
mismo David cacninaniy y limapacuhuiy Quimpuchin4?

“ Acxni chund cahuanikolh amakolh lacchixcuhuin nipara tzina tacatzilh 1dcu natakalh
tindn, y ama quilhtamacu niaj ticu kalhasquilh para tdcu.

Jestis lichuhuindn huantu xtayatcdn fariseos
(Marcos 12.38-40; Lucas 11.37-54; 20.45-47)

! Acalistdn chi Jesus tzdculh catakalhchuhuindn xdiscipulos xahud xlilhuhua cristianos
y chiné cahudnilh:

?—Xlihuak xmakalhtahuakenacén judios xahud fariseos hua xlacén talakaydnalh xla
cata natamalacaputuncuhuiy huantu huaniputin xtapéksit Moisés. °Cumu hud mimakalh
tahuakenacan luu xlicana pi tlan nacakaxpatniyétit huantu xlacdn nacahuaniydn y cama
kantaxtitit huantu nacalimapeksiyédn; pero nichund huixinin cacamacastalatit huantu
xlacan tatlahuamdnalh, porque tamakolh lacchixcuhuin luu tlan huantu talichuhuinén,
pero caj anuchd antanicu caj sacstucdn tunu tatlahuamdnalh huantu nitldn. ‘Xlacdn
tahuaniy cristianos xlacata juerza catamakantdxtilh lactzu lactzi limapeksin huantu
xlacdn na ni tamakantaxtimdnalh nac xlatamatcan; umd limapeksin xtachund quitaxtuy
cumu la lactzinca tacuca y tamacuquiy atinuj cristianos hasta masqui niajlay lencan.
Pero huatunin umakolh fariseos nipara tzind talilacchexputin canacaj xtzupimacancan.
5 Acxni xlacédn tatlahuay aktum litldn tamaktay luhuatd tatlahuay tadn antanicu tzamacan
laqui nacaucxilhcdn, y nacalimaxtucdn cumu la lacuén cristianos. Xlacén talakatiy casla
mahuacanicdn nac xmuxtincdn chu nac xmacxpancan clhékat lacpitzu cdpsnat antanicu
tatzoknit xtachuhuin Dios, y nachuna litim luu talakatiy lihuana tatacaxtayay xlacata
clhakatcén, porque luu lacpulhmén talhakandn y lhuhua huantu tamahuacaniy xlitacax
taycan laqui tuncén nacalakapascén latachd nicu natadn. °Antdnicu paxcuajnamdcalh
xlacan talakatiy cacamaxquicalh huantu atzind lacudn putdhuilh laqui nacamahuicén, y
nachuna talicatziy acxnj tadn nac xpusiculancén luu lacén tatahuilayacha laqui luu lacta
lipahu y lakskalaldn lacchixcuhuin nacalimaxtucdn, ’y nachuna litdm xlacan luu talacas
quin pi cacacacninanicalh latachd nicu nacaxakatlipaxtokcén nac tiji y talakatiy cacalima
pacuhuicalh lactalipahu makalhtahuakenanin.

#’Pero huata huixinin ni luu calilacachixcujnintit cumu 14 xlacan talakatiy pi xlihuak
cristianos catalimapacihuilh lactalipahu maestros, hud chund ccalihuaniydn porque
huixinin caj linataldn y caj xman chatum kalhiyatit mimakalhtahuakenacén y hud aquit
Cristo. °Y nachuna litdm nipara chatum ticu calimapacuhuitit mintlaticdn ud nac caquilh
tamac, porque caj xman chatum kalhjyatit Mintlatican caj xmanhud Dios huanti huilachd
nac akaptn. °Y nanipara hud tlan catlahuétit xlacata nacahuanicandtit puxcu, porque caj
xman chatum kalhiy4tit huanti luu Mimpuxcucan caj xmanhud aquit Cristo. " Huanti luu
talipahu litaxtuputdn nac milakstipancdn pus huata hud matlantiy cacaliscujli xamaka
pitzin xtacristianos. *Hud chund ccalihuanimdn porque huanti caj sacstu luu talipahu
maklhcatzicdn ni makas tamaxaniy y namatutzuhuicén; pero huanti luu nitucu xkasat
maklhcatzicdn huata hud chd luu talipahu litaxtuy acalistdn.

Jestis luu lhuhua huantu caliyahuay xanapuxcun judios
¥’Koxutacu tihuandtit huixinin xmakalhtahuakenacan judios chu huixinin fariseos
porque huixinin luu xaaksaninanin! Lan pimpdtit patinanétit porque huixinin camalac
chuhuaniydtit xamdlacchi huanti tatanuputun nac xtapéksit Dios laqui niticu natanuy.

Huixinin nj tanuputundtit nac xtapéksit Dios, y nanipara camakxtekdtit xlacata natatanu
yachd huanti xlicana tatanuputin.

14" Koxutacu tihuanatit huixinin fariseos chu xmakalhtahuakenanin judios, porque hui
xinin luu xaaksaninanin! Porque tzek caakskahuimaklhtiy4tit xchiccdn huanti canimakan
canit lacpuscatnin, y laqui ni nacacatzinicandtit mintayatcan luu mar{ kalhtahuakayatit
acxnj tlahuaydtit oracidn. Pus hud xpalacata ccalihuaniydn pi atzind huixinin luu lhuhua
kalhiy4tit mincuentajcén y lan napatinandtit nixachund makapitzin cristianos.

5’iKoxutacu tithuandtit huixinin fariseos chu xmakalhtahuakenacén judios, porque
huixinin luu xaaksaninanin! Xlicana pi canihud pinétit calakatzalaytit latachd ticuya
pulataman hasta acxni naquitaksatit chatum chixct huanti tlan judio natlahuayatit, pero
acxni tzucuydtit makacanajlayétit chund cumu la huixinin canajlayatit hasta atzint xalak
tzankdn latdmat maxquinitatit huantu nalichdn nac lhctyat nac pupatin nixachuna cumu
14 huantu huixinin kalhiy4tit.

1”Koxutacu tihuandtit huixinin la lakaxokon lacchixcuhuin huanti capulalipimpdtit
xamakapitzin cristianos! Huixinin huandtit: “Acxni para ticu litayay huantu namakan
taxtiy y para caj hud naliquilhdn ama lanca xpusiculan Dios nitu tlahuay talakalhin masqui
nj camakantéxtilh. Pero para hud naliquilhdn am4 oro huantu tanuma nac pusiculan, xli
cana pi luu xlimakantaxtit amd xtachuhuin huantu nalitayay porque natlahuay talaka
lhin para ni namakantaxtiy.” ”{Xlicana pi huixinin luu xalakaxokon y xalactonto! Porque
caj caquilahuanihu: ;tdcu atzind luu limacudn, pi hud oro osuch{ hud pusiculan? Pus hui
xinfn milicatzitcdn pi caj hud xpalacata pusiculan masqui chd siculanalanit oro. *Hui
xin{n nachund huandtit pi para ticu natlahuay aktum xpromesa xlacata ticu natlahuay
y para hud naliquilhdn ama4 altar huantu hui nac pusiculan ni tlahuay talakalhin masqui
ni camakantéxtilh huantu xlitayanit, pero para hud naliquilhdn ama lilakachixcuhuin
huantu hui nac xokspun pusantu luu juerza xlimakantaxtit huantu nalitayay, porque para
ni namakantaxtiy aya tlahuanit talakalhin porque xkalhiy xcompromiso. *{Luu lactonto
huixinin! Pus caj caquilahuanihu, ;ticu atzind luu limacuan puhuanitit, pi hud lilaka
chixcuhuin osuchi hud altar antan{ huilicdn ama lilakachixcuhuin laqui chund nasicula
nalay? * Aquit lacatancs ccahuaniyan pi huanti litayay para tdcu namakantaxtfy y hua
liquilhdn am4 altar huantu huf nac pusiculan, nj caj xman hud liquilhama pusantu, huata
na huak liquilhama lata tu huf nac xokspun pusantu. #Y nachuna litim huanti tlahuay
aktum xpromesa y hud chd liquilhdn ama lanca xpusiculan Dios xalac Jerusalén xlacata
pi juerza namakantaxtiy, pus ni caj xmanhuad liquilhan pusiculan, pus na hud liquilhama
Dios porque xl4 antd ankalhind hui. Y nachuna litim am4 huanti tlahuay aktum xpro
mesa y hud liquilhdn akapun xlacata pi namakantaxtiy, pus xlicana ccahuaniydn pi hua
liquilhama xpumapeksin Dios, y na huak liquilhama Dios porque ant4 x14 tahuilay.

#’{Koxutacu tihuanatit huixinin xmakalhtahuakenacan judfos chu huixinin fariseos,
porque xlicana pi luu xaaksaninanin huixinin! Huixinin necxnicd calacatzalayan xlacata
pi ankalhin4 lilakachixcuhuiy4tit Dios cumu 14 milimosnajcdn am4 lactzu lactzd huantu
makalaydtit nac mincatuhuancédn, cumu la menta, anis chu comino; pero huata patzanka
yétit y ni makantaxtipatit am4 xlimapeksin Dios huantu luu xlicana milimakantaxtitcan
nac milatamatcén xlacata xlicana pi xcapaxquitit mintacristianoscan, xcalitaakatzankétit
xamakapitzin y huantu tlan xcatlahuanitit, nachuna litim luu aktum4 talacapastacni xka
lhitit xlacata nalipahuanitit Dios. Aquit nitu ccahuanimén para niaj camast4tit milimos
najcan huantu mastdydtit, pero huata ccahuaniputundn pi na luu xlacasquinca pi pulh
hud namakantaxtiyatit xtapeksit Dios. *{Koxutacu tihuandtit huixinin porque xlicana luu
makat aktzankanitatit y lampara lakaxoko litaxtuydtit! Porque luu cuentaj tlahuayatit
xlacata ni natahuayitit tantum actzu ximahua amé chdchut huantu likotnunatit y luu
lihuana lactziquiydtit, pero nipara tzinu catziytit acxni huay4tit tantum lanca camello.

»’{Paxcatacu tihuandtit huixinin xmakalhtahuakenacan judfos y fariseos, porque luu
xaaksaninanin huixinin! Huixinin luu litaakatzankeydtit lihuana calakchekepiyétit mim
pulatucdn chu mivasucédn huantu puhuayandtit chu huantu pukotnunétit, pero huata nac

mimpulacnicdn antd nac minacujcn luu lhuhua huf huantu nitldn, porque chund limaak
stokuilinitatit lata catuhud huantu kalhanitatit, chu mintaaksanincan liakskahuininitétit
huantu ni milacn. *jAksaninanin fariseos, xlicana ccahuaniyan pi luu aktzankanitatit!
Huata mejor huantu tlan nahudn pulh hud nac xpulacni antanicu ni tasiyuy cachekenitit
mimpuhuaycén, y acxni chd nalakchekeydtit nac xmacni luu xlicana xatachekén nahudan.

7’;Aksaninanin! Xmakalhtahuakenacan judios y fariseos, paxcatacu tihuangtit porque
milatamatcén luu xtachund quitaxtuy cumu la amakolh panteén huantu tahuildnalh nac
capusantu. Xlicana pi luu laklilakatit tasiyuy nac xmacnicdn porque camanicanit, pero
antd nac xpulacni luu lixcéjnit xlaclicut nin tajuma. *Xljcana pi chund huixinin tasiyu
yaétit nac xlacatincdn cristianos; caj lata nac mimacnicén lampara luu lacudn cristianos
tasiyuydtit y chuna litaxtuydtit, pero antd nac minacujcén luu lixcéjnit xtdyat porque
lhuhua huantu nitldn talacapastacni kalhiydtit.

»’iPaxcatacu tithuandtit xmakalhtahuakenanin judios y fariseos, porque amakolh pro
fetas huanti ticaméknilh xalakmakén militalakapasnican, huixinin chu cacaxtlahuani
yaétit xalaklilakatit xpanteoncan, y cacaxtlahuaniydtit xabronce xlacapuncédn y talhmdn
cayahuayatit laqui chund nacalilacapastaccdn amakolh lacudn lacchixcuhuin! * Acxnj
chti kalhchuhuinangtit huandtit: “Para na acxni xactilatamdhu amd makén quilhtamact
acxnj xtalamdnalh xalakmakan quilitalakapasnicdn huanti titaméknilh profetas, aquinin
nji xactimaktandhu xlacata naccamakmakniydhu amakolh profetas huanti camaknicalh.”
3t Acxni chund huandtit luu man lacatancs litayaydtit pi xlicana hua xalakmakén militala
kapasnican huanti titamdaknilh profetas huanti xtalamdnalh xamakdn quilhtamacd. **Pus
luu xlicana pi hua tamakolh militalakapasnicdn xtahuanit, pus lalihudn catlahudtit y
camatasputdtit huantu xlacdn titamatzuquichitd xamakdn quilhtamact.

*"iPaxcatacu tihuanatit, luu xtachuna litaxtuydtit cumu la luhua huantu tzek taxcanan!
Pus caj tzind cakalhitit, ;ldcu chii nalaydtit lacpuhuanitit xlacata tlan nataxtuniyatit ama
lanca tapatin huantu talacatzuhuima xala calhcuyatni? *Pus cumu para huixinin ni luu
canajlayétit huantu ccahuanimdn, pus naccamacaminiydn lhuhua profetas xahua lak
skalaldn makalhtahuakenanin; pero huata huixinin nacamakniydtit, makapitzin nacape
kextokohuacayitit nac cruz, nachund makapitzin lan nacahuiliniyatit nac mimpusicu
lancén, y hasta nacaputzastalaydtit latachd nicuya cachiquin xlacdn natalatamaputin
masqui luu makatta. *Pero lacatancs ccahuaniydn pi antd chd nac milatamatcdn amén
catahuacanikoydn xlihuak ama4 likalhapalat xahua lixokén huantu luu xlilakchanat xuanit
xalakmakdn militalakapasnican caj xlacata huantu tatitlahuanit lata tamakninanit, acxni
camaknicanit amakolh lacudn xtapuhuancan cristianos hasta lata ti pulh timaknicalh
xamakdn, hasta pulh hud maknicanit ama tlan chixct huanti xuanicén Abel, y na xlihuak
huanti ticamaknjicalh hasta acxni xlama amé akchuhuina chixct Zacarias huanti xkahuasa
xuanit Berequias, hua eé huanti tamaknilh militalakapasnican lacatzu altar huantu huf
nac lanca pusiculan cJerusalén. * Aquit lacatancs ccahuaniyan pi xlihuak eé talakalhin
huantu tatitlahuanit xamakapitzin, pus huak hua chii nacatahuacaniydn xlihuak huixinin
judios huanti lapdtit calacchd xlacata nacamaxokonicanatit.

Jesus laktasay amd lanca cachiquin Jerusalén
(Lucas 13.34-35)
7Jesus tzdculh lipuhudn hasta nac xnact y chiné chuhuinalh:

—Jerusalén, jkoxuta huix quincachiquin Jerusalén! Anta ui camaknicanit huanti luu lac
talipahu xprofetas Dios, na antd caactalamaknicanit lhuhua xlacscujnin huanti Dios tica
macamilh. Aquit maklhuhua ctzaksanit ccamamacxtumiputin xlihuak huanti ud tahui
lanalh chund cumu la lactzd xalakskata xtilan camamacxtumiy xtz{ y luu lihuana catam
pitanuy, pero huata huixinin nitldn tlahuaydtit. **Pero chu luu lacatancs pi aya laktzan
kanita, porque aya talacatzuhuima quilhtamacu acxnj xlihuak akatunu chiqui huantu ut
catlahuacanit cata caj chunaté natatayay porque niaj ti catitdhui xpuchina. *Hud chund
ccalihuanimén porque chi niaj caquintilaucxilhui huixinin huanti ut huilatit hasta acxni

nalakchén quilhtamact acxni huixinin nahuanatit: “jLuu cana lipaxtihu cmakamaklhtina
mandahu huanti mima nac xtacuhuin{ Quintlaticdn Dios!”

Jesuis hudn pi lanca pusiculan xalac Jerusalén xamdcalh lactilhmikocdn
(Marcos 13.1-2; Lucas 21.5-6)

! Acalistdn Jesus taxtulh nac lanca xpusiculan Dios, aya xtaamdnalh acxni amakolh xdis
cipulos tzdculh taucxilha am4 laklilakétit chihuix huantu lihuana xcalicaxtlahuacanit
xapdtzaps pusiculan; caj lata xtaucxilhmdnalh luu xtalakatilacamdnalh. 2Cumu cakaxmat
nilh Jesus lata xtalalitakalhchuhuinaménalh x14 chiné cahudnilh:

—Xlicana pi luu lilakatit tasiyuy huantu huixinin ucxilhp4tit, pero aquit lacatancs cca
huaniydn pi amaj lakchan quilhtamact acxni niaj para aktum chihuix catitdhui antanicu
xcahuilicanit porque huak nalactilhmikocén y niaj tu catidnalh.

Acxni aya nasputcdn catuhud huantu natasiyuy
(Marcos 13.3-23; Lucas 21.7-24; 17.22-24)

3 Acxni chi tdchalh nac am4 kestin huantu huanicén Cerro de los Olivos Jesus culucs
tahui y talaktalacatzihuilh xdiscipulos, chiné tzek takalhasquilh:

—Aquinin clacasquinghu pi xquilamalacaputuncuhuinihu ticuya quilhtamaci amaj
lakchén xlacata nakantaxtuy huantu huix quilalitakalhchuhuinamanahu acxni nalactilh
mikocan pusiculan. Y nachuna litdm, ;tiicu natasiyuy laqui naccatziydhu aquinin pi aya
tampapara nahudn ut nac caquilhtamact, y na acxnitiyé cht nasputcén?

‘Jesus cakéalhtilh:

—Luu xlicana cuentaj catlahudtit xlacata pi niti nacaakskahuimiydn. °Porque aquit
lacatancs ccahuaniydn pi lhuhua huanti xta chund natalitax tu putin cumu la aquit
xahuachi natahuédn: “Aquit Cristo huanti nacalakmaxtuyédn”, luu lhuhua cristianos nataak
skahuimiy. ¢Xahuach{ huixinin nakaxpatdtit lata nalichuhuinancén pi lipecua lata lama
guerra lacatzd, y nachund lama guerra antanicu luu mékat, pero huata huixinin nj cape
cudntit porque luu xlacasquinca pi chund pulh nalay, pero ninaj a lakchdn nahuédn quilh
tamacu lata nasputcén. ” Acxni chti nalakchdn amd quilhtamacd, lata xlilhuhua td tahui
lanalh pulataman natzucuy talalacataquiy y natatlahuay guerra, akatunu cachiquin nata
lalacatahuacay atdinuj cachiquin, xahuach{ luu lipecua nalay tatzincstat y lacaxtum dmaj
tachiquiy tiyat hasta hui ni naputzankandn. ®Pero acxni chund nalay cajcu luu quilhtzu
cuma nahudn lata 4maj min xlilhuhua tapatin.

°’Huixinin nacamacamastacandtit laqui lan nacahuilinicantit; lan nacamapatinica
n4tit, hasta makapitzin huixinin nacamaknicandtit, xlilhuhua cristianos nacasitziniydn
caj quimpalacata cumu huixinin quilalipahuanghu. * Acxni nalakchdn am4 quilhtamact
luu lhuhua huanti natatachokoy y niaj caquintitalipdhua, hasta mejor man natatzucuy
talamacamastay xlacata pi catuhud huantu nitldn natalatlahuaniy. ' Lhuhua aksaninanin
natatzucuy tahudn pi hud xtachuhuin Dios talichuhuinamdnalh, y luu lhuhua cristianos
huanti natataakskahuiy. *?Xlilhuhua cristianos natatzucuy tamacastalay huantu tatla
huay amakolh cristianos huanti nitldn xtapuhuancén, y niaj ticu catitalalakalhdmalh.
Solamente huanti ni natachokoniy y chunatiyé akstitum naquilipahuédn hasta acxni nati
taxtukoy huantu ni xalacudn quilhtamac, xlicana pi hud chi tlan nalakmaxtuy xlatdmat.
“Pero hud uma xasasti xtapéksit Dios huantu aquit cminit malacatzuquiy xlicalanca nama
lakapuntumicédn nac caquilhtamact laqui xlihuak cristianos natalakapasa, pus acxnitiya
aya lakapaskocanit nahudn na aya nasputcan nac caquilhtamact.

5’ Acxnj chid huixinin naucxilhétit pi kantaxtuma huantu xamakdn quilhtamacu tilichu
huinalh profeta Daniel acxni tzokli lata ldcu nalikamanancén ama4 lanca pusiculan xalac
Jerusalén —huanti likalhtahuakay eé libro pus caakdtaksli huantu lichuhuinama Jesds
—, ®aquit ccahuaniydn pi huanti tahuilanancha nahuédn nac Judea huata mejor catatza
lalh nac casipijni. “Huanti lahuacacha nahudn nac xakstin xchic niaj capdstacli para ticu
namin tamacxtuy huata mejor caj catzdlalh. *Y chinchd huanti anit nahudn nac xcatu

hudn niaj catdspitli nac xchic xlacata namin tiyay clhdkat huata mejor na caj catzélalh.
Koxutanin amakolh lacchajan huanti luu acxni ama quilhtamacd tatatatlay y niaj sacstu
talamdnalh nahudn osuchi huanti tamatziquiy nahudn cskatacdn! *Luu xlicana calisqui
nitit litldn Dios xlacata pi ni acxni nalakchdn umd tapatin acxni luu lipecua lonknuma
nahudn osuchf acxni luu lakchanit quilhtamact sdbado acxnj huixinin jaxpdtit nahudn.
2Porque amd quilhtamacd luu xlicana pi huij nahuédn lanca tapatin cumu la necxnict
chund a lay hasta lata Dios timalacatziquilh caquilhtamacd, y niajpara chund caticamapa
tinilh cristianos acalistdn. ?Pero hud Dios catziy ticu tlahuama porque x14 aya limactinit
quilhtamaci y ni luu makas catimakapélalh, porque para x14 ni chund xtldhualh niajpara
chatum cristiano xakatdxtulh; pero hud x14 chund litlahuanit laqui tlan nataakaputaxtuy
xlihuak huanti xI4 calacsacnit.

=’Acxni amd quilhtamacd para ticu nacahuaniydn: “And lamacha Cristo”, osuchi
nahuancdn: “Hud umad Cristo”, huixinin ni cacanajlatit. *Porque luu lhuhua huanti
natzucuy talitaxtuy cumu 14 Cristo, y nachund luu lhuhua huanti nataakchuhuinén y nata
hudn pi hud xtachuhuin Dios talichuhuinamdnalh pero ni xlicana. Xlacén tlan natat
lahuay laclanca licdcnit tascdjut laqui chund tlan natamakacanajlay cristianos, y hasta
xlacdn nataakskahuimiputun huanti luu man Dios calacsacnit. » Aquit alisok ccahuanimdn
laqui huixinin aya licatzihuilatit nahudn. *Pus hud xpalacata acxni huixinin nacahuanica
natit: “And lamacha Cristo nac desierto”, osuchi nacahuanicandtit: “Ant tzek tantiima nac
chiqui”, huixinin ni cacanajltit. ¥ Pus luu lihuana naccahuaniyén pi xtachund cumu 14
acxnj jiliy y maklipa y xlicalanca caquilhtamact macaxkakenankoy, pus na luu xtachund
canjhud naquiucxilhcdn acxnj aquit nacmimparay xlimaktiy nac caquilhtamact. *Cumu
la huixinin catziytit antanicu niy tantum takalhin huak antd tatamacxtumiy chun, pus
nachund chi nalay amé quilhtamacd.

Jesus lichuhuindn ldcu namimparay xlimaktiy nac caquilhtamact
(Marcos 13.24-37; Lucas 21.25-33; 17.26-30, 34-36)

»’Acxni chund natitaxtukoy ama quilhtamacd lata lan napatinancan huantu aquit cca
litachuhuinanitén, chichini niaj catimacaxkakénalh cacuhuini, nachund papd niaj catita
siyulh catzisni, y chinchd stacu natzucuy tatamokosa nac catutzd, y hasta huak lata lac
lanca litlihueke huantu huilakolh nac akapdn natachiquikoy. * Acxnitiyd chi amé quilhta
macu natasiyuy aktum lanca liucxilhni laqui nacatzican pi aquit cmimaja nahuan. Acxni
tiya chi naquilaucxilhdhu aquit Xatalacsacni Chixct pi ctactamachi nahuén nac akapin
cmimaj nahudn nac xlacni puclhni y climimaj nahudn xlihuak quilitlihueke huantu cka
lhiy. Y xlihuak cristianos xala caquilhtamact acxni naquintaucxilha ctactamachi nac
akapuin natzucuy tatasay caj xpalacata xtalipuhuancdn cumu tacatziy pi natapatinén caj
xpalacata nitldn tu tatlahuanit. *'Y chinchu aquit naccalimapeksiy quidngeles xlacata pi
acxnj natakaxmata pi namasanjcan lanca xtrompeta Dios catamamacxtimilh xlihuak xca
mandan Dios huanti x14 calacsacnit lata nac xlicalanca caquilhtamacu.

2’Huixinin luu catziydtit xlacata acxni ucxilhdtit tzucuy akayuja makapitzin quihui
y tzucuy akaskatamparay pi aya talacatzuhuima quilhtamaci lata natzucuy lhcacnén,
»pus nachuna litim acxni chund huixinin naucxilhatit pi aya kantaxtuma nahuan huantu
lanchd ccahuanimdn, pus cacatzitit pi aya lakchanit hora acxni aquit nacmimparay nac
caquilhtamaci. * Aquit lacatancs ccahuaniydn xlacata pi huantu ccalitachuhuinamén
lanchd, hasta nia tanikoy nahudn umakolh cristianos huanti talamdnalh la calaccha quilh
tamacd acxni huak nakantaxtukoy. **Lata xlilanca caquilhtamact chu akapun juerza dmaj
laktzankay, pero hud quintachuhuin ni dmaj laktzankay hasta canf nakantaxtukoy lata
pulacatunu huantu ccalitakalhchuhuinanitan.

*’Huanchu xlacata quilhtamact acxnj nalakchén xlacata nakantaxtuy huantu ccahua
nimén lanchd, tamd x14 nipara chatum ticu catziy, nipara hud xdngeles Dios, na nipara
aquit, caj xman catziy Quintlat.

7’Chund cumu la titaxtunit xamakén quilhtamact acxni xlama Noé, niticu xcanajlay
pi namin spuatut, pus nachund chd naquitaxtuy acxni aquit nacmimparay xlimaktiy nac

caquilhtamacd. * Am4 makén quilhtamact acxni nia xlay muncéctat y Noé nia xtanuy
nac ama lanca barco huantu huanicén arca, lata xlilhuhua cristianos nipara tzint xtali
pihua para nitldn huantu xtatlahuamdnalh huata chunatiy4 xtapaxuhuamdnalh huantu
xtakalhjy y xtatamakaxtokmdnalh. *Pero acxni nipara tzint xtaliacatzihuildnalh tahui
lachi chichut, lalh muncéctat y putum camdknilh. Nachund chd naquitaxtuy acxni aquit
Xatalacsacni Chixctl nacmimparay xlimaktiy. * Ama quilhtamact para chatiy lacchixcu
huin lacxtum tascujmdnalh nahudn nac xcatuhuancan, chatum nalencdn y chatum namak
xtekcdn. “ Chatiy lacchajdn lacxtum tasquitimanalh nahudn, chatum nalencan y chatum
namakxtekcan.

“2’Pero xmanhud ccahuaniydn xlacata pi luu skdlalh catahuilétit porque nipara tzind
catziydtit ticuya quilhtamacu aquit naccalakchindn. #Xlicdna huixinin luu skalalh calata
pétit xtachund cumu la chatum chixcd huanti luu skélalh tamay lhtatay laqui ni natalak
tanuy kalhananin, porque para xl4 ni skdlalh natahuilay nipara tzint xalitacatzin acxni
natalaktanuyachd kalhananin y namakkalhanankocén latachd ticu x14 xkalhiy. “Pus
nachund chd huixinin cumu nj catziyatit ticuya hora y quilhtamact nacmin xlimaktiy,
huata luu camininiydn ankalhind skélalh calatapétit, porque acxni nipara tzind liacatzi
huildtit nahudn aquit nacmimparay.

Xatakalhchuhuin chatum hugnti tlan tasacua 'y chatum huanti nitldn
(Lucas 12.41-48)

#’Aquit clacasquin pi huixinin hud xmacastalatit chatum tasacua huanti tlan xtapu
hudn y xpatrén macuentajliy xchic laqui x4 nacamaktakalha xlihuak huantu kalhiy y
na nacamahuiy xamakapitzin xtatasacudn acxni nalakchdn hora lata natahuayan. “Luu
xlicana tzucucdn tapaxuhuacdn amd tasacua acxni nalakchin xpatrén y chund makan
taxtima ama litascdjut huantu tilimapeksicalh. ¥ Cumu para namanoklhucén pi xlicana
scujma ama tasacua huata xpatrén huak hud namacuentajlikoy lata tdcua kalhiy, luu laka
lhamancén huanti tlan xtapuhudn tasacua. “Pero para huata tama tasacua nalacpuhudn
pi ni pala catichilh xpatrén, *huata caj natzucuy camapatiniy xamakapitzin xtatasacudn,
y caj amigos nacatalay huanti na luu laclixcdjnit xtapuhuancén y hud tzucuy catakachi
tamay y lan catahuayén. *Pero huata acxni ni skalalh hui xlacata nakalhiy xpatrén para
aya nachin, acxni ni liacatzihui nalakchin xpatrén. * Tancs ccahuaniyédn pi amé patrén
lan namapatiniy, namacancan nac pupatin antanicu camacancan huanti xaaksaninanin.
Antd chtl natasay nalacsandn xtatzdn y lan nalipuhudn caj xpalacata xtapatin.

Xatakalhchuhuin kalhacdhu lactzumajdn

VAcxnj nalakchdn amd quilhtamact acxni aquit nacmimparay xlimaktiy uti nac caquilh
tamacy, lhuhua cristianos chund nacaakspulay cumu la ticaakspulalh amakolh kalhacghu
lactzumajén huanti ticaliputzdcalh xlacata pi natadn tamakskotiyay ama kahuasa acxni
nachin porque xtamakaxtokma. ?Kalhaquitzis lactzumajan luu nipara tzind xtalitaaka
tzankey xlacata para natalén huantu natamaclacasquinachd, pero xamakapitzin kalhaqui
tzis xlacan luu skdlalh xtadn. * Amakolh lactzumajan huanti nitucu xtalitaakatzankey para
tdcu, xlacédn télelh xlimakskocén pero caj xmanhud tu xtajuma gas, y nitu tunuj télelh gas
huantu xtamajunilh xlimakskocan acxni clhcunikolh huantu xtajunima. *Pero amakolh
makapitzin huanti skdlalh xtadn xlacan stap tamatzdmalh xlimakskocén y tinuj lameta
xtapulemparay gas huanchd tu natamajuniy xlimakskocén acxni nalhcunikoy huantu
xtajunima. *Pero cumu amd kahuasa huanti xtamakaxtokma luu makas lata xmakapa
lamachd, amakolh lactzumajan punchu lata talht4talh. ¢Pero max luu ftat tzisa xuanit
acxnj chatum chixci macatasinalh y chiné hud: “jCatuxcanitit chd aya chima kahuasa
huanti tamakaxtokma, lalihudn catétit paxtokatit!” ’ Amakolh kalhacdhu lactzumajan lali
hudn tatdquilh y tzdculh tacaxmapasiy xlimakskocan. Pero amakolh kalhaquitzis lactzu
majan huanti nitu tinuj xtalén xgascan xlacan tahudnilh xamakapitzin huanti xtapulén
lameta gas: “Catlahudtit litldn caquilatasquihuthui acatzunin migascdn porque aya mix

putun quilimakskocdn.” °Y amakolh kalhaquitzis lactzumajdn chiné talakdlhtilh: “Para
naccatasquihuaydn acatzunin ni caquinticaacchanin porque acxni chd nalhcunikoy niaj
tdcu catihua; huata mejor caquitamahuapitit antanicu stacdn laqui man natamahuayatit
huantu nacaacchaniydn.” * Amakolh kalhaquitzis lactzumajdn huanti nitu xtalén gas lali
huén téalh taputzay antanicu stacn laqui natatamahuay, pero nia xtaquitaspita acxnj
chilh am4 kahuasa huanti xtamakaxtokma; y xamakapitzin kalhaquitzis lactzumajin
huanti chacatziya xtalén gas xlacén lihuana tacaxmapdsilh xlimakskocan y tdalh tamak
skotiyay ama kahuasa y tatatdnulh nac xpulacni chiqui antanicu xpaxcuajnamdcalh, y aca
listdn chd lihuana malacchuhudcalh. " Caj lipuncht tachilh xamakapitzin lactzumajan,
xlacén tziculh talakatlaka malacchi y chiné xtahuédn: “Tlen, tlén, catlahua litldn caquila
malaquinthu.” **Pero amd kahuasa huanti xtamakaxtokma chiné cakélhtilh: “Aquit laca
tancs ccahuaniydn pi nilay ccamalaquiniydn porque ni ccalakapasan.”

B Acxnj Jesus chund calimakalhchuhuinikolh eé takalhchuhuin x14 cahuanipa:

—Xlicana ccahuaniyén xlacata pi luu skdlalh calatapétit, porque ni catziyétit tacuya
quilhtamaci y ticuya hora acxni aquit nacmimparay xlimaktiy.

Xatakalhchuhuin chatum patrén huanti camasacuaniy tumin xtasacudn
(Lucas 19.11-27)

“’Am4 xasasti xta péksit Dios huantu aquit cminjt malacatzuquiy luu xtachund qui
taxtuy cumu la chatum patrén acxni xtacaxma xlacata nadn paxialhndn nac mékat alaca
tanuj cachiquin. Acxni aya xtacaxma catasanilh xtasacudn y chatunu chatunu camdx
quilh xtumin laqui xlacdn natamascujuniy y natamaskatiy. **Chatum xtasacua maxquilh
akquitzis milh, y chatumlitim méxquilh aktiy milh, y tunu huanti maxquilh aktum milh;
hud calimdxquilh laqui xlacdn natamascujuy y natamaskatiy amd tumin, porque x4 aya
xcalakapasa lata xliskalalacdn chatunu chatunu. Acxni chi chund catalacaxlakolh ama
patrén juerza alh paxialhndn médkat cumu la xlilacpulhcanittd. * Am4 tasacua huanti max
quicalh akquitzis milh x14 tzdculh tamahuandn y tldhualh negocio, chund chii matléjilh
akquitzis milh caj lata maskétilh am4 tumin. “Nachund am4 tasacua huanti maklhtinalh
aktiy milh xl4 na masctju tumin y lihuacay aktiy milh caj lata tu maskatilh. *Pero huata
amd huanti caj aktum milh maklhtinalh x14 ni masctjulh amé tumin, huata caj cdhuaxli
nac catiyatni y antd mdcnulh xtumin xpatrén laqui ni natzankay.

’Makas kampdalh quilhtamact, caj xamaktum chilh xpatroncan amakolh tasacudn,
xl4 quitaspitli lata mdkat quipaxidlhnalh y tuncén catasénilh amakolh tasacudn laqui
nacatatlahuay cuenta lata ldcu xtamaskatinit xtumin. *Pulh hud chilh am4 ti xmaklhti
nanit akquitzis milh y macamadstalh akquitzis milh huantu maskatilh lata xmascujuma, y
chiné huénilh xpatrén: “Patrén, huix quintimaxqui akquitzis milh, y chinchti cumu aquit
chund cscujli lata huix quintilimapeksi, pus huf cht aakquitzis milh huantu aquit cmat
lajinit mintumin.” * Am4 patrén hudnilh: “Xlicdna luu clakatiy mintascdjut. Cumu huix
cuentaj tlahua masqui ni luu lhuhua huantu ctimaxquin pus huata chii nacmacuentajliyan
huantu tlak lThuhua laqui namaktakalha. Pero xahuachi lalihudn catanu laqui luu lacxtum
napaxuhuaydhu xpalacata mintasctjut huantu makantaxtinita.” *Caj lipunchd chilh ama
tasacua huanti xmaklhtinanit aktiy milh. Acxnj x4 chilh chiné huénilh xpatrén: “Patrén,
huix quintimacuentajli aktiy milh mintumin, pero huilapa chd aktiy milh huantu aquit
cmaskatinit mintumin caj lata xacmascujuma.” ® Amd patrén hudnilh: “Xlicana pi na luu
clakatiy mintascdjut, huix luu tlan tasacua, pus cumu huix luu cuentaj tlahua masqui ni
luu lhuhua huantu xacmaxquinitédn lanchd nacmaxquiydn huantu tlak lhuhua laqui huix
naquimascujuniya. Pero lalihudn catanu nac quinchic y lacxtum calipaxuhuahu caj xpala
cata mintascdjut huantu huix aya makantaxtinita.”

#’Pero acxni chd chilh amd tasacua huanti xmacuentajlicanit aktum milh xlacata na
namascujuy xl4 chiné hudnilh xpatrén: “Patrén, aquit aya makasé ccétzilh pi luu snin
lanita huix akchipahuiliya y mila tlahuaya huantu ni huix liscujnita y masqui para xac
timasctjulh mintumin xlihuak huantu xactimaskatilh huak huix xquintimaklhtikoya.
»Pero nachuna litim aquit claklhpécualh xlacata para nacmakatzankay huata caj lihuana

cméquilh, antd ctimdcnulh nac xtampin tiyat. Pero ni calipdhuanti, huf mintumin huantu
huix quintimaxqui.” * Amé patrén chiné kalhtilh: “Huata huix luu lanca lakaydcanti
njtldn mintapuhudn y luu xalhquitit huix. Pus cumu para cana xcatziya pi aquit cakchi
pahuiliy y quild ctlahuay huantu ni aquit cliscujnit, ¥ ; tiicu chinchd xpalacata nj pit lihui
liya quintumin nac banco laqui acxni aquit xactichilh antd xactfalh timaklhtindn quin
tumin porque antd juerza xquintiakxokonicalh?” *?Pus amd patrén calimapéksilh huanti
antd xtalaydnalh: “Camaklhtitit eé chixcti amd tumin huantu x14 limin aktum milh y hud
camaxquitit huanti kalhiy akcdhu milh. *Porque huanti lhuhua kalhiy huantu maclacas
quin atzinti namaxquicén laqui naakataxtuniy, pero huanti nitucu kalhiy huantu macla
casquin hasta namaklhtikocdn masqui caj xmanhud tu xkalhiy. *Y chinchd umd lhquitit
tasacua huanti nitucu liscujputin, lalihudn catamacxtutit cquilhtin antanicu luu capucsua
laqui antd naxokonun caj xpalacata cumu luu lanca lakaydcalh, antd nalacsandn xtatzan
caj xpalacata lanca tapatin huantu namaklhcatziy.”

Hugnti maktayay xtacristianos xtachund cumu ldmpara hud Jesis maktayama

%’Amé quilhtamacd acxni aquit Xatalacsacni Chixcd nac mim paray xli maktiy nac
caquilhtamact, aquit nactahuilay nac quimpumapeksin cumu la lanca rey y xahuachi
xlihuak dngeles naccatamin. *Xlihuak cristianos xala caquilhtamact naquintalitamac
xtumiy latachd nicu xalanin; huata aquit nactzucuy camapajpitziy cumu la pastor acxni
camapajpitziy xtakalhin, tunuj cayahuay borregos y lacatunu chivos samédnalh xlacata
natamakantaxtiy, pus antd naccahuiliy nac quimpek. * Amakolh cristianos huanti xtakax
mata quintachuhuin y xtalaktzakstacat, y amakolh xamakapitzin huanti caj chunatd takax
matmakan quintachuhuin y ni talaktzéksalh, pus antd naccahuiliy nac quimpekxuqui.
*Entonces aquit naccahuaniy huanti tahuildnalh nahudn nac quimpekstécat: “jLuu xli
cana capaxuhuadtit huixinin huanti calacsacnitdn Quintlat! Lalihudn catahuilatit nac ama
mimputahuilhcdn huantu x14 calikalhimdn hasta lata timalacatziquilh caquilhtamacd.
% Porﬁre acxni aquit xactzincsnima huixinin quintilamahuihu, acxnj aquit xackalhputix
nima huixinin quintilamakotnihu, xaclapulay nac mincachiquincan nitu xackalhjy quin
chic huixinin quilamalaquinfhu cminchiccan xlacata antd naclaktuncuhuiy. * Acxni xac
lama njtu xuanit quilhdkat huixinin quintilatasquihu huantu naclhakay, acxni xactatatlay
y acxni xactanima nac pulachin huixinin quintilaquilakataydhu.” * Amakolh huanti Dios
nacalakmaxtuy natakalhasquinindn: “Pero ;jnincocxni cticaucxilhni para xtzincsnipat
y aquinin cticatahuaydn? Osuchi ;nincocxni xkalhputixnipat y aquinin cticamakotnin?
*Osuchi jnincocxni xlapulaya nac quincachiquincan para ninf xlaktuncuhufya y aquinin
cticatalaktuncuhuin nac quinchiccén, osu para nitu xuanit milhakat y aquinin cticamax
quin? *Osuchi ;nicu maklit para xtatatlaya o xtandpat nac pulachin y aquinin chd ctica
quilaklachdn?” *Huata aquit chiné naccakalhtiy: “Xlicana aquit ccahuaniydn pi latach4
tdcuya litldn huixinin catlahuanitit y huantu xtamaclacasquixnimédnalh umakolh cris
tianos huanti aquit ccalimacdn quinataldn masqui luu nipara tzind laclicana tatasiyuy,
pus chund quitaxtunit cumu lampara aquit quilaliscujnitdhu.”

“’Acalistdn chd aquit naccalaktalakaspita amakolh cristianos huanti ni xquintalipa
hudn huanti taydnalh nahudn nac quimpekxuqui y chiné naccahuaniy: “Catlahuitit litlan,
caquilatapanunthu y ni caquilamalacatzuhuthu. Huixinin aya laktzankanitatit caj xpala
cata huantu nitldn tlahuanitatit. Huata mejor capimpitit nac pupatin antanicu huixinin
calakchanitdn nac calhcuyatni huantu ticaxtlahuanicalh akskahuinf chu xlihuak huanti
xtatascujmdnalh laqui antd natapatindn xliankalhin quilhtamacu. “Porque acxni aquit
xactzincstamakama, huixinin ni quilamahuihu, acxni xackalhputixnima huixinin ni qui
lamakotnihu. ® Acxnj xaclapulay y nini xaclaktuncuhufy huixinin nipara tzind xlacpu
hudntit para naquilatalaktuncuhuiydhu nac minchiccdn. Acxni laksputkolh quilhékat
huantu xaclhakanit huixinin nitu quilamaxquihu huantu naclhakay; acxni ctamachd nac
catajétat o quintitamacnucalh nac pulachin huixinin nipara xlacpuhudntit para naquila
lakatayaydhu.” *Huata amakolh cristianos naquintakalhasquin: “Quimpuchinacén, pero
aquinin nipara maktum xaccaucxilhni para xtzincsnipat y ni ccatahuayén, o para xkalh

putixnipat y ni ccatahuaydn, para xlapulaya ninf xlaktuncuhuiya, o para xtzankaniydn
milhakat, chund para xtatatlaya o xtantpat nac pulachin y aquinin nitu ccaucxilhnitan
chdn.” “Pero aquit chiné naccakalhtiy: “Aquit lacatancs ccahuaniydn pi lata makatunu nj
camaktayaétit amakolh ni lactalipahu cristianos cumu ni laclicana tatasiyuy acxni xlacdn
catuhud xcatzankanima, pus luu chund climaxtuy pi aquit quilalakmakanitdhu y ni qui
lamaktaydhu.” “Huatunin umakolh cristianos huanti laclixcéjnit xtapuhuancan xuanit,
antd nacamacancan nac pupatin antanicu taxokonumdnalh nahudn canecxnicahud quilh
tamacy; y chincht amakolh huanti Dios calacsacnit antd natachdn nac akapun antanicu
tapaxuhuamdnalh nahuédn canecxnicahud quilhtamact.

26

Lilacchuhuinancdn xlacata nachipacdn Jestis
(Marcos 14.1-2; Lucas 22.1-2; Juan 11.45-53)

' Acxni chund calimakalhchuhuinikolh eé tachuhuin Jests chiné cahudnilh xdiscipulos:

*—Huixinin catziydtit pi huatiyd la tuxama natzucuy xpaxcuajcan judios xla taakspun
tzalin, na acxnitiyd amd quilhtamact naquinchipacdn y naquimacamastacan nac xlaca
tincdn huanti quintasitziniy laqui naquimpekextokohuacacén nac cruz.

*Luu xlicana huantuJesus xlichuhuinama porque na huatiyd am4 quilhtamact xtatamac
xtuminit xanapuxcun cura xahua lakkolutzinni huanti xtamapeksinan nac xlakstipancan
judios, antd xtatamacxtuminit nac xchic Caifds porque xl4 xapuxcu cura huanti xcama
peksiy huak xamakapitzin xtacurajni. *Xlacan talilacchuhuinalh pi masqui caj taaksanin
natamaxtuniy Jesus laqui tlan nachipacdn y namaknicén. *Pero huata sacstucén xtalahua
niparay:

—Huata mejor ni chipamandhu acxni luu xquilhtamacd paxcua porque natasitziy
huanti talipahuén.

Chatum puscat litlahuapuxtuy perfume Jestis
(Marcos 14.3-9; Juan 12.1-8)

¢Jesus antd xldhui nac xchic Simén nac Betania, hué eé chixcd huanti tatlantinit acxni
xkalhiy aktum lixcéjnit tzitzi huantu huanicén lepra. ’Luu acxni Jesus xuayama chilh
chatum puscat x14 laktalacatzihuilh nac mesa antanicu macahudcaj xuf; amd puscat xli
minit patum lameta xatldn perfume huantu luu xataparaxld. Acxni chu ldkchalh acma
huécaﬁq nac xakxaka Jesus. ¢ Acxni amakolh discipulos tadcxilhli xlacdn tziuculh tasitziy y
chiné talahuénilh:

—;Tacu xpalacata caj luu chunatd lilactlahuamicanit eé xataparaxld perfume? *Huata
mejor tlan caj luu lhuhua tumin xtilisticalh, y huantu xtitdstokli xatumin xticalimaktaya
calh laklimaxkenin.

©Cumu Jesus cakalhakdxmatli huantu xlacdn xtaquilhuamdnalh x14 chiné cahuénilh:

—;Tlcu xpalacata lilacasitzinipdtit umd koxutd puscat? Ni calacasitzinitit, porque
huantu x14 tlahuanit xlicana pi luu tlan. "Hud chund ccalihuanimdn porque amakolh cris
tianos huanti laklimaxkenin ankalhind talamanalh nahudn nac milakstipancan, pero aquit
nj ankalhin ccatalamdn nac milakstipancan. **Xlacata pi eé puscat quiacmahuacanit per
fume nac quiakxaka xlicana luu tlan, porque chund alisok quimamucsininit quimacni laqui
chunatiyd aya ccaxui nahudn xlacata acxni naquimacnucan nac quintahuaxni. *Aquit laca
tancs ccahuaniyén pi xlicalanca caquilhtamacu latachd nicu naquilichuhuinancén y lata
lacu cminit calakmaxtuy cristianos, na chund nalichuhuinancén huantu xl4 quintlahua
ninit eé puscat acxni quilitldhualh perfume y chund xliankalhin nalilacapastaccéan.

Judas catalacaxlay huanti tasitziniy Jests
(Marcos 14.10-11; Lucas 22.3-6)
% Lata kalha cutiy xcalacsacnit xdiscipulos Jesds, chatum taxtuchd huanti xuanicdn
Judas Iscariote, x14 caquildklalh xanapuxcin cura ®y chiné cahudnilh:
—Para aquit naccamacamaxquiyan Jesus, ;nicu chuld naquilamaskahuiyahu?

Xlacdn taméxquilh puxamacdhu tumin lata xaokxutunu huak xla plata, **pus hasta
acxnitiyd ama quilhtamact Judas tziculh lacputzay ldcu natlahuay y ticuya quilhtamact
tlan namacamastay Jesus.

Jesus ahuata catahuaydn xdiscipulos
(Marcos 14.12-25; Lucas 22.7-23; Juan 13.21-30; 1 Corintios 11.23-26)

7 Amd quilhtamact xapaxcua taakspuntzalin luu acxni xlihuak judios xtalakachixcu
huindn y xtahuay caxtildnchahu huantu nitu kalhiy levadura, amakolh discipulos talakta
lacatzihuilh Jests y chiné tahudnilh:

—;Nicu lacasquina nacandhu caxtlahuaydhu quintahuajcén huantu nalilakachixcuhuj
nanghu umd kotanuma xapaxcua taakspuntzalin?

#Jesus cakalhtilh:

—Capimpitit nac cachiquin anté nachipindtit nac xchic chatum chixct huanti aquit aya
ctalacaxlanit y chiné nahuaniyétit: “Hudn quimakalhtahuakenacén: Chu aya talacatzu
huima quilhtamacu lata nacmasputuy quintascujut, hud xpalacata ccalitaamachd quinta
makalhtahuakén laqui antd nac minchic naccatahuaydn amd tahud huantu lilakachixcu
huinancén nac xapaxcua taakspuntzalin.”

¥ Amakolh discipulos chund tatldhualh cumu la Jesus xcalimapeksinit y anta tacaxtla
huachd xtahuajcédn xala cakotandn.

© Acxni chti luu lihuana tzisuankolh, Jesds aya xcatachanit y antd chu quilhpuxtum xca
tahui kalhacutiy xdiscipulos nac mesa. *Y lihudn xcatahuayama chiné cahudnilh:

—Aquit lacatancs ccahuaniydn pi lata milikalhacutiycdn caj xman chatum nataxtu
yachd huanti naquimacamastay.

2 Amakolh discipulos luu snun talipthua y chatunu tziculh takalhasquin:

—Quimpuchinacan, ;para aquit camdn macamastaydn?

»Huata Jesus cakélhtilh:

—Hud dmaj quimacamastay huanti lanchd lacxtum quintahuayama nac quimpulatu.
*Cumu aquit Xatalacsacni Chixcd juerza nacmakantaxtiy huantu tatzoktahuilanit nac
likalhtahuaka caj quimpalacata; pero jpaxcatacu tihudn ama chixcd huanti 4maj quima
camastay! Huata luu xatldn xtithua pi ni xtilacdchilh tuncdn nac caquilhtamact huanti
chuna dmaj quintlahuay.

»Y huancht Judas huanti xliakskahuinima Jesds chiné kalhdsquilh:

—Makalhtahuakend, ;max aquit camdn macamastaydn?

Jesus kélhtilh:

—Pus luu lacatancs cuaniyén pi xlicana huix tamd chixct huanti naquimacamastay.

% Acxni cht luu xtahuayamdnalh, Jesus tiyalh mactum caxtildnchahu, paxcatcatzinilh
Dios, lakchékelh y caméxquilh xdiscipulos y chiné cahudnilh:

—Macxtum cahudtit eé caxtildnchahu porque xlicana pi hud quilihua.

7 Acalistdn tiyapd patum vaso, paxcatcatzinilh Dios, nachund camdxquilh y chiné cahud
nilh:

—Mimputumcén na cahudtit huantu tajuma nac eé vaso. *Porque aquit lacatancs cca
huaniydn pi hud eé quinkalhni huantu namaluloka xlacata pi Dios catatlahuanit cristianos
aktum xasasti talacaxldn lata ldcu nacalakmaxtuy, y masqui nastajtamakén laqui lhuhua
huanti nacalimacuaniy porque chuna tlan nacalimatzankenanicén xtalakalhincéan cris
tianos. » Xahuach{ aquit lacatancs ccahuaniydn pi niaj para maktum cactilikétnulh xchi
chut uva, hasta acxni nalakchdn quilhtamact acxni antd nac xpumapeksin Quintlat aquit
putum naccatalikotnunachdn tunu xasasti xchtichut uva ni xtachund cumu la eé.

Jesus lichuhuindn xlacata Pedro nahudn pi ni lakapasa
(Marcos 14.26-31; Lucas 22.31-34; Juan 13.36-38)
* Acalistdn chd acxni xlacédn taliquilhtlikolh aktum salmo tdalh nac aktum kestin huantu
huanicdn Monte de los Olivos. * Ant4 Jestis chiné cahudnilh:
—Umd tzisn{ huixinin pimpdtit quilalilaclatayaydhu y natakahuanikoyitit, porque
chti amaj kantaxtuy huantu tatzoktahuilanit nac xtachuhuin Dios antanicu chiné huén:

“Aquit nacmastay quilhtamacu xlacata pi camaknicalh xmaktakalhnd borregos y xlihuak
xborregos nataakahuanikoy.” **Pero acxni aquit naclacastacuanan nac calinin huata pulh
aquit naccapulaniydn xlacata pi nacdn nac Galilea laqui ant4 natanoklhachdhu.

»Pedro chiné hudnilh:

—Masqui xlihuak umakolh catatzalamakdn, aquit ni cactiakxtekmakén huata chunact
naclipahuandn.

*Jesus kélhtilh:

—Pedro, nipara tzind catziya huantu huix qui lhudmpat, porque aquit laca tancs
cuaniydn pi huatiyd eé tzisn{ acxni nia tasay nahudn puyu, huix aya huanitatd nahuédn
xlimaktutu xlacata pi ni quilakapasa.

»Pedro huanipa:

—’Masqui hasta xquilimaknjicalh caj lata mimpalacata pero nji chali cudn para ni claka
pasén.

Xlihuak xamakapitzin discipulos huak chund tahuénilh pi ni catitatzélalh.

Jesus kalhtahuakaniy Dios nac Getseman{
(Marcos 14.32-42; Lucas 22.39-46)

% Acalistdn Jesus catdalh xdiscipulos anta nicu tzint tlak lakamékat lacatum antanicu
xuanicdn Getsemani. Acxni anté xtahuilananché chiné cahudnilh:

—Ut catahuilatit, caquilakalhihu, porque aquit camaj kalhtahuakaniy Quintlaticin
Dios.

7 Xmanhud catdalh Pedro chu amakolh chatiy xlakahuasan Zebedeo, Santiago y Juan.
Caj xamaktum tzdculh maklhcatziy talipuhudn y juerza xlakapitzama xlaklhpecudn caj
xpalacata huantu xamaj akspulay. *Huata chiné cahuénilh xdiscipulos:

—Niajlay cpatiy eé talipuhudn nac quincuxmdin, luu lipecua lata patima quinacd; lam
para aya cnima cmaklhcatziy. Huata utl huixinin catamakxtéktit y ni calhtatatit.

*Jesus alh tzint lakamékat, antd tatzokdstalh lichalh xlacdn hasta nac catiyatni y chiné
kalhtahuakénilh Dios:

—Papé Dios, para huix chund lacasquina, catlahua litldn ni xquildkchalh am4 lanca
tapatin huantu 4maj quiokspulay. Pero nihud calalh huantu caj aquit quintapaxuhudn,
huata mejor hud cakantdxtulh mintapuhudn.

“ Acalistdn chu taspitli antanicu xtahuildnalh xdiscipulos, pero acxni xl4 caldkchalh
xlacén xtalhtataménalh. Entonces hudnilh Pedro:

—iPedro! ;Lacu pi luu Ihtataputuxniyatit? ;Hasta nilay lacatayanitit talhtata canacaj
aktum hora? *'Ni calhtatatit, lalihudn calacahuanantit xahuachi cakalhtahuakanitit Dios
laqui ni nacamakatlajaydn akskahuini. Porque masqui tlihueke kalhiy4tit mintalacapas
tacni, hud mimacnican xlicana pi ni kalhiy licamama.

“Xlimaktiy ampd kalhtahuakaniy Dios, y chiné huanipa:

—Pap4 Dios, para nilay lacpuhuana xlacata pi ni xacpdtilh xlihuak am4 tapatin huantu
4maj quiokspulay, pus caj xmanhud cakantdxtulh mintapaxuhudn.

“ Acxnj quitaspitpd, pi chunalitim xalhtatdn camanoklhupd xdiscipulos porque niajlay
xtalacatayaniy xlakastapucdn caj xpalacata talhtata. *Antd x14 caakxtekuilipd y ampa
kalhtahuakaniy Dios xlimaktutu, pi chund huanipd cumu la xuaninit xapulh. * Acxni chi
calakchimpd antanicu xlacén xtahuildnalh chiné cahuénilh:

—¢Lacu pi chunact huixinin tilhtatapatit y jaxpdtit? Pus chid lanchu aya lakchanit hora
lata acxni aquit Xatalacsacni Chixct naquimacamastacén nac xlacatincan huanti luu mak
lakalhinanin lacchixcuhuin. “Lalihudn cataquitit y cahud porque chi aya talacatzuhuima
huanti quiliakskahuinima.

Chilencdn Jestis
(Marcos 14.43-50; Lucas 22.47-53; Juan 18.2-11)

“Chunacu xchuhuinama Jesus acxni Judas Iscariote huanti na xdiscipulo xuanit, putum
catdchilh Thuhua lacchixcuhuin xlacdn xtalimin xmachitajcdn chu quihui, umakolh lac
chixcuhuin hud xtamalakachanit xanapuxcin cura xahua lakkolutzinni Judios huanti xta
mapeksindn. “Judas xcahuaninit xlacata pi xmakalhtahuakend huanti xamaj macamastay

pulh nalacatzuca laqui chund natalakapasa y nachipacdn. “Pus acxni lihuana laktalaca
tzdhuilh antanicu xya Jesus chiné huénilh:

—iTlén, makalhtahuakena, hasta acu clakchim4n!

Acxni chund huanikolh lacatzucli. *Jesus kélhtilh:

—Amigo, huantu huix tanita makantaxtiya, pus lalihudn catlahua.

Huata xamakapitzin lalihudn talaktalacatzihuilh, huakaj tachipalh Jesus y tachilh.

1Y chatum xdiscipulo Jesus xtat tldhualh xmachita y cactinilh xtakén chatum xtasacua
Xapuxcu cura. *2Pero Jesds chiné hudnilh:

—Card kahuasa, catamacnu para mima chita nac xputandn, porque xli huak huanti
machita limaknindn, na hud machita nalimaknicdn. »;Ldcu pi nj catziya huix xlacata
pi para aquit xaclisquinilh Quintlat pi xquimacaminilh lhuhua 4dngeles xlacata naquinta
maktayay, x14 lanchujtuncén xtldhualh? *Pero para chuna aquit xactldhualh ni xkantax
tulh huantu tatzoktahuilanit xtachuhuin Dios antani hudn xlacata pi juerza chun4 xlikan
tdxtut huantu aquit naquiokspulay.

** Acxni chund cahuanikolh, Jestis cahudnilh amakolh lacchixcuhuin:

—;Lécu pi quilalimacandhu cumu la chatum lipecudnit maknina chixct? ; Ttcu chinchii
lilay4tit litanatit machita chu quihui? Aquit ankalhind y chali chali xaccamakalhchuhui
nima cristianos nac milakstipancén antd nac lanca xpusiculan Dios, pero nipara maktum
xudntit para naquilachipayahu. *Pero hud chund litlahuap4tit xlacata pi makantaxtipatit
huantu titalichuhuinalh xalakmakdn profetas acxni chiné tatzokli nac likalhtahuaka.

Acxni x14 chund xcahuanima, amakolh xdiscipulos tatzalamdkalh Jesus y cata caj sacstu
taakxtekydhualh xmakalhtahuakenacdn.

Jests lichancdn nac xlacatincdn mapeksinanin
(Marcos 14.53-65; Lucas 22.54-55, 63-71; Juan 18.12-14, 19-24)

7 Amakolh lacchixcuhuin huanti tachilelh Jestis antatitim talichalh nac xchic Caifés
cumu hud xapuxcu cura xuanit y xahuachi porque huak anté xtatamacxtuminit xmakalh
tahuakenacén judios xahua lakkolutzinni. * Lata tuntiji Pedro tzek cstalanitilhanit hasta
lichdncalh nac xchic Caifés. X14 tdnulh y anté culucs tdhui ni xtahuildnalh policias laqui
huak naucxilha huantu natlahuanicdn xmakalhtahuakenacén.

» Amakolh lacchixcuhuin huanti xtatamacxtuminit xanapuxcun cura xahua lactalipahu
lacchixcuhuin huanti xcalimapacuhuicdn La Junta Suprema, xlacdn xtalacputzamanalh
lata ticu nataliyahuay Jesds laqui chund tlan namaknicén. ©®Pero masqui lhuhua huantu
xtaliyahuamdnalh nitucu lay xtamalulokniy, xahuach{ lhuhua huanti tataldcnulh xlacata
natamaxtuniy taaksanin, masqui luu chund tatldhualh nitu tamatlantilh. “Pero acalistdn
tachilh chatiy lacchixcuhuin huanti luu xtamalulokménalh acxni chiné xtaquilhuama4
nalh:

—iMaktum quilhtamact aquinin ckaxmatnitdhu pi eé chixctl xquilhuama: “Aquit tlan
naclac t¥a huay xpusiculan Dios pero caj xliaktutu quilhtamact nactlahuaparay tunu
xasasti”!

2 Ama xapuxcu cura huakaj tdyalh y kalhdsquilh Jesus:

—;Pi xlicana huantu taquilhuamd nalh umakolh lac chixcuhuin? ;Pi ni kax patpat
huantu taliyahuamén?

“Pero huata Jests cacs tdyalh cumu lampara ni kdxmatli, y amd xapuxcu cura kalhas

uimpa:
d —I\?ac xtacuhuin{ Dios huanti lama xastacnd, aquit climapeksiydn xlacata caquilahua
nfhu para xlicana huix Cristo huanti Xkahuasa Dios.

“Jesus kélhtilh:

—Xlicana x14 pi aquit Cristo, pero na luu lacatancs ccahuaniyén pi huixinin naquilaucxi
lhdhu acxni aquit Xatalacsacni Chixcd cuilachd nahudn nac xpekstécat xpumapeksin Dios
huanti huilachd nac akapun, y na naquilaucxilhdhu acxni antd nacmimparayacha xli
maktiy antd cmimaj nahudn nac xlacni puclhni.

® Ama xapuxcu cura maktum xtit patldhualh clhdkat caj xtasitzi y chiné cahudnilh
xamakapitzin xcompafieros:

—Xlicana pi caj xpalacata huantu chuhuinanit eé chixcd talalacataquinit Dios, ;jtdcuya
testigo tilacasquindhu? Pus mismo huixinin man kaxpatnitatit huantu x14 chuhuinanit.
% ;Lacu chinchd huixinin huandtit? ;Tdcu natlahuaniydhu?

Makapitzin takalhtinalh:

—Tama chixcli max juerza minjniy pi naniy porque lan kalhiy xtalakalhin.

 Acxni chund tahuankolh caj tziculh talikamandn, talacachujmaénilh, talakakéxilh, y
makapitzin caj taakkéxilh. Y chiné xtahuaniy:

—Cumu para xlicana huix Cristo, pus chd camalakchipini xaticu luu huilinin.

Pedro hudn pi ni lakapasa Jests
(Marcos 14.66-72; Lucas 22.56-62; Juan 18.15-18, 25-27)

®Pedro antd culucs xuf nac xmalakatancs mélacchi antiya nicu xtamakxteknit acxni
antd chalh, caj lipuntzi laktalacatzdhuilh chatum squitihuind y chiné huénilh:

—Ja! Huix na xtalapulaya Jesus xalac Galilea.

*Cumu luu lhuhua xtzamacén Pedro maldktzekli ni litdyalh, y chiné hudnilh:

—iMax caj lakahuitipat huix! Aquit ni ccatziy huantu huix quiliyahudpat.

"Pedro antd xpekama nac xamdlacchi am4 lipacan, pero antd ucxilhparachd chatum
litim squitihuina y chiné cahudnilh huanti ant4 xtalayanalh:

—Xlicana x14 pi eé chixcti na hud xtalapulay Jesus xalac Nazaret.

”Huata Pedro catuhud huantu tzd culh liquilhdn laqui chund mat naca najlanicdn
huantu x4 xquilhuama y chiné huénilh:

—iCurumentu, ni clakapasa tamd chixct huanti huix huanipat!

7 Pero caj lipuntzii amakolh lacchixcuhuin huanti antd xtalaydnalh xlacan talaktalaca
tzdhuilh Pedro y chiné tahudnilh:

—;Lacu cudn? Xlicana xl4 pi na hud mincompafiero amd chixcd huanti tachin limin
calh najatd, porque caj mintachuhuin litakalhlakapasa porque luu xtachund chuhuinana
cumu la chuhuindn x14.

*Huata Pedro malaktzekpd y hasta Dios xliquilhan xlacata pi cacanajlanicalh pi mat ni
lakapasa y chiné hua:

—iTeDios, tancs cuaniyan pi ni clakapasa tamd chixct huanti huix huanipat!

Acxnitiya chi tdsalh tantum puyu, ”y Pedro na acxnicu lacapdstacli xtachuhuin Jesds
huantu xuaninit: “Acxni nia tasay nahudn puyu, huix aya huanitatd nahuan xlimaktutu
xlacata pi ni quilakapasa.” Acxni chi lacapastackolh lalihudn tdxtulh nac quilhtin y ant4
tzuculh tasay caj xtalipuhudn.

Jestis macamastacdn nac xlacatin Pilato
(Marcos 15.1; Lucas 23.1-2; Juan 18.28-32)
' Acxni xkakakolh amakolh xanapuxcin cura xahua lakkolutzinni mapeksinanin luu lac
xtum talicdtzilh xlacata pi natamakniy Jesus. 2Xlacan lihuana tamacéchilh, antd talénilh
nac xlacatin gobernador romano huanti xuanicén Pilato.

Judas tapixchitahuacay

s Am4 Judas acxni chd x14 catzilh pi aya xlilhcacanit Jesus xlacata pi namaknican huata
tzaculh lipuhudn y lakaputzalh, lalihudn caldkalh xanapuxciin cura xahua lakkolutzinni
mapeksinanin, ‘acxni caldkchalh chiné cahuénilh:

—Aquit ccalakmimdn cmimdn capuspitniydn mintumin, porque ctlahuanit talakalhin
xlacata pi ccamacamaxquinitdn chatum chixcd huanti nitu 1én xcuenta laqui huixinin
namakniyatit.

Pero huata xlacén chiné takélhtilh:

—Lata tdcu naokspulaydn o para tdcu nalaniya, tamd aquinin ni quincuentajcan.

sPero cumu Judas luu lipecua csitzinit xI4 tilakxcut pdtulh xtalakalhin huantu xtla
huanit, maktum lata lhken makdésulh amd tumin nac xlacatin pusantu huantu huf nac

xpulacni pusiculan, y lalihudn tdxtulh antatitum alh antanicu sacstu quitapixchitahud
calh.

¢ Amakolh xanapuxctn cura tziculh tasaquiy ama tumin y chiné talahuénilh:

—Um4 timin lixokocanit xlatdmat chatum chixcd laqui namaknicdn por eso ni cama
juhu nac xpumaquican limosna porque nitldn catiquitdxtulh xahuachi ni lakchdn para
namajuydhu.

"Huata mejor luu lacxtum talalitachuhuinalh xlacata natalitamahuay aktum ptcuxtu
laqui antd nacamacnucan huanti caj antd nanitamakan y huanti ni anté xalanin y chund
natalimaxtuy xcapusantucan. Huak tlan tatldhualh y talitamdhualh xpucuxtu chatum
lhtamand. ®Pus hud xpalacata ama pucuxtu limapacuhuicédn hasta la calaccha Campo
de Sangre. °Chund xlacan talimakantaxtilh huantu makdn quilhtamacd titzokli profeta
Jeremfas nac likalhtahuaka antanicu chiné hudn: “Amakolh cristianos xalac Israel caj
xman hud talixékolh puxamacdhu tumin xla plata amd talipahu chixct huanti xlicana
luu lhuhua xkalhiy xtapalh, *pero chi acalistan tatiyapd y hud talitamdhualh xpucuxtu
chatum lhtamand; porque xlicana pi chund quilimapeksinit Quimpuchinacén nactzoka.”

Pilato makalhapaliy Jesus
(Marcos 15.2-5; Lucas 23.3-5; Juan 18.33-38)

1Jesus lichdncalh nac xlacatin gobernador y x14 chiné kalhdsquilh:

—;Pixlicana huix xreycan judios?

—Xlicana x14, luu lacatancs la huana —kalhtinalh Jesus.

2 Acxni chti amakolh lacchixcuhuin catuhud huantu tzdculh taliyahuay taaksanin Jesds
nac xlacatin Pilato. Pero xla nipara kalhtum tachuhuin xkalhtinalh huantu xliyahuam4
calh. ®Pus hud xpalacata Pilato chiné kalhasquilh:

—¢Lacu pi nj kaxpdtpat? Cakalhtinanti porque umakolh lacchixcuhuin lhihua huantu
talimalacapuyén.

“Pero huata Jesds atzind luu caj cacs tdyalh y ni tdcu kalhtinalh. Huata Pilato luu caj
cacs lilacdhua acxni dcxilhli pi amd chixct nitu xkalhtindn y niaj xcatziy huantu nakalhas
quin.

Lilhcacdn Jests xlacata pi namaknicdn
(Marcos 15.6-20; Lucas 23.13-25; Juan 18.38-19.16)

Xliankalhina Pilato xlismaninit xmakxteka chatum tachin acxni xlakchand xapaxcua
taak spuntzalin, latachd xaticu natalacsaca xlilhuhua cristianos. *Pus luu acxni ama
quilhtamacid xtanuma nac pulachin chatum lipecudnit chixcd huanti xuanicdn Barrabds.
”Cumu chd aya macxtum xtahuildnalh cristianos pus Pilato cakalhdsquilh:

—;Xaticu huixinin lacasquin4tit naccamakxtekniyan nac eé quilhtamaci xapaxcua taak
spuntzalin, pi hud Barrabds osuchi hud Jesus huanti huixinin limapacuhuiydtit Cristo?

®Hud chund calihudnilh Pilato porque x4 lacatancs xcatziy pi cumu caj xtaquiclhca
tzaniy Jesus hud xtalimacamastanit nac xlacatin xpumapeksin.

¥ Acxni Pilato njtu a xlacaxtlahuay xl4 xuf nac silla xalac xpumapeksin acxni chilh
chatum chixct huanti xmima huaniy xtachuhuin xpuscat huantu xmacaminima y chiné
xuanima: “jLuu xlicana catlahua litldn ni capektanu huix tama chixct huanti nitu kalhiy
xcuenta para tdcu naliyahuaya! Porque uma tzisni aquit luu lipecua lata climanixnilh caj
xpalacata.”

» Acxni amakolh xanapuxcun cura xahua lakkolutzinni takdxmatli huantu xcakalhas
quima Pilato, xlacdn tamaakaténilh xlilhuhua cristianos xlacata pi hud catdsquilh camak
xtékcalh Barrabds, y na catdhua pi maktum camaknicalh Jesus. * Gobernador Pilato caka
lhasquimpé xlimaktiy xlacata xlichatiycan xaticu luu namakxtekcén:

—¢Pi hud Barrabas o hud Jesus?

Xlacan takalhtinalh:

—jHud camdkxtekti Barrabds!

=Pilato cakalhasquimpa:

—Y chinchd Jests huanti huixinin limapacuhuiydtit Cristo, jticu chi aquit nactla
huaniy?

Limacxtum takalhtinalh:

—iCapekextokohuaca nac cruz!

»X14 cahuanipé:

—Pero caquilahuanihu, ;tdcu tlahuanit huantu nitlan?

Huata xlacén caj tzucupa taquilhaniy:

—jCapekextokohuaca nac cruz!

% Acxnicu Pilato luu lihuana cétzilh pi nilay xmatlantiy xlacata namak xteka Jesus,
porque xlilhuhua cristianos lihuaca xtamatasimdnalh xlacata namaknican, pus hud xpa
lacata limatiydnalh pektum actzu bandeja chichut y acxni tzdculh makachakén chiné
cahudnilh:

—iLata ticu natlahuaniyatit tamd chixcd aquit ni quincuenta! Xahuachi huixinin naxo
konunatit xlacata pi namakniy4tit, aquit nitu cxokonuma porque nitu climalacapuy aquit,
xl4 nj kalhjy xtalakalhin.

»Huata xlilhuhua cristianos taquilhminchd y chiné takalhtinalh:

—iPus masqui aquinin xahua quincamancan caquincatahuacanichén talakalhin y
lixokdn xpalacata pi nacmakniydhu eé chixct!

*Pilato camakxtéknilh Barrabds y limapeksinalh xlacata pi casndkcalh Jesus. Acalistdn
chti camacamdxquilh amakolh tropa laqui xlacdn natapekextokohuacay nac cruz.

7 Amakolh tropa télelh Jests nac xtanquilhtin xpumapeksin gobernador y antd putum
tatamacxtimilh soldados nac xlacatin. *Xlacdn tamaldkxtulh clhékat Jests y tamalha
kelh mactum xapustapuhua lhdkat. » Chatum tropa huilinilh nac xakxaka aktum corona
xla lhtucin, na tamachipilh kantum lasasa quihui nac xmacastécat; acalistdn chd tzdculh
talikamandn, talakatatzokdstalh y chiné tzuculh tahuaniy:

—jCanecxnicahud calatdmalh xreycan judios!

»Makapitzin xtalacachujmaniy, xtamaklhtiy am4 lasasa huantu xtamachipinit y pi hua
tiya xlit xtaliaksnoka nac xakxaka. ** Acxni chu talitldkua lata talikamdnalh amakolh sol
dados pus tamalakxtupd ama xapustapuhua lhdkat huantu xtamalhakenit y hud tamalha
kepd clhdkat Jests. Acxnitiya chu 1éncalh laqui napekextokohuacacadn nac cruz.

Jestis xtokohuacacdn nac cruz
(Marcos 15.21-32; Lucas 23.26-43; Juan 19.17-27)

2 Amakolh soldados tamaciquilh Jesus kantum cruz y anté xlemdcalh ni napekextoko
huacacan. Aya xtapuntaxtumanankolh cachiquin acxni tapdxtokli chatum chixcu xalac
Cirene xuanit, acxni xlacén tadcxilhli huakaj tachipalh y juerza tamalénilh xcruz Jesus.

% Acxni chu tachalh nac lacatum antani huanicdn Gélgota (eé tachuhuin huamputin
xpulataman xaclicut nin), *ant4 titamahuipdtulh vinagre huantu xlakmacancanit xun
licuchu, pero acxni Jesds kalhudnalh x14 nj huaputulh.

» Acxnj chu aya xtapekextokohuacanit nac cruz amakolh tropa tziiculh talimacén suerte
laqui chund putum natalitakatziy natakalhiy clhdkat Jests. * Acxni chund tatlahuakolh
ant4 chu tatdhui laqui natamaktakalha Jesus. ¥ Y nac xacptn xcruz Jesus xtzokcanit pitzu
péaklhat antanicu xudn ticu xpalacata chund xlitlahuacanit, y nac pdklhat chiné xta
tzoknit: “Hud eé Jesus xreycén judios.”

*Na luu lacxtum catapekextokohuacécalh chatiy kalhananin, chatum xuaca nac xpek
stdcat y chatumlitim nac xpekxuqui. *Xlihuak cristianos huanti antd xtatitaxtuy mar{
xtalikalhkamandn y chund xtatalacalhcata, *y chiné xtahuaniy:

—iChincht cumu huix huana pi tlan nalac x tla huaya lanca xpusiculan Dios y caj
xliaktutu quilhtamacu nalitlahuaparaya tunu xasasti, pus chu catacta nac cruz para cana
huana laqui aquinin naccatziydhu para xlicana huix xkahuasa Dios!

“Nachuni xtalikalhkamandn amakolh xanapuxcun cura xahua xmakalhtahuakenacén
judios chu lakkolutzinni mapeksinanin y chiné xtahuaniy:

“—iXlicana luu tlan x14 camatlantilh xamakapitzin cristianos, pero sacstu nilay lakmax
tucdn! Pus para xlicana pi hud chu xreycan judios pus lalihudn catdctalh nac cruz laqui
aquinin na nalipahuandhu y nacanajlaniydhu. #XI4 hudn pi mat xlicana lipahudn Dios

porque mat hud Xkahuasa, pus chd camilh maktayay Dios cumu para xlicana x14 luu laka
lhamdn, cumu lata quincahuaninitan pi xlicana hud Xkahuasa Dios.

“Y hasta amakolh kalhananin huanti lacxtum xcatapekextokohuacacanit nachund xta
likalhkamanamdnalh hasta xtalacaquilhniy.

Jesus acnitahuacay nac cruz
(Marcos 15.33-41; Lucas 23.44-49; Juan 19.28-30)

“ Ama quilhtamaci max cumu luu tastinut xuanit acxni chunatd lata capucsuankolh
nac ama pulataman y hasta camaktutu hora xalac cakotanun acu caxkakapd. *Y na luu
acxnitiyd chi am4 hora Jesus luu palha chiné catésalh:

—Eli, Elf, ;lema sabactani? —eé tachuhuin huamputtin: Papa Dios, ;tiicu xpalacata qui
liakxtekmakanita?

“Makapitzin lacchixcuhuin huanti antd xtalaydnalh takdxmatli huantu Jests xqui
lhuama y chiné xtahuén:

—Um4 chixct tasanima xamakdn profeta Elfas.

“Chatum lalihudn alh putzay actzu pandmac, x14 lihuana lilupli xaxcuta vinagre, anta
chd malédknulh nac kantum lasasa, y hud ch lichéxnilh hasta nac xquilhni Jesds laqui
nahuay.

“Pero huata xamakapitzin tahudnilh:

—iNichund catlahua lantama! Catahuacakélh, calakelh chi para namin lakmaxtuy pro
feta Elias.

*Jests amaktum palha macatésilh y acxnitiyd nilh. **Na luu acxni chd amd velo huantu
xlilakatlapanancén nac lanca pusiculan xalac Jerusalén, pumakatiy hu4 lata sacstu talac
xtitli tzucuchd talhmén hasta tutzd. Xlicalanca tiyat tachiquikolh y nachund laclanca
chihuix pumakatiy hud lata tatdskalh. **Lhuhua cristianos huanti xamakdn quilhtamact
xtalipahuanit Dios y huanti aya xtaninittd, acxni chi chund kantdxtulh xlacén talacas
tacudnalh nac calinin. * Amakolh tahuaxni chu pantedn tataldquilh antanicu xlacan xca
macnucanit, y acxni chu lacastacudnalh Jesus nac calinin pus na acxnicd xlacédn tataxtulh
nac capusantu y tdalh nac xacachiquin Jerusalén y luu lhuhua cristianos tatcxilhli pi xta
lacastacuananit.

> Ama4 capitdn xahua makapitzin tropa huanti xtamaktakalhmadnalh Jests, acxni xlacdn
taucxilhli lata xtachiquima tiyat y xputzankanama xlacédn lan tapécualh y chiné tdhua:

—iXlicana eé chixct hud Xkahuasa Dios xuanit!

% Antd tzinu lakamadkat xtalaydnalh makapitzin lacchajan huanti ahuatd xtastalani
nitanchd Jesus nac Galilea y xtamaktayanit acxni x14 xlichuhuinama xtachuhuin Dios.
* Antd xmaklaya Marfa Magdalena, xahua Marfa huanti xtzi Santiago y José, y na anta
xlaya xpuscat Zebedeo.

Jestis macnucdn
(Marcos 15.42-47; Lucas 23.50-56; Juan 19.38-42)

% Acxnj aya xcalakpokxuama amd quilhtamact, chatum chixcd rico xuanican José xalac
Arimatea, cumu x14 eé chixct na xlipahudn xtachuhuin Jesus, *huata x14 alh tachuhuindn
gobernador Pilato, hudnilh xlacata pi camdxquilh talacasquin laqui namactiy y namacnuy
xtiyatlihua Jesus. Pilato tlan tlahualh huantu huanicalh y mapeksinalh xlacata pi camax
quicalh xtiyatlihua Jests. **José lalihudn alh y méctilh Jesus, x14 lihuana limak suitli
mactum lanca sdbana, ®y antd chi macnulh nac aktum xasasti tahuaxni huantu man xma
lacahuaxninanit nac xlacén sipi. Acxni cht caxtaramikolh Jesds lihuana lilakatdlalh
antanf xlactanucédn nac amd tahuaxni aktum lanca chihuix. Acxni chi chund tlahuakolh
aya alhd nac xchic. ®Pero huata amakolh chatiy lacchajdn Maria Magdalena y chatum
litdm Marfa, antd xlacén tatdhui lacatzd nac tahuaxni y huak xtaucxilhmdnalh.

Makapitzin tropa tamaktakalhndn antani acnuy Jestis
2Lichali chu sdbado acxni xlakchanit quilhtamacu lata jaxcan, amakolh xanapuxcun
cura xahua fariseos macxtum taldkalh Pilato, ©y chiné tahudnilh:

—Sefor gobernador, amé aksanind chixcd huanti aya makninitdhu x14 xcalimakalh
chuhuiniy cristianos acxni xlamajcu xlacata pi xliaktutu quilhtamact x14 xdmaj lacasta
cuandn nac calinin. “Hud cmimén calihuaniydn xlacata pi xcamapeksi mintropa laqui
xtdalh tamaktakalhndn aktutu quilhtamacd, chicd para xamaktum natascacamin xtama
kalhtahuakén y tzek natalén xtiyatlihua xmakalhtahuakenacén, acalistdn chi nataquilh
tzucuparay nac xlacatincan xlilhuhua cristianos xlacata pi lacastacudnalh nac calinin.
Pus acalistdn cht eé taaksanin luu lanca naquitaxtuy nixachund cumu 14 xcalimakalhchu
huiniy cristianos xapulh.

*Pilato cakdlhtilh:

—Pus lalihudn cacamacéxtit tropa y huixinin man cacaxtlahuétit lata ldcu lacasquin4tit
natamaktakalhnan xlacata nitu nakalhancén nac tahuaxni.

s Amakolh lacchixcuhuin man taquilalh antanicu xmacnucanit Jesus, luu lihuana tasel
lartldhualh nac xlacdn amé tahuaxni antanicu xuf am4 chihuix huantu xlilakatalacanit. Y
antd chu camakxtékcalh amakolh tropa laqui xlacdn natamaktakalhnén tantact y tantas
caca.

Jestis lacastacuandn nac calinin
(Marcos 16.1-8; Lucas 24.1-12; Juan 20.1-10)

'Acxni titax tukolh amd quilhtamacu lata xjaxcdn y aya cxkakatilhakoy lacatzisa
domingo, Marfa Magdalena y chatumlitim Maria taquilalh antanicu xmacnucanit Jesus.
?Pero acxni nia xtachdn caj xamaktum lipecua tziculh tachiquiy tiyat, porque chatum
xangel Dios tactachi nac catiyatni y antd chilh n{ xmacnucanit Jesus. X4 talacatzdhuilh
nac tahuaxni y matakénulh amd lanca chihuix huantu xlilakatalacanit, acalistdn chi antd
culucs lactdhui nac xokspun. * Ama dngel slipua xtasiyuy cumu la maklipni, y chincht
clhdkat luu snapapa xtasiyuy cumu la xaseda lhdkat. ¢ Acxni amakolh tropa tadcxilhli xli
cana luu lan tapécualh caj xpalacata huantu xtaucxilhmdanalh, hasta caj xtapecuacan tzu
culh talhpipiy y lampara xanin tatamdkxtekli. * Amd dngel chiné cahuénilh lacchajan:

—Ni capecudntit, aquit ccatziy pi huixinin hud putzaydtit Jests huanti tipekextokohua
cécalh nac cruz. °Pero ud niaj ti tanuma huata x14 lacastacudnalh nac calinin chund cumu
la ticalimakalhchuhuinin. Para ni canajlaydtit hasta masqui catdtit ucxilhtit antanicu
xtaramicanit. “Huata lalihudn capimpitit cahuaniyatit xamakapitzin xdiscipulos xlacata
pi lacastacuananit y lama xastacnd; chu x14 capulanimdn y aya amaja nac Galilea laqui na
napindtit huixinin y antd man naucxilhapitit. Xmanhud eé tachuhuin huantu aquit xac
minijtdn cahuaniydn.

¢ Amakolh lacchajan caj xtapecuacédn y xtapaxuhuancén tokosdn tdalh tamacatzinindn
huantu xkantaxtunit. °Pero acxni nia xtachdn chunact xtakosnumdnalh nac tiji caj
xamaktum antd catasiyunilh Jesus y caxakatlilh. Xlacén lalihudn talaktalacatzihuilh, tala
katatzokéstalh nac xlacatin y snat tatldhualh nac xtantin y tzdculh talakachixcuhuiy. Y
Jesus chiné cahudnilh:

—Catacamdjtit y ni capecudntit, huata mejor cacaquihuanipitit tamakolh quinataldn
xlacata pi antd cama nac Galilea laqui antd putum naquilaucxilhachdhu.

Soldados talichuhuindn huantu kantaxtunit

1 Acxni amakolh lacchajén nia xtachdn amakolh soldados huanti xtamaktakalhnama
nalh nac tahuaxni tdchalh nac cachiquin, y acxni taldkchalh xanapuxctn cura tziculh tali
tachuhuinén lata tiicua xkantaxtunit. *Huata umakolh lacchixcuhuin lalihudn tamamac
xtumilh amakolh lakkolutzinni mapeksinanin laqui lacxtum natalichuhuinén, y luu lac
xtum talicatzilh xlacata natamaxquiy lhihua tumin amakolh soldados, **y chiné cahuan{
calh:

—Huixinin kalhtum cahuéntit pi acxni aclhtatatahuildtit catzisni, tachilh xtamakalh
tahuakén Jesus y tzek takalhalelh xtiyatlihua. “Y para xamaktum nacatziy gobernador
eé tachuhuin, huixinin ni calipuhudntit porque aquinin nacmaakatancsaydhu, pero hui
xinin nitu caticalakchédn taaklhthuit.

» Amdkolh soldados tamaklhtinalh tumin y xlacdn chund tatldhualh cumu la xcalima
peksicanit. Y caj hua eé xpalacata masqui hasta la calacchd quilhtamact amakolh judios
chund xlacédn tahudn.

Jesus dn nac akapuin y cahuaniy xdiscipulos pi catalichuhuinalh xtachuhuin
(Marcos 16.14-18; Lucas 24.36-49; Juan 20.19-23)

' Amakolh kalhacahuitu discipulos lalihudn tdalh nac Galilea y anté tdchalh nac am4
kestin huantu Jests xcahuaninit. 7 Acxni chi xlacan tadcxilhli Jests talakachixcthuilh,
masqui makapitzin ni luu lay xtacanajlay para luu xlicana huantu xtaucxilhmdnalh.
#Jesus calaktalacatzdhuilh y chiné cahudnilh:

—Dios quimaxquinit xlihuak xlimapeksin laqui aquit nacmapeksindn ud nac caquilhta
macu chu nac akapun. * Aquit ccalimapeksiydn y huixinin capitit nac xlicalanca caquilh
tamacu, xlihuak cristianos cacalitachuhuindntit lata ldcu luu xlicana akstitum naquinta
lipahudn. Y cacaliakmundtit nac xtacuhuin{ Quintlat, nac xtacuhuin{ Xkahuasa, y nac
xtacuhuini Espiritu Santo. *Y huixinin luu lihuana cacamasiyunitit lata ldcu natama
kantaxtiy xlihuak huantu aquit ccalimapeksinitdn. Xahuach{ huixinin nj calipuhuéntit
porque aquit ankalhind naccamaktakalhdn y naccatalatamaydn chali chalf hasta acxnj
nasputa caquilhtamact.

Lipaxuhu Xtamacatzinin
San Marcos

Xlipulactati Evangelios huantu talichuhuindn xlatdmat Quimpuchinacén Jesucristo,
hud uma xla San Marcos xlicana pi ni lhuhua tachuhuin huantu lichuhuinan, masqui xli
cana pi ni luu lhuhua huantu x14 lichuhuinan, pero huata hud atzini makan lata tzokcanit,
ni xachund huantu tatzokli Mateo, Lucas y Juan.

Nac umé xtachuhuin San Marcos masiyuy Jests cumu la chatum chixct huanti luu
lakatiy xtasctjut y ni tzind jaxa hasta tlan namakantaxtikoy huantu xlakayahuacanit.
Xl4 na luu lacasquin pi nacatziydhu pi hasta mismo Jesus x14 man xlichuhuinancan pi hua
Xatalacsacni Chixctl y hud xliminit laqui naniy caj quimpalacatacdn y chund naxokonin
quintalakalhincan.

Nj lichuhuindn nincocxni lacdchilh Jests, o lacu luu quitdxtulh acxni lac4chilh nac
caquilhtamacd, huata umad likalhtahuaka xman lichuhuinan xlatdmat Jesds y ldcu xca
matlantiy cristianos y xtlahuay lhuhua laclanca tascdjut, xahua ldcu maknicalh y lacasta
cuénalh nac calinin.

Juan Bautista akchuhuindn nac desierto
(Mateo 3.1-12; Lucas 3.1-18; Juan 1.19-28)

'E¢ libro lichuhuindn huantu likantaxtulh xlatdmat Jesucristo Xkahuasa Dios lata lacu
milh mastay laktaxtut.

?Chund litzdculh cumu la profeta Isafas xamakdn quilhtamaci titzéknulh xpalacata,
chiné xudn:

Cmacén quiakchuhuind napulaniydn

laqui nacaxtlahuaniydn mintiji.

3Caj ldmpara ticu quilhmimachd nac desierto antan{ niticu lama cristianos y chiné huan:
“Cacaxtlahuanitit tiji antanicu luu tlan nalacmin Quimpuchinacén;

camaxtunitit kantum tiji nima statua.”

“Pus chund timinchit4 Juan Bautista xcaakmunuma cristianos nac desierto, xcahuaniy
pi catalakpdlilh xalixcdjnit xtapuhuancén y natataakmunuy laqui Dios nacamatzanke
naniy xtalakalhincdn. °Xtamin takaxmatniy cristianos huanti xtalamdnalh nac Judea,
chu xalac Jerusalén; y acxni xlacén xtalitayay xalixcdjnit xlatamatcan, maktum xtahuédn
pi xlicana xtalakpaliputin, Juan xcaakmunuy nac kalhtuchoko Jordén.

‘Huantu clhakay Juan xlitlahuanit xmacchixit camello, xtampulaktahuilay kantum cin
turdn xla xuhua, y xlihuayén lactzu xtuqui chu tédxcat huantu xmaclay nac caquihuin.
7 Acxni xcamakalhchuhuiniy cristianos chiné xcahuaniy:

—Niaj makas quilhtamaci mima achatum ti atzind lanca xlacatzicut huanti nipara
tzind cmakalakchdn naclitanuy cumu la xtasacua nacxcutniy xacorrea xtatundn. ®Aquit
caj chichut ccaliakmununitén, pero x14 nacaliakmunuydn xlitlihueke Espiritu Santo.

Akmunucdn Jests
(Mateo 3.13-17; Lucas 3.21-22)
°Ni limakas quilhtamact Jesus tdcaxli nac xcachiquin Nazaret huantu huf nac xmuni
cipio Galilea, y Juan akmunulh nac xakalhtuchoko Jordén. * Acxni tacutli nac chichut
Jesus ucxilhli pi taldquilh akaptn y Espiritu Santo xtactamachi nac xokspuin caj la actzu
paloma. " Na acxnitiyd takdxmatli aktum tachuhuin minchd nac akapuin, chiné huénilh:
—Huix Quinkahuasa ti luu cpaxquiy, luu clipaxuhuay caj mimpalacata.

Akskahuini tzaksay Jesus
(Mateo 4.1-11; Lucas 4.1-13)

2 Acxnituncdn la takmunukolh, am4 Espiritu Santo lelh nac desierto antani niticu andn
cristianos. **Antd xlamachd Jesus tipuxdm quilhtamacu sacstu, xman hud quitzistancdn
xala caquihuin xtatalamdnalh. Akskahuin{ na antd xmatlahuiputdn talakalhin pero Jests
makatlajalh, y acalistdn tdmilh xdngeles Dios, tamaktdkalhli.

Jesuis matzuquiy xlitasciijut nac Galilea
(Mateo 4.12-17; Lucas 4.14-15)

“Nj xlimakas quilhtamact Juan Bautista tamacntcalh nac pulachin, acxni Jesus tas
pitpa nac Galilea y ant4 tzdculh camakalhchuhuiniy cristianos lacu Dios xcamalacnunima
tinuj tlan latdmat. Y chiné xcahuaniy:

—Aya lakchanit quilhtamact acxni Dios namatzuquiy xasasti xtapéksit nac caquilhta
macu. Calakpalitit xalixcdjnit mintalacapastacnicdn y cacanajlatit um4 xasasti xtamaca
tzinin huantu mastay laktaxtut.

Jesus cahuaniy catastaldnilh kalhatati squitinanin
(Mateo 4.18-22; Lucas 5.1-11)

1 Maktum quilh ta macd acxni Jesus xtla huama nac xquilhtdn xapu pund Gali lea
caucxilhli chatiy squitinanin xtamajumdnalh xtzalhcén nac chichut, chatum huanicén
Simén y xtald huanicdn Andrés. 7 Pero Jesus cahudnilh:

—Huixinin xchipananin squiti, quilastalanihu y aquit naccamasiyuniyén la cachipacdn
cristianos ti taktzankanit.

#Xlacdn tuncdn tamédkxtekli xtzalhcdn y tastaldnilh.

¥ Caj actzu tlahuampd Jesus ucxilhli Santiago xkahuasa Zebedeo xahua xtald xuanicdn
Juan; xlacdn xtatajumdnalh nac aktum barco xtalacachimdnalh xtzalhcdn. *Jesds na
cahudnilh catastaldnilh y xlacdn taakxtékmilh xtlatcdn Zebedeo nac barco chu xmaktaya
nanin y tastalanilh Jesus.

Chatum chixcu ti xmakatlajanit xespiritu akskahuin{
(Lucas 4.31-37)

2T4chalh nac aktum cachiquin huanicdn Capernaum y acxni ldkchalh quilhtamacd
acxnj huak judios xtajaxa, Jesus tdnulh nac xpusiculancdn huantu huanicén sinagoga y
antd tzdculh camakalhchuhuiniy lacchixcuhuin. ZPutum cacs xtalacahudn acxni xtakax
matniy huantu xI4 xlichuhuinama porque x4 lata tu xcalimapeksiy xcahuaniy la ti xli
cana kalhiy limapeksin y ni caj la xmakalhtahuakenacan judios. #Y acxnitiyd ama quilhta
macu na antd tdnulh chatum chixc ti xakchipaninit xtalacapastacni akskahuin{ x14 chiné
quilhénilh;

“—Huix Jesus xalac Nazaret, ;jticu xpalacata quilapektanuydhu? Huix caj tanita quila
masputuydhu, porque aquit clakapasdn y ccatziy pi huix huanti Dios lacsacnit laqui nas
cujnaniya.

»Pero Jesus lacaquilhnilh amd xespiritu akskahuini y chiné huénilh:

—iCacs caquilhuanti y camakxtekti tam4 chixcd!

% Am4 xespiritu akskahuini masnéknilh un y lipecua tdsalh pero juerza mactédxtulh ama
chixcd. #Putum huanti anté xtalaydnalh tapécualh y chiné tziiculh talakalhasquin:

—;Lacu eé quitaxtuy? ;Tucuya sasti tacatzin? jEé chixci kalhiy litlihueke tlan cama
peksiy xespiritu akskahuin{ y xlacdn takalhakaxmata!

#Pyutum lacchixcuhuin xalac Galilea xtalichuhuindn lata tu xl4 xtlahuay Jesus.

Jesus mapacsay xputiyatzi Simén Pedro
(Mateo 8.14-15; Lucas 4.38-39)

» Acxnj tatdxtulh nac pusiculan Jesus catdalh Santiago chu Juan nac xchic Simén chu
Andrés. *Litachuhuindncalh Jesds pi xputiyatzi Simén xtatatlay y xketama nac xticat
porque xkalhiy palha lhctiyat. * Jestds laktalacatzihuilh antani xm4, macachipalh y laka
siyu mdquilh, acxnituncdn mékxtekli lhcdyat. Am4 puscat tdquilh y tziculh caxtlahuay
para ticu nacatahuay.

Jesus camapacsay lhuhua tatatlanin
(Mateo 8.16-17; Lucas 4.40-41)

2 Acxnj tzdculh tzisudn ama quilhtamacd liminicalh Jests lhuhua tatatlanin, nachund
ti xcaakchipanit xtalacapastacni xespiritu akskahuini. *Y xlihuak cristianos huanti xta
huildnalh nac amd cachiquin tatamacxtimilh hasta niaj lay xtatanukoy xchic Simén.
*Jesus camatldntilh lata tdcuya tajdtat xtakalhiy, nachund ti xcamactanuma xespiritu

akskahuini x14 catamdcxtulh. Acxnj xcatlakaxtuy xld nj xcamaxquiy quilhtamacu nata
chuhuindn am4 akskahuinanin porque xlacan xtacatziy ticuya chixcd xuanit Jesus.

Jesus an calakatzalay lactzu cachiquin xla Galilea
(Lucas 4.42-44)

» Acxni nia cxkakakoy amad tzisni chunacd capucsua xuanit Jesds tdquilh y alh kalhta
huakaniy Dios nac xquilhapdn ama cachiquin. **Acxni talakdhua Simén Pedro chu xamaka
pitzi xtamakalhtahuakén tzdculh taputzay. 'Y acxni taquimdaclalh tahuénilh:

—Lhuhua cristianos taputzamaén.

3 Pero xl4 cakélhtilh:

—Cht naandhu alacatunu cachiquin nima tlak lacatzi tahuildnalh laqui nacalitachuhui
nanghu cristianos ldcu Dios lacasquin natalatamay porque caj hud xlacata quilimacaminit
Dios.

»Pus Jests chund calakatzdlalh lactzu cachiquinin huantu xcamapeksiy Galilea. Acxni
xchan nac aktum cachiquin x14 xtanuy nac xpusiculancén judios laqui antd nacalimakalh
chuhuiniy cristianos xtachuhuin Dios y huanti xkalhiy xespiritu akskahuini xcamatlantiy.

Jesuis mapacsay chatum chixcu ti xkalhiy lepraj tajdtat
(Mateo 8.1-4; Lucas 5.12-16)

“©Maktum quilhtamaci laktalacatzihuilh Jests chatum chixcu ti xkalhiy lipe cudnit
tajatat huanican lepra. X14 lakatatzokdstalh y chiné huanilh:

—Aquit ccatziy pi huix tlan naquimapacsaya, para huix chun4 lacasquina caquimapac
sani eé quintajatat.

“Jesus lakalhdmalh, xamdanilh nac xmacni y chiné hudnilh:

—Chunaé clacasquin, lancht tuncén capacsti.

“ Acxni chund huanikolh ama4 tatatla tuncén pacsli. #Jesuds hudnilh pi caalh nac xchic,
pero limapéksilh:

“—Nijti cahuani ldcu huix pacsnita; caj xman caputza chatum cura laqui naucxilhdn y
camaxqui milimosna huantu Moisés tilimapeksinalh natamastay acxni tapacsa huanti xta
kalhiy um4 tajétat, laqui acxni x14 naucxilhdn namaluloka y chund putum nacatzikocédn
pi aya pacsnita amd mintajtat huantu xkalhiya.

“Pero amd chixcu catihud tziculh calitachuhuindn huantu x14 xtlahuanit Dios y lacu
xmapacsanit. Pus caj hud xlacata Jesus niajlay xtanuyachd nac aktum cachiquin antanicu
lhuhua xtzamacan, pus huata caj xcamacnin xtlahudn antanicu niti talaydnalh cristianos.
Pero masqui chund, xtamin canihud xalanin xlacata natakaxmatniy xtachuhuin.

2

Jesuis mapacsay chatum chixcu huanti nilay xtlahudn
(Mateo 9.1-8; Lucas 5.17-26)

'Ni limakas quilhtamacti Jestis ampd nac xacachiquin Capernaum y lhuhua catzicalh pi
antd x4 xchanit. 2Lalihudn tatamacxtimilh lhuhua cristianos hasta niajlay xtanukocédn
nac chiqui; Jesus tzdculh camalactituminiy xtapéksit Dios ldcu x14 lacasquin natalatamay.
Chunacd xcatachuhuinama acxni tachilh kalhatati lacchixcuhuin xtapulimimdnalh
puchexni chatum chixcd huanti nilay xtlahudn porque xlilanca xluntuhuananit. *Pero
cumu nilay xtalakchdn antanicu xuf Jests porque xtzamacan huata tatahudcalh nac xak
stin chiqui y tamatakénulh pekstiy teja xmalakatancs antan{ xuf Jesus y antd talacm4ctilh
puchexni huantu xlacma ama4 tatatla. ° Acxni cadcxilhli Jesus pi luu xtalipahudn xlacata
tlan namatlantiy chiné hudnilh tatatla:

—Luu snun clakalhamandn y lata xlihuak mintalakalhin cmatzankenaniyan.

¢Pero antd xtalaydnalh makapitzin xmakalhtahuakenacan judios, xlacan chiné tziculh
talacpuhudn: ”*; Ttcu xpalacata chuna likalhchuhuinan eé chixct? Pus talalacataquima
Dios; porque niti andn ticu tlan matzankenanindn talakalhin sino xman Dios.” *Pero cumu
Jesus xcatziy ticu xlacdn xtalacpuhuamdnalh chiné cahudnilh:

—;Thcu xpala cata 14n tamd chund lilac pu hua n4tit hui xinin? °Pus caqui la hua
nihu, ;xatticu atzind nipara tuhua makantaxtican, pi acxni nahuaniya chatum tatatlé:

“Mintalakalhin huak cmatzankenaniydn”, osuchi para nahuaniya: “Lalihudn cataqui y
catldhuanti”? *Pus lanchd camdn camasiyuniyan pi aquit Xatalacsacni Chixctl y nachuna
litdm pi xlicana ckalhiy litlihueke ud nac caquilhtamacd y caj quintachuhuin tlan clima
tzankenaninén talakalhin.

Y chiné hudnilh am4 tatatlé:

"—Huix cuaniyan, cataqui, casacti mimpuchexni y capit nac minchic.

2 Ama tatatld péla suacaj tdquilh, sacli xpuchexni y tdxtulh. Lhuhua huanti ant4 xtaya
nalh huak tadcxilhli luu xtalipaxuhuamdnalh xtacacninanimdnalh Dios, y chiné xtahuén:

—Necxni a xucxilhdhu lata tu ucxilhmandhu lancht.

Jesus huaniy castaldnilh Levi
(Mateo 9.9-13; Lucas 5.27-32)

© Acalistdn Jestis ampd nac xquilhtun pupund xalac Galilea, ant4 taldkchalh lhuhua cris
tianos y x14 tzuculh camakalhchuhuiniy. ** Acxni aya xquitaspitma dcxilhli xkahuasa Alfeo
xuanican Levi, x14 xui nac xtanquilhtin chiqui xcamatajiy huanti xtalakaxokonuniy gobier
no xalac Roma, y chiné huénilh:

—Caquistalani.

Levi lalihudn suacaj tdyalh y staldnilh.

s Acalistdn Jests alh huayan nac xchic Levi x14 catdalh xdiscipulos; antan{ camahuicalh
na tdmilh tahuaydn lhuhua xmatajinanin impuestos xahua amakapitzin huanti xtalac
puhuaniy judios pi maktum xtalaktzankatayanit, y nitu xcaliucxilhcdn; porque canihua
antanf xlapulay Jesus hud eé lacchixcuhuin huanticu xtastalaniy. **Makapitzin xmakalhta
huakenacan judios xahua fariseos acxni taticxilhli pi Jests putum xcatahuayama amakolh
lacchixcuhuin chiné tahuénilh xtamakalhtahuakén:

—Chi la améd mimakalhtahuakenacén, ;lacu calitahuayama xmatajinanin impuestos
xahua maklakalhinanin lacchixcuhuin?

7 Acxnj cakalhakdxmatli Jesus huantu xtaquilhuamdnalh cahudnilh:

—Nj tamaclacasquin doctor huanti ni tatatlay sino huanti tajatatlay. Aquit ni cminit
cahuaniy natalakpaliy xlatamatcan huanti tapuhudn lactldn cristianos sino huanti makla
kalhinanin.

Jesus kalhasquincdn ldcu lilakachixcuhuinancdn acxni kalhxteknincdn
(Mateo 9.12-17; Lucas 5.33-39)

¥ Maktum quilhtamacd acxni xtamakalhtahuakén Juan xahua xlacén fariseos xtalaka
chixcuhuiménalh Dios y xtakalhxtekninit, makapitzin cristianos taldkmilh Jests y chiné
takalhasquilh:

—;Tucu xpalacata huanti camakalhtahuakenit Juan Bautista xahua xtamakalhtahua
kencén fariseos ankalhind takalhxteknin laqui natalakachixcuhuiy Dios, chinchd huanti
huix camakalhtahuaképat ni takalhxteknin xlacata natalakachixcuhuindn?

vJesus cakélhtilh:

—;Lacpuhuanadtit huixinin pi tlan natakalhxteknin huanti cahuanicanit natadn nac
aktum putamakaxtokni lihudn antd cataldhui amd kahuasa huanti tamakaxtokma? Para
cataldhui tamakaxtokni njlay natakalhxteknin o ni natahuayan. *Pero nachdn quilhta
macu acxni nasputa pupaxcua y amd kahuasa nadn mdkat alacatunu cumu la aquit cama
okspulay, entonces xlacdn taamdnalh takalhxteknin masqui niti cacalimapéksilh.

#’Porque huanti takaxmata huantu aquit clichuhuinén y quilipahudn chiné quitaxtuy;
ni andn cristianos ti nalaktzapay mactum lakudn vestido y nalilaktzapay actzi xasasti
lhékat, porque acxni nachekecdn ama lhékat, xasasti nataaktumiy y lihuaca naxtita xala
kudn y atzind tlak lanca nataxtita y nichund la xuanit. Y nachuna litdm niti pumajuy
xaskata pulque nac xalakudn xmakxuhua borrego, porque xasasti pulque tzucuy catldn y
mapankay xmakxuhua borrego, pus caj laktzankay pulque xahua xuhua. Por eso majucén
xaskata pulque nac xasasti xmakxuhua borrego.

Xdiscipulos Jestis taitilhay trigo acxni niti scuja
(Mateo 12.1-8, Lucas 6.1-5)

2Maktum quilhtamact acxni niti cscuja Jests xtipuntaxtuma aktum catuhudn antanicu
chancanit trigo, y xdiscipulos tziculh taitilhay xtahudcat. * Acxnj xtatipuntaxtumdnalh
makapitzin lacchixcuhuin cahuanicdn fariseos chiné talihudnilh:

—Amd, ;tlcu xpalacata taljimgnalh trigo mintamakalhtahuakén acxni niticu scuja?

»2Pero Jesus chiné cakalhtilh:

—¢Pi necxni alikalhtahuakaydtit huixinin nac likalhtahuaka pi makan acxnj xapuxcu
cura xuanit Abiatar, maktum quilhtamacu rey David xcatatzincsnima xcompafieros pus
xl4 tanulh nac pusiculan y catd hualh xcompaferos xtasiculanatldhu caxtildnchahu
huantu ni xlihuatcdn xuanit, porque caj xman curajni xlihuatcdn xuanit?

7Jesus chiné cahuanipa:

—Eé quilhtamacu acxni jaxcdn calimaxquicanit cristianos laqui nacalimacuaniy, y ni
hud calimaxquicanit xlacata caj natalipatindn. *Por eso aquit Xatalacsacni Chixcti nacca
huaniy cristianos huantu tlak nacalimacuaniy eé quilhtamacd acxni jaxcan.

3

Jesus mapacsay chatum chixcu ti cscacnikonit xmacdn
(Mateo 12.9-14; Lucas 6.6-11)

'Maktum quilhtamaci Jesus tanupd nac aktum xputamakstoknican judios huantu hua
nicén sinagoga, antd xlahui chatum chixcu ti cscacnikonit xmacén. 2Pero makapitzin
fariseos luu xtaquiclhcatzaniy Jesus y xlacdn xtaskalajmdnalh para ticu namatlantiy ama
quilhtamact acxnj lihuancén para ticu nascuja, laqui huij nahuédn tu nataliyahuay y tlan
natamalacapuy. *Pero JesUs aya xcatziy ticu xlacan xtalacapastacménalh y chiné huanilh
amd chixcud huanti cscackonit xmacén:

—Catat y ud calacantaya.

*Y chiné cakalhasquilh xamakapitzin huanti xtaquiclhcatzaniy:

—;Thcu huixinin puhuanitit atzind tlan tlahuacan eé quilhtamact acxnj lihuancén
ticu nascuja, pi huantu tlan osuch{ huantu nitlan? Para chatum chixct amajé niy, ; pi tlan
maktayanicén xlistacni, osuchi calaktzankakelh masqui niti camaktdyalh?

sPero xlacdn cacs tatdyalh nitu takalhtinalh. Jesus sitzilh pero xcalaklipuhualacama
porque xlacén ni xtaakataksputdn pi atzint limacudn nacamaktayacén cristianos lata
tacuya quilhtamact. Chiné huanipd am4 chixcu:

—Castonkti mimacan.

Amd chixcd stonkli xmacédn y tuncédn cdxlalh lata xmacascacnit. °Fariseos pala tatdx
tulh y tzdculh talitalacchuhuindn amakolh huanti xtataydnalh Herodes ldcu natatlahuay
laqui natamakniy Jesus.

Lhuhua cristianos tatamakstoka nac xquilhtin pupuni

"Pero Jesus tatampuixtulh catdalh xdiscipulos nac xquilhtdn pupund, lhuhua lacchix
cuhuin xalac Galilea tastaldnilh. ® Acxnj catzicalh lata x4 xcamatlantiy tatatlanin y ldcu
xtlahuay laclanca licdcnit tascijut, lhuhua cristianos taldkmilh xalac Judea, xalac Jeru
salén, xalac Idumea, chu huanti xtalamananchd aliquilhtudn kalhtuchoko Jordédn, chu
xalac Tiro y Sidén, tdmilh takaxmatniy huantu x14 nahudn y huantu natlahuay xtascdjut.
°Y Jests cahudnilh xtamakalhtahuakén xlacata nalikalhicdn aktum barco nac xquilhtdin
chichut antanf{ natajuy para taji natatoklha xlilhuhua cristianos. *Porque lhuhua tatat
lanin huanti x4 xcamatlantinit y putum xtalaktalacatzuhuiputin laqui nataquixamay. Y
huanti xcakalhiy xespiritu akskahuini, acxni xtaucxilha Jests xlacan xtalakatatzokostay
y chiné xtatasay:

—Huix Xkahuasa Dios.

2Pero Jesus xcamaquilhcacsay laqui ni natahudn ticuya chixct xuanit.

Jesus calacsaca kalhacutiy xapéstoles
(Mateo 10.1-4; Lucas 6.12-16)
B Acalistdn Jesus talacacxtutdhui nac aktum kestin y antd catasénilh camakéstokli maka
pitzin lacchixcuhuin huanti x14 xlacasquin, y huanti taldkmilh *calilhcalh kalhacutiy

huanti luu nacatalatapuliy y nadn camascujuy natalichuhuindn ldcu Dios lacasquin natala
tamay cristianos. *Y xl4 camdxquilh limapeksin chu litlihueke laqui tlan natatamacxtuy
xespiritu akskahuin{ huanti camakatlajanit. **Hud umakolh xtacuhuinicdn huanti calacsac
calh: Simén huanti x14 limapacthuilh Pedro; xawa xtala Andrés, 77 Santiago xahua Juan
xcamandn Zebedeo, huanti x4 calimapacthuilh Boanerges, eé tachuhuin huamputin
Xcamdn Jili; * Andrés, Felipe, Bartolomé, Mateo chu Tomas; Santiago xkahuasa Alfeo; chu
Tadeo; Xahua Simén, eé chixct xapulh xcatatapeksiy makapitzin lacchixcuhuin xcahua
nicén cananistas; *®xahua Judas Iscariote huanti acalistdn macamdstalh Quimpuchinacén
Jesus.

Liyghuacdn Jesus pi kalhiy xtapuhudn akskahuini
(Mateo 12.22-32; Lucas 11.14-23; 12.10)

» Acalistdn Jesus alh catalak tuncuhuiy xdis ci pulos nac aktum chiqui antan{ xtata
makxteka, luu lhuhua litum tastok paraca y niaj xtakalhiy quilhtamact natahuayén.
2 Acxni tacatzilh xlitalakapasni Jests huantu xtlahuama taldkmilh xlacata natalén, porque
xuancan pi caj xlakahuitima. #?Y nachund xmakalhtahuakenacan judios huanti xtamini
tanchd nac Jerusalén chiné xtahuén:

—Eé chixct hud tascujma Beelzebu xapuxcu diablo, y caj xlitlihueke Beelzebt calitamac
xtuy xespiritucdn akskahuini.

2 Pero Jests cahudnilh catatalacatzdhuilh y tzdculh calixakatliy aktum takalhchuhuin
y chiné cahudnilh:

—¢Lacu huixinin lacpuhuanitit pi huanti tascujma akskahuinf pi tlan talamakasitziy
huatiyalitim akskahuini? *Lata tu aquit quilaliyahuaydhu chiné quitaxtuy: para aktum
cachiquin putum cristianos caj tzucuy talamakasitzitahuilay y talataratlahuay, am4 cachi
quin nilay makas catitapalhilh porque cristianos natatakahuanikoy. Y chunalitum para
nac aktum chiqui antan{ putum tahuildnalh xlakahuasén chatum chixct, pero xlacén caj
natzucuy talamakasitzitahuilay, pus xlacdn nilay catitatapdlhilh porque pélaj natalata
macxtuy. *Pus hud ccalihuaniydn para akskahuini natatapajpitziy y natatzucuy lalacata
quiy sacstucan nilay makas catitatapalhilh sinoque anta natalaksputa.

7’Nilay makkalhanancédn chatum tlihueke chixcu para ni pulh namakatlajacdn y nachi
huilicdn y acxni aya makatlajacanit tlan tanucdn nac xchic y makkalhankocan lata tu
kalhiy, y nachund la ctlahuanit akskahuini.

*’Xlicana ccahuaniydn pi Dios tlan camatzankenaniy cristianos huak xtalakalhincan,
y nachund para tacu taliquilhdn ni lactldn tachuhuin. *Pero huanti calahud nalikalhka
mandn huantu x4 luu lacatancs catziy pi hua xtasctjut Espiritu Santo x14 nilay catima
tzankenanicalh xtalakalhin sinoque canecxnicahud x14 len xcuenta.

*Hud chund calihudnilh porque xlacédn xtaquilhuamdnalh pi x14 xkalhiy xespiritu akska
huini.

Xtzi Jestis xahua xnataldn talikalhasquinindn
(Mateo 12.46-50; Lucas 8.19-21)

'Y na acxnitiyd tachilh xtz{ Jests xahua xnataldn, pero xlacdn quilhtin tatdyalh y caj
ta{r}lllgtasaninalh. 22Y huanti antd acxtum xtatahuildnalh antanf x14 xuf Jests chiné tahua
ni

—Taputzamdn mintz{ xahua militalakapasni, antd tayananchd quilhtin.

s Pero xl4 chiné cahudnilh:

—;Ticu quintzi, y ticu quinataldn?

*Y putum calacaucxilhkolh huanti antd xtahuildnalh, chiné chuhuinampa:

—Hud umakolh quintz{ xahua quinataldn. *Porque lata ticuya cristiano huanti tatla
huay xtapaxuhudn Dios hud tamakolh quintzi xahua quinatalan.

4

Xatakalhchuhuin chatum chanand
(Mateo 13.1-9; Lucas 8.4-8)

'Jesus tzucupd camakalhchuhuiniy cristianos nac xquilhtdn pupund y luu lhuhua tasték
calh antanf x14 xuf. Pus hud Jesus litdjulh nac aktum barco huantu anté xuf nac xquilhtdin
chtichut, x14 antd culucs tdhui y putum cristianos tatdhui nac xquilhtdn chichut. 2X14 tzi
culh calimakalhchuhuiniy cristianos caj la lactzu cuento laqui huak nataakataksa huantu
xcahuaniy, chiné catachuhuinalh:

*—Luu caakatdkstit huantu naccalixakatliydn: Maktum quilhtamacu xuf chatum cha
nand x14 alh chan xatalhtzi xlichdnat. *Y acxni cxpuyutilhay xtalhtzi xlichdnat makapitzi
tamachd nac tiji, taminchd lactzu spitu y tasacuaquikolh. *Huantu tamachd xlichdnat nac
cachihuixni antanicu ni lhuhua xkalhiy tiyat palaj pulhli. ¢Pero acxni taxtulh chichin{
na palaj scacli porque ni pulhman xtamatzankenit xtankaxekcdn. “Lhuhua xlichanat tata
machd nac calhtucunin y ni makas quilhtamact am4 tachandn lakpunkolh, pero atzind
lhtucdn pélaj stacli, aklhtulumikolh y ni méxquilh quilhtamact natastaca. ®Pero maka
pitzin xlichdnat tatamachd nac xatldn tiyat y luu tlan tdstacli lactzu lichdnat y Thuhua
tamdstalh xtahuacatcdn. Huf tu méstalh puxamacédhu xtalhtzi caj akatum, y huf tu més
talh tutumpuxdm, y makapitzi aktum ciento.

*Entonces xl4 chiné cahudnilh:

—Huanti takalhiy xtakencan catakdxmatli quintachuhuin y cataakataksli.

Jesuis hudn tiicu xlacata calihudn caj la actzu cuento
(Mateo 13.10-17; Lucas 8.9-10)

© Acxni cata sacstucdn tatamdkxtekli Jesds xahua xdiscipulos y makapitzin huanti anka
lhina xcatalatlahudn xlacén talaktalacatzihuilh y takalhdsquilh ticu xuamputin am4
takalhchuhuin. “Jests chiné cahuénilh:

—Xlicana, huixinin Dios camaakataksniputundn ldcu x4 lacasquin catalatdmalh cris
tianos huanti natapeksiniy, pero hud lata xlimakapitzin cristianos masqui ccatamalacas
tucniy huantu xlacdn talakapasa nipara chund catitalacpttzalh lata nataakataksa. Y
chund masqui lhuhua huantu cataticxilhli tu aquit ccatlahuay, natatamakxteka caj ldm
para nitu tatcxilhli; masqui caquintakalhakdxmatli huantu cchuhuinama nitucu cati
taakétaksli. Y para ni natacanaj?ay lata lacu Dios calixakatliy xtalakalhamanin x14 nilay
caticamatzankendénilh xtalakalhincén.

Jesuis malacaputuncuhuiy xatakalhchuhuin chanand
(Mateo 13.18-23; Lucas 8.11-15)

Y Jesus cahuanipd huanti takalhasquilh:

—Para huixinin nj akataksatit eé xatakalhchuhuin chanana huantu nipara tuhua, ;pi
lihuacé chd naakataksétit xamakapitzi takalh chuhuin huantu nacticahuaniyancd aca
listdn? *Am4 chixct huanti alh chan xlichdnat xtachund quitaxtuy huanti liakchuhuindn
xtachuhuin Dios. * Ama tachandn huantu tatamachd nac tiji talitaxtuy cumu la cristianos
huanti takaxmata xtachuhuin Dios, pero minachd akskahuini y matakenukoy ama tachu
huin huantu xchancanit nac xnacujcén. *Ama lichdnat huantu tatamachd nac cachihuixni
nachund talitaxtuy cristianos acxni takaxmata xtachuhuin Dios, luu talakatiy y talipahudn
Dios. "Pero cumu ni pulhmdn xkalhiy xtankdxek ni tayanilh acxni para tiicu caliokspulay
osuchf caliaksancén pi talipahudn Dios o caliputzastalacan, xlacén talipuhuén y talimak
xtektayay. ** Ama lichdnat huantu tatamachd nac calhtucunin, nachuni talitaxtuy cris
tianos huanti takaxmata xtachuhuin Dios, * pero cumu tlan cxlatamatcan atzina taliaka
tiylin xtumincén y lata tdcu talakatiy, chuna taliaklhtulumiy xtacanajlatcan y ni camax
quiy quilhtamacti natamastay xtahuacatcan. * Amd lichdnat huantu tatamachd nac xatldn
tiyat y tamdstalh xtahuacatcan talitaxtuy cristianos huanti takaxmata xtachuhuin Dios,
tacanajlay, talipahudn y talaktzaksay taliscuja nac xlatamatcén, chund tamastay xtahua
catcan: huintt tamastay puxamacdhu y huintd tamastay tutumpuxam osu aktum ciento
caj lata chatunu cristianos.

Xatakalhchuhuin aktum ldmpara
(Lucas 8.16-18)
1Y Jesus cahuanipd:

—;Lécu huixinin catziydtit, pi huanti kalhiy aktum ldmpara pi caj la namapasiy nata
macnuy nac xtampin xputama? ;Osuchi naliakpulonkxuiliy aktum cajén? Pus huanti
kalhiy aktum ldmpara huata huiliy talhmdn laqui makat namakskoy. *Nachund nilay
tacu tzek tlahuacan para ni juerza natasiyuy lakasiyu, y huantu caj tzek licatzicn para ni
calakudn natamakxteka. Para aktum quintachuhuin nilay akataksatit namin quilhtamact
acxni huak naakataksatit. »Hud xpalacata ccalihuaniydn, para huixinin kalhiy4tit minta
kencén caakatdkstit quintachuhuin.

*Jests cahuanipé:

—Lihuana caakatdkstit huantu kaxpatpatit porque chund la lacasquindtit xtatldhualh
cristianos milacatacdn nachuna la lamaktayayatit, pus nachuna Dios calikalhimén hui
xinin huanti kaxpatpdtit xtachuhuin. #Pus huanti laktzaksay akataksa ama xatlén talaca
pastacni huantu kalhiy atzind namaxquicancu; pero huanti ni laktzaksaputin akataksa
huantu kalhiy x14 namaklhtikocan hasta masqui caj xmanhud huantu kalhiy.

Xatakalhchuhuin lichdnat nima sacstu staca

“Jesus chiné cahuanipa:

—Xtapéksit Dios na chiné quitaxtuy cumu la chatum chixct ti 4n chdn xtalhtzi xlichdnat
nac xpucuxtu. 7 Acalistdn xl4 4n nac xchic laqui najaxa y nalhtatay. Makas quilhtamact
nalacatzalay y am4 lichdnat lakpun, pulha, pero x14 ni catziy ldcu stacma porque hud tiyat
mastacama. * Ama lichdnat lakpdn, pulha, taxtuniy xtankéxek, staca, xanay y acalistdn
mastay xtahudcat. Pero eé tachandn huak ctiyat tiyalh huantu listacli osu lilatamay. *Pero
acxni lakchdn xquilhtamac lata catlanit huata 4n iy xtahudcat xtachandn.

Xatakalhchuhuin lichdnat nicuma pdlaj staca
(Mateo 13.31-32; Lucas 13.18-19)

*Jesds huampd:

—;Lécu lac puhuandtit dmaj tzucuy xtapéksit Dios utl nac caquilhtamaci? Osuchi
;tacuya takalhchuhuin tlan tamalacxtumiydhu? * Xtachund dmaj tzucuy cumu la xtalhtzi
mostaza acxni chancdn nac tiyat. Eé lichdnat hud atzinu tlak lactz xatalhtzi quihui
nicuma lacapélaj staca y lanca quihui huan. *Pero acxni chancan x4 tzucuy staca y luu
talhmén huan; y nitucu makalakchdn, y hasta luu laclhman xmakxpinin taxtuniy, pus
hasta lactzu spitu tlan tatlahuay antd xmasekecén nac xakan y catuhuaj lactzu spun antéd
tajaxa.

Jesus ankalhin lichuhuindn caj la cuento
(Mateo 13.34-35)

»Y Jesus ankalhin xcalimakalhchuhuiniy cristianos caj la cuento nac xtakalhchuhuin
laqui huak nataakataksa huantu xcahuaniputun. *XI4 nitu xcalitachuhuindn para ni
juerza nacatamalacxtuminiy huantu xlacdn xtalakapasa; y para xdiscipulos nj huak xtaaka
taksa acalistdn xl4 xcamalactituminiy huantu xcahuaniputin.

Jesuis macacsay un xahua takeyahuand
(Mateo 8.23-27; Lucas 8.22-25)

» Amd quilhtamaci acxnj aya tz{sualh chiné cahudnilh xdiscipulos:

—Caéhu aliquilhtutu pupund.

*Pero lhuhua cristianos tatamdkxtekli nac xquilhtin chdchut, xtamakalhtahuakén
tatdjulh nac barco antani xtajuma Jests huantu aya xlikalhkalhim4calh. Makapitzi barcos
na tastaldnilh antani xama Jesus. ***XI4 alh nac xtankén barco y tiyalh aktum acxticat
y antd tdmalh laqui nalhtatay. Pero caj lipuntzi takétalh palha un, tzdculh takeyahuay
pupunt, tajukolh chiichut nac barco aactzi nj tatzdmalh. Entonces xdiscipulos tdalh tama
lakahuaniy y chiné tahuanilh:

—Makalhtahuakend, cataqui. jLacu pi ni mincuenta huix xlacata amandhu muxtuydhu?

»Jesus taquilh, limapéksilh catdcacsli un y chiné hudnilh pupund:

—iCacs catahuila y niaj catakeyahual!

Amd un xahua pupunu cacs tatahuilakolh y catziyancsuanankolh. ©Jesus chiné cahua
nilh xtamakalhtahuakén:

—;Tucu xpalacata marf lipecuanatit? ;Nicu chu 4lh milicamamacén, chincht huandtit
pi quilalipahuanghu?

“Pero xlacdn caj cacs xtalacahuankonit porque luu lan xcamakeklhanit huantu xtla
huanit Jestis y xman hud tlan chiné xtalahuaniy sacstucan:

—;Ticu cahud eé chixcti huanti talapulaydhu, pus hasta camapeksiy un xahua pupunti
y xlacan takalhakaxmata?

5

Chatum chixcu xalac Gadara xmakatlajanit xtalacapastacni akskahuini
(Mateo 8.28-34; Lucas 8.26-39)

'Ni xlimakas tachalh nac aktum cachiquin huanicdn Gadara aliquilhtutu pupund. *L4
tacutli Jests nac barco ldkmilh chatum ghixc{l huanti Xakchipanﬁ«gnit Xtalgcapgstacni
akskahuini. *Ama chixct x14 xcatasapulay nac capisantu y luu lixcdjnit xlicatziy niti
lay xmakatlajay xlacata nachihuilican. ‘Maklhuhua tzaksacalh lilacchicalh cadena nac
xtantdn xahua cxmacén pero xlacputxa y nitu xcaliucxilha. *Tantact tantascaca xtasata
puliy nac cakestinin xahua capdsantu, y sacstu xlimatakehuican chihuix. ‘Makatci xmima
Jesus acxni tcxilhli, tokostn ldkmilh y acxni chalh nicu xuf lakatatzokdstalh. *Pero Jesds
limapéksilh:

—Huix xespiritu akskahuini, camactaxtu tam4 chixc.

Lata xek tdsalh chiné kalhtilh:

—Jesus Xkahuasa Dios xala talhmdn, ;tdcu xpalacata quilalipektanuydhu? Lanca litldn

*Jesus kalhdsquilh:

—;Thcu huanicana?

Ama xespiritu akskahuin{ chiné kalhtinalh:

—Clitapacuhuiydhu Legién porque quilhuhuacén huanti cmactanumanahu eé chixcd.

“Luu lanca litldn tasquinilh Jests xlacata ni nacamacdn alacatunu pulataman. Y antd
lacatzi nac kestin xtalapulay max cumu aktiy milh paxni, “acxni taucxilhli amakolh xes
piritu akskahuin{ luu lanca litldn tasquinilh Jests y chiné tahudnilh:

—Caquilamaxquihu quilhtamacd nactanuydhu nac amakolh paxni talaydnalh tana
lacatza.

BJesus camdxquilh quilhtamacd, y amakolh xespiritu akskahuini{ antd tamactédnulh.
Pero amakolh paxni tziculh takosnin, tdalh nac aktum talhpén, tatajuchd nac chichut y
anta tajicsuakolh.

“ Amakolh huanti xtamaktakalhmdnalh paxni acxni tadcxilhli ldcu tanikolh paxni, tape
cudxnilh, takosun tatzdlalh y canjhud nac tiji chu nac cachiquin talichuhuinalh huantu
xcaokspulanit, y lhihua cristianos tdmilh taucxilha huantu xlanit. * Acxni tachilh antan{
xy4 Jesus, tatcxilhli amd chixct huanti xapulh xkalhjy xespiritu akskahuini, antd xla
culucs xuf y niaj xkalhiy lixcdjnit xtalacapastacni. Pero xlacdn xtapecuaniy. **Makapi
tzin cristianos huanti xtaucxilhnit ama chixct acxni tamactéxtulh xespiritu akskahuin{ y
acxnj tanikolh amd paxni antanf tatdnulh, tziculh talichuhuinén. 7 Pero acxni tlan taaka
taksli huantu xtlahuanit Jesus tziiculh tahuaniy xlacata catldhualh litldn catatampdxtulh
nac xcachiquincén. ** Acxni Jesus tdjulh nac barco, am4 chixcd huanti xapulh xkalhiy xta
lacapastacni akskahuini chiné hudnilh:

—Catlahua litldn, quimaxqui quilhtamacd nacstalaniyén.

“Pero Jesus ni tlan tlahudnilh huantu xmaksquima huata chiné huénilh:

—Cacalakpi militalakapasni nac minchic, cacalimakalhchuhuini ldcu Dios lakalhama
nitdn y mapacsanitan.

» Amé chixct alh, x4 tziculh lichuhuinan l4cu Dios xmaktayanit, y huanti xtakaxmata
luu xtacacniy Jesds caj xpalacata xtascdjut huantu xl4 xcatlahuay, canihud xlichuhui
nancan Jesus antd nac amd akcdhu cachiquin xcahuanicén Decdpolis.

Chatum puscat xamaniy clhdkat Jests y pacsa
(Mateo 9.18-26; Lucas 8.40-56)

2 Acxni Jesds quitdspitli aliquilhtutu pupund y tacutli cbarco lhuhua cristianos tata
mac xtimilh nac xquilhtin chichut antanicu x14 xlaya, y antd x14 tztculh camakalh
chuhuinjy. Caj lipuntzd chilh chatum xapuxcu mapeksind xalac xpusiculancan judios
xuanican Jairo. Acxni Ucxilhli Jests alh lakatatzokostay, ?y chiné hudnilh:

—Quintzumat luu snun tatatlay y amaja niy, catlahua litldn caquintapi nac quinchic
laqui huix naliacchipaya mimacan, namapacsaya y lipaxtihu nalatamay.

*Pus Jesus tdalh pero luu xtzamacdn nac tiji hasta xlalakxquititilhacdn. *Y nac xlak
stipan cristianos xmakmima chatum puscat huanti aya xkalhiy akcutiy cata lata xtatatlay
cstajmakama kalhni y necxni cxuncniy antani xtakahuinit. *Y lhuhua doctores xtacu
chinit pero caj lan xtamapatininit porque nitucu xtatlahuaninit, caj lan xtamaklhtinit
xtumin huantu x14 xkalhiy y lihuaca xtasnunima. ”**Hud xpalacata acxni kdxmatli lata
xlichuhuinancén Jests x4 chiné lacpthua: “Huatiy4 para xacquixamanilh tzint clhdkat
eé quintajdtat 4maj pacsa.” Cumu luu xtzamacan x14 lakasiyu laktalakatzdhuilh y tzek
xamdnilh clhakat Jesds. * Tuncan tachdkolh xkalhni y maklhcatzilh pi aya xpacsnit. **Pero
Jesus cétzilh pi xlitlihueke huantu xkalhjy xmacni xlipacsnit chatum. X14 talakéspitli, tzi
culh lacaputzandn antan{ xtaydnalh cristianos, y chiné kalhasquininalh:

—;Ticu xdmalh quilhdkat?

s Xdiscipulos takalhtilh:

—Huix ucxilhpat pi lhuhua tzamacén y catihud quitoklhmdn, todavia kalhasquininana:
“; Ticu xdmalh quilhdkat?”

Pero Jesus lacaxtum xlacaputzanama xlacata nalacamaclay ticu cxamaninit clhkat y
xmapacsanit. ** Ama puscat xcatziy pi hud xmapacsacanit por eso tziculh lipecudn, clhpi
pima talacatzihuilh antani xyd Jesus, talakatatzokdstalh nac xlacatin, hudnilh pi hud cxa
maninit clhdkat y xmapacsanit. *Jesus hudnilh:

—Huix pacsnita porque canajlanita pi aquit tlan nacmapacsaydn, lipaxtdhu capit nac
minchic porque lancht aya pacsnit mintajatat.

»Jesus chunact xchuhuinama acxni tachilh makapitzin cristianos xlacdn taminchd nac
xchic Jairo. Chiné tahuénilh xtlat am4 tzumat:

—Puntzujcd nilh mintzumat, huata masqui niaj catapi makalhtahuakend Jesus.

*Pero Jesus ni litakatzdnkelh huantu xlacdn xtaquilhuamdnalh y chiné hudnilh Jairo:

—Huix chunact caquilipdhuanti y ni capécuanti.

7Nj lacdsquilh putum natastalaniy sino caj xman Pedro, Santiago xahua Juan xtaSan
tiago. * Acxni tdchalh nac xchic Jairo, ucxilhli pi lhuhua xtzamacén y huak xtasamaké
calh y xtalipuhuamadnalh. *Jesus tdnulh nac chiqui y cahudnilh:

—;Tucu xpalacata litasapatit y lipuhuampdtit? Pus tama tzumat caj lhtatama, ni xanin
cumu la huixinin lacpuhuanitit.

©Y huata caj tzdculh talilitziydn xtachuhuin. Jesus cahudnilh xlacata putum catatdx
tulh, caj xman xtz{ xahua xtlat ama tzumat y huanti xcataminit catatdnulh antan{ xm4
amd tzumat. *Jesus macachipalh amd tzumat y huénilh:

—Talita cumi —uma tachuhuin huamputdn: Huix cuanimdn, tzumat, cataqui.

“Y amd tzumat cajcu xakcutiy cata xuanit, tuncan tdquilh y xI4 tzdculh tlahudn. Y
huanti xtaucxilhmdnalh cristianos tzdculh tapaxuhuay. ® Acalistdn Jests calimapéksilh
xnatlatni xlacata ni natalichuhuindn la malacastacudnilh xtzumatcédn y na cahuénilh cata
méhuilh.

6

Jestis an camakalhchuhuiniy xtachiqui nac Nazaret
(Mateo 13.53-58; Lucas 4.16-30)
! Acalistdn Jesus tatampuxtupd y catdalh xdiscipulos nac xcachiquin antani x14 cstacnit.
*Maktum quilhtamact acxni huak judios xtajaxa, Jesus tdnulh nac xpusiculancén y tzi
culh camasiyuniy cristianos xtapéksit Dios. Huanti xtakaxmata caj cacs xtalilacahudn xta

chuhuin porque nj xtaakataksa nicu xtiyanit talacapastacni. Makapitzi chiné tzticulh tala
huaniy:

—¢Nicu cahud catzinilh putum ama4 lanca talacapastacni huantu catziy eé chixcti? ;Ticu
méxquilh liskalala y lacu kalhilh litlihueke nalitlahuay laclanca tasctjut huantu catla
huay? °Pus hud eé carpintero xkahuasa Marfa, y xlitalakapasni Santiago chu José xahua
Judas chu Simén, y xlitalakapasni lactzumajan na ccalakapasdhu y antd na uti tahuildnalh.

Anté nac xcachiquin chund xtalacpuhuaniy por eso lhuhua ti ni tacanajldnilh huantu
xl4 xlichuhuinama. ‘Jests cahuénilh:

—Putum cristianos talipahudn chatum chixct xlacata nacaakchuhuinaniy para xala
alacatunu cachiquin, pero antd xalac xcachiquin huanti xtachiqui y xlitalakapasni nj tali
pahudn huantu lichuhuinén.

*Jesus nilay calimalacahudnilh lanca tasctjut porque xnatachiquin ni xtacanajlaniy,
caj xman chastiy caacuililh xmacédn y camapacsanilh xtajatatcan. ¢Jesus luu snun lakapt
tzalh y lipthua porque xlacén ni xtacanajlaniputin. Huata alh alacatunu lactzu cachiquin
xlacata anté naliakchuhuindn xtachuhuin Dios.

Jestis camalakachay xdiscipulos natadn taliakchuhuindn
(Mateo 10.5-15; Lucas 9.1-6)

"Maktum quilhtamact camakéstokli kalhacutiy xdiscipulos, cahudnilh xlacata natadn
lichatiyin natamaakpuntumiy xtachuhuin Dios, camaxquilh litlihueke xlacata tlan nata
macxtuy xespiritu akskahuini. *Y calimapéksilh xlacata nitu natalén xalac xtijicin huantu
nacalimacuaniy cumu la murralh, osuchi caxtildnchahu, osu tumin huantu natalihuayan.
*Cahudnilh xlacata tlan natalén xtatununcédn pero xman huantu xtatatununit, xahua clha
katcan caj huantu xtalhakanit, y kantumi xlixtokcén. **Chiné cahuénilh:

—Acxni huixinin natanuyapitit nac aktum cachiquin, caputzatit aktum chiqui, antd
natahuilayétit hasta acxni napimparaydtit alacatunu cachiquin. " Para nac aktum cachi
quin nitldn nacatlahuacandtit y ni natakaxmatputun huantu huixinin lichuhuinampétit,
lalihuén cataxtdtit y cxlacatincdn cacatan tutincxcantit pokxni huantu anté calacta
huacén laqui xlacdn natacatziy pi huixinin ni lakatiydtit huantu xlacdn xkasatcan.

? Amakolh discipulos tatdcaxli y tdalh nac lactzu cachiquinin, tzdculh tamakalhchu
huiniy cristianos xlacata natalak paliy lixcdjnit xtalacapastacnicdn huantu xtakalhiy.
“Lhuhua tatatlanin tamapécsalh caj aceite xtalitlahuay, na tatamacxtulh xespiritu akska
huini.

Juan Bautista maknicdn
(Mateo 14.1-12; Lucas 9.7-9)

“Acxni rey Herodes catzilh lata xlichuhuinancén xtascujut Jesus porque canjhud xtala
kapuntumima xtachuhuin, chiné hua:

—Hud tama chixcd, Juan Bautista, lacastacudnalh nac calinin, por eso tlan litlahuay lac
lanca tascujut y kalhiy litlihueke.

v Makapitzin cristianos chiné xtahuan:

—Tama4 chixci max hud profeta Elias, osu tzankd ticuya profeta huanti xtaliakchu
huindn Dios makdn quilhtamact.

“Pero acxni kdxmatli eé rey Herodes, chiné x14 xuan:

—Tama chixct luu lacatancs pi hud Juan Bautista huanti aquit cmapixcactininalh xak
xaka y lancht x14 aya lacastacuananit calinin.

718 Porque chiné titaxtunit acxni mamaknininalh rey Herodes. Maktum quilhtamacua
Juan Bautista hudnilh rey Herodes.

—Nitldn lantamad l4pat, ni militatahuilat xpuscat mintald.

Pus hud xlacata rey Herodes limatamacnuninalh cpulachin y limapeksinalh calichjhui
licalh cadena, porque nitldn tlahualh acxni lihudnilh xlacata xtdhui xpuscat xtaFelipe.

*Y nachuna amd puscat xuanicdn Herod{as ni xucxilhputin Juan porque xcgﬁ hua
ninit lata xtdhui xyastd, ankalhind xlac putzama lacu natlahuay tlan namakniy, pero
nilay xmaclay lacu natlahuay. * Xahuachi Herodes xcatziy pi Juan Bautista luu tlan cris
tiano xuanit y xcatziy pi Dios xmacaminit, acatunu hasta xlakatiy xkaxmatniy xtachu

huin masqui ni huak xakataksa. Por eso xlipecuaniy tzind, ni xmaxquiy quilhtamact
Herodfas para tdcu natlahuaniy. Pero maktum quilhtamact Herodias méclalh lacu natla
huay namaknjy Juan porque rey Herodes catlahudnilh aktum paxcua putum huanti xana
puxcun mapeksinanin y xcomandantes xahua huanti luu lactalipahu lacchixcuhuin anta
xalac Galilea. Y amd xtzumat Herod{as caj lipuntzd tdnulh antani xpaxcuajnamdcalh,
x14 tzdculh tantliy y putum ti antd xtahuildnalh talakétilh la tantlilh. Rey Herodes chiné
huénilh am4 tzumat:

—Huix caquisquini huantu atzint lakatiya y aquit nacmaxquiydn. * Masqui luu lhuhua
tiyat xquisquini huantu aquit cmapeksiy xacmaxquin, hudnilh.

Xlihuak huanti anté xtahuildnalh takdxmatli acxni chund hud pi namaxquiy latacha
ticu nasquiniy.

* Amd tzumat pélaj taxtulh y kalhdsquilh xtz{:

.—%Tﬁcu cahud xacsquinilh quintutlat, pus huan pi lata ticu nacsquiniy x4 naquimax
quiy!

Xtzi chiné huénilh:

—Casquini xakxaka Juan Bautista.

»Lalihudn tdnulh am4 tzumat antan{ xuf rey y chiné hudnilh:

—Clacasquin lanchuj tuncdn quimpumaxqui pektum pulatu xakxaka Juan Bautista.

*Herodes cacs lacdhua y lipthua tzind, pero nilay ldcu nahudn para ni catiméxquilh
huantu xmaksquima porque aya xlitayaninit, xahuachi putum xtaputza xtakaxmatnit.
7 X14 malakachalh chatum tropa xlacata tuncan naliminiy xakxaka Juan. Am4 tropa alh
nac pulachin, pixcéctilh xakxaka Juan, pulimilh pulatu cumu la xlimapeksicanit y alh
maxquiy rey Herodes. #X14 macamdxquilh am4 tzumat, y ama tzumat macamdxquilh
xtzi. ® Acxni xlacdn tacatzilh huanti luu xtastalanipulay Juan y xtakaxmatniy xtachuhuin
xlacan tdalh tatiyay xtiyatlihua laqui natamacnuy.

Jesus camahuiy lihuaca akquitzis milh cristianos
(Mateo 14.13-21; Lucas 9.10-17; Juan 6.1-14)

* Acalistdn ni limakas, xapdstoles Jesus taquitdspitli y tziculh talitakalhchuhuindn lata
tdcu xlacdn xtatlahuanit y lata xtamakalhchuhuininit cristianos. * Acalistan Jesds cahud
nilh:

—Catétit cadhu jaxdhu antanicu tlak catzek laqui niti naquincaakaxculiyén.

Porque niajlay akatziyanca xtahuayédn pus lhuhua xtamin taucxilha Jesds. *Jesus cata
tédjulh xdiscipulos nac aktum barco y tdalh antanicu niti lama cristianos. *Pero lhuhua
cristianos tadcxilhli acxni ticaxli barco y talakdpasli ticu antd xtatajumdnalh, y canjhua
xalanin tuncén tacatzilh nicu xchama y pulh hud tichalh nia xtachdn Jesus. **Acxnj tacutli
Jests nac barco tcxilhli pi lhuhua cristianos xtahuildnalh cumu la xaaktzankdn borregos
huanti niti cacuentajlay; Jests calakalhdmalh y lhuhua huantu tziculh calimakalhchu
huiniy. * Acxni tzdculh casmalankdn xtamakalhtahuakén taldkmilh antan{ x14 xuf y chiné
tahudnilh:

—Aya amajd tzisudn y nac umd pulataman catziyanca, niti huilakécalh. * Cacahuani
tamakolh cristianos catdalh nac lactzu cachiquin osu nac xchiccdn huanti tapulahuild
nalh lacatzd y antd catatamdhualh caxtildnchahu huantu natahuay porque nitu talimin
tu natahuay.

Pero Jesus cakélhtilh:

—Mejor huixinin cacamahuitit.

Xlacén chiné takalhtinalh:

—Pero ;nicu chi nactiyaydhu lhuhua tumin laqui naclitamahuayédhu caxtildnchahu
laqui naccamahuiydhu?

*Jests cakalhdsquilh:

—;Nicu maclit caxtildnchahu kalhiy4tit huixinin? Caquiucxilhtit.

Acxni taquiucxilhkolh tahudnilh:

—Hui macquitzis caxtildnchahu xahua tantiy squiti.

»Jesus cahudnilh cristianos putunu putunu catatdhui nac caseketni. *Pus tatdhui
putunu para akatunu ciento, makapitzin itatni ciento cristianos. “Jests cachipalh am4
macquitzis caxtildnchahu xahua tantiy squiti, ldcalh talhmdn nac akaptn, paxcatcatzinilh
Dios amd tahud. Acalistdn lakchékelh am4 caxtildnchahu y camdxquilh xdiscipulos laqui
natamaakpitziniy putum ti antd xtahuildnalh, nachuna litdm camaakpitzilh am4 tantiy
squiti. “Putum lan tahudyalh y tékasli. * Acalistdn xdiscipulos tamamacxtumipd pacutiy
canasta caxtildnchahu chu xatalakcheke squiti huantu ni tahuakolh ama cristianos. *Caj
xman lacchixcuhuin max cumu akquitzis milh tahudyalh, tunuj cuenta lacchajan xahua
lactzu camdn.

Jestis tlahudn nac xkalhni chiichut
(Mateo 14.22-27; Juan 6.16-21)

 Acalistdn Jests cahudnilh xdiscipulos catatdjulh nac barco laqui natadn aliquilhtutu
chtchut nac aktum cachiquin huanicdn Betsaida; y Jesus acalistdn xdmaj calak chdn
porque xcahuanima cristianos xlacata na cataalhd nac xchiccén. * Acxni taankolh putum
cristianos, Jesus talacacxtutdhui nac aktum kestin laqui nakalhtahuakaniy Dios. ¥ Acxni
chd lan tzisualh amd barco xanachitd nac xkeftat pupunt y Jesds sacstu xtamakxteknit
nac xquilhtun. #XI14 tcxilhli pi xtataklhuhuimdanalh porque niajlay xtamatlahuaniy barco
porque un ni antd xpekama antan{ xlacin xtaamdnalh. Y luu aya cxkakatilhay acxni Jesus
calaktalacatzdhuilh nac xbarcojcan x4 xkalhtlahuama chichut, aya xdmaj catiakapulay.
* Acxnj taucxilhli xdiscipulos xlacdn xtalacpuhuaménalh pi max caj nin xtaucxilhménalh,
tzaculh taquilhdn. *Pero Jests caxakitlilh chiné cahudnilh:

—iCakalhitit huixinin licamama, ni capecudntit; porque aquit huanti ccalakamachén
Jesus!

s Acalistdn calaktdjulh nac barco y tuncén tachdkolh un; xdiscipulos Jesus cacs xtala
cahuanit ni xtacatziy tdcu natalacpuhudn * porque ni xtaakataksnit ama lanca tasctjut
nima xcamasiyuninit, y masqui aya xtaucxilhparanit xtascdjut acxni camghuilh caxtildn
chahu, xnacujcan nilay xtaakataksa ldcu luu natalipahudn.

Jesuis camapacsay tatatlanin xalac Genesaret
(Mateo 14.34-36)
®Y acxnj tapatacutkolh amd pupund xalac Galilea tdchalh nac aktum cachiquin hua

nicdn Genesaret, y anta tachihuflilh xbarcojcdn. *Y acxni tatdcutli, lhuhua cristianos
talakdpasli Jests y tuncan taldkmilh. *Putum tatatlanin ti antd xtalamdnalh caliminca
antan{ xchuhuinama Jesus laqui nacamapacsay; *y nachuna ctiji, osu nac catuhudn, osu
nac cachiquin antanf xlacdn xtalacpuhudn pi antd natitaxtuy Jests. Makapitzin cristianos
xtasquiniy litldn xlacata cacamdxquilh quilhtamacu cataxamaénilh clhékat, y lhthua tatat
lanin huak camapécsalh.

7

La lacasquin Dios nacacninanicdn
(Mateo 15.1-20)

'Maktum quilhtamacu talaktalacatzdhuilh Jesis makapitzi fariseos xahua xmakalhta
huakenacén judios xlacdn xtaminjtancha nac Jerusalén. *Cumu aya xtaskalajmdnalh xla
cata natamaclaniy huantu nataliyahuay tadcxilhli xlacata makapitzin xdiscipulos acxni
xtahuayén ni xtamakachakdn cumu la xtalismaninit judios xtalicacninaniy Dios, hud xla
cata tzucucalh caliaksancén. ® Amakolh fariseos xahua putum judios xtalismaninit tat
lahuay lata tu lactzu lactzd xtalihuildnalh xapulh xlitalakapasnicdn. Acxni xlacdn xta
huayén pulh lan natamacatahuacay chichut caj ldmpara calimacasiculanatlahuacdn
laqui mat xtalakachixcuhuiy Dios. *Y acxni xtaquitamahuanankoy nac plaza nj catita
hudyalh para ni pulh nalimakachakan tzind chichut. Nachund para xvasocédn osu cxa
lujcan, o lata ticu xtamaclacasquin nac xcusinajcén, hasta xputamacén huak lan xtache
kemakaniy xcuenta xala caquilhtamacu. ° Amakolh fariseos xahua xmakalhtahuakenacén
judios talakmilh Jesus y takalhdsquilh:

—Chi amakolh mintamakalhtahuakén, ;jtdcu xpalacata ni talitlahuay huantu minj
tanchd xtasmanincéan quilitalakapasnicdn? Xlacdn ni tamakachakan.

¢Jesus chiné cakélhtilh:

—Xlicana tu tthua profeta Isafas, chiné tz6knulh acxni x14 aya xucxilhlacachama lata
tu huixinin minkasatcan, porque xl4 chiné tihua:

Umakolh cristianos caj luu xman xquilhnican talichuhuindn acxnj tahudn pi mat quintali
pahudn y quintalakachixcuhuiy,

pero huata anté nac xnacujcén luu tinuj talacapastacni tahuilinit,

y chund cht quintalimalakamakatliniy.

"Pus luu lacatancs pi nitu limacudn masqui xquintalakachixcdhuilh,

porque xlihuak huantu xlacan talimapeksinén catatldhualh cristianos huak hua caj xtas
manincan lacchixcuhuin y ni hud huantu aquit ccalimapeksinit.

$Porque huixinin makxtektayayatit xtapéksit Dios xlacata stalaniy4tit xtasmanincan lac

chixcuhuin y tzucuyitit calakchekepiyétit mivasucén, chu mixalujcdn xahua lata ticu

maclacasquingtit mimpukotnican, y lata ticua huixinin tlahuay4tit.

°Na cahudénilh:

—Lata tlahuay4tit mintasmanincan acatunu hasta nitu xtapalh limaxtuyatit xtapéksit
Dios. *Makan quilhtamact Moisés chiné malacpuhudnilh Dios catzdknilh xlimapeksin:
“Capaxqui y calakalhdmanti mintlat chu mintzi. Para chatum cristiano natalalacata
quiy xtlat osuchi xtz{ y para calahud nahuaniy, tamd cristiano luu mininiy pi maktum
canilh.” "Pero chincht huixinin kalhtum malulokatit pi ni tlahuay talakalhin acxnj camac
lacasquimdn mintlatcn o lacasquin nacamaktayayitit y huixinin chiné nacahuaniyatit:
“Lanchu nilay ccamaktayaydn masqui xaccamaktayaputin porque xlihuak huantu cka
lhiy actzd, huak hua cmalacnuninit Dios xlacata naclilakachixcuhuiy y hud chd nacmax
quiy.” ?Acxni chund huixinin huangtit luu lacatancs huamputunétit pi niaj necxni cati
maktaydtit mintlatcdn osuchi mintzicdn. *Pus chund huixinin nitu xtapalh tlahuayatit
xtapéksit Dios huantu hudn la nalatapaydtit caj xpalacata lismaninitatit tlahuaydtit maka
pitzi talacapastacni huantu minitanchd xtasmanin militalakapasnicdn. Na lhuhua lata tu
xtachund nitldn tapuhudn kalhjyatit.

“Lanchund cahuanikolh catasdnilh putum cristianos xlacata actzi tu xcahuaniputin,
chiné cahudnilh:

—Lihuana cakaxpdtit y caakatdkstit huantu camdn calitachuhuinandn. “Huixinin catzj
yétit huantu huay chatum chixct 4n hasta nac xpulacni y ni maklakalhiy xlistacni, huantu
maklakalhiy xlistacni huantu minacha nac xpulacni xnacu. *Para huixinin kalhiy4tit min
takencdn, tancs cakaxpdttit huantu militlahuatcan.

7Jesus caakxtekydhualh putum cristiano y catatdnulh xdiscipulos nac xchic; acxnj
amakolh discipulos takalhdsquilh ticu xuaniputin amd takalhchuhuin. **Jesds chiné
cahudnilh:

—;Lécu pi nj akataksdtit huixinin huantu ccahuaniputundn? Ni catziy4tit xlacata
huantu huay chatum chixcu nilay catimaxcajudlilh xlistacni, * porque ni anta chan nac
xnacu sino tajuyachd nac xpaluhua y acalistdn makamparay.

X4 xuamputun xlacata latachd ticuya tahud huak tlan huacén y ni catimaxcajudlilh
xlatamat chatum cristiano. *Y chiné cahuanipa:

—Pero maxcajualiy xlistacni chatum cristiano huantu minachd xtapuhudn nac xnacd.
“Porque antd minachd nac xpulacni xnaci chatum cristiano ni lacuan tapuhudn, antd lac
puhudn la nalakamaklhtiy xpuscat xtachixci, la naxakatliy tunuj puscat o chixcu, #1a
namakninén, la nakalhandn, la naaksanindn, la nalakcatzdn catuhud tu ni xI4, la nala
quiclhcatzaniy, la nalamakasitziy, y catuhud tu ni lacudn tapuhudn. ?Huak eé tapuhudn
minachd nac xnactl y maxcajualiy xlistacni nac xlacatin Dios.

Chatum puscat xala mdkat cangjlaniy xtachuhuin Jestis
(Mateo 15.21-28)
#Jesus alh latapuliy lacatzi nac cachiquin huanicén Tiro y Sidén, y tadnulh nac aktum
chiqui antanicu natamakxteka. Ni xlacasquin ticu nacatziy pi antd xuf pero nilay tatzekli

s porque chatum puscat ni antd xalac Israel xuanit x14 xchuhuindn griego xalacachin
xuanit nac Sirofenicia luu mékat cachiquin. X14 xuf chatum xtzumat huanti xmakatlaja
ninit xtalacapastacni xespiritu akskahuini. XI4 cétzilh pi antd xuf Jests, acxnj ldkchilh
lakatatzokéstalh nac xlacatin, hudnilh xlacata camapdcsalh y catamacxtunilh xespiritu
akskahuin{ huantu xkalhiy xtzumat. # Pero Jesus chiné kalhtilh:

—Cacamaxqui quilhtamact pulh caccamaktdyalh xcaman Dios ud xalac Israel, porque
njtldn camaklhticdn xtahuajcdn camén xlacata nacamaxquicédn chichin huanti ni natapax
catcatziniy.

*Pero amd puscat akdtaksli tu xuaniputin y chiné kalhtilh:

—Quimpuching, xlicana x4 la huana, pero hasta lactzu chichin nima tatahuilay nac
xtampin mesa tasacuaquiy huantu ni tahuakoy xtahuajcdn camén.

»Jesus chiné hudnilh:

—Luu clakétilh la chuhuinanti, tlan lipaxdhu napina cminchic porque ama xespiritu
akskahuin{ aya makxteknit mintzumat.

* Ama puscat pélaj alh nac xchic y acxni chalh xlicana mandklhulh xtzumat niaj xka
lhiy xespiritu akskahuin{, lacastalanca xuanit y clhtatama nac xputama.

Jestis matlantiy chatum chixcu koko y akatapa

sJesus tacaxpd nac Tiro alh lakatzalay cxapulataman Sidén, huak calakatzélalh maka
pitzi lactzu cachiquin huantu xtapeksiy nac Decdpolis y chund chalh nac xapupunt Gali
lea. * Ant4 liminicalh chatum chixct koko y akatapa xuanit. Makapitzi cristianos tahud
nilh Jesus xlacata catldhualh litldn calitankapixdmalh xmacan laqui napacsa y tlan nakax
mata. *Jesus lacatunu tdalh ama chixcd antanicu ni luu lhuhua xtalaydnalh cristianos
laqui niti nacaucxilha. Antd akamdnulh lactzu xmacdn nac xtakén, acalistdn chujli y hui
linilh xchtjut nac csimékat. *Lacalh nac akapun, jalhpanilh y chiné huanilh:

—iEfatal —uma tachuhuin huamputin: jCatakdxmatli mintakén!

»Tuncdn takdxmatli xtakén amd chixcti xahua csimdkat cdxlalh y tlan tzdculh chu
huinén.

*Latachd ticu xmapacsay Jesds xcahuaniy xlacata ni natalichuhuindn, pero acxni chuna
xcahuaniy, atzint xlacdn xtzucuy talichuhuindn. ¥Xlihuak ti xtacatzinit huantu xcatla
huanit Jests cacs xtalacahudn y chiné xtahuan:

—Catuhud huak tlan catlahuay y hasta masqui koko huak tlan camachuhuiniy y akatapa
camaakatlantiy.

8

Jestis camahuiy aktati milh cristianos
(Mateo 15.32-39)

'Maktum quilhtamact luu lhuhua xtatamakstoknit cristianos xlacdn ni xtalim{n huantu
natahuay. Jesus catasdnilh xtamakalhtahuakén y cahudnilh:

*—Luu ccalakalhamén eé cristianos porque aya tuxamatd lata quintatalapulay y xlacdn
nitu talimin huantu natalihuayan. *Nipara lay ccahuaniy cataalhd nac xchiccén, para nj
tahuayantaquinit natalakahuititayay nac tiji porque makapitzin méakat ni taminitancha.

“Xdiscipulos takalhtilh:

—Pero, ;l4cu chi natlahuaydhu nacamahuiydhu putum eé cristianos antanicu niti lama
kolh cristianos?

*Jesus cakalhdsquilh:

—Chincht huixinin, ;nicu maclit caxtildnchahu litanatit?

Xlacan takalhtinalh:

—Mactujun.

¢Camapéksilh xlacata putum cristianos catatdhui nac catiyatni, Jesds tiyalh ama mac
tujun caxtildnchahu, paxcatcatzinilh Dios xtahud, acalistdn lakchékelh y camdxquilh xta
makalhtahuakén, xlacdn tamaakpitzinilh putum cristianos. ’Y nachund xtakalhiy tan
cstiy squiti, Jesus na casiculanatldhualh y camaakpitzinicalh putum cristianos. ®Huak
tahudyalh y lan tékasli, acalistdn tamatzamapd patujin canasta xatalakcheketamdn cax



San Marcos 8:9 85 San Marcos 8:26

tildnchahu huantu nj tahuakolh amakolh cristianos. °*Huanti tahudyalh max cumu aktati
milh cristianos. Acalistdn Jesus cahudnilh xlacata cataalhd nac xchiccdn. Y catatdjulh
xdiscipulos nac aktum barco y tdalh nac aktum cachiquin huanicdn Dalmanuta.

Fariseos taucxilhputiin aktum licdcnit xtascujut Jests
(Mateo 16.1-4; Lucas 12.54-56)

"Maktum quilhtamact taldkmilh antan{ xlaya Jests makapitzi Fariseos y tzdculh tatala
huaniy, acalistdn tahudnilh xlacata catldhualh aktum lanca licicnit tascijut huantu xlacdn
natalilacahuandn para xlicana Dios xmacaminit. *Jests luu makas jalhpdnilh lipuhua y
chiné cakélhtilh:

—;Tacu xlacata huixinin lisquindtit aktum licdcnit tascijut huantu caj nalilakastana
n4tit? Xlicana ccahuaniydn pi nitu cacticatlahuanin huantu huixinin lacasquindtit y ni
camininiydn naucxilhatit.

BEntonces Jesus caakxtekydhualh y catatdjulh xdiscipulos nac barco, tdalh aliquilhtutu
pupund.

Xtayatcdn fariseos caj la levadura
(Mateo 16.5-12)

“Xdiscipulos Jests xtapatzankanit natalén huantu natahuay y caj xman mactum caxti
lanchahu xtalén. **Jesds caj xamaktum chiné cahudnilh:

—Cuentaj catlahuétit xlacata ni nacamapasiyan xlevadurajcén fariseos xahua xleva
dura rey Herodes.

' Amakolh discipulos ni taakdtaksli huantu x14 xlichuhuinama, xlacn tzdculh tala
huaniy:

,}TMgX hud chund quincalihuanimén cumu njtu limindhu caxtildnchahu huantu nahua
yéhu.

7Jesus catzilh huantu xlacdn xtaquilhuamdnalh y chiné cahudnilh:

—;Tacu xlacata lantamd lihuandtit pi nitu litan4tit caxtilanchahu huantu nahuay4tit?
;Luu xlicana nilay akataks4tit huantu aquit ccamasiyuniputundn? ;Xlicana minacujcén
chunacd nilay canajlay huantu aquit tlan ccatlahuay? *Masqui kalhiyatit milakastapucan
lampara nitu lilacahuanandtit; masqui kalhiyatit mintakencan lampara nitu likaxpatatit.
¢;Lacu pi niaj pastacdtit huantu aquit ctlahuanit? * Acxni ccamahuilh akquitzis milh cris
tianos caj macquitzis caxtilanchahu xkalhiyétit ;y nicu palit canasta mastdktit huantu
xlacén ni tahuakolh?

Xlacan takalhtinalh:

—Pacutiy canasta.

»—Y chinchu acxnj ccamdhuilh aktati milh cristianos huixinin xlitandtit caj mactujin
caxtildnchahu, ;nicu palit canasta mastéktit huantu ni tahuakolh huanti tahudyalh?

Xlacan takalhtinampd:

—Patujun canasta.

?Jesus cahudnilh:

—;Y hasta ninaj akataksatit xlacata pi tunu tu ccalimasiyuniputundn xatakalhchuhuin
levadura?

Jesuis mapacsay chatum lakatzin nac Betsaida

2Ni xlimakas tdchalh nac aktum cachiquin huanicdn Betsaida; acxni tacutli Jests nac
barco liminicalh chatum lakatzin tasquinilh litldn xlacata canacaj caxdmalh y camatldn
tilh. #Pus Jesuds lelh am4 lakatzin nac xquilhapdn cachiquin, antd lilacatldhualh xchdjut
nac xlakastapu y kalhdsquilh para tlan tzind lacahuanédn. ** Ama lakatzin lacahudnalh
tzind y chiné hudnilh:

—Ccaucxilha lacchixcuhuin cumu la akatum quihui, ahuatd cumu tatlahuén.

#Jesus huilipd xmacan nac xlakastapu amd chixcd, caj puntzd cacs tayalh y aya tancs
talacatldntilh porque luu tlan lacahudnalh. *Jesus hudnilh caalhd nac xchic y chiné lima
péksilh:

—Huata njnaj capit nac xpuitat cachiquin, y niti calitachuhuinanti lacu huix talacatlan
tinita.

Pedro hudn pi Jestis hud Cristo huanti xminit calakmaxtuy
(Mateo 16.13-20; Lucas 9.18-21)

7 Acalistdn Jesas catdalh xdiscipulos nac lactzu pulataman xcamapeksiy Cesarea de
Felipo, y acxni xtalatilhay nac tiji tziculh cakalhputzay y cahuénilh:

—;Ticuya chixct quintalimacan aquit acxni quintalichuhuinan cristianos?

#Xlacén takélhtilh:

—Huinti huan pi mat huix Juan Bautista, y huint{ huan pi mat huix profeta Elias mat
lacastacudnanti nac calinin y tamparanita nac caquilhtamact, y makapitzin cristianos
tahudn pi mat huix tzank4 ticuya profeta huanti xtalamdnalh xapulh caquilhtamacu.

#Jesus cakalhdsquilh:

—Chinchd huixinin, ;jticuya chixcd quilalimaxtuydhu aquit?

Pedro luu tancs kalhtilh:

—Huix Cristo huanti macaminit Dios xlacata naquincalakmaxtuydn.

* Acxnj chund kdxmatli Jesds huantu xl4 xuaninit Pedro, cahudnilh xlacata niti natali
tachuhuindn huantu xlacén xtacatziy.

'Entonces acalistdn tzdculh calitachuhuindn lacu lan 4maj patiy y chiné cahudnilh:

—Aquit Xatalacsacni Chixcti taamdnalh quintalakmakén lakkoltin mapeksinanin xahua
xanapuxcun cura, chu fariseos, xahua xmakalhtahuakenacan judios porque ni talakatiy
huantu cmasiyuy. Acalistdn taamdnalh quintamakniy, pero xliaktutu quilhtamact aquit
cédmaj lacastacuandn nac calinin.

2X14 luu lacatancs cahudnilh huantu xamaj okspulay; entonces Pedro lelh tzind laka
makat y tzdculh lihuaniy ticu xlacata chund xlichuhuinama. *Jesus huitek taldkspitli,
lacalh pekdn antani xtahuildnalh xamakapitzin xdiscipulos y chiné hudnilh Pedro:

—Catlahua litldn, huix akskahuini, catatampuxtu antani cya porque huix ni lacapastac
nana cumu la Dios sino cumu la talacapastacnén lacchixcuhuin ud xalac caquilhtamaca.

* Acalistdn catasdnilh xdiscipulos xahua xlihuak cristianos huanti anté xtalaydnalh y
chiné cahudnilh:

—Para ticu luu quilipahudn y quistalaniputin capatzdnkalh lata tu xkdsat, caquistald
nilh masqui calipatinalh caj quimpalacata y camacamdstalh xlatdmat. *Porque huanti luu
maklihudn para namakatzankay xlatdmat 4maj makatzankay tu lakcatzan, pero huanti
namalaktzankey xlatdmat caj quimpalacata, osu caj xpalacata nalichuhuindn xtachuhuin
Dios, x14 4maj lakmaxtuy nac xlacatin Dios. *Porque, ;ticu limacuaniy chatum chixcd
para lan xkélhilh lata ticu andn nac caquilhtamact y para antd nac xlacatin Dios dmaj
malaktzankey xlatdmat? *Porque, jnicu chuld cahud tlan cxokéxtulh xlatdmat chatum
chixct xlacata ni napatindn? *Y nachuna litim para ticu la huixinin naquilimaxanan
osuchi nalimaxandn quintachuhuin nac xlacatincdn amakolh cristianos huanti nitldn
xtapuhuancan ud xalac caquilhtamacd, pus aquit Xatalacsacni Chixcti na naclimaxanan
acxnj nacmimparay amaktum y naccatamin dngeles xlacata xlihuak putum cristianos
nataucxilha lacu kalhiy xlitlihueke xtapéksit Dios.

9
'Jesus chiné cahuanipi:
—Xlicana ccahuaniydn pi makapitzin cristianos ud taydnalh hasta nia tanjy nahudn
acxnj nataucxilha la natzucuy lay xtapéksit Dios nac caquilhtamact y ldcu lanca litlihueke
nalimin.

Maktum quilhtamacu Jesus tatanuja la xtasiyuy
(Mateo 17.1-13; Lucas 9.28-36)

?Litzima quilhtamaci Jesuds alh nac aktum lanca kestin y caj xmanhua catdalh Pedro,
Santiago xahua Juan; acxni aya xtachanit, nac xlacatincédn, Jesds tziiculh tatanuja niaj
chund la ankalhin xtasiyuy. *Lata clhdkat luu snapapa huankolh y luu slipua, niticu andn
cristiano masqui luu lan chakandn xlacata namalakchaniy la xlisnapapa amd clhékat

huantu tatcxilhli xtamakalhtahuakén Jesus. ‘Caj xamaktum tadcxilhli profeta Elfas, chu
profeta Moisés xtatachuhuinamdnalh Jesus. *Pedro chiné hudnilh Jesus:

—Makalhtahuakend, huata max xalihuaca tlan antiyd ut xtamakxtekui, para huix
chund lacasquina uctlahuaydhu aktutu lactzu chiqui, aktum mila, aktum x14 Moisés xahua
aktum xI4 Elfas.

¢ Amakolh xtamakalhtahuakén Jests xtapecuaxninit, y Pedro caj niaj xcatziy ticu xqui
lhuama. ”Caj lipuntzd tadcxilhli la takétalh puclhni nac xlakstipancén, caakmilikolh, y
takdxmatli xtachuhuin Dios minchd nac akaptn:

—Hud eé Quinkahuasa huanti luu cpax quiy, xmanhud cakax patnitit y catlahudtit
huantu x14 calimapeksiydn.

¢ Acxnj xlacdn talacampd, tzdculh talacaputzandn, niaj tu xtalaydnalh amakolh profetas
huanti xtatachuhuinamdnalh, huata cata caj sacstu xlaya Jesus.

° Acalistdn acxnj aya xtaquitaspitmana xtatalakakalhumananchi nac kestin Jesus cahua
nilh xkalhatutucan xlacata nijti catalitachuhuinalh huantu xtaucxilhnit hasta acxni xl4
Xatalacsacni Chixct nalacastacuandn calinin. Y xlacadn nitu talichuhuinalh lata tu
xtaucxilhnit, huata caj tzdculh talakalhasquin ticu cahud xuamputun, o ldcu cahud tama
lacastacuanancén calinin. 'Y chiné takalhdsquilh Jesus:

—;Tacu xlacata xmakalhtahuakenacén judios talihudn pi pulh 4maj min caquilhtamacu
Elias y acalistdn namin Cristo?

2BTestis chiné cakalhtilh:

—Xlicana tu tahudn, ni caj talihudn, porque Elfas pulh 4maj min, x4 4maj caxtlahuay
xtiji. Pero aquit xlicdna ccahuaniydn pi Elias aya quilachi nac caquilhtamact pero lhuhua
cristianos ni talakdpasli, x14 patilh lata tacu tlahuaniputincalh chund la xtatzoknit nac xta
chuhuin Dios xlacata huantu xdmaj paxtoka. Pero chi aquit na ccakalhasquindn: ;Tdcu
huan nac xtachuhuin Dios 4maj quimpaxtoka aquit Xatalacsacni Chixct? ;Lacu pini catzi
yétit lata lacu huan cdmaj patindn y lhuhua cristianos taamanalh quintalakmakén?

Jesuis mapacsay chatum kahuasa ti kalhiy xespiritu akskahuin{
(Mateo 17.14-21; Lucas 9.37-43)

“ Acxnj tatdspitli antanf xtahuildnalh xamakapitzin xtamakalhtahuakén tadcxilhli pi
lhihua cristianos xtatamakstoknit xahua xmakalhtahuakenacén judios xlacdn xtatalali
tamakspitmdnalh y xtatalahuanimdnalh. *Pero makapitzin cristianos acxni taicxilhli
Jests luu lan tapaxdhualh, tokosun tdalh tapaxtoka laqui natatachuhuindn. *Jesus chiné
cakalhasquilh:

—;Tucu xlichuhuinamp4tit?

7Chatum huanti antd lacatzd xlaya chiné kélhtilh:

—Makalhtahuakend, climin quinkahuasa x14 akchipanikonit xtalacapastacni xespiritu
akskahuin{ y hasta niajlay chuhuinén. *Pus lata nicu x14 lapulay namalakahuitiy y taramj
yachd nac catiyatni; tzucuy kalhpupuy y tzucuy lalacxcay xtatzan, caj hud xlacata aya lis
cactamakankoy. Aya cahudnilh midiscipulos catatamacxtinilh, pero nilay tamatldntilh.

“Jests chiné cahudnilh:

—Koxutanin huixinin cristianos huanti ni canajlaputunitit quintachuhuin. ;Hasta nin

Y chiné hua:

—Calit4tit tam4 kahuasa.

®Liminica amd kahuasa antan{ xy4 Jests. Y amd xespiritu akskahuin{ acxnj tcxilhli
Jests malakahuitilh, tamachd nac catiyatni, tzdculh tapiliy y kalhpupuy. #Jesus kalhas
quilh xtlat am4 kahuasa:

—;Pi makasa chund la eé lay?

Xatlat kalhtinalh:

—Hasta acxni actzuct xuanit. Y maklhuhuatd tamd xespiritu akskahuini tlakapuy nac
lhcayat osuchi nac chichut xlacata makniputin. Hud xlacata clihuaniydn, para tlan mat
lantiya pus caquilalakalhamdhu y caquilamaktayahu.

2Jesus chiné kalhtilh:

—Aquit tlan cmapacsay, pero xman tzankaniyédn pi huix nacanajlaya, porque lata ticu
canajlay chuna lay lata lacu lacpuhuan.

#Xtlat ama kahuasa kalhtinalh:

—Ccanajlay pero caquimaktaya laqui tlak naclipahuandn.

N » Acxni UcxilhliJesus pi luu lhuhua tzdculh tatamakstoka cristianos, hudnilh ama akska
uinf:

—Aquit climapeksiydn, camakxtekti tamd kahuasa y niaj necxni camactanu porque
huix makokend.

* Ama xespiritu akskahuin{ matdsilh y malakahuitipd ama kahuasa pero mactaxtulh,
amd kahuasa cumu la xanin xmd; lhuhua cristianos huanti anta xtalaydnalh taquilhtzi
culh pi xanin.

7Pero Jesus macachipalh y lakasiyu mdquilh, amé kahuasa tdyalh.

# Acalistdn Jesus alh nac chiqui antan{ xtatamakxteka y antd xtamakalhtahuakén taka
lhésquilh:

—;Tacu xlacata la ama aquinin nilay ctlakaxtihu amd xespiritu akskahuini?

»Jesus cakélhtilh:

—Porque tamd xespiritu akskahuin{ xmanhu4 litlakaxtucdn para huixinin luu xlicana
lipahuanadtit Dios, ankalhind kalhtahuakaniyatit y kalhxteknindtit.

Jesus lichuhuinamparay pi amdcalh maknicdn
(Mateo 17.22-23; Lucas 9.43-45)

* Acxni aya catdalh xdiscipulos alacatunu tatipuntdxtulh antani xmapeksiy Galilea,
pero nin{ tatachékolh porque ni xlacasquin ticu nacatziy para anta xl4 xlactlahuama.
“Porque x14 lhuhua tu xcalitachuhuinamputin xdiscipulos nac tiji. Y calitakalhchuhui
nalh xlacata pi xl4 Xatalacsacni Chixcti xamaca macamastacdn nac xmacancan lacchixcu
huin huanti ni xtaucxilhputin, xlacdn xtaamdnalh tamakniy pero caj xliaktutu quilhta
macu x4 xamapaj lacastacuanan calinin. * Amakolh xdiscipulos ni xtaakataksa ldcu luu
Xama quitaxtuy pero cumu juerza xtamaxananiy niaj tu xtakalhasquin.

Ticuya chixcu atzind tlak talipahu
(Mateo 18.1-5; Lucas 9.46-48)

» Acxni tachalh nac Capernaum tatdnulh nac chiqui nicu natamakxteka, y cakalhés
quilh Jesus:

—;Tucu xlalimaaklhuhuitilhayatit nac tiji?

Xlacdn ni takalhtinalh porque nac tiji xtalichuhuinantilhay xaticu cahud xtamakalh
tahuakén Jesus luu atzind xlipahudn. *Pero cumu Jesus huak xcatziy ticu xlacdn xtali
chuhuinanit nac tiji, acalistdn culucs tdhui y catasdnilh kalhacutiy xtamakalhtahuakén,
chiné cahudnilh:

—Para xaticu huixinin atzind tlak xatalipahu huamputin pus x14 atzin tlak xaahuatd
stalama naquitaxtuy xlacata nacalimacuaniy xamakapitzin o cumu la chatum tasacua ti
caj namapeksican y latachd tdcuya tascdjut natamatlahuiy.

* Acalistdn tasdnilh chatum actzu kahuasa huanti antd lacatzd xlama, itat cayahudnilh,
chexli, y chiné cahuénilh:

¥ —Huanti ni nalakmakan chatum actzu kahuasa la eé y napaxquiy caj xpalacata catziy
pi aquit cpaxquiy pus cliucxilha la aquit quimpaxquima, nachuna huanti aquit quimpax
quiy na quitaxtuy la huatiya Dios paxquima huanti quimacaminit.

Hugnti ni quincalakmakandn quincapaxquiydn
(Mateo 10.42; Lucas 9.49-50)

*Caj lipuntzd Juan chiné huanilh Jesus:

—Makalhtahuakend, cucxilhui chatum chixct huanti caj mintacuhuin{ xliquilhdn y xca
matlantiy huanti xtakalhiy xespiritu akskahuini, pero cumu ni acxtum quincatalapulayédn
pus clihuanihu xlacata niaj ti camapdcsalh.

»Jesus hudnilh:

—Ni xtilihuanitit porque nipara chatum chixct tlan catitldhualh laclanca xtascdjut Dios
nac quimpaldkxoko para acalistdn calahud naquilichuhuindn. “Porque para lata ticuya
cristiano ni quincalakmakandn pus huata lakatiy huantu liscujmandhu. * Porque xlicana
ccahuaniyén pi para ticuya cristiano nacatasquihuaydn canacaj pekstum mékot chichut
xlacata catziy pi aquit quilalacscujnimanghu, mima quilhtamact acxni x14 namaklhtindn
xtaskdhu.

Hugnti matlahuiy talakalhin xamakapitzi dmaj xokontin
(Mateo 18.6-9; Lucas 17.1-2)
2’Para chatum cristiano akastacyahuay xlacata catldhualh talakalhin y caquintalilak
tzankatdyalh chatum actzd camdn huanti aya tzucunit quilipahudn, lihudn nia tlahuay,
atzind tlan xud pulh xpixchindcalh aktum chihuix y xmacanca nac pupunt laqui ant4 xjic
sualh. #Xlicana ccahuaniydn para mimacén matlahuiyén talakalhin mejor cacactiy cama
kanti, porque atzint tlan nachipina nac akapin makaputu y nitldn para kalhjya makatiy
mimacan y napina cpupatin, * calhcuyatni antanicu necxnf laksputa tapatin. “Para min
tantin lendn xlacata natlahuaya talakalhin mejor catantucacticanti porque atzind tlan
nachipina nac akapun tantulhtdlu nixachund para acchdn kalhjya tantutiy mintantin
y namacapincana nac pupatin “antanicu necxni mixa lhctiyat y ankalhind patindmpat
nahudn. “Para milakastapu matlahuiyédn talakalhin, mejor catamacxtu porque atzini
tlan nachipina nac akapuin lakatu lakaxoko, y nitldn para acchdn lakatiy milakastapu y
caj xpalacata hud huix napina cpupatin *nac calhcuyatni antanicu necxni mixa lhcdyat
y mintapatin necxni catildksputli.
©’Porque xlihuak cristianos amdcalh caliucxilhcdn nac lhcdyat para xlicana takalhiy
matzat. *Pus xlicana, métzat luu snin tlan, pero matzat para csputnilh xliskoko, ;ticu
nalimaskokenamparaya? Ankalhind huixinin nac milatamatcén cakalhitit matzat, niti
catalasitzinitit y calapaxquitit limacxtum chatum achatum mintacristianoscéan.

10

Jestis lichuhuindn para ticu makxteka xpuscat osu xtakoli
(Mateo 19.1-12; Lucas 16.18)

Jesus tacaxpd nac Capernaum chalh nac Judea y catilaktdxtulh huanti xtalamdnalh
nac aliquilhtudn kalhtuchoko Jorddn. Lhuhua cristianos tatamakstokli antan{ xuf Jesus,
xl4 tzaculh camakalhchuhuiniy chund cumu la xl4 xlismaninit tlahuay. 2Caj xamaktum
tdmilh makapitzin fariseos xlacata natakalhputzay para ticu xl4 nj tancs nahudn. Y taka
lhasquilh xlacata para kalhiy derecho chatum chixct namakxteka xpuscat. *Jesus chiné
cakélhtilh:

—;Tucuya tapéksit camaxquin Moisés?

“Xlacén chiné takalhtinalh:

—Moisés limapeksinalh xlacata chatum chixct tlan namakxteka xpuscat pero natala
caxlay nac pumapeksin y namaxquiy mactum xalacaxldn cdpsnat.

*Jesus cahuanipd:

—Moisés mdstalh tamd tapéksit porque huixinin snun lanjt minacujcén. °Pero acxnj
Dios malacatzdquilh lata tiicu anankoy nac caquilhtamacti pus x14 tldhualh chatum chixct
y chatum puscat. "Por eso hud xlacata chatum kahuasa acxnj natamakaxtoka tlan akxtek
makén xtlat chu xtzi{ laqui x14 natatalakxtumiy xpuscat. *Y amd kahuasa chu tzumat
huanti xchatiycén xtahuanit, chi luu chatuma natalitaxtuy. *Pus hud xpalacata ccalihua
niyén pi nipara chatum cristiano mininiy namapajpitziy huantu Dios malacastucnit.

© Acxni catachuhuinankolh ama fariseos, Jesds tanulh nac chiqui antani xlacan xtata
makxteka, y xdiscipulos takalhasquilh tdcu xuaniputin amé takalhchuhuin. "Jests cahud
nilh:

—Para ticu namakxteka xpuscat caj xlacata natatamakaxtoka tinuj puscat luu lhuhua
talakalhin kalhiy xlacatin Dios xahua xlacatin xapulh xmahuind. ?Nachunalitim huanti

makxteka xtakolt xlacata natadn tunuj chixci amé puscat kalhiy lhuhua talakalhin xla
catin Dios xahua xlacatin xapulh xtakolu.

Jestis casiculanatlahuay lactzu camdn
(Mateo 19.13-15; Lucas 18.15-17)

v Acalistdn liminicalh Jests lactzu camdn laqui nacasiculanatlahuay, pero xtamakalh
tahuakén tzdculh talacaquilhniy huanti xtalimimdnalh. **Pero acxni catcxilhli Jests
huantu xtatlahuamdna casitzinilh tzind y chiné cahuénilh:

—Luu xlicana catlahudtit litldn ni cacalihuanitit tamakolh lactzu caman xlacata naquin
talakmin antanicu aquit cui, porque xlicana pi caj xmanhud huanti kalhiy xtalacapastacni
cumu la actzu kahuasa x14 luu lakchdn pi namakamaklhtindn huantu Dios camaxquipu
tundn y tlan natatanuyacha nac xtapéksit.

Y acalistdn cdchexli amd lactzu camén y casiculanatldhualh.

Chatum kahuasa rico tachuhuindn Jesus
(Mateo 19.16-30; Lucas 18.18-30)

7 Acxni Jesus aya xama alacatunu y xtlahuamajd, tokosun ldkmilh chatum kahuasa, laka
tatzokéstalh nac xlacatin y chiné hudnilh:

—Makalhtahuakend, xlicana huix luu tlan catziya, ;tdcu quilitldhuat laquf tlan nacka
lhiy ama latdmat nac akapdn huantu necxnict laksputa?

Jests kalhtilh:

—;Tacu xlacata quilihuaniya pi aquit luu tlan ccatziy? Porque ud niticu andn huanti
xlicana tlan huata caj xman chatum y hud Dios. *Huix catziya la hui kampacdhu xlima
peksin Dios huantu mastanit Moisés: “Ni caxakatli tiinuj puscat para hui mimpuscat; nj
camakni mintacristiano; ni camakkalhdnanti mintacristiano; niti caakskahui mintacris
tiano; necxnicu timaxtuniya taksanin mintacristiano; cacamaxqui cdcnit mintz{ xahua
mintlat.”

» Am4 kahuasa chiné kalhtilh:

—Quimpuching, hasta lata tlak actzuct xacuanit ctzucunit makantaxtiy huantu hua
nipat.

IZ)‘Jesﬁs huanipd:

—Pero hui akampatum huantu tzankaniydn militldhuat: castdt lata tu kalhiya y caca
mapajpitzini laklimaxkenin mintumin, acalistdn caquilakta y caquistalani; chund xlicana
luu lhuhua mintapaxuhudn pimpat limastoka cumu la mintumin nac akapun.

2 Acxn] kdxmatli am4 tachuhuin huantu hudnilh Jestis ama kahuasa chalipuhuana alh
porque luu rico xuanit.

=Jesus calakldcalh antan{ xtaydnalh xtamakalhtahuakén y chiné cahudnilh:

—Xlicana ccahuaniyédn pi luu tuhua dmaj caquitaxtuniy lacrrico xlacata natamaka
maklhtindn xtapéksit Dios.

* Amakolh xtamakalhtahuakén ni xtaakataksnit huantu xcahuaninit y cacs xtalilaca
hudn, pero Jests cahuanipd:

—Huixinin quincamandn, aquit ccahuaniyan xlacata pi luu tuhua nacaquitaxtuniy
amakolh cristianos huanti talipahudn xtumincan y catuhud talilactlahuaydhuay xtalaca
pastacnicén xlacata tlan natamakamaklhtindn xtapéksit Dios. #Y huata ni xatuhua xta
nulh tantum camello nac xtzan kantum litzdpan que huata rico natatanuy nac xtapéksit
Dios y nachdn nac xpaxtun.

* Acxni xtamakalhtahuakén takaxmatkolh, cacs talacdhua y tzticulh talakalhasquin:

—Pus para chuni, jticu chinchi luu nalakmaxtuy xlistacni nac akapun?

7Jesus cakalhakdxmatli y cahudnilh:

—Para caj sacstu chatum chixct luu lacpuhuén xlacata tlan nalakmaxtuy xlistacni, x14
njlay ticu tamatlantiy; pero Dios huak tlan matlantiy lata ticu lacpuhudn, nitu tuhua xpa
lacata.

#Entonces Pedro chiné hudnilh:

—Quimpuchinacén, aquinin cakxtekmakanijtdhu lata tdcu xackalhiydhu xlacata ccasta
laninitdn, ;tdcu chincht aman quincalakchandn?

»Jesus cakélhtilh:

—Xlicana ccahuaniydn, para ticu cristiano naakxtekmakan lata ticu kalhiy, para xchic
o xnatlatni, o xpuscat xahua xcamdn, osuchi xparcela caj xlacata naquistalaniy osuch{
caj xlacata namakalhchuhuiniy cristianos laqui tlan nacamatzankenaniy Dios xtalaka
lhincdn, *aquit ccahuaniydn xlacata amd chixct luu lhuhua chiqui dmaj kalhiy lata nicu
nachdén, lhuhua cumu la xnataldn, cumu la xnatlatni, osuchi cumu la xcamandn, o cumu la
xparcela, luu xlicana lhuhua dmaj maclay, y masqui luu lan caliaksanca y caliputzastalaca
caj quimpalacata; porque xlacdn amakolh cristianos taamdnalh tamaklhtinan lanca tapa
xuhudn huantu necxni laksputa nac akapin. **Y amd quilhtamact lhuhua lactalipahu
cristianos huanti lanchd luu tamacapulamdnalh acalistdn huata xlacan ahuatd tahuild
nalh nahudn; y lhuhua huanti lanchd nitucu xkasatcén talitaxtuy luu ahuatd taquitaxtu
madnalh pero acxni chd am4 quilhtamact huata pulh hud nacamaxquicdn xputahuilhcdn
nac akapun.

Jesus lichuhuinamparay xlacata amdcalh maknicdn
(Mateo 20.17-19; Lucas 18.31-34)

»Maktum quilh tamacu Jesds chu xta makalh ta huakén xtat lahua mé nalh nac tiji
xtaamdnalh nac cachiquin Jerusalén; Jesds xcapulanima xlacdn caj xtastalatilhay, ni
xtaamputin y xtalacalipuhuantilhay porque xtapecudn ticu tlan cahud xpéxtokli Jesus
antd. Xamaktum Jesuds tinuj camamacxtumipd xkalhacutiycan y tziculh calitachuhuindn
lata tdcu x14 xdmaj okspulay. **Chiné cahudnilh:

—L4 eé huixinin ucxilhpdtit amandhu nac Jerusalén antan{ amdcalh quimacamastacdn
aquit Xatalacsacni Chixcd nac xmacancdn xanapuxcun cura y xmakalhtahuakenacén
judios; xlacdn naquintalilhcay naquimaknicdn y naquintamalacapuy nac xlacatincdn
mapeksinanin romanos. *Xlacén lan naquintalikamandn, naquintahuiliniy, naquintalaca
chujmaniy y acalistdn naquintamakniy; pero aquit xliaktutu quilhtamacd cdmaj lacasta
cuanén nac calinin.

Santiago y Juan tasquiniy Jesus aktum litldn
(Mateo 20.20-28)

» Acalistdn xlakahuasdn Zebedeo xcahuanican Santiago y Juan talaktalacatzdhuilh
Jesus y tahudnilh:

—Quimpuchinacén, clacasquindhu xquilatlahuanihu aktum ljtldn huantu ccamaksquim
putundn.

sJesus cahudnilh:

—;Tacu lacasquinatit nactlahuay caj milacatacdn?

7 Xlacén tahudnilh:

—Acxni huix nacamakatlajakoya xlihuak huanti tasitziniydn y natzucuya mapeksinana
antd nac lipaxtthu mimpumapeksin, xquilamaxquihu quilhtamact xactahuilachdhu nac
mimpaxtun xlacata naccatamapeksinandn.

#Jesus cakélhtilh:

—Huixinin nipara tzinu catziyatit huantu squimpatit. ;Lacpuhuandtit pi tlan natayani
yétit nac amd lanca tapatin huantu aquit cdmaj patiy?

»*Xlacdn takalhtinalh:

—Nacpatiydhu.

Jests cahuanipa:

—Xlicana pimpétit lipatiyétit tapatin huantu aquit 4maj quiokspulay, y nachuna litdm
pimpdtit patiyatit huantu aquit cdmaj patiy, y juerza pimpétit tayaniydtit. “Pero hud la
huixinin lacasquindtit naccahuiliydn nac quimpaxtdin acxni nactzucuy mapeksinan, ni
aquit ccatziy sino xman hud Quintlat Dios dmaj camaxquiy huanti camininiy y calikalhi
mécalh.

“ Acxni tacatzilh xamakapitzin xtamakalhtahuakén huantu xtalacasquin Juan chu San
tiago, tasitzinilh. “Jests huak catasdnilh natatalacatzuhuiy y chiné cahudnilh:

—Huixinin catziy4tit xlacata huanti xanapuxcun mapeksinanin xalac aktum pulataman
xlacdn huak taakchipay lata tu hui nac cachiquin y luu tlihueke tahuiliy xlimapeksin,

nachund huanti xalactalipahu taakskahuimaklhtiy huantu takalhiy ni lactalipahu cris
tianos. “Pero huixinin huanti quilatalapulaydhu nichund caticaquitaxtunin, porque
huanti luu talipahu litaxtuputin nac milakstipancidn mejor huata caj cacalimacudnilh
xamakapitzin y catldhualh huantu xlacdn natalimapeksiy xcompafieros. *Y nachuna
para taxtuyachd chatum la huixinin huanti camapeksiputiin xamakapitzin compafieros
xtachund cumu la xapuxcu, huata x4 luu mininiy nalitaxtuy cumu la chatum tasacua
huanti na caj nakalhakaxmatnindn huantu nalimapeksicdn. *Xtachund cumu la aquit
Xatalacsacni Chixcd ni hud clakminit nac caquilhtamact laqui caj naquilimacuanicén,
huata hud clakminit laqui chund naccalimacuaniy xamakapitzin, y nachuna litdm laqui
aquit nacmacamastay quilatdmat xpalacata pi tlan naccapalakaxokonin xlatamatcan
lhuhua cristianos.

Jestis mapacsay chatum lakatzin huanicdn Bartimeo
(Mateo 20.29-34; Lucas 18.35-43)

“T4chalh nac aktum cachiquin huanican Jericé, caj xtatipuntaxtumdnalh luu lhuhua
cristianos xtastalanimdnalh Jesus. Acxni aya xtataxtumdnalh nac amd cachiquin chatum
lakatzin huanicén Bartimeo xkahuasa xuanit Timeo, antd xuf nac xquilhpén tiji csquima
limosna. ¥ Acxni x4 kdxmatli pi xtalacatzuhuima Jests xalac Nazaret amd lakatzin tzi
culh quilhaniy:

—{Jesus xlitalakapasni David, catlahua litldn caquimalacatlanti!

“Lhuhua ti talacaquilhnilh xlacata cacs caquilhua, pero x14 lihuaca tziculh quilhaniy:

—iJesus xlitalakapasni David, catlahua litldn caquimalacétlanti!

“Jesus chékoj lalh y cahudnilh xamakapitzin cristianos:

—Cahuanitit camilh tam4 lakatzin.

Y chatum alh tasaniy y chiné huanilh:

—Catuxcani, kahua; cataya porque Jesus tasaniman.

*X14 lhken makdsulh xmactahuaca nac tiyat, lalihudn tdyalh y talacatzihuilh antan{
xya Jesus. *'Jests kalhasquilh:

—;Tacu lacasquina cactlahualh milacata?

Amd lakatzin chiné kalhtinalh:

—Quimpuching, aquit clacpuhudn xaclacahudnalh.

22Jests hudnilh:

—Tlan4 lipaxthu napina nac minchic. Huix aya pimpat lacahuanana porque quilipa
huanita.

Amd lakatzin acxnituncén lacahudnalh y na staldnilh Jesds antani x14 xama.

11

Jesus tanuyachd nac xacachiquin Jerusalén
(Mateo 21.1-11; Lucas 19.28-40; Juan 12.12-19)

'Acxni tachalh nac aktum kestin huanicdn Monte de los Olivos, xmalakatancs aktiy
cachiquin cahuanican Betfagé y Betania, umakolh cachiquin tapekstokuilakolh Jerusalén,
Jesus camdcalh chatiy xdiscipulos *y cahudnilh:

—Capimpitit nac ama cachiquin huantu huilachi tuncén, acxni nachipindtit nac aktum
chiqui huixinin naucxilh4tit pi chiyahuacanit tantum burro huantu njti a ketahuilay, lali
hudn naxcutétit y nalitandtit. °Y para ticu nacahuaniyén tdcu lilayétit, huixinin cahua
nitit: “Quimpuchinacan maclacasquimputin y palaj napuspitparay.”

Xlacan tdalh y xlicana tamandklhulh tantum burro xchiyahuacanit nac xtanquilhtin
aktum chiqui lacatzi cmdlacchi. Xlacdn tdx cutli °y huanti antd xtalaydnalh lacatzd
tadcxilhli huantu xtatlahuamdnalh, chiné cahuanica:

—;Tucu tlahuaputundtit? ; Tucu lilayétit xcutdtit tama burro?

¢ Amakolh discipulos chund takalhtinalh la xcahuaninit Jests y niaj tu cahuanicalh,
camaxquicalh talacasquin natalén. *Taliminilh am4 burro antani xuf Jesus y taliketlapa
nilh clhakatcén, Jesds ketdhui *y lalihudn tdalh pekan cJerusalén. Lhuhua ti tzdculh tata

ramjy clhakatcdn nac tiji antan{ xlacama y makapitzin tzdculh tacay lactzi xmakxpinin
keske y na xtataramiy nac tiji.

°Y lhuhua cristianos ti xtapulaménalh xahua ti xtastalanitilhay chiné tzdculh tama
tasiy:

—jCamaxquihu cécnit Dios! jDios casiculanatldhualh eé chixct huanti xl4 macamimal
°iDios casiculanatldhualh xlimapeksin huantu x14 malakachanit xlacata naquincamapek
siydn nachund la mapeksinalh xamakdn quinquilhtzucutcan rey David! iCalakachixcu
huthu Dios caj xpalacata tu tlahuamal

"Pus chund tanuchd Jests nac Jerusalén, acalistdn alh nac lanca pusiculan xalac Jeru
salén. Y acxnj kotanukolh cataampd xdiscipulos nac Betania porque aya xcasmalankama.

Jestis lacaquilhniy akatum suji porque nitu xkalhiy xtahudcat
(Mateo 21.18-19)

“Lichali tzisa Jests tacaxpd nac Betania y lata xtlahuama x14 tzticulh tzincsa. * Alimakat
ucxilhli akatum suji luu staknit xtdya xapalhma, alh ucxilha para xkalhiy xtahudcat pero
nitu macldnilh acxnj ldkchalh porque ni xquilhtamact xuanit la natahuacay xtahudcat.
“Jesus chiné hudnilh am4 suji:

—Aquit clacasquin pi niaj para chatum cristiano nahuaparay mintahuécat.

Y xtamakalhtahuakén huak takdxmatli huantu huédnilh ama suji.

Jesus caputlakaxtuy huanti xtastanamdnalh nac lanca pusiculan xalac Jerusalén
(Mateo 21.12-17; Lucas 19.45-48; Juan 2.13-22)
©Caj lipuntzi tachalh nac Jerusalén, Jesus tuncédn tanulh nac lanca pusiculan y tzd
culh catamacxtuy huanti antd xtastanamdnalh xahua ti xtatamahuanamdnalh nac xtan
quilhtin pusiculan, camakpuspitnilh xmesajcan huanti xtalakpalimdnalh tumin xahua ti
xtakalhiy xpalokoyucan canaspun y xtastay. *Niajti maxquilh quilhtamacti xlacata natata
nuyachd xlistat nac xtanquilhtin pusiculan. 7Y chiné cahuénilh amakolh lacchixcuhuin:
—Nac xtachuhuin Dios huantu tatzoktahuilanit nac likalhtahuaka chiné huan: “Umé
quinchic luu cajhud nalimaxtucan pi antd naquintakalhtahuakaniy xlihuak cristianos
canjhud xalanin”, pero huixinin aya limaxtunitdtit cumu la xputatzeknican kalhananin.
¥ Makapitzin xmakalhtahuakenacan judios xahua xanapuxcun cura takdxmatli huantu
xl4 xquilhuama huata tziculh talacputzay ldcu natatlahuay xlacata tzek natamakniy,
porque xtapecuaniy lata xcamakalhchuhuiniy cristianos y xlihuak xtacanajlaniy huantu
xl4 xcalitachuhuindn. ** Acxni aya tziculh casmalankén Jesus catatacaxpd xdiscipulos y

cataampa cBetania.

Suji scacnit huantu tilacaquilhnilh Jests
(Mateo 21.20-22)

»Lichalf lacatzisa lacatzi tatitdxtulh antan{ xy4 am4 suji huantu tilacaquilhnilh Jesds
y tadcxilhli pi huak cscackonit lata xakdn hasta xtankdxek. #Pedro lacapastactdyalh y
chiné huénilh Jesus:

—Quim puchinacén, catcxilhti amd suji huantu tilacaquilhni kotdn, aya acscactaya
konit.

2Jesus chiné kélhtilh:

—Hud lilalh xlacata nali pahuanitit Dios. »Pus luu xlicana ccahuaniydn para ticu
nahuaniy eé kestin: “Catakenu la tahuila y capit tajuya nac pupunt”, para xl4 canajlay
y catziy pi chund naquitaxtuy xlicana chund dmaj quitaxtuniy. *Nachunalitim para tacu
namaksquindtit Dios acxni huixinin nakalhtahuakaniydtit, para lipahuanatit y catziyatit
pi x14 amédn camaxquiydn xlicana chund nacaquitaxtuniydn. * Nachunalitim acxni hui
xin{n nakalhtahuakaniy4tit Dios, para ticu mintacristiano taratlahuanitdn y talamakasitzi
nitdn, pus huata pulhd catapati y camatzankenani laquimpi Mintlatican huanti huilachd
nac akapun na nacamatzankenaniydn mintalakalhincn. *Pero para huixinin ni nalama
tzankenaniydtit huantu catlahuaninitdn mintacristiano, pus nachund Mintlaticdn Dios
huanti huilachd nac akapdn na ni caticamatzankenanin mintalakalhincédn.

Huinti nitu taliucxilha xlimapeksin Jestis
(Mateo 21.23-27; Lucas 20.1-8)

“Tataspitpd nac Jerusalén y acxnj xtalakchokopulay Jests nac pusiculan talaktalacatzi
huilh xanapuxcun cura chu xmakalhtahuakenacén judios, xahua lakkolutzinni mapeksi
nanin. #Chiné takalhdsquilh:

—;Tucu xpalacata huix lisitziya lata tu lama nac pusiculan? ;Ticu maxquinitdn lima
peksin xlacata chund natlahuaya?

»Pero Jesus cakélhtilh:

—Pus aquit na huf huantu camén cakalhputzaydn, para huixinin naquilakalhtiydhu pus
aquit na naccahuaniydn ticu quimaxquinit limapeksin xlacata huantu ctlahuay. *Lanchuj
tuncén caquilahuanthu, ;ticu maxquilh limapeksin Juan Bautista xlacata naakmununtn,
pi hud Dios osuchi lacchixcuhuin?

sXlacan tzaculh talalitakalhchuhuindn, xtalakalhasquin y xtalahuaniy:

—Para nahuaniyahu pi Dios malakachalh naquincahuaniydn: “;Lacu chincht ni licanaj
lanitit huantu calitachuhuindn?” *2Y para nahuaniydhu pi hud cristianos limapéksilh na
njlay.

Pus nichund xtalikalhtinamputin porque xtacatziy pi luu lhuhua xcanajlanicanit xla
cata pi Dios xlicana xmalakachanit Juan Bautista naliakchuhuindn xtalacapastacni, hua
xtalipecuaniy xlilhuhua cristianos; y xlacdn ni tacétzilh ldcu natakalhtinan. *Chiné tali
huénilh Jesus:

—Nij ccatziydhu.

Jesus cakalhtilh:

—Pus na njpara aquit cacticahuanin ticu quimaxquinit limapeksin xlacata lata tu aquit
tlan ctlahuay.

Xatakalhchuhuin ti ni xalacudn tasacudn
(Mateo 21.33-46; Lucas 20.9-19)

1Caj lipuntzu Jesus tzdculh camakalhchuhuiniy cristianos, caj calitachuhuinalh aktum
takalhchuhuin, chiné cahudnilh:

—Maktum quilhtamact xuf chatum chixct chalh nac xpucuxtu lhuhua xalichdnat uva.
Xl lihuana stﬂimpécalh, acalistdn tldhualh aktum lanca torre antani natahuacay ti namak
takalha xtachandn. Y na tldhualh xpuchitni laqui ant4 nalakchita xuvas acxni nachay. Ni
makas quilhtamaci x1a camacuentjlilh makapitzin tasacudn xcatacuxtu, x14 alh latamay
makat cachiquin. ?Acxnj ldkchalh quilhtamact lata tzucuy chay y lakchitcdn uvas, x14
malakéchalh chatum xtasacua xlacata nacasquinicdn huantu xlakchén x4 nachipay xata
chitni uvas. *Pero xlacdn tachipalh, lan taakkaximilh, caj chunatd tamacampd y nitu
tamdxquilh tachitni. * Ama xapuchind pucuxtu malakachapd tunujlitim xtasacua, pero
xla taliactalanchipalh chihuix, tadkpaklhli y calahud tahudnilh. *Xapuchind catacuxtu
malakachapa achatum xtasacua, pero x4 maknicancha. Nachuna lhuhua camalakachap4
xtasacudn; huinti camaknicalh y makapitzin calakkaximicalh.

¢’Ama kolutzin ahuatiyd chi xkalhiy chatum xkahuasa luu xlicana xpaxquiy; xlacpu
hudn: “Para nacmalakachay quinkahuasa, max ahuayu natakax matniy huantu naca
huaniy.” Xlicana malakdchalh xkahuasa. Y acxni caldkchalh amd kahuasa, amakolh
tasacudn chiné tziculh talahuaniy: “Hud tama kahuasa ti natamakxteknikoy putum um4
pdcuxtu, huata mejor camaknihu laqui aquinin naquincatamakxteknikoydn.” * Am4 xka
huasa xapuchind amé pucuxtu tachipalh tamédknilh y tatamdcxtulh xtiyatlihua, tdalh
tamakédn nac xquilhapdn pucuxtu.

*Jesus cakalhdsquilh amakolh lacchixcuhuin huanti xtakaxmatniménalh:

—;Tucu huixinin lacpuhuandtit natlahuay ama xpuchina pacuxtu? Pus eé xapuchina
4maj min y nacamaknikoy amakolh ni lacuédn tasacudn y xla nacamaxquiy xpuchandn
tunuj tasacudn.

©’Huixinin, ;Pi nia likalhtahuakayitit la tatzoknit xtachuhuin Dios nac likalhtahuaka?
Lacatum chiné tatzoknit:
Amd lanca chihuix huantu titalakmdkalh tzapsnanin porque titalacpthua pi nitu lima

7

cudn,
huata lanchti hud luu limacuama porque hud anit lijaxkoy lata xlilanca chiqui.

1Pero hud Quimpuchinacédn Dios huanti laclhcanit xlacata chund naquitaxtuy

laqui aquinin caj cacs nalilacahuanghu lata ticu tlahuanit.

?Pus xlacdn xtachilemputin Jests porque xtaakataksnit pi caj xlacsacnit uma takalh
chuhuin xlacata nacalimalacahuaniy. Pero cumu lhuhua cristianos xtalaydnalh huanti
xtacanajlaninit xtachuhuin pus tapécualh chicd natasitziniy, y huata mejor caj taakxtek
yéhualh y taalha.

Kalhasquincdn Jests para mininiy lakaxokonuncdn
(Mateo 22.15-22; Lucas 20.20-26)

5 Caj lipuntzd huanti xtasitziniy Jestis tamalakdchalh makapitzin fariseos xahua ti xtata
yéanalh rey Herodes, caj xtamakalhputzaniputun chicd para ticu njtldn nacalichuhuindn
mapeksinanin laqui chuna natamalacapuy. * Acxni taldkchilh chiné takalhasquilh:

—Makalh tahuakend, ccatziydhu xlacata huantu huix huana luu hud taluléktat, y
huix niticu liquilh puhuana y huaniya huantu nitldn tlahuama, masqui lhuhua huanti
nj taliucxilhputundn, huata lacasquina xliputum cristianos natalakapasa lata ldcu Dios
lacasquin natalatamay. Pus caquilahuanihu, ;pi lakchdn lata clakaxokonuniydhu ama
xapuxcu gobierno xalac Roma? ;Pj tlan clakaxokonuniydhu o nitlén la clakaxokonuma
nédhu?

Jesus xcatziy pi caj xtakalhputzamdanalh y chiné cahudnilh:

—;Tacu xpalacata huatiyd chi quilalacputzananimdhu huantu tlan naquilalimamako
siyahuaydhu? Calitétit okxtum tumin laqui nacucxilha.

“Liminica okxtum tumin, acxnj dcxilhli Jesus cakalhdsquilh:

—;Ticu xlacapun talhcanit eé, y ticu xtacuhuinf tatzoktahuilanit nac eé tumin?

Xlacan takalhtinalh:

—Hud xlacaptn xapuxcu mapeksind romano.

Jests cahuénilh:

—Pus camacamaxquitit gobierno huantu lakchdn gobierno, y nachund camacamax
quitit Dios huantu lakchdn namacamaxquiy4tit.

Xlacén caj cacs talacdhua y niaj xtacatziy tcu natakalhasquimparay.

Jesus kalhasquincdn para talacastacuandn nin
(Mateo 22.23-33; Lucas 20.27-40)

1 Acalistdn tdalh tatachuhuindn Jesds makapitzin saduceos. Umakdlh cristianos xta
hudn pi xlistacni chatum cristiano nj catilacastacudnalh acxni naniy, pus hud xpalacata
talikalhdsquilh:

¥ —Makalhtahuakend, Moisés quincamakxtekninitdn aktum tapéksit, para chatum
chixct naniy naakxtekmakdn xpuscat y nitu takalhilh xcamancén, tlan huatiya chatum
xtald natatamakaxtoka xyastd y natakalhiy xcamancén laqui ni nalaksputa xtacuhuin{
xtald huanti nilh. *Pus maktum quilhtamacut xtahuildnalh kalhatujun lakahuasén lina
taldn, xapuxcu tamakaxtokli, y ni limakas nilh pero nj takdlhilh xcamancén. #Xlichatiy
xtald tatamakéxtokli xyastd, y ni limakas quilhtamacd xl4 na nipd y nipara hua takalhilh
xcamancan. Na chund okspulalh xlikalhatutu. #Y putum xlikalhatujuncén huak tatata
makdéxtokli amd puscat, y nipara chatum takdlhilh xcamancén. Y ni limakas amd puscat
na nilh. ®Chinchu acxnj xlistacnicdn natalacastacuandn nac calinin y natalatamaparay,
;ticuya chixct luu xpuscat dmaj hudn, pus huak tatatamakaxtokli xkalhatujuncén?

#Jesus cakélhtilh:

—Huixinin luu xlicana aktzankanitatit porque ni catziydtit y ni akataksatit ldcu huan xta
chuhuin Dios huantu tatzoktahuilanit nac likalhtahuaka, y na nipara catziy4tit ldcu kalhiy
xlitlihueke Dios, ldcu x14 calikalhimachd xlistacnicdn nin nac akaptn acxnj xl4d nacamalaca
stacuaniy nac calinin. ®Porque acxnj nin natalacastacuandn nac calinin amakolh lacchix

cuhuin xahua lacpuscatnin niaj ti catitamakdxtokli, nipara catitakélhilh xlactzumajancan
huanti natamamakaxtoka, porque chund natalitaxtuy cumu la xdngeles Dios huanti tahui
lananchd nac akapun. **Chd xlacata para natalacastacuandn nin, osuchi ni natalacasta
cuandn, ;pi ni akataksatit ldcu huamputin likalhtahuaka huantu tzokli Moisés acxni x14
tzokli la tachuhuinalh Dios nac akatum actzu quihui acxni xakxkotayama? Chiné hudnilh:
“Aquit xDios Abraham xahua x14 Isaac chu x14 Jacob.” ¥ Antd huamputtn pi huanti tala
madnalh xastacnd nac caquilhtamacu chu huanti aya taninit lacxtum ldmpara xastacnact
talamdnalh, porque Dios ni hud xDioscdn nin sinoque huanti talamédnalh xastacnd.

Jestis kalhasquincdn xatiicu xlimapeksin Dios tlak xlacasquinca
(Mateo 22.34-40)

#Chatum xmakalhtahuakenacdn judios x14 xkalhakaxmatma la xcatalahuanima Jesds
amd lacchixcuhuin, y cumu akétaksli pi tlan xkalhtinanit, na talacatzdhuilh xlacata nakalh
putzay, chiné kalhasquilh:

—Lata xlipacs limapeksin huantu Dios mastanit natlahuaydhu, ;xaticuya tlak xlaca
squinca?

»Jesus kalhtilh:

—Huantu tlak xlacasquinca limapeksin lata xlipacs chiné huan: “Cakaxpdttit chatunu
huixinin xalac Israel, hud Quimpuchinacan Dios xtastum hud Dios, niti achatum andn,
y xmanhud Mimpuchind natlahuaya. *Hud capaxqui y calipdhuanti Mimpuchind Dios
xlihuak minac, xlihuak milistacni, xlihuak mintalacapastacni y xlihuak militlihueke.”
1Y xlikampatiy limapeksin huantu na caj xtachun4, chiné huan: “Calakalhdmanti minta
cristiano xtachund cumu la mecstu lakalhamancana.” Hud lata umakolh kampatiy lima
peksin ni andn akampatum huantu tlak xlacasquinca o huantu Dios lacasquin namakan
taxtiydhu.

2 Ama xmakalhtahuakenacan judios hudnilh Jesus:

—Makalhtahuakend, luu cmatlantiy tu huana, pus xlicana huantu huana, caj xman
chatum Dios kalhiydhu y niti andn achatum. **Pus xlicdna luu quilipaxquitcan Dios xli
huak quinacujcén, xlihuak quintalacapastacnicén, xlihuak quilistacnican y xlihuak quilit
lihuekecédn. Pus huanti tlahuay eé kampatiy limapeksin nac xlatdmat atzind makapaxu
huay Dios nixachund lata ticu nahuilinicdn nac pusiculan, osuchi namakninicdn quitzis
tancdn xlacata naljlakachixcuhuiydhu.

3 Acxni kdxmatli Jesus la akstitum kélhtilh amé chixcd, chiné huénilh:

—Pus huix akatdkspat la Dios mapeksinamputin nac milatdmat, y lampara niaj mdkat
natanuyapi nac xtapéksit Dios.

Acalistan niaj ticu kalhdsquilh para tacu.

Jestis lichuhuindn huanti luu xlicana xtlat
(Mateo 22.41-46; Lucas 20.41-44)

 Antacu xlama Jesds nac pusiculan y tzucupaj camakalhchuhuiniy cristianos, chiné
cakalhasquilh:

—;Tacu xlacata talihudn xmakalhtahuakenacén judios xlacata pi Cristo huanti namin
calakmaxtuydn mat xlitalakapasni xamakdn rey David nahudn? **Porque maktum quilhta
macu huatiyd rey David acxni Espiritu Santo malacpuhudnilh chiné tilichuhuinalh Cristo:
Quimpuchind Dios chiné hudnilh chatum litim ti na Quimpuchina:

“Catahuila nac quimpaxtun xlacata naquintamapeksinana,

hasta acxnj aquit naccamakatlajakoy putum huanti tasitziniydn limacxtum natalakachix
cuhuiydn.”

7Pus, ;lacu chid lacpuhuandtit xlacata Cristo xlitalakapasni nahudn rey David para hua

tiyd David xcacninaniy xlimapacuhuiy, Quimpuchina?

Amad quilhtamacd luu lhuhua xtakaxmatniy xtachuhuin.

Jesus lhuhua huantu caliyahuay xmakalhtahuakenacdn judios

(Mateo 23.1-36; Lucas 11.37-54; 20.45-47)
*Lata Jesus xcamakalhchuhuiniy cristianos chiné cahuanipaé:

—Skalalh catahuildtit ni nacaakskahuimiydn amd mimakalhtahuakenacédn huanti tama
siyuy xley Moisés. Xlacdn tapulatamaputin lacpulhman clhakatcan y na talakatiy huak
nacacninanicén antani nacaxakatlipaxtokcan nac tiji. * Acxni tadn nac pusiculan tala
casquin nacalikalhican tlak lacudn putdhuilh antanicu natatahuilay, y nachun tatla
huay antanicu hui pupaxcua. ©Y huanti canimakancanit lacchajan taakskahuimaklhtiy
xchiccdn, laqui niti mat nacatziy ldcu xtayatcan makas takalhtahuakaniy Dios. Pero nipara
tzind tacatziy xlacata pi atzind xlacdn lan amakolh tapatinan.

Xlimosna chatum limaxken punind
(Lucas 21.1-4)

“ Maktum quilhtamacu Jesds xuf lacatzi antani huilakolh cajas xla limosnas, x4 caj
xcaucxilhma cristianos la xtamajumdnalh tumin; y lacrrico xtamajuy lhuhua tumin. “Caj
lipuntzd chilh chatum punina puscat luu xlicana limaxken xuanit, y nac aktum caja xl4
majulh okxtiy tumin xla cobre niticu tuncdn xtapalh xuanit. ©Jests catasdnilh xtama
kalhtahuakén, chiné cahudnilh:

—Xlicana ccahuaniydn, eé limaxken viuda atzind lhuhua majunit tumin nac caja nixa
chund amakolh lacrrico huanti tamajukonit lhuhua tumin. *Pus xlacdn tamastanit huantu
aya xcaakataxtuninit, pero xl4 tamd puscat caj lata xcatapobre mastakonit huantu xka
lhiy tu xtilimacudnilh.

Jesus lichuhuindn ldcu dmaj laclay lanca pusiculan xalac Jerusalén
(Mateo 24.1-2; Lucas 21.5-6)
'JesUs aya xtaxtumachi nac lanca pusiculan xalac Jerusalén y chatum xdiscipulo chiné
huénilh:
—Makalhtahuakend, cacaicxilhti laklilakatit chihuix huantu licaxtlahuacanit umé
pétzaps xla pusiculan.
*Jesus kalhtilh:
—Luu tlan ucxilhpat umakolh chihuix huantu licaxtlahuacanit eé pusiculan, pero ni
catziya xlacata niaj makas quilhtamacd eé pusiculan niaj catitasiyulh porque am4calh lac
tilhmican y niaj para aktum chihuix catitahui antan{ xcahuilicanit.

Jesus lichuhuindn la amaj sputa caquilhtamacu
(Mateo 24.3-28; Lucas 21.7-24; 17.22-24)

3Y acalistdn catdalh xdiscipulos nac aktum kestin huanicdn Monte de los Olivos. Um4
kestin luu xmalakatancs lanca pusiculan nac Jerusalén xuilacha. Acxni antd téchalh Jests
culucs téhui, y entonces Pedro, Santiago, Juan xahua Andrés taldkalh y chiné tzek taka
lhasquilh:

‘—Clacasquindhu xquilahuanthu tdcuya quilhtamacd chund amaj lakchdn xlacata nalak
ponkamican ama pusiculan. ; Tdcu nalitasiyuy huantu naliucxilhtiyaydhu xlacata nacatzi
yéhu aquinin pi aya kantaxtuma huantu lanchd quilalitachuhuinamandhu?

sJesus cakéalhtilh:

—Cuentaj catlahudtit niti nacaakskahuiydn. ‘Porque lhuhua ti natamin xtachuné cumu
la aquit natalitaxtuputin, y natahudn: “Aquit Cristo”, lhuhua huanti natataakskahuiy
y natacanajlaniy xtachuhuincén. ?Nachunalitim huixinin pimpétit kaxpatatit lata nali
chuhuinancén canijhud talamdnalh guerras, pero huixinin nj capecudntit porque talacas
quin pi pulh chund nalay. Pero putum eé cajcu xquilhtzicut lata tu dmaj lay acalistdn.
sXlilhuhua laclanca pulataman dmaj talalacatahuacay tunu pulataman, y xlilhuhua cachi
quin dmaj talamakasitziy tunu cachiquin. Tiyat lacaxtum amaj tachiquiy nac caquilhta
macu y nalay tatzincstat. Pero putum umd cajcu liquilhtzucuma nahudn lata tu dmaj min
lanca tapatin.

*’Pero huixinin catatlihuéklhtit xpalacata tu nacaokspulaydn porque pimpacéntit cama
camastacandtit nac xpumapeksincén laclanca napuxctn, y nacamapatinican4tit nac xpu
siculancén judios, nacalipincandtit nac xlacatincén reyes caj quimpalacata; chund hui

xinin tlan naquilalichuhuinanhu pi xlicana quilalipahuandhu. **Pus lata nia lakchédn
nahuédn quilhtamaci la nakantaxtuy huantu ccahuanimdn umé quintachuhuin huantu
mastay laktdxtut amdcalh lichuhuinankocén xlicalanca caquilhtamacd y huak amdcalh
lakapascan. Y acxni huixinin nacalipincanatit, ni calipuhudntit xlacata ldcu nahuanitit,
nipara alisok calacapastéctit. Huixinin chund nahuanatit huantu Dios nacamacatziniydn
amd quilhtamac, pus nj huixinin catichuhuinantit sino hud ama Espiritu Santo dmaj chu
huindn mimpalacatacdn. 2 Ama quilhtamact sacstu linataldn taamdnalh talamacamastay
xlacata nacamaknican, y makapitzin nataliakskahuinin hasta masqui xcamancén laqui
nacamaknicdn, y makapitzin lakahuasén nataliakskahuinin hasta masqui xtlatcan laqui
na nacamaknicdn. ®Huak cristianos dmaj casitziniydn caj xpalacata canajlayétit quinta
chuhuin, pero huanti natayaniy y ni nalimakxtektayay xlacata pi quilipahudn hasta lata
natitaxtukoy uma nilactldn quilhtamact pus hud tamd dmaj maakaputaxtiy xlistacni.

“’Acxni huixinin naucxilhdtit pi kantaxtuma huantu titzokli profeta Daniel acxnj tili
chuhuinalh lata ldcu nalikamanancén y lixcdjnit nalimaxtucdn amd lanca xpusiculan Dios
xalac Jerusalén, y antd nac xpulacni nayahuacén tzincun; acxnicd huixinin huanti tala
mananchd nahudn nac xapulataman Judea catatzalalh tuncdn nac calacsipijni. —Huanti
likalhtahuakay eé libro caakétaksli huantu lichuhuinama Jests—. *Y huanti lahuacachd
nahudn nac xakstin xchic, acxni natactay xlacata natzalay, mejor ni catdnulh xlacata
namaxtuy para ticu nalén huantu kalhiy nac xchic. **Nachund huanti anit nahudn nac
xcatuhudn, mejor ni catdspitli cxchic xlacata namin tiyay clhdkat, mejor chunaté catza
lalh. 7 {Koxutanin amakolh lacchajdn huanti luu acxni am4 quilhtamacu tatatatlay y niaj
sacstu talamdnalh nahudn, osuchi huanti tamatziquiy nahuédn cskatacdn! *Calisquinitit
Dios xlacata nitu ticaputlakacandtit acxni luu xquilhta lonkni, * porque lhuhua tapatin
4maj lay amé quilhtamacd cumu necxnict chuna a lay hasta lata Dios titldhualh catux4
huat, y niaj para catilapd acalistdn. *Pero para Dios ni namachokoy amé quilhtamact
la 4maj lay tapatin nipara chastum catiakaputaxtulh; pero x4 catziy huantu tlahuama y
namachokoy porque calakalhamdn cristianos huanti x14 calacsacnit.

1’Y amd quilhtamacu para ticu nacahuaniydn: “Eé caucxilhtit, ama chixcd hud Cristo”,
osuchi tunu ti nahudn: “Uma chixcd hud Cristo”, huixinin ni cacanajlétit. *?Porque
natamin huanti nataakskahuindn y natahudn pi hud Cristo, y tunu ti natahudn pi Dios
camalakachanit xlacata natalichuhuindn xtalacapastacni. Xlacdn natatlahuay laclanca
licdenit tasctjut huantu naliucxilhcdn xlacata takalhiy litlihueke, y laqui tlan natatakska
huinankoy; y na nacaakskahuiputin hasta huanti Dios calacsacnit para tlan cahud nata
matlantiy. ®Hud xlacata ccahuaniydn, luu skélalh catahuilatit porque alisok ccahuanimén
huantu dmaj quitaxtuy acalistan.

Ldcu namimparay Xkahuasa Dios
(Mateo 24.29-35, 42, 44; Lucas 21.25-36)

%’Pero ama quilhtamacu acxni aya titaxtukonit nahudn tapatin, niaj catitasiyulh chi
chin{ nalacapucsuankoy; y pap4 niaj catimaxkakénalh catzisni. * Am4 stacu huantu tahui
ladnalh nac akapun natatamokosa y huak lata tu huf nac akapun natalacchiquikoy y hui
lhaj nalakoy. *Entonces putum cristianos naquintaucxilha aquit Xatalacsacni Chixcd y
cmimaj nahudn nac xlacni puclhni y natasiyuy lanca quilitlihueke xahua quilicédcnit.
7Y aquit naccamalakachay dngeles xlicalanca caquilhtamacu hasta tlak xatankenuy, y
nachund hasta antanf quiakasputa akapun xlacata nacamamacxtumican xlihuak xcaman
Dios huanti calacsacnit.

®’Acdn ucxilhdtit tzucuy akayuja makapitzin quihui y tzucuy akaskatam paray, hui
xinin catziydtit xlacata pi aya talacatzuhuima quilhtamacu lata lhcacndn. #Pus nachuna
litim acxnj naucxilhatit pi aya kantaxtuma huantu lanchi ccalitachuhuinamdn, pus caca
tzitit pi aya talacatzuhuima quilhtamacu lata amdcalh sputcén. *Xlicana ccahuaniydn
pi hasta nia tanikoy nahudn makapitzin huanti lanchd talamanalhct acxni nakantaxtuy
huantu lancht ccalitachuhuinamén. *Luu lacatancs ccahuaniyédn xlacata huak akapin

chu caquilhtamact masqui calaktzdnkalh, pero quintachuhuin nilay catilaktzdnkalh hasta
nakantaxtukoy huak lata tu clichuhuinanit.

Niti catziy ticuya quilhtamaci dmaj min Jests

2’Pero hud lata ticuya quilhtamact osuchi tdcuya hora amaj lakchdn niti catziy, na
njpara aquit Xatalacsacni Chixc, njpara dngeles xalac akapun, huata caj xman Quintlat
Dios catziy. **Pus hud xpalacata ccalihuaniyan luu skalalh y chacatziya catahuilatit porque
nj catziydtit ticuya quilhtamact dmaj lakchdn. *Nachund dmaj quitaxtuy cumu la chatum
chixct huanti an paxialhndn mdkat, pero acxni nia an, camacuentajliy xtasacudn nac
xchic y camacamaxquiy chatunu xtascujutcan, y yahuay chatum nac lanca mélacchi laqui
namalaquiniy xpuchind acdn namimparay. *Pus nachund huixinin skdlalh catahuilatit
porque ni catziydtit tiicuya quilntamacti cdmaj min aquit, para acén tzisuama, osuchi la
naitatlay tzisni, o acxni natasay puyu, osuchi acxni naspalhcahuankoy, o acxni cacuhui
nitd. *Pus luu skalalh catahuilétit porque, ;chi para xamaktum nj licatzihuildtit nahudn
acxnj nactaxtuyachi y lhtatapdtit nahudn? *Eé huantu ccahuanimén huixinin nachuné cla
casquin catacétzilh huak amakapitzin cristianos huanti naquintakalhkalh{y acdn nacmin,
xlacata skalalh catatdhui.

Hugnti tatalamakasitziy Jesus talilacchuhuindn ldcu natamakniy
(Mateo 26.1-5; Lucas 22.1-2; Juan 11.45-53)

' Aktiy quilhtamacu xtzankay xlacata nalakchdn xpaxcuajcan judios xla taakspuntzalin
acxnj xlihuak cristianos xalac Israel xtahuay caxtildnchahu huantu nitu kalhiy levadura.
Amakolh xanapuxcun cura xahua xmakalhtahuakenacan judios tzdculh talilacchuhuindn
xlacata ldcu tlan natachipay Jesus, nataliakskahuinin y acalistdn natamakniy. ?Pero xlacdn
xtaquilhuaménalh:

—Nij cachipdhu acxnj luu xquilhtamact xapaxcuaj taakspuntzalin porque lhuhua cris
tianos natasitziy huanti tapaxquiy.

Chatum puscat liakpaxiy perfumes Jesis
(Mateo 26.6-13; Juan 12.1-8)

*Jesus xanit lakapaxialhnan Simén am4 chixct huanti xmapacsanit acxni xkalhjy aktum
lixcéjnit tajatat huanican lepra, x4 antd xuilachd nac Betania. Jesus xuf nac mesa xuayama
acxnj chilh chatum puscat xlimin patum lameta xatldn perfume xla nardo xdnat luu tapa
raxld xuanit xtapalh ama quilhtamacd. Makéalhkelh lameta y liakpaxikolh perfume nac
xakxaka Jesus. ‘Huanti antd xtahuildnalh lacatzi tziculh tasitziniy ama puscat y chiné
tzaculh talahuaniy:

—;Tucu xpalacata luu caj paxcat tldhualh eé xatlan perfume? *Pus tlan xtilistdcalh
lihuacay aktutu ciento denario tumin, y huantu xtit4stokli xatumin xticalimaktayécalh
laklimaxkenin.

Jesus cakalhakdxmatli huantu xlacdn xtaquilhuamdnalh ¢y chiné cahudnilh:

—;Tucu xpalacata limaaklhuhuiytit eé puscat? Porque huantu x4 tlahuanit luu xli
cana tlan. "Pus huanti laklimaxkenin talaménalh cristianos ankalhind catalamdn nahuén
nac milakstipancdn, y tlan nacamaktayaydtit acxni huixinin nalacpuhuanitit, pero aquit
niaj makas quilhtamacd cacticatalatamdn. ®Huantu x14 tlan lacpthualh pus chuni tl4
hualh, y masqui ni catziy x14 alisok quilitlahuapdxtulh perfumes laqui acxni naquimac
nucdn masqui niaj tu caquilitlahudcalh. °Xlicana ccahuaniyén pi lata chd nicu nalichuhuj
nancan xtachuhuin Dios xlicalanca caquilhtamacu na nalichuhuinancdn huantu tldhualh
eé puscat laqui huak nalilacapastaccan.

Judas catalacaxlay huanti tasitziniy Jests
(Mateo 26.14-16; Lucas 22.3-6)

©Judas Iscariote huanti xtatapeksiy amé xkalhacutiy xdiscipulos Jests alh catachu
huindn huanti xtasitziniy Jesis xanapuxcun cura laqui nacatalacaxlay y nacamacamax
quiy. " Acxni xlacdn takdxmatli huantu xcamalacnunimdcalh xlacdn tapaxuhuakolh, tali

tayénilh pi natamaxquiy tumin; Judas tzdculh lacputzay ldcu natlahuay xlacata namaca
mastay Jesus.

Jestis ahuata catahugydn xdiscipulos cakotantin
(Mateo 26.17-29; Lucas 22.7-23; Juan 13.21-30; 1 Corintios 11.23-26)

2 Acxni ldkchalh amé quilhtamacd xtamakotanin xpax cuajcén judios xla taak spun
tzalin acxni xlacdn tahuay caxtildnchahu huantu nitu kalhiy levadura y acxni camaknicdn
xalactzu borrego huantu lilakachixcuhuinancdn nac amd paxcua, xtamakalhtahuakén
Jesus chiné takalhdsquilh:

—LNI:)CU lacasquina nacandhu caxtlahuaydhu huantu nahuaydhu eé xtamakotanin

axcua’?
be 5Pus Jesus camalakdchalh chatiy xdiscipulos xlacata natacaxtlahuay ama tahud, y chiné
cahuénilh:

—Capim pitit nac cachiquin y antd huixinin naucxilhdtit chatum chixci cucalema
patum stun chichut. Castalanitit **y antani natanuyachd na antd catanutit, cahuanitit xpu
china chiqui: “Huan quimakalhtahuakenacan: ;Nicu hui am4 pulactum chiqui antani nac
catahuay quintamakalhtahuakén tahud xla taakspuntzalin eé tzisn{?” *Xl4 nacalendn, nac
xliquilhmactiy chiqui nacamasiyuniydn pulactum chiqui juerza tzinu calaklanca y pacsa
kalhiy tu tamaclacasquin, antd huixinin cacaxtlahuétit quintahuajcdn huantu nahuaydhu
eé tzisni,

Y amakolh discipulos tdalh nac cachiquin, xlicana chund tamandklhulh lata tu xcahua
ninit Jesus, xlacdn antd tacaxtldhualh tahud huantu natalilakachixcuhuindn xapaxcua
taakspuntzalin.

7 Acxni aya tzisualh, Jesus catdchilh xamakapitzin xdiscipulos *y putum tatdhui xla
cata natahuayén. Acxnj luu xquilhta xtahuayamadnalh Jesds cahudnilh:

—Xlicana ccahuaniyédn pi chdtum natax tuyachd mili putumcan huanti naquimaca
mastay nac xmacancan huanti quintasitziniy.

¥Xlacdn luu snun talipthua y tziculh talakalhasquin chatum achatum:

—;Max aquit cimaj macamastay?

Y chatum huampa:

—;Ahuayu max aquit cdmaj liakskahuinin?

*Jesus cakélhtilh:

—Lata milikalhacutiycdn chatum nataxtuyachd huanti lakxtum quintatamakajuma nac
quimpulatucdn. #Pus chund likantaxtuma huantu tatzoktahuilanit nac likalhtahuaka
huantu naquiakspulay aquit Xatalacsacni Chixcd; pero koxutd ama chixcd huanti dmaj
quimacamastay. jXatldn xtihua pi ni xtilacdchilh!

2Y lihudn xtahuayamdnalh Jesus tiyalh mactum caxtildnchahu, paxcatcatzinilh Dios
xtahud, y acxnj lakchékelh camdxquilh xdiscipulos y chiné cahuénilh:

—Catiyétit y cahuétit eé caxtildnchahu porque hud litaxtuy quintiyatlihua.

= Acalistdn tiyapd patum vaso xchuchut uva, paxcatcatzinilh Dios, camédxquilh xtama
kalhtahuakén; y huak talikétnulh acatzunin huantu xtajuma cvaso. *Y chiné cahuénilh:

—Hud eé xchuchut uva litaxtuy quinkalhni huantu nastajtamakén xpalacatacdn putum
cristianos laqui nacatzicdn liputum pi Dios tlahuanit xasasti xtalacaxlan la nacalakmaxtuy.
»Xlicana ccahuaniyén pi niaj maktum cactilikétnulh xchichut uva hasta acxni namalak
chanfy quilhtamact la naclikotnin tunu xasasti xchtichut uva nac xpaxtin.

Jesus lichuhuindn xlacata Pedro dmaj huan pi ni lakapasa
(Mateo 26.30-35; Lucas 22.31-34; Juan 13.36—38)

* Acxnj la taquilhtlikolh kampatum salmo taampa nac amd kestin huanicdn Monte de
los Olivos. #Y antd cahudnilh Jesus:

—Eé tzisni putum huixinin naquilatzalamakandhu. Pus chund dmaj kantaxtuy la titzék
nulh chatum profeta acxni malacpuhudnilh Dios: “Aquit nacmastay quilhtamact camak
nicalh xmaputzuayind borregos y putum borregos natatakahuanikoy.” *Pero acxni aquit
naclacastacuandn nac calinin pulh nacamparay nac Galilea laqui antd natanoklhachdhu.

»Pedro huénilh:

—Masqui putum catatzalamakén, aquit ni cactiakxtekmakan.

*Pero Jesus hudnilh:

—Xlicana cuaniydn pi eé tzisn{ acxni nia tasay nahudn xlimaktiy puyu, huix huanitatd
nahudn maktutu pi ni quilakapasa.

“Pero xl4 chiné huanipa:

—Masqui na acxtum xquintamaknicanti, pero ni cactthua pi ni clakapasan.

Y xamakapitzin discipulos huak chund tahudnilh.

Jesuis an kalhtahuakaniy Dios nac Getsemani
(Mateo 26.36-46; Lucas 22.39-46)
o 11%cxni tachalh nac aktum caquihuin huanicdn Getsemant, Jesus chiné cahudnilh xdis
cipulos:

—Uu catahuilakétit lihudn ucdmaj kalhtahuakaniy Dios.

» Xman hud catdalh Pedro, Santiago y Juan alacatunu célelh. Antd caj xamaktum tzi
culh liakatiydn y lilipuhudn tu xdmaj akspulay. *Y chiné cahuanilh:

—Luu xlicana cmaklhcatziy aktum talipuhudn nac quinacu, lampara cdmaj niy. Ut cata
huilatit pero ni calhtatdtit.

»Jesus alh tzind antanf tlak lakamdkat, tatzokdstalh nac catiyatni, hudnilh Dios para
tlan ni xmdxquilh tapatin huantu xdmaj lakchdn. *°Y chiné kalhtahuakdnilh Dios:

—Quintlat Dios, huix huak tlan catuhud tlahuaya, pus para huix lacasquina ni caqui
gagqui eé tapatin, pero ni calalh huantu aquit clacasquin sinoque hud calalh mintapaxu

uén.

7 Taspitpd antan{ xtahuildnalh xtamakalhtahuakén pero xlacdn putum xtalhtatamd
nalh. Chiné hudnilh Pedro:

—Simdn, ¢lacu pi lhtatdpat? ;Lacu pi nilay lacatayani canacaj aktum hora talhtata?
s Skélalh catahuilatit y cakalhtahuakanditit Dios laqui ni natatlajiyatit acxni nacatzaksaca
n4tit. Pus masqui milistacnicdn luu xlicana akstitum lipinatit xtalacapastacni, mintiyatli
huacén nj tayaniy porque ni kalhiy litlihueke.

»Jesus ampd kalhtahuakaniy Dios y chunalitiim quilixakatlilh cumu la xapulh. *Aca
listdn ampd antan{ xtahuildnalh xdiscipulos pero xlacdn xtalhtatamanampa porque
niajlay xtalacatayaniy xlakastapucén talhtata. Y acxni tziculh caxakatliy Jesus, xlacdn nj
xtacatziy lacu natakalhtindn. # X14 ampaj kalhtahuakaniy Dios xlimaktutu, y acxni quités
pitli chiné cahuénilh:

—¢Pi chunact lhtatapdtit y jaxpatit? Niaj chund catlahudtit porque aya lakchanit quilh
tamacu la naquimacamastacdn aquit Xatalacsacni Chixcd nac xmacancédn huanti quinta
sitziniy. “Lalihudn cataquitit porque aya mima huanti naquimacamastay.

Jestis chilencdn
(Mateo 26.47-56; Lucas 22.47-53; Juan 18.2-11)

#Jesus xchuhuinamajcd acxnj taldkchilh lhuhua cristianos hud xcapulanitilhay xdis
cipulo huanicén Judas Iscariote. Catuhud xtalimin, huint{ xlimin espada, makapitzin ya
quihui. Umakglh lacchixcuhuin hud xtamalakachanit xanapuxcin cura, xahua xmakalh
tahuakenacan judios y lakkolutzinni huanti xtamapeksindn. “Judas huanti macamastalh
xcahuaninit ldcu natalilakapasa laqui natalén:

—Huanti quit naclacatzuca hud cachipdtit y calipftit.

= Acxni ldkchalh, laktalacatzthuilh y chiné huénilh:

—Ut clakmimén, makalhtahuakena.

Lanchund huanikolh lacatzucli. *Y makapitzin tachipalh Jesus laqui natalén cumu la
chatum tachin.

“Chatum xdiscipulo xtat mdxtulh xespada y cactinilh xtakén chatum xtasacuacdn
huanti xtamalakachanit xanapuxcun cura. *Jests cahudnilh amakolh lacchixcuhuin:

—;Thcu xpalacata huixinin tanitétit quilachipaydhu cumu la chatum kalhana y hasta
litanitétit espada xahua quihui? *Chali chali aquit antd xquilaucxilhdhu acxni xaccama
kalhchuhuiniy cristianos, pero necxni xquilachiléhu; pero juerza hud chund quilitdxtulh
xlacata nakantaxtuy huantu tatzoknit nac likalhtahuaka tu dmaj quiakspulay.

*Y putum xdiscipulos tatzalamékalh, sacstu taakxtekydhualh Jesus. *Pero chatum xdis
cipulo cstalanima antani xlaclemaca Jesds nac pumapeksin; acxni ucxilhca na xamdcalh
chipacén. *2Chipanica clhdkat, pero cumu caj xamactum caj la sdbana, huata x14 tapux
tulh clhdkat y xalhtantala tzalalh.

Xanapuxciin cura tamakalhapaliy Jesus
(Mateo 26.57-68; Lucas 22.54-55, 63-71; Juan 18.12-14, 19-24)

“s*Huata Pedro na tistaldnilh tlak tzind lakamdkat hasta lichdncalh Jests nac xpuma
peksincan cura y antd x14 tamédkxtekli antan{ xtahuildnalh policias y tzdculh cataskén.
Putum xanapuxcun cura xahua lakkolutzinni huak tatamacxtimilh xahua xmakalhtahua
kenacén judios. Caj lipuntzu liminca Jests nac xlacatin xapuxcu cura.

s Makapitzin xanapuxcun cura xahua huanti xalactalipahu mapeksinanin tzdculh talac
putzay lacu tlan natamakniy Jesus, pero nitu tamacldnilh huantu nataliyahuay. *Masqui
makapitzin cristianos catuhud tziculh tahudn huantu xtaliyahuay pero acalistdn xtzucu
paray talalimaaklhuhuiy porque ni acxtum xtalicatziy huantu xtaaksaninamdnalh. Y
makapitzin tatdyalh, chiné taliakskahuinalh:

®» —Aquinin ckaxmatnitdhu pi chiné hud tamd chixcd: “Aquit naclactlahuay eé xpusi
culan Dios huantu tacaxtlahuanit lacchixcuhuin pero caj xliaktutu quilhtamacd aquit nac
tlahuay aktum pero atzind xatldn nixachund huantu tlahuanit lacchixcuhuin.”

»Pero nipara chund acxtum xtalicatziy huantu xtaliaksaninamdnalh y nitu xtamat
lantiy huantu xtaliyahuamdnalh.

© Acxnj tdyalh huanti luu xapuxcu cura, chiné hudnilh Jesus:

—¢Lacu pi nitu catikalhtinanti? ;Pi nj kaxpatpat lata ticu taliyahuamdn umakolh lac
chixcuhuin?

“Jesus nitu kalhtinalh, caj xman cacs tdyalh. Pero amd xapuxcu cura amaktum kalhas
quimpd y hudnilh:

—;Pixlicana huix Cristo huanti Xkahuasa Dios?

2Jests hudnilh:

—Xlicana aquit Cristo. Y namin quilhtamact acxni huixinin naucxilhdtit la aquit Xata
lacsacni Chixcu cuilachd nahudn nac xpaxtin Dios, y nachund la aquit cmimaparachd
nahudn nac xlacni puclhni.

© Ama xapuxcu cura xtitli clhdkat laqui putum nacatzicdn pi sitzilh, y cahudnilh
xcomparfieros:

—;Tucuajya testigos tilacasquinghu? “Caj xpalacata xtachuhuin eé chixct talalacata
quinit Dios, aya kaxpattit. ; Ticu natlahuaniyahu, huixinin lacpuhuan4tit?

Xlihuak huanti ant4 xtahuildnalh takalhtinalh:

—iMejor camaknicalh!

»Makapitzin tziculh talacachujmaniy, talilakdchilh mactum lhakat, talakakaxilh y
chiné tzdculh tahuaniy:

—Camalakchipini, ;ticu lakakaxin?

Lanchuna tatlahuakolh camacamaxquicalh policfas y xlacdn nachund tzaculh talaka
kaxiy.

Pedro nj litayay para lakapasa Jesus
(Mateo 26.69-75; Lucas 22.56-62; Juan 18.15-18, 25-29)
s Antan{ xcataskoma Pedro makapitzi policfas chilh chatum csquitihuind xapuxcu cura.
 Acxnj cxilhli pi antd cskoma, cacs lacacdcnilh y chiné hudnilh:
—Huix na xtalapulaya Jesus xalac Nazaret.
“Pedro ni litdyalh y kélhtilh:
—Ni aquit, ni clakapasa tama chixct huanti huix huanipat.
Téxtulh nac quilhtin antani lactanucén acxnitiyd tdsalh tantum puyu. ®Ama4 squiti
huind cacs lacaucxilhpd Pedro y tziculh cahuaniy huanti antd xtalaydnalh:
—Xlicana hud eé chixci na xtamakalhtahuakén Jests.
?Pedro nj litayapa para cana lakapasa, y caj lipuntzd amakolh policfas huanti antd xta
huildnalh lacatzu tzdculh tahuaniy:

—Xlicana huix na xtalapulaya Jests porque huix xalac Galilea, caj hud tuncdn mintachu
huin tldn lilakapascana.

"Pedro tzaculh liaklhuhuatnan y chiné cahuénilh:

—Te Dios nj clakapasa aquit tamd chixct, y hasta ni ccatziy ticu lichuhuinampadtit.

2 Acxn] kdxmatli pi tdsalh xlimaktiy puyu x14 lacapdstacli huantu xuaninit Jesus: “Acxni
nia tasay nahudn xlimaktiy puyu huix pimpat huana maktutu pi ni quilakapasa.” Pedro
luu xlicana lipdhua acxni lacapastackolh pi xlicana kantdxtulh huantu xuaninit Jesds y
tzaculh tasay.

15

Pilato makalhapaliy Jesus
(Mateo 27.1-2, 11-14; Lucas 23.1-5; Juan 18.28-38)

' Acxni xkakakolh amad tzisn{ tatamacxtumipd xanapuxcun cura chu xmakalhtahuake
nacén judios xahua lakkolutzinni, y tachin télelh Jests nac xlacatin mapeksin4 Pilato. 2X14
makalhapalilh Jests y kalhasquilh:

—;Pi xlicana huix xreycan judios?

Jesus kélhtilh:

—Xlicana huantu quilhudmpat porque aquit xlicana rey —hudnilh.

>Y huanti xtasitziniy catuhud tzdculh taliyahuay taaksanin. *Pilato tdyalh y hudnilh
Jesus:

—;Lécu pi nitu catikalhtinanti? ;Pi ni kaxpata pi catuhud taliyahuaman umakolh lac
chixcuhuin?

sPero Jesus nitu kalhtinalh y hud xlacata niaj c4tzilh Pilato ticu nakalhasquin.

Pilato limapeksindn camaknicalh Jestis
(Mateo 27.15-31; Lucas 23.13-25; Juan 18.38-19.16)

¢ Acxni xlakchdn xapaxcua taakspuntzalin xlismaninit Pilato xmakxtéka chatum tachin
porque chund xtalisquiniy putum lacchixcuhuin. 7Y nac pulachin xtanuma chatum tachin
xuanican Barrabds chu xcompafieros huanti xtamalacatzuquinit tasitzi nac xcachiquincn
y lhuhua cristianos xtamakninit. *Y caj lipuntzd tachilh lhuhua cristianos, tzdculh tas
quiniy Pilato xlacata nacamakxtekniy chatum tachin cumu la xtalismaninit. °Pero Pilato
cakalhasquilh:

—;Pilacasquindtit huixinin cacmékxtekli xreycan judios?

Porque Pilato xcatziy pi caj xtaquiclhcatzdn xanapuxcun cura por eso xtalimacamax
quinit. *Pero xanapuxcun cura lalihudn tzdculh tamakalhchuhuiniy cristianos laqui
mejor catasquilh xlacata camakxtékca Barrabas. *Pilato cakalhasquimpa:

—;Y tacu lacasquinatit nactlahuaniy ama chixcd huanti huixinin huaniyatit xreycan
judios?

BXliputum cristianos tzdculh taquilhdn:

—iCapekextokohuaca nac cruz!

“Pilato cahuanipa:

—;Pero tdcu nitldn tlahuanit?

Pero xlacdn caj tzucupaj taquilhén:

—iCapekextokohuacdcalh nac cruz!

»Cumu Pilato ni xlacasquin ticu nasitziniy pus hud limakxtekli Barrabds y mapeksinalh
xlacata nakesnokcan Jesus, acalistdn camacamdxquilh tropa laqui xlacdn natapekextoko
huacay nac cruz.

1 Amakolh tropa télelh calakudn pero cxpulacni xpumapeksin Pilato antanicu putum
tropa xtatamacxtdminit. VXlacdn tamaldkxtulh clhakat Jesds y tamalhdkelh mactum
xapustapuhua lhdkat cumu la xla rey, y taacuililh nac xakxaka aktum corona xla lhtucin.
1Y tzticulh tamatasiy:

—iCanecxnicahud calatdmalh xreycan judios!

¥Tziculh taliaksnokmiy kantum lasasa y talacachujmanilh, talakataquilhpdtalh y tata
tzokostdnilh xtachund cumu la tlahuacén nac xlacatin chatum rey. * Acxni talikamanan

kolh, tamaldkxtulh am4 xapustapuhua lhdkat y hud tamalhdkelh huantu luu clhékat Jesus.
Acalistdn tatamacxtulh nac quilhtin y télelh antani napekextokohuacacan nac cruz.

Jestis pekextokohuacacdn nac cruz
(Mateo 27.32-44; Lucas 23.26-43; Juan 19.17-27)

2 Chatum chixci xalac Cirene xuanicén Simén xlakahuasan xcahuanican Alejandro y
Rufo, xl4 xquitaspitma nac xcatuhudn y antd xtitaxtuma antanf xtalaydnalh tropa acxnj
tachipapdxtokli makapitzin tropa y akchd tamalénilh xcruz Jesds. *Anta Iéncalh Jests
nac aktum kestin xuanicdn Gélgota. Eé tachuhuin huamputin: Cxacliicut Nin. » Acxni
ant4 lichdncalh Jesus, maxquicalh nahuay cuchu huantu xlakmacancanit licuchu laqui ni
namaklhcatziy huanicdn mirra. X14 caj makalhuanicalh y ni hualh.

#%Camaknajatza hora xuanit acxnj pekextokohuacacalh nac cruz. Amakolh tropajni
tztculh talimacdn suerte clhdkat Jesus laqui xaticu nalakchdn. *Nac xacpun cruz xtoko
huacécalh pitzu péklhat antd xuan ticu xpalacata xlimaknjicanit, y nac paklhat chiné xta
tzoknit: “Hud eé chixct xreycan judios.” Y na antd xcapekextokohuacacanit chatiy kalha
nanin, chatum xpekstécat Jests y chatum xpekxuqui. #Pus chund likantdxtulh huantu xta
tzoktahuilanit nac likalhtahuaka lata tu xdmaj paxtoka Cristo: “Cumu la chatum kalhana
limaxttcalh.”

»Catihud ti antd xtatitaxtuy mar{ xtalikalhkamandn, xtatalacalhcata y chiné xtahuaniy:

—iChinchti cumu huana pi nalactlahuaya lanca quimpusiculancédn y caj liaktutu quilh
tamact nayahuaya tunu atzind xatldn! *;Ticu chi lani? ;Lacu pi nilay chu tactaya nac
cruz y calakmaxticanti mecstu?

' Makapitzin xanapuxcun cura xahua xmakalhtahuakenacén judios, nachund xtalikalh
kamandn, chiné xtahuén:

—iChincht cumu tlan camapdcsalh atunu cristianos pus chid calakmaxticalh sacstu!
2 Para x14 xlicana hud Cristo osuchi xreycan judios sacstu catdctalh nac cruz xlacata
naliucxilhdhu y chund chd nacanajlaniydhu.

Amakolh kalhananin nachund xtalikalhkamandn.

Jesuis niy nac cruz
(Mateo 27.45-56; Lucas 23.44-49; Juan 19.28-30)

» Amd quilhtamact, max cumu luu tastiinut xuanit, acxni chunat4 lata capucsuankolh
nac amd pulataman y hasta camaktutu hora xalac cakotanun acu caxkakapd. *Y na luu
acxnitiyd chti am4 hora Jesus luu palha chiné catésalh:

—Eloi, Eloi, ;lama sabactani? —eé tachuhuin huamputtn: “Pap4 Dios, ;tiicu xlacata qui
liakxtekmakanita eé quilhtamactu?”

»Makapitzin lacchixcuhuin huanti anté xtalaydnalh takdxmatli y chiné tzdculh tala
huaniy:

—J6! Cakaxpdttit, tasanima profeta Elfas.

*Chatum tokosun alh lilupa xaxcuta vinagre caj la pandmac y maakdnulh nac kantum
lasasa quihui, litamacaydhualh laqui nahuay Jesus. Y chiné cahudnilh makapitzin:

—Calakelh para namin mactiy profeta El{as.

 Amaktum luu palha tésalh Jesus y aya tuncan nilh. ** Acxni nilh Jests am4 lanca lhakat
xlflakatlapanancan nac lanca pusiculan xalac Jerusalén pumakatiy hud lata sacstu taldc
xtitli tzucuchd talhmdn hasta tutzd. * Chatum capitdn romano antd xlaya lacatzd antan{
xuaca Jesus, x14 huak kdxmatli ldcu chuhuinalh y dcxilhli acxni nilh. X14 chiné hué:

—Xlicana, eé chixct Xkahuasa Dios xuanit.

Y antd na caj mékat xtalacamiydnalh makapitzin lacchajén, na antd xlaya Maria Mag
dalena, Marfa xtz{ Santiago xataju y José, xahua Salomé. *Umakdlh lacchajan xtastala
nitlahuanit Jesds acdn canjhud xan, y xlacdn xtamaktayanit acxni xlamacha nac Galilea.
Xahua ant4 xtaydnalh amakapitzin lhuhua lacchajan huanti lacxtum xtataminit Jests nac
Jerusalén.

Jestis macnucdn
(Mateo 27.57-61; Lucas 23.50-56; Juan 19.38-42)

2 Acxni xkotanuyd amd ahuatiyd quilhtamacu acén tlan scujcdn porque xtamakotanin
quilhtamacd acxni putum judios xtajaxa, ¥ milh chatum talipahu chixcd huanti na xmak
tapeksiy nac xpumapeksincdn judios nac Jerusalén xuanicén José x14 xalac Arimatea. Eé
tlan chixcd xuanit, xlipahudn Dios y xkalhkalhima acxni Dios nalimin laktaxtut. José
kélhilh licamama y tdnulh nac xpumapeksin Pilato, hudnilh xlacata camdxquilh quilhta
macu nadn mactiy xtiyatlihua Jesus. #Pilato cacs lacdhua acxni cétzilh pi aya xninit Jests
y tasénilh capitdn xlacata nakalhasquin para xlicana aya xninit. ** Acxnj hudnilh capitan
pi xlicana aya xninit x14 médxquilh talacasquin José xlacata calelh xtiyatlihua Jests. *José
tamdhualh mactum sdbana y alh mactiy nac cruz xtiyatlihua Jesus, hud lipumadksuitli, y
acalistdn mdcnulh nac aktum tahuaxni huantu aya xuaxcanit nac xlacén sipi y lihuana
lilakatélalh aktum lanca chihuix antanf xlactanucédn. ¥ Mar{a Magdalena y Marfa xtz{ José
xlacdn tatcxilhli antanf macntcalh.

16

Jestis lacastacuandn calinin
(Mateo 28.1-10; Lucas 24.1-12; Juan 20.1-10)

'Titaxtukolh sdbado acxni niti cscuja, y acxni tzisualh huatiyd ama quilhtamacd, Marfa
Magdalena, Maria xtz{ José y Santiago, xahua Salomé, xlacan tdalh tatamahuay xalacuédn
perfumes laqui natadn talitlahuapuxtuy xtiyatlihua Jesus. *Lichalf domingo luu lacatzisa
tatdquilh y tdalh antan{ xmacnucanit Jesus cajcu xtaxtumachi chichini. *Sacstucén chiné
xtalahuanitilhay:

—;Ticu chi namatakenuy cahud am4 lanca chihuix huantu lacahuilicanit amé lhucu?

“Pero acxni tachalh tatcxilhli pi tama lanca chthuix huantu xlilakatalacanit nac lhucu
aya xmatakenucanit. *Tatdnulh tzind nac xpulacni lhucu y ant4 tadcxilhli pi xuf chatum
kahuasa, pero luu snapapa xlhdkat y pulhmén huantu clhakanit, xlacan luu lan tapecualh.
¢Pero xl4 chiné cahuénilh:

—Ni capecudntit. Huixinin putzay4tit Jesus xalac Nazaret huanti pekextokohuacacalh
nac cruz. Pero x4 aya lacastacudnalh nac calinin. Masqui luu caucxilhtit ut niti antan{
xtaramicanit. Xahuachi capitittd y cacahuanipitit xdiscipulos xahua Pedro xlacata pi
nacapulaniydn nadn ama nac Galilea y antd naucxilhapitit porque chund ticahuanin.

¢ Amakolh lacchajdn xtapecuacén tzdculh talhpipiy; lalihudn tatdxtulh y tokosun tdalh.
Pero niti tuncan talitachuhuinalh huantu xtaucxilhnit porque xtapecuaxniménalh.

Jestis tasiyuniy Maria Magdalena
(fuan 20.11-18)

* Acxni nia cxkakakoy amd quilhtamact domingo Jesus xlacastacuananittd nac calinin;
pero pulh Marfa Magdalena tasiytnilh laqui x14 naucxilha pi lama xastacnd. Hud eé puscat
huanti xtamacxtuninit kalhatujiin xespiritu akskahuini. * Acxni x14 ucxilhli Jests x14 cald
kalh amakolh xcompafieros Jesus huanti makas quilhtamacd xtatalatapulinit y cahudnilh
lacu xucxilhnit, xlacdn xtalipuhuamdnalh y xtatasaxnimdnalh. Pero acxnj xlacdn cahua
nicalh pi Jesus xlacastacuananit y xlama xastacnd, ni tacanajlalh.

Jestis catasiyuniy chatiy xtamakalhtahuakén
(Lucas 24.13-35)
2Caj lipuntzu na catasiyunilh chatiylitum xtamakalhtahuakén xlacdn xtaydnalh nac
tiji xtaamdnalh nac aktum cachiquin; catasiyinilh laqui nataucxilha pi xlama xastacnd.
B Acxni taucxilhkolh, xlacédn lalihudn tatdspitli y tdalh talitachuhuindn xamakapitzin dis
cipulos pi xlicana xlacastacuananit. Pero xlacdn nipara chund tacangjlalh.

Amd tascijut huantu natamakantaxtiy apdstoles
(Mateo 28.16-20; Lucas 24.36-49; Juan 20.19-23)
Y acalistan litim Jesus catasiytnilh pacs kalhacahuitu xdiscipulos laqui natacanajlay
pi xlicana lama xastacnd. Xlacdn xtahuildnalh nac mesa xtahuayamdnalh; x14 calaca
quilhnilh tzind porque luu ni xtacanajlaputin para xlicana xlama xastacnd, porque caj

taliaklhuhudtnalh acxni xlichuhuinancanit pi xlacastacuananit. * Acalistdn acxnj xlacdn
lacatum xtatamacxtuminit chiné cahuénilh:

—Capitit xlihuak cachiquin huantu tahuildnalh xlicalanca caquilhtamacu y cacalima
kalhchuhuinitit xlihuak cristianos eé quintachuhuin huantu mastay laktdxtut. *Huanti
naquintalipahudn y natataakmunuy natalakmaxtuy xlistacnican, pero huanti ni naquilipa
hudn pus dmaj malaktzankey xlistacni nac xlacatin Dios acxni nacamaxokonicdn huantu
tatitlahuanit. Y xlacdta natacatziy pi Dios lama nac milatamatcdn makapitzin huanti
naquintalipahudn nacamaxquican litlihueke xlacata tlan natamapacsay huanti camaka
tlajanit xespiritu akskahuin{ y tlan natalichuhuindn tipakatzi tachuhuin huantu xlacan
nia xtacatziy. *Hasta tlan natachipay luhua y nitu caticatlahudnilh, y para tiicu natahuay
huantu kalhiy veneno nitu catitalildnilh, y caj xmacdan tlan natalimapacsay tatatlanin.

Jestis an nac akapun
(Lucas 24.50-53)
¥La chund catachuhuinankolh Quimpuchinacén Jesus tziculh tatalhmaniy y alh nac

akapuin antanf{ huilachd Dios. ?Y acalistdn amakolh xtamakalhtahuakén tatdcaxli y tdalh
antanf{ tahuildnalh lactzu cachiquin, tziiculh tamakalhchuhuiniy cristianos xtachuhuin
Cristo huantu mastay laktdxtut. Y cumu Dios xcamaktayama xlacdn xtatlahuay lhuhua
laclanca licdcnit tasctjut laqui chund nacatzican pi Dios xlama nac xlatamatcén y xlicana
xtalichuhuinamdnalh xtalacapastacni.

Lipaxuhu Xtamacatzinin
San Lucas

San Lucas ni caj xman liucxilha Jestis cumu la xmaakaputaxtinacdn xnatachiquin israel
itas, huata x14 limacdn pi hud xmaakaputaxtinacan xlihuak cristianos huanti tahuildnalh
nac caquilhtamacd. Huan pj acxni x14 tzdculh lacapastaca ldcu natzoka um4 xtatzokni
huantu lichuhuindn xlatdmat Jesus pulh luu lihuana putzdnalh y kalhasquininalh lacu
lacéchilh Quimpuchinacan y lacu luu quitdxtulh nac xlatdmat xlacata pi “titum nahuiliy
lata lacu titaxtunit.” Chund tldhualh laqui nalimacuaniy chatum xamigo huanti xuanican
Tedfilo, y laqui nalilatamay nac xlatdmat y lihuana naakataksa ama tachuhuin xpalacata
Cristo huantu aya xlimakalhchuhuinicanit y chund nataluloka pi xlicana huantu huancén.

Amad tachu huin Tedfilo nac xata chuhuin griego huam putin “Xamigo Dios”, pero
xamaktum para huint{ chund xlimapacuhuicdn xtacuhuin{ Teéfilo, osuchi xamaktum
para huata Eué xcaquilhchanima xlihuak huanti aya xtalipahudn Dios, caj xpalacata xta
canajlatcdn huantu xtakalhiniy cumu xtalipahudn, ahuayu para hud xcalimapacuhuiy o
xcalimaxtuy “Xamigo Dios”.

' Amigo Tedfilo: Luu xlicana lipaxthu ctzokniydn amd tachuhuin huantu lhuhua cris
tianos tatzaksanit lihuana xtatzokputin lata ticu kantdxtulh nac xlatdmat Jesucristo y
luu ljhuana xtamalactitumiputdn, ?chund cumu la quincalitachuhuinanjtdn huanti luu
man taucxilhnit lata lacu titzucuchd, y acalistdn xlacdn na tzdculh taliakchuhuinén eé
tachuhuin porque xtacatziy pi xlicdna huantu xtalichuhuindn. * Aquit na luu lihuana cpu
tzananit y ckalhasquininanit xlihuak huantu quitdxtulh hasta lata lacu luu titzucucha, y
ldmpara luu tlan clacpuhudn pi nactzokniydn y nacmalactituminiydn putum huantu qui
taxtunit nac xlatdmat Quimpuchinacén, ‘laqui nachund huix nacatziya lihuana huantu
aya limakalhchuhuinijcanita.

Chatum dngel an macatzinindn pi nalacachin Juan Bautista

°Pus lanchi nacuaniydn lacu luu minitancha eé tachuhuin: Améd makén quilhtamacu
acxnj Herodes gobernador xuanit nac Judea, na acxnj xlama chatum cura xuanicdn Zaca
rias xl4 ant4 xcatatapeksiy makapitzin cura huantu makdn quilhtamaxct timalacatzu
quichd Abias. Xpuscat Zacarias xuanican Isabel, x14 na xlitalakapasni xuanit ama huanti
luu xapulh cura xuanicdn Aarén. ¢Zacarias chu Isabel luu akstitum xtalamdnalh nac xla
catin Dios y xtalaktzaksamdnalh huak tlan natamakantaxtiy xlimapeksin Quimpuchi
nacén, xlicana luu tlan xtacatziy. ’Xlacdn nji xtakalhiy xcaman, xahuachf luu xlacxtumcén
xchatiycan aya xtakolumdnalh.

*Maktum quilhtamacd acxni ldkchalh lata ldcu natalakachixcuhuindn amakolh cura
antanicu xmaktapeksiy Zacarias, pus huata antd alh nac lanca xpusiculan Dios xalac
Jerusalén. °Y cumu luu chund xtalismaninit cura natamacan suerte laqui natacatziy
xaticu nalakchdn laqui pulh natanuy y nalakachixcuhuindn, pus huata hud ldkchalh Zaca
rias natanuy antanicu xlakachixcuhuicdn Dios huantu huilachd nac xpulacni lanca pusi
culan laqui anté nalhcuyuy ciensus. *Lihudn clhcuma ciensus xamakapitzin xlilhuhua
cristianos xtakalhtahuakanimdnalh Dios nac xaquilhtin. Y caj xamaktum xdngel Quim
puchinacén tasiyanilh Zacarias y dcxilhli pi antd nac xpekstécat xlaya altar antanicu
clhcuma ciensus.  Acxnj Zacarfas ucxilhli amd dngel pécualh y niaj para xcatziy ticu nat
lahuay. *Pero angel chiné huénilh:

—Ni capécuanti Zacarfas, porque luu lakatiy Dios la kalhtahuakaniya, x14 aya kaxmatnit
huantu huix maksquina y mimpuscat Isabel 4maj malakatuncuhuiy chatum actzu skata
y huix nalimapacuhuiya Juan. *Huix luu xlicana nalipaxuhuaya minkahuasa y nachund
xamakapitzin xlilhuhua cristianos natalipaxuhuay acxni x14 nalacachin, * porque ama
minkahuasa luu xlicana lanca tasctjut nakalhiy nac xlacatin Dios. X14 nj catthualh cuchu,
y kalhiy nahudn xlitlihueke Espiritu Santo hasta acxni nia lacachin nahuén. *Y lhuhua

cristianos xalac Israel huanti takalhakaxmatmakanit Quimpuchinacdn x14 nacamaakatak
sniy pi xman hud Dios nakaxmatkoy y chund xlacdn natalipahuamparay. ” Ama minka
huasa Juan napulaniy Quimpuchinacdn huanti mima, y nachund nakalhfy xtalacapastacni
chd xlitlihueke huantu xkalhiy xamakdn profeta Elias laqui nacalakpaliniy xtalacapastac
nicén xnacujcan xanatlatni laqui natapaxquiy xcamancén, y huanti luu laclipecudnit xta
lacapastacnican x14 nacamasiyuniy lcu natakalhakaxmatnindn huantu Dios calimapek
siputin. Y chund x14 nacamakalhchuhuiniy cristianos laqui chacatziya natakalhkalhiy
Quimpuchinacén huanti namin.

1 Zacarfas kalhdsquilh am4 dngel:

—;Pero lacu chu naclicatziy para xlicana huantu quihuanipat? Porque aquit aya kolutd
y nachund quimpuscat na aya tzicana.

¥ Ama angel chiné kélhtilh:

—Aquit quihuanicén Gabriel, y aquit ctascujma Dios, xl4 quimacaminit laqui nacta
chuhuinandn y nacmacatziniydn umd xasasti tamacatzinin. ?Pero cumu huix ni canajla
huantu cuanin pus huix lanchd pimpat kokona, y nilay catichuhuinanti hasta acxni nakan
taxtukoy huantu cuaninitdn y nalacachin minkahuasa.

2Y nac xaquilhtin am4 lanca pusiculan antanicu xlakachixcuhuinancén, xlilhuhua cris
tianos xtakalhimanalh laqui nataxtuyachi Zacarfas, pero xlacdn akatiyuj xtalamanalh
porque ni pdla xtaxtumachi nac pusiculan. *Pero acxnj taxtuchi Zacarfas xkokonit y
nilay xchuhuindn huata caj xcamacahuaniy acxni xcakalhtiputin huantu xtahuaniy; pus
acxnict tactzilh amakolh cristianos pi max tzank4 ticu xlimalacahuanjcanit nac xpu
lacni pusiculan antanicu xlakachixcuhuinama.

» Acxni ldkchalh quilhtamacd lata tamakatzilh xtascujutcan lilakachixcuhuinat nac
lanca pusiculan xalac Jerusalén Zacarfas tdspitli nac xcachiquin nac xchic. # Chinchid
Isabel huanti xpuscat Zacar{as acxnitiya tziculh maklhcatziy pi niaj sacstu xlama, y max
ahuayu akquitzis papa niaj ni nicu alh; y x14 chiné xlacpuhuén: *“Hud chund quilitla
huanit Quimpuchinacan lanchd laqui cristianos niaj pucuta naquintalikalhkamanéan.”

Chatum dngel macatzinindn pi nalacachin Jests

»Xliakchaxan papa Dios macampa dngel Gabriel nac aktum cachiquin xuanicdn Nazaret
cxapulataman Galilea ?laqui nadn lakapaxialhndn chatum tzumat xuanicdn Marfa, uma
tzumat aya xlikalhtinit José laqui natatamakaxtoka; amd José na xlitalakapasni xuanit
xamakdn rey David. ® Am4 dngel laktanucha antanicu xuf Marfa y chiné huanilh:

—iLuu cana lipaxthu clakchimdn huix tzumat huanti Dios lacsacnitan! Dios Quimpuchi
nacén huix ankalhind tahuildn, y xahuach{ atzind huix siculanatlahuanitdn ni xachuna
xamakapitzin lacchajéan.

» Acxni Marfa Ucxilhli dngel x14 xlicana cacs lilacdhua lata tu xlixakatlima, y x14 xlacpu
huama ttcu cahud chund xlihuanima. *Pero dngel tuncdn huanipa:

—Marfa, ni capécuanti porque Dios lacsacnitdn laqui namakantaxtiya huantu xl4 lac
lhcahuilinit. **Huix lanchd pimpat kalhkalhiya chatum actzu skata, y acxni nalacachin
huix nalimapacuhuiya Jests. *X14 luu xlicana talipahu chixcd nahudn nac xlakstipancédn
cristianos y luu namininiy nalitapacuhuiy Xkahuasa Dios huanti luu lanca xlacatzdcut.
Xahuachi Dios nalimaxtuy lanca rey cumu la xamakdn xlitalakapasni rey David, *laqui
namapeksindn nac xljcalanca xpulataman Israel canecxnicahud quilhtamact, xahuach{
xlimapeksin necxni catildksputli nac caquilhtamacd.

Maria kalhdsquilh ama dngel:

—;Pero lacu chi luu naquitaxtuy porque aquit niti ctahui chixca?

»X14 kalhtilh:

—Espiritu Santo nalakmindn y xlitlihueke Dios naakmiliydn cumu 14 puclhni, pus hua
xpalacata amd kahuasa huanti nalacachin xla Dios nahudn y luu Xkahuasa Dios nalima
pacuhuicdn. *Nachund cacatzi pi mintapuxnimit Isabel na namalakatuncuhuiy chatum
actzu skata masqui aya tzicand. Pus masqui chund huancan pi x14 nilay kalhiy xcaman

pus chti aya lema xliakchaxdn papd lata niaj sacstu lama. ¥ Porque xlihuak huantu xtala
casquin Dios nilay catitamdkxtekli para ni nakantaxtuy.

% Acxnitiyd Marfa chiné hud:

—Aquit clitaxtuy cumu la xtasacua Quimpuchinacén, pus chund catldhualh Dios nac
quilatdmat lata huantu huix quihuaninita.

Acxnj chund huankolh Marfa, ama édngel na alha.

Maria an lakapaxialhndn Isabel

»Nj limakas quilhtamacd Marfa lalihudn alh nac xapulataman Judea hasta nac aktum
cachiquin huantu xuilachd nac casipijni. ® Acxnj chalh nac xchic Zacarias tuncén tdnulh
y xakdtlilh xtapuxnimit Isabel, #y acxni kdxmatli Isabel pi xakatlilh Marfa tuncdn maklh
cétzilh pi tasakalilh cskata nac xpulacni y lakchilh xlitlihueke Espiritu Santo. #Y palha
chiné hua:

—iDios atzind huix siculanatlahuanitén ni xachund xamakapitzin lacchajan, y nachun4
siculanatlahuanit minkahuasa huanti nalacachin! ©;Tdcu aquit quinkasat laqui namin
quilakapaxialhnan huanti xtzi Quimpuchind? “Porque caj la ckdxmatli pi quixakatli, ama
quiskata caj lata paxdhualh tasakdlilh nac quimpulacni. ®Xlicana luu lipaxdhu huix ldpat
nahudn porque canajla xtachuhuin huantu huanin; pus luu xlicana pi chuna nakantaxtuy
huantu macatzininitdn Quimpuchinacan.

“ Acalistdn Maria na chiné tziiculh chuhuinan:

Quilistacni makapaxuhuay Quimpuching;

7 chincht quinacu luu lipaxuhuay quiDios huanti quimaakaputaxtina.

“Porque xl4 quiucxilhlacachinit aquit koxuta limaxken xtasacua,

hasta la lanchu eé quilhtamaci xlihuak cristianos naquintalichuhuindn lacu Dios xlicana
quimaxquinit lanca tapaxuhudn.

“Porque Dios huanti lanca xlacatzdcut laclanca licicnit tasctjut tlahuanit nac quilatdmat.

iLuu xlicana pi xman hud tlan catziy xtapuhudn!

50 Ankalhliné nacalakalhamén huanti luu xlicana akstitum talemputin xlatamatcén nac
xlacatin.

Ut nac caquilhtamacd laclanca tascdjut x14 catlahuanit,

y huanti luu laclanca y lactalipahu xtalitaxtuy xl4 camakatlajakolh y camaactzuhuikolh.

Y nachund huanti luu lactalipahu mapeksinanin na camaactzuhuikolh,

y huata huanti nitu xkasatcan xtahuanit lactalipahu catldhualh.

$Huanti lgkliﬁllaxkenin xtatzincsnimdnalh x14 camédxquilh huantu xlacdn xtamaclacasqui
ménalh,

y huanti lacrrico camaklhtikolh huantu xtakalhiy y caj chunatd camécalh.

s Camaktdyalh xcamandn xalac Israel porque xcalacsacnit natascujniy,

y necxni chunaté camékxtekli huata juerza calakalhdmalh.

»Porque chund xcalitayaninit Abraham chu xamakapitzin lakmakén quilitalakapasnican,

ticamalacnunilh xlacata nacaucxilhlacachdn huanti xljtalakapasnicdn Abraham canecxni
cahua quilhtamact.

**Max cumu aktutu papa tatamakxtekchd xtapuxnimit Isabel y acalistdn Marfa taspitpa
nac xchic.

Juan Bautista lacachin

Nj limakas quilhtamacu takéatzilh acxni Isabel natatatlay y malakatuncdhuilh actzu
skata. *Xlihuak huanti xlitalakapasni chu huanti xtalacatzunin acxni tacatzilh ldcua Quim
puchinacén xlakalhamanit y xmaxquinit chatum cskata xlacdn taquilakapaxidlhnalh y
acxtum tatapaxthualh. *Litzim4 dncalh circuncidartlahuacdn 4m4 skata chund cumu 14
xtalismaninit judios xtatlahuay xlakahuasdn, y nachund xtalimapacuhuiputin cumu la
huanican Zacarfas porque cumu mat hud xtlat. ©®Pero xtzi chiné hué:

—Tam4 kahuasa nahuanican Juan.

“Pero makapitzin cristianos tahudnilh:

—;Tacu xlacata chund nalimapacuhuiya minkahuasa, pus nipara chatum militalaka
pasni chund huanicédn?

“Pero cumu Zacarfas akatapa y koko xuanit caj tziiculh tamacahuaniy acxni xtakalhas
quimdnalh ticu x14 xlimapacuhuiputin actzu kahuasa. ©Zacarfas squilh pitzu paklhat
laqui anta natzoknun, y anté chiné tzéknulh: “Tam4 kahuasa nalitapacuhuiy Juan.” Y
xliputum cristianos huanti anté xtalaydnalh luu cacs talacdhua acxnj tacdtzilh putum
huantu xkantaxtuma. *Acxnitiyd amd quilhtamacu céxlalh csimékat Zacarfas y tlan chu
huinampd y tzdculh lakachixcuhuiy Dios. ®Xlihuak cristianos huanti anté lacatzi xta
huildnalh cacs xtalilacahudn porque nj xtaakataksa amd huantu xquitaxtuma, y xlica
lanca nac am4 xpulataman Judea huak xlichuhuinancén lata ldcu xlacachinit am4 skata.
“Putum huantj xtacatziy ldcu quitaxtunit xtzucuy talacapastaca y chiné xtalichuhuinén:

—;Tucu cahud nalitaxtuy eé actzu kahuasa?

Hud chund xtalihudn porque xlicana xtasiyuy ldcu Quimpuchinacén csiculanatlahuama
ama skata.

Zacarias paxcatcatziniy huantu tlahuanit Dios
“Espiritu Santo akchipanikolh xtalacapastacni Zacarias huanti xtlat am4 skata y chuna

xl4 tziiculh chuhuindn cumu 14 Espiritu Santo xmalacpuhuanima, y chiné hua:

s Canecxnicahud calakachixcuhuicalh Quimpuchinacdn Dios huanti xmanhud lipahua
nghu aquinin xalac Israel,

porque chti xl4 quincaucxilhlacachinitdn aquinin xcamandn laqui naquincalakmaxtuyén.

©X14 niaj makas aya amajd macamin chatum luu talipahu chixcd huanti tlan naquincama
kaputaxtiydn,

amd chixcd huanti namin xlitalakapasni nahudn rey David huanti nachun4 scujninit nac
xlatdmat.

"Pus hasta lata makasa quilhtamact chund talichuhuinanit

amakolh profetas huanti x14 ticaldcsacli laqui naquincahuaniyén,

" pi xlicana naquincalakmaxtuydn nac xlakstipancdn huanti quincasitziniyan,

y xlipacs huanti ni quincaucxilhputundn.

7Ppus lancht Dios makantaxtinit huantu tthua

pi juerza nacalakalhaman xalakmakdn quilitalakapasnicén,

y nipara maktum catipatzdnkalh pi catatlahuanit aktum talacaxlan.

7Porque Dios timalacntnilh xamakdn quilitalakapasnicdn Abraham

huantu lanchd juerza makantaxtima.

7#X14 tihudnilh Abraham pi naquincalakmaxtuydn aquinin judios nac xlakstipancan huanti
quincasitziniydn,

laqui chund tlan xman hud naclimacuaniydhu y niti catilacapuhuanthu,

7y nachund laqui canecxnicahud akstitum naljlatamaydhu xlimapeksin,

y chund tlan nalimacuaniydhu xmanhud Quimpuchinacén.

7 Chinchti huix koxutd actzu quinkahuasa, pimpat litaxtuya lanca xprofeta Quintlaticin
Dios,

porque huix pulanitilhaya nahudn ama Quimpuchinacdn huanti namin laqui huix nacax
tlahuaniya xtiji.

7Porque huix nacamacatziniya huanti luu calacsacnit Dios

pi lakchanitta quilhtamact acxni nacamatzankenanican xtalakalhincédn

y laqui chund tlan natamaakaputaxtiy xlistacnicén.

Porque xlicana Dios quincapaxquiyan y quincalakalhamandn,

pus namacaminachd nac akapun chatum huanti litaxtuy cumu la xtaxkéket chichin{
huanti namatzuquiy aktum xasasti quilhtamacu nac quilatamatcan.

Laqui xlihuak huantj xtalaktzankatayanittd,

y huanti talamdnalh nac xacapucsua,

x4 nacamalacatzuhuiy antanicu huf taxkéket,

y chund xl4 naquincamasiyuniydn ama tiji huantu luu xlicana xaakstitum.

®Kampda quilhtamacud y am4 kahuasa Juan lalihudn xlacacatzima, cstacma xtiyatlihua
y nachund xtalacapastacni. Acalistdn acxnj cstacnittd x4 alh latamay nac aktum pula

taman huanican desierto antanicu nitu staca y na niticu lama cristianos, y acxni ldkchalh
quilhtamaci x14 tziculh camakalhchuhuiniy cristianos xalac Israel.

2

Jestis lacachin nac Belén
(Mateo 1.18-25)

'Na acxnitiyd ama quilhtamacu acxni xuf chatum gobierno nac Roma xuanicén Augusto,
luu mapeksinalh laqui nalay aktum censo y natatatzoktanuy xlihuak cristianos huanti
x14 xcamapeksiy. ?Hud uma censo luu huacu pulh tlahuacanit acxni Cirenio gobernador
xuanit nac Siria. *Chatunu cristianos xlidnat xuanit nac xcachiquincén antanicu xtata
peksiy laqui antd natatatzoktanuy nac censo.

*Pus hud xpalacata José ticaxli nac Nazaret, umd pulataman xtapeksiy nac Galilea, y alh
nac aktum actzu cachiquin xuanicdn Belén xmunicipio Judea y antanicu xlacachinit rey
David, porque tama José xlitalakapasni xuanit xamakdan rey David, pus na anta xtapeksiy
nac Belén. °José lacxtum tdalh Marfa hud amd tzumat huanti aya xlikalhtinit pi natata
makaxtoka, pero chu xl4 niaj sacstu xlama. °Y luu acxni antd xtalamananchd nac Belén
ldkchalh quilhtamact lata Marfa namalakatuncuhuindn. ’Cumu ni xtamaclanit xanicu
natalaktuncuhuiy nac mesén huata antd malakatuncdhuilh amé xkahuasa antanicu xca
manucan takalhin, y lipachilh pdhuit y ant4 tardmilh nac xpuhuay cahuayu.

Xdngeles Dios an caxakatliy makapitzin pastores

#Lacatzd nac Belén nac calakudn xtalaktuncuhuimdnalh makapitzin xmaktakalhnacédn
borregos nac catuhudn. °Caj xamaktum catasiydnilh chatum xdngel Quimpuchinacan y
xlicalanca antanicu xtahuildnalh tas{yulh xtaxkéket Quintlaticdn Dios. Xlacdn luu lan
tapécualh. °Pero am4 dngel chiné cahuénilh:

—Nij capecudntit porque cmimdn cahuaniydn aktum tachuhuin huantu lan nalipaxuhua
yatit huixinin chu xliputum lacchixcuhuin huanti tahuildnalh nac caquilhtamacd. " Pus
lanchti nac Belén antanicu xcachiquin xuanit ama xamakén rey David lacdchilh Cristo
huanti luu xlicana Mimpuchinacdn huanti nacamaakaputaxtiyan. **Y laqui huixinin luu
lacatancs nacanajlayatit huantu ccahuanimdn antd namanoklhuydtit actzu skata tarami
canit nahudn nac xpuhuay cahuayu y lipachicanit xpdhuit.

8 Caj lipuntzd Thuhua makapitzin litim dngeles xalac akapun tdmilh antanicu xlacdn
xtahuildnalh y luu lipaxthu tzdculh taquilhtliy, xtalakachixcuhuimdnalh Dios, chiné xta
quilhuamdnalh:
1;Camaxquihu cdcnit Dios huanti huilachd nac akapun!

Nachund ud nac caquilhtamact cadnalh tapaxuhudn nac xlakstipancan cristianos huanti
xl4 calacsacnit nacalakmaxtuy.

 Acxni taankolh dngeles nac akapun, amakolh xmaktakalhnanin borregos chiné tza
culh talahuaniy:

—Lalihudn cadhu nac Belén, cadhu ucxilhdhu tdcu chi mat kantaxtunit huantu quinca
quimacatzinichin Quimpuchinacén.

Y amakolh lacchixcuhuin lalihuédn tdalh y caj puntzi tachalh, y xlicana tatcxilhli
Marfa chu José xahua amd actzu skata pi xlicana antd xma nac xpuhuay cahuayu. 7 Acxni
xlacan tatcxilhli pi xlicana, pus xlacdn tzdculh talichuhuindn huantu dngeles xcahuaninit
lata l4cu xlacachinit am4 skata. *® Amakolh cristianos huanti takdxmatli cacs talilacdhua
huantu xlacdn xtaquilhuamdnalh. *Nachund Marf{a luu huak xlacapastacma huantu xkan
taxtuma, y huak xmaquima nac xnacd. * Acalistdn amakolh xmaktakalhnanin borregos
tatdspitli antanicu xlacdn xtaminjtanchd, xtacacninanimdnalh y nachuné xtapaxcatca
tzinimdnalh caj xpalacata cumu xlicana huak chund xquitaxtunit huantu xcahuaninit
angeles.

Jesus presentartlahuacdn nac lanca pusiculan xalac Jerusalén

#1itzimd dncalh circuncidartlahuacdn amd actzu kahuasa y acxni limapacuhuica xtacu
huinf Jests porque dngel chund xuaninit Marfa acxni tzumatct xlama. * Acxnj takéatzilh

quilhtamacu lata ldcu xuf xlimapeksin Moisés xlacata acxni nalacachin chatum skata cale
nicalh Dios aktum lilakachixcuhuin laqui chund nachekemakén xtzi huantu xlixcajualanit
ud xala caquilhtamact. Laqui na natamakantaxtiy huantu xtalismaninit pus nachuna tat
ldhualh José chu Marfa tdalh nac xacachiquin Jerusalén y na télelh amé actzu kahuasa
laqui namacamaxquicdn Quimpuchinacdn nac lanca pusiculan antd. *Hud chuna talitld
hualh porque nac xlimapeksin Dios chiné tatzoknit: “Amd kahuasa huanti luu pulh nala
cachin x4 Dios nalipulhcacdn.” *Pus ni lhuhua huantu xlacén talelh caj xmanhud actzi
huantu natalilakachixcuhuindn chund cumu la talhcanit nac xlimapeksin Dios nalenicdn
para tantiy canaspun osuchi tantiy paloma.

»Na acxni amd quilhtamacd xlama nac Jerusalén chatum chixcti xuanicdn Simeén. Ama
chixct luu tlan xcatziy y luu akstitum xlama y xmanhud Dios xlipahudn, xahuachi x14 na
xkalhima ama quilhtamacd lata ldcu Dios namacamin huanti nalakmaxtuntn nac xapu
lataman Israel. Espiritu Santo xuf nac xlatdmat Simedén *y hud xld xmacatzininit pi xla
nj catinilh hasta canf luu man xlakastapu naliucxilha ama Cristo huanti Dios namacamin
laqui nacalakmaxtuy. ¥ Maktum quilhtamacd Espiritu Santo malacpuhudnilh xlacata
caalh nac lanca pusiculan, y acxnitiyd ama quilhtamacd acxni amd actzu kahuasa Jesus
xlimincanit nac Jerusalén laqui nachund natatlahuaniy Dios huantu x4 xlacasquin cumu
la xtalhcanit nac xlimapeksin Moisés. * Acxni Simedn tcxilhli am4 actzu kahuasa chexli
y tzticulh lakachixcuhuiy Dios, chiné xquilhuama:

»Quintlaticdn Dios, chd aya tlan lipaxtthu naquimacamastaya masqui cacnilh,

porque huix aya makantaxtinita lanchd huantu timalacnuni eé koxutd limaxken minta
sacua.

* Aquit luu xlicana man quilakastapu cliucxilhnit huanti huix macaminita laqui nacalak
maxtuy

sxlihuak cristianos canihua xalanin huanti natalipahuén.

*Hud umd kahuasa litaxtuy cumu la taxkaket huanti nacamakskoniy xlihuak cristianos
huanti ni talakapasan,

laqui chund nacacninanicdn amakolh mincamandn xalac Israel huanti huix calacsacnita.

»José y Marfa luu cacs xtakaxmatmdnalh huantu Simeén xquilhuama xpalacata ama
skata. *Y Simedn casiculanatldhualh, y acalistdn chiné hudnilh xtz{ am4 skata:

—Marfa, eé actzu minkahuasa lipulhcacanit xlacata lhuhua huanti ut xalac Israel nata
lakmakén y chund nataljlaktzankay, pero nachuna litim lhuhua huanti natalipahuén y
chund xlacan natalaktaxtuy. ** Chund natalitasiyuy chatunu achatunu cristianos lacu tala
capastacndn nac xnacujcan; pero huanchi tu huix milacata luu lanca talipuhudn nahudn
porque chund dmaj quitaxtuniydn cumu 14 aktum espada huantu namalaktaxtikoy milis
tacni.

**Na antd xlaya nac lanca pusiculan chatum puscat huanti na luu xakataksa xtalacapas
tacni Dios, umd puscat xuanicdn Ana; xtlat xuanicdn Fanuel, umd chixct anté xtapeksiy
nac aktum cachiquin huantu xmaquilhtzuquinit ama xamakdn chixct xuanicén Aser. Ana
luu tzicand xuanit, acxnj luu tzumatcd xuanit x14 titamakaxtokli, luu tlan aktujin cata
talatdmalh xtakold, pero x14 nilh y chunatd cata caj sacstu xlama. ¥ Chu aya xlema tati
puxamatati cata lata xnjmakancanit y ankalhind xan nac pusiculan masqui cacuhuin{
chu catzisa xlakachixcuhuiy Quimpuchinacén Dios y ankalhin xkalhxteknin y xkalhta
huakaniy Dios. *Na acxnitiya chilh Ana antanicu xlacdn xtalaydnalh y na tzdculh paxcat
catziniy Dios caj xpalacata amd skata. Acalistdn canihud latanicu xcamanoklhuy huanti
xtakalhimdnalh lacu Dios nacalakmaxtuy xcamandn xalac Jerusalén hud tuncédn xcalixa
katliy amé actzu skata Jesus.

Jestis tataspitcdn nac Nazaret
»Y acalistdn la tamakantaxtikolh huantu xlacén xtalismaninit cumu la xtalhcanit nac
xlimapeksin Dios xlacan laljhudn tataspitpa nac Nazaret huantu xmapeksiy Galilea porque
ant4 xald xtahuanit. ©Y amd actzu kahuasa lalihudn xlacacatzima y skala xuama porque
Dios csiculanatlahuama.

Jestis tamakxtekachd nac lanca xapusiculan Jerusalén

“Xtlat Jesus xahua xtz{ luu chund xtalismaninit xtaan cata cta nac Jerusalén laqui nata
lakachixcuhuindn nac xapaxcua taakspuntzalin. “Pus acxni Jests makatzilh xakcutiy cata
putum tdalh antd chund la xtalismaninit. ** Acxni la sputkolh paxcua xlacdn lalihuén tatés
pitli pero Jesds tamakxtekchd nac Jerusalén y Marfa nj xcatziy nipara José. “Pus cumu
xlihuak cristianos xtataspitmdnalh nac xcachiquincan xlacdn xtalacpuhudn pi max anta
xmakmima Jesus nac xlakstipancén cristianos, tantact talitldhualh pero cakotanin acxni
tapuitzalh y takalhdsquilh huanti xlitalakapasnicdn chu huanti xtalacatzujcan, *nipara
chatum ticu xkalhtasiytnilh. Cumu ni tamécla huata lalihuédn tataspitpa nac Jerusalén
laqui anté nataputzayacha.

“Xliaktutu quilhtamacu lata xtaputzamdnalh acxni taquiméclalh anté x14 xlahui nac
lanca pusiculan xcatakalhchuhuinama xmakalhtahuakenacan judios, xlacdn luu cacs xta
kaxmatniy y xtakalhasquin huantu xlacdn xtacatziputin. “Xliputum huanti xtakaxmatni
manalh xtachuhuin luu xlicana cacs xtalilacahudn porque xlicana xkalhiy lanca liskalala,
xahuach{ huantu xkalhasquincdn luu tancs xkalhtindn. * Ant4 taldkchalh xtzi Jesds chu
xtlat, luu cacs talacdhua caj xpalacata huantu xtaucxilhmadnalh, pero xtz{ chiné hudnilh:

—Tata, ;jtdcu xpalacata la eé chuna quilalitlahuayahu? Ch{ xla mintlat chu aquit ccapu
tzatlahuandn porque ccamaklihuamdn chicd para ticu lanilh clacpuhuamandhu aquinin.

“Pero Jesus chiné cahudnilh:

—Pero ;tucu chi xquilaliputzamandhu? ;Lacu pi ni catziyatit pi aquit hud naclitaaka
tzankey xtascdjut quintlat?

*Pero xlacdn nj taakdtaksli huantu x14 cakélhtilh. *'X14 ni aklhuhudtnalh y lalihudn
catataspitli y cataminchd nac Nazaret. Latachd tdcu xlimapeksicdn x14 huak xcakalhakax
mata. Pero Maria huak xmaquima nac xnacd huantu xquitaxtunima nac xlatdmat ama
actzu kahuasa. *Jesus lalihudn cstacma xahuach{ xkalhima tlan talacapastacni y Dios csi
culanatlahuama, y nachuna cristianos luu xtalipaxuhuay porque x14 xkalhiy xatldn xtala
capastacni.

3

Juan Bautista akchuhuindn nac desierto
(Mateo 3.1-12; Marcos 1.1-8; Juan 1.19-28)

'Acxni aya xlema xliakcuquitzis cata lata xuf ligobernador nac Roma lanca mapeksind
Tiberio, Poncio Pilato gobernador xuanit nac Judea, chincht xl4 Herodes gobernador
xuanit nac Galilea, xtaFelipe gobernador xuanit nac Iturea chu nac Traconite, y chinchi
x4 Lisanias gobernador xuanit nac Abilinia, *na acxnitiyd ama quilhtamact acxni Ands
chu Caifés lacxtum xanapuxcun cura xtahuanit nac Jerusalén laqui natascujniy Dios, na
acxnitiya nimakas quilhtamacd Dios macatzinilh huantu xlitldhuat Juan xkahuasa Zaca
rias acxnj x14 antd xlamaché nac desierto. *Y chund x14 Juan calakatzalakolh lactzu cachi
quin huantu xtahuildnalh lacatzd nac xquilhtin kalhtuchoko huanicédn Jordan, y x14 xca
liakchuhujnanima cristianos y xcahuanima pi natalakpaliy xalixcdjnit xlatamatcén y nata
takmunuy laqui chund tlan nacamatzankenanicén xtalakalhincan. *Hud chund likantdx
tulh huantu xtzoknit nac xlibro profeta Isafas acxnj chiné hua:

Takaxmata aktum tachuhuin nac desierto y chiné huan:

“Cacaxtlahuantitit tiji antanicu luu tlan nalacmin Quimpuchinacan;

camaxtunitit kantum tiji huantu statua.

sLata nicu taponkananit huak natacaxtumiy,

y nachund antanicu huilakolh kestin huak nacaponkacén,

y antanicu talhkahuinit tiji huak namatancsayitit,

y nachund antanicu nj caxtum huak namacaxtupiyatit.

Y chund xlicalanca caquilhtamact nacatzican pi huf laktaxtut huantu mastay Dios.”

’Luu lhuhua cristianos xtalakmin Juan laqui natataakmunuy, y makapitzin chiné xla
xcahuaniy:

—jHuixinin luu xtachund lapatit cumu la talay amakolh laclixcdjnit xcananin luhua
acxni tatzucuy tatzalaniy lhcdyat acxni caxkoyumadcalh! ;Ticu cht camacatzinin para caj

la nataakmunuydtit aya tlan naputaxtuydtit ama lanca tapatin huantu Dios nacamacami
niydn? *Huata tu tlan nahudn pero akstitum calatapdtit laqui chund stalanca naljtasiyu
yétit pi xlicana aya lakpalinitétit xalixcajnit mintalacapastacnicdn. Porque para huixinin
lacpuhuandtit pi cumu xlitalakapasni Abraham huixinin nilay ticu caticaakspulan, pus
niaj chund calacpuhudntit; pus para huixinin hud lipahuanatit, aquit lacatancs ccahua
niyédn pi umakolh chihuix Dios tlan nacalimaxtuy xlitalakapasni Abraham para lacasquin.
*Dios calipulhcaydn cumu la akatum quihui, x4 aya chacatziya chipanit xhacha laqui
nacatancamiy amakolh quihui huantu niaj tu limacuédn. Porque akatum quihui huantu ni
lacudn tahuacay xtahudcat tancamicdn y mapucén nac lhcuyat.

© Acxnj takdxmatli eé tachuhuin lhuhua cristianos huanti chiné takalhdsquilh:

—¢Tacu chinchd aquinin quilitlahuatcan?

1Y Juan chiné xcakalhtiy:

—Huanti kalhiy mactiy xtamaknu catdilh mactum huanti nitucu kalhiy nipara mactum;
y huanti akataxtunima huantu huama pus catahua huanti nitucu kalhiy huantu nahuay.

Y nachund makapitzin lacchixcuhuin huanti xtamatajindn impuestos na tdmilh laqui
na natataakmunuy, xlacan chiné takalhasquilh Juan:

—Makalhtahuakend, ;tdcu aquinin quilitlahuatcan?

“Juan chiné cahuénilh:

—Ni luu taparaxld camatajindntit, y ni calacatzalatit limapeksin.

“Makapitzin soldados xlacdn na chiné takalhasquilh:

—Chinchd aquinin, jtdcu quilitlahuatcan?

Juan chiné cakélhtilh:

—Para ticu kalhiy chatum chixct ni afuerza camaklhtitit, xahuachi ni cacamakeklhitit;
nachuna litim nitu caliyahudtit taaksanin xlacata chund tlan namalacapuyétit, nachuna
mintaskahucdn mejor calipaxcatcatzitittd huantu camaxquicanitit.

»Cumu xlihuak cristianos xtakalhkalhimdnalh ama quilhtamact acxni namin Cristo
huanti nacalakmaxtuy, xlacdn xtzucunittd talacpuhudn pi ahuayu max Juan Bautista hua
Cristo. *Juan chiné cahudnilh amakolh cristianos:

—Xlicana x4 pi aquit caj chtchut ccaliakmunumadn, pero niaj makas quilhtamacd mima
chatum chixcd huanti nacaliakmunuydn xlitlihueke Espiritu Santo chu lhcdyat. X14 atzind
lanca xlacatzicut ni xachund aquit, pus aquit nipara tzind quimininiy naclitaxtuy xta
sacua nacudn laqui nacxcutniy xatasthu xtuxuhua. 7XI4 aya lihuana lacapastacnit lacu
nacamapajpitziy cristianos, chund xla nacatlahuay cumu la amé huanti chacatziya chi
panit xlilacsunucan xtrigo laqui namakaniy xapalhma, y acxnj aya lacsunukonit nahuédn
y amd xlakstu xatalhtzi trigo antd namaquiy nac xchic, y amd xapalhma antd namapuy
nac lhcdyat huantu necxni lakmixa.

®Y nachund lhuhua makapitzin tachuhuin huantu Juan xcalixakatliy amakolh cris
tianos laqui chund nataakataksa am4 xasasti tamacatzinin ldcu Dios xcamalacnunima
xtapdxquit y tlan nacalakmaxtuy. *Pero milh maktum quilhtamact acxni Juan tamacnu
calh nac pulachin caj xpalacata cumu x14 lihudnilh amé gobernador xuanicén Herodes pi
nitldn la amé xtahui Herod{as xpuscat xtaFelipe y nachund lihudnilh xlihuak huantu x14
njtldn xtlahuanit. *Pero amd Herodes nipara tzini kalhakdxmatli huantu huénilh, huata
x4 tlahualhcd huantu nitldn porque caj lata makasitzilh matamacnuninalh nac pulachin
Juan Bautista.

Taakmunuy Jestis
(Mateo 3.13-17; Marcos 1.9-11)

#Maktum quilhtamact acxni Juan nia xtamacnucdn nac pulachin y acxni lhuhua cris
tianos xcaakmunuma, Jesus na ldkmilh laqui na nataakmunuy; y acxni taakmunukolh tzi
culh kalhtahuakaniy Dios. Caj xamaktum taldquilh akapun *y Espiritu Santo tactachi nac
xokspin cumu la actzu paloma xlacata huak naucxilhcan y takdxmatli aktum tachuhuin
huantu minchd nac akapun y chiné hud:

—Huix Quinkahuasa huanti luu cpaxquiyan, luu cpaxuhuay caj milacata.

Xataputlekén lata huak xalakmakdn xlitalakapasni Jests
(Mateo 1.1-17)

=Jesus xkalhiy puxamacghu cata acxni matzdquilh xtasctjut. Cumu xpuhuancén pi hua
xtlat xuanit José x14 xcakalhiy xalakmakdn xlitalakapasni y chiné xcahuanicén: Xtlat José
xuanican Eli, *xtlat Elf xuanicdn Matat, xtlat Matat xuanicén Levi, xtlat Levi xuanicén
Melqui, xtlat Melqui xuanicdn Jana, ama xtlat Jana xuanicén José, * xtlat José xuanican
Matatias, eé xtlat Matatias xuanicdn Amds, xtlat Amds xuanicdn Nahum, xtlat Nahum
xuanican Esli, xtlat Esli xuanicdn Nagai, *xtlat Nagai xuanicdn Maat, xtlat Maat xuanicén
Matatfas, xtlat Matatfas xuanicdn Semei, xtlat Semei xuanican José, xtlat José xuanican
Judd, ¥ xtlat Judd xuanicdn Joandn, xtlat Joandn xuanicdn Resa, xtlat Resa xuanicén Zoro
babel, xtlat Zorobabel xuanican Salatiel, xtlat Salatiel xuanican Neri, *xtlat Neri xuanicédn
Melqui, xtlat Melqui xuanicdn Adi, xtlat Adi xuanicdn Cosam, xtlat Cosam xuanicdn Elma
dam, xtlat Elmadam xuanicédn Er, *xtlat Er xuanicdn Josué, xtlat Josué xuanicén Eliezer,
xtlat Eliezer xuanican Jorim, xtlat Jorim xuanicdn Matat, *xtlat Matat xuanicdn Levi, xtlat
Levi xuanicdn Simedn, xtlat Simedn xuanicdn Jud4, xtlat Jud4 xuanicdn José, xtlat José
Xuanicén Jondn, xtlat Jonan xuanicdn Eliaquim, * xtlat Eliaquim xuanicdn Melia, xtlat
Melia xuanicdn Maindn, xtlat Maindn xuanicdn Matata, xtlat Matata xuanicdn Natdn,
2xtlat Natdn xuanicdn David, xtlat David xuanican Isai, xtlat Isai xuanicdn Obed, xtlat
Obed xuanicén Booz, xtlat Booz xuanicdn Salmdn, xtlat Salmén xuanicdn Naasdn, * xtlat
Naasdn xuanicdn Aminadab, xtlat Aminadab xuanicdn Aram, xtlat Aram xuanicén Esrom,
xtlat Esrom xuanicén Fares, xtlat Fares xuanicén Jud4, *xtlat Judd xuanicén Jacob, xtlat
Jacob xuanican Isaac, xtlat Isaac xuanicdn Abraham, xtlat Abraham xuanican Taré, xtlat
Taré xuanicdn Nacor, * xtlat Nacor xuanicdn Serug, xtlat Serug xuanicdn Ragau, xtlat
Ragau xuanicén Peleg, xtlat Peleg xuanican Heber, xtlat Heber xuanicén Sala, **xtlat Sala
xuanicdn Caindn, xtlat Caindn xuanicdn Arfaxad, xtlat Arfaxad xuanicdn Sem, xtlat Sem
xuanicdn Noé, xtlat Noé xuanicdn Lamec, ¥ xtlat Lamec xuanicdn Matusalén, xtlat Matu
salén xuanicdn Enoc, xtlat Enoc xuanican Jared, xtlat Jared xuanicdn Mahalaleel, xtlat
Mabhalaleel xuanicdn Caindn, * xtlat Caindn xuanicdn Enoc, xtlat Enoc xuanican Set, xtlat
Set xuanicdn Adén, xtlat Addn hud Dios porque hud Addn xapulh chixct ti tldhualh.

4

Akskahuini talatzaksay Jests
(Mateo 4.1-11; Marcos 1.12-13)

' Acxni Jesus taakmunukolh kélhilh xlitlihueke Espiritu Santo y tacaxli nac xquilhtun
kalhtuchoko huantu xuanicdn Jordan y antd alh nac desierto antanicu niti lama cristianos,
porque chuna xmalacpuhuanima Espiritu Santo. ?Anta xlamacha tipuxam quilhtamact
sacstu y nitucu hudyalh, pero acxni tziculh tzincsa. *Mincha akskahuin{ y tzdculh tala
tzaksay y chiné hudnilh:

—Cumu para xlicana huix Xkahuasa Dios, pus chi lanchi catiya eé chihuix y calimapek
sinanti xlacata caxtildnchahu cahua.

‘Jesus chiné kélhtilh:

—Nac xtachuhuin Dios huantu tatzoktahuilanit nac likalhtahuaka chiné huan: “Ni luu
caj xman xtahud catililatdmalh chatum chixcd, pus na luu xlacasquinca nalilatamay ama
xtachuhuin Dios huantu x4 limapeksiy.”

s Acalistdn am4 akskahuin{ tdalh nac aktum lanca kestin y antd caj puntzi maucxilhnj
kolh xlihuak laclanca pumapeksin huantu tahuildnalh nac catiyatni. Y antd amad akska
huinf{ chiné huénilh Jesus:

—Xlihuak um4 laclanca pumapeksin huantu lanchd ucxilhpat aquit quimaxquicanit, y
nachund ckalhiy limapeksin y tlan nacmacamaxquiy huanti aquit chuna naclacpuhuaniy.
’Pus para huix xquilakataquilhputa y xquilakachixcuhui cumu la mimpuchina huak mil4
nahuankoy.

$Pero Jesus chiné kélhtilh:

—Huix akskahuini luu xlicana catlahua litldn caquintakenuni, porque nac xtachuhuin
Dios huantu tatzoknit nac likalhtahuaka chiné hudn: “Xmanhud Mimpuchina Dios calaka
chixcuhui y cakalhakdxpatti huantu limapeksiman.”

°Y acalistanlitim am4 akskahuinf tdalh Jesus nac xacachiquin Jerusalén y antd tatahua
calh nac xakstin xatorre lanca pusiculan y chiné huénilh:

—Pus para luu xlicana huix Xkahuasa Dios lancht ut lhken capit hasta nac catiyétni,
©porque nac xtachuhuin Dios huantu tatzoktahuilanit nac likalhtahuaka chiné huan:
Dios nacamapeksiy xdngeles laqui nacuentajtatlahuayén.
1Xlacédn lihuana natalichipapaxtokdn xmacancan
laqui mintantdn nipara aktum chihuix nalitakahuiy.

Jests tuncén kélhtilh:

—Pero na luu milicatzit pi huantu tatzoktahuilanit xtachuhuin Dios na chiné huan:
“Necxni caj chunatd calikalhkamdnanti Mimpuchina Dios laqui natlahuay huantu huix
lacasquina catldhualh mintapaxuhudn huantu nipara tzind mininiyan.”

BPus cumu amd akskahuinf niaj catzilh ticu luu natilitlahuaniy tatzaksdn Jests pus
huata mejor caj tatampuxtulh y luu makas quilhtamact lacatzélalh y niaj tzdksalh xlacata
namatlahuiy talakalhin.

Jesus matzuquiy xtascujut nac Galilea
(Mateo 4.12-17; Marcos 1.14-15)

“AcxniJesus quitdspitli nac desierto alh nac Galilea, pero luu xlicana xkalhiy xlitlihueke
Espiritu Santo y canjhud lacaxtum nac xlicalanca am4 pulataman xlichuhuinancan xta
scujut huantu xI4 xcatlahuay. Lata nicu x14 xchan xtanuyachd nac xpusiculancan judios
y anté xtzucuy camakalhchuhuiniy cristianos, y xliputum huanti xtakaxmatniy luu xtali
paxuhuay huantu xuan.

Jesus an nac xacachiquin Nazaret
(Mateo 13.53-58; Marcos 6.1-6)

“Ni limakas quilhtamact Jesus alh paxialhndn nac Nazaret hud amé xcachiquin anta
nicu x14 cstacnitanchd. Y ama quilhtamacut luu sdbado acxni niticu cscuja judios, xl4
tdnulh nac xpusiculancdn cumu x14 luu chund xlismaninit xtlahuay. Caj lipuntzi tdyalh
laqui nalikalhtahuakay xtachuhuin Dios huantu tatzoknit nac likalhtahuaka. “Pus maxqui
calh mactum libro huantu xtzoknit profeta Isafas, y acxni malakapitzilh luu antd mandék
lhulh antanicu chiné tatzoknit:

1 Xespiritu Dios huf nac quilatdmat,

xl4 quilacsacnit laqui naccalixakatliy

huanti laklimaxkenin am4 lipaxthu xasasti xtamacatzinin;

na luu hud quilimacaminit laqui naccahuaniy pi huf xlaktaxtutcan huanti cumu la tachin
talamdnalh caj xpalacata xtalakalhincén,

y nachuna litim laqui naccamalacahuaniy huanti lakatzin talamdnalh,

y laqui tlan naccamalaktaxtiy huanti tapatinamdnalh.

¥ Aquit luu quimacaminjt laqui naccamakapaxuhuay cristianos porque naccahuaniy lacu
Dios xlicana calakalhamaén.

» Acxni likalhtahuakakolh amé tachuhuin malakachthualh libro y macaméxquilh ama
chixct huanti antd xmaktayanindn nac pusiculan y culucs tdhui. Pero cumu xlilhuhua
cristianos huanti antd xtahuildnalh luu cacs xtalaklacanit, * x14 tziculh camakalhchu
huiniy y chiné tziculh cahuaniy:

—Lanchu luu nac milacatincdn kantaxtunit eé xtachuhuin Dios huantu aquit ccalikalh
tahuakaninijtédn.

2Lata xliputum cristianos huanti xtakaxmatnimdnalh xtachuhuin luu xlicana xtala
katiy huantu x14 xuan, y cacs xtalilacahudn porque ama xtachuhuin huantu x4 xuan luu
xlicana tlan. Pero makapitzin luu caj xtaliaklhuhuatnan y chiné xtalahuaniy:

—;Lacu la eé? ;Lacu pini hud tamd xkahuasa José?

»Jestis chiné cahudnilh amakolh lacchixcuhuin:

—Aquit ccatziy pi chacatziya huixinin naquilahuaniydhu amé tachuhuin huantu chiné
huan: “Huix huanti tlan cuchinana pus na cacuchicanti mecstu.” Y nachuna litdm naqui
lahuaniparaydhu: “Pus para xlicana catlahuanita laclanca tasctjut nac Capernaum, pus
cht nachund catlahua uti nac mincachiquin.”

#XI14 chunact xchuhuinama y chiné cahuénilh:

—Luu xlicana ccahuaniydn pi nipara chatum profeta huanti lichuhuinama xtachuhuin
Dios luu xlicana lipahuancdn nac xcachiquin amé xtachuhuin huantu x14 quilhuama.
» Xahuachi luu caj calacapastactit pi nachund akspulalh xamakdn profeta Elfas acxni ut
nac quimpulatamancén Israel luu aktutu cata aitat nipara tzind milh sin y luu lan lalh
tatzincstat nac xlicalanca eé pulataman, y anté xtalamdnalh lhuhua lacchajan huanti xca
nimakanit xtakolucan, xlacdn luu lipecua xtapatimdnalh porque ni xtakalhiy huantu nata
huay, * pero Dios nitu limapéksilh Elfas xlacata nadn camaktayay amakolh lacchajan, pus
huata Dios lakmacachalh Elfas chatum puscat punind huanti xuilachd nac Sarepta lacatzi
nac amd mdkat cachiquin huantu huanicén Sidén. ¥ Nachunalitim calacapastéctit acxni
xlama profeta Eliseo, antalitim nac Israel xtalamdnalh lhuhua cristianos huanti xcaka
lhiy ama luu lixcéjnit tzitzi huanicén lepra, pero am4 Eliseo nipara chatum camapacsalh
amakolh tatatlanin, pus huata x4 mapécsalh chatum chixcd xuanicdn Naamdn luu xala
makat cachiquin huantu huanicén Siria.

# Acxni chund takaxmatkolh ama tachuhuin huantu x14 xquilhuama, amakolh cristianos
huanti xtatanumdnalh nac xpusiculancén judios luu lipecua tziculh tasitziy. *Hudkaj
tatdyalh y tachipalh Jesus, talelh nac xquilhapan cachiquin laqui antd natamakosuy nac
talhpdn y laqui chund tlan natamaknjy. *Pero Jests camaktaxtulh, x14 calakstipatdnulh
xlilhuhua cristianos, anté caakxtekydhualh y alh.

Jesuis mapacsay chatum chixcu huanti xkalhiy xespiritu akskahuin{
(Marcos 1.21-28)

1 Acalistdn Jests chalh nac aktum cachiquin huanicdn Capernaum, eé cachiquin hua
xtapeksiniy amd pulataman huanican Galilea. Maktum quilhtamact sdbado acxni huak
judios tajaxa x14 alh camakalhchuhuiniy nac xpusiculancén. *Y putum xlilhuhua cris
tianos huanti xtakaxmatnimdnalh luu cacs xtalilacahudn porque lata ticu xI4 xcalima
kalhchuhuinima chund xcahuaniy cumu la huanti xlicana kalhiy limapeksin.

» Antanicu putum xtatamakstoknit cristianos huanti xtakaxmatnimdnalh xtachuhuin
Jests na antd xuf chatum chixcd huanti xakchipaninit xtalacapastacni akskahuini. X14
chiné quilhanilh:

*—Jesus xalac Nazaret, ;tdcu xlacata quilalipektanuydhu antanicu aquinin clamandhu?
;Huix caj tanita quilamasputuydhu? Catlahua litldn caquilamakxtekui y nitu caquilatla
huanthu, porque aquit clakapasdn, xahuachi aquit ccatziy pi huix huanti Dios lacsacnit
laqui nascujnaniya.

»Jesus kalhtilh am4 xespiritu akskahuin{ y chiné hudnilh:

—iCacs caquilhuanti, xahuach{ camakxtekti tama chixcd!

Amad akskahuini masndknilh un amé chixcd y licatdlalh nac catiyatni y lata putum
xtaucxilhmdnalh mactdxtulh amé chixcu pero nipara tzind xmatakahuinit. *Xliputum
cristianos tapécualh y chiné xtalahuaniy:

—;Tucuya litlihueke cahud kalhiy xtachuhuin? Pus tamd chixcti camapeksiy xespiri
tucan akskahuin{ y cumu x4 kalhiy litlihueke xlacdn tataxtuy.

Lata tdcuya tasctjut xtlahuay Jesus canihud xlichuhuinancén xlicalanca nac amé pula
taman.

Jesus matlantiy xputiyatzi Simén Pedro
(Mateo 8.14-15; Marcos 1.29-31)

% Acxni Jesus quitdxtulh nac xpusiculancén judios alh nac xchic Simén. Pero xputiyatzi
Simén Pedro xtatatlay luu palha Thcdyat xuanit, y tahudnilh Jests xlacata x14 camatldn
tilh. *Jesus laktalacatzdhuilh taquilhputalh nac catutzi antanicu x14 xma y hudnilh am4
tajatat xlacata camdkxtekli. Y xlicana amd lhciyat palaj makxtekli, ama puscat lalihudn
tdquilh y x14 tzticulh caxtlahuay xtahud huantu nacatalihuay.

Jesus mapacsay lhuhua tatatlanin
(Mateo 8.16-17; Marcos 1.32-34)
“ Acxni kotanukolh amé quilhtamacd xlihuak cristianos huanti xtahuildnalh xtatat
lacdn masqui tipakatzi tajatat huantu xlacdn xcakalhiy pero huak taliminilh antanicu

xuf Jesus. X4 caliacchipalh xmacan y putum huak camatlantikolh. “Pero nachuna litim
lhuhua tatatlanin xcamatlantiy huanti xcaakchipanikonit xtalacapastacnican akskahuini.
Makapitzin xespiritucdn akskahuininin acxni xtamactaxtuniy chatum cristiano xtzucuy
tacatasay y chiné xtahuaniy:

—jHuix Xkahuasa Dios!

Pero Jests xcamaquilhcacsay y ni xcamaxquiy quilhtamact natachuhuindn porque
xlacan xtacatziy pi Jesds xlicana hud Cristo huanti xminit calakmaxtuy cristianos.

Jestis an liakchuhuinantapuliy xtachuhuin Dios canihud
(Marcos 1.35-39)

“ Acxni xkakakolh amd tzisni Jesus alh nac xquilhapdn amd cachiquin antanicu luu
catzek, pero cumu luu Thuhua cristianos huanti xtaputzamdnalh juerza taldkchalh anta
nicu x14 xchanit y luu juerza xtahuanimdnalh xlacata catachdkolh antd y ni caalh alaca
tdnuj cachiquin. ®Pero Jesus chiné cahudnilh:

—Pero nachuna litdm na luu xlacasquinca aquit nacan calixakatliy xamakapitzin cris
tianos huanti tahuildnalh nac alacatinuj cachiquin uma4 luu lipaxthu xtachuhuin Dios
lacu x14 matzuquiputin xasasti xtapéksit nac caquilhtamacd, porque luu caj hud tam4
quintascujut quilimacaminit Quintlat.

“Pus chund Jesus xlatlahudn xliakchuhuinampulay xtachuhuin Dios xlihuak nac xpusi
culancén judios huantu xtahuildnalh nac amakolh lactzu cachiquin huantu xcamapeksiy
Galilea.

5

Jesus kalhiy lanca litlihueke y luu lhuhua squiti camachipiy makapitzin sakajununin
(Mateo 4.18-22; Marcos 1.16-20)

'Maktum quilhtamact Jesuds antd xlayachd xakchuhuinama nac xquilhtdn pupuna hua
nicén Genesaret, caj lipuntzi tachilh lhuhua cristianos xlacdn hasta tzdculh talakxquiti
yahuay porque xtakaxmatputin xtachuhuin Dios. *Jesus tcxilhli nac xquilhtdn pupuni
pi antd xtahuildnalh aktiy barco pero xpuchinacén niti xtatajumdnalh, pus xlacén xtalaka
chekemdnalh xtzalhcén. * Antd x14 tdjulh nac aktum barco, xpuchind amd barco xuanicdn
Simén y hudnilh xlacata camalakamakétlilh tzint nac xquilhtdn. Y antd culucs tdhuiy tza
culh camakalhchuhuiniy cristianos.  Acxni camakalhchuhuinikolh chiné hudnilh Simén:

—Chd antanicu tlak xapulhmdn hui chichut calipi mibarco laqui namajuyéatit min
tzalhcdn y nachipaydtit squiti.

5Simén chiné kalhtilh:

—Makalhtahuakend, tantascacatd csakajunumandhu y nitucu a cchipayéhu; pero cumu
huix quilahuanimandhu pus naclitzaksaydhu nacmajuparaydhu quintzalhcan.

¢ Acxni tamdjulh tzalh, lhuhua squiti tahuacachd y atzint xuanit aya xtalacaxtitputin
xtzalhcén caj lata xlitzinca squiti. “Xlacan tzdculh tamacahuaniy xamakapitzin xtasqui
tinanincdn huanti xtatajumdnalh nac aktumlitum barco laqui namincan camaktayacéan.
Xlacén lalihuén talimilh xbarcucdn y talimatzdmalh squiti patiy barco, pero aya xtalak
tzankaputtin nac chichut caj lata xlitzincacdn. ® Acxni Simén Pedro ucxilhli huantu xtla
huanit lakatatzokdstalh Jests y chiné huénilh:

—Quimpuchind, luu catlahua litldn capit porque aquit luu xlicana maklakalhind chixcd.

*Hud chund lihudn porque x14 xpecuaxninit nachund xamakapitzin xcompaferos xta
pecuanit caj xpalacata cumu calimalacahudnilh aktum lanca lic4cnit tascdjut. ®Nachuna
xtapecuamdnalh makapitzin litum xtasquitinanin Simén Pedro huanti xcahuanicdn San
tiago y Juan xcamandn Zebedeo, pero Jesus chiné huanipé:

—Ni cape cudntit porque chund cumu huixinin sakajunundtit xlacata nachipayatit
squiti, lancht aquit naccamasiyuniydn ldcu nacaputzaydtit amakolh cristianos huanti
taaktzankatamanit.

1 Amakolh sakajununin acxni talichilh xbarcucdn nac xquilhtdn pupunt putum lata
tacu xtakalhiy huak taakxtekhuililh y tastaldnilh Jesus.

Jestis mapacsay chatum chixcu huanti xkalhiy lepraj tzitzi
(Mateo 8.1-4; Marcos 1.40-45)

2 Maktum quilhtamacd acxnj Jesus xchanit nac aktum cachiquin caj lipuntzd chilh
chatum chixcu x14 xtajatatlay y xkalhiy aktum lipecudnit tzitzi huanicén lepra. Acxni
amd chixcd ucxilhli Jesus x4 laktalacatzdhuilh y lakatatzokdstalh hasta nac catiyatni, y
chiné limaakatzénkelh:

—Quimpuchind, para huix chund lacasquina pus caquimapacsani eé lixcajnit quintzitzi.

“Jesus lichfpalh xmacén nac xmacni am4 chixct y chiné huénilh:

—Chund clacasquin, lanchuj tuncén capacsti.

Acxni chund huankolh Jesis, amd chixct tuncdn péacsnilh xtzitzi. ** Acalistdn Jesus
maakapéksilh ama chixcd laqui niticu nahuaniy lacu pacsli, pero chiné huénilh huantu
xl4 xlitldhuat:

—Caj xmanhud tu cuaniydn, lalihudn calakpimpi chatum cura laqui x14 nacatziy pi niaj
tu kalhiydn mintajatat, xahuachi camaxqui milimosna cumu la tilimapeksinalh Moisés
natamastay huanti natapacsa ti xkalhikoy tama tajétat, y laqui chund putum nacatzicén
pi xlicana aya pacsnita.

Pero xlicalanca nac amd pulataman xtaakpuntumima lata xlichuhuinancan xtascajut
Jests, y luu lhuhua cristianos xtalakmin laqui natakaxmatniy xtachuhuin y laqui nacamat
lantiy huanti xcakalhiy tajatat. *Pero Jesds ankalhin xcatatampuxtuniy y antd xan anta
nicu njti lama cristianos laqui chund x4 tlan nakalhtahuakaniy Dios.

Jesus matlantiy chatum chixci hugnti xluntuhuananit
(Mateo 9.1-8; Marcos 2.1-12)

7 Maktum quilhtamacu Jestus xcamakalhchuhuinima cristianos y na anté xtahuilana
makapitzin fariseos chu xmakalhtahuakenacdn judios, umakolh lacchixcuhuin xtaminj
tanchd nac lactzu cachiquin huantu xcamapeksiy Galilea chu Judea y hasta makapitzin
xtaminit xalac Jerusalén. Y caj lata xcamatlantiy tatatlanin Jests pus anta xlitasiyuy xli
huak xlimakatlihueke Dios. *Y na acxnitiyd tachilh makapitzin lacchixcuhuin xlacdn xta
pulemdnalh puchexni chatum chixct porque xlilanca xluntuhuananit y nilay xtlahuan.
Xlacdn luu xtatamacnuputin nac chiqui laqui natalichdn antanicu xuilachd Jesus. *Pero
xlacén nilay tatdnulh porque luu lhuhua xtzamacén nac mélacchi, huata tu tatlahualh
lalihudn tatahudcalh nac xakstin chiqui, tamatakénulh pekstiy teja y antd talacmdctilh
xpuchexni am4 tatatld masqui lhuhua xtzamacén, y luu antd xmalakatancs antanicu xui
Jests. ®Acxni Jesus caucxilhli pi luu xlicana xtalipahudn pi xl4 tlan namatlantiy, chiné
huénilh ama4 tatatlé:

—jAmigo, lata xlihuak mintalakalhin cmatzankenaniyén!

“Pero amakolh xmakalhtahuakenacan judios xahua fariseos chiné tziculh talacpu
hudn: “;Tdcu xkésat tamd chixcu? Pus caj xtachuhuin lilacataquima Dios, porque nipara
chatum cristiano andn huanti tlan namatzankenanindan talakalhin, porque xmanhud Dios
tlan namatzankenaninan.”

“Pero Jesus huak xcatziy lata ticu xlacdn xtalacpuhuamadnalh, y chiné cahuénilh:

—;Thcu xpalacata chund lantamd huixinin lilacpuhuanitit? »Quilahuanihu, ;tdcu
atzind nipara tuhua makantaxticdn, pi acxni nahuaniya chatum tatatld: “Mintalakalhin
huak cmatzankenaniydn”, osuchi para nahuaniya: “Lalihudn cataqui, y catldhuanti”?
%Pus lancht huixinin nacatziyétit pi aquit Xatalacsacni Chixcd y quimaxquicanit lima
peksin chu limakatlihueke laqui caj quintachuhuin tlan naclimatzankenaninén talakalhin
ud nac caquilhtamact.

Pus x4 xakatlilh ama chixcd huanti nilay xtlahudn y chiné hudnilh:

—Huix cuanimdn, lalihudn cataqui, casacti mimpuchexni y capittd nac minchic.

» Ama chixcd lacapdlaj taquilh, sacli xpuchexni huantu x14 xlacma, y alh nac xchic xpax
catcatzinitilhama Dios caj xpalacata cumu xmatlantinit, liputum huanti antd xtaydnalh
huak tatcxilhli.

*Cacs talacahuankolh y na tziculh tapaxcatcatziniy Dios, y cumu luu lan xtapecuanit
chiné tzdculh talahuaniy:

—Xlicana lancht caucxilhnitdhu laclanca licicnit xtascdjut Dios.

Jesus huaniy Levi castaldnilh
(Mateo 9.9-13; Marcos 2.13-17)

7 Acalistdn Jesus taxtulh nac ama chiqui, y lata xtlahuama nac tiji x4 mandklhulh
chatum chixct huanti xcamatajiy cristianos laqui natalakaxokonuniy gobierno xalac
Roma. Ama chixct xuanicdn Levi, antd x14 culucs xuf nac aktum chiqui antanicu luu xla
kaxokonuncén. Jesus chiné hudnilh:

—Huix na caquistalani.

» Amd Levi lalihudn suacaj tdyalh, putum lata huantu x14 xlakdhui akxtekuilikolh y sta
lanilh Jesus.

» Acalistdn Levi tldhualh nac xchic aktum pupaxcua laqui chund nalimakapaxuhuay
Jesus, pero nachund lhuhua xcompafieros tdmilh huanti na xtamatajiy cristianos natala
kaxokonun, y lhuhua makapitzin cristianos huanti judios xtalacpuhudn pi huak xtalak
tzankanittd y nitucu xcaliucxilhcdn, xlacdn na antd putum tamaktahui nac mesa. *Pero
amakolh fariseos xahua xmakalhtahuakenacan judios acxnj tadcxilhli putum huanti x14
xcatahuayama Jesus xlacdn tziculh taaksdn y chiné tahudnilh xtamakalhtahuakén Jesus:

—;Tucu xpalacata huixinin calitatalakxtupiyatit y lacxtum catahuayanatit tamakolh
xmatajinanin impuestos xahua tamakolh makapitzin laclanca maklakalhinanin lacchixcu
huin?

%Pero cumu Jesds kdxmatli huantu xlacdn xtaquilhuaménalh x14 chiné cakélhtilh:

—Nitu tamaclacasquiménalh doctor huanti tlan talamdnalh huanti nitu kalhiy tajétat,
pus huata hud tamaclacasquin doctor huanti tatatatlay. **Pus aquit ni cminit cahuaniy
natalakpaliy xtalacapastacnicdn huanti talacpuhudn lacudn cristianos, pus huata hua
cminjt catasaniy huanti luu maklakalhinanin laqui aquit naccalakmaxtuy.

Kalhasquincdn Jesus ldcu luu lilakachixcuhuicdn Dios acxni kalhxteknincdn
(Mateo 9.14-17; Marcos 2.18-22)

»Xlacén chiné tahuanipa:

—;Tucu xlacata huanti xtamakalhtahuakén Juan Bautista xahua xtamakalhtahua
kencan fariseos ankalhin takalhxteknin y lhuhua tatlahuay xoracién lihuand natalaka
chixcuhuiy Dios, pero chincht huanti huix mintamakalhtahuakén ankalhind tahuayam4
nalh y ni takalhxteknin laqui natalakachixcuhuiy Dios?

“Jesus chiné cakélhtilh:

—;Lacpuhuandtit huixinin pi tlan natakalhxteknin osuchi ni natahuaydn huanti capu
tzacanit nac aktum putamakaxtokni, para antd cataldhui amd kahuasa huanti tamaka
xtokma? *Pero dmaj lakchdn quilhtamacd acxni nasputa pupaxcua y amd kahuasa nama
tapanucdn cumu la aquit 4maj quiokspulay y acxni xlacdn natakalhxteknin masqui niti
cacalimapéksilh.

*Nachunalitim calixakatlipd um4 takalhchuhuin laqui nacalimalacaputuncuhuiniy
huantu x14 xcahuaniputtn, y chiné cahuénilh:

—Nipara chatum cristiano lama huanti xtita mactum xasasti lhdkat laqui nalilaktzapay
mactum xalakudn vestido, porque para chund natlahuay caj namalaktzankey xalakudn ves
tido, xahuachi am4 xasasti lhdkat naactzuhuanén y luu nitldn catitasfyulh huantu nalak
tzapacdn. ¥ Nachunalitdm niti pumajuy xaskata pulque nac xalakudn xmakxuhua bor
rego, porque amd pulque natzucuy catldn y namapankay amd xalakudn xuhua, pus caj
nalaktzankay xuhua y nachund pulque. *Pus huata xatldn majucén xaskata pulque nac
xasasti xmakxuhua borrego y chund lacxtum natatayaniy. *Y nachuna litdm huanti lisma
ninit ankalhind huay xacatla pulque pus acalistdn niaj huaputin xaskata pulque, y chiné
huan: “Luu atzind tlan xacatla pulque.”

6

Xtamakalhtahuakén Jesus taiy trigo sdbado acxni niticu scuja
(Mateo 12.1-8; Marcos 2.23-28)

'Maktum quilhtamact sdbado xuanit acxni huak judios xtajaxa, Jesus xtipuntaxtuma
antanicu luu lan xchancanit trigo, pero xtamakalhtahuakén tzdculh taitilhay xtahudcat,
lihuana xtalakpekxa y xtahuaniniy xatalhtzi. 2Makapitzi fariseos tatcxilhli y chiné taka
lhasquilh:

—;Tacu xlacata huixinin nitucu liucxilhninandtit porque tlahuapatit tam4 tascdjut
acxnj putum cristianos xljjaxatcan?

3Jesus cakélhtilh:

—;Lécu pi necxni a likalhtahuakay4tit huixinin huantu tatzoknit nac likalhtahuaka lata
lacu titaxtunit xamakdn quilhtamacd, luu milicatzitcdn pi maktum quilhtamact acxni rey
David xahua xcompafieros xtatzincsnimdnalh, ‘David xl4 tdnulh nac lanca xpusiculan Dios
y catiyalh xatasiculanatlahu caxtildnchahu y putum catdhualh xcompaferos masqui ama
caxtildnchahu nj xlihuatcdn xuanit porque xmanhud cura xcamininiy natahuay?

*Jesus chiné cahuanipd amakolh lacchixcuhuin:

—Y nachund milicatzitcan pi aquit Xatalacsacni Chixct ckalhiy limapeksin laqui nacca
huaniy cristianos huantu xlitlahuatcén acxni lakchanit sédbado acxni huak jaxcén.

Jesus mapacsay chatum chixcu huanti xluntuhuananit xmacdn
(Mateo 12.9-14; Marcos 3.1-6)

¢Ni xlimakas litim lakchampd ama quilhtamacu sdbado acxnj xlihuancan para ticu nas
cuja, Jesus tanuchd nac xpusiculancan judios, antd x14 tziiculh camakalhchuhuiniy cris
tianos. Na antd xtanuma chatum chixcu huanti cscacnikonit nac xastdcat xmacan. ’Pero
na antd xtanumdnalh makapitzin fariseos xahua xmakalhtahuakenacén judios xlacdn xtas
kalajmdnalh Jesds laqui nataucxilha chicd para namapacsay ama chixci acxni xlihuancan
para ticu nascuja y laqui chund huijd nahudn huantu natalimalacapuy. Pero cumu Jesus
huak xcatziy huantu xlacén xtalacapastacménalh pus hud xpalacata chiné lihudnilh ama
huanti cscacnikonijt xmacén:

—iU catalacatzuhui!

Ama chixcu lalihudn sudcaj tdyalh y talacatzdhuilh antanicu xlaya Jesus. °Jesus chiné
cahudnilh makapitzin cristianos:

—Ch aquit lanchd caman cakalhasquindn aktum tachuhuin: ;Tdcu puhuandtit tlak
tlan tlahuacén sdbado acxni jaxcan? ;Pi huantu tlan tascdjut, osuchf huantu nitlan? ;Pi
tlan cahud namaktayaydhu para ticu luu maclacasquixnima, osuchi masqui ni camakta
yéhu y masqui canjlh?

©Jesus cacs calacaucxilhli putum huanti anta xtatanumdnalh nac amé pusiculan, y aca
listdn chiné huédnilh am4 chixcu:

—Castonkti mimacén.

Ama chixct chund stonkli, y acxnitiy4 caxlaninilh xmacén. " Pero amakolh lacchixcu
huin ni tamatléntilh y luu lan tasitzilh y tzdculh talahuaniy para ticu cahud tlan natatla
huaniy Jesus.

Jesus calacsaca kalhacutiy xapdstoles
(Mateo 10.1-4; Marcos 3.13-19)
2Nj limakas litim maktum quilhtamacd Jesus alh nac aktum kestin laqui antd natla

huay oracidn, y tantascaca antd kalhtahuakdnilh Dios. * Acxni xkakakolh am4 tzisni Jests
camakéstokli putum huanti xtastalanimdnalh y acxni putum tdmilh antd x4 caldcsacli
kalhacutiy huanti calimapacihuilh xapdstoles. ** Amakolh kalhacutiy apSstoles huanti x14
calilhcalh chiné xcahuanicdn: Simén huantiJesds limapacthuilh Pedro; Andrés xtaSimén;
Santiago y Juan; Felipe xahua Bartolomé; *Mateo chu Tomads; Santiago xkahuasa Alfeo;
Simdn huanti xcatatapeksiy makapitzin lacchixcuhuin xcahuanicén cananistas; *Judas
huanti xtaSantiago; chu Judas huanti acalistdn liakskahuinalh Quimpuchinacén Jesus.

Jestis camakalhchuhuiniy lhuhua cristianos
(Mateo 4.23-25)
v Acxni Jests talakakalhutahuilachi nac ama kestin, putum catdmilh xtamakalhta
huakén nac aktum puscan, pero lhuhua cristianos canihua xalanin ant4 xtaminit: maka

pitzin xalac Judea, xalac Jerusalén, xahua huanti xtalaménalh xquilhtun pupund nac ama
cachiquin huantu xcahuanican Tiro y Sidén. Amakolh cristianos caj xtaminit takaxmatniy
xtachuhuin y xahuachf{ laqui nacamapacsanicén xtajatatcdn. *Jests na xcamatlantiy xli
huak huanti xcaakchipaninit xtalacapastacnicdn akskahuini. *Pero nachuna litim cumu
Jesus xkalhiy litlihueke nac xmacni xlihuak cristianos xtaxamaniputin clhdkat, y amakolh
tatatlanin huanti tamacxdmalh huak tépacsli.

Jesus lichuhuindn hugntu luu xaxlicana tapaxuhudn
(Mateo 5.1-12)

® Acalistdn Jesus cacs calacacdcnilh putum xtamakalhtahuakén y chiné cahuénilh:

—Luu lipaxthu cacalipulhcacantit huixinin huanticu lacpobre porque chund namaka
maklhtinangtit putum huantu Dios x14 calikalhimdn y camaxquiputundn nac xtapéksit.

#’Lipaxuhu cacalipulhcacéntit huixinin huanti lanchd tzincstamakam pétit porque
namin quilhtamact acxnj huixinin lan nakasatit.

'Y nachund luu lipaxihu cacalipulhcacéntit huixinin huanti lanchu tasapatit porque
acalistdn luu lan nalitziyan4tit.

2’Luu lipaxdhu huixinin camaklhcatzitit acxni cristianos nacasitziniydn, acxni luu
nacatlakaxtucandtit nac aktum cachiquin, acxni calahud nacahuanicandtit y nacalak
makancandtit cumu ldmpara huanti luu laclixcdjnit cristianos huixinin caj xpalacata
cumu luu quilalipahuandhu aquit Xatalacsacni Chixct. #Huixinin luu capaxuhuétit ama
quilhtamact acxni chund nacatlahuacandtit y ni calipuhudntit, porque nac akapun hui
xin{n nacamaskahuicantit; pus luu caj calacapastéctit pi nachuna tatitlahuanit xalak
makén xlitalakapasnicdn umakolh cristianos, lan tamapatinilh amakolh profetas huanti
ticamacamilh Dios.

#’Pero koxutacu tihuangtit huixinin huanti lacrricu porque xman hud ut nac caquilh
tamacd tlan luu lipaxuhuaydtit mintumincan, pero caj antiyd naquitayay mintapaxu
huancén.

»’Koxutacu tithuandtit huixinin huanti lanchu lipaxuhuayaétit pi kaspétit porque aca
listdn natzincsatit.

"Koxutanin huixinin huanti lanchu lipaxuhuaydtit pi luu tlan litziyandtit porque aca
listdn huixinin caj xpalacata mintalipuhuancén lan natasay4tit.

»’Koxutacu tihuandtit huixinin huanticu lakatiyétit huak luu lactlén cristianos nacali
pulhcacanétit acxni nichuna litaxtuydtit, porque calacapastactit pi huanti xalakmakén
militalakapasnicdn nachund xtalipulhcay amakolh makapitzin akskahuinanin profetas.

Jesus lichuhuindn ldcu napaxquiya hugnti sitziniydn
(Mateo 5.38-48; 7.12)

#’Xlihuak huixinin huanti kax patpétit quintachuhuin pus luu caakatdkstit huantu
naccahuaniydn: Huixinin luu cacapaxquitit huanti casitziniydn, tlan cacacatzinitit
masqui huanti nj nacaucxilhputundn. #Luu ya tapaxuhudn cacaxakatlitit huanti calahud
nacahuaniydn y cakalhtahuakanitit Dios laqui camaktdyalh ama huanti nacalikalhka
manandn. *Para ticu huix nalakxtikaxiydn ni catamakapuspitni huata mejor calakxti
pinipara alakxtitu laqui nalakxtikaxiparayan para luu chuna lacpuhuén. Y nachuna
litdm para ticu namaklhtiydn minchamarra pus na camaxqui quilhtamacu na calelh min
tamaknu. *Latachd ticu nasquiniydn chatum cristiano, pus para kalhiya camaxqui; y
para ticu namaklhtiydn huantu mild nj calihuani. *Pus lacatancs ccahuaniydn pi xlianka
lhin4 cacatlahuanitit litldn xamakapitzin cristianos chuna cumu la huixinin xlacasquintit
xlacén xtatlahuanin litlan.

»’Caquilahuanihu, para huixinin caj xmanhua capaxquiyatit huanti na capaxquiyén,
jtacu chu ya litldn tlahuap4tit? Pus hasta masqui huanti luu laclixcéjnit xtapuhuancén
nachunad tatlahuay. ** Osuchi para huixinin caj xmanhud tlan cacatziniytit huanti na tlan
cacatziniydn, ;tdcu chu yalitldn tlahuap4tit? Pus nachund talatalay huantiluu laclixcajnit
xtapuhuancéan. *Nachunalitim para huixinin xmanhud camasacuaniyétit tumin huanti
luu catziniyatit pi nacalakaxokoniydan, ;ticu chi ya litlan tlahuap4tit? Pus nachund xlacdn
talamasacuaniy tumin huanti luu laclixcdjnit xtapthuancan porque lacatancs catziy pi

huintd namaxquican acalistdn. *Pero huixinin cacapaxquitit masqui huanticu luu casitzi
niydn y luu tlan cacacatzinitit, y lata ticu camasacuanitit pero ni hud calacapastacnitit
para ticu luu nacalixokonunicandtit. Pus chund huixinin tlan namakamaklhtinantit min
taskahucén nac akapun, y Quintlaticdn Dios nacalipulhcaydn cumu la xlicana xcamandn.
Porque Dios luu tlan cacatziniy cristianos hasta masqui huanti necxni tapaxcatcatziniy
huantu x14 camaxquiy, y nachund huanti luu laclixcéjnit xtapuhuancan. **Pus nachund
huixinin luu tlan cacacatzinitit xlihuak cristianos chuna cumu la Mintlaticdn Dios luu tlan
cacatziniy cristianos.

Ni cacadksanti amakapitzin cristianos
(Mateo 7.1-5)

’Necxnicu luu ankalhind caputzanitit xcuentajcdn huantu tlan naliyahuaydtit chatum
mintacristiano laqui acalistdn Dios na nichuna naputzanikoydn huantu naliyahuaydn min
cuenta. Ni ankalhind cadksanti mintacristiano para ticu nitldn tlahuama, laqui Dios ni
huak naaksanikoydn xlihuak huantu huix tlahuanita nitldn. Calamatzankenanitit lata
tdcu nitldn latlahuaniyétit laqui Dios na nacamatzankenaniydn mintalakalhincan. *Para
chatum mintacristianojcdn hui tu maclacasquima y para huix kalhiya pus camaxqui, y
chund Dios na nacamaxquiydn huantu huixinin maclacasquimpatit. Xl4 amdn capumax
quiyan huantu lanca mimbolsajcén, lan nacaakatzapsyahuaniyédn y nacachiquijuniyén,
porque chun lata tucu xlilhuhua namaxquiyatit mintacristianojcdn acxni ticu maclacas
quima, Dios nachund nacamaxquiyan huantu calakchandn.

»Jesus calixakatlipd aktum talacapastacni y chiné cahuénilh:

—¢Lacu huixinin lacpuhuanatit? ;Pi tlan cahud chatum lakatzin napeke chipalén
chatum xtalakatzin? ;L4cu pi ni acxtum cahud catitatamdkosli para nataakchekxa anta
nicu calixcéjnit? “Nachunalitim chatum huanti kalhtahuakamajct nilay atzind lihuacay
kalhiy xliskalala ni xachuna huanti xmakalhtahuakend, masqui luu xlicana acxni xla
nakalhtahuakakoy ahuayu xtachund nakalhiy xliskalala cumu la xmakalhtahuakena.

“’Pus nachund chd, ;lacu chd tlan liucxilhniya amd actzu pokxni huantu lacatanuma
nac xlakastapu chatum mintacristiano y para huata huix nipara tzini maklhcatziya para
nac milakastapu lacatanumdn tzind tlak lanca quihui? “Pus cumu nipara tzind catziya
para na huf huantu lacatanumdn nac milakastapu, ;ldcu chu tlan lihuaniya chatum min
tacristiano: “Caquimaxqui talacasquin naclacamaxtuydn tamd actzu pokxni huantu laca
tanumdn nac milakastapu”? jPus huix luu aksanind chixct! Huata xatldn pulh huix cala
camaxtucanti huantu lacatanumén nac milakastapu laqui chund luu lihuana naucxilha y
chund tlan nalacamaxtuya amd pokxni huantu lacatanuma mintacristiano.

Caj xtahudcat akatum quihui litalakapasa para tlan
(Mateo 7.17-20; 12.33-35)

“’Pus nachuna litim caj calilacapastéctit xtahuacatcdn akatunu quihui: nipara akatum
quihui andn huantu luu xlicana tlan y para chd natzucuy tahuacay xtahudcat huantu
nj lacudn; y nipara akatum quihui huantu ni xatldn chi natzucuy tahuacay huantu luu
xalacudn xtahudcat. *Pus caj lata akatunu quihui litalakapaskoy xtahuacatcan; porque
nipara maktum tahuacay higo nac calhtucunin, nipara capuxcén uvas nac cakajnin. “Pus
nachund chd cristianos: huanti tlan xtapuhudn chatum chixct pus hud lichu huinan
huantu lacudn tachuhuin porque huak hua hui nac xnact; pero huanti nitldn xtapuhudn
hu4 x14 lichuhuindn huantu luu laclixcdjnit xtachuhuin porque huak hud tu lixcajnit hui
nac xnacud. Porque huantu lixcdjnit huf nac xnact chatum chixct juerza nalichuhuindn
nac xquilhni.

Jestis lichuhuindn tipatiy chiqui
(Mateo 7.24-27)

“”;Thcu chu limacudn caj minquilhnicdn marf quilahuaniyghu, “Huix Quimpuchind”,
cumu para nipara tzind tlahuaydtit huantu aquit ccalimapeksiydn? “Chu naccahuaniyén
huantu xtachund ama chixcd huanti quistalaniy y tzaksay huantu cuaniy: *pus luu xta
chund quitaxtuy cumu la chatum chixct huanti tlahuay xchic, pulh hudxnalh pulhmén

y lihuana lilakxketydhualh chihuix xtalaydhu y acxnj stacli luu xalipecua kalhtuchoko
amad chiqui nipara tzint lacpalénca, pus nilay nalacachiquiy cumu huak chihuix xlilak
xtekyahuanit xtalaydhu. *Pero na tahuilanampa makapitzin cristianos huanti na takax
mata huantu cuan pero cumu ni talaktzaksay, xlacan luu xtachund quitaxtuy cumu la ama
chixcd huanti tldhualh xchic y nipara tlak pulhman matijulh xtalayghu, pero acxni milh
luu xalipecua sin, stacli kalhtuchoko amd chiqui talakponkatdyalh y niaj para hud tzint
tasfyulh para antéd xya chiqui.

7

Jestis matlantiy chatum xtasacua xapuxcu tropa
(Mateo 8.5-13)

' Acxni Jestis chund camakalh chuhuinikolh amakolh cristianos x14 lalihudn alh nac
Capernaum. ’Antd nac amd cachiquin xlama chatum capitdn huanti xpuxcucén tropa;
hud uma tropa xuf chatum xtasacua huanti luu xpaxquiy pero chi ama tasacua luu xta
tatlay snin xuanit ahuayu aya xniputin. *Acxni amd tropa catzilh pi mar{ xlichuhui
nancén huantu xcatlahuay xtasctjut Jesus x14 lalihudn camécalh makapitzin lakkolutzin
judios laqui natahuaniy Jesus xlacata luu catldhualh litldn caldkmilh. ‘ Amakolh lakkolu
tzinni talaktalacatzdhuilh Jesds y chiné tahudnilh:

—Catlahua litldn calakpi, porque tama xapuxcu tropa luu mininiy pi namaktayaya.
sPorque x14 luu aklihudn quimpulatamancén, y xahuachi x14 hasta matlahuinalh aktum
quimpusiculancén antanicu nalakachixcuhuinandhu aquinin judios.

¢Jesus tlan tldhualh huantu tahudnilh y castaldnilh. Pero acxni aya xtachantilhayd nac
chiqui, am4 xapuxcu tropa camdcalh makapitzin xamigos laqui chiné natahuaniy Jesus:

—Quimpuchinacén, xlicana huix luu tlan catziya pero aquit nipara tzind quimininiy
natanuyapi nac quinchic. "Pus hasta luu caj hud xpalacata ni aquit man clakanchdn. Para
luu xlicana quimaktayaputuna huata caj xman calimapeksinanti laqui umd quintasacua
natatlantiy. ®Porque hasta luu aquit ckalhiy laclanca quinapuxcin huanti ccakalhakax
mata huantu quintalimapeksiy, pero nachund chd aquit na tahuildnalh quintropa huanti
ccamapeksiy. Acxni cuaniy chatum: “Capimpi ant”, x4 nadn; y para chatum nacuani
paray: “Lalihudn ut catat”, xl4 namin; y para tdcu naclimascujuy chatum quintasacua xla
chund natlahuay.

Hud clihuaniydn aquit clipahudn mintachuhuin.

* Acxni Jesus kaxmatkolh amd tachuhuin cacs lacdhua y cacs calacadcxilhli putum cris
tianos huanti xtastalanimdnalh y chiné cahuénilh:

—Luu lacatancs pi lata xlicalanca eé xpulataman Israel nia cmanoklhuy chatum huanti
luu xlicana naquilipahudn cumu la quilipahuén eé chixcu.

© Amakolh lacchixcuhuin huanti xcamalacscujucanit tatdspitli nac xchic xapuxcu tropa,
pero acxni tachalh tatcxilhli pi aya xtatlantinit ama tatatla.

Jesus malacastacuaniy nac calinin chatum xkahuasa puning puscat

1 Acalistdn Jests xama nac aktum cachiquin huanicdn Nain putum xcataama xtama
kalhtahuakén y nachund xtastalanimdnalh lhuhua cristianos. " Acxni aya xtachanti
lhay lacatzi nac cachiquin dcxilhli pi xamdcalh macnucédn chatum nin. Huanti xtz{ ama
nin punind xuanit, xahuachi amd puscat caj luu xman hud chatum xkahuasa xuanit. Luu
lhuhua cristianos nac xala am4 cachiquin xtastalanimdnalh ama puscat. * Acxni Quimpu
chinacan Jesus tcxilhli xlicana luu snun lakalhdmalh y chiné hudnilh:

—Ni catasa.

“Jesus talacatzdhuilh antanicu xlemaca amé caxa y xdmalh; y huanti xtacucanit tata
chdékolh. Jesus xakatlilh amd nin y chiné huénilh:

—Kahuasa, aquit cuanimdn: jCalacastacudnanti!

' Am4 kahuasa huanti xninit tdhui nac xcaxa y tziculh chuhuindn. Acalistdn Jesds qui
peketiyalh y macamdxquilh xtz{. * Acxni huak cristianos tatcxilhli huantu tldhualh Jesus
lan tapecudxnilh y tzdculh tapaxcatcatziniy Dios, makapitzin chiné xtahudn:

—Chatum lanca talipahu profeta quincalakmacaminitén Dios.

Pero makapitzin chiné xtahudn:

—Dios minit calakmaxtuy xcamandn.

7Y xlihuak xlicalanca nac xapulataman Judea catzicalh huantu Jests xtlahuanit.

Xtamakalhtahuakén Juan Bautista takalhasquin Jesus para hud Cristo
(Mateo 11.2-19)

®Juan Bautista cétzilh lata xlichuhuinancédn xtascdjut Jesus porque hud xtamakalhta
huakén chuna xtalichuhuindn. X14 xtanima nac pulachin y catasanilh chatiy huanti xca
talatapulinit *y camécalh antanicu xlamach4 Jesus laqui natakalhasquin para luu xlicana
hud Cristo huanti xliminit xuanit, osuchi natitakalhiyct para naminci achatum. * Ama
kolh lacchixcuhuin acxni taldkchalh Jesas chiné takalhdsquilh:

—Quincamacamimdn Juan Bautista laqui naccakalhasquindn para mat xlicana huix
Cristo huanti namin quincalakmaxtuydn, o natiminct acalistdn huanti luu xaxlicana
Cristo.

“Huatiyd amd quilhtamaci acxni xlacan tachilh, xlacdn xtaucxilhmdnalh lata Jesus xca
matlantima lhuhua tatatlanin, y nachund huanti xtasipanikonit xahua huanti xcamaka
tlajanit xtalacapastacni xespiritu akskahuinf, y chunalitim la xcamalacahuanima lhuhua
lakatzin.  Acxni taucxilhkolh xtasctjut Jesds pus cahudnilh huanti luu xtacatziputin y
chiné cahudnilh:

—Lalihudn capimpitit y calitachuhuindntit Juan huantu huixinin ucx{lhtit y huantu
kaxpattit. Luu huak calimakalhchuhuinitit pi huanti lakatz{n xtalamédnalh chd tlan tala
cahuandn, y huanti luntu xuanit huak tlan tatlahudn. Huanti xcakalhiy ama laclixcdj
nit tzitzi huanicdn lepra chii huak tapacsménalh, nachund huanti akatapa xtalamdnalh
huak tlan takaxmata, y hasta makapitzin huanti aya xtaninit talacastacuanaménalh nac
calinin, y huanti laklimaxkenin talaménalh caliakchuhuinanimdcalh xtachuhuin Dios
huantu nacalakmaxtuniy xlistacnicdn. »Pero na cahuanitit pi luu lipaxihu nalatamay
amd chixcd huanti nj naquilaclatayay acxni aya catziy ticu aquit.

* Acxni taankolh amakolh lacchixcuhuin huanti Juan Bautista xcamacaminit, Jesds tzi
culh lichuhuinan Juan y chiné cahuénilh cristianos:

—Quilahuanthu, jtdcu quiucxilhtit huixinin acxni quildtit nac desierto? ;Lacu pi
quiucxilhtit huixinin chatum chixct huanti xta chund cumu la kantum kétit huantu
akxmutyahuanit un? »Pus nipara hud qujucxilhtit. ;Tdcu chinchi quiucxilhtit? ;Osucht
quiucxilhtit chatum chixcd huanti luu lacudn lhékat calhakanit? Porque mismo huixinin
catziyétit pi huanti xalactaparaxld y lacudn lhdkat calhakay y luu lililakétit tatasiyuy
pus xlacén antd tahuildnalh nac xchiccén laclanca mapeksinanin antanicu catldn natala
tamdy. *Bueno pero ;ttcu chincht luu quiputzatit? ;jLacu pi xucxilhputungtit chatum
profeta? Para hud quiputzatit pus lihuaca tlan porque aquit luu lacatancs ccahuaniyén pi
xlicana tamd chixcd huanti huixinin quiucxilhtit atzind tlak lanca maxquicanit xtasctjut
ni xahua la xcamaxqujcanit xtascujutcn xlihuak xalakmakdn profetas. ¥ Pus huatiy4
tamd Juan Bautista huanti lichuhuindn Dios nac xtachuhuin huantu tatzoktahuilanit nac
likalhtahuaka antanicu chiné huan:

Pulh nacmacédn chatum huanti napulaniydn

laqui x4 nacaxtlahuanitilhaydn mintiji.

#Luu xlicana aquit ccahuaniydn pi lata xliputum profetas huanti titaquilachi nac caquilhta
macu nipara chatum ananit huanti atzint lanca xtasctjut xmaxquicanit cumu la xla Juan
Bautista; pero masqui chund chi, na milicatzitcdn pi catihua cristiano masqui nitucu
xkésat huanti Dios namakamaklhtindn nac xasasti xtapéksit pus huata namakatlajapa
racén Juan porque x4 atzind luu liactay nakalhiy xtascujut.

»Lata xlilhuhua cristianos hasta masqui xmatajinanin impuestos huanti takaxmétnilh
xtachuhuin Juan y talacdsquilh pi nacaakmunuy, chun4 talimasiyulh pi huantu Dios xla
casquin xpalacatacdn snun xlilat. *Pero amakolh fariseos chu xmakalhtahuakenacdn
judios huanti nj xtalacasquin nacaakmunucén xlacdn ni tamatldntilh huantu Dios xcama
lacnunima.

—; Tucu cahud tlan naccatamalacxtumiy umakolh cristianos huanti calacchid quilhta
mact talamdnalh? Osuchf ;jtdcu xtachuna quitaxtuy? *Xlacdn caj xtachund talitaxtuy
cumu la amakolh lactzu camédn huanti nij takalhakaxmatnindn y huanti mari takamanan
tahuilay nac plaza y chiné taquilhaniy xcompafieroscan: “Pus jticu luu lacasquinatit?
Aquinin aya ccaliskolininin lispek xtatlaknicdn huantu luu laclipaxthu tantlinin, pero
huixinin nj tantliyatit; ccaliquilhtlinin xaya tali puhudn taquilhtlin, pero huixinin ni
tasatit.” *Pus luu xtachund talitaxtuy umakolh cristianos, porque quilachi Juan Bautista
nac milakstipancan, x14 luu xlismaninit xkalhxteknin makas quilhtamacd y nipara tzin
xuay cuchu, pero huixinin xuangtit pi xakchipaninit xtalacapastacni akskahuinf. *Ni
limakas quilhtamact cmimpd aquit Xatalacsacni Chixc, aquit lacxtum ctziiculh cata
huayén y catakotntn cristianos laqui putum nacatapaxuhuay, pero huata cht huixinin
huamparay4tit pi mat luu lanca xakotni y mat caj luu xmanhud cliakatiyun clacapastacnan
lacu nacuayén, xahua mat huak quiamigos ccatlahuay huanti tamalakaxokendn impues
tos chu makapitzin huanti mat luu maklakalhinanin lacchixcuhuin. *Pero aquit ccahua
niyén pi lata huf xliskalala Dios, ant4 lacatancs litasiyuma xtasctjut nac xlatdmat huanti
xlicana akataksma.

Jesus an lakapaxialhndn chatum fariseo huanicdn Simén

**Maktum quilhtamacu chatum fariseo hudnilh Jesds xlacata caalh nac xchic laqui anta
natahuayanachi; Jesus alh y acxnj chalh x14 tdhui nac mesa. *’Na antd nac am4 cachiquin
xlama chatum puscat pero luu maklakalhind xuanit. Acxni x14 c4tzilh piJesds xanit lakapa
xialhndn amé griseo, amd puscat lalihudn mdcaxli patum lameta xatldn perfume lichalh
antanicu xuf Jesds. ** Ama koxutd puscat lakatatzokdstalh nac xtantdn Jesus y tziculh
lakatasay caj lata xtalipuhudn, y lata xtasama xlakaxtdjat xlilacpaxima y xchixit xlima
lacscacama, y tziculh tutzuca; y acalistdn lilactlahuapuxtulh nac xlacni ama xatldn per
fume. * Ama4 fariseo huanti xlakancanit nac xchic xI4 xucxilhma huantu xtlahuama amé
puscat, chiné x14 lacapdstacli: “Para xlicana cahud Jesds hud Dios macaminit, x14 aya xcé
tzilh ticuya cristiano uma puscat huanti mar{ tuxamama, porque tamd puscat luu xmakla
kalhind y catihuaj chixct caxakatliy.” “Pero Jesds chiné hudnilh am4 fariseo:

—Simdén, huf actzu tachuhuin huantu cuaniputundn.

—Pus caquihuani, makalhtahuakend —kalhtinalh.

“Jesus chiné huénilh:

—Maktum quilhtamact xuf chatum chixcd rico huanti xmasacuanindn tumin, y chatiy
lacchixcuhuin xcamasacuaninit xtumin; chatum xlakahuildnilh akquitzis milh y chatum
xlakahuilanipd aykquitzis ciento. “Pero cumu amakolh lacchixcuhuin nitu xtalixokonuni,
ama rico camatzankendnilh y niaj camatdjilh. Cha huix caquihuani, ;xaticu cahud atzint
tlak napaxquiy napaxcatcatziniy ama chixcu caj xpalacata camatzankenanilh?

“Simdn chiné kélhtilh:

—Aquit clacpuhudn pi max hud am4 chixcd huanti atzint luu lhuhua xlakahuildnilh y
matzankendnilh.

—Simén, luu xlicana lata huana —kalhtilh Jesus.

“Jesus cacs lakldcalh amad puscat y chiné huanipd Simén.

—Cumu la huix ucxilhpat umd puscat, lata aquit ctitanuchi nac minchic huix nipara
tzind quintasquihua minchdchut laqui naclilakchakén, pero x14 aya quililakchekenit xla
kaxtdjat y quililacxacanit xacchixit. *Huix nipara tzina lacpihuanti para naquintzuca
acxnij cchilh, pero lata x14 tanunitanchi nac minchic tzucunit quilactzuca nac quintantun.
“Huix nitu quiliactlahudpat aceite nac quiakxaka, pero x14 quililactlahuapuxtulh xala
cuén perfume nac quintantdn. ¥Pus hua xpalacata clihuaniydn pi lata xlipulaclhuhua
huantu x14 limasiyuma xtapaxquin pus nachund litasiyuma pi lata xlilhuhua xtalakalhin
huak matzankenanicanit; pero huanti ni luu lhuhua xtalakalhin matzankenanicén ni luu
lhuhua lakalhamaén y lipaxcatcatziniy huanti matzankendnilh.

“Jesds chiné hudnilh ama puscat:

—Xlihuak mintalakalhin aquit cmatzankenaniydn.

©Xlihuak huanti antd xtamakuayamdnalh nac mesa xlacdn chiné tziculh talahuaniy
sacstucan:

—;Ticuya chixct cahud eé, pus hasta masqui talakalhin huak tlan matzankenanindn?

*Pero Jesus huanipd amd puscat:

—Luu xlicana cuaniydn huix aya maakaputaxtinita milistacni porque quilipahuanita,
pus lanchi luu lipaxdhu capit nac minchic.

8

Antd ud lichuhuinancdn ticu amakolh lacchajdn huanti xtamaktayay Jesus

!Acalistdn Jesus alh latapuliy nac lactzu cachiquinin huantu xtahuildnalh nac am4 pula
taman, xliakchuhuinampulay ladcu Dios xuiliputin xasasti xtapéksit nac caquilhtamacd,
y huak xcatalapulay xkalhacutiycdn xapéstoles. 2Pero na xcatalapulay makapitzin lac
chajan huanti x14 xcamapacsaninit xtajatatcan, y makapitzin xcamatlantinit acxni xca
mactanuma xespiritu akskahuini. Antd xmaklatlahudn Marfa huanti xlimapacuhuicdn
Magdalena, hud eé puscat xmactanunit pulactujin xespiritu akskahuini, pero Jestis xmac
maxtunit; ° chu Juana huanti xpuscat xuanit Cusa, eé chixcd hud luu xtascuja gobernador
Herodes; xahua Susana y lhuhua makapitzin lacchajan huanti xlacdn xtalimaktayaninan
lata tdcu xlacén xtakalhiy.

Xatakalhchuhuin chatum chanand
(Mateo 13.1-9; Marcos 4.1-9)

‘Canihua xalanin cristianos tatamacxtimilh laqui nataucxilha Jests, pero acxni luu lhu

huat4 xtatastoknit xl4 calixakétlilh aktum takalhchuhuin y chiné cahuénilh:
s—Maktum quilhtamact chatum chanand alh chan xatalhtzi xlichdnat. Acxni x14 cxpu

yumakama xhghanat makapitz{n tatamacha nac tiji, pero cumu luu lhuhua cristianos xtat
lahuén lan talactaydmilh, y na tamimparachd xlacén lactzu spun tasacuaquikolh. *Maka
pitzin xlichdnat tatamachd nac calakchihuixni, acxni xlacén tapulhli ni tataydnilh pélaj
téscacli porque ni xtakalhiy chiichut huantu natalikotnin laqui tlan natastaca. “Maka
pitzin xlichdnat tatamachd nac calhtucunin, pero acxni x4 pulhli lhtucin malankakolh
porque luu Ihuhua am4 Ihtucin huantu tapulﬂh *Pero makapitzin xlichdnat tatamach4
nac xatldn tiyat, y acxni tastacli am tachann luu lhuhua tahuécalh xtahuacatcan, huf tu
xkalhiy hasta aktum ciento caj lata akatum xaquihui.

Acxni huankdlh eé tachuhuin Jests chiné cahudnilh amakolh cristianos:

—iPara huixinin kaxpatp4tit quintachuhuin pus caakatakstit huantu cuaniputun!

Jestis huan tucu xpalacata calichuhuindn caj la lactzu cuento
(Mateo 13.10-17; Marcos 4.10-12)

°Caj lipuntzd xtamakalhtahuakén Jesus takalhdsquilh tdcu luu xuaniputin am4 takalh
chuhuin. *XI14 chiné cakalhtilh:

—Huixinin xlicana pi Dios camacatziniputundn laqui naakataks4tit lata ldcu x4 lacapas
tacnit nahuiliy xasasti xtapéksit utl nac caquilhtamacy, pero hud lata xlimakapitzin cris
tianos caj ccatamalacastucniy huantu tzind tuhua akatakscdn pero huantu xlacan talaka
pasa, pero masqui catatcxilhli huantu nakantaxtuy chunatiyé natatamakxteka cumu ldm
para nitu taucxilhménalh, y acxni natakaxmatkoy quintachuhuin niticu catitaaké4taksli.

Jestis malacaputuncuhuiy xatakalhchuhuin chanand
(Mateo 13.18-23; Marcos 4.13-20)
1Pus chi luu lihuana cuentaj catlahudtit, hud eé huaniputin amd takalh chuhuin
huantu ccahuanin: Ama lichdnat hud huaniputin xtachuhuin Dios; **y amakolh lichdnat
huantu tatamacha nac tiji hud litaxtukoy cristianos huanti takaxmata xtachuhuin Dios
pero acxni minachd akskahuini matapanukoy ama tachuhuin huantu xuf nac xnacujcan
laqui ni natacanajlay y chund nj natalaktaxtuy xlistacnicdn. *Y amakolh lichdnat huantu
tatamachd nac cachihuixni hud talitaxtuy amakolh cristianos huanti takaxmata xtachu
huin Dios, luu xlicana aktum tapaxuhudn tacanajlay, pero cumu ni lhuhua takalhiy xtan
kaxek y acxni calitzaksacdn para luu xlicana tacanajlay huata mejor caj taakxtekmakan.

“Y amd lichdnat huantu tatamachd nac calhtucunin hud talitaxtuy amakolh cristianos
huanti takaxmata xtachuhuin Dios, pero cumu chunatiy4 lata xlacan talaménalh y tzucuy
taliakatiydn huantu uti xala caquilhtamacd para xtumincan osuchf lata ldcu xlacén atzin
luu tlan tapaxuhuay tamaklhcatziy, y chund talimalankakoy xtacanajlatcdn y nitucu
tamastay xtahuacatcén. *Pero amakolh lichdnat huantu tatamacha nac xatlan tiyat pus
xlacdn hud talitaxtuy amakolh cristianos huanti luu xlihuak xnacujcén talicanajlay xta
chuhuin Dios, pero nachuna litim luu maktum talitanuy pi natamakantaxtiy y chuna
tzucuy talaktzaksay y cumu tlan xtalacapastacnicdn pus chund talimastay lhuhua xtahua
catcan.

Xatakalhchuhuin aktum ldmpara
(Marcos 4.21-25)

’Y nachuna litim cumu la huixinin catziydtit, nipara chatum anén cristiano huanti
para la namapasiy aktum limaksko chu lalihudn naliakpulonkxuiliy para ticu, osuchi
para natamacnuy nac xtampin xputama; pus huata mejor tu natlahuay nahuiliy antanicu
talhmdn laqui xlihuak huanti natatanuy nac chiqui nataucxilha taxkéket. Y nachuna
litim nitucu andn para ticu caj tzek huf para ni juerza nacatzicdn, y nachund para aktum
tachuhuin huantu caj tzek huancanit ni chunatd catitamakxtekli para ni juerza calakuédn
natahuilay.

#’Pus hud ccalihuaniyén, luu xlicana cuentaj catlahudtit huantu lancht ccahuanimén
porque huanti kalhiy tlan talacapastacni atzind luu lhuhua namaxquicancd, pero huanti
luu nipara lhuhua tuncan kalhiy, namaklhtikocdn hasta masqui xmanhud huantu xl4
kalhiy.

Jesuis masiyuy ticu luu xtzi chu xnataldn
(Mateo 12.46-50; Marcos 3.31-35)
¥ Caj lipuntzu tachilh xtz{ Jests xahua xlitalakapasni antanicu xl4 xcamakalhchuhuj
nima cristianos, xlacdn nilay xtatanuyachd porque luu lhuhua xtzamacédn. ?Pero makapi
tzin cristianos chiné tahudnilh Jesus:
—Mintz{ xahua militalakapasni taputzamén porque mat tatachuhuinamputundn.
4Jesus chiné cahudnilh huanti ant4 xtalaydnalh:
—Xlicana ccahuaniydn pi xlihuak cristianos huanti takaxmata xtachuhuin Dios y talak
tzaksay huantu x14 calimapeksiy, pus xlicana hud tamakolh quintz{ xahua quinatalan.

Jestis camacacsay un chu pupuni
(Mateo 8.23-27; Marcos 4.35-41)
2Maktum quilhtamact Jesds catatdjulh xtamakalhtahuakén nac aktum barco porque
xl4 cahudnilh pi xamputin aliquilhtutu pupund, y lalihuén tatdcaxli y tdalh. #Pero acxni
xtapatacutmdnalh ama chiichut Jesds lhtatatdmalh nac barco. Y acxni aya xtalaquitat
lanit pupund luu palha un tahuilachi hasta tzdculh tajuy chiichut y atzint xuanit aya xtas
tapay y xlaktzankaputin nac chichut. * Amakolh xtamakalhtahuakén lalihuédn tdalh
tamalakahuaniy Jesus y chiné tahudnilh:
—iMakalhtahuakend, cht x14 amandhu muxtuyahu!
Jesus lalihudn tdquilh y calimapéksilh amd un chu pupunt xlacata catdcacsli; putum
tacacskolh y hasta luu catziyanca huankolh. #Jests chiné cahudnilh xtamakalhtahuakén:
—¢Nicu chi hui mintacanajlatcdn cumu huixinin huanitit pi xlicana quilalipahuandhu?
Pero cumu xlacdn luu lan xtapecuaxninit, cacs xtalilacahudn y sacstucén chiné xtalaka
lhasquin:
—;Ticu cahud eé chixcti? Pus hasta masqui un xahua pupunt camapeksiy y xlacan huak
takalhakaxmata.

Chatum chixcu xalac Gerasa xmactanuma xespiritu akskahuin{
(Mateo 8.28-34; Marcos 5.1-20)
2 Acxni tapatacutkolh pupund téchalh nac aktum cachiquin huanicdn Gerasa, luu xma
lakatancs xtalakaxtokui Galilea. ¥ Acxni Jesus tacutli nac barco lalihudn ldkmilh chatum

chixct antd xald nac amd cachiquin. Amd chixcti makas4 lata xakchipanikonit xtalaca
pastacni xespiritu akskahuini, xahuachi x14 nj clhakandn y nipara maktum lacatum xta
huilay nac aktum chiqui huata mejor caj xcatasatapuliy nac captisantu. **Maklhuhua
tatzdksalh cristianos xtachihuiliputin ama chixct laqui lacatum natahuilay y xtalichj
huiliy cadenas nac xcamacanin xahua nac xcatantunin, pero cumu am4 akskahuini xmax
quiy xlitlihueke huak xcalacputxa y mdkat xtzalay antd xan nac desierto antanicu niti
lama cristianos. Acxnj x14 1dkchalh Jests x14 tuncén hudnilh am4 xespiritu akskahuini xla
cata camakxtekli amd chixct, pero x14 lakatatzokdstalh Jesus y chiné hudnilh:

—;Tucu xpalacata quilapektanuyahu? Aquit ccatziy pi huix Jests xkahuasa lanca
licdcnit Dios, xahuachf{ huix caj quimapatiniputuna. Pus luu catlahua lanca litldn ni caqui
mapatini.

*Jesus chiné kalhdsquilh amd xespiritu akskahuin:

—;Ttcu huanicana?

XI4 kalhtinalh:

—Quincalimapacuhuicandn Legién.

Hud chund x4 likalhtinalh porque amd xespiritu akskahuin{ luu clhuhuacan xtahuanit
huanti xtamactanumdnalh am4 chixct. * Amakolh xespiritucdn akskahuini tasquinilh
litldn Jesus laqui ni nacamacdn nac pupatin. * Anta lacatzu nac kestin xtaputswayantla
hudn lhuhua paxni, pus xlacdn tahudnilh xlacata cacamdxquilh quilhtamacd natamac
tanuy amakolh paxni. Jesds camdxquilh talacasquin. ** Amakolh xespiritucdn akskahuin{
tamédkxtekli amd chixct y huata hud tamactdnulh amakolh paxni. Pero cumu amakolh
paxni luu lan tapecudxnilh antd xlacdn putum tdalh nac aktum talhpdn y tajicsuakolh
nac pupunt. *Amakolh lacchixcuhuin huanti xtamaktakalhménalh paxni acxni xlacdn
taucxilhli huantu xlanit, caj lata xtapecuacén tokosun tatzalalh y catihud tzdculh tatali
chuhuinén lata ticu xlacdn xtamanoklhuy nac catuhudn xahua nac cachiquin. *Y lhuhua
cristianos tdalh taucxilha huantu xquitaxtunit. Acxni xlacdn tdchalh antanicu xlaya Jests
taucxilhli pi antd culucs xuf amé chixct huanti xmactanuma xespiritu akskahuinf; pero
cht aya lacastalanca xuf y clhakananit. Pus acxni xlacdn taucxilhli tapecudnilh. *Pero
makapitzin lacchixcuhuin huanti xtaucxilhnit ldcu xmatlanticanit amé chixct huanti
xmakatlajanit xespiritu akskahuini, xlacdn tzdculh talitachuhuindn. *Pus hud xpalacata
amakolh cristianos huanti xtahuildnalh nac amd cachiquin huanicdn Gerasa tasquinilh
litlan Jesus xlacata catatampuxtulh nac xpulatamancén porque marf{ xtapecuaniy. Jesus
juerza tdjulh nac barco y alh alacatunu. * Ama chixcd huanti xmactaxtunit xespiritu akska
huin{ huanilh Jesds xlacata camdxquilh talacasquin na nastalaniy, pero Jesds limapéksilh
xlacata catamakxtekli y chiné hudnilh:

» —Huata mejor huix catdspitti nac minchic y catihud cacalitakalhchuhuinanti ldcu
Dios lakalhamanitan.

Amad chixct x14 alh y catihud calitakalhchuhuinalh ldcu Jests xmapacsanit.

Chatum puscat xamaniy clhdkat Jests y pacsa
(Mateo 9.18-26; Marcos 5.21-43)

“© Acxnj Jesus tacutparachd aliquilhtutu pupunt lata xlilhuhua cristianos, luu lipaxihu
taquipdxtokli porque xlacdn aya xtakalhimdnalh. *Na acxnitiya chilh chatum chixcu
xuanicén Jairo, eé chixct luu talipahu xuanit y na luu xcapuxcuniy nac xpusiculancédn
judios huantu xuf nac amé cachiquin. Acxni x14 ldkchalh, lakatatzokdstalh nac xtantin
Jests y hudnilh pi catldhualh litldn caldkalh nac xchic, #porque xuf caj xman chastum
xtzumat x14 cajcu akcutiy cata xkalhiy pero chi xtatatlay y luu snun xuanit ahuayu aya
xniputdn.

Acxni Jesus xlakamajé, luu lhuhua cristianos tastaldnilh nac tiji y hasta xtalalakxqui
titilhay. ©Y na antd cstalama chatum puscat, pero x14 xkalhiy aktum tajétat y marf cstaj
makama kalhni max cumu aya xlema xliakcutiy cata lata x14 chund xtzucunit, y lata xka
lhiy xtumin aya xlactlahuamikonit caj lata xtacuchiménalh doctores; pero nipara chatuma
ticu luu xmapacsalhd. * Am4 puscat xaklhchdn tzek mininichd Jesis y xamanilh clhékat,

acxnitiya tuncén tachdkolh lata x14 cstajmakama kalhni. *Jests tachékolh y chind kalhas
quininalh:

—;Ticu xdmalh quilhakat?

Pero cumu nipara chatum kalhtasiytnilh para ticu xdmalh, Pedro chu makapitzin xcom
pafieros chiné tahudnilh:

—Makalhtahuakend, huix ucxilhpat pi luu mari tzamacén y lata xlilhuhua cristianos
lacatum lacatum tatoklhmadn.

“Pero Jesus chiné hua:

—Pero huf chatum huanti tzek quixdmalh porque aquit tlan cmaklhcétzilh pi huf huanti
climapécxalh quilitlihueke lanchu.

“ Amd puscat acxni x14 cétzilh pi xmanoklhucanit lalihudn laktalacatzihuilh, pero caj
lata xtapecua x14 clhpipitilhay lakatatzokdstalh nac xlacatin Jesus y talaksiytnilh nac xla
catincédn xliputum cristianos ticu xpalacata xlixamaninit clhdkat; y hudnilh pi la xama
nilh clhakat tuncan tatldntilh. #Jests chiné hudnilh:

—Nana, huix aya tatlantinita porque luu xlicana quilipdhuanti, pus cht luu lipaxdhu
capit nac minchic.

“Jestis chunacti xchuhuinama acxni chilh chatum chixct x14 antd minchd nac xchic
Jairo, y chiné hudnilh:

—Huata max xatldn niaj xmamakapali Quimpuchinacan, porque mintzumat aya nilh.

®Pero Jesus kdxmatli huantu xquilhuama y chiné hudnilh Jairo:

—Huix luu xlicana caquilipdhuanti y ni capécuanti, porque amé mintzumat natatlantiy.

* Acxni tachalh nac chiqui niticu méxquilh talacasquin na putum tatanuy huata caj
xmanhud catatdnulh Pedro, Santiago y Juan xahua xtz{ chu xtlat amd tzumat. *Lata xli
lhuhua cristianos huak xtatasamdanalh y xtalipuhuamdnalh, pero Jesus chiné cahudnilh:

—Ni catasatit, porque tamd tzumat nitu nima pus xl4 caj lhtatama.

* Pero xlacdn cgj talilitziyalh huantu cahudnilh porque xlacdn lacatancs xtacatziy pi
xninit amd tzumat. * Acxni chalh antanicu x14 xm4 am4 tzumat, xl4 macachipalh y palha
chiné huénilh:

—{Tzumat, lalihudn cataqui!

% Caj la xakétlilh, ama tzumat lacastacudnalh y tuncén tdquilh. Acalistdn Jesus cahud
nilh pi camahuicalh. **Xtz{ chu xtlat ama tzumat caj luu cacs xtalilacahudn huantu xtla
huanit, pero Jesus calimapéksilh xlacata niticu natalitachuhuindn huantu x14 xtlahuanit.

9

Jestis an camalacscujuy kalhacutiy xapdstoles
(Mateo 10.5-15; Marcos 6.7-13)

'Maktum quilhtamact Jests camakéstokli kalhacutiy xapdstoles y camacamdxquilh lit
lihueke chu limapeksin laqui tlan natamatlantiy tipakatzi tajatat y nachund huanti xca
mactanuma xespiritu akskahuini. 2Hud luu calimécalh laqui nataliakchuhuinédn ldcu Dios
xmatzuquiputin xasasti xtapéksit nac caquilhtamacd, y laqui natamatlantiy huantj tata
jatatlakoy. ® Acxni nia xtadn chiné cahudnilh:

—Nitu calipitit huantu namaclacasquindtit nac tiji cumu la milixtokcan osuchi mimur
ralhcén, nipara huantu nahuaydtit, nipara tumin. Caj xman hud calipitit milhakatcan
huantu lhakanitétit y ni calipitit macatiyun. *Y antanicu nachipindtit nac aktum cachi
quin caputzatit huixinin aktum chiqui antanicu natamakxtekatit chunatd la nachipinatit
hasta acxni natamparayapitit. °Pero antanicu ni nacamakamaklhtinancandtit lalihudn
catacdxtit nac ama cachiquin y acxni nataxtuydtit cacalactincxcantit pokxni huantu
calactahuacdn nac mintantuncén laqui chund nataucxilha amakolh cristianos pi niaj min
cuentajcan para natalaktzankay.

¢ Amakolh discipulos tatdcaxli y lacaxtum tdalh nac lactzu cachiquinin xlacdn xtaliakchu
huinampulay xtachuhuin Dios ldcu x14 xcalakmaxtuputin cristianos, y nachund xtamat
lantiy catihud huanti xcakalhiy latachd tdcuya tajétat.

Herodes xlakapasputtin ticu amd Jestis
(Mateo 14.1-12; Marcos 6.14-29)

’Maktum quilhtamacti amé gobernador xuanicdn Herodes cétzilh lata ticua x4 xlis
cujma Jesus, pero xl4 ni xcatziy xaticu luu nacanajlay porque huf ti xuan pi mat Juan
xlacastacuananit nac calinin, ® pero makapitzin huf ti xtahudn pi mat hud profeta Elfas
xmimparanit nac caquilhtamact, y makapitzin xtahuamparay pi mat tzanka ticuya pro
feta huanti xtalamanalh xamakdn quilhtamact pero chi mat x14 xlacastacuananit nac
calinin. °Pero amé Herodes chiné xuan:

—Pus ;jticu cahud tamd chixct huanti huancan pi mat luu catlahuay laclanca y licdcnit
tasctjut? Porque ama Juan Bautista aquit luu man cmapixchuquinanit xakxaka.

Y cumu Herodes nj xlakapasa Jesus luu juerza xlakapasputin.

Jesus camahuiy akquitzis milh cristianos
(Mateo 14.13-21; Marcos 6.30-44; Juan 6.1-14)

© Acxni amakolh apdstoles taquitdspitli tziiculh talitakalhchuhuindn Jesds lata ldcua
xlacén taquitdxtulh, pero xl4 lacatunu cdlelh antanicu luu catziyanca y anté tachalh
lacatzii nac aktum cachiquin huanicén Betsaida. " Pero cumu lata xlilhuhua cristianos
tacdtzilh nicu xama putum tastaldnilh; Jests luu lipaxthu caxakatlilh y tzdculh calita
chuhuindn ldcu Dios xlacasquin calatdmalh cristianos nac xasasti xtapéksit huantu xdmaj
huiliy nac caquilhtamact, y lata xliputum huanti talakmilh tatatlanin x14 camatldntilh.

? Acxnj aya tziculh kotanuy amakolh xkalhacutiycdn apdstoles talaktalacatzahuilh y
chiné tahudnilh:

—Ant4 la utd huilandhu nitucu yakolh lactzu chiqui huata mejor cacahuani umakolh cris
tianos cataalhd nac xchiccdn osuchi antanicu tahuildnalh lactzu cachiquinin laqui antd
natamaklaktuncuhuiy y antd nataputzay para tdicu natahuay.

BPero Jesus chiné cahudnilh:

—Huata mejor huixinin cacamahuitit.

—Pero na nipara aquinin nitu ckalhiydhu lhuhua caxtildnchahu caj xman macquitzis
xahua tantiy squiti, solamente para nacanahud tamahuaydhu huantu nacatahuaydhu
umakolh cristianos —takalhtinalh xlacén.

“Hud chund xlacan talihudnilh porque luu lhuhua cristianos xuanit, max cumu akqui
tzis milh. Pero Jesus chiné cahudnilh xtamakalhtahuakén:

—Lalihudn cacahuanitit cristianos laqui na putunu tatahuilay para ya itatni ciento pula
catunu.

5Pus xlacdn chund tatldhualh y putum tatdhui. *Jesus tiyalh amé macquitzis caxtildn
chahu chu tantiy squiti, ldcalh nac akapun, paxcatcatzinilh Dios xpalacatacdn amakolh
cristianos, y acxni calakchekekolh camacaméxquilh xdiscipulos laqui xlacdn natamaakpi
tziniy cristianos. VXlacdn putum tahudyalh y lan tdkasli; acalistdn tamamacxtumipa
huantu akatdxtulh, tamatzdmalh pacutiy canasta xatalakcheketamdn caxtildnchahu chu
squiti.

Pedro lichuhuindn pi hud Jestis, Cristo huanti minit lakmaxtuniin
(Mateo 16.13-19; Marcos 8.27-29)

¥ Maktum quilhtamact acxnj Jests xanit kalhtahuakaniy Dios lacatum antanicu luu
catzayanca, y na antd xtatalayanancha xdiscipulos, pero x4 chiné cakalhasquilh:

—Lata xlilhuhua cristianos huanti quintaucxilha, ;ticuya chixcd aquit quintalimacdn?

vXlacdn chiné takalhtilh:

—Hui ti huan pi mat huix Juan Bautista, makapitzin tahudn pi mat huix profeta Elfas,
pero makapitzin tahuamparay pi ahuayu mat huix tzanka ticuya profeta huanti xtalam4
nalh xamakédn quilhtamact pero chi mat lacastacuananit nac calinin.

®—Bueno, pero chinchd huixinin, ;ticu luu lacpuhuangtit aquit? —cakalhdsquilh Jesus.

Pedro chiné kalhtilh:

—Huix Cristo huanti macaminit Dios xlacata naquincalakmaxtuyén.

Jestis lichuhuindn pi namaknicdn
(Mateo 16.20-28; Marcos 8.30-9.1)

#Jesus calimapéksilh xtamakalhtahuakén xlacata ni natalichuhuindn huantu Pedro
xuanit, 2y chiné xl4 cahuanipa:

—Huixinin na cacatzitit pi aquit Xatalacsacni Chixct xlicana pi luu lan cdmaj patinén, y
amakolh lakkolutzinni judios luu maktum xlicana naquintalakmakén xahua xanapuxcun
cura chu xmakalhtahuakenacén judios. Naquimaknicén, pero xliaktutu quilhtamact
aquit naclacastacuandn nac calinin.

» Acalistdn xputumcén chiné cahudnilh:

—Pus para ticu luu xlicana maktum quistalaniputtn, capatzankalh huantu x14 xkalhijy
xtalacapastacni y lata calenchd xcruz chali chali y caquistaldnilh hasta masqui chuna
tlan calimacamdstalh xlatdmat caj quimpalacata. *Porque huanti lakmaxtuputun xla
tdmat ud nac caquilhtamact pus huata luu lacatancs pi 4maj malaktzankey; pero para
ticu namalaktzankey xlatdmat caj quimpalacata huata x4 chacatziya 4maj lakmaxtuy nac
xlacatin Dios. »Pus chunalitim, ;ticu xlimacudnilh chatum cristiano para tlan xkalhilh
lata tiicua andn nac caquilhtamaci pero cumu para 4maj malaktzankey xlatdmat nac xla
catin Dios? *Pus nachuna litim para ticu naquilimaxandn osuchi nalimaxandn quinta
chuhuin, nachund aquit Xatalacsacni Chixci na naclimaxandn acxni nacmimparay cumu
la lanca rey, climimaj nahuén xlihuak xlimakatlihueke Quintlatican Dios xahua x4ngeles.
7Luu xlicdna lacatancs ccahuaniydn pi makapitzin cristianos huanti talamdnalh lanchi
y huanti ud talaydnalh, hasta nia taniy nahudn acxni xlicana nataucxilha lacu Dios dmaj
huiliy xasasti xtapéksit nac caquilhtamact.

Jesus calimglacahuaniy kalhatutu xapéstoles pi kalhiy lanca litlihueke
(Mateo 17.1-8; Marcos 9.2-8)

#Max cumu litzimd quilhtamacd xlacatzalanit lata chund xcatakalhchuhuinanit Jests
catatalacdcxtulh kalhatutu xtamakalhtahuakén nac aktum kestin laqui antd nakalhta
huakaniy Dios, xmanhud catdalh Pedro, Santiago y Juan. *Lihudn xkalhtahuakama lata
nac xlacén luu xlicana tdnuj huankolh cumu ldmpara xlakskoma, xahuachf lata xljlanca
clhékat snapapa huankolh y luu stalanka. * Acxnitiyd taldkmilh chatiy lacchixcuhuin
huanti xtatachuhuinamdnalh, chatum Moisés xuanit y chatum profeta Elias. * Antanicu
xlacdn xtalaydnalh xcalistilinit aktum lilakétit taxkaket, hud xlacdn xtalichuhuinama
nalh lata lacu xdmaj patindn Jesus nac Jerusalén y lata ldcu xamdcalh maknican. *Masqui
Pedro chu xamakapitzin luu xtalhtataputuxniyd, juerza talacatayanilh porque xtaucxilh
mdnalh lata ldcu xkalhiy limakatlihueke Jests xahua xamakapitzin huanti xtatalaydnalh.
» Acxni amakolh lacchixcuhuin aya xtaamdnalh, Pedro chiné hudnilh Jesus:

—Makalhtahuakena Jesus, jluu xalihuaca tlan pi ud macxtum huilandhu! Mejor uctla
huaydhu aktutu lactzu chiqui, aktum mil4, aktum xla Moisés, y aktum xla Elfas.

Hud chuni x14 lthua Pedro porque caj lata xtapecuaxninit ni xcatziy ticu xquilhuama.
*Chunact xchuhujnama acxni minchd nac akapun luu lanca puclhni huantu caakmili
kolh; acxni xlacén tacétzilh pi xtatanumdnalh nac xlacni puclhni lan tapécualh. *Y anté
nac xlacni puclhni takdxmatli xtachuhuin Dios, chiné hua:

—Hud eé Quinkahuasa huanti aquit cpaxquiy, xmanhud cakalhakaxpatit.

* Acxni chund takaxmatkolh ama tachuhuin tatcxilhli pi cata sacstu Jesus xlacahudya.
Lata lacatzdlalh quilhtamact amakolh discipulos njticu talitachuhuinalh huantu xlacdn
xtaucxilhnit.

Jestis matlantiy chatum kahuasa huanti xmactanuma xespiritu akskahuin{
(Mateo 17.14-21; Marcos 9.14-29)

7 Lichali litim acxni taquitdspitli nac amd kestin, luu lhuhua cristianos tdmilh tapax
toka Jesus. *Y chatum chixcd huanti antd xmakmima luu palha tzdculh quilhén y chiné
huénilh Jesus:

—Makalhtahuakend, luu xlicana catlahua litldn, camaktaya quinkahuasa porque caj
xman hud chastum; * pero xespiritu akskahuin{ akchipanikonit xtalacapastacni, ankalhin
makatasay, masnokniy un y tzucuy kalhpupuy; ankalhind chund mapatinima y ni mak
xtekma. ®Aquit aya ccahudnilh mintamakalhtahuakén pi catatamacxtdnilh tama xespi
ritu akskahuini pero xlacn nilay tamamakxtékelh.

“Jesus chiné kalhtinalh:

—Koxutanin huixinin cristianos huanti ni luu lay canajlayatit pi aquit ckalhiy litlihueke,
huén huix calita minkahuasa.

2 Acxni amd kahuasa tzdculh talacatzuhuiy, xespiritu akskahuini licdsnokli nac catiyatni
y snokli un, pero Jests limapéksilh am4 akskahuin{ xlacata camakxtekli, y ama kahuasa
tatldntilh y chund chd macamdxquilh xtlat. ©Lata xlilhuhua cristianos tapaxuhuakolh
porque xlacdn xtaucxilhnit lata tu xkalhiy xlimakatlihueke Dios.

Jestis lichuhuinamparay pi amdcalh maknicdn
(Mateo 17.22-23; Marcos 9.30-32)

Chunact luu cacs xtalitamakxteknit lata tu xtlahuanit Jests acxni x14 chiné cahuénilh
xtamakalhtahuakén:

“—Luu lihuana cakaxpéttit huantu naccahuaniydn y necxni napatzankayitit, xlacata
pi aquit Xatalacsacni Chixct amdcalh quimacamastacén nac xlacatincdn huanti naquinta
makniy.

“Pero amakolh xtamakalhtahuakén nitucu xtaakataksa huantu x14 xcahuanima, cumu
hud Dios nia xcamaxquiy xtalacapastacni huantu nataliakataksa, xahuach{ xtapecuaniy
xlacata natakalhasquimparay ttcu luu xcahuaniputtn.

Xaticu cahud atzinu tlak talipahu
(Mateo 18.1-5; Marcos 9.33-37)

““Maktum quilhtamact sacstucdn xtamakalhtahuakén Jesus tziculh talichuhuindn
xaticu cahud atzind tlak talipahu. ¥ Cumu Jests catzilh huantu xlacén xtalacapastacmd
nalh, huantu x4 tldhualh tasanilh chatum actzu kahuasa y antd ydhualh nac xpaxtdn, ®y
chiné cahudnilh:

—Huanti nalakalhaman chatum actzu kahuasa cumu la eé y luu xlicana napaxquiy caj
xlacata cumu catziy pi aquit cpaxquiy, pus chund litaxtuy cumu ldmpara aquit quimpax
quima, y nachuna litdm huanti aquit quimpaxquiy pus nachund paxquima Dios huanti
quimacaminit. Porque huanti matlantiy pi atzint luu nitucu xkésat nalitaxtuy nac milak
stipancdn pus huantam4 atzinu lanca y tlak talipahu litaxtuy nac xlacatin Dios.

Hugnti quincamacastalaydn pus na lakatiy quintascujutcdn
(Marcos 9.38-40)

“Caj lipuntzd Juan chiné huénilh:

—Makalhtahuakend, xacucxilhmandhu chatum chixct huanti caj mintacuhuini xliqui
lhédn y tlan xcatamacxtuy xespiritu akskahuin{; pero cumu ni acxtum quincatalapulayén
aquinin, pus clihuanihu xlacata niaj ti camapécsalh.

*Jesus chiné cahudnilh:

—Ni xtilihuanitit, porque huanti quincamacastalaydn pus huata na lakatiy huantu lis
cujmandhu.

Jesus calacaquilhniy Jacobo y Juan

* Acxni aya xlacatzuhuanama quilhtamaci lata ldcu Jesus xlidnat xuanit nac akapin
xl4 nipara tzinu laklhpécualh, huata x4 kalhilh licamama y alh lakatayay nac Jerusalén
huantu xlaclhcahuilinicanit. *Camalakdchalh makapitzin xlacscujni laqui natapulaniy y
natadn nac aktum actzu cachiquin huantu xmapeksiy Samaria laqui antd nataputzay nicu
natalaktuncuhuiy. *Pero amakolh lacchixcuhuin samaritanos acxnj tacatzilh pi Jests
judio cumu xama nac Jerusalén pus ni tamdxquilh talacasquin antd natalaktuncuhuiy
nac xcachiquincan. *Acxnj tacatzilh lacu xtakalhtinanitanchd amakolh samaritanos, San
tiago y Juan chiné tahudnilh Jesus:

—Quimpuchinacén, ;pi lacasquina para naclimapeksinanahu catéctalh lhciyat nac
akapun laqui hud nacamasputuy chund cumu la titldhualh profeta Elfas?

»Jesus cacs calacaucxilhli y calacaquilhnilh porque chiné cahudnilh:

—Koxutanin huixinin, nipara tzinu catziy4tit ticu luu scujnipétit y camaxquiydn minta
lacapastacnicdn. *Porque aquit ni caj cminit camalaktzankeniy xlistacnican cristianos,
pus huata caj cminit calakmaxtuniy.

Pus huata mejor tu tatldhualh tdalh alacatinuj cachiquin antanicu natatamakxteka.

Jesus lacasquin castalanicalh pero xliankalhin quilhtamacu
(Mateo 8.19-22)

7 Acxni xtatlahuamdnalh nac tiji, chatum chixct lakmilh Jesus y chiné hudnilh:

—Quimpuchind, aquit na cstalaniputundn latacha nicu huix napina.

#Jesus chiné kalhtilh:

—Xlihuak huekni huantu talamdnalh nac caquihuin takalhiy clhucucén antanicu talh
tatay, y lactzu spun na takalhiy xmasekecdn; pero aquit Xatalacsacni Chixct nitu ckalhiy
antanicu nacmajaxay quiakxaka acxni ctlakudn.

*Caj lipuntzd Jesus chiné hudnilh chatum chixcu:

—Huix na caquistalani.

Pero xl4 chiné kélhtilh:

—Quimpuching, aquit na nacstalaniyan pero caquimaxqui quilhtamacd hasta acxni
nanjy quintlat laqui nacmacnutaquiy y nacstalaniydn.

“Jests chiné kélhtilh:

—Cacamakxtekti huanti la xanin talamdnalh laqui hud natamacnuy xtanincén, pero
huix luu mininiydn nacamakalhchuhuiniya cristianos nacamacatziniya lacu Dios nama
tzuquiy xasasti xtapéksit nac caquilhtamacu.

' Chatum chixct na chiné hudnilh:

—Quimpuchind, aquit x14 luu xlicana cstalaniputundn, pero caquimaxqui quilhtamacd
pulh nacén cahuaniy quilitalakapasni huanti tahuildnalh nac quinchic xlacata pi luu
maktum tu cama.

“Jesus chiné huénilh:

—Huanti lakatayanittd xtascijut huantu Dios maxquinit, x14 ni mininiy nalakcatzalacdn
huantu xlilama xapulh xlatdmat, porque pus chund litaxtuy cumu la ti liponkanama arado,
y para puntzu puntzu talakaspita nilay lacaxtum catiscujli, cumu tunu tu luu litakatzan
keputin nilay catimakantaxtilh am4 tascdjut huantu maxquicanit.

10

Jesuis an camglacscujuy tutumpuxamacutiy lacchixcuhuin huanti luu xtalipahudn

! Acalistdn Quimpuchinacén Jesus caldcsacli tutumpuxamacutiy lacchixcuhuin huanti
luu xlicana xtalipahudn, y camdcalh lichatiyun nac lactzu cachiquinin antanicu x14 xlidnat
Xuanit acalistdn. 2Y chiné cahudnilh:

—Xlicdna ccahuaniydn pi umd mintascujutcdn xtachund litaxtuy cumu la lanca lix
kdnat, pero hud chu ti tascujménalh luu nipara tzind clhuhuacdn; huata mejor casquinitit
Dios huanti xpuchind uma huantu xalimdquit xlacata x14 camacdmilh lhihua xtasacudn
laqui huak namamacxtumicén xlixkat. *Y chinchu huixinin capitit antanicu ccamalaka
chamdn, pero na cacatzitit pi ccamacamén cumu la lacmantzu borregos nac xlakstipancén
laclanca huananin coyotes. *Ni calipitit mimurralhcan, nipara antanicu maquiyétit min
tumincan, nipara mintuxuhuacdn; y luu titum cachipitit antanicu pimpa4tit y nitu nata
chokoyétit nac tiji para ticu natachuhuinandtit. * Acxni nachipingtit nac aktum chiqui
antanicu huixinin natahuilayétit y acxni natanuyapitit y naxakatliydtit huanti xpuchind
chiqui, chiné nahuaniyatit: “Dios cacasiculanatlahudn huixinin huanti huilatit nac eé
chiqui.” *Para nac ama chiqui tahuildnalh huanti tlan natatlahuay mintachuhuincén pus
xlicana Dios nacasiculanatlahuay chund cumu la huixinin nacahuaniyatit, pero para ticu
nj tlan xtapuhuancén huata mejor camatapanutit am4 tasiculanatldhu huantu talichipitit.
7 Antanicu tlan nacatlahuacanétit nac aktum chiqui, pus antd catamakxtéktit, ni lacatum
lacatum capitit nac akatunu chiqui; y lata ticu nacatahuacandtit cahudtit huantu xlacan
takalhiy porque huanti scujma juerza lakchdn pi naskahualay. ®Acxni nachipingtit nac
aktum cachiquin antanicu nacamakamaklhtinancanatit tlan catlahudtit lata ticu nacata

huacandtit. °Huak cacamatlantinitit tatatlanin huanti antd tahuildnalh; y chiné cacalima
kalhchuhuinitit cristianos: “Chu aya lakchanit quilhtamact lata lacu Dios namatzuquiy
xasasti xtapéksit nac milakstipancén.” *Pero para nachipindtit nac aktum cachiquin y
ni nacamakamaklhtinancanitit, lalihudn cataxtutit nac xcatijinin ama cachiquin laqui
huak natakaxmata y chiné nacahuaniydtit: *“Xlihuak huixinin caucxilhtit lata ldcu quin
calactincxcandn amd pokxni huantu quincalactahuacdn nac mincachiquincén, laquf hui
xinin nacatziyétit pi niaj quincuentajcan lata tdcu nacaokspulaydn. Pero masqui chund
luu caakatdkstit huixinin pi luu caj hud climinitdhu laqui naccahuaniyén pi aya lakchanit
quilhtamacu lata ldcu Dios namatzuquiy xasasti xtapéksit nac milakstipancén.” Xlicana
ccahuaniydn pi amd quilhtamact acxni huak cristianos natamastay cuenta cxlacatin Dios
amd cachiquin antanicu ni nacamakamaklhtinancandtit, pus atzind luu lanca xtapatin
nalakchdn ni xachund huantu nacalakchdn amakolh laclixcdjnit cristianos huanti makén
xtahuildnalh nac am4 lixcéjnit cachiquin Sodoma.

Jesus lichuhuindn ldcu natapatindn cristianos huanti ni takaxmatputin xtachuhuin
(Mateo 11.20-24)
" Koxutacu tihuanatit huixinin cristianos huanti huilatit cht nac xacachiquin Corazin,
y nachund huixinin huanti huildtit nac Betsaida! Porque para ama laclanca quintasctjut
huantu ccatlahuanit nac milakstipancdn chund xticatlahudca xamakdn quilhtamact nac
xacachiquin Tiro y Siddn, pus xlacédn aya talakpalinit cahud xalixcéjnit xtalacapastacnicdn
y aya xtalimasfyulh nac xlatamatcén porque xtalhdkalh xalac curriente lhékat y xcaliac
tlahuapuxtiicalh lhcaca caj lata xtalipuhuancan. “Pero acxnj nalakchdn quilhtamacu lata
lacu Dios nacatatlahuay cuenta xlihuak cristianos pus huixinin atzind luu lan pimp4tit
patinandtit ni xachund amakolh cristianos huanti makédn xtahuildnalh nac Tiro y Sidén.
1Y chinchi huixinin huanti huildtit nac xacachiquin Capernaum, para luu lacpuhuanitit
pi Dios calikalhimédn lanca mimputahuilhcdn nac akapun, pus luu aktzankanitatit porque
huixinin nacamacapincantit nac pupatin laqui antd naxokonunitit.
“Jesus chiné cahuanipd xtamakalhtahuakén:
—Huanti huixinin nacacanajlaniydn mintachuhuincan, pus na aquit quincanajlanima;
pero para ticu caj nacalakmakandn pus na aquit quilakmakama; y huanti aquit naquilak
makén pus na lakmakama Quintlat huanti quimacaminit.

Aya taquitaldkspitli huanti xcamacanit Jests

VNi limakas quilhtamact amakolh huanti xcamacanit Jests tutumpuxamacutiy xtama
kalhtahuakén, luu xtapaxuhuatilhay xlacdn acxni taquitdspitli, y chiné tahudanilh Jesus:

—Quimpuchinacén, luu xlicana hasta masqui xespiritu akskahuini huak xquincakalha
kaxmatdn acxni nac mintacuhuin{ xaccalimapeksiyahu xlacata cataxtulh.

#Jesus chiné cakélhtilh:

—Xlicana, porque aquit cdcxilhli acxni huitek takpuspitchd nac akapun akskahuin{ y
maktum tamdkosli cumu la maklipni. *Pus aquit ccamaxquinitdn litlihueke laqui tlan
namakatlajaydtit xlitlihueke akskahuin{ huanti luu casitziniydn y xl4 nitucu caticatla
huanin. ®Pero ni caj hud luu calipaxuhudtit porque cakalhakaxmatni xespiritucan akska
huini, huata mejor hud calipaxuhudtit porque nac akapuin aya talhcanijtanchitd mintacu
huinican.

Jestis tachuhuindn Quintlaticdn Dios
(Mateo 11.25-27; 13.16-17)

“ Acxnitiyd tuncan Espiritu Santo maxquilh Jesus aktum lanca tapaxuhudn y chiné kalh
tahuakénilh Dios:

—Pap4 Dios, clakachixcuhuiydn porque huix xpuchind akapun chu catiyatni, y cpax
catcatziniydn porque huix camaaktzekuilini xatldn mintalacapastacni huanti luu lactali
pahu y lakskalaldn lacchixcuhuin laqui xlacdn ni nataakataksa, y huata hud camasiyuni
njta amakolh cristianos huanti luu nipara tdcu xkasatcan laqui hud natakalhakaxmatdn.
Aquit luu clipaxuhuay porque huix chuné lacésquinti y chuna lalh.

2 Acalistdn chiné cahudnilh cristianos:

—Lata ticu andn, Quintlat huak quimacamaxquinit; aquit Xkahuasa Dios y niticu luu
quilakapasa ticu aquit huata caj xmanhud Dios catziy pi xlicana aquit Xkahuasa; y nachuna
litdm Quintlat Dios niticu luu catziy ldcu x14 xtalacapastacni caj xman aquit ccatziy porque
aquit Xkahuasa, y caj xmanhua tlan nalakapasa huanti aquit nacmalakapasniputun.

»Caj xmanhud cacs calakldcalh xtamakalhtahuakén y chiné cahuénilh:

—Luu lipaxdhu huixinin caj xlacata amd laclanca tasctjut huantu lanchd liucxilhpdtit
milakastapucan. *Xlicana ccahuaniydn pi lhuhua xalakmakdn profetas chi laclanca reyes
xtaucxilhputin huantu lanchi huixinin ucxilhp4tit pero xlacdn ni taticxilhli; xtakaxmat
puttin huantu lanchd huixinin kaxpatpdtit pero xlacan ni takdxmatli.

Xatakalhchuhuin chatum samaritano ti luu tlan xtapuhudn

»Chatum xmakalhtahuakenacan judios laktalacatzdhuilh laqui natachuhuinan pero
caj xlikalhtzaksama porque chiné kalhdsquilh:

—Makalhtahuakend, ;ticu luu quilitléhuat laqui tlan nacan tatahuilay canecxni cahud
quilhtamacu nac akapdn?

*Jesus chiné kélhtilh:

—¢Lacu chi tatzoknit nac xlimapeksin Dios? ;Lacu akataksa acxni likalhtahuakaya?

7 Amé xmakalhtahuakenacén judios chiné kélhtilh:

—Ant4 chiné tatzoknit: “Capaxqui Mimpuchina MiDios xlihuak minact, xlihuak milis
tacni, xlihuak militlihueke, chu xh%uak mintalacapastacni; y nachuna capaxqui mintacris
tiano cumu la mecstu paxquicana.”

#Jesus chiné hudnilh:

—Luu lacatancs la huana. Para huix chund natlahuaya huantu chuhuinanti pus huix
nakalhiya latdmat canecxnicahud quilhtamac.

»Pero cumu ama chixcu caj luu chund xcatziy y juerza kalhasquimpa Jesus:

—;Xaticu quintacristiano luu quilipdxquit?

*Jesus chiné kélhtilh:

—Luu cuentaj catlahua um4 takalhchuhuin huantu caman huaniydn: Maktum quilhta
macu chatum chixcti minchd nac Jerusalén xpekama nac Jericd, pero nac tiji talipataxtulh
makapitzin kalhananin. Tamakkalhankolh lata tticu xld xlen, hasta masqui clhakat huantu
x14 clhakanit huak taméklhtilh; lan taakkaximilh y tamalakahuitilh, atzind xuanit aya xta
makniy acu tamdkxtekli y tdalh. *Pero na antiyd nac ama tiji xlacmima chatum cura,
pero acxnj x14 dcxilhli huata titum alh. *2Pero caj lipuntzu litdm na anta lacmilh chatum
chixct huanti xcatatapeksiy levitas; acxni na x1a ucxilhpd huata na titum alh. *Pero
chatum chixcd xalac Samaria na antd x4 xlactlahuama nac ama tiji; acxni x14 tcxilhli
luu kayaj catzalh y lakalhdmalh. *Lalihudn laktalacatzihuilh antanicu xm4 ama chixct
huanti xmatakahuicanit, lihuana cuchinilh antanicu xtakahuinit litlahudnilh aceite chu
cuchu. Y acalistdn pulelh xcahuayu, lichalh nac aktum chiqui huantu x14 scualh y anta
lihuana maktdkalhli. *Lichali acxnj xkakakolh, am4 samaritano acxni aya xamajd, mact
tulh okxtiy tumin xla plata, maxquilh xpuchind ama chiqui y chiné hudnilh: “Luu cuentaj
catlahua eé koxutd chixc, y para ticu huix nalimakasputacd, ni calipdhuanti porque
aquit nacxokoniydn acxni nacmimparay.” *Pus chund ama titldhualh; chd huix luu caj
caquihuani, lata xlikalhatutucan amakolh lacchixcuhuin, ;xaticu cahud chd luu liticxilhli
cumu la xtacristiano huanti luu xlipdxquit amd chixct huanti talipatdxtulh kalhananin?

7 Am4 xmakalhtahuakenacén judios chiné kalhtinalh:

—Pus aquit clacpuhudn pi max huanti lakalhdmalh y maktayalh.

—Pus huix nachuna catlahua y cacamaktaya masqui catihua mintacristianos huanti
tamaclacasquimédn —hudnilh Jesus.

Jesuis an paxialhndn nac xchic Marta y Maria
*Jesus tacaxpd y tzdculh tlahudn nac tiji y chalh nac aktum actzu cachiquin, antd xui
chatum puscat x14 luu lipaxdhu makamaklhtinalh nac xchic, amd puscat xuanicdn Marta.
» Ama Marta xuf chatum xtald xuanicdn Marfa, y antanicu x4 tdhui Jesus na antd lacatzi
nac xtantun tdhui Marfa laqui x14 nakaxmatniy xtachuhuin huantu xl4 nalichuhuinéan.

“Pero Marta luu xliakatiyuma xlitasctjut xalac xcusina, x14 huata laktalacatzdhuilh Jests
y chiné huénilh:

—Quimpuching, ;l4cu pi nipara tzint lacpuhuana pi aquit ctlahuanimakolh xlitasctjut
huantu xljtldhuat quinta Mar{a? Pus luu catlahua litldn cahuani pi caquimaktdyalh.

“Pero Jesus chiné kalhtilh:

—Marta, koxutd huix Marta, huix xlicana luu akatiyuj lildpat catuhud huantu milita
scijut. “Pero caj xman pulactum hui huantu luu atzind limacuédn y hud xI4 lacsacnit
Marfa y niti catimalactldhuilh.

11

Jesus masiyuy ldcu nakalhtahuakanicdn Dios
(Mateo 6.9-15; 7.7-11)

'Maktum quilhtamacd Jests xkalhtahuakanima Dios y acxnj kalhtahuakakolh chatum
xdiscipulo chiné huénilh:

—Quimpuchinacén, caquilamasiyunthu ldcu nackalhtahuakaniydhu Dios nachund
cumu la Juan Bautista camasiytnilh huanti xtakaxmatniy xtachuhuin.

*Jesus chiné cahudnilh:

—Acxni huixinin nakalhtahuakaniy4tit Dios chiné nahuaniyatit:

Quintlaticdn Dios huanti huix huilapi nac akapun,

caj xman huix mininiydn naccalakachixcuhuiniydn mintacuhuini.

Camilh milimapeksin ut nac cquilakstipancén.

Y chund ut nac caquilhtamact cakantdxtulh mintapaxuhudn cumu la kantaxtumacha
nac akapun.

’Caquilamaxquihu quintahuajcdn huantu naclilatamaydhu chali chali.

‘Caquilamatzankenanthu xlihuak huantu njtldn ccatlahuaninitdn,

porque aquinin na ccamatzankenaniydhu

quintacristianojcdn huanti quincatlahuaniydn nitldn.

Ni caquilamakxtekui xlacata natamokosdhu acxni naquincatzaksacanan

huata mejor caquilamatapanunihu huantu xquincamatlahuin talakalhin.

*Jesus cahuanipd eé takalhchuhuin:

—Pus para ticu la ud laydtit huixinin kalhjy chatum xamigo, y nalakchdn itat tzisa nac
xchic y chiné nahuaniy: “Amigo, catlahua litlan caquimapahuani mactutu mincaxtilan
chahu, °porque quildkchilh chatum quiamigo y antd chu x14 naquimaklaktuncuhuiy, pero
cht aquit nitucu ckalhiy huantu nactahuay.” ”Aquit clacpuhudn pi ama xamigo huanti
ancanjt makpahuacén caxtildnchahu, cumu x14 ant4 tanuma nac xchic chiné nakalhtindn
nac xpulacni chiqui: “Luu xlicdna catlahua litldn ni caquimakatzanke, porque quimélacchi
luu liEuang lacchuhuay, xahuach{ aquit ccamalhtatima lactzu quincamén nac putama y
nilay nactaquiy laqui nacmaxquiydn huantu huix quisquinipat.” ®Pero para ama chixct
huanti pahuanama ni akatzayanca makxteka chunatiyd limakatzankema xamigo, aquit
ccahuaniydn pi masqui ni xtaquipttu xlacata namaxquiy huantu maclacasquima xamigo,
pus juerza nataquiy y namaxquiy laqui niaj pucutd namakatzankey, y namaxquikoy putum
huantu x14 namaclacasquin. ° Aquit ccahuaniydn pi nachund huixinin catlahudtit: Casqui
nitit Dios huantu maclacasquimpatit, xl4 nacamaxquiyén; caputzatit huantu maclacas
quindtit y namaclaydtit; calakatldktit malacchi y xl4 nacamalaquiniydn. *Porque para
ticu squin huantu maclacasquima, namaxquicén; y huanti putzay huantu makatzankanit,
maclay; y huanti lakatlaka mélacchi, malaquinicén.

"’Nachunaljtiim para ticu huixinin huanti takalhiy xcamancén y para nasquiniy xka
huasa mactum caxtildnchahu, ;ldcu pi huata mejor namaxquiy aktum chfhuix? Osuchi{
acxnj nasquiniy tantum squiti, ; pi naliakskahuiy tantum luhua? Osuchi acxni nasquiniy
aktum kdlhuat, ;lacu pi huata namaxquiy tantum stactdlut? *Pus cumu huixinin xala
caquilhtamact luu xlicana nitldn catziydtit, pero mincamancén luu tlan maxquiyatit
huantu casquiniydn, ;pi lihuaca chi Mintlatican Dios huanti huilacha nac akapun nj cati
camdxquilh xlitlihueke Espiritu Santo huanti natasquiniy?

Makapitzin cristianos tahudn pi Jests kalhiy xespiritu akskahuin{
(Mateo 12.22-30; Marcos 3.20-27)

“Maktum quilhtamact Jesus xmactamacxtuma xespiritu akskahuin{ chatum chixca
huanti luu xmakatlajanjt y xmakokenit. Acxni am4 xespiritu akskahuini mactdxtulh, ama
chixcti huanti xkokonit tlan tzdculh chuhuindn. Xlihuak cristianos luu cacs talilacdhua
huantu Jesus x4 xtlahuanit, * pero makapitzin chiné tziculh tahuén:

—Eé chixct hud calitamacxtuy xespiritu akskahuin{ porque x14 kalhiy xlitlihueke Beel
zebt huanti luu xapuxcu diablo.

Y amakapitzin na caj xtatzaksamdnalh xtasquinimdnalh xlacata catldhualh aktum
lanca licdcnit tasctjut huantu nataucxilha. " Pero cumu x14 xcatziy huantu xlacan xtalac
puhuamadnalh chiné cahuénilh:

—Latach4 ticuya gobierno, para x4 caj tzucuy talamakasitziy sacstucan y natatapajpi
tziy, pus sacstucdn natalalactlahuayahuay. Y nachuna litim para nac aktum chiqui anta
nicu huf chatum chixcd y tahuildnalh xcamén y para caj natzucuy talalacataquiy pus nilay
catitapdlhilh huata caj putum nalalactlahuayahuay. *Pus nachuna chd para akskahuin{
chu huantj catascujma natatapajpitziy y natzucuy lalacatahuacay, ;pi tlan cahud chd
makas nakalhiy xlitlihueke? Hud chund cliquilhuama porque huixinin huanatit pi aquit
ccatamacxtuy xespiritu akskahuini porque mat aquit ctascujma y ckalhiy xlitlihueke Beel
zebt y mat hud xlitlihueke ccalitamacxtuy xespiritu akskahuini. *Pus para xlicana aquit
ckalhiy xlitlihueke Beelzebd, y chinchti huanti mintachiquicdn na tatamacxtuy xespiri
tucan akskahuininin, ;lacu pi na hua takalhiy xlitlihueke Beelzebd? Poreso antatuncédn
litaakataksa pi nipara tzind catziyatit huantu huandtit. *Pus aquit hud xlitlihueke Dios
ccalitamacxtuy xespiritucdn akskahuininin laqui chund huixinin nalicatziyétit pi ama
xasasti xtapéksit Dios huantu nahuiliy ut nac caquilhtamacd aya tzucunit kantaxtuy nac
milatamatcén.

2’Porque cumu la huixinin catziydtit, para chatum chixct ni pecudn y luu xlicana tli
hueke y kalhiy luu xatldn xlitalatni pus chuna tlan maktakalha xchic y ni maklihuan lata
tdcu kalhiy huantu x14 maquinit. Pero para nalakchin chatumlitim chixct huanti atzint
luu tlihueke ni xachund x14, y para namakatlajay pus chund tlan namakkalhankdy huantu
xl4 xkalhiy; pus na xtachund cumu la aquit ctlahuanit akskahuini.

#’Pus nachund chu, huanti ni lakatiy huantu cliscujma caj quilaksitziniy huantu aquit
cliscujma, y huanti ni lacxtum quinta mamacx tumiy cristianos laqui aquit naccalak
maxtuy, pus huata tamd x14 caj camapajpitzima laqui lihuaca natalaktzankay.

Hugnti xlimaktiy mactanuy xespiritu akskahuini atzini lixcdjnit licatziy
(Mateo 12.43-45)

#’Acxni xespiritu akskahuini mamakxtekecén chatum chixcd, mékat an latapuliy y laca
putzay xanicu luu najaxa; pero cumu nj namaclay chiné nalacpuhudn: “Huata mejor nac
taspitparay nac quinchic antanicu ctaxtucha.”  Acxni x14 nachin manoklhuy ama chixct
cumu la aktum chiqui huantu lihuana caxyahuacanit y lihuana capalhcanit. *Y lalihudn
xl4 nadn catiyay akalhatujun litdm akskahuininin huanti na luu laclixcdjnit talicatziy,
y putum tamactanuy amé chixca huanti x14 aya xtatlantinit, pus ama chixcu atzind luu
lixcajnit huan xtapuhudn ni xachuna cumu la xapulh.

Hugnti luu xlicana laclipaxiithu
7Jests chunaci xchuhuinama acxni chatum puscat palha chiné quilhmincha:
—iLipaxthu lama amd puscat huanti malakatuncuhuin y matziquin!
#Pero xl4 chiné kalhtinalh:
—Atzint luu laclipaxthu catalatdmalh cristianos huanti takaxmata xtachuhuin Dios y
talaktzaksay tamakantaxtiy.

Hugnti ni tacanajlaniy Jesus tahuaniy catldhualh aktum lanca tascujut
(Mateo 12.38-42; Marcos 8.12)
»Cumu luu lhuhua cristianos xtamacxtumima antanicu xldya Jesuts xl4 chiné tzdculh
camakalhchuhuiniy:

—Koxutanin amakolh cristianos huanti talamédnalh lanchi eé quilhtamact porque luu
laclixcéjnit xtapuhuancdn, y ankalhind quintasquiniménalh cactldhualh aktum lanca
licdcnit tascdjut laqui naquintalicanajlaniy para xlicdna aquit huanti nacalakmaxtuy.
Pero xlicana ccahuaniyén pi nitu cacticalimalakastdnilh huantu xlacdn taucxilhputin,
huata mejor naccalimalacahuaniy aktum tascdjut cumu la tu Dios titldhualh makédn nac
xlatdmat profeta Jonds. *XI4 caj xlatdmat calimalacahudnilh amakolh xalakmakén cris
tianos huanti xtalamdnalh nac Ninive, pi xlicana Dios xmacaminit; pus nachund chi aquit
Xatalacsacni Chixcd naccalimalacahuaniy quilatdmat amakolh cristianos huanti talamd
nalh lancht eé quilhtamacu pi xlicana Dios quimacaminit. * Acxni nalakchdn quilhta
macu lata lcu Dios nacatatlahuay cuenta xlihuak cristianos, amé puscat huanti xmapek
sindn xamakdn nac Sur, xl4 natayay laqui nacamalacapuyén nac xlacatin Dios huixinin
cristianos huanti huilatit calaccht quilhtamacd; porque x14 masqui luu mékat xuanit nac
xpulataman milh kaxmatniy xtachuhuin skalala rey Salomén, pero huixinin ni quilakax
matniydhu masqui ut catachuhuinamdn chatum huanti tlak skalala ni xachund rey Salo
moén. *2Amakolh cristianos huanti talamdnalh nac Ninive na nacamalacapuydn nac xla
catin Dios acxni nalakchdn quilhtamacu lata lacu x14 nacamaxokoniy cristianos, porque
xlacén xlicana talakpdlilh xalixcajnit xtalacapastacnicdn acxni Jonds calixakatlilh xlima
peksin Dios, pero huixinin nipara tzind quilacanajlaniputundhu masqui lanchu catachu
huinamdn chatum ti atzind lanca xlacatzicut ni xachund profeta Jonds.

Xlakastapucdn cristianos caj la aktum ldmpara
(Mateo 5.15; 6.22-23)

»Jesus chiné huampa:

—Pus cumu la huixinin catziyatit niticu andn cris tianos huanti nama pasiy aktum
limaksko y caj 14 nama pa sikoy chii nama tzeka, osuchi naliakpu lon kxuiliy aktum
cajén; huata mejor huilicdn antanicu talhmdn laqui huanti natatanuy nac amé chiqui
nataucxilha taxkaket. *Mintiyatlihuacdn na kalhiy xlimaksko pus hud milakastapucéan.
Para milakastapu tlan lacahuandn xliputum mintiyatlihua huak tlan porque kalhiy tax
kaket, pero para milakastapu nitldn lacahuandn xlihuak tu huif nac mintiyatlihua xalaka
capucsua lama. **Pus luu cuentaj catlahudtit am4 taxkéket huantu lilacahuanandtit laqui
nj xamaktum xalakacapucsua nahudn. **Pus para mimacni kalhiy taxkaket, ni xalakaca
pucsua lama, y chund tlan stalanca catuhud naucxilha, xtachuna cumu la aktum ldmpara
acxnj mapasican, lacaxtum limakskoy xlihuak xtaxkéket.

Jesus lhuhua hugntu caliyahuay fariseos chu xmakalhtahuakenacdn judios
(Mateo 23.1-36; Marcos 12.38-40; Lucas 20.45-47)

7 Acxni Jests akchuhuinankolh, chatum fariseo hudnilh xlacata nadn tahuayén nac
xchic. Jesus alh, tanucha nac chiqui y tuncén tdhui antanicu xy4 mesa. * Am4 fariseo luu
xlicana caj cacs lilacdhua acxni dcxilhli pi ni chund xmakantaxtima lata ldcu xlismanjcanit
xtlahuacan, porque xlacdn pulh lan xcalimacapuxmanican chichut acxni nia tahuayéan.
*Pero Quimpuchinacdn chiné cahudnilh:

—Huixinin fariseos luu caj xman cachekeydtit nac xmacni mivasucdn chu mimpula
tucén, pero nac mimpulacnicdn antd nac minacujcn luu lixcéjnit huilachd caj xpalacata
huantu tlahuay4tit para takalhdn osuchi para laclixcéjnit talacapastacni. **Xlicana pi luu
lanjtatit, ;ldcu pi ni catziydtit pi huanti tlahuanit huantu chekemakandtit xalac mimac
nicén na hud tlahuanit xalac mimpulacnicdn minacujcan y xald ucxilhma lata ticu antd
kalhiy4tit? “Huata tu militlahuatcdn xapulh nachekeydtit tu hui nac mimpulacnicdn
hasta nac minacujcdn y hud namacamaxquiyatit Dios cumu la milimosna o miljlakachix
cuhuin, y xlihuak huantu kalhjyatit nac mimacnican xatachekén nahudn nac xlacatin
Dios.

“’Koxutacu tihuan4tit huixinin fariseos! Porque masqui xlicana mapajpitziydtit y lila
kachixcuhuiydtit Dios huantu huixinin makalaydtit para menta, ruda y tipalhuhua ama
lactzu tachandn y mat hud milimosnajcan, pero cumu nipara tzind cuentaj tlahuay4tit

huantu Dios calimapeksiputundn lata ldcu luu akstitum nalatapaydtit, pus huata hua
tama luu xlicana militlahuatcdn y masqui na camastatit milimosnajcédn.

#’Koxutacu tihuandtit huixinin fariseos! Porque antanicu huixinin tastokatit, lacasqui
ndtit nacamaxquicandtit xalacudn lactdhuilh, y xahuachfi lacasquintit pi luu tlan nacaxa
katlipaxtokcandtit nac tiji antanicu huixinin tlahuangtit cumu la lactalipahu lacchixcu
huin.

“’Koxutanin huixinin xmakalhtahuakenacéan judios chu fariseos! Porque luu xaaksa
ninanin, xtachund quitaxtuy cumu la aktum tahuaxni antanicu macnucanit chatum nin,
pero cumu nj tasiyuy, cristianos ni tacatziy lcu ant4 tatilactlahudn y taaklhtampusa
huantu nitldn.

# Chatum xmakalhtahuakenacén judios chiné huénilh:

—Makalhtahuakend, tamd huantu huix quilhudmpat ldmpara na huak aquinin quilala
cahuanimanéhu.

“Jesus chiné kélhtilh:

—iNachund huixinin xmakalhtahuakenacén judios, koxutacu tihuanatit! Porque hui
xinin juerza camatlahuiputunatit cristianos huantu na huixinin militlahuatcén, y cahua
niyatit catamakantéxtilh lactzu lactzu xlimapeksin y huixinin nipara makantaxtip4tit nac
milatamatcdn y quitaxtuy lactzinca tacuca huantu huixinin ni lacchexputunatit.

7’{Koxutacu tihuangtit huixinin! Porque man cacaxtlahuananiydtit nac xpanteoncan
amakolh profetas huanti ticamacdmilh Dios, y huanti tamakninit xalakmakdn militalaka
pasnicdn. ®*Pus chund huixinin litasiyuydtit pi na luu maklicatziyétit huantu xlacén tatit
lahuanit; hud xlacdn taméknilh y chinch huixinin catlahuanip4tit xpanteoncén.

’Caj lata cumu Dios makaacchdn xtalacapastacni x14 chiné timatzokninalh nac libro:
“Aquit naccamacaniy profetas chu apdstoles huanti nacamakalhchuhuiniy, pero xlacin
makapitzin nacamaknicdn, y makapitzin nacaputzastalacin.” *Xlicana ccahuaniydn
pi Dios chii nacamaxokoniyén huixinin cristianos huanti laptit la calacchu eé quilhta
macu caj xpalacata xlistacnicdn xlihuak profetas huanti camaknicanit hasta lata tzucunit
caquilhtamacu. * Huixinin nacamaxokonicandtit xlistacni lata maknjcanit Abel y xli
huak profetas hasta lata maknjicalh xlistacni Zacarfas porque x4 antd maknicalh nac xla
catin am4 altar huantu huf nac xpulacni lanca xpusiculan Dios. Pus hud ccalihuaniyén pi
Dios nacamaxokoniy cristianos huanti lanchi talamédnalh caj xpalacata xlistacnican huak
amakolh lacchixcuhuin huanti camaknicanit xalakmakan quilhtamacu.

2" Koxutacu tihuangtit huixinin xmakalhtahuakenacan judfos! Porque huixinin cama
lacchuhuaniy4tit malacchi amakolh huanti taputzay lacu luu natalakapasa xtalacapas
tacni Dios; na nipara huixinin makantaxtip4tit, y ni lacasqquindtit para ticu luu nalak
tzaksay y namakantaxtiy atinuj cristiano.

% Acxnj Jesus chund huankolh eé tachuhuin, amakolh fariseos chu xmakalhtahuake
nanin judios tasitzinilh y catuhud tziculh takalhasquin laqui caj natalitzaksay. *Caj
xtaucxilhputdn chicé para tdcu nitldn nahudn y chund natamalacapuy.

Jestis lichuhuindn xlacata nitldn aksaninancdn

'Ama quilhtamacd luu lhuhua cristianos tatamacxtdmilh laqui natakaxmatniy xtachu
huin Jests, luu lhuhua nj caj max aktum milh y hasta xtalalakxquitiyahuamdnalh. Pero
Jesus catasanilh xtamakalhtahuakén porque hui tu xcahuaniputin y chiné cahuénilh:

—Luu xlicana cuentaj catlahudtit nitu nacamapasiydn nitldn xtayatcan fariseos porque
luu xtachund caj la levadura acxni cajcu actzt y lakmacancédn xasquitit harina huak max
cutiy. 2Pero latachd ticu tzek maquicén xlacata xlimakas juerza maclacdn; y para aktum
tachuhuin huantu caj tzek huancén caj xlacata xlimakas juerza catzicdn. *Y chinchid
huantu huixinin tzek lichuhuinandtit catzisni xlicana pi na nalichuhuinancén acxni cacu
huinf; y para ticu caj luu lakasiyu xlichuhuinantanup4tit aktum tachuhuin nac aktum
cEiqui, pus acalistdn namin quilhtamacd naliaktasicdn nac xcaakstinin laclanca talhman4
chiqui.

Hud tu luu xlicana quilipecuanitcdn Dios
(Mateo 10.28-31)

‘Jests cahuanipa:

—Xlicana ccahuaniydn huixinin, ni cacape cuanitit amakolh lacchix cuhuin huanti
camakniputundn, porque xlacén tlan tamakniy xtiyatlihua chatum cristiano, pero nilay
tdcua malaksputuy. *Pero aquit naccahuaniydn huanti luu quilipecuanitcan: huat hud
capecuanitit Dios porque x14 la namaknikoy mimacni kalhiparay litlihueke laqui namacén
milistacnicdn nac pupatin para x14 chund nalacasquin, pus huata hud luu capecuanitit.

¢’Caj luu caquilahuanihu, ;lacu pi ni catziyatit pi listacan tanquitzis lactzu spitu caj
okxtiy tumin? ;Lacu pi atzind chd lhuhua xtapalhcdn? Pero masqui chund, nipara tantum
actzu spitu patzankay Dios. "Pus hud chi ccalihuaniydn, ni capecudntit porque hasta min
chixitcdn huantu taydnalh nac miakxakacan Dios huak caputlekeyahuanit lata kanatunu,
y cumu huixinin xcamén nj calipuhudntit porque huixinin luu lhuhua mintapalhcan ni
xachund amakolh lactzu spun.

Hugnti limasiyuy xlatdmat nac xlacatin cristianos pi lipahudn Jests
(Mateo 10.32-33; 12.32; 10.19-20)

#’Xlicana ccahuaniydn pi amakolh cristianos huanti talitayay pi aquit quintalipahudn
nac xlakstipancdn xlilhuhua cristianos, pus nachund cht aquit Xatalacsacni Chixct na
naclitayayachd pi xlicana hud quilacscujni nac xlacatin dngeles huanti tatalamananchd
Dios nac akapin. °Pero amd chixct huanti ni nalitayay nac xlacatincan cristianos pi xli
cana quilipahudn, pus nachund chd aquit Xatalacsacni Chixcti na nj cactthua para quilac
scujni nac xlacatin dngeles huanti tatahuilanancha Dios nac akapun.

©’Pus latachd ticuya cristiano huanti calahud naquilichuhuindn aquit Xatalacsacni
Chixcd juerza tlan namatzankenanican xtalakalhin, pero huanti calahud nalikalhkamanén
xtascijut Espiritu Santo amd cristiano nilay catimatzankenanicalh xtalakalhin.

W’ Acxni huixinin nacalipincandtit nac xpusiculancén judios, osuchi nac xlacatincdn
jueces, osuchi nac xlacatincdn gobernadores, ni calipuhudntit xlacata ldcu luu nahuan4tit
acxnj natakalhmaktayaydtit, ? porque ama quilhtamact Espiritu Santo nacamacatziniydn
lacu luu nakalhtinan4tit.

Hugnti maakstokuiliy lhuhua tumin nac caquilhtamacu nitu limacuaniy acxni niy

“Lata xtzamacan chatum chixct chiné huanilh:

—Makalhtahuakend, cahuani quintald luu lacxtum caquintatapajpitzilh am4 herencia
huantu quincamakxtekninitdn quintlat.

“Pero Jesus chiné kélhtilh:

—Kahua, ;ticu xpalacata quiliputzaya aquit? Osuchi jticu quihuilinit lijuez nac milak
stipancédn laqui naccamapajpitziniydn huantu kalhiy4tit?

5XI14 chiné cahuanipé:

—Luu cuentaj catlahuétit nitu naaktzankaydtit y nalakatiyatit nakalhiputunatit luu
lhuhua tumin; porque am4 lipaxthu xlatdmat chatum, ni antd liquilhtzucuy para lata xli
lhuhua xtumin huantu kalhiy.

1°Y chiné cahuénilh eé takalhchuhuin:

—Maktum quilhtamact xui chatum chixcti pero luu xlicana rico xuanit, xkalhiy lakatum
xcaquihuin pero luu tlan xlanandn, y antd chalh lhuhua cuxi y luu lan makélalh. Cumu
luu Ihyhua huantu xmakalanananit ama rico chiné tzdculh lacapastaca: “;Ttcu cahud
nactlahuay, porque cht niaj ni nf cmaquiy quincuxi?” *Y chiné lacpthua: “Huata mejor
naclactilha huantu xy4 actzu quimpicuxi y tunu nactlahuay huantu tlak lanca laqui huak
antd nacmaquiy quincuxi y putum huantu ckalhiy. Y acalistdn chiné nacuaniy quilis
tacni: Chd luu lhuhua kalhiydhu tumin huantu namaclacasquindhu aklhuhua cata porque
lan camastokuilinitdhu. Nitu calitaakatzanke, huata mejor chi caj cajaxui, lihuana cahua
yéhu, cakotnihu y luu capaxuhudhu.” *Pero Dios xakétlilh ama chixct y chiné hudnilh:
“Xaaktzankatamdn chixct huix, nipara tzind catziya huantu aman okspulayén, lanchu eé
catzisni pimpat niya, y chinch lata xlilhuhua huantu maquinita, ; ticu x1a nahudn?” #Pus

xlicana chund okspulay chatum chixcd huanti luu lhuhua maakstokuiliy xtumin ut nac
caquilhtamacu, pero nac xlacatin Dios nitucu kalhiy.

Dios camaktakalha xcamandn
(Mateo 6.25-34)

2 Acalistdn Jesus chiné cahudnilh xdiscipulos:

—Luu caakatdkstit huantu camédn cahuaniydn: Ni luu calitaakatzankétit huantu nahua
yétit chali chalf xlacata tlan nalilatapayaétit, nipara hud milhakatcdn caljtaakatzankétit
huantu nalhakaydtit. #? Porque atzind luu lhuhua xtapalh quilistacnicdn ni xachuné quin
tahuajcédn, y atzint luu lhuhua xtapalh quintiyatlihuacdn ni xachund quilhakatcén. *Caj
luu cacaucxilhtit lactzu spun huantu takosa talhmdn nac caunin, xlacdn ni tachananén,
y nipara taxkandn, nitu takalhiy xpucuxicdn antanicu tamaquiy huantu tamaclacasquin;
pero masqui chuna Dios ankalhind camaktayama y camahuiy. jPus atzind huixinin milis
tacnican luu lhuhua xtapalh ni xachund amakolh lactzu spun! *Caquilahuanthu, ;ticu
cahud la huixinin para mar{ liakatiyuncan pi tlan cahud namalihuaquiy cana caj nicu
aklit cata lata ldcu nalatamay? *Pero cumu nilay matlantiytit huantu luu nipara lhuhua
tuncén, ;ticu chi luu lilayétit litaaklhuhuitapayatit cata catuhud?

7’Caj luu cacaucxilhtit laklilakatit xdnat ldcua tastaca. Xlacdn nj tascuja nipara tatla
huay huantu natalilhakandn, pero luu lacatancs ccahuaniydn pi nipara amd xamakan
rey Salomén masqui luu lhuhua huantu xkalhiy laklilakétit xlitacaxtay, necxni chuna lila
katit lhakdnalh cumu la tatasiyuy amakolh xdnat. *Pus chi luu calacpuhudntit, para Dios
chund cacaxyahuay xanat chu xlihuak licixtut huantu taandn nac catuhudn, masqui xla
catziy pi lanchd luu laklilakétit yakolh pero caj lichali naxnekkoy y nacamapucén nac
lhctyat, ;lacu pi lihuaca chd huixinin huanti xcamandn ni caticamaxquin huantu nalilha
kanan4tit? ;Tucu luu xpalacata nilay lipahuanatit? Pus luu lacatancs ccahuaniyan pi
nj luu calitaaklhuhuitit xlacata huantu nahuayitit, osuchi huantu nalikotnunitit chali
chali y ni caj hud calilipuhuéntit. **Porque xlihuak cristianos huanti ut talamdnalh nac
caquilhtamacu y nj talipahudn Dios xlacédn caj luu xman hud talitaakatzankemdnalh; pero
ni hud huixinin cacamacastalétit huantu xlacdn tatlahuay, porque huixinin kalhjyatit
chatum Mintlaticdn huanti camaktakalhdn xahuach{ x14 aya catziy huantu huixinin mac
lacasquimpdtit. *Huata mejor tu ccahuaniydn, pulh hud calacputzétit y calaktzaksatit
lacu Dios lacasquin nalatapayaétit y x14 catziy ldcu nacamaktakalhdn y nacamaxquiyédn
huantu maclacasquimpatit.

Hugntu tlan nalendhu nac akapiin
(Mateo 6.19-21)

*2Chiné cahuanipa:

—Koxutanin huixinin quiamigos, ni cape cudntit, masqui ni milhuhuacén pero Dios
huanti mintlaticdn luu lipaxuhuay pi hud nacamapeksiyén xliankalhin. *Lata tdcu kalhj
yaétit castétit y xatumin cacalimaktayatit huanti luu tamaclacasquimdnalh; y chund chd
huixinin nacalitlahuay4tit huantu xtachuna cumu la antanicu namaquiy4atit mintumincan
huantu necxni lakudn, y chund huixinin nakalhiyétit cumu la mintumincdn huantu nali
paxuhuayitit nac akapun, xahuachi necxni catildksputli y nipara kalhana tlan catimaklh
tin, nipara xaluhua catipdsalh huantu namalaksputuy. *Porque antanicu huixinin nahui
liy4tit mintapaxuhuancdn cumu la aktum mintumincén pus na antd natahuilayachd milis
tacnican.

»’Luu xlicana skélalh catatahuildtit xapasdn milimakskocdn. *Xtachund calitaxtitit
cumu la amakolh lacudn tasacwdn huanti takalhimdnalh xpatroncén acxni naquitaspita
nac aktum putamakaxtokni, y lalihudn natamalaquiniy acxni x1a nachin y natzucuy lakat
laka mdlacchi. ¥Luu xlicana taamdnalh tamakapaxuhuay xpatroncan amakolh tasacudn
huanti chunatiya talacahuanamdnalh y nitu talhtatamdnalh nacalakchincén; y huata
hud xpatroncén nacahuaniy xlacata catatahui antanicu y4 mesa y natzucuy caliscuja y
acxtum nacatahuayén. *Porque masqui luu itat tzisa osuchi acxni aya xkakatilhay cachilh,
pero cumu nitu talhtatamdnalh pus luu xlicana catapaxdhualh amakolh tasacudn. *Y

nachuna litdm luu cacatzitit, para chatum chixcd xcatzilh ticuya quilhtamact dmaj lak
tanuy kalhand, xlicana pi luu skédlalh xtdhui, chunatiya xlacahuanantéhui y ni clhtdtalh
laqui ni xm4stalh talacasquin nalaktanucdn y namakkalhanancén. “Pus nachund chd hui
xinin luu skdlalh catahuilatit, porque acxni luu ni liacatzihuilatit nacmimparay aquit Xata
lacsacni Chixcd.

Xatakalhchuhuin chatiy tasacudn
(Mateo 24.45-51)

“ Acxnj Jesus chuhuinankolh, Pedro chiné kalhdsquilh:

—Quimpuchinacan, am4 takalhchuhuin huantu huix huanti, ; pi xlihuak cristianos xala
caquilhtamacu cahuanipat, osuchi caj xman aquinin quilahuanimandhu huanti ccatalapu
layan?

“Quimpuchinacédn chiné kélhtilh:

—Pus aquit putum ccahuanima huanti tlan xtapuhuancan y huanti tascujnimédnalh
Dios, na luu xtachund cumu la chatum patrén acxni mapuxquiy chatum xtasacua laqui
x14 nacamaktakalha y nacamahuiy acxni natatzincsa xamakapitzin xtasacudn porque xla
madkat antanicu anjt paxialhndn. ©Pero xlicana luu lipaxtihu naquitaxtuniy am4 tasacua
acxnj nachin xpatrén y chund x4 makantaxtima amd tascdjut huantu tilimapeksicalh.
“Pus luu lacatancs ccahuaniydn pi ama patrén huata hud nama cuentajlikoy xlihuak
huantu x14 kalhiy nac xchic. “Pero luu nipara tzint tlan huantu naokspulay huanti nitldn
xtapuhudn chatum tasacua, x14 nalacpuhudn pi ninaj péla catichilh xpatrén porque max
namakapalay; huata tu x14 natlahuay caj natzucuy camapatiniy makapitzin tasacudn,
nachund huanti antd tasquitihuinaménalh lacpuscatnin, xahuachf caj natzucuy lihuana
huaydn y natzucuy kota y lan nakachiy. “Cumu am4 tasacua chund x14 lama, ama patrén
caj xamaktum acxni x4 nachin, pero cumu xl4 nipara tzint xlacpuhudn para naming, xla
nitu xkalhima y nj xliacatzihui para aya nalakchincan, pus chund x14 namapatinicdn cumu
la camapatinicdn huak huanti takalhakaxmatmakén Dios.

“’Ama cris tiano huanti catziy huantu lakatiy xpatrén, pero cumu ni skdlalh huf,
xahuachi cumu nj liscujputin huantu x14 limapeksicdn pus lan namapatinicdn y nalak
snokuilicdn. *Pero amd tasacua huanti ni catziy para nitldn huantu tlahuama, y natla
huay huantu mininiy nalimapatinican, pus ni luu xtachund catilaksnokuilicalh. Porque
am4 cristiano huanti atzinti lhuhua maxquicanit talacapastacni laqui tlan lhuhua nama
maktakalhnicdn huantu x14 nacuentajlay, pus na atzint luu lhuhua amécalh makputzacan
huantu xl4 namacamastay.

Lhuhua cristianos xala caquilhtamaci caj xlacata Jesus natalalimakasitziy
(Mateo 10.34-36)

“Jesds chiné cahuanipa:

—Aquit cminjt malakpasiy lhcdyat nac caquilhtamact, porque caj xpalacata quinta
chuin chu quintapéksit 4maj litzucuy tasitzi, y luu clacasquin xlakpasalhd eé lhcuyat.
»Pero pulh amdcalh quiliucxilhcdn aktum tapatin para xlicana nactayaniy, pero luu xli
cana clipuhudn xlacata tdcuya quilhtamacu nalakchdn acxni huak nakantaxtukoy. * Hui
xinfn max lacpuhuandtit pi aquit cminjt makxteka tacdcsuat chu tapaxuhudn nac caquilh
tamac, pus huata luu ccahuaniydn pi nichund porque caj quimpalacata nalitzucuy tasitzi,
y natatapajpitziy cristianos. *Porque nac aktum chiqui antanicu huil4calh, likalhaquitzis
pulactiy natataxtuy natatapajpitziy caj quimpalacata, pulactum lichatiy y pulactum lika
lhatutu y natzucuy talamakasitziy y nalalacataquiy sacstucén. *Chatum kahuasa nata
lamakasitziy xtlat, y na xatlat na natalalacatahuacay xkahuasa; nachund chatum puscat
natalamakasitziy xtzumat, y am4 tzumat na natalalacatahuacay xtz{; y chatum puscat
natalamakasitziy xpuscat xkahuasa, y am4 xapuhuiti na natalalacataquiy xputiyatzi.

Cristianos tacatziy acxni namin sin osuchf acxni lan nachichinin
(Mateo 16.1-4; Marcos 8.11-13)
*Jesds cahuanipd cristianos:

—Acxni huixinin ucxilh4tit pi tzucuy tapucsachd pekdn antanicu pulhachd chichini,
chiné huanatit: “Chu lan namin sin”, y xlicana pi chund quitaxtuy. *Y acxni suancaca
minachd un pekdn nac pakalht, huandtit: “Cha luu lan nalhcacnan”, y cana chund qui
taxtuy. *jAksaninanin! Para xlicana huixinin tlan malakchipiniyatit ldcu natahuilay tan
tact quilhtamact acxni talacayahuaydtit y ucxilhatit ldcu tasiyuy akaptn chu caquilh
tamact; cumu para xlicana tlan ucxilhatit umd quilhtamact calimalacahuaniputundn
lanchd, jlacu chd ni licatziyatit lihuana naakataksdtit huantu aya nacalakchindn?

Hugnti luu sitziniydhu quincristianujcdn huata mejor catalimakoxumixihu
(Mateo 5.25-26)

“Jesus cahuanipd amakolh cristianos:

—;Tucu chincht xpalacata ni lilacputzayatit huixinin huantu luu xlicana tlan nac mila
tamatcdn? *Pus para chatum mintacristiano huanti nj talaucxilhputundn y chi amén
malacapuydn nac pumapeksin, huata mejor lacatitum catalacaxla nac tiji y camakoxu
mixi laqui ni namacamastaydn nac xmacdn juez; porque amd juez namacamastaydn nac
xmacdan policia, y policia natamacnuydn nac pulachin. *Y acxni natanuyapi nac pulachin
antd nj catitaxtu hasta canf naxokoya mimulhta huantu nasquinicana.

Cristo lacasquin pi cristianos catalakpdlilh xalixcdjnit xtalacapastacnicdn

'Caj lipuntzu talaktalacatzihuilh antanicu xya Jesds makapitzin lacchixcuhuin y tzi
culh talitakalhchuhuindn lata ldcu Pilato xcamamaknininanit makapitzin lacchixcuhuin
xalac Galilea; xlacdn camaknicalh luu acxni xtamaknimdanalh lactzu takalhin huantu nata
lilakachixcuhuindn nac lanca pusiculan xalac Jerusalén, y luu lacxtum tamastdjalh xkalh
nican la x4 amakolh lacchixcuhuin chu xla lactzu takalhin.

*Jesus chiné cakdlhtilh:

—;Huixinin max lacpuhuandtit pi Dios hud chund calimaokspdlilh amakolh lacchixcu
huin xalac Galilea cumu atzint xlacdn luu lhuhua xtakalhiy xtalakalhincan ni xachund
makapitzin huanti na antd tahuildnalh? *Pus luu xlicana pi ni hud xpalacata, pero huixinin
para ni nalakpaliyatit xalixcdjnit mintalacapastacnicdn nachuna nacaokspulayédn napa
tinandtit mimputumcan nac xlacatin Dios. ‘Huixinin na catziyatit ldcu tdnilh amakolh
kalhacutzayén lacchixcuhuin acxni caactdmalh ama torre xalac Siloé; ;na max lacpuhua
ndtit pi chund camaokspulilh Dios porque xlacdn atzind luu lhuhua xtakalhiy xtalaka
lhincén y ni xachund makapitzin xtachiquicdn huanti xtahuildnalh nac Jerusalén? °Pus
ni hud chuni taliokspulalh, pero para huixinin na ni nalakpaliyatit xalixcajnit mintalaca
pastacnican, pus mimputumcédn nachund napatinandtit nac xlacatin Dios.

Xatakalhchuhuin akatum quihui huantu ni tahuacay xtahudcat

Y chiné cahudnilh eé takalhchuhuin:

—Maktum quilhtamact chatum chixct xchanit nac xpucuxtu akatum xaquihui higo y
cata cata xan ucxilha chicd para aya huaca xtahudcat, pero acxni xl4 xquichdn nitucu xmac
laniy. "Maktum quilhtamaci chiné hudnilh xtasacua huanti xmaktakalha am4 pucuxtu:
“Kahua, cht aya xliaktutu cata lata ctichalh eé quihui y tastuca cmin makputzay para
huaca xtahudcat, pero necxni a cmaclaniy; huata mejor maktum catancapi. ;Tdcu cha
limacudn caj xman chund akchipanit catiyatni?” *Pero amd chixcd huanti xmaktakalhma
amd pdcuxtu chiné kalhtilh: “Patrén, huata mejor camakxtekkeya cana caj ahuatd eé cata
laqui aquit naclakponkaniy tiyat y na nacuiliniy abono. *Chicd para xamaktum chund nata
huacay xtahudacat, y acata para ni natahuacay xtahuacat entonces tuncan nactancamiy.”

Jesuis matlantiy chatum aklhchalhkonutua puscat
1 Maktum quilhtamact sdbado acxni huak judios xtajaxa, Jesds xcamakalh chuhui
nima cristianos nac xpusiculancdn. **Na antd xtanuma chatum puscat, x4 aya xkalhiya
akcutzaydn cata lata xmachipinit tajatat xespiritu akskahuini, y chunatiya xlama nilay
xtaactzaja aya lhkonutua xuankonit.  Acxni Jesuds dcxilhli, tasanilh y chiné huanilh:
—Nana, xlihuak mintajatat lanchd aquit nacmatlantiniyan.

B Limacchipalh xmacén, y acxni tuncdn ama puscat tlan tadctzajli y tatldntilh, x14 tza
culh paxcatcatziniy Dios huantu xlitlahuanit. **Pero am4 chixct huanti xakchuhuindn
nac xpusiculancén judios sitzilh porque Jests xmatlantinanit ama quilhtamact acxnj xli
huak judios xtajaxa, y chiné cahudnilh cristianos:

—Kalhiydtit akchaxdn quilhtamact lata lacu huak tlan nascujdhu, huata mejor acxnj
natantit laqui tlan nacamatlantinicandtit mintajatatcan, y ni huata acxni natandtit acxni
lakchanit quilhtamac lata ldcu jaxcan.

s Pero Quimpuchinacdn Jests chiné kélhtilh:

—jAksaninanin lacchixcuhuin huixinin! Chua caquilahuanihu, ;Pi ni xcutétit huixinin
miburrujcdn osuch{ mihuacaxcan acxni lakchanit quilhtamacut sdbado acxni niticu scuja
laqui namakotniy4tit? **Pus chi lihuana calacapastéctit, porque eé puscat na hud xlitala
kapasni xamakdn Abraham nachund cumu la huixinin, pero x14 aya xkalhiy akcutzayan
cata lata xespiritu akskahuini xmatzuquinit xtapatin, ;lacu pi nitldn chi aquit nacxcut
makaniy xlitlihueke akskahuini eé quilhtamact acxni lihuancén para ticu nascuja?

7 Acxnj chund huankolh eé tachuhuin amakolh lacchixcuhuin huanti xtasitziniy Jests
luu lan talacamaxdnalh; pero lata xlilhuhua cristianos luu tzdculh talipaxuhuay huantu
x14 xcatlahuama laclanca xtascujut.

Xatakalhchuhuin xatalhtzi mostaza
(Mateo 13.31-32; Marcos 4.30-32)

¥ Chiné x14 cahuanipa:

—;Tacu xtachund tlan natamalacastucdhu xasasti xtapéksit Dios huantu matzuquj
putun nac caquilhtamacu, osuchi ticu xtachund? *Xtachund naquitaxtuy cumu la acxni
chatum chixct an chan nac xcatuhudn aktum xatalhtzi mostaza. Lata xlihuak quihuin hud
x4 atzind luu actzi mastay xtalhtzi, pero x14 acxnj tzucuy staca luu lanca quihui huan y
xlihuak lactzu spun huantu takosa nac caunin, nac xakanin tlan tatlahuay xmasekecan.

Xatakalhchuhuin levadura
(Mateo 13.33)

*Jesus chiné cahuanipa:

—;Tucu cahud tlan natamalacxtumiyadhu xasasti xta peksit Dios huantu xl4 matzu
quima? *Max xtachund quitaxtuy cumu la ama levadura, acxni chatum puscat talakkochi
paspita patutu tapulhca harina, amd levadura lakasiyu tzucuy scuja hasta acxni namako
nukoy xliputum squitit.

Hugnti talipahudn Jests caj lata catanuchd nac xapitzu mdlacchi
(Mateo 7.13-14, 21-23)

2 Acxni Jesus xtlahuama nac tiji xama pekan nac Jerusalén, x14 xcamakalhchuhuiniy
cristianos lata nac akatunu cachiquin chu antanicu xuilakolh lactzu catuhuédn antanicu
xl4 xlactlahuama. #Y chatum chixct chiné kalhdsquilh:

—7Quimp1_1chinacén, ;piniluu lhuhua huanti catitalakmdxtulh xlistacnicdn nac xlacatin
Dios?

Jesus chiné cahuénilh:

*—Luu lacatancs ccahuaniydn pi huanti lakmaxtuputin xlistacni luu juerza catlahud
nilh catzdksalh antd nalactanuy nac xapitzu mélacchi. Porque xlicana ccahuaniyén pi
lhuhua huanti natatanuputin pero nilay catitamatldntilh. * Porque acxni Mimpuchi
nacédn namalacchuhuay mdlacchi niaj lay catitanutit. Y huixinin huanti layétit nahuédn
nac quilhtin nalakatlakatit malacchi y chiné nahuandtit: “Quimpuchinacén, catlahua
litldn caquilamalaquinihu.” Pero x4 chiné nacakalhtiydn: “Aquit nipara tzint ccalaka
pasdn ticu huixinin.” Y huixinin chiné natzucuyitit huaniydtit: “Aquinin lacxtum cca
tahuayanitdn y na xackaxmatdhu mintachuhuin acxni huix xcamakalhchuhuinipat cris
tianos nac quincachiquincan.” 7XI4 chiné nacakalhtiydn: “jCatatampuxtdtit ud putum
huixinin huanti liscujpatit huantu nitldn! Aya ccahuanin pi ni ccalakapasdn para quilali
pahuandhu.” # Antanicu huixinin nacamacachipincanatit nalacsandn mintatzancan caj
xpalacata lanca tapatin, y antd putum natasay4tit acxni alimdkat naucxilh4tit amakolh

xalakmakdn militalakapasnicdn Abraham, Isaac, Jacob chu xlihuak profetas, xlacan anta
tahuilananchd nahudn nac xpaxtdn Dios nac akapuin, pero chinchd huixinin catamacxtu
canjtdntit nahudn nac quilhtin. *Y nachund nalipuhuantit acxni huixinin naucxilhatit
nac akapun tipakatzi cristianos xala canjhud xlicalanca caquilhtamact tachanit nahudn
laqui anté quilhxtum natamaktahuilay nac xmesa Dios y huak natamakuayan. * Antact
luu lhuhua cristianos huanti lancht nitucu xkasatcdn nac caquilhtamact luu lactalipahud
natalitaxtuy nac xlacatin Dios, y nachuna litim lhuhua huanti lanchd luu lactalipahu nac
caquilhtamaci pero nac xlacatin Dios nitucu xkasatcén catitalitdxtulh.

Jesus calaktasay cristianos huanti tahuildnalh nac Jerusalén
(Mateo 23.37-39)

% Caj lipuntzd tachilh makapitzin fariseos y chiné tahudnilh Jesus:

—Huata mejor xatldn nahudn catatam puxtu capit alacatunu cachiquin porque rey
Herodes makniputundn.

2Pero xl4 chiné cakélhtilh:

—Huata mejor caquihuanipitit tamad mafioso chixct pi lanchi aquit naccamaktayay cris
tianos huanti camakatlajanit xespiritu akskahuin{ y nachund naccamatlantiy huanti tata
tatlay xlimakua lanchd tlan, porque ahuayu chali o tuxama lakonit nahudn putum quin
tascijut. * Cumu juerza nacchdn antanicu cama, pus hud xpalacata lanchu chu chali y
hasta max tuxama ctlahuantilhay nahudn laqui nacchdn nac Jerusalén, porque nj lakchédn
namaknicdn chatum profeta cumu la aquit para ni juerza anta.

3Jesus tzdculh lipuhudn nac xnact y chiné chuhuinalh:

—Jerusalén, koxutact quincachiquin Jerusalén! Antd uti camaknicanit lhuhua luu lac
talipahu profetas y na caactalanchipacanit lhuhua akchuhuinanin huanti Dios camaca
minit. Aquit maklhuhua ctzaksanit ccamamacxtumiputin xlihuak mincamancén, cumu
la lactzd xalakskata xtilan camamacxtumiy xtz{ nac xtampin xpeke, pero xlacén nj talacés
quilh. *Pus chii niaj makas quilhtamacd huata nac lanca pusiculan ant4 xala, cata caj chu
natd natatamakxteka y niaj ti tanumaj catthua antd. Pero aquit lacatancs ccahuaniydn
pi niaj caquintilaucxilhui hasta acxnj nalakchdn quilhtamacu la huixinin naquilamaka
maklhtinanghu y nahuandtit: “jLuu lipaxdhu huanti mima nac xtacuhuin{ Quimpuchi
nacén laqui hud namakantaxtiy xtasctjut!”

14

Jesus matlantiy chatum chixcd huanti xlaccuntahuilanit

'Maktum quilh ta mact acxni huak xjaxcdn Jestus alh makuayan nac xchic chatum
xapuxcu fariseo; pero makapitzin fariseos xtaskalajmdnalh chicd para namatlantindn
amd quilhtamacd. *Na antd xui chatum chixct huanti xkalhiy aktum tajatat y xlilanca
nac xmacni xcunkonit. *Cumu Jesus xcatziy huantu xlacdn xtalacpuhuamdnalh chiné
cakalhdsquilh fariseos chu xmakalhtahuakenacan judios huanti ant4 xtalamdnalh:

—;Léacu huixinin huandtit, pi lakchdn cahud xlacata tlan namapacsacan chatum tatatla
acxnj lakchanit quilhtamact lata jaxcdn, osuchi nitlan?

“*Pero amakolh fariseos cacs taquilhua niaj tachuhuinalh huata x14 limacxdmalh xmacén
amd tatatld acxni tuncdn x14 pacsli. Acalistdn hudnilh pi caalhd nac xchic. °Y amakolh
fariseos chiné cahuénilh:

—Ch caquilahuanihu, para huixinin kalhiydtit miburro osuchi mihudcax y para nata
juyachd nac aktum pozo, ;lacu pi ni lalihudn tuncén catimacutdtit laqui ni najicsuay y
naniy, masqui luu lakchanit quilhtamacd sdbado acxni lihuancén para ticu nascuja?

sPero xlacén ni tacatzilh ldcu natakalhtinén.

Acxni para ticu natlahuay aktum pupaxcua hud cacatahudyalh huanti catziy pi nilay
catilakxokénilh
7 Acxnj Jesus cadcxilhli xamakapitzin taputza lata ldcua xlacdn xtalacsacmdnalh xala
cuén putahuilh antanicu xyahuacanit mesa laqui natamakuaydn, x14 chiné calimakalhchu
huinilh eé takalhchuhuin:

® —Aquit luu lacatancs ccahuaniyén, acxni huixinin nacaputzacandtit laqui napindtit
nac aktum pupaxcua antanicu tamakaxtokmaca, huix ni lacdn camaktahuila antanicu
huilakolh xalacudn putdhuilh, porque chicé para xamaktum nachin chatumlitum taputza
huanti atzind luu tlak lilakapascén ni xachund huix. ° Amd chixcd huanti huaninitdn nalak
pina, aya naminachdn huaniydn: “Catlahua litldn cataya lata huila y camaxqui milacta
huilh umd chatumlitim quintaputza.” Y huata huix chamaxanaj natayaya, juerza napina
lactahuilaya huantu ahuatd huilachd lactdhuilh. *Huata mejor acxni huixinin nacahua
nicangtit xlacata capitit makpaxcuajnanatit, huata mejor ahuata capit tahuilaya huantu
makat tahuilananchd lactdhuilh laqui acxni namin huanti huaninitdn xlacata nalakpina
nac pupaxcua, y chiné nahuaniydn: “Amigo, catlahua litldn catalacatzuhui nac mesa anta
la atahuildnalh makapitzin.” Pus huata huix na luu talipahu natalimaxtuyan huanti tahui
ldnalh nac mesa. “Porque aquit lacatancs ccahuaniydn pi huanti sacstu maklhcatzicin
pi luu talipahu sacstu taakskahuitamay makat matutzuhuicén; pero huanti nitucu xkésat
litaxtuy pus huata hud tlak talipahu litaxtuy y maxquicén xalacudn putahuilh.

2Y amd xapuxcu fariseo huanti xuaninit nalakdn nac xchic chiné limakalhchuhuinilh:

—Acxni huix natlahuaya aktum pupaxcua y huij nahudn lhuhua tahud nac minchic, ni
hud cacahuani catalakmin caj xman miamigos, osu para minataldn, osuch{ para milita
lakapasni, o huanti mintalacatzunin y huanti na lacrrico; porque acxnj xlacdn natatla
huay aktum pupaxcua pus na natahuaniyén pi cacalakpi y chuné chd huix namakaxoko
cana. *Pus huata acxnj huix natlahuaya aktum pupaxcua xatldn hud cacahuani huanti lac
pobre, huanti laklimaxkenin, huanti nilay tascuja, chu huanti taluntuhuananit, xahua xli
pacs huanti lakatz{n talamdnalh. *Pus chun4 chi huix luu lipaxdhu ldpat nahudn porque
xlacén nilay catitaxokonunin, pero Dios ucxilhmdn y hud namaxquiydn mintaskahu acxnj
nalakchdn am4 quilhtamacd ldcu x14 nacamalacastacuaniy nac calinin xlihuak xcamandn
huanti tlan xtapuhuancén.

Chatum chixcui mamakaxtokma xkahuasa pero ni taldkmilh xtaputza
(Mateo 22.1-10)

15 Chatum chixcd huanti antd macxtum xtahuildnalh nac mesa acxni chund kaxmatkolh
eé tachuhuin chiné huénilh Jesus:

—Pero luu cana lipaxthu am4 chixct huanti tlan namakuayanachédn nac xpaxtin Dios
nac akapun.

“Pero Jesus chiné cahudnilh:

—Maktum quilhtamaci chatum chixct tldhualh aktum lanca pupaxcua y dnca camaca
tzinicdn xtaputza huanti natalakmin. 7 Acxni aya acchand xuf tahud camécalh makapi
tzin xlacscujni y cahudnilh xlacata nadn cahuaniy amakolh taputza pi lalihudn catamilha
porque xaacchand xui tahud. **Pero huanti caquilaklacalh tziculh tasquin xmatzankenani
cacan. Chatum huanti pulh lakchdncalh chiné hud: “Luu xlicana cahuanipi pi catldhualh
litldn caquimatzankendnilh, pero acu ctamahuakolh aktum parcela, pus lanchu juerza
nacén ucxilha.” *Chatumlitim chiné huampd: “Puntzuct ccatamghua tanquitzis qui
hudcax, lanchii cdmaj calitzaksay nacucxilha para tlan taponkandn; luu hasta litldn csqui
niyén xlacata caquimatzankenani porque nilay canachd.” Y chatum chiné huamp4: “Na
lanchujct ctamakéxtokli y xlicana nilay cht clakanachdn, pus caquimatzankenani.”
2 Acxni taspitli amd lacscujni huak huanikolh xpatrén ldcua huanicanchd. Ama4 chixci
lan sitzilh y chiné hudnilh xtasacua: “Lalihudn capimpi nac xlicalanca cachiquin, chu
nac tiji y cacahuanitit catdmilh huanti lacpobre, chu huanti nilay tascuja, huanti taluntu
huananit, chu huanti lakaxokdn.” #Caj lipuntzd acxni ama tasacua quitdspitli, chiné hua
nilh xpatrén: “Patrén, chund chu ctldhualh la huix quihuani, pero luu lhuhuaci tzankay
huanti tlan xtahudyalh.” # Am4 patrén chiné huanipa: “Pus capimparapi nac catijinin chu
nac xquilhapdn cachiquin, juerza cacahuanitit xamakapitzin catihua cristianos xlacata
pi catdmilh 1dqui chund huak nalatahuilakocadn nac xlicalanca nac quinchic. *Porque xli
cana ccahuaniydn pi niaj clacasquin nipara chatum huanti aquit xaccahuaninit xlacata
naquintalakmin, y niaj catitdhualh uma quintahud huantu aquit lancht ccaxtlahuanit.”

Hugnti stalaniputiin Jesiis maktum capatzdnkalh xlatdmat
(Mateo 10.37-38)
.IZEICumu luu lhuhua cristianos xtastalaniménalh Jests huata maktum x14 lacatancs cahud
nilh;

*—Para ticu luu quistalaniputin y ni aktum capaxtekputin para xtlat chu xtzi, osuch{
xpuscat, o xcaman, osuch{ xnataldn, y xahuachf{ para ni aktum catziy napaxteka xlatdmat,
njlay catilitdnulh cumu la quintamakalhtahuakén. #Y huanti ni aktum catziy nacucay
xcruz y naquistalaniy masqui calimacamdstalh xlatdmat, x14 nilay litapulhcay cumu la
quintamakalhtahuakén. *Huata pulh lan calacapdstacli am4 cristiano huanti quistalani
putin, na luu xtachund quitaxtuy cumu la acxni chatum chixct la huixinin tlahuaputin
aktum lanca xchic, huata pulh caj ctlucs natahuilay laqui natlahuay xcuenta para nama
kaacchdn xtumin huantu nacalitamahuay lata tiicua namaclacasquin y xahuachf para na
namakaacchdn xtumin huantu nalimaakasputuy. Hud chund litlahuay laqui ni acalistdn
acxnj aya mapulhunittd nahudn xpdtzaps niaj lay catimaakaspdtulh, y xlihuak huanti
nataucxilha caj natalikalhkamandn, *y chiné natahudn: “Tama chixcd max caj lakahui
tima, luu tlan timatziquilh xpdtzaps pero chd niaj lay maakasputuy xchic.” 'Y nachuna
litim para chatum gobierno amdcalh tatlahuacén guerra y mima chatumlitiim gobierno
alacatinuj xald, ;lacu pi ni huata pulh tlan nalacapastaca para tlan nalimakatlajay caj
akcdhu milh tropa huantu x14 kalhiy, porque huanti mima x14 limin akpuxam milh? Y
para x14 lacatancs nacatziy pi nilay catimakatldjalh, pus acxni makatci mimachd nahudn
huanti mimaj lacataquiy tasitzi, huata amé gobierno nacamacdn xlacscujni laqui naancan
huanicén huanti mima: “Huata mejor caldclalh tasitzi acxtum calacaxlahu y ni calasitzi
nthu.” *Pus nachund chi huixinin huanti xlicana quistalaniputun, pulh lacatancs caca
tzitit pi huanti ni namakxteka huantu kalhiy ud nac caquilhtamact pus nilay litapacuhuiy
luu xlicana quintamakalhtahuakén.

Para pulactum mdtzat niaj skoko, nitu lilacdn, caj makancdn
(Mateo 5.13; Marcos 9.50)

*’Huixinin catziyétit pi matzat limacudn porque limaskokenancén, pero para tama
maétzat csputnilh xliskoko niaj tu catilimédcua, ;lacu pi tlan cahud chi natilimaskoke
nancdn? *Pus niaj ticu limacuaniy masqui luu tiyat niaj tu lilay, y nachund masqui luu
xlakmacdncalh abono. Pus cumu niaj tu limacudn luu lacatancs pi caj namakancén. jHui
xinin huanti likaxpatpétit mintakencan, luu caakatdkstit quintachuhuin!

15

Tantum borrego hugntu xmakatzankacanit luu lipaxihu acxni macldcalh
(Mateo 18.10-14)

! Antanicu xakchuhuindn Jests lhuhua huanti xtamin takaxmatniy xtachuhuin, xmala
kaxokenanin impuestos xahua makapitzi{n lacchixcuhuin huanti judfos xtalacpuhudn pi
luu atzind maklakalhinanin xtahuanit. *Caj luu hud xpalacata amakolh fariseos chu xma
kalhtahuakenacan judios mar{ xtaaksén y chiné xtahuén:

—Eé chixcd huak catatalakxtumiy masqui huanti maklakalhinanin xahuachi x14 acxtum
catahuayén.

3Y laqui nataakataksa ticu xpalacata x14 suluj xcatalay amakolh cristianos, Jesus cali
makalhchuhuinilh eé takalhchuhuin:

“—Para chatum chixcd kalhiy aktum ciento xborregos y para xamaktum nama ka
tzankay tantum, jticu cahud natlahuay? ;Lacu pi ni caticamédkxtekli nac catuhudn
xamakapitzin tatipuxamacunajatza laqui tuncdn lalihudn nadn putzay amd koxutd bor
rego huanti makatzankanit y ni catitdspitli nac xchic hasta canf namaclay? ° Acxni naqui
maclay, nahuiliy nac xaklhtampixni caj lata xtapaxuhudn. °Y acxni nachdn nac xchic
putum nacamakestoka xamigos chu huanti xtalacatzunin y chiné nacahuaniy: “Catla
huétit litldn caquilatapaxuhudhu lanchi porque aya cmaclanjt amé quiborrego huantu
aquit xacmakatzankanit.” “Pus xlicana aquit ccahuaniydn pi nachund quitaxtuy nac

akapin acxni talamdnalh nac caquilhtamact aktum ciento cristianos, y para chatum
nachipay huantu ni xatldn tiji antanicu nalaktzankay, y acxni lakpaliy xtalacapastacni
y lipahuamparay Dios. Pus nac akapin luu lhuhua anédn tapaxuhudn caj xpalacata eé
chixct huanti quitdspitli antanicu nitldn y ni xachund caj xlacatacdn amakolh cristianos
huanti xatatipuxamacunajatza cumu xlacdn tlana xtapuhuancén y njtu talakpaliménalh.

Acxni maclay xtumin hugnti xmakatzankanit luu paxuhuay

#’Pus nachuna litiim acxni chatum puscat kalhiy okxcdhu tumin xla plata y para namaka
tzankay okxtum, ;lacu lacpuhuangtit? ;Pi ni catimapdsilh cahud xlimaksko y luu lihuana
napalhndn y naputzay nac xlicalanca chiqui hasta cani naquimaclay? °Acxni namaclay
putum nacamakestoka xamigas xahua huanti xtalacatzunin, y chiné nacahuaniy: “Luu cat
lahuatit litldn, caquilatapaxuhudhu lanchi porque aya cmaclanit am4 okxtum quintumin
huantu xacmakatzankanit.” *Pus aquit ccahuaniydn pi nachund xdngeles Dios takalhijy
aktum lanca tapaxuhudn acxni chatum maklakalhind chixci lakpaliy xalixcdjnit xtalaca
pastacni.

Xatakalhchuhuin chatum kahuasa huanti Oxchipanit lixcdjnit talacapastacni

1Jesus calixakatlipd aktum takalhchuhuin y chiné cahudnilh:

—Chatum chixct xcakalhiy chatiy xlakahuasdn. ?Maktum quilhtamacd xataju xka
huasa chiné hudnilh xtlat: “Papd, huata cumu lancht tlanct ldpat, mejor caquimaxquitd
quiherencia huantu quilakchdn naquimaxquiya.” Ama kolutzin matldntilh huantu hua
nilh y camapajpitzinilh xlakahuasén lata huantu x4 xkalhiy. *Ni limakas quilhtamact
amd xataju xkahuasa stamakankdlh huantu xmaxquicanit xherencia, y amda tumin huantu
xl4 makamaklhtinalh acxnj stanalh alh lilacahuantapuliy makat nac alacatinuj cachiquin;
ant4 lactlahuamikolh porque luu caj xalixcéjnit tapuhudn chipalh. ** Acxni aya xlactlahua
mikonit xtumin huatiy4 nac am4 cachiquin antanicu x14 xchanit milh aktum lanca tatzin
cstat y sputkolh huantu xuacédn, y amd kahuasa na tzdculh patindn porque niaj tu xka
lhiy huantu nalihuayén. **Huata x14 alh putzay litasctjut y ldkchalh chatum chixct antd
xald nac amé cachiquin, huata x14 malakdchalh nac xcatuhudn laqui namaktakalhniy
xpaxni. '*Cumu xl4 aya xtzincsniy xlacpuhudn caj ucu xlikasli xlihuatcan paxni huantu
xcamaxquican, pero x14 nipara ticu xtahuacén. VPus am4 kahuasa chiné tziculh lacapas
taca: “Nac xchic quintlat lhuhua tahuildnalh xtasacudn, xlacdn takalhiy huantu tahuay
y hasta caakataxtunima, jy chinchd aquit ud ctzincstamakama hasta nitu cuay! *Huata
mejor nacamparay nac xchic quintlat, y acxni nacchdn chiné nacuaniy: Papa, luu lhuhua
quintalakalhin huantu climakalipuhuanit Dios y nachund huix na cmakalipuhuanitan.
¥ Caj hud xpalacata aquit niaj quimatlantiy naquilipulhcaya cumu la minkahuasa, huata
mejor lancht caquimascuju y caquilipulhca cumu la chatum mintasacua.” *Xlicana am4
kahuasa lalihudn tdcaxli y amp4 nac xchic xtlat.

’Acxni amd kahuasa juerza makatcd xlatilhay, ama kolutzin tcxilhli pi mima xkahuasa.
Xlicana luu lakalhdmalh y tokosun alh paxtoka; acxni ldkchalh aklhtampisnatli y lacd
tzucli. 2 Pero amd kahuasa chiné hudnilh xtlat: “Pap4, luu lhuhua quintalakalhin huantu
climakalipuhuanit Dios, y nachund huix na cmakalipuhuanitdn; pus aquit niaj quimat
lantiy naquilipulhcaya cumu la minkahuasa.” Pero amd kolutzin chiné cahudnilh xtasa
cudn: “Lalihudn camacutitit atzind xatldn lhdkat y camalhakétit quinkahuasa. Na cama
makanutit aktum anilu nac xmacén, y na camatundtit csapatu. »Xahuachi lalihuén cali
tatit xakén quihudcax, camaknitit, jporque lanchii nahuayandhu y napaxcuajnanghu!
% Porque umd quinkahuasa aquit xaclipulhcay cumu ldmpara xninit y chi aya lacasta
cuananit, y mimparanit nac caquilhtamacd; porque xacmakatzankanit y lancht aya cmac
lanjt.” Y nipara makas tzucicalh paxcuajnancan nac xchic am4 kolutzin.

%Y amd xapuxcu xkahuasa x14 cscujmachd nac catuhudn, acxni aya xtaspitma y xchama
nac xchic, kdxmatli pi luu lipaxdhu xtlaknamaca y xtantlimakdcalh. *Lalihudn tasanilh
chatum tasacua y kalhdsquilh: “;Ttcu xlacata litlahuamdacalh pupaxcua nac quinchic?”
7 Am4 tasacua chiné kalhtilh: “Hua lipaxcuajnamdcalh porque luu chunatiya tlan qui

téspitli mintald huanti xaktzankatamanit nitucu laninit, y caj hud xpalacata limapeks{
nalh mintlat laqui namaknicdn xakdén xudcax.” #Pero amd xapuxcu xkahuasa luu lipecua
sitzilh y cumu ni xtanuputin nac chiqui juerza taxtuchi xtlat y maklhuhua hudnilh xla
cata catdnulh. ®Huata am4 kahuasa chiné hudnilh xtlat: “Huix stalanca catziya lata nicu
aklit cata ctascujmdn, y nipara maktum caj chunatd xackalhakaxmatmakdan, pero huix
nipara maktum xquimaxqui cana caj tantum xaskata miborrego laqui nacmakniy y nacca
tahuay quiamigos. **Pero cumu lancht lakchinitdn quintaji huanti lactlahuamikolh min
tumin y hud acxtum catalactldhualh catihua lakahuitinin lacchajdn huata chd huix péla
mamaknininanti xakén mihudcax y tlahudpat pupaxcua.”

’Pero amd kolutzin chiné hudnilh xkahuasa: “Tata, huix ankalhind ud lacxtum quin
tahuila, y lata tiicua aquit ckalhiy na huak mild. **Pero lancht luu xlicana xlacasquinca
pi juerza napaxuhuaydhu y napaxcuajnanghu, porque taméd mintajd quitaxtuy cumu ldm
para xninit y chd aya lacastacuananit; ldmpara xmakatzankanitdhu pero lanchd aya mac
lanitdhu.”

16

Xatakalhchuhuin chatum marioso tasacua

'Jesus calimakalhchuhuinipd xdiscipulos eé takalhchuhuin:

—Maktum quilhtamaci xuf cﬁgtum chixct pero luu rico xuanit. Hud uma chixcu xkalhiy
chatum xapuxcu xtasacua huanti luu xlipahudn, y huak hud xmamaktakalhniy xlihuak
huantu x14 xkalhiy. Pero maktum quilhtamact d4ncalh huanicén pi ama xapuxcu xtasacua
lhuhua antd xakskahuixtunima xtumin. ?Pus amd chixcd tasdnilh xtasacua y ciné hua
nilh: “;Pi xlicana huantu quihuanimdca xlacata hmat huix akskahuixtipat quintumin?
Pus lanchi caquimaxquikoca cuenta lata ldcu huf quintascdjut y huanti quintalakahuild
nilh porque chu niaj cactimaxquin litascdjut xlacata huix nacuentajlaya putum cumu la
xapuxcu tasacua.” *Eé tasacua chiné tziculh lacpuhudn: “;Ttcu cahud chi nactlahuay
cumu quimpatrén dmaj quimaklhtiy quintasctjut? Porque aquit ni ckalhiy litlihueke xla
cata nacscuja nac catuhudn, y nachuna litim luu mar{ cmaxandn para caj nacsquihuayan
takchokoy. *jAh, aya ccatzilh huantu nactlahuay! Naccatalacaxlay huanti lakahuilani
kolh quimpatrén laqui xlacadn naquintamaktayay acxni aquit naquimaklhticdn am4 quili
tasctjut.” °Pus chund x4 tldhualh y chatunu chatunu tzdculh catasaniy huanti xtalakahui
lanilh xpatrén. Huanti pulh milh kalhdsquilh: “;Lacu chund lakahuilani quimpatrén?”
sXld kalhtinalh: “Pus aquit clakahuilani aktum ciento barril aceite.” Am4 xapuxcu tasacua
chiné hudnilh: “Xlicana, porque chun4 talhcanit nac mirecibo huantu firmar tlahuanita,
huata mejor caldcxtitti huantu aya firmar tlahuanita y tunu catlahua antanicu nahudn
pi caj {tat ciento barril lakahuilani.” 7Y acalistdn kalhasquimpd chatum: “Chinchd huix,
jnicu chuld lakahuilani?” Ama4 chixct kalhtinalh: “Aktum ciento ctxtalh trigo.” Ama
xapuxcu tasacua hudnilh: “Xlicdna, porque huilach4 mirecibo, lalihudn caldcxtitti y tunu
catlahua laquj antd nahuén pi caj tatipuxamacahu ctxtalh lakahuilani.” ®Acxni cétzilh
xpatrén huantu xtlahuama xlicana hasta luu cacs lilacdhua caj lata lacu x14 xkalhinit liska
lala y lacpitzalh lacu tlan nalatamay acalistdn ama mafioso tasacua. Pus xlicana lhuhua
cristianos huanti ud xala nac caquilhtamact luu lakskalaldn tahudn acxni ldcu talacpu
tzay para ticu natatlahuay hasta luu camakatlajacdn huanti luu akstitum tascujmdnalh
nac xlacatin Dios.

°Pus Jesus chiné na cahuénilh xtamakalhtahuakén:

—Huixinin na camacamaxquicanitatit huantu namaktakalhdtit ut nac caquilhtamaca
antanicu tahuildnalh Thuhua cristianos huanti nj talakapasa Dios; pus ud nac caquilhta
macu lata ticu kalhiyatit cacaliputzatit huixinin laqui tlan nakalhiyatit miamigoscan pero
huantu luu akstitum, laqui acxni huixinin naniydtit y niaj kalhiyatit nahudn huantu xta
palh tumin nacamaktayaydn xlacdn natamakamaklhtinandn nac am4 xasasti putdhuilh
huantu necxni laksputa.

©’Porque huanti macuentajlicdn huantu nj luu lhuhua tascijut y para x14 luu cuentaj
natlahuay chund limasiyuy pi talipahu laqui acxni namamaktakalhnicdn huantu luu

lhuhua litasctjut pus na hud luu cuentaj natlahuay; pero huanti luu ni cuentaj tlahuay
huantu ni lhuhua litascdjut huantu mamaktakalhnican, pus nachuna ni lihuana catimak
tédkalhli acxni para namaxquicdn lhuhua xlimaktakdlhat. **Pus para huixinin ni lihuana
maktakalh4tit huantu camacuentajlicantit ud nac caquilhtamaci masqui huantu ni luu
lhuhua, ;pi lihuaca chi namaktakalhdtit huantu Dios nacamaxquiyan xtalacapastacni?
2Chunalitdm, para huixinin nitldn namaktakalh4tit huantu Dios camacuentajlinitdn y ni
milacén, ;pi lihuaca chi nacamaxquiyan huantu x14 aya laclhcahuilinit xlacata nacamax
quiyén chatunu huixinin?

B’Huixinin catziydtit pi nipara chatum tasacua matlantiy nacatascuja chatiy xpatrén
aktumd quilhtamacd, porque acxni nakalhakaxmata chatum, huanchd chatumlitim
juerza nalak makan; osuchi acxni natlahuaputin huantu nalimapaksiy chatum juerza
que nakalhakaxmatmakén chatum. Pus aquit clacasquin luu lihuana caakatdkstit huantu
cuaniputin: chatum chixcu nilay lipahudn Dios xlihuak xnacd y na huatiya amé quilhta
macu luu nalipahudn xtumin xlacata pi hud tlan catuhud limatlantiy.

“Makapitzin fariseos huanti na antd xtalaydnalh huak xtakaxmatmdnalh huantu x4
xquilhuama, huata tzdculh talikalhkamanan Jests porque xlacdn luu xtalakatiy nataka
lhiy lhuhua tumin. *Huata x14 chiné cahudnilh:

—Huixinin huanti nac xlacatincdn cristianos litasiyuputungtit cumu la huanti luu
lactldn lacchixcuhuin, pero Dios huak lakapasa huantu xalixcéjnit hui nac minacujcan.
Porque na luu milicatzitcdn pi huantu huixinin lacchixcuhuin puhuanitit pi luu lhuhua
xtapalh nac xlakstipancan cristianos, xlicana ccahuaniyan pi Dios ni ucxilhputin, huata
x14 lakmakén.

Nipara pulactum chunatd catitamdkxtekli xlimapeksin Dios para ni juerza nakantaxtuy

’Acxni Juan Bautista nia xmatzuquiy xlitascdjut caj xman hud tlan nakax patatit
y namakantaxtiyatit xlimapeksin Moisés chu huantu xtatzoknit nac xlibrojcdn xalak
makdn profetas; pero acxni Juan tziiculh lichuhuindn am4 xasasti xtamacatzinin Dios lata
lacu x1a xdmaj matzuquiy xasasti xtapeksit nac caquilhtamacd, y acxnitiyd amd quilhta
macu lhuhua cristianos juerza tatzaksamdanalh natamaklhtindn amd laktdxtut huantu x14
malacnuy. VPero aquit luu lacatancs ccahuaniydn xlacata pi akapdn chu caquilhtamact
tlan xlaktzdnkalh, pero huantu xamakén tatzoktahuilanittd xtachuhuin Dios nac likalhta
huaka njpara pulactum caj chunata catitamdkxtekli para ni juerza nakantaxtuy.

Jesus lichuhuindn pi nitldn para ticu lamakxteka
(Mateo 19.1-12; Marcos 10.1-12)

’Para chatum chixct namakxteka xpuscat caj xpalacata cumu tunu huanti natatamaka
xtoka, pus tamd chixcu tlahuay lanca talakalhin nac xlacatin Dios; y am4 chixct huanti
flhﬁ natatamakaxtoka amd puscat huanti makxtekcanit nachund luu lhuhua talakalhin tla

uay.

Xatakalhchuhuin chatum chixcu ricu y chatum pobre huanicdn Ldzaro

“Jestis na cahudnilh eé takalhchuhuin:

—Maktum quilhtamaci xuf chatum chixc pero luu rico xuanit. Nitdcu xtzankaniy para
tdcu namaclacasquin, y huantu luu xalacudn lhakat x14 xlilhakandn, y ankalhind xcha
liydn xtlahuay pupaxcua pero huak xalacudn tahud huantu x14 xtahuanindn. *Na antiy4
nac amé cachiquin xlama chatum chixct pero x14 luu snun pobre xuanit xI4 xuanicdn
Lazaro. Umad koxutd chixcd xlipunuy nac xlilanca nac xmacni xtzitzi, antd x4 xan lata
huilay nac xtanquilhtin xchic ama ricu. *Caj uct lan xlikasli xlacpuhudn huantu xtamo
kosa nac xmesa ama ricu lata ticu x14 xkalhtaxtuma, pero nitu xtahuacan cana caj actzd,
pus hasta huata mejor chichin xtamin tamacslipiy lata xkalhiy xtzitzi. *Maktum quilh
tamact amd koxutd limaxken Ldzaro nilh, huata xdngeles Dios luu lipaxihu télelh nac
xpaxtun Abraham antanicu x14 huilachd nac akapun, y ni limakas quilhtamacti am4 rico
na nilh.

»’Acxni antd xuilachd nac xpulatamancan nin luu lipecua la xpatinama, talacaydhualh
nac akapun tcexilhli xuf nac xputdhuilh Abraham chu Ldzaro antd xuf nac xpaxtdn. *Huata

palha x14 matdsilh y chiné quilhdnilh: “Quintlaticin Abraham, luu catlahua litldn, caqui
lakalhdmanti, camacatampi Lazaro laqui namastajay xokspun xmacan y napimunuy quisi
makat laqui tzini namaskahuihuiy porque ut nac calhcuyatni luu lipecua la cpatinama.”
»Pero Abraham chiné kdlhtilh: “Luu xlicana calacapdstacti xlacata pi luu tlan huix xldpat
nac caquilhtamact y nitucu xtzankaniydn huantu xmaclacasquina y chincht um4 koxuta
Lazaro luu xlicana x4 nitucu xkalhiy; pus lanchd x4 luu lipaxihu lama y lihudn lanchd
huix patindmpat. *Xahua chinchti masqui chund, hui aktum lanca pulhmdn huantu quin
camapajpitziydn; pus caj hud xlacata nilay taanacha huanti ut tahuildnalh, y na nipara
huanti tahuilananchd tand nilay tamin ud.”

7’Am4 chixcd huanti ricu xuanit chiné huanip4: “Cumu para nilay lacpuhuana huantu
cmaksquimdn, pus cana caj camacapi Lazaro nac xchic quintlat, *laqui nadn caxakatliy
huanti tahuilananch4 kalhaquitzis quinataldn, y luu nacamaakataksniy laqui xlacén nitu
natamin ud, porque luu xlicana lipécua la hui tapatin.” » Abraham chiné kalhtip4: “Xlacan
aya takalhjy xlimapeksin huantu titzokli Moisés chu makapitzin profetas nac likalhta
huaka, pus huata mejor hud catamakantaxtichd.” *“Quintlaticdn Abraham, luu xlicana
huantu huix quilhudmpat, pero para ticu nacalakdn huanti aya quitaspitnitta nac calinin,
chacatziya xlacdn natakaxmatniy y natalakpaliy xalixcajnit xtalacapastacnicdn.” **“Cumu
para xlacan nj takalhakaxmata huantu tatzoknit Moisés chu xlihuak profetas, ; pi lihuaca
chti natakaxmatniy para nalacastacuandn chatum nin nac calinin?”, kdlhtilh Abraham.

17

Hugnti namatlahuiy talakalhin xamakapitzin xtacristianos luu lipecua la dmaj xokontin
(Mateo 18.6-7, 21-22; Marcos 9.42)

'Maktum quilhtamact Jesus chiné cahuédnilh xtamakalhtahuakén:

—Uu nac caquilhtamacd ankalhind talamdnalh nahuén cristianos huanti natamatla
huinan talakalhin, pero koxutact tihudn ama chixcti huanti nacamatlahuiy talakalhin
umakolh cristianos huanti aya quintalipahuédn. *Huata luu xalihuaca tlan xud lihudn nij a
matlahuiy talakalhin xtacristianos, mejor xpixchindcalh aktum lanca xachihuix molino
y xmacdncalh nac pupuntl. *jPus luu cuentaj catlahuétit laqui nichund natlahuayétit!

"Pus para chatum cristiano natlahuaniydn huantu nitldn, acxnituncan calihuani; y para
nahudn pi niaj necxni chund catitldhualh pus huix camatzankenani huantu tlahuanin.
“Masqui hasta maktujin lata caj tantacd catlahuanin huantu nitldn, y para maktujin
namindn huaniydn: “Chd niaj necxni chuna cactitldhualh”, huix camatzankenani huantu
tlahuanin.

Hugnti canajlay pi Dios hugk tlan catuhud catlahuay xld hasta na catuhud tlan natlahuay
>Maktum quilhtamact apéstoles chiné tahudnilh Quimpuchinacén Jesus:

—Quim puchinacdn, xquilamalihuaquinihu lata ldcu tlan naccanajlaydhu xlihuak
huantu tlan tlahuay Dios.

‘Jesus chiné cahuénilh:

—Para xlicana huixinin canajlayétit cahud huantu xlicana tlan tlahuay Dios, masqui
chund xkalhitit tacandjlat cana caj la xliactzund cumu la actza xatalhtzi acila, huixinin
hasta tlan xuanitit amd akatum lanca quihui: “Catapulhu la uyét y capit tatijutayaya nac
xlaquitat pupunt”, y aquit tancs ccahuaniydn pi amé quihui xcakalhakaxmatni huantu
xlimapeksitit.

Chatum tasacua ni catilacpuihualh pi luu lipaxcatcatzinit huantu caj xlitldhuat

7’Para ticu la huixinin kalhiy chatum tasacua y la naquitaspita nac catuhudn para anta
xponkanama osuchi xmaktakalhnima xudcax xpatrdn, acxni x14 nachin, ;lacpuhuandtit
huixinin pi chiné nahuaniy: “Lalihudn catanu, catahuila la uyd mesa y cahudyanti”? *Pus
aquit luu lacatancs ccahuaniydn pi nichund catihudnilh, huata mejor chiné nahuaniy:
“Lalihudn catanu y cacaxtlahua quintahud porque aya nacuayén xala cakotanun, y acxni
chd aquit nacuayankoy pus chi acalistdn na nahuayana huix.” °Masqui xlicana tama
tasacua luu lan scujnit tantact, pero ni calacpuhudntit para amdcalh paxcatcatzinicin

huantu x14 quiliscujli, porque x14 luu caj xmanhud tldn makantaxtinit huantu xljtldhuat
xuanit. *Pus nachund chd huixinin acxni natlahuakoyatit aktum tascdjut huantu Dios
nacamatlahuiydn na chiné cahudntit: “Aquinin caj tasacudn huanti nipara tzind quinca
mininiydn naquincapaxcatcatzinicandn huantu cliscujmanédhu, caj xmanhud cmakantax
tinitdhu huantu quilitlahuatcdn xuanit.”

Jesus camatlantiy kalhacdhu lacchixcuhuin huanti xcakalhiy lepraj tzitzi

1 Acxnj Jesus xtlahuama nac tiji titum xama nac Jerusalén, y catipuntéxtulh lacalhuhua
lactzu cachiquin huantu camapeksiy Samaria chu Galilea. ? Acxnj chalh nac aktum actzu
cachiquin taucxilhli kalhacdhu lacchixcuhuin huanti xcapasanit pulactum lixcéjnit tzitzi
huanicén lepra, xlacdn juerza tzint lakamakat tatayachd. “Huata caj taquilhanilh y chiné
tahudnilh:

—iLuu xlicana catlahua lanca litlan caquilalakalhamdhu!

“Acxni x14 cadcxilhli chiné cahudnilh:

—Tlan, pero lalihudn chu capitit masiyuniyatit mimacnicén chatum cura laqui x14 nama
luloka pi aya pacsnitétit mintajatatcén.

Acxni xlacdn takdxmatli huantu cahuanicalh lalihuén tdalh, pero acxnj xtatlahuam4
nalh nac tiji capacsnikolh ama xtajatatcdn huantu xcakalhiy. *Y chatum chixcd huanti
xalac Samaria x4 ni judio xuanit, acxni x4 maklhcétzilh pi aya xtatlantinit huata lali
hudn taldkspitli y luu palha lata xcatasatilhay xlakachixcuhuima y xpaxcatcatzinima
Dios. *Amd samaritano acxnj chalh nac xlacatin Jests lalihudn lakatatzokéstalh laqui
chuna napaxcatcatziniy y taquilhpttalh hasta cani lichalh xlacan nac catiyatni. Pero
Jesus chiné chuhuinalh:

—¢Ja, lacu pi nj kalha cdhu xtahuanit huanti xcakalhiy amd lixcdjnit tzitzi y huak
tapacsli? ;Nicu chinchd taydnalh xamakapitzin kalhanajatza? *;Lacu pi caj xmanhud
eé chixcu huanti ni judio huata hud taspitli laqui napaxcatcatziniy Dios?

v Acalistdn chiné limapéksilh amd chixct:

—Lalihudn cataya y capittd lipaxtihu nac minchic. Huix luu xlicana tatlantinita cumu
chuna quilipadhuanti.

Acxni nachin xtapéksit Dios nac caquilhtamact ni catitastyulh
(Mateo 24.23-28, 36-41)

» Amakolh fariseos takalhdsquilh Jests nicu acxni luu nachin ama xtapéksit Dios huantu
namatzuquiy. X14 chiné cakalhtilh:

—Acxni nachin xtapéksit Dios nj calacpuhudntit para ticu tlan naucxilha. Y nipara
ticu catthua: “Ud hui”, osuchi “Ahuilachd”; porque ama xtapéksit Dios huantu clichuhui
nanit aya antiya lama nac milakstipancén.

2 Acalistdn x14 chiné cahudnilh xtamakalhtahuakén:

—Na nalakchdn quilhtamact acxni huixinin naucxilhputundtit lata ldcu aquit Xatalac
sacni Chixctl nacmimparay laqui nactzucuy mapeksindn, pero nilay catiucxilhtit. #Y hui
xinin nacalitachuhuinancandtit: “Ud huf”, osuchi nacahuanicandtit: “And huilacha.”
Pero huixinin ni capitit y ni cacanajlatit. * Porque na xtachund cumu la tasiyuy maklipni
lacatum lacatiim nac akapun, pus nachund chu aquit Xatalacsacni Chixcti chund dmaj lak
chén quilhtamacd acxni nacmimparay. *Pero pulh lan nacpatiy uti nac caquilhtamacd,

orque umakolh cristianos huanti talamdnalh la calacchd quilhtamact maktum naquinta
akmakan. *Nachund cumu la taakspulalh cristianos amd quilhtamacd acxni xlama Noé
y sputcalh nac caquilhtamact, pus na luu chund nalakchdn amé quilhtamacd acxni nac
mimparay. 7 Amakolh cristianos luu lipaxthu xtalamdnalh, xtahuayamdnalh, makapitzin
xtapaxcuajnamdnalh, xtatamakaxtokmdnalh, y xtamacamastamdnalh xlactzumajancén,
hasta acxni lakchalh quilhtamacd lata ldcu Noé tdjulh nac am4 lanca barco huantu hua
nicén arca, y chuna tilalh muncéctat y putum cristianos tanilh. *Nachuna tilap4 acxni
xlama Lot: liputum huanti xtalamdnalh nac Sodoma luu lipaxthu xtalamdnalh, xtahua
yamdnalh, xtakotmdnalh, xtatamahuandn, xtatlahuamdnalh xchiccdn, y xtachananén.
»Pero acxnj Lot taxtuchd nac xacachiquin Sodoma, porque chund xuaninit Dios catl4
hualh, pus tactachi lhctyat nac akapin chu azufre huantu clhcuma, y putum huak camék

nilh cristianos. **Pus nachund chd ni chacatziya natalatamay cristianos ama quilhtamact
acxni aquit nacmimparay.

%’ Acxni nalakchdn amd quilhtamact para ticu huilachd nahuén nac xakstin talhman4
chiqui, y para anta huilinit nahudn nac xpulacni xchic xmaclacasquinit, niaj capdstacli
para ticu namin tamacxtuy huata mejor caj catzdlalh; y para ticu lamacha nahuén nac
catuhudn niaj catéspitli nac xchic. *Caj luu calacapastéctit huantu lanilh xpuscat Lot caj
xpalacata cumu xlaklipuhudn huantu xakxtekmakanit. *Porque huantj laklipuhudn y
luu nalakmaxtuputin xlatdmat ut nac caquilhtamact pus huata namalaktzankey, pero
huanti namalaktzankey xlatdmat huata hud nalakmaxtuy.

’Aquit xlicana ccahuaniydn pi am4 tzisni chatiy huanti talhtatamdnalh nahudn nac
aktumd lactama, chatum nalencén y chatum namakxtekcan. * Chatiy lacpuscatnin lac
xtum tasquitimdnalh nahudn, chatum nalencdn y chatum namakxtekcan. * Chatiy lac
chixcuhuin lacxtum tascujmdnalh nahudn nac aktumd catuhudn, chatum nalencén y
chatum namakxtekcan.

7 Amakolh apdstoles acxni chund takaxmatkolh amd tachuhuin huantu Jesds hud, chiné
takalhdsquilh:

—;Nicu chuna nakantaxtuy huantu quilhudmpat?

XI4 chiné cakalhtilh:

—Pus antanicu m4 xanin, antd juerza natzucuy tatakestoka chun.

18

Xatakalhchuhuin chatum puning puscat y chatum juez

'Jesus na calixakétlilh aktum takalhchuhuin laqui chund nacalimalacapastacniy pi luu
xlacasquinca ankalhina natakalhtahuakaniy Dios y necxni natalakachaniy. *X14 chiné
cahudnilh:

—Maktum quilhtamact nac aktum cachiquin xuf chatum juez, xl4 nipara tzina xlaca
puhuaniy Dios, xahuach{ x14 niticu xlakalhamén. °Na antiya litdm nac amd cachiquin
xlama chatum punina puscat, x14 ankalhind xlakdn am4 juez laqui natlahuaniy justicia,
porque x4 xkalhiy aktum xtaaklhdhuit, pus huata xlacasquin nakalhmaktayacan nac xla
catin huanti xtalasitziniy. ‘Lata nicu xlimaklit xquilaklacanittd am4 juez nj xtlahuaputin
huantu xlimaakatzankema; pero acalistan xl4 chiné lacapdstacli: “Masqui xlicana nipara
tzind cpecuaniy Dios, y nipara quincuenta huantu caakspulay cristianos, °pero cumu eé
puscat ankalhind quimaakatzanketlahudn, huata mejor nacmaktayay laqui chuna niaj
necxni namin quimaaklhuhuiy y naquimakatzankey.”

¢Jesus chiné cahudnilh xapdstoles:

—Masqui amd juez luu nipara tzind tlan xtapuhudn, juerza chund tlahudnilh ama puscat
laqui niaj namaaklhuhuiy. "Pus para tama juez maktdyalh am4 puscat tlahudnilh justicia,
¢lacu pi nilay chd canajlayiétit xlacata pi Dios nacamaktayay xcamandn huanti x1a calac
sacnit y lacpuhuandtit pi nacamamakakalhiniy amakolh huanti ankalhind takalhtahuaka
nimdnalh masqui cacuhuin{ o catzisni{? *Pus aquit luu lacatancs ccahuaniydn pi nacamak
tayay y ni caticamamakapdlilh. Pero chinchi acxni aquit Xatalacsacni Chixct nacmim
paray, ;pi nacmaclayct cahud huanti xlicana tacanajlay nahudn lanchd ccahuanimén?

Xatakalhchuhuin chatum fariseo chu chatum huanti xmatajindn impuestos

°Cumu luu lhuhua lacchixcuhuin huanti xtakaxmatnimdnalh xtachuhuin ant4 xtalaya
nalh, xlacdn xtalacpuhuén pi luu tlan xtapuhuancan y huata xtalakmakan huanti nitucu
xkasatcan, pus caj hud xpalacata Jesus calimakalhchuhuinilh eé takalhchuhuin:

©—Maktum quilhtamacu chatiy lacchixcuhuin tdalh takalhtahuakaniy Dios nac lanca
pusiculan; chatum fariseo xuanit huanti luu xlicana lihuana xtalakapasa y xtamakan
taxtiy xley Moisés, y chatumlitim caj xmalakaxokena impuestos y xlacpuhuanicén pi x14
nitucu xkdsat xlitaxtuy. " Ama fariseo antd xlacahudya lacatza antanicu luu lakachixcu
huinancén y chiné xkalhtahuakanima Dios: “Quimpuchind Dios, luu cpaxcatcatziniydn
porque aquit luu tlan chixcd y nichuni clicatziy cumu la amakolh huanti takalhandn, chu

huanti luu laclixcdjnit xtapuhuancén, osuchi cumu la amakolh huanti taxakatliy tinuj lac
puscatnin, xahuach{ aquit ni lixcdjnit clama ni xtachuna cumu la uldya xmalakaxokend im
puestos. 2 Aquit maktiy ckalhxteknin aktum xamana laqui chund clilakachixcuhuiyén, y
aquit cmastay quilimosna lhuhua quintumin huantu ctlajay.” *Y amd chatumlitim chixct
huanti xmalakaxokend impuestos, huata x14 makat quilhputay tdyalh y nipara tzind xta
lacayahuaputin talhmdn, mejor x14 xcuxmukaximdcalh y chiné xkalhtahuakama xqui
lhuama: “Quimpuchind Dios, catlahua litldn caquilakalhdmanti y caquimatzankenani
porque luu Thuhua huantu ctlahuanit quintalakalhin.”

Y Jests cahudnilh amakolh cristianos:

—Xlicana ccahuaniydn pi amd chixcti huanti xmalakaxokend impuestos acxni amd quilh
tamacu x4 chilh nac xchic, Dios aya xmatzankenaninit xlihuak xtalakalhin huantu xl4
xtitlahuanit, y ni xachund am4 fariseo huanti luu tlan xtapuhudn maklhcatzican. Porque
huanti luu xlicana tlan cristianos limaxtucdn sacstu huata xld amdcalh lakmakancan;
pero huanti litayay pi nitucu xkasat y kalhapalay pi luu maklakalhind huata x14 namélan
quicén.

Jesus casiculangtlahuay lactzu camdn
(Mateo 19.13-15; Marcos 10.13-16)

Makapitzin cristianos xtalimin xcamancén laqui Jesds nacasiculanatlahuay; pero
amakolh xtamakalhtahuakén acxnj xlacdn tatcxilhli tziculh talacaquilhniy huanti xtali
mimdnalh. “Jesus catasanilh y chiné cahudnilh:

—Luu xlicana catlahudtit litldn nj cacalihuanitit tamakolh lactzu camdan xlacata naquin
talakmin; porque Dios caj xmanhud camaxquiy quilhtamaci natamaklhtindn xtapéksit
huanti la lactzu camdn takalhjy xtalacapastacnicdn. VXlicana ccahuaniydn pi huanti
ni natalitaxtuy cumu la lactzu camdn huanti tlan tatlahuay nacamapeksican, pus nilay
xlacén catitatdnulh nac xtapéksit Dios.

Chatum luu rico chixcii tachuhuindn Jestis
(Mateo 19.16-30; Marcos 10.17-31)

¥Maktum quilhtamacti chatum luu talipahu chixci kalhdsquilh Jesus:

—Makalhtahuakena, huix luu xlicana tlan catziya, ;jtdcu quilitldhuat laqui tlan nacka
lhiy ama lipaxdhu latdmat huantu necxni laksputa?

“Jestis huénilh:

—;Thcu xpalacata quilihuaniya pi aquit luu tlan ccatziy? Porque ut niticu andn huantj
xlicana tlan catziy, huata caj xman chatum y hud Dios. ®;Tucu chinchu xpalacata quili
kalhasquina? Porque huix catziyatd ldcu huf kampacdhu tapéksit huantu Dios macamdx
quilh Moisés, chiné huan: “Ni caxakatli tinuj puscat para hui mimpuscat; ni namakniya
mintacristiano; ni nakalhanana; niticu cacadksanti mintacristianos; cacapaxqui mintz{
chu mintlat.”

2 Am4 chixct chiné kalhtinalh, hud:

—Putum tamd huantu huix quihuanipat hasta lata actzuct xacuanit ctzucunit makan
taxtiy.

2Jesus luu lipaxthu lacacdcnilh y chiné huénilh:

—Pero huf akampatum huantu tzankaniman militldhuat: castako lata tdcua kalhiya y
cacamaxqui mintumin huanti laklimaxkenin, laqui chund huix nakalhiya lhuhua cumu la
mintumin nac akaptin. Acxni chii chund natlahuakoya lalihudn natana laqui ankalhind
naquistalaniya.

2Pero acxni x14 kdxmatli huantu huénilh Jesds, amd chixct luu lipdhua porque luu rico
xuanit. * Acxnj Jesus ucxilhli pi lipahua chiné cahuénilh cristianos:

—Pero xlicana luu tuhua xlacata para huanti lacrrico natatanuy nac xtapéksit Dios.
»Huata ni xatuhua xtdnulh tantum camello nac xtzan litzapan, ni caj la rico para tlan
natanuy nac xtapéksit Dios.

*Lata ticua takdxmatli huantu x14 hud, chiné taquilhtziculh:

—;Xaticu chinchd nalakmaxtuy xlistacni?

7Jesus chiné cahuénilh:

—Huantu huixinin lacchixcuhuin njlay tlahuay4tit, pero Dios huak tlan tlahuay huantu
x14 lacasquin.

#Pedro chiné huanilh:

—Quimpuchinacén, aquinin huak cakxtekmakanitdhu lata ticua xackalhiydhu caj xpa
lacata cumu huix ccastalanin.

»Jesus chiné kélhtilh:

—Xlicana ccahuaniydn pi latachd ticu naakxtekmakan xchic, osuchf xtlat, chu xtzi, o
xnataldn, osuchi{ xpuscat, o para xcamdn caj xpalacata kalhakaxmatputin Dios nac xta
péksit, * pus huata atzint luu lhuhua huantu namaxquican ni xachund lata tu xkalhiy ut
nac caquilhtamact, y na namaxquicdn ama latdmat huantu necxni laksputa.

Jestis lichuhuinamparay pi namaknicdn
(Mateo 20.17-19; Marcos 10.32-34)

“Jesus caj tunu catdalh kalhacutiy xapdstoles y chiné cahuanilh:

—Huixinin catziydtit pi lanchii amandhu nac Jerusalén laqui antd nakantaxtuyachd
putum huantu titalichuhuinalh profetas acxnij titdtzokli huantu naquiokspulay aquit Xata
lacsacni Chixct. *Pus antd naquimacamastacdn nac xmacancan lacchixcuhuin huanti
alacatinuj xalanin huanti ni judios; xlacdn lan naquintalikalhkamanén, y calahud naquin
tahuaniy hasta naquintalacachujmaniy. *Lan naquintahuiliniy, y acalistdn naquinta
makniy; pero caj xliaktutu quilhtamacu naclacastacuanan nac calinin.

% Amakolh apéstoles nipara tzint taakdtaksli, xahuachi hasta nipara tzind xtacatziy
huantu x14 xlichuhuinama, porque ama takalhchuhuin huantu xcahuanimdcalh nilay
xtaakataksa.

Jesus malacatlantiy chatum lakaxoko xalac Jericé
(Mateo 20.29-34; Marcos 10.46-52)

 Acxni Jesus lacatzuhud xlatilhay nac xacachiquin Jericd, chatum lakaxoko xuf nac
xquilhpdn tiji laqui nacasquiniy limosna huantj ant4 xtalactlahudn. * Acxni x14 kdxmatli
pi luu Thuhua cristianos xtatlahuamdnalh kalhasquininalh para ticu xlama. *Pus hua
nicalh pi Jesus xalac Nazaret antd xlactlahuama. * Acxnj x14 kdxmatli huantu huanicalh
chiné quilhanilh:

—iJesus, xlitalakapasni rey David! jCatlahua litldn caquilakalhdmanti!

* Huanti xtapulatilhay nac tiji tzdculh talacaquilhniy laqui mat nacacsquilhudn; pero
xl4 atzind luu lihuaca tzdculh quilhaniy:

—iJesus, xlitalakapasni xamakdn rey David, catlahua litldn caquilakalhdmanti!

“Jesus tachékolh y matasaninalh. Acxnj antiy4 lacatzu xlakaldya chiné kalhdsquilh:

“—;Tlcu lacasquina aquit nactlahuay mimpalacata?

Xl4 chiné hudnilh:

—Quimpuchind, aquit clacasquin xaclacahuédnalh.

“Jesus chiné huénilh:

—iPus lanchuj tuncén calacahudnanti! Huix aya talacatlantinita porque xlicana canajla
y quilipdhuanti pi tlan nacmalacatlantiydn.

“ Acxni tuncdn amd lakaxoko tlan lacahudnalh y stalénilh Jesus, xpaxcatcatzinitilhay
Dios. Xliputum cristianos tadcxilhli xtasctjut Jesds nachund xtapaxcatcatzinimdnalh
Dios.

19

Chatum chixcu xuanicdn Zaqueo xlakapasputun Jests

'Jests chalh nac Jericd y antd xtipulac puntaxtuma cachiquin. *Na antd nac amd
cachiquin xuf chatum chixct luu rico xuanit xuanicdn Zaqueo. Hud xI4 xapuxcu xuanit
huanti xtamalakaxokendn impuestos. *X14 luu xlakapasputtin Jesus pero nilay xucxilha
porque luu lhuhua xtzamacén, xahuachi Zaqueo actzu chixct xuanit. *Huata laquj tlan
x14 naucxilha, tokosun pulalh y lalihudn tahudcalh nac akatum quihui antanicu x1a xdmaj
tilactaxtuy Jesus. ®Acxni luu antd x14 xtitaxtuma talacaydhualh nac xakan quihui, limapa
cuhuilh xtacuhuini y chiné hudnilh:

—Zaqueo, lalihudn catacta porque lancht nac minchic nactamakxteka.

¢XI4 lalihudn tdctalh y luu chapaxuhuana tdalh Jesus nac xchic. "Makapitzin cristianos
acxni tatcxilhli tzdculh taaksan Jesus y chiné xtahuan:

—Anit lakapaxialhndn ama lixcdjnit chixcd huanti luu lan kalhjy xtalakalhin.

¢Pero nac xchic Zaqueo x4 hudkaj tdyalh y chiné hudnilh Quimpuchinacén:

—Quimpuchind, huanti laklimaxkenin itat naccamaxquiy lata tdcua aquit ckalhiy; y
para ticu cata catuhud cakskahuimaklhtinit xtumin, lancht maktati nacakxokoleniy.

°Y Jestis huénilh:

—Lanch nac eé chiqui chinit laktdxtut, porque eé chixct na climaxtuy cumu la xlicana
xlitalakapasni Abraham caj xpalacata cumu quilipahuédn. *Pus aquit Xatalacsacni Chixcd
cminit putzay y cminjt lakmaxtuy huanti aya xtalaktzankatayanit cumu la eé chixcd.

Xatakalhchuhuin okxcdhu tumin
(Mateo 25.14-30)

1 Acxni chund huanikolh Zaqueo, lata xlilhuhua cristianos calixakatlilh aktum takalh
chuhuin. Pus cumu aya xtalacatzuhuima nac xacachiquin Jerusalén xlacdn xtalacpuhudn
pi max ahuayu antd xdmaj malacatzuquiy xtapéksit Dios. *Huata x4 cahudnilh eé takalh
chuhuin laqui nataakataksa lata ldcu luu naquitaxtuy:

—Maktum quilhtamact xui chatum chixct nac aktum pulataman. XI4 luu talipahu
xuanit, y maktum macachinicalh cdpsnat laqui nadn nac amd lanca cachiquin antanicu
xtapeksiy xpulataman laqui nalimacancan ligobierno, y acalistdn nataspitparay. * Acxnj
aya xamajd an catasdnilh kalhacdhu xtasacudn, y chatunu camdxquilh lhuhua tumin laqui
xlacdn natamascujuy y chiné cahudnilh: “Camascujitit eé tumin y camaskatitit hasta
acxnj aquit nacmimparay.” **Pero lhuhua cristianos huanti xtachiqui ni xtaucxilhputin
luu xtasitziniy, acxnj x14 alh na putum tdalh nac am4 cachiquin antanicu xtapeksiy xpula
tamancén laqui natahudn: “Ni clacasquindhu hud nalakchdn ligobierno laqui naquincama
peksiydn.” “Pero x14 nitucu limakatlajacalh y hud juerza lakchalh ligobierno; y ni limakas
xl4 taspitli nac xcachiquin. Y acxnj x14 chilh camatasaninalh amakolh xtasacudn huanti
xcamaxquinit xtumin laqui xl4 nacatziy nicu chuld xtamatlajinit lata chatunu. *Huanti
pulh chilh titum ldkchalh y chiné huénilh: “Patrén, amd mintumin huantu quintimaxqui,
lancht max makcahu xlacata lata cmaskawinit.” 7 Am4 gobierno chiné hudnilh: “Lihuaca
tlan, huix luu xlicana tlan tasacua; pus cumu luu cuentaj tlahua huantu ni luu lhuhua,
pus lanchd aquit nacuiliydn ligobernador laqui nacamapeksiya akcdhu cachiquin.” *Na
mimpd xlichatiy xtasacua y chiné hudnilh: “Patrén, mintumin huantu quintimaxqui, mak
quitzis achund cmaskatinit.” * Am4 gobierno chiné hudnilh: “Pus huix na nacuiliyan ligo
bernador nacamapeksiya akquitzis cachiquin.”

»’Mimpa chatum y chiné huénilh: “Patrén, uhuf chi mintumin huantu quintimaxqui.
Aquit nitu cmascujunit huata caj lihuana cméquilh, laqui nj natzankay nac quimpayu
lihuana xacchinit. #Pus aquit clacapuhuanin porque ccatziy pi huix luu tam paxtum
tlahuaya taxokdn, y ccatziy lata lacu caakchipaya huantu ni mild y camaklhtiya xtacha
nancan xamakapitzin huanti taliscujnit.” * Ama gobierno chiné hudnilh: “Huix luu xli
cana nitldn tasacua, caj hua tuncdn mintachuhuin mecstu litalacapuya, pus para xlicana
xcatziya pi aquit luu lanca quilakaydcalh, y para xcatziya pi cakchipay huantu ni quild y
cxkandn antanicu aquit nitu chanananit,  ;lacu chinchu ni huata mejor pit lihuiliya quin
tumin nac banco laqui acxnj aquit xactimilh xquintiakxokonicalh acxnj xactfalh titiyay?”
*Amd rey chiné cahudnilh huanti antd xtalaydnalh: “Lalihudn camaklhtitit tumin, y huata
hud camaxquitit huanti kalhjy okxcghu.” *Xlacan chiné tahudnilh: “Patrén, pero x14 aya
kalhiy okxcdhu tumin.” * Amé gobierno chiné kalhtinalh: “Pus xlicdna ccahuaniydn pi
huanti lhuhua kalhjy huantu maclacasquin, atzint lihuaca namaxquicén; pero huanti nj
lhuhua kalhiy huantu maclacasquin namaklhtikocén hasta masqui ni lhuhua huantu x14
kalhiy. ¥ Xahuachi amakolh lacchixcuhuin huanti quintasitziniy huanti ni xtalacasquin
aquit nactahuilay ligobierno, lalihudn cacalitatit y anta ud nac quilacatin cacamaknitit.”



San Lucas 19:28 158 San Lucas 19:47

Jesus tanuyachd nac xacachiquin Jerusalén
(Mateo 21.1-11; Marcos 11.1-11; Juan 12.12-19)

= Acxni chund huankolh eé tachuhuin Jesus lalihudn tacaxpd xlacata titum nachdn nac
xacachiquin Jerusalén. # Acxni aya xtamalacatzuhuinit amakolh aktiy cachiquin cahua
nicén Betfagé y Betania lacatzi nac ama kestin huantu xuanican Monte de los Olivos, x14
camdcalh chatiy xdiscipulos, *y chiné cahuénilh:

—Capimpitit nac tamd cachiquin huantu tahuilachi tuncén, y acxni antd nachipinatit
naucxilhdtit tantum burru x4 antd chiyahuacanit y nipara chatum chixcu a ketahuilay.
Huixinfn naxcutatit y nalitandtit. 'Y para ticu nacakalhasquindn: “;Tdcu lilay4tit xcu
t4tit?” huixinin cahuanitit pi hud Mimpuchinacén maclacasquimputtn.

2 Amakolh diesfpulos tdalh y xlicana chund tamandklhulh cumu la Jests xcahuaninit.
» Acxnj luu xtaxcutmdnalh amd burru taxtuchi huanti xpuchind y chiné cakalhdsquilh:

—;Tucu xpalacata lixcutpatit tamd quiburru?

*—Porque Quimpuchinacdn maclacasquimputin —takalhtinalh xlacan.

» Ama xpuchind burru niaj tu cahudnilh y xlacan talénilh antanicu xuilachd Jesus, tali
ketldpalh clhakatcan y tahuildnilh Jesus. * Acxni tziculh talakakalhuy ama kestin hua
nicédn Monte de los Olivos lhuhua cristianos huanti xtataramimdnalh clhakatcédn nac tiji
laqui antd nalactlahudn Jesus. Y xlihuak huanti xtacanajlaninit Jesus tzticulh talakachix
cuhuiy Dios caj xpalacata laclanca xtasctjut huantu xlacdn xtaucxilhnit y xlacdn tzdculh
taquilhtliniy, *y chiné xtahuén:

—iDios casiculanatldhualh um4 lanca quimpuxcucén huanti lanchi mima nac xtacu
huin{ Quimpuchinacén Dios! Cadnalh tapaxuhudn nac akapun y xlihuak calakachixcuhui
calh Dios xpalacata huantu x14 tlahuanit.

» Makapitzin fariseos huanti na ant xtamakstalamédnalh nac xlakstipancan cristianos,
chiné tzaculh tahuaniy Jesus:

—Makalhtahuakend, catlahua litldn cacahuani mintamakalhtahuakén cacs cataquilhua.

“XI14 chiné cakalhtilh:

—Xlicana ccahuaniydn, para huatunin natakalhxteka, umakolh chihuix huantu tamd
nalh nac xpaxtun tiji natzucuy quintalakachixcuhuiy.

Jestis laktasay Jerusalén

“ Acxni tancs laklacd chalh Jerusalén, dcexilhli amd lanca cachiquin Jesds luu snun
lipdhua y tziculh tasay. #Lata xtasama chiné hué:

—iKoxutd huix Jerusalén! jPara akataksa cahud cana caj xman hud la umd quilhtamact
pi lakchinitdn huantu xlicana xmaxquin xacacsua latdmat huantu Dios maxquiputundn!
Pero cumu huix ni xucxilhputuna huantu Dios xmacuxilhniputundn, niaj naucxilhatit
huata caj talakatzekniya nahudn canecxnicahud. *Pero amdn lakchandn quilhtamact
acxnj huix luu lipecua la namapatinicana caj luu mimpalacata, porque huanti luu tasitzi
niyédn natastilihuiliydn laqui niticu natzalay, x14 canihud natataxtuyachi laqui maktum
natamasputuyédn. “Y huantamakolh huanti ni taucxilhputundn catutzd natamacandn, y
natamakniy putum mincamancan huanti ut tahuildnalh nac cachiquin; y nipara aktum
chihuix catitamdkxtekli antanicu xcahuilicanit huantu xcalitlahuacanit chiqui. Pero
masqui chund huak huix lipina cuenta porque ni akataksputuna pi Dios macamininitan
lanchd huanti nalakmaxtuydn.

Jesus catlakaxtuy huanti xtastanamdnalh nac pusiculan
(Mateo 21.12-17; Marcos 11.15-19; Juan 2.13-22)

# Acxni luu chalh nac Jerusalén tanuchd nac lanca pusiculan y chalh lacatum antanicu
xtahuildnalh huanti xtastanamdnalh; x14 catlakaxtukolh amakolh cristianos huanti xta
stanaméanalh chu huanti xtatamahuanamdnalh. “Y chiné x14 camakalhchuhuinilh:

—Nac likalhtahuaka antanicu tatzoknit xtachuhuin Dios chiné huan: “Nac quinchic
caj luu hud nalimaxtucdn naquintakalhtahuakaniy xlihuak cristianos”; pero chinchu hui
xinin aya limaxtunitatit cumu la xputatzeknicdn kalhananin.

7Jesus chali chali xmin camakalh chu huiniy cris tianos nac lanca pusi culan; pero
amakolh xanapuxcun cura chu xmakalhtahuakenacén judios, y na xahua huanti xtama

peksindn nac amd cachiquin, xlacdn aya xtalacputzamdnalh l4cu natatlahuay laqui tlan
natamakniy. #Pero masqui chund xlacédn nilay xtamatlantiy ldcu natatlahuay porque luu
lhuhua cristianos xtapaxquiy y xtakaxmatniy huantu x14 xlichuhuinén.

Huf ti nitu taliucxilha xlimapeksin Jestis
(Mateo 21.23-27; Marcos 11.27-33)

'Maktum quilhtamact Jests xcamakalhchuhuinima cristianos nac lanca pusiculan, x14
xcalimakalhchuhuinima lata 1dcu tlan natamaakaputaxtiy xlistacnican, y na acxni tachilh
xanapuxcun cura xahua xmakalhtahuakenacén judios. *Xlacdn chiné takalhdsquilh:

—Luu xlicana catlahua litldn caquilahuanihu ticu xpalacata huix ut litanunitanchita
nac pusiculan y catlakaxtukonita huanti tastanan. ;Tucuya limapeksin huix kalhiya?
Osuchi ;ticu maxquinitdn tama limapeksin?

*Jesus chiné cakélhtilh:

—Tlan naccahuaniyén, pero pulh na huf huantu ccakalhasquimputundn, chd huixinin
caquilahuanihu. *; Ticu limapéksilh Juan Bautista xlacata x14 naakmununtn, pi hud Dios,
osuch{ hud cristianos?

sXlacédn chiné tziculh talacpuhuén y tzdculh talahuaniy:

—;Léacu chii nahuaniyahu nakalhtiyahu? Porque para nahuaniydhu pi hud Dios maca
milh x14 naquincahuaniyédn: “;Ticu chinchi xpalacata ni licanajlatit?” °Y chinchd para
nahuaniyghu pi hud lacchixcuhuin xtalimapeksinit, lata xlilhuhua cristianos naquin
caactalanchipaydn y naquincamakniydn. Porque xlacédn tacatziy pi Juan Bautista hud
xliakchuhuinantlahudn xtachuhuin Dios.

Pero huata mejor xlacdn takalhtinalh pi ni xtacatziy ticu xlimapeksinit Juan laqui
naakmunundn. *Y Jesus chiné cahudnilh:

—Pus para huixinin nj catziyatit huantu ccakalhasquimdn, pus na nipara aquit cactica
huanin ticu quimaxquinit limapeksin caj xpalacata huantu aquit ccatlahuay.

Xatakalhchuhuin hugnti nitldn xtapuhuancdn tasacudn
(Mateo 21.33-44; Marcos 12.1-11)

° Acalistdn Jesus tzucupaj catakalhchuhuindn cristianos y chiné calimakalhchuhuinilh
eé tachuhuin:

—Maktum quilhtamact xuf chatum chixct huanti lan chalh nac xptcuxtu lhuhua xali
chénat uvas, y acalistdn xl4 a medias carrentajmaxquilh makapitzin tasacudn, porque xl4
alh latamay mékat nac alacatiinuj cachiquin y luu makas anté xlamachd. *° Acxni ldkchalh
quilhtamacu lata ldcu chay uvas, amd xpuchind méacalh chatum tasacua laqui naancén cas
quinicdn amakolh tasacudn huantu x14 xlakchédn nachipay xatahudcat xtachandn. Pero
xlacdn huata caj tachipalh y lan tahuilinilh, caj chunatd tamécalh y nitu tamalénilh.
1Y huanti xpuchind ama tachandn macampd achatumlitum xtasacua, x4 nachun tatla
hualh calahuaj calahud tahuénilh y na tahuilinilh y nitu tamalénilh. *Y am4 chixc juerza
macampa achatum xtasacua, pero amakolh tasacudn huanti antd xtascujmdnalh nac ama
parcela tamatakdhuilh lhken tatamécxtulh y nitu tamdxquilh huantu xlakminit.

°Y huanti xpuchind amd catuhudn x14 chiné lacpdhua: “;Ticu cahud nactlahuay?
Huata mejor nacmacdn quinkahuasa huanti luu cpaxquiy laqui acxni xlacdn nataucxilha
max ahuayu para tzind natalacapuhuaniy y natakalhakaxmata huantu nacahuaniy.” **Pus
macalh xkahuasa, pero amakolh tasacudn acxni tatcxilhli am4 kahuasa chiné tziculh tala
huaniy: “Hud eé xkahuasa huanti xpuchind eé tachandn, pus hud naakataxtunican putum
huantu aquinin lancht liscujmandhu; huata mejor camaknihu laqui huak aquinin naquin
catamakxteknikoydn.” **Pus chund tatldhualh, tatamacxtulh nac xquilhapan pucuxcu y
anta taméknilh.

Jesus chiné cakalhdsquilh huanti xtakaxmatmadnalh:

—¢;Tacu huixinin lac puhuanatit nacatlahuaniy xpuchind pticuxtu amakolh huanti
nitldn xtapuhuancén tasacudn? *Pus luu xlicana xI4 pi namin y nacamaknikoy putum

amakolh huanti ni lacudn tasacudn, y huata hud nacamacamaxquiy xpucuxtu amakapi
tzin tasacudn huanti akstitum tascuja.

Makapitzin huanti xtaakataksmdnalh acxni takaxmatkolh eé tachuhuin chiné tziculh
tahuaniy:

—iNi calacdsquilh Dios para chund naquitaxtuy!

7Jesus cacs calacaucxilhli y chiné cahudnilh:

—Pus cumu para huixinin ni canajlaydtit xlacata pi chund naquitaxtuy, caquilahuanihu,
jtacu chinchd huaniputin nac likalhtahuaka? Porque lacatum antanicu tatzoknit chiné
huan:

Amd chihuix huantu tzapsnanin talakmékalh, tilacptihua pi nitu limacudn,
lanchd huata hud atzind luu limacuama porque hud lijaxkonit lata xlilanca chiqui.

®Para chatum chixct naliakchekxnin eé chihuix maktum natalactucxtahuilay; y para
huata hud chthuix naactamayachi maktum nalakchitamiy y cumu la pokxni natlahuakoy.

¥ Amakolh xanapuxcun cura chu xmakalhtahuakenacén judios xtachilemputin Jesds
cumu xlacdn xtaakataksnit pi caj hud xpalacatacdn masqui chund x14 xcalixakatlinit ama
takalhchuhuin. Pero nitu tatlahuanipa chd porque xtapecuaniy lata xlilhuhua cristianos,
chicd xamaktum natalaksitziy.

Kalhasquincdn Jesus para tlan lakaxokonuncdn
(Mateo 22.15-22; Marcos 12.13-17)

*Cumu xlacdn ni xtamatlantinit pus tamdcalh makapitzin lacchixcuhuin huanti luu
lacudn cristianos xtalitaxtuputdn laqui natamakalhputzaniy y para tticu ni tancs nakalh
tindn chund chd natamalacapuy nac xlacatin gobernador romano. * Acxni taldkchalh
chiné takalhdsquilh:

—Makalhtahuakend, aquinin ccatziydhu pi huix masiyuya huantu luu xlicana akstitum
talacapastacni, y nipara tzind litaaklhuhujya masqui lhuhua huanti ni taliucxilhputundn,
huata huix lacasquina xliputum cristianos natalakapasa lata ldcu Dios lacasquin natala
tamay. *Pus clacasquindhu lancht xquilahuanthu, ;pi tlan cahud lata la clakaxokonuni
mandhu xapuxcu mapeksind romano, osuchi nitldn?

2Jesus catzilh pi caj chunatd xtalikalhputzamdnalh y chiné cahudnilh:

—;Tacu xpalacata huatiyd chund quilalitzaksatlahuandhu? * Aver, caquilamasiyunihu
okxtum tumin. ;Ticu umd xlacapin, y ticu xtacuhuini eé huantu tatzoktahuilanit nac
tumin?

Xlacén chiné takalhtinalh

—Hud tamd xlacapin lanca mapeksind gobierno romano.

#Jests cahuanipa:

—Pus huata hud camacamaxquitit gobierno huantu mapeksiy gobierno; y nachuna
litdm hud camacamaxquitit Dios huantu lakchdn namacamaxquiy4tit.

% Amakolh lacchixcuhuin cacs talacdhua y nilay catuhud ticu natalikalhasquin porque
huantu x14 xkalhasquincan Jesus luu tancs huantu xkalhtindn. Y lata xlilhuhua cristianos
caj xtalipaxuhuay huantu x14 xcalixakatliy.

Kalhasquincdn Jestis para talacastacuandn nin
(Mateo 22.23-33; Marcos 12.18-27)

7 Acalistdn tdalh antanicu xlaya Jestis makapitzin lacchixcuhuin huanti xcahuanican
saduceos, xlacdn ni xtacanajlay para xlicana talacastacuandn nin nac calinin; y chiné
tahuénilh:

* —Makalhtahuakend, Moisés quincamakxtekninitdn nac xlimapeksin xlacata para
chatum chixct naniy naakxtekmakdn xpuscat y para nitu takalhilh xcamancéan pus para
huf chu xtald kahuasa am4 chixcd, x14 tlan natatahuilay xyastd punina puscat laqui chuna
necxni nalaksputa xtacuhuin{ xtald huanti aya ninit. * Pus maktum quilhtamacd xta
huildnalh kalhatujin lakahuasn huak linataldn. Huanti xapuxcu tamakéxtokli, pero ni
limakas quilhtamacu nilh y akxtekmakalh xpuscat, y nipara chatum takalhilh xcamancan.
*Huanti xlichatiy xtald tatamakéxtokli xyast4, na ni makas litum xl4 na nip4 y na nipara
hud takalhilh xcamancén. *' Xlikalhatutu xtald ama chixci nachund tatamakéxtokli xyasta

y lata xamakapitzin huak chuna tatldhualh, y putum tanilh xkalhatujuncan y nipara
chatum ticu luu takdlhilh xcamancén. Y ni limakas quilhtamacti amd puscat na nilh.
»Bueno, chinchu acxni natalacastacuandn nac calinin, ;xaticu cahud luu xpuscat nahuédn
cumu huak xkalhatujuncén tatatamakaxtokli ama puscat?

“Jests chiné cakdlhtilh:

—Cumu la huixinin catziytit, ud nac caquilhtamacu lacchixcuhuin chu lacpuscatnin
tatamakaxtoka. *Pero chu huanti Dios calacsacnit laqui natakalhiy am4 xasasti latdmat
acxnj natalacastacuandn nac calinin, xlacdn niaj catitatamakdxtokli, y nipara catitaka
lhilh xlactzumajancdn huanti natamastay laqui natatamakaxtoka. *Huata xlacdn nata
latamay canecxnicahud quilhtamact cumu la dngeles, porque xlicana hud xcamdan Dios
natahudn cumu hud nacamalacastacuaniy nac calinin. *Huanch caj xpalacata para nata
lacastacuandn nin, pus luu calacapastctit pi hasta hud Moisés maldlokli acxnj x14 tzokli
la tachuhuinalh Dios antanicu xakxkotayama actzu quihui porque x4 lichuhuinalh Dios
pi hud xDios Abraham, xahud xla Isaac, chu xla Jacob, chu xlihuak xamakapitzin huanti
taninittd. *Pus antd huaniputin pi Dios xcalimaxtuy amakolh lacchixcuhuin cumu la xas
tacnd xtalamédnalh masqui aya xtaninittd; pus caj huantu x4 xlacata nitucu lama para ni
huak xastacna.

»Y chatum xmakalhtahuakenacén judios chiné hudnilh:

—Makalhtahuakend, luu lacatancs huantu huix quilhudmpat.

“Huata niaj ticu tlahudnilh takalhputzan.

Huanticu luu xlicana xtlat Cristo
(Mateo 22.41-46; Marcos 12.35-37)

“Jesus chiné cahudnilh xlihuak cristianos:

—;Lécu chu lihuandtit xlacata pi Cristo huanti namindn calakmaxtuydn mat hud xlita
lakapasni nahudn xamakdn rey David? #Y chinchd lacatum nac likalhtahuaka antanicu
tataksa Salmos huantu rey David titzokli chiné huan:

Quimpuchind Dios chiné hudnilh chatumlitim ti na Quimpuchina:

“Catahuila nac quimpaxtun laqui naquintamapeksinana,

“y hasta can{ nacticamakatlajakoy putum huanti tasitziniydn.”

#;Lacu cht huixinin lacpuhuanitit xlacata pi Cristo hud xlitalakapasni nahuan rey David,
porque mismo hud David xpuchind tlahuaparay?

Jestis lhuhua huantu caliyahuay xmakalhtahuakenacdn judios
(Mateo 23.1-36; Marcos 12.38-40; Lucas 11.37-54)

415 Lata xlilhuhua cristianos xtakaxmatménalh xtachuhuin, x14 chiné cahudnilh xdisci
pulos:

“—Luu cuentaj catlahudtit nichund huixinin natzaksay4tit cumu la talicatziy xmakalh
tahuakenacan judios, xlacdn luu talakatiy talhakay lacpulhmdn clhakatcén, y na talacas
quin luu nacacacninanicdn nac tiji antanicu xlacén talatakchokoy. Acxni tadn nac xputa
makstoknican tzucuy talacsaca laqui hud natalactahuilay xalacudn putdhuilh, y huantu
lacan tahuildnalh; nachuna litim acxnj tadn antanicu cahuanicanit natamakpaxcuajndn,
talacasquin pi pulh hud nacamahuicén. “Pero taakskahuimaklhtiy xchiccdn huanti cani
makancanit lacchajén, y laqui niticu natacatziy lata ldcu xlacdn xtayatcan pus luu makas
lata takalhtahuakaniy Dios. Pero nipara tzini tacatziy para hud atzind luu lan nacamapa
tinican.

Xlimosna chatum limaxken puning puscat
(Marcos 12.41-44)

'Maktum quilhtamact acxnj Jests xlama nac lanca xpusiculan Dios huantu hui nac Jeru
salén x14 xucxilhma l4ta ldcua xtamajumdnalh tumin huanti luu lacrricu nac amakolh
cajas huantu putajuy limosnas. 2Caj lipuntzd na chilh chatum limaxken punina puscat x14
na majulh nac cajas okxtiy tumin xla cobre. *Jests chiné cahuénilh xdiscipulos:

—Xlicana ccahuaniyén pi nac xlacatin Dios umd koxutd limaxken puscat atzinu tlak
lhuhua majunit xtumin ni xachund makapitzin huanti luu lhuhua tamajunit. *Porque
makapitzin hud tamastamdnalh xlimosnajcdn huantu aya xcaakataxtuninit, pus huata
x14 mastanit am4 actzu tumin huantu xtilimacudnilh laqui tlan nalatamay.

Jesus lichuhuindn pi nalactilhmikocdn lanca pusiculan xla Jerusalén
(Mateo 24.1-2; Marcos 13.1-2)
sMaktum quilhtamacd amakolh xtamakalhtahuakén Jesus xtalichuhuinamdnalh lata
lacua xuilakolh lacudn chihuix chu lhuhuawantu xtataininanit cristianos laqui luu lila
katit nalicaxyahuacdn am4 lanca xpusiculan Dios xalac Jerusalén. Pero huata Jesds chiné
cahudnilh:
¢—Xlihuak am4 laklilakétit chihuix chu patzaps huantu huixinin ucxilhp4tit, aya talaca
tzuhuima quilhtamact acxni nalakponkamicén y niaj para aktum chihuix catitdhui anta
nicu xuilicanit porque nalactlahuakocén.

Lata ldcu luu naquitaxtuy acxni aya nasputcdn
(Mateo 24.3-28; Marcos 13.3-23)

"Huata xlacan chiné takalhdsquilh:

—Makalhtahuakend, ;nicocxni luu nakantaxtuy huantu quilahuanimanahu lanchi?
;Ticu luu natasiyuy laqui nacatzican pi aya kantaxtuma huantu quilahuanimanghu?

¢Jesus chiné cakdalhtilh:

—Huixinin xlicana luu skélalh calatap4tit y niticu nacaakskahuiydn, porque luu lhuhua
natamin huanti nataakskahuinin y natalitaxtuy cumu ldmpara aquit y natahuan: “Aquit
huanti nacalakmaxtuydn.” osuchi natahudn: “Lanchd aya lakchanit quilhtamacd lata ldcu
nalaktaxtuydtit.” Pero huixinin ni nataakskahuiydtit. °Y acxni huixinin nacatziytit pi
canihud lama guerra, y lata ldcua lamaknima cristianos, huixinin ni capecudntit, porque
ninaj acxnj catisputcalh.

*Jesus chiné cahuanipa:

—Cristianos huanti tahuildnalh nac aktum lanca cachiquin 4maj talamakniy huanti
tahuildnalh atunuj cachiquin, y lata xlilhuhua cachiquinin natalamakasitziy y natatla
huay guerra. *Ud nac caquilhtamact luu lacalhuhua antanicu natachiquiy tfyat y napu
tzankandn, y lacaxtum nalay tatzincstat chu tipakatzi tajatat huantu namin. Y chinchi
nac akapun catuhud huantu laclipecudnit natasiyuy, y na lhuhua huantu nipara tzind lica
najlaputu natasiyuy.

2’Pero acxni nia titaxtuy huantu lanchd ccahuanimdn, huixinin nacaputzastalacan4tit
y nacachipacanatit, antd nacamakalhapalicandtit nac xputamakstoknican judios, nacata
macnucandtit nac pulachin, y caj quimpalacata nacalipincandtit nac xlacatincdn mapek
sinanin. Y chund chi huixinin nalikalhiyatit quilhtamact laqui tlan naquilalichuhuina
nghu pi xlicana quilalipahuandhu. *Xahuachi huixinin ni alisok calitaakatzankétit xla
cata lacu nakalhtinan4tit acxni nacamakalhapalicandtit, * porque aquit naccamaxquiyén
talacapastacni laqui huantu huixinin nalichuhuinanatit niticu lay caticakalhtipaxtokni,
osuchi nacatalahuaniyédn. Y makapitzin la huixinin huanti quilalipahuandhu nacaliak
skahuinincandtit, hasta masqui mintlatcdn nacamacamastayan osuch{ huanti mintalacén,
o0 huanti militalakapasni, osuch{ miamigo; y huinti namaknican la huixinin. " Xlihuak cris
tianos nacasitziniydn caj quimpalacata. *Pero ni calipuhudntit porque Dios huak catziy
huantu akspulayatit y nipara kantum miacchixitcdn huantu y4 nac miakxakacén catitzan
kalh para x14 ni nalacasquin. *Pus acxnj amd quilhtamacu akstitum calipahuéntit Dios
laqui chund tlan nataxtuniydtit ama lanca talakaputzit.

*’Acxni naucxilhdtit pi luu lhuhua tropa stilihuilinit nahuén Jerusalén, pus luu laca
tancs chi cacatzitit pi acxni amécalh masputucédn. * Amakolh cristianos huanti talama
nalh nahudn nac Judrt)aa catatzdlalh y catdalh nac cakestinin; y makapitzin huanti talama
nalh nahudn nac xacachiquin Jerusalén huata xatldn na catatzalalh, y huanti tascujmdnalh
nahudn nac xcatuhuancédn mejor niaj catatéspitli nac xchiccan. ?Porque acxni amd quilh
tamacti Dios nacamapatiniy cristianos laqui nataxokonutn xlihuak huantu tatlahuanit, y na

acxnj nakantaxtuy xtachuhuin Dios huantu tatzoktahuilanit nac likalhtahuaka caj huantu
xpalacata Jerusalén. » jKoxutanin amakolh lacchajan huanti acxni ama quilhtamacd tata
tatlay nahudn osuchi tamatziquindn nahudn! Porque acxni xlicana naanan lhuhua tapatin
nac eé pulataman, y acxni lan nacamapatinican cristianos huanti talamdnalh nahudn ut
nac cachiquin. *Lhuhua xala utl cristianos nacalimaknican espada, y makapitzin naca
chipacan y tachin nacalencan canjhud nac alacatunu cachiquin; amakolh lacchixcuhuin
alacatiinuj xalanin huanti ni judios y ni tacanajlaniy Dios lan natalikamandn xacachiquin
Jerusalén hasta acxni nakantaxtukoy lata ldcua laclhcahuilinit Dios natapatinan.

Jesus lichuhuindn ldcu namimparay amaktum
(Mateo 24.29-31, 42-44; Marcos 13.24-27)

»’Amd quilhtamact acxni nacmimparay, catuhud natasiyuy nac chichin{ huantu necxni
tasiyunit chd nac papd xahud nac stacu; y xliputum cristianos huanti tahuildnalh nac xli
calanca caquilhtamacu nalanajtalay y natapecudn, porque pupuni lipecua la natzucuy
macasandn y catuhud huantu nataucxilha. *Lhuhua cristianos caj lata xtapecuacdn nata
lakahuitiy acxni natacatziy pi lhuhua tapatin namin nac caquilhtamacd; pus hasta xlihuak
huantu huf nac akapin natachiquiy. 7Y xliputum cristianos huanti talamdnalh nahudn
nac caquilhtamaci naquintaucxilha aquit Xatalacsacni Chixct pi ctactamachi nahudn
nac akapin nac xlacni puclhni, y na nataucxilha pi climimaj nahudn xlihuak quilimaka
tlihueke, chu quilimapeksin. * Acxni chund natzucuy kantaxtuy huantu ccahuanimdn,
huixinin ni calipuhudntit huata calamauxcanitit y lipaxthu catalacayahudtit, porque
acxnitiyd lakchanit nahudn quilhtamact lata ldcu nacmindn catiyaydn laqui naccalakmax
tuyan.

Acxni akaskatdn quihui aya talacatzuhuima calhcacnd
(Mateo 24.32-35; Marcos 13.28-37)

»Jesus calitakalhchuhuinamp4 aktum talacapastacni y chiné cahudnilh:

—Pus caj luu cacaucxilhtit lata ticuya quihui. * Acxnj ucxilhdtit akayuja makapitzin
quihui y tzucuy akaskatamparay huixinin catziydtit pi aya talacatzuhuima quilhtamacu
lata natzucuy lhcacndn. **Pus nachuna litim acxni chund huixinin naucxilhatit pi kantax
tuma nahudn huantu lanchd ccahuanimdn, pus cacatzitit pi aya lakchanit quilhtamact
lata lacu Dios laclhcahuilinit nacalakmaxtuyén.

2’Xlicdna ccahuaniyan pi makapitzin cristianos huanti lanchu talamdnalh nia taniy cati
tdhua acxni nakantaxtuy huantu lancht ccahuanimdn. * Caj lata ticua andn nac akapin
chu nac caquilhtamacu tlan natalaktzankay, pero quintachuhuin ni chunatd catitamak
xtekli para ni juerza nakantaxtuy.

*’Luu xlicana cuentaj catlahuatit minquilhtamacujcén nitu tilimakxtekdtit minacujcén
xlacata hud nacamakatlajaydn huantu xalaclixcéjnit tapuhudn, ni caj naakkottapayatit, y
xahuachi ni cata catuhud calakatitit huantu ud xala caquilhtamact, laqui acxni aquit nac
mimpdray nitu naccalakchindn acxni ni liacatzihuilatit. * Porque huixinin chund amén
caquitaxtuniydn amé quilhtamact cumu la akspulay tantum takalhin acxni tahuacayacha
nac aktum trampa acxni ticatziy aya patinit, pus nachund nac xlicalanca caquilhtamact
nj taliacatzihuildnalh nahuén cristianos acxni nalakchdn ama quilhtamaci la aquit nac
mimparay. **Pus huixinin luu skdlalh catahuilatit y ankalhind cakalhtahuakanitit Dios
laqui chund tlan nakalhiy4tit licamama chu litlihueke, y tlan nataxtuniyatit am4 lanca
tapatin huantu namin, y xahuachi laqui tlan naquilamalacatzuhuiydhu acxnj aquit nac
mimparay.

7Jesus ankalhin acxni cacuhuini xcamakalhchuhuinjy cristianos nac lanca pusiculan, y
catzisa xan laktuncuhuiy nac kestin huantu huanicdn Monte de los Olivos. *Y chali chali
lacatzisa xtachin nac lanca pusiculan lhuhua cristianos laqui natakaxmatniy xtachuhuin.

Lilacchuwinancdn ldcu tlan nachipacdn Jesis
(Mateo 26.1-5, 14-16; Marcos 14.1-2, 10-11; Juan 11.45-53)

! Aya xlacatzuhuanama quilhtamact lata nalakchdn xapaxcua taakspuntzalin acxni xli
putum judios xtahuay caxtildnchahu huantu nitu kalhiy levadura. ? Amakolh xanapuxcun
cura xahua xmakalhtahuakenacén judios aya xtalacputzamdnalh ldcu natatlahuay laqui
tlan natachipay y natamakniy Jests. Pero cumu luu lhuhua cristianos xtalipahudn xlacan
xtapecuaniy chicé para natasitziniy.

3Pero akskahuin{ tdnulh nac xtalacapastacni Judas Iscariote; hud umd Judas na xcata
tapeksiy xlikalhacutiy apdstoles. *XI14 lalihudn alh catachuhuindn xanapuxcun cura chu
huanti xtamapeksindn nac lanca pusiculan laqui nacatalacaxlay y nacamacamaxquiy
Jesus. ®Acxni xlacén tacatzilh huantu xcamalacnunimdcalh luu talipaxuhuakolh y tahud
nilh pi natamaxquiy tumin. ¢Judas na tlan tldhualh y putum tztculh talacputzay lata ldcu
tlan nacamacamaxquiy Jesus acxni ni luu lhuhua talaydnalh nahudn cristianos.

Jesus ahuatd catahuaydn xapdstoles
(Mateo 26.17-29; Marcos 11.12-25; Juan 13.21-30; 1 Corintios 11.23-26)

7 Acxnj ldkchalh quilhtamaci cxapaxcua taakspuntzalin, acxni putum judios xtahuay
caxtildnchahu huantu nitu kalhiy levadura, y na acxni xcamaknican xalactzu borregos
huantu nahuacén laqui chund nalilakachixcuhuinancan nac ama paxcua, *Jesds camécalh
Pedro chu Juan y chiné cahuénilh:

—Lalihudn capimpitit caquicaxtlahudtit quintahuajcdn huantu nahuayéhu lanchu nac
xapaxcua taakspuntzalin.

*—;Nicu lacasquina nacanahud caxtlahuaydhu? —takalhtinalh xlacén.

©Jestis chiné cakalhtilh:

—Acxni huixinin nachipindtit nac cachiquin, naucxilhdtit chatum chixct cucalema
patum stun chiichut. Huixinin castalanitit hasta nac chiqui antanicu xl4 natanuyacha, "y
chiné nahuaniyatit xpuchind chiqui: “Huan Quimpuchinacan: ;Nicu huf ama pulactum
cuarto antanicu naccatahuaydn quintamakalhtahuakén eé catzisni nac xapaxcua taak
spuntzalin?” Y antd nacamasiyunicangtit pulactum cuarto tzind tlak calaklanca nac
xliquilhmactiy chiqui, antd aya lihuana macaquicanit; pus antd cacaxtlahuétit quinta
huajcan.

vXlacén lalihudn téalh y xlicdna chund tamandklhulh cumu la Jesis xcahuaninit, y antd
tacaxtldhualh tahud huantu natalilakachixcuhuindn xapaxcua taakspuntzalin.

“Cakotanun ldkchalh hora Jests chu xapdstoles putum tdchalh; y acxni tatdhui nac
mesa, “pus Jesus chiné cahudnilh:

—Maklhuhuat4 clacpuhuanit xlacata putum lacxtum naccatahuayandn nac eé xapaxcua
taakspuntzalin lihudn nia cniy. *Porque xlicana lacatancs ccahuaniydn pi niaj maktum
chuna cactihudyalh hasta acxnj nakantaxtukoy huantu Dios laclhcahuilinit nac xtapéksit.

v Acalistdn tiyalh patum vasu xchichut uva, paxcatcatzinilh Dios, y chiné cahudnilh:

—Cahuapitit eé acatzunin y milihuakcén calitakatzitit. ** Porque xlicdna ccahuaniydn
pi niaj cactilikétnulh xchichut uva hasta acxni nalakchdn quilhtamact acxnj luu nalay
nac xlicalanca xtapaxuhudn Dios.

¥ Acalistdn tiyalh caxtilanchahu, paxcatcatzinilh Dios y lakchékelh, camdxquilh xtama
kalhtahuakén y chiné cahuénilh:

—Hud eé caxtildnchahu litaxtuy quintiyatlihua huantu cmacamastay caj mimpalaca
tacdn laqui chund tlan naccalakmaxtuydn. Chund huixinin catlahuapitit huantu lanchi
ctlahuama laqui ankalhind naquilalilacapastacéhu.

®Y nachund tlahuapd acxni tahuayankolh, tiyalh amd vasu huantu xputajuma xchd
chut uva, y chiné cahuénilh:

—Hud umad xchtchut uva ankalhin nacamalacapastacaydn pi Dios catatlahuanitdn
aktum xasasti talacaxldn lata ldcu nacalak maxtuy cristianos, porque améd quinkalhni
huantu nastajtamakén caj mimpalacatacdn luu namaluloka pi xlicana. *Pero lacatancs
cacatzitit pi ama chixcd huanti 4maj quimacamastay lanchd lacxtum macahuécaj quin
tahui nac mesa. *Porque aquit cdmaj niy chuna cumu la Dios laclhcahuilinit caj quimpa
lacata, pero koxutacti tihudn ama chixcd huanti naquiliakskahuinin.

» Amakolh xtamakalhtahuakén tziculh talakalhasquin sacstucan y chiné xtalahuaniy:

—;Xaticu cahud dmaj macamastay?

Apéstoles taliaklhuhugtndn xaticu atzinu tlak talipahu

# Acalistdn xlacdn tziculh talalimaaklhuhuiy caj xlacata xaticu atzind tlak talipahud
nalitaxtuy y nacamapeksiy xamakapitzin. *Jesus chiné camakalhchuhuinilh:

—Cumu la huixinin catzi y4tit xlacata huanti tama pek sindn nac aktum cachiquin
catuhud tatlahuaniy huantu antd andn cumu ldmpara luu xlacén, y huanti tapuxcun laqui
natamapeksindn, xlacdn talitaxtuy cumu ldmpara luu lacudn cristianos huanti xlicana tat
lahuay litlan. *Pero huixinin huanti quilalipahuandhu nichund caticaquitaxtunin porque
huanti tlak lendhu quilhtamacd y luu atzind tlak talipahud maklhcatzicdn huata mejor
x4 calitdxtulh cumu ldmpara nitucu xkésat; y huanti luu mapeksindn huata x4 calitdx
tulh cumu la huanti nakalhakaxmatnindn huantu nalimapeksicén. Nachund cumu la hui
xinin catziyatit, huanti amd chixcd tlak talipahu y mapeksindn, pus huata hud tahuilay
nac mesa laqui nahuayan y lata xlilhuhua xtasacua antd taydnalh y taliscujménalh. Pero
huata tu aquit quilacata nichund quitaxtuma porque aquit clama nac milakstipancén
cumu la huanti xlicana caliscujmén.

#°Y lata ticua aquit quiokspulama y huantu clilipuhudn huixinin ankalhind quilatala
pulaydhu y na quilatapatimandhu. *Hud xpalacata ccalihuaniydn, cumu la Quintlat qui
maxquiy aktum putdhuilh antanicu naclimapeksindn pus nachund naccamaxquiydn mim
putahuilhcdn huantu huixinin nakalhiyétit, *laqui antd lacxtum naquilatahuayandhu y
naquilatapaxuhuaydhu nac quimesa, y laqui natahuilay4tit nac mimpumapeksincdn anta
nicu namakmapeksiydtit amakolh pulaccutiy xapulataman Israel huantu pulh malacatzu
quicanit.

Jestis lichuhuindn xlacata pi Pedro nahudn pi ni lakapasa
(Mateo 26.31-35; Marcos 14.27-31; Juan 13.36-38)

%'Quimpuchinacén Jests chiné hudnilh chd Pedro:

—Simdn, huix luu cakdx patti huantu cuanimédn porque akskahuin{ aya maxquicanit
quilhtamaci laqui cht naliucxilhdn nac milatdmat para cana quilipahuana, y lan nacalac
tincxdn milipacscdn cumu la a tlahuacén acula. *Pero aquit aya ccamakchuhuinanitdn
nac xlacatin Quintlat laqui am4 mintacanajlatcdn necxni natatlajiy, y chincht acxni huix
aya taxtuninita nahudn huantu liaktzanka, pus chd huata cacamaktaya xamakapitzin min
tacristianos acxni xlacdn na nacatzaksacdn nac xlatamatcédn cumu la huix tzaksacanita
nahuén.

»*Simén chiné hudnilh:

—Makalhtahuakend, aquit luu aktum ccatziy masqui lacxtum caquintalipincanti nac
pulachin y masqui lacxtum quintamaknicanti.

#Jests chiné kélhtilh:

—Pedro, huata luu lacatancs cuaniputundn lancht pi acxnj nia tasay nahudn puyu huix
aya huanitatd nahudn xlimaktutu pi ni quilakapasa acxni nakalhasquincana.

Talacatzuhuiy quilhtamaci acxni Jestis napatindn

»Jesus chiné cakalhdsquilh xtamakalhtahuakén:

—Chicd cuan la a cticamacdn lichatiytin acxni quilacscijtit lichuhuinantit xtachuhuin
Dios, la a nitu xlipindtit mimurralhcédn, nipara mintumincén, nipara mintuxuhuacén,
pero ;ticu xcatzankaniman?

—Nitu quincatzankaninitdn —takalhtinalh xlacan.

sX14 chiné cahuénilh:

—Pus cht lancht huanti kalhiy xmurralh calelh; y huanti kalhiy xpumaquican xtumin
pus huata na calelh; y huanti njtu kalhjy xespada catamdhualh, hasta masqui luu xlaca
squinca castalh xtamaknu laqui chund nakalhiy tumin y natamahuay huantu tzankanima.
7 Porque lacatancs ccahuaniydn pi lanchii nakantaxtuy nac quilatdmat huantu tatzokta
huilanit nac likalhtahuaka antanicu chiné huan: “Chund limaxticalh cumu la chatum
maknind chixcd y malacapicalh.” Pus chund huak nakantaxtuy huantu tatzoktahuilanit
nac xtachuhuin Dios caj quimpalacata.

8 Xlacan chiné takalhtinalh:
—Quimpuchinacén, ut huf aktiy espada.
Huata x4 cakélhtilh:

—Aya tlan cahuantama.

Jestis kalhtahuakaniy Dios nac Getseman{
(Mateo 26.36-46; Marcos 14.32-42)

» Acalistdn Jests tdxtulh nac xacachiquin Jerusalén y antd alh nac Monte de los Olivos
cumu la maklhuhuatd chund x14 xlismaninit y na tastaldnilh xtamakalhtahuakén. ® Acxni
antd tachalh chiné cahudnilh:

—Huak cakalhtahuakanitit Dios laqui ni natatlajiyatit acxni nacatzaksacandtit.

“Jests tatampuxtulh tzind alh tlak lakamdkat y ant4 tatzokdstalh laqui nakalhtahua
kaniy Dios, y chiné kalhtahuakénilh huénilh:

—Pap4 Dios, para huix chund lacasquina pus huata catlahua litldn caquimatapanuni
uma tapatin huantu aquit 4maj quimpaxtoka. Pero nj hud calalh quintapaxuhuén huata
mejor hud cakantdxtulh mintapaxuhudn.

Y acxnitiya tasiydnilh chatum angel xalac akapun laqui x14 namaxquiy licamama. “Y
acxni luu lipecua la xlipuhuama atzinu tlak litlihueke xkalhtahuakaniy Dios y cxtnut
ahuayu la kalhni lank lank xtactama hasta nac catiyatni.

“ Acxni chund kalhtahuakanikolh Dios caldkalh xtamakalhtahuakén y huak xalhtatdn
camandklhulh, porque xlacdn luu snun xtalipuhuamdnalh. “Huata x14 chiné cahuénilh:

—;Tucu xpalacata lilhtatap4tit? Lalihudn cataquitit y cakalhtahuakanitit Dios laqui ni
natatlajiyatit acxni catzaksacanitit.

Tachin lencdn Jesiis
(Mateo 26.47-56; Marcos 14.43-50; Juan 18.2-11)

“Chunact xchuhuinama Jesds acxnj putum tachilh lhuhua cristianos. Hud xcapulani
tilhay Judas huanti na xcatatapeksiy xlikalhacutiycan discipulos. X14 laktalacatzihuilh
laqui naxakatliy y tlan nalacatzuca. ** Acxni chund tlahuakolh, Jesuds chiné hudnilh:

—Judas, ;caj lata huix quilacatzucti hud chund quilimacamastdpat aquit Xatalacsacni
Chixcu?

©Y huanti antd putum xtataydnalh Jesds acxni xlacén taticxilhli huantu xlama chiné
tahudnilh:

—Quimpuchinacan, ;ldcu huana, pi climacahuanghu quiespadajcdn?

*X14 nia xkalhtindn acxnj chatum lalihudn xtat méxtulh xespada y cactinilh xtakén
chatum xtasacuacdn xapuxcu cura. *Pero Jesus chiné cahudnilh:

—Aya tlan nichuna cacatlahudtit.

Acalistdn x14 xamanilh xtakén am4 xtasacuacdn cura y maakatldntilh. *Jesus cacs cala
caucxilhli amakolh xanapuxcun cura chu xanapuxcin huanti xtamaktakalhnan nac lanca
pusiculan xahua lakkolutzinni mapeksinanin huanti xtaminit tachipay, y chiné cahuénilh:

—;Tucu xpalacata huixinin ud litanjtatit ya quihui chu ya machita laqui naquilachile
nghu cumu la chatum kalhana? * Acxni aquit putum xaccatalamdn chali chali nac lanca
pusiculan huixinin nipara maktum xquilachipdhu, pero lanchu calakchinjtan quilhta
macu acxni nalakacapucsuanankoydtit porque ﬁué chd nacamapeksiyén.

Pedro huan pi ni lakapasa Jestis
(Mateo 26.47-58, 69-75; Marcos 14.53-54, 66-72; Juan 18.12-18, 25-27)

Y chipdcalh Jesus, tachin léncalh antd nac xchic xapuxcu cura, y Pedro cstalanitilhay
tzind tlak lakamdkat. ** Acxni antd tdchalh nac puchuhuin antd malhcuytcalh nac xtan
quilhtin chiqui y putum policias tatdhui nac xlikalhlanca am4 lhctyat, y na antd maktéhui
Pedro. *Caj puntzi aya milh chatum squitihuing; acxnj x14 ticxilhli pi antd xmaklahui anta
nicu xmalhcuyucanit, cacs lacadcxilhli puntzi y chiné cahudnilh xamakapitzin:

—Hud chic eé chixcti na xtalatlahudn Jests.

Huata Pedro ni cakalhtasiytnilh y chiné hudnilh:

—Puscat, aquit lacatancs cuaniydn pi nipara tzind clakapasa huanti huix huanipat.



San Lucas 22:58 167 San Lucas 23:3

% Caj lipuntzulitim chatum huanti ucxilhpd y na lakdpasli, chiné hudnilh:

—Xlicana cuan huix na mincompafiero ama chixcu.

Pedro chiné huénilh:

—Car4 kahua, xlicana cuaniydn pi ni aquit.

*Y alh quilhtamacd max cumu aktum hora acxni chatum luu lacatancs camaluléknilh
xamakapitzin y chiné cahudnilh:

—Xlicana cuan, uma chixci na lacxtum xtalapulay Jesus, pus makat tuncén talakapasa
porque x14 na chuhuindn cumu la ti xalac Galilea.

“Y Pedro chiné huénilh:

—Pero xlicana cuaniydn pi nipara tzind ccatziy huantu lichuhuindmpat.

Acxnitiyd ama acxni Pedro xchuhuinamajct tésalh tantum puyu. ©Quimpuchinacan
Jesus laktalakdspitli antanicu xy4 y lata xlilakamdkat lacatcxilhli Pedro, y huata x14 laca
péstacli huantu x14 xuaninit: “Acxni nia tasay nahudn puyu huix aya huanitatd nahudn
maktutu pi ni quilakapasa.” #Pedro lalihudn taxtulh nac quilhtin y caj lata xtalipuhuédn
ant4 tziculh tasay.

Lan likamanancdn Jestis
(Mateo 26.67-68; Marcos 14.65)
© Amakolh lacchixcuhuin huanti xtamaktakalhmdnalh Jesds lan talikamédnalh y lan
tahuilinilh. “Talilakdchilh mactum lhékat y tzticulh talakasnoka nac xlacén y chiné xta
huaniy:
—Camalakchipini ticu huilinin.
Y lhuhua catuhud huantu xtahuaniy caj lata xtalikalhkamanén.

Xanapuxciin judios tamakalhapaliy Jestis
(Mateo 26.59-66; Marcos 14.55-64; Juan 18.19-24)

s Acxni spalh caxkakakolh putum tatamacxtdmilh xalakkolutzinni mapeksinanin chu
xanapuxcun cura, xahud xmakalhtahuakenacén judios nac xpumapeksincén y anté 1én
calh Jesus nac xlacatincan, y xlacdn chiné takalhasquilh:

¢ —Caquilahuanthu, ;pi xlicana huix quimaakaputaxtinacdn aquinin judios huanti xli
minit xuanit nac caquilhtamact?

XI4 chiné cakalhtilh:

—Para naccahuaniydn pi xlicana, huixinin ni caticanajlatit. *Y para aquit naccatlahua
niydn aktum takalhasquinin huantu aquit xaclitamaktdyalh, huixinin ni caquintilakalh
tthu, y nipara quintilamakxtekui. ®Pero aya talacatzuhuima quilhtamact acxni aquit
Xatalacsacni Chixct cuilachd nahudn nac xpaxtdn Quintlaticdn Dios huanti lanca xlaca
tztcut laqui lacxtum nactamapeksinén.

Y xputumcén chiné takalhasquilh:

—;Lacu pi xlicana chinchi huix Xkahuasa Dios?

—Xlicana aquit Xkahuasa Dios chund cumu la huixinin quilhuampétit —cakélhtilh
Jesus.

7 Xlacén chiné tdhua:

—;Tlcuaj ya testigo tilacasquindhu? Porque mismo chi aquinin man kalhakaxmatnj
tdhu lacu likalhkamananit Dios.

23

Jestis lichancdn nac xlacatin Pilato
(Mateo 27.1-2, 11-14; Marcos 15.1-5; Juan 18.28-38)

'Acalistdn putum huak tatdyalh y télelh Jesus nac xlacatin mapeksind Pilato. 2Acxni
antd tachalh catuhud tziculh taliyahuay y chiné xtahuan:

—Aquinin cmanoklhunitdhu eé chixct acxni x14 xcamalakaspitma cristianos, x14 huan
pi mat nitldn la clakaxokonunimandhu gobierno xalac Roma, y xahuachi huamparay
pi mat hud malaktaxtind, hud litaxtuputin amé rey huanti namin quincamapeksiydn
aquinin judios.

’Y Pilato chiné kalhasquilh:

—;Lécu pi xlicana chinchi huix xreycén judios?

—Xlicana tlan para chund cahud cumu la huix huana —kalhtilh Jesus.

“Pilato cahudnilh xanapuxcun cura chu xlihuak cristianos:

—Aquit nj cmaclaniy xcuenta huantu nacliyahuay eé chixct.

°Huata xlacén atzint luu lihuana palha tziculh taquilhaniy:

—Pero tama chixcd mar{ camalakaspitma cristianos caj xpalacata huantu x14 caliakchu
huinanima, chunatd lata timatzuquicha nac Galilea, y chd aya chinit ud.

Jestis lichancdn nac xlacatin Herodes

¢ Acxni Pilato kdxmatli huantu xlacdn xtaquilhuamdnalh kalhasquininalh para xlicana
amd chixct antd xalac Galilea xuanit. 7Y acxni huanicalh pi xlicana Jesus xalac Galilea
xuanit, huata x14 hud malakachdnilh rey Herodes laqui huata hud namakalhapaliy porque
hud x14 xuf ligobernador nac Galilea, pero acxni am4 quilhtamact x14 xminit paxialhnan
nac Jerusalén. *Amd rey Herodes aya xkaxmatnit lata ldcu xlichuhuinancén xtasctjut
Jests y acxni chi tcxilhli paxuhuakolh porque x14 xlacasquin pi anté nac xlacatin natla
huay aktum lanca licdcnit tascdjut. °Catuhud huantu x14 kalhdsquilh pero Jests nitucu
kalhtilh. *Y na antd xtahuildnalh xanapuxcun cura xahua xmakalhtahuakenacan judios
huanti cata catuhud xtalimalacapumdnalh. " Chinchd amda Herodes luu lipecua tzdculh
sitziniy, y huata na tzdculh talikalhkamandn, xahua xliputum xtropa, caj lata talikamd
nalh tamalhdkelh mactum xatldn lhdkat cumu la xla rey; y acalistdn Herodes malakacha
nip4 Pilato. 2Am4 quilhtamacd rey Herodes chu gobernador Pilato luu xlicana amigos
talatlahuapd porque xapulh luu xlamakasitziy y ni xlaucxilhputin.

Lichuhuinancdn xlacata pi namaknicdn Jests
(Mateo 27.15-26; Marcos 15.6-15; Juan 18.39-19.16)

B Pilato putum camakéstokli xanapuxcun cura xahud huanti xtamapeksinan chu xli
huak cristianos. Y chiné cahudnilh:

—Huixinin quilalimininitdhu eé chixct porque huanétit pi mar{ camalakaspitma cris
tianos; pero aquit aya cmakalhputzdnilh nac milacatincdn y nitucu cmaclénilh xcuenta
lata tdcua huixinin limalacapuydtit. *Pus nachund Herodes na nitu macldnilh xcuenta
huantu naliyahuay, pus hud quincalimalakachaniparan. Pus anté chu lacatancs litasiyuy
pi umd chixct nitu tlahuanit huantu nitldn y huantu minjniy naclimamakninindn. *Huata
tu nactlahuay nacmapatiniy tzint y acxni nakesnokkocédn chti nacmakxteka.

7 Acxnj xlay xpaxcuajcdn judios xla taakspuntzalin gobernador Pilato ankalhind cata
cata xmakxteka chatum tachin porque luu chun4 xtalisquiniy judios. *Pero acxni xlacdn
takdxmatli pi namakxteka Jesus xliputumcén tziculh taquilhaniy:

—jTam4 chixct camakni! jHuata mejor xatldn camdkxtekti Barrabds!

¥ Am4 Barrabds x14 xtamacnucanit nac pulachin porque hud xmalacatzuquinit aktum
taaklhthuit nac xcachiquin y na maknina xuanit. *Pilato juerza xmakxtekputin Jesus
y catachuhuinampd amaktum cristianos. * Pero huata xlacén atzind palha tzaculh taqui
lhaniy:

—iCapekextokohuaca nac cruz! jCapekextokohuaca nac cruz!

zXlimaktutu Pilato chiné cahuanipd:

—;Pero tdcuya talakalhin tlahuanit? Porque aquit nitu cmaclaniy para tiicu naclimalu
lokniy xlacata tlan nacmakniy. Huata caj nacmapatiniy puntzd y acalistdn chi nacmak
xteka.

#Pero xlacdn nitldn tatldhualh y lihuaca palha taquilhdnilh xtalisquinimdnalh xlacata
piJesus capekextokohuacdcalh nac cruz; y nachund xtaquilhanimanalh xanapuxcun cura
xahua xmakalhtahuakenacén judios laqui tlan cakantdxtulh huantu xlacén xtalacasquin.
% Huata Pilato tlan catlahudnilh huantu xlacdn xtasquinimdnalh; *y huata hud camak
xtéknilh amé chixct huanti xtanuma nac pulachin xuanicdn Barrabds, caj kalhand xuanit
y xmakninanit, y huata camacamdxquilh Jesuds laqui natalitlahuay lata ticua xtalacapas
tacniy.

Jests pekextokohuacacdn nac cruz
(Mateo 27.32-44; Marcos 15.21-32; Juan 19.17-27)

* Acxni xtalemdnalh Jesus laqui natapekextokohuacay, nac tiji tapaxtokli chatum chixcd
xalac Cirene xuanican Simén, x14 quilalh nac xcatuhudn y ajuerza tatlahudnilh tropa tama
ctquilh xcruz Jesus.

7Lhuhua cristianos xtastalamdnalh antanicu xamdcalh maknicén Jesus, y lhuhua lac
chajdn xtatasamdnalh caj lata xtalaklipuhuamdnalh. *Jesus cacs calakldcalh y chiné
cahudnilh:

—Huixinin lacchajdn xalac Jerusalén, ni caquilalaktasdhu, huata mejor mecstucan caca
laklipuhuancantit chu mincamancén caj xpalacata huantu amén caokspulayan. *Porque
namin quilhtamacd acxni nahuancén: “Lipaxthu catalatdmalh huanti nilay takalhiy
xcamancdn, amakolh lacchajdn huanti luu xkasatcdn y nilay tamalakatuncuhuindn, y
nachund amakolh huanti necxni tamatziquinalh.” *Porque amd quilhtamact lhuhua
huanti natahudn: “Huata xatldn xquincaaktalamin kestinin osuchi caquincaaktapundn
talhpdn laqui ni naquincalakchandn ama4 tapatin huantu talacatzuhuima.” *Pus luu caj
caucxilhtit, aquit clitaxtuy xastaka quihui y caucxilhtit huantu quintlahuanimdcalh, ;ldcu
pi lihuaca cht ni chuné catitlahuanicalh huantu luu xascahuahua?

2Na lacxtum xcatalemdcalh chatiy makninanin laqui lacxtum nacatapekextokohua
cacén Jesus. * Antd calichdncalh nac aktum kestin huanican La Calavera, antd pekextoko
huacécalh Jesus xahua amakolh chatiy lacchixcuhuin, chatum nac xpekstécat y chatum
nac xpekxuqui. * Acxnj luu xpekextokohuacamdcalh Jests, x14 chiné hud:

—Papad Dios, huix huanti huilapi nac akapun, cacamatzankenani huantu quintatlahua
nimdnalh porque xlacén ni tacatziy huantu lanchd tamakantaxtimédnalh.

Amakolh tropa tzdculh tamacdn suerte laqui xaticu luu nalakchdn nalén clhdkat Jesus.
»Lhuhua cristianos antd xtaucxilhmdnalh, y hasta nachuna amakolh xanapuxcun judios
xtaminjt talikalhkamanén y chiné xtahuén:

—Luu lhuhua huanti camaktdyalh amakapitzin cristianos y calakmaxtdnilh xlistac
nican, jpus huata chu sacstu calakmaxtucalh y catdctalh nac cruz para xlicana chi hua
Cristo huanti lacsacnit Dios!

*Nachund tropa xtalikalhkamandn y xtalaktalacatzuhuiy laqui natalikalhtoklha nata
mahuiy xaxcuta vinagre. Y chiné xtahuaniy:

—Para xlicana huix xreycan judios pus chi lancht mecstu calakmaxticanti.

*Nac xacpun cruz antanicu xuaca Jesus cxtokohuacacanit pitzu paklhat, antd xlita
tzoknit xatachuhuin hebreo, latin y griego, y chiné xuan: “Hud eé chixct xreycan judios.”

» Chatum maknind huanti antd lacxtum xcatapekextokohuacacanit xlacaquilhnihua
cama y chiné xuanima:

—iPara xlicana huix Cristo huanti namin quincalakmaxtuyén pus chd mecstu calakmax
tdcanti y na caquilalakmaxtihu aquinin!

“Pero chatumlitdm tzdculh talalacaquilhniy xcompafiero y chuné huénilh:

—Xlicana huix nipara tzin lacapuhuaniya Dios, ;jlacu pi ni catziya pi nachund huix
patindmpat? “ Aquinin masqui chund patinamandhu luu lacatancs pi chund quincami
niniydn, porque chund lixokonumandhu huantu tlahuanitdhu, pero umé chixcd nitu tla
huama para ticu nitlan.

“X14 laklacalh Jests y chiné hudnilh:

—Quim pu chind Jesus, xtlahua lanca litldn xquilacapastacpi acxni huix natzucuya
mapeksinana nac akapun.

“Jesus kélhtilh:

—Xlicana cuaniyén pi lanchd umd quilhtamacd lacxtum quintahuilapi nahudn nac ama
calilakétit pulataman antanicu hui Dios.

Jestis niy nac cruz
(Mateo 27.45-56; Marcos 15.33-41; Juan 19.28-30)
“Max cumu aya tastinut xuanit acxni xlicalanca catiyatni capucsuanankolh y hasta
camaktutu hora aci caxkakapd. ® Ama4 chichin{ lakacapucsuanankolh y am4 lanca lhékat

huantu xlilakatlapanancén nac pusiculan pektiy hud lata taldcxtitli sacstu. “Y luu acxni
Jesus chiné tésalh:

—iPapad Dios, chi nac mimacan cmakxteka quilistacni!

Acxnj chund huankolh aya nilh.

“ Am4 capitdn romano acxni ucxilhli huantu xquitaxtunit x14 lacapdstacli Dios y chiné
hué:

—Xlicana eé chixcu nitu xkalhiy xcuenta.

#Xlihuak cristianos huanti antd xtalaydnalh y huanti tatcxilhli lata tacua xkantax
tunit, lalihudn tdalh y caj lata xtalipuhuancén xcacuxmukaxitilhacdn. *Pero huanti xli
talakapasni Jesus, chu makapitzin lacchajin huanti lacxtum xcataminitanchd nac Gali
lea, xlacdn nj tdalh huata caj antd tzinu tlak lakamdakat xtalacaydnalh y xtaucxilhmdnalh
huantu xquitaxtuma.

Macnucdn xmacni Jesus
(Mateo 27.57-61; Marcos 15.42-47; Juan 19.38-42)

* Antd xlama chatum chixcd huanti na xcatamapeksindn judios nac Jerusalén, xl4 luu
tlan xcatziy y luu akstitum xlama nac xlacatin Dios, x14 xuanicdn José xalac Arimatea, uma
cachiquin ant4 xtapeksiy nac Judea. *Umd chixcd x4 nitldn tldhualh huantu akspulalh
Jesus porque xl4 na aya xkalhkalhima acxni ldcu Dios namatzuquiy xasasti xtapéksin nac
caquilhtamacd. *X14 lalihudn 1dkalh Pilato y squinilh litldn xlacata camacamdxquilh xti
yatlihua Jesus. ®Pilato tlan tldhua huantu hudnilh y x14 alh antanicu cxtokohuacacanit y
acxnj mactikolh nac cruz, lihuana pumdksuitli sdbana y lelh nac aktum tahuaxni antanicu
niti a xmacnucédn nin; ama tahuaxni nac xlacdn chihuix xpaklhcanit y antd macnulh xti
yatlihua Jesus. ** Amd quilhtamact acxni chund titdxtulh viernes xuanit cakotanun acxni
aya xlakchama quilhtamact lata jaxcan.

 Amakolh lacchajdn huanti xtataminitancha Jesus nac Galilea xlacédn tastaldnilh José
y tadcxilhli antanicu macndcalh xtiyatlihua Jesds. *Y acxni taquitdspitli, tachilh nac
chiqui y antd talakcaxtldhualh xalacudn perfumes y lichali téjaxli porque luu chund xuf
limapeksin.

24

Jestis lacastacuandn nac calinin
(Mateo 28.1-10; Marcos 16.1-8; Juan 20.1-10)

'Lacatzisa domingo, makapitzin lacchajdn lalihudn tdalh nac tahuaxni antanicu xmacnu
canit Jesus y xtalemdnalh xalacudn perfumes huantu xlacén xtatamahuanit. ?Acxnj antd
téachalh nac tahuaxni tatcxilhli pi antan{ xuilicanit niaj antd xuf amé chihuix huantu xli
lakatalacanit. *Xlacan lalihudn tatdnulh pero nitu tadcxilhli xtiyatlihua Quimpuchinacén
Jesus. *Xlacdn xtapecuaxninit, y hasta ni xtacatziy ticu luu xlanit, acxni nipara xalitaca
tzin lacu calakatayachi chatiy lacchixcuhuin, pero luu laksnapapan y lakstalankén clha
katcdn huantu xtalhakanit. °Caj lata xlacdn xtapecuacan talakatatzokdstalh hasta nac
catiyatni, pero amakolh lacchixcuhuin chiné cahuénilh:

—;Tucu xpalacata liputzaydtit nac xpulatamancan nin huanti lama xastacnd? °Jesus uti
xl4 niti acnuy porque lacastacuanalh nac calinin. ;Lacu pi niaj pastacdtit huantu xla tica
huanin acxni lacxtum xcatalamdn nac Galilea? 7XI4 ticahuanin pi cumu hud x14 Xatalac
sacni Chixct xamdcalh macamastacdn nac xmacancan laclixcdjnit lacchixcuhuin. Xlacan
xtaamdnalh tapekextokohuacay nac cruz, pero caj xliaktutu quilhtamact x14 xdmaj lacas
tacuanén nac calinin.

¢ Amakolh lacchajén acxnicu talacapéstacli xtachuhuin Jesds. °Acxni xlacdn taquitds
pitli nac tahuaxni tzdculh talitachuhuindn xkalhacahuitucdn apéstoles chu xamakapitzin
xtamakalhtahuakén lata ticu xtaquiucxilhnit. * Amakolh lacchajan huanti tdalh tama
catzinjy apéstoles huantu xlacdn xtaquiucxilhnit chiné xcahuanicdn: Maria Magdalena,
Juana, Marfa xtz{ Santiago, y amakapitzin lacchajén. " Pero huata xapéstoles Jests nipara

tzind tacandjlalh huantu xlacdn xtaquilhuamdnalh porque xtalacpuhudn pi max caj xta
kalhchiyatnamdnalh caj lata xtapecuacén.

?Huata Pedro lalihudn taxtulh y tokosun alh antanicu xmacnucanit Jesus; y acxnj tala
cénulh nac tahuaxni nitu dcxilhli xmacni Jesus, caj xmanhud xtamdnalh sdbanas huantu
xlimaksuitcanit. Y huata luu cacs lilacdhua taspitpad nac chiqui luu xlacapastactilhay
huantu xkantaxtunit.

Nac xatiji Emaus Jesus catasiyuniy chatiy xtamakalhtahuakén
(Marcos 16.12-13)

“Huatiyd amd quilhtamacu chatiy huanti xtalipahudn Jests xtaamdnalh nac aktum
cachiquin huanicdn Emats, juerza tzint lakamékat xuanit max cumu akcahuitu kilémetro
hasta lata nac Jerusalén. *Xlacan hud xtalikalhchuhuinantilhay lata ticua xquitaxtuninit
Jests y lata xmaknicanit nac Jerusalén. **Cumu lata xlacdn luu xtakalhchuhuinantilhay
nipara tzinu xalitacatzin lacu camatédxtucli chatum chixcud y lacxtum tztculh catatlahudn,
hud Jesus xastacnd catasiydnilh. *Pero masqui xtaucxilhmdnalh, Dios ni xcamaxquiy tala
casquin nataucxilha para hud. " Pus Jesus chiné cakalhdsquilh:

—%Tﬁcu huixinin lichuhuinantilhaytit lihuan tlahuampatit nac tiji? ; Tacu lilipuhuam
patit?

1 Chatum huanti xuanicédn Cleofas chiné kalhtilh:

—Xlihuak cristianos tacatziy huantu lanit umé xamana nac Jerusalén. ;Lacu pi cata caj
mecstu chd antd tampi y nj catziya huantu antd lichuhuinamakgcalh?

“Jests cahudnilh:

—Pero caquilahuanthu, ;ticu chinchd lanit?

Xlacan chiné tahuénilh:

—Huantu akspulalh Jests xalac Nazaret. Aquinin xaclipulhcaydhu cumula xlicana lanca
y talipahu xakchuhuind Dios caj xpalacata pi luu lacatancs xchuhuindn y na xkalhiy litli
hueke y tlan xcatlahuay laclanca licdcnit tasctjut nac xlacatincén cristianos. *Pero xana
puxcun cura chu quimapeksinacén tamalacdpulh laqui namapatinicdn y chund namak
nicén, y hasta tuxamatd viernes lata pekextokohuacécalh nac cruz. # Aquinin luu xaclipa
huandhu porque xaclacpuhuanghu pi hud Cristo huanti naquincalakmaxtuydn xlihuak
aquinin judios huanti clamandhu nac xapulataman Israel; pero chu aya laclakolh huantu
xacucxilhlacachanitdhu porque aya lema xliaktiy chichin{ lata timaknicalh. *?Pero hua
tiya eé quilhtamacd acxni spalh caxkakakolh makapitzin lacchajdn lan quincamakeklhan
porque xlacan taquilalh antanicu xmacnucanit Jesus, ?y acxni taquitaspitli quincahuanin
pi mat nitu xtanuma xtiyatlihua Jesus, y xahuachi mat chatiy dngeles xcatasiyuninit y
chiné cahuénilh pi mat xlama xastacnd Jesus. *Y caj lipuntzd na taquilalh makapitzin lac
chixcuhuin huanti na quincompafieroscdn hasta nac tahuaxni, pero xlicana chuna tama
ndklhulh cumu la xtahuanit amakolh lacchajan, pero hud chd Jesus niti tadcxilhli.

»Y Jesus chiné cahudnilh amakolh xtamakalhtahuakén:

—iKoxutanin huixinin cristianos, luu xlicana lhuhua catzankaniyén talacapastacni, xli
cana pi nilay canajlaydtit huantu titalichuhuinalh xalakmakén profetas huantu xdmaj
okspulay tamd chixcu! *;Lacu pi ni catziy4tit xlacata pi juerza chuna xlakchdn ama
Cristo huanti namindn calakmaxtuydn? Porque chund xlaclhcahuilicanit pi x14 pulh
napatiy huantu aya p4tilh chd, laqui chund tlan namacamaxquicdn am4 lanca putdhuilh
nac akapun huantu nakalhiy.

7Y tzdculh camalactituminiy huantu huan nac likalhtahuaka antanicu lichuhuinan xla
tdmat Cristo, camatzuquinilh nac xlibro Moisés y calimasputunilh huantu tahuén nac xlib
rojcén profetas.

# Acxni tdchalh nac Emaus, Jesus luutd catlahudnilh cumu ldmpara titum xama. *Pero
xlacén juerza taliakaxculilh xlacata cacatatamdkxtekli y chiné tahudnilh:

—Catlahua litldn, caquilatatamakxtekui ut nac cachiquin, porque lanchd aya kotanukoy
ahuayu aya tzisudn.

Pus xl4 catatdnulh nac chiqui antanicu xtaamdnalh talaktuncuhuiy. *Y acxnj aya xta
huildnalh nac mesa laqui natahuaydn, Jests tiyalh mactum caxtildnchahu, paxcatcatz{
nilh Dios, lakchékelh y camdxquilh. * Luu acxnitiya xlakastapucan lihuana tililacahud
nalh y talakdpasli pi hud Jests; pero acxnitiyd xla lakscupli y niaj tasfyulh. *Sacstucdn
chiné tzaculh talahuaniy chatum achatum:

—Luu xlicana pi nac quinacujcan hasta scayaj xcatzan acxni x4 xquincamalacaputun
cuhuinimén huantu tatzoktahuilanit xtachuhuin Dios nac likalhtahuaka.

»Huata xlacdn nitucu tamakakdlhilh lalihudn tatdcaxli y taampa nac Jerusalén y anta
taldkchalh xakalhacahuitu apéstoles chu makapitzin xcompafieroscén. **Huata xlacdn
chiné tahudnilh:

—ﬁllicana pi lacastacuananit nac calinin Quimpuchinacén porque mismo Simén Pedro
ucxilhnit.

»»Y amakolh huanti acd tdchalh nac Jerusalén na tziculh tahuédn lacu tatatdnoklhli nac
tiji chatum chixcq, y na tdhua lacu talakdpasli Jests acxnj x14 lakchékelh caxtildnchahu.

Jesus catasiyuniy kalhacahuitu xapdstoles
(Mateo 28.16-20; Marcos 16.14-18; Juan 20.19-23)

*Xlacdn chunacd xtachuhuinamdnalh acxni Jesus {tat calakatayachd y chiné caxakat
lilh:

—Cakalhitit huixinin tapaxuhudn.

¥ Cumu xlacan xtapecuaxnimdnalh xtalacpuhudn pi max caj xcamalacahuanima xesp{
ritu nin. **Pero Jesus chiné cahuénilh:

—;Tacu xpalacata huixinin lipecuan4tit? ; Ticu xpalacata nilay licanajlaydtit nac mina
cujcén pi aquit clama xastacnd? *Xahuachi, eé caucxilhtit quimacan chu quintantun y
cacatzitit pi xlicana aquit. Masqui luu caquilaxamédhu y caquilaucxilhui porque chatum
nin njtu kalhiy xlihua nipara xlicut cumu la aquit ckalhiy.

“ Acxni chund cahuanikolh camasiydnilh xmacén chu xtantin laqui natacanajlay pi
xlicana xastacnd. “Pero caj lata xlacdn xtapaxuhuamdnalh nilay xtacanajlay huantu
xtaucxilhmdnalh. Jesds cakalhdsquilh:

—¢Nittcu kalhiyatit para ticu actzu mintahuajcan?

“Y chatum méxquilh actzu xataxpupu squiti chu xchdchut cera. #X14 maklhtinalh y
anté nac xlacatincdn hualh. *Acalistdn chiné cahudnilh:

—Eé huantu aquit quiakspulanit pus hasta huatiyd am4 huantu cticahuanin acxni lac
xtum xaccatalapulaydn, xlacata pi juerza xlikantaxtut xuanit huantu tatzoktahuilanit caj
quimpalacata nac xlibro Moisés, chu nac xlibrojcan profetas xahua nac salmos.

Y chund huak camaakatdksnilh huantu xtatzoktahuilanit nac likalhtahuaka xpalacata.
“Acalistdn chiné cahuénilh:

—Pus chund tatzoktahuilanit nac likalhtahuaka xlacata pi aquit Cristo juerza quilinit
xuanit, pero caj xliaktutu quilhtamact xacdmaj lacastacuandn nac calinin, ¥y nachuna
tatzoknit pi amdcalh malakapuntumicdn quintachuhuin nac xlicalanca caquilhtamacd,
namatzuquicdn nac Jerusalén; naliakchuhuinancan pi xlacasquinca huak xcristianos nata
lakpaliy xalixcéjnit xtalacapastacnicén laqui chuna tlan nacamatzankenanican xtalaka
lhincén. *Huixinin testigos y namalulokdtit pi xlicana chund quitaxtunit. *Xahuach{
aquit nacmacamin nac milatamatcdn huantu Quintlat malacnunit; pero nitu napindtit
alacatunu cachiquin, antd ut nac Jerusalén natamakxtekdtit hasta canf namaklhtinanatit
am4 lanca litlihueke huantu naminachd nac akapuin.

Jesus an nac akapiin
(Marcos 16.19-20)

* Acxni chund cahuanikolh, Jesus cdlelh nac Betania, y acxnj antd tdchalh x4 cdchexli
xmacén laqui nacasiculanatlahuay. Y acxni casiculanatlahuakolh tziculh tatalhmaniy
y léncalh nac akapin. *Acalistdn acxni xlacdn tacacninanikolh tatéspitli nac Jerusalén
pero luu xtapaxuhuamadnalh. * Ankalhin xtadn nac lanca pusiculan laqui anté natatastoka
y lacxtum natakalhtahuakaniy Dios.

Lipaxtdhu Xtamacatzinin
San Juan

Xlihuak pulactati evangelio huantu tatzoktahuilanit xman hud San Juan juerza tzind
tunu huantu lichuhuinan porque lakpalinit nixachund cumu la makapitzin. San Juan lacas
quin nacatziydhu ticuya chixct tamad Jesus y ni caj xman hud nacatziydhu tucua laclanca
tascujut titlahuanit nac xlatdmat. Masqui xlicana pi nj luu lactuhua tachuhuin huantu x14
lichuhuinén, pero lhuhua xtalacapastacni huantu anta quincalimasiyuniputundn. Antiya
limatzuquiy xtakalhchuhuin huantu litaquilhanuy uma4 likalhtahuaka antanicu huén pi
Jestis hud amd Tachuhuin o Xtachuhuin Dios huanti quichixcuhuilachi nac caquilhtamact
y quilatamachi nac quilakstipancan.

Xahuachf{ San Juan lacasquin pi xlihuak amakolh cristianos huanti natalikalhtahuakay
uma Evangelio o Lipaxthu Tamacatzinin lacatancs nataluloka pi hud Jestis ama quimaaka
putaxtinacdn huanti Dios xmalacnuninit, y acxni luu akstitum natalipahudn xlacédn na
natamaklhtindn nac xlacatin Dios laktdxtut xahua amd latdmat huantu necxnicd laksputa.

Jesucristo huanti huanicdn Tachuhuin

' Acxni ninajtu xandn amd huanti huanicdn Tachuhuin na xlamajé, pus amé Tachuhuin
na lacxtum xtalama Quintlaticdn Dios porque x14 na Dios. ?Pus acxnict huak putum quilh
tztculh x14 antiy4 lacxtum xtalama Dios. *X14 huak maktlahuanit lata tdcu andn, y nitu
andn para xl4 ni maktlahuanit huantu malacatzuquinit Dios. *Hud tamd Tachuhuin caj
hud xpalacata masqui takalhjlh latdmat lata tdcu xandn, y huatiya tam4 ti mdstalh aktum
listacni litdxtulh taxkdket huanti nacamakskoniy cristianos laqui tldn natalakapasa Dios.
>X14 milh catalatamay cristianos huanti xtalamédnalh nac xacapucsua laqui nacamak
skoniy xtaxkdket, huata xlacan tatzdksalh xtamamixiputdn, pero nilay tamamixilh.

¢’Dios macdmilh chatum chixci xuanicdn Juan huanti milh lichuhuindn am4 taxkéket
laqui xlihuak cristianos natacanajlaniy huantu nacahuaniy, y lhuhua huanti camatancsa
nilh xlatamatcén. ®Juan ni hud xkalhiy taxkaket, pus xl4 caj xmalakachacanit laqui nali
chuhuindn amd taxkdket huanti xdmaj min laqui huak nalakapaskocan. *Hud tam4 Tachu
huin huanti xmacaminit nac umd caquilhtamacu, xlicana xkalhiy taxkadket porque hua
camakskénilh xljhuak cristianos laqui tlan natalakapasa Dios.

©Pus amd Tachuhuin milh nac caquilhtamact laqui nalatamay nac caquilhtamaca
huantu lacxtum xtamalacatzuquinit Dios; pero huanti xtalamdnalh nac caquilhtamact
amakolh cristianos ni talakdpasli. *Y amd pulataman huantu xlacsacnit laqui ant4 nala
cachin, huanti ant4 xtahuildnalh huanti xnatachiquin ni talipdhualh xtachuhuin. *?Pero
makapitzin cristianos huanti talipdhualh xtachuhuin y caquitaxtanilh cumu ldmpara
talacachimpa amaktum y xcamandn Dios calimdxtulh. **Hud umakolh huanti talacéchilh
xlimaktiy laqui xcamandn Dios natahudn, hud chund talilacichilh xlimaktiy porque hua
Dios camaxquilh aktum xasasti xlatamatcdn huantu chi takalhiy pero ni xtachund quitdx
tulh cumu la acxni xtzi chu xtlatcdn camdxquilh xlatamatcan huantu xala umd caquilhta
macd.

“ Am4 Tachuhuin milh lacachin cumu la chatum skata y nac quilakstipancan quilata
machi cumu la catihua chixcd, x14 quilichuhuindnchi xtalakalhamanin Dios y huantu x14
xtalacapastacni. Aquinin cucxilhnitdhu pi lanca xlacatzicut y ccatziydhu pi hud Dios max
quinit xlimakatlihueke porque xmanhud tastum Xkahuasa. *Juan lichuhuinalh nac xlaca
tincan cristianos y chiné hud:

—Hu4 eé chixct huanti xaclichuhuinama acxni chiné cud: Acalistdn mima achatum ti
atzin lanca xlacatzicut ni xachund aquit, porque x14 aya xlama hasta acxnj aquit ninajti
xaclama.

1 Caj huantu quilacatacdn putum quincamaxquinitdn xtapaxquin y ni caj maktum
porque caj xpalacata lanca xtalakalhamanin quincasiculanatlahuanitdn canecxnicahud.
7 Profeta Moisés quincamaxquin amd lipe cudnit xtapéksit Dios laqui aquinin lihuana

namakantaxtiyghu, pero tlan xtalacapastacni xahua xtalakalhamanin Dios hud kalhiydhu
porque Jesucristo quincamasiyuninitdn. *Nipara chatum cristiano a ucxilha Dios, pero
huint{ quincamalakapasninjtdn hud tamd chastum Xkahuasa porque x14 na Dios y luu lac
xtum x4 tamalacastucnit xtalacapastacni Quintlatican.

Juan Bautista lichuhuindn Cristo
(Mateo 3.11-12; Marcos 1.7-8; Lucas 3.15-17)

¥ Amakolh xanapuxcun judios xalac Jerusalén tamalakdchalh makapitzin cura xahua
huanti cahuanicén levitas xlacata natakalhasquin Juan tdcu x14 xlitaxtuy. *X14 nitu maldk
tzekli huata luu lacatancs cahuénilh:

—Aquit nj hud Cristo huanti huixinin kalhjp4tit.

#Xlacan takalhasquimpa:

—Entonces, ;ticu chinchi huix? ;Pi huix ama profeta Elfas huanti namimparay?

Juan chiné cahudnilh:

—Pus aquit nj Elfas.

Xlacan takalhasquimpa:

—Entonces, ;pi huix amé profeta huanti xliminit xuanijt?

Juan cakélhtilh:

—Ni aquit.

2Chiné tahuanipé:

—;Ticu chinchd huix? Pus huanti quincamalakachanitdn natacatziputun ticu huix.
;Tacu naquilahuaniyahu caj lata tu milacata?

#Juan cakélhtilh:

—Aquit ama huanti tilichuhuinalh profeta Isafas acxnj chiné hud: “Natakaxmata nac
desierto la naakchuhuindn chatum chixcid y chiné nahudn: Cacaxtlahuanitit kantum tiji
huantu luu statua antan{ nalactlahudn Quimpuchinacan.”

2 Amakolh lacchixcuhuin huanti xtamalakachanit fariseos, acxni takaxmatkolh xtachu
huin Juan, * takalhasquimpa:

—Para ni huix Cristo, nipara El{as y nipara am4 profeta huanti namin, ;lacu chinchi
caliakmuntpat cristianos?

*Juan chiné cahudnilh:

—Aquit caj chichut cliakmununiin, pero ud nac mimpulatamancén catalaman chatum
chixct huanti ni lakapasétit. ¥ X14 acti namatzuquiy xtasctjut y tlak atzinu lanca xlaca
tztcut ni xachund aquit; pus aquit ni quimininiy naclitaxtuy xtasacua nacudn huanti nax
cutniy xacorrea xtatunun.

*Putum eé quitdxtulh nac aktum pulataman huanicdn Betdbara, aliquilhtudn kalhtu
choko Jordadn antanicu xcaakmunuma cristianos Juan.

Jesus litaxtuy cumu la amd limdknit borrego huanti xokonuniy Dios xpalacata talakalhin
»Lichali amd quilhtamact Juan tcxilhli Jests pi xtalacatzuhuima, chiné hud:
—Caucxilhtit, hud eé chixcu litaxtuy cumu la xborrego Dios huanti naxokontin nac xla

catin y chund nacalilacxacaniy cristianos xala caquilhtamaci xlihuak xtalakalhincan
huantu tatitlahuanit. **Hud tamd chixct huanti aquit xaclichuhuinama acxnj chiné cud:
“Acalistdn mima achatum huanti tlak kalhiy lanca xlacatzicut nj xachund aquit, porque
xl4 aya xlama acxni aquit ninajti xaclama.” *' Na nipara aquit xaccatziy ticu amd huanti
namin, masqui aquit quimacaminca xlacata nacliakmununin chichut laqui amakolh cris
tianos xalac Israel natalakapasa acxni nalakchdn quilhtamacd.

2Y Juan chiné huampa:

—Pero lanchd tlan naccahuaniydn pi aquit cucxilhnit Espiritu Santo la xtactamachi
nac akapun cumu la actzu paloma y antd tahuilachi nac xokspun. * Aquit na ninaj xacca
tziy ticu x14, pero huanti quimacémilh laqui nacliakmununin chdchut chiné quihuénilh:
“Acxni naucxilha Espiritu Santo tactamachi nac xoksptn chatum chixct y antd natamak
xteka, pus hud tama ti naliakmununtin Espiritu Santo.” *Pus aquit aya cucxilhnit y cma
luloka pi xlicana hud Xkahuasa Dios.

Xapulh xdiscipulo Jestis

»Lichalilitim Juan xcataldya chatiy xtamakalhtahuakén. * Antd lacatzu titdxtulh Jesus,
Juan cacs laklacalh y chiné cahudnilh:

—Caucxilhtit, hud ama chixct litaxtuy cumu la xborrego Dios huanti naxokontin xpala
cata talakalhin.

 Am4 chatiy xtamakalhtahuakén Juan acxni takdxmatli huantu x14 hud pus lalihudn ta
staldnilh. *Y acxni Jesus talakdspitli ucxilhli pi cstalanimdcalh, chiné cahudnilh:

—;Tlcu putzapatit?

Xlacan takalhtinalh:

—Makalhtahuakend, ;nicu huilapi?

*Jesus cakélhtilh:

—Catétit, cadhu laqui nalakapasnanitit.

Xlacén tatdalh Jesus y cumu kotanuya xuanit acxnj tdchalh max cumu aya camaktati
hora, amakolh lacchixcuhuin ant4 tatamakxtekch4.

© Amakolh lac chix cuhuin huanti takax matnilh xtachuhuin Juan y huanti tastald
nilh Jests, chatum xuanicdn Andrés xtald Simén Pedro. “Huata Andrés pulh alh putzay
xtaSimén y chiné hudnilh:

—Cmaclanjtdhu Mesfas —uma tachuhuin huamputin Cristo o malaktaxtina.

2 Andrés lalihudn lelh Simén antani xuilacha Jesds y acxni Jesuds ucxilhli, chiné hudnilh:

—Huix huanicana Simén xkahuasa Juan, pero aquit naclimapacuhuiydn Cefas —uma
tachuhuin huamputdn Pedro o chihuix.

Felipe y Natanael na tastalaniy Jesus

#Lichal{ Jests alh nac xapulataman Galilea y ant4 tatanoklhchd Felipe, y chiné huénilh:

—Cagquistalani.

“ Am4 Felipe xalac Betsaida xuanit antd na ni xtahuilanancha Andrés y Pedro. “Felipe
lalihudn alh putzay Natanael y chiné hudnilh:

—Cucxilhnitdhu amé chixcd huanti titali chu huinalh xalak makén pro fetas xahua
Moisés, x14 huanicdn Jesus xkahuasa José xalac Nazaret.

‘“*Natanael kalhtinalh:

;Nipara tzinu ccanajlay. jLacu pi tlan nataxtuyachd chatum talipahu chixcd nac Naza
ret?

Pero Felipe chiné huanipa:

—Pus catat ucxilha laqui nacanajlaya.

7 Acxnj tcxilhli Jesus pi xlaktalacatzuhuima Natanael, chiné hud:

—And min chatum chixcd huanti xlicdna luu mininiy litapacuhuiy israelita porque
nipara caj chunatd limasiyuma.

“Entonces Natanael kalhasquilh:

—;Lécu quililakapasa?

Jesus hudnilh:

—Aquit pulh cucxilhni acxni xy4t nac xtampin xaquihui higo, acxni nia xtasaniydn
Felipe.

“Entonces Natanael hudnilh:

—Makalhtahuakend, jxlicana huix Xkahuasa Dios, huix am4 rey huanti xliminit xuanit
laqui nacamapeksiy huanti xalac Israel!

*Jests kalhtilh:

—Huix quincanajlaniya caj xlacata cumu cuanin pi pulh aquit cucxilhni acxni xydt nac
xtampin xaquihui higo. Pus namin quilhtamacut acxni naucxilha huix atzind laclanca ta
scujut huantu nactlahuay ni xachund huantu kdxpatti lanchu.

*Jesus chiné huampa:

—Xlicana ccahuaniydn pi nalakchdn quilhtamact acxni huixinin naucxilh4tit pi laqui
nahudn akapun y xdngeles Dios tatactamananchi y tatahuacamanampd nahudn xlacata
naquintalakachixcuhuiy aquit Xatalacsacni Chixct.

2

Jestis an nac aktum putamakaxtokni

'Lituxama nac cachiquin huanicdn Cand xmunicipio Galilea tlahudcalh aktum puta
makaxtokni. Xtz{ Jesds na xanit. ?Nac putamakaxtokni na xcaputzacanit Jests xahua xta
makalhtahuakén. *Acxni tamakésputﬁ xvinujcdn huantu xtalikotnumdnalh, xtzi Jesus
chiné huénilh:

—Niajtu xvinujcdn huantu natahuay.

‘Jesus chiné kélhtilh:

—Mamy, ;ticu xlacata aquit quilihuaniya? Pus aquit nilay ticu nactlahuay xlacatacdn
porque nia lakchdn quilhtamact lata nactzucuy scuja.

*Pero xtzi Jesus chiné cahudnilh huanti xtamacascujmdnalh:

—Para lata ticu x14 nacalimascujuydn, huak cakalhakaxpattit.

¢ Antd lacatzu xtahuildnalh pachaxén caj la tldmanclh xla chihuix huantu xtamaclacas
quin judios acxni xtalakachixcuhuindn; amd tldmanclh xtajuy max cumu ochenta osuch{
cien litros chichut patunu. "Jesus chiné cahudnilh macascujni:

—Cacalimastapétit chichut tamakolh tldmanclh.

Y xlacdn talimastdpalh. *Jesus cahuanipd:

—Chd camacuttit actz y calipinipitit huanti mapuxquicanit nac eé pupaxcua.

Xlacan chund tatldhualh, °y acxnj kalhudnalh amd chichut la xatldn vino xuanit, ni xca
tziy nicu xlimincanitancha caj xmanhud macascujnin xtacatziy, porque hud xlacén xta
macutunit amd chdchut. Y amd chixcd huanti xapuxcu tasacua tasdnilh huanti xtamaka
xtokma, °y chiné hudnilh:

—Canihud antanicu pax cuajnancan pulh hud xatldn vino tahuaninancén, y acxnj
taputza lhuhuatd tahuanit, entonces ahuatd tahuaninancdn amd vino huantu nj luu
xatldn. Pero chinchd huix ahuatd camaxquipat amd vino huantu tlak xatlén.

"Hud eé chuchut huantu lakpdlilh Jests nac Cand cxmunicipio Galilea, huantu luu pulh
tlahualh lanca xtascdjut, y hud umd tzdculh limasiyuy pi lanca xlacatzdcut y amakolh xta
makalhtahuakén tacanajldnilh pi xlicdna x14 Cristo huanti xminit calakmaxtuy.

2 Acalistdn Jesus catdalh xtzi, chu xlitalakapasni xahua xtamakalhtahuakén nac aktum
cachiquin xuanicédn Capernaum pero nj luu makas quilhtamact anta xtalamanancha.

Jesus caputlakaxtukoy stananin nac lanca xpusiculan Dios huantu xuf nac Jerusalén
(Mateo 21.12-13; Marcos 11.15-18; Lucas 19.45-46)

B Cumu aya xtalacatzuhuima xpaxcuajcén judios xla taak spuntzalin, Jests alh nac
xacachiquin Jerusalén., ' Acxnj tanuchd nac lanca pusiculan camandéklhulh nac xtan
quilhtin huanti xtastamdnalh hudcax chu borregos y palomas, xahua huanti antd xta
huildnalh t{ xtalakpaliniy xtumincan cristianos. ** Acxni catcxilhli Jesus lihuana caxtld
hualh kantum tasthu y hua tziculh calitlakaxtuy putum stananin, nachuné xborregoscan,
chu xuacaxcén; y huanti xtalakpaliy tumin camaakpuspitnilh xmesajcén y nac catiyatni
cataraminilh xtumincan. *Huanti xtastamdnalh palomas chiné cahudnilh:

—Putum tamd cacatamacxtutit utl y nj calimaxtutit xchic Quintlat cumu la aktum

ustan.
P "7 Amakolh xtamakalhtahuakén talacapéstacli huantu huan lacatum nac likalhtahuaka
antanicu chiné huan: “Xlihuak quinact clilakcatzdn mimpusiculan y ni cmatlantiy lata
tlcu nitldn antd tlahuacén.”

¥ Makapitzin xanapuxcun judios takalhdsquilh:

—;Tucuya lanca tasctjut tlan natlahuaya huantu nacucxilhdhu laqui naccatziydhu pi
xlicana kalhiya limapeksin xlacata huantu tlahua?

vJesus cakélhtilh:

—Calactlahuétit eé pusiculan y caj aktutu quilhtamacd aquit nactlahuaparay tunu
xasasti.

“Entonces amakolh judios tahudnilh:

—Tipuxamachaxan cata limakapalacanitta lata tlahuamdacalh eé lanca xpusiculan Dios,
jnicu chid huix natzucuniya xlacata caj aktutu quilhtamacu nalitlahuaya tunu xasasti?

“Pero xlacdn nj taakataksli porque amad pusiculan huantu x4 xlichuhuinama Jesds pus
xl4 xtiyatlihua xuanima. ?Pus acxnicu Jesus nilh y lacastacudnalh nac calinin xtamakalh
tahuakén talacapdstacli eé xtachuhuin y tacandjlalh porque luu chund xquikantaxtunit

cumu la xcahuaninit y nachund la huan nac likalhtahuaka huantu tatzoktahuilanit xpala
cata.

Jestis hugk calakapasa chatunu cristianos
» Acxni Jesus xlamachicu nac Jerusalén cxapaxcua taakspuntzalin lhuhua cristianos
tacanajldnilh cumu taicxilhli laclanca xtasctjut huantu x14 xcatlahuama. *Pero cumu
xl4 xcalakapasa chatunu lata ldcu xtapuhuancan nj huak xcanajlay lata ticu xlacdn xta
huaniy. »X14 huak xcalakapasa lata ldcu xlacdn xtayatcan chatunu cristianos y pus Jests
nj xlacasquima para ticu nalitachuhuinén lata ldcu xlacdn xtapuhuancén.

3

Nicodemo an lakapaxiglhndn Jesiis

'Xlama chatum chixct fariseo xuanicdn Nicodemo, x14 luu talipahu chixct xuanit nac
xlakstipancén judios. *Maktum tzisn{ Nicodemo alh lakapaxialhnan Jesus y chiné huénilh:

—Makalhtahuakend, aquinin ccatziydhu pi Dios macaminitdn xlacata naquilamakalh
chuhuiniyghu, porque nipara chatum ticu tlan masiyuy laclanca licdcnit tascdjut cumu la
huix catlahuaya para ni hud Dios namaxquiy xlimakatlihueke.

3Jesus hudnilh:

—Xlicana cuaniydn que para ticu ni nalacachin amaktum nilay catiticxilhli ldcu Dios
matzuquima xasasti xtapéksit nac caquilhtamacd.

“Nicodemo kalhdsquilh:

—Pero, ;lacu nalay nalacachin chatum chixcu para aya kolutd? ;Lacu pi tlan natanu
paray nac xpulacni xtz{ laqui nalacachimparay amaktum?

*Jesus kalhtipa:

—Xlicdna cuaniydn, huanti ni nalilacachin chiichut xahua Espiritu Santo, nilay cati
maktapéksilh huantu Dios tlahuama. *Porque ama cristiano huanti lacachin caj xlacata
cumu xtz{ y xtlat tamaxquiy xtiyatlihua, pus x14 chund kalhiy xtalacapastacni cumu la
ud xala caquilhtamacu, pero huanti lilacachin Espiritu Santo pus x4 chund kalhiy xta
lacapastacni cumu la tu kalhiy Espiritu Santo. ’Ni calipécuanti huantu cuanimdn pero
milicatzitcan pi Dios luu lacasquin pi huak cristianos natalacachin amaktum. *E¢ huantu
cuanimdn xtachund quitaxtuy acxni huix kaxpata mari macaacsanan un, pero nj catziya
nicu pekama nipara nicu mimachd porque ni tasiyuy, pus nachund amakolh cristianos
huanti Dios camaxquiy Xespiritu xahua xtalacapastacni, ni tasiyuy pero sasti cristianos
tahudn porque xlicana talacachin amaktum.

*Nicodemo kalhasquimpé:

—Luu nj cakataksa ldcu luu naquitaxtuy tama.

Jestis hudnilh:

—Huix luu skalala y talipahu chixcd ut xalac Israel, ;y ni akataksa huantu cuanimén?
1 Xlicana cuaniydn, aquit clitachuhuinamdn huantu ccatziy y cmaluloka huantu cuc
xilhnit, pero huix ni canajlaya huantu aquit cuanimdn. *Para huixinin ni canajlaydtit
acxnj ccalitakalhchuhuinandn huantu andn ud nac caquilhtamacd, ;pi lihuaca chii naca
najlayétit para naccalitakalhchuhuinandn huantu anén nac akapin? *Nac akapin niti
catziy tdcu andn, caj xman aquit Xatalacsacni Chixct ccatziy tiicu andn porque nac akapin
cminjtanchd. “Huixinin catziy4tit xlacata maktum quilhtamacd nac desierto Moisés xto
kohuécalh nac kantum quihui tantum luhua xla bronce y akachexydhualh laqui huanti
nataucxilha nj catinilh, pus nachund chu aquit Xatalacsacni Chixct amécalh quixtokohua
cacén, *laqui xlipacs huanti naquilipahudn ni catilaktzdnkalh huata luu tlan naquintala
tamay canecxnicahud quilhtamacu.

Dios capaxquiy huak cristianos xala caquilhtamact

1’Porque Dios luu snun capdxquilh cristianos xala caquilhtamact, pus hud xpalacata
limacamdstalh xman chastum xkahuasa laqui nacapalacaniy cristianos y chuna catihua
huanti nali pahuén ni catilaktzadnkalh, huata nakalhiy am4 lipaxdhu latdmat huantu
necxni catildksputli. “Porque Dios ni hud limacdmilh Xkahuasa para caj namalaktzan
kendn, pus hud limacdmilh laqui nalakmaxtundn. *Huanti lipahudn Xkahuasa Dios necxni

catilaktzankalh, pero huanti ni canajlaniy xtachuhuin dmaj patindn porque ni lipahuédn
amd huanti xman hud chastum Xkahuasa Dios. "Huanti ni tacanajlaniy xtachuhuin dmaj
patindn porque milh taxkaket nac caquilhtamacu y xlacdn atzind talakatilh talatapuliy
nac xacapucsua ni xachund nac xacaxkakand, laqui niti nacatziy para lixcdjnit huantu
xtatlahuamdnalh. *Putum huanti nitldn xtalacapastacnican ni taucxilhputin taxkaket
laqui ni natalitasiyuy xkasatcan y nj talaktalacatzuhuiy. # Pero huanti tlan xtalacapastac
nicén talaktalacatzuhuiy taxkédket laqui natalitasiyuy pi Dios catalama y tlan huantu tat
lahuamaénalh.

Juan Bautista lichuhuinamparay Jesus

2 Acalistdn Jests catdalh xtamakalhtahuakén nac xamunicipio Judea y juerza makas
tzind antd xtalamananchd y antd xcaakmunuma cristianos. *Juan na antd xakmununuma
nac Endn lacatzi nac Salim, porque antd lhuhua xui chiichut. Antd xtamin lhuhua cris
tianos y xcaakmunucén. *Putum eé chund quitdxtulh acxni nia xtamacnucén nac pula
chin Juan.

» Ama quilhtamact xtamakalhtahuakén Juan y chatum judio tztculh taliaklhuhuatnan
xaticu atzind tlan xapay xtalakalhin acxni akmununun, pi hud cahud Jesids. *Xlacén tald
kalh Juan y chiné tahudnilh:

—Makalhtahuakend, amd chixct huanti quilaklan aliquilhtutu kalhtuchoko Jorddn
huanti huix xlichuhuindmpat pi minitdn quincalakmaxtuydn, chi na aya akmununuma y
lhuhua cristianos tastalaniménalh.

“Entonces Juan chiné cahudnilh:

—Nipara chatum cristianos lay ticu kalhiy para ni hud Dios namaxquiy. *Porque hui
xinin luu lacatancs kaxpatnitatit acxni chiné cud: “Aquit ni Cristo huanti kalhipanantit.”
Pus aquit amd chixct huanti malakachdcalh laqui nacpulaniy Cristo y alisok naccamaca
tziniy cristianos pi mimajd. * Cumu la huixinin catziy4tit, nac aktum putamakaxtokni ama
kahuasa huanti taldhui tzumat pus hud tamakaxtokma, y amé chatumlitim huanti antd
lacatzi 1ahui, x14 caj xamigo, y luu lipaxdhu kalhakaxmata huantu x14 lichuhuinama; pus
nachund chd aquit luu clipaxuhuay cumu huak hud tastalanimdnalh Jesds. * Chali chali
x4 atzind lhuhua amdcalh lipahuancan y luu atzind talipahu nahudn, y aquit niaj tu cac
tilitdxtulh, huata chali chali cdmaj litatutzuhuiy.

Jestis nac akapun minitanchd

*’ Amakolh cristianos huanti ud talacachinit nac caquilhtamacu, pus xlacdn xmanhud
tlan talichuhuindn huantu andn ut nac caquilhtamacd y huantu talakapasa. Pero huanti
minitanchd nac akapun x14 atzind kalhiy limapeksin y xtalacapastacni, y hud lichuhuindn
huantu anén nac akapun porque xl4 nj xtachund cumu la catihua cristiano, *y hua xla
lichuhuindn huantu ucxilhnit y huantu kaxmatnit; y masqui chund lata tdcu x4 lichu
huindn niti canajlaniy. *Pero makapitzin cristianos huanti tacanajlaniy chund xlacén
tamaluloka nac xlatamatcén pi xlicdna xtalacapastacni Dios huantu x4 lichuhuinama.
*Pus amd chixct huanti Dios macdmilh nac caquilhtamacti laqui x4 naquincalimakalhchu
huiniydn xtachuhuin, xmanhud x14 tlan lichuhuinén xtalacapastacni, porque Dios ni caj
chalakcatzaj maxquinit Xespiritu. **Quintlaticdn Dios paxquiy Xkahuasa Jesucristo y lata
tdcu andn x14 huak macamaxquinit xlacata nacamapeksiy. *Huanti lipahudn Xkahuasa
Dios maklhtindn ama lipaxtihu latdmat huantu ankalhind cahud nakalhiy, pero huanti nj
kalhakaxmatputin xlacata nalipahudn, xl4 necxni catikdlhilh amd latdmat sinoque fuerza
4maj patiy am4 lipecudnit tapatin chund la Dios laclhcahuilinit.

4

Jestis tachuhuindn chatum puscat samaritana
'Ni limakas quilhtamact amakolh fariseos tacatzilh pi atzint lhuhua cristianos xta

stalanimdnalh Jesus, xahuachf atzint lhuhua xakmununuma ni xachund Juan, *(masqui
xlicana pi ni hud Jests xcaakmunuy cristianos, pus huata xtamakalhtahuakén xtaakmu

nuntin). *Pero cumu JesUs xcatziy pi xtasitziniy y cétzilh pi chund xtalilacchuhuinamd
nalh fariseos, huata mejor tdcaxli nac Judea laqui nadn nac Galilea.

‘Pero ama tiji huantu xan nac Galilea antd xtitaxtucdn nac xapulataman Samaria. *Jesus
chalh nac aktum cachiquin xalac amd municipio xuanican Sicar, lacatzd nac amd pdcuxtu
huantu xmapeksiy xamakdn kolutzin Jacob huantu xakataxtuninjt xkahuasa José. ¢ Anta
nac ama pucuxtu xuf aktum pozo huantu xpuhuaxnit kolutzin Jacob. Max cumu luu tas
tanut xuanit y cumu luu mari xchichinima Jesds xmakatlakuanitta tiji, pus huata x14 anta
tdhui nac xquilhpédn pozo. * Amakolh xdiscipulos Jests xtaanit nac cachiquin laqui nata
tamahuay huantu natahuay, y caj lipuntzi chilh nac pozo chatum puscat xalac Samaria
laqui namacutuy chuchut. Y Jesus chiné huanilh:

—Xquintahua actzu minchtchut.

°*Pero amd puscat samaritana chiné kalhtilh:

—;Tucu xlacata aquit quilisquiniya chichut lacu pi na judia aquit? Pus aquit anta xalac
Samaria.

Hud chund lihudnilh porque judios ni xtatalalén Samaritanos. *Jesus chiné kélhtilh:

—Xlicana para catziya cahud huantu Dios mastay y xahuachi para xcatzi ticuya chixct
huanti squinimdn chdchut, tancs cuaniyén pi huata xquisquini chichut y aquit xacmax
quin chichut huantu xlicana mastay latdmat.

1 Am4 puscat chiné hudnilh:

—Pero nipara xlimacutucén chiichut kalhiya y chinchti umd pozo luu pulhmadn, ;lacu
chd natlahuaya laqui tlan naquimaxquiya amé chiichut huantu xlicana mastay latdmat?
2Uma chichut huantu tajuma nac eé pozo xlicana pi luu tlan porque hud xamakan quili
talakapasnican Jacob huanti quincamakxtekninitdn; antd x14 xkotntin xahua xlipacs xca
mandn chu xlihuak xtakalhin antd xcamakotniy. ;Chinchu huix pi atzind luu tlak talipahu
litaxtuputuna ni xachuna x14?

5Jesus chiné kalhtilh:

—Xliputum huanti talikotnin eé chdchut ni limakas tzucuparay takalhputiy, “ pero
huanti nalikotnin ama chichut huantu aquit cmastay niaj necxnicu catikalh patilh.
Porque amd chichut huantu aquit cmastay, antd nac xnacd natzucuy musntin laqui chund
nakalhiy xasasti latdmat canecxnicahud quilhtamacd.

' Am4 puscat chiné hudnilh:

—Pus luu catlahua litldn caquintalikétnunti tamd chiichut laqui niaj nackalhputiy y
laqui niaj nacmin tiyay chichut ud nac pozo.

“Jesus chiné huanipa:

—Huata mejor pulh caquitasani mintakold y acxtum natatana.

V7 Ama puscat chiné huanilh:

—Aquit niti quintakold.

Y Jesus kalhtilh:

—Luu xlicana la huana pi niti mintakold, * porque aya xlikalhaquitzis lacchixcuhuin
huanti huix catitatahuila, y huanti tahuilan lanchi ni mintakold. Poreso luu xlicana
huantu huix chuhuinanita.

¥ Acxnj amd puscat kdxmatli eé tachuhuin chiné hudnilh:

—Pus hasta lancht ccatzima pi huix luu lanca talipahu profeta. *Pus xtlahua litldn
xquihuani aktum tachuhuin huantu aquit ccatziputin; xalakmakdn quilitalakapasnican
samaritanos xtamin talakachixcuhuiy Dios nac eé kestin, pero huixinin judios huandtit pi
antd nac Jerusalén nalakachixcuhuiydhu Dios.

“Jesus kélhtilh:

—Puscat, cacatzi huix lanchu pi talacatzuhuima quilhtamacu acxni huixinin tlan nala
kachixcuhujydtit Quintlaticdn Dios masqui nj catétit ud nac kestin y masqui ni capitit
nac Jerusalén. “Huixinin samaritanos nipara tzind catziydtit ticu luu lakachixcuhuiyatit
pero aquinin judios ccatziydhu huanti clakachixcuhuimanghu, porque huanti nacalakmax
tuydn antd mimacha nac xlakstipancén judios. # Pero 4maj lakchdn quilhtamacu y lanchi
aya lakchanit acxnj huanti xlicana talakachixcuhuiputiin Dios tlan canjhud natatlahuay,
pero huantu luu xlicana akstitum cumu 14 nacamalacapastacniy Espiritu Santo, porque

Dios caputzama huanti natalakachixcuhuiy cumu la cuanimdn. *Dios caj Espiritu y ni caj
lacatum huf cumu la huixinin lacpuhuandtit, y ama cristiano huanti nalakachixcuhuiy
mininiy nalilakachixcuhuiy xlihuak aktum xatldn talacapastacni y huantu luu akstitum
cumu la Xespiritu Dios namalacapastacniy nac xnacd.

» Ama puscat chiné huanilh:

—Aquit ccatziy pi dmaj min chatum huanti quincamalacnuninitdn Dios laqui naquinca
lakmaxtuydn huanti huanicén Cristo, y acxni xl4 namin huak naquincamalacaputuncu
huiniyan huantu luu quilicatzitcan.

*Jests huanipd amd puscat:

—Pus lanchd luu lacatancs cuaniydn pi aquit ama chixct huanti huix lichuhuindmpat.

7 Acxnitiyd chund xtachuhuinamdnalh tachilh xdiscipulos, xlacn cacs talacdhua acxni
taucxilhli Jesus pi xtachuhuinama amd puscat samaritana. Pero nipara chatum xkalhds
quilh ticu xlacasquin osuchi ticu xtalichuhuinaménalh.

®Y ama puscat antd akxtekuililh xaksghuat y lalihudn alh nac cachiquin, y anté chiné
cahudnilh cristianos:

» —Catétit ucxilhdtit chatum chixct, x14 luu lacatancs quihuaninit lata ticu aquit ctit
lahuanittd nac quilatdmat. ;jLacu huandtit, ni hud cahud Cristo huanti namin quincalak
maxtuyan?

* Amakolh cristianos lalihudn taminchd nac cachiquin y tdalh antanicu xuilachd Jesus.
'Y antd nac pozo xdiscipulos Jesus tziculh talimakatzankey laqui nahuayén y chiné xta
huanimana:

—Makalhtahuakend, cahudyanti masqui cana caj actzu.

2Pero x14 chiné cakélhtilh:

—Aquit aya ckalhiy huantu nacuay y huixinin nj lakapasatit.

»Y xdiscipulos sacstucén chiné tziculh talahuaniy:

—;Max tzanka ticu liminilh para ticu nahuay?

3Pero Jesus cahudnilh:

—Acxni aquit ctlahuay xtapaxuhudn Dios ldmpara quintahuaj climaxtuy hasta acxni
nacmasputuy. * Acxni huixinin ucxilhdtit xtahudcat tachandn huandtit: “Masqui ni luu
calacapaldhu porque tzankaycu aktati pap4 lata tlan naxkanancan”; pero aquit ccahua
niydn pi calacapitit y na cacaucxilhtit antanicu huilakolh atinuj tachandn, antd aya lhmu
cucumakolh y tland natzucuydtit xkanandtit. **Pus huixinin huanti namakxkanantit nac
eé catuhudn na nacamaskahuicandtit y ama huantu namamacxtupiy4tit hud xlistacnicén
cristianos huanti ankalhind cahud takalhijy lipaxdhu latdmat. Huf tunu huanti tachanit eé
tachandn y huixinin chd pimp4tit mamacxtupiydtit laqui acxtum nalipaxuhuayatit. Y
luu lacatancs chund caquitaxtunimdn amd tachuhuin huantu chiné huan: “Tinuj chixc
huanti chananén y tunu huanti xkanan.” * Aquit ccamalakachamdn huixinin laqui nama
macxtupiyétit xtahudcat ama tachandn huantu tachanit atinuj lacchixcuhuin; pus tunu
huanti taliscujnit y chinchi huixinin cata caj mamacxtupiydtit huantu xlacén taliscujnit.

»Lhuhua cristianos huanti xtahuildnalh nac ama cachiquin huanicén Sicar taldkmilh
antan{ xuf Jesus porque tacanajlanilh caj xpalacata huantu xuaninit am4 puscat acxnj xl4
cahudnilh xlacata pi xuaninit xlihuak huantu xl4 xtitlahuanittd nac xlatdmat. *Acxni
amakolh samaritanos taldkchilh Jesus tatachuhuinalh y tahudnilh xlacata cacatatamak
xtekli nac xcachiquincédn cana caj nicu aklit quilhtamact. XI4 matléntilh y catatamdk
xtekli aktiy quilhtamacd, #y luu lhuhua cristianos talipdhualh acxni takaxmatnilh xtachu
huin huantu x4 xlichuhuindma. “Acalistdn chiné tahudnilh ama puscat:

—Chd aquinin na ccanajlaydhu ni xlacata cumu para caj huix quilalitachuhuinanitdhu
sino porque mismo man quintakencan aquinin clikaxmatnitdhu y chd aquinin ctalulo
kdhu pi xlicana hud Cristo xmaakaputaxtinacan cristianos.

Jesus matlantiy xkahuasa chatum xapuxcu mapeksind
“ Aliaktiy quilhtamact acxni aya tacaxli Jesds nac amd cachiquin huantu xmapeksiy
Samaria y quilhtayapa xtiji laqui nachdn nac xapulataman Galilea. *Masqui xapulh chund
tthua Jesus xlacata pi chatum profeta ni lipahuancan huantu lichuhuinén nac xcachiquin,

s pero xlicana pi nj ankalhin chund quitaxtuy porque acxni chalh nac lactzu cachiquinin
huantu xcamapeksiy Galilea canihud luu lipaxdhu tamakamaklhtinalh, porque lhuhua
xlacdn na xtaquilanit nac xapaxcua taakspuntzalin nac Jerusalén, y amakolh cristianos
huak xtaucxilhnit huantu antd Jesds xcatlahuanit laclanca licdcnit tascdjut.

“Pero huata Jesus ampd nac aktum cachiquin huanicdn Can4, antd nac uma cachiquin
caj chichut luu xatldn vino litlahuanit. Y antd mandklhulh chatum luu talipahu chixct
huanti na luu lacxtum xtamapeksindn rey, x14 antd xuilachd nac Capernaum y xkalhiy
chatum xkahuasa huanti luu xtatatlay. ¥ Acxni cétzilh ama chixcu pi Jesds xminitanchd
nac Judea y xchinit nac Galilea, lalihudn alh limaakatzankey xlacata catdalh nac xchic y
camatlantinilh xkahuasa porque atzind aya xniputin.

“Jesus chiné huénilh:

—Huixinin ni luu quilalipahuanghu para ni pulh naucxilhétit aktum luu licdcnit ta
sctjut huantu ctlahuay.

“Pero amd talipahu chixcti chiné hudnilh:

—Makalhtahuakend, luu xlicana catlahua litldn, pdla caquintapi nac quinchic lihudn
nia niy quinkahuasa.

*Pero huata Jesus chiné huénilh:

—Luu lipaxdhu capit nac minchic porque amé minkahuasa aya tatlantinit.

Ama chixcd candjlalh huantu hudnilh Jests y lalihudn alh nac xchic. ** Acxnj aya xchan
tilhay nac xchic lalihudn tdmilh tapaxtoka makapitzin xtasacudn, y chiné tahudnilh:

—Minkahuasa aya tatlantinit y luu tlan m4.

2X14 cakalhdsquilh cumu ticuya hora tzucunit tatlantiy améd kahuasa; xlacan chiné
tahudnilh:

—Kotdn, max cumu camaktum hora xuanit acxni mékxtekli lhciyat.

» Amd chixct na lacapdstacli pi huatiyd ama hora acxni Jesus hudnilh: “Minkahuasa
aya tatlantinit.” Y amd chixcu lipdhualh Jesds xahua xliputum huanti xalac xchic na tali
canajlanilh caj xpalacata huantu tldhualh.

Pus hud chu eé xliaktiy laclanca licdcnit xtasctjut huantu tldhualh Jests acxni quita
lakspitli nac Judea y chimpd nac Galilea.

5

Jesus matlantiy chatum chixcu huanti nilay xtlahudn

'Ni limakas quilhtamact amakolh judios tatlahuapd aktum paxcua nac Jerusalén y
Jesus na alh nac paxcua. *Nac lacatum mdlacchi antanicu xlactanucdn nac ama cachiquin
xuanican Puerta de las Ovejas, antd lacatzd xuf aktum musni nac xatachuhuin hebreo
xuanicdn Betzata, y antan{ xlactanucdn kanquitzis arco huantu lihuana xlak chipaya
huanit. * Antd nac xtampin xtamdnalh lhuhua cristianos huanti xtakalhiy latachd ticuya
tajatat: huinti lakatzin, makapitzin nilay xtatlahudn y nachuna huanti xtalacluntuhua
nanit; xlacdn xtakalhimdnalh acxni natanankatla chiichut. ‘Porque huancan pi mat ni
xmakasni xtactayachi chatum dngel nac amé musni y xlaknankatla chichut y hud chu ti
pulh natajuyachd nac chichut pélaj tuncan natatlantiy masqui latachd ticuya tajatat xka
lhiy. °Pus antd xui chatum chixcu x4 aya xlema xlipuxamacutzayan cata lata xtatatlay.
¢ Acxni Ucxilhli Jesus pi antd xmd amd chixct y catzilh pi makasa quilhtamact lata x14 xpa
tima, pus hud chiné likalhasquilh:

—;Lécu pi tatlantiputuna?

7 Ama tatatl4 kalhtinalh:

—Pero niti huanti naquimajuy nac musni acxni tanankatla chiichut. Lata makatunu cta
juputin tinuj tuncdn huanti tajuparay.

¢Pero Jests huénilh:

—Cataqui, casacti mixticat y catldhuanti.

* Acxni tuncdn amd chixcu tatldntilh lalihudn, sacli xputama y tziculh tlahudn. Pero
cumu sdbado xuanit ama quilhtamacu xlihuancén para ticu nascuja, °y nac tiji makapi
tzin judios huanti tatcxilhli pi xcucanit cxticat chiné tahudnilh:

—Lanchi eé quilhtamacu caj luu jaxcdn y ni milicicat mixticat.

1Pero amé chixcu chiné cakalhtilh:

—Huanti quimatldntilh quihudnilh: “Casacti mixticat y catldhuanti.

2Xlacén takalhasquimpd:

—;Ticu amd chixct huanti huanin: “Casacti mixticat y catldhuanti”?

B Cumu amd chixcid ni xcatziy ticu xmatlantinit, porque Jesus xcalakstipatanunit anta
nicu luu lhuhua xtalaydnalh cristianos, nitu kalhtinalh. *Acalistdn Jestis manoklhuchd
nac lanca pusiculan y chiné hudnilh:

—Chd luu tlan cumu aya tatlantinita, pero chu niaj catlahua talakalhin cumu la xtla
huaya xapulh laqui niaj nachipaydn ama luu atzint xalipecudnit tajatat.

Cumu amd chixct aya xcatziy ticuya chixct huanti xmatlantinit huata x14 lalihudn alh
cahuaniy xanapuxcun judios pi hud Jests xuanicdn am4 chixcd huanti xmatlantinit. **Caj
hud xpalacata amakolh mapeksinanin judios xtaputzamdnalh Jestis xtamakniputin cumu
xl4 xcatlahuay laclanca licdcnit tascdjut acxnj xlakchanit quilhtamact sdbado y niticu
scuja. "Pero para ticu xkalhasquin Jesus ticu xlacata chund xtlahuay, chiné xkalhtiy:

—Dios huanti luu xlicana Quintlat, ankalhind scujma y nipara aktum quilhtamaci jaxa,
y nachund cht aquit ankalhind cscujma.

®Hud xlacata amakolh judios luu xtalimakniputin, ni caj cumu para ni xcacninaniy
amd quilhtamacu acxni jaxcdn, sinoque porque x14 na luu Dios xlitapulhcay acxni xuan
pi hud luu xtlat.

”

Cumu Jests Xkahuasa Dios kalhiy limapeksin

“Jesus na chiné cahudnilh amakolh xanapuxcun judios:

—Xlicéna aquit Xkahuasa Dios y luu lacatancs ccahuaniyédn pi nilay ticu ctlahuay
huantu caj quecstu quilacata, huata caj xmanhud ctlahuay huantu cucxilha tlahuay Dios
porque hua quintlat. Xlihuak huantu tlahuay Dios, cumu aquit Xkahuasa, pus na hua ctla
huay. *Dios luu xlicana quimpaxquiy porque aquit Xkahuasa y quimasiyuniy lata tacu
x14 tlahuama, y naquintimasiyuniycd atzinu tlak laclanca tascdjut huantu aquit nactla
huay y huixinin luu nacamakeklhaydn. # Pus chund cumu la Dios camalacastacuaniy nin y
camaxquiy latdmat, pus nachund chd aquit na nacmaxquiy latdmat huanti aquit nacmax
quiputin. 2Dios quintlat niti maxokoniy xtalakalhin sino aquit Xkahuasa quimaxquinit
limapeksin xlacata aquit naccasquiniy cuentaj xpalacata xtalakalhincén cristianos. *Y
cumu chund laclhcahuilinit xlacata xlipacs cristianos naquintacacninaniy aquit Xkahuasa
cumu la cacninanican Dios huanti luu quintlat, huanti ni quincacninaniy aquit Xkahuasa
Dios na nj xlicana cacninanima quintlat huanti quimalakachanit.

#’Xlicana ccahuaniydn pi huanti quinkaxmatniy huantu cliakchuhuinama y nachuna
litim chu lipahuén huanti quimalakachanit, x14 maklhtindn latdmat xasasti huantu anka
lhind cahud nakalhiy, y niaj necxni catimapatinica xpalacata xtalakalhin, pus xl4 titax
tunit nac xatiji calinin y aya tzucunit chi lactlahudn nac xatiji latdmat. *Xlicana ccahua
niyén pi lakchama quilhtamacd y lanchujé aya lakchanit acxni amakolh huanti aya taninit
natakaxmata xtachuhuin Xkahuasa Dios, y huanti natakaxmatniy huantu x14 nahudn nata
kalhiy latdmat. *Porque chund cumu la Quintlat Dios sacstu kalhiy litlihueke x4 mastay
latamat porque lanca xlacatzicut, pus nachuna chti cumu aquit Xkahuasa quimaxquinit
litlihueke laqui nacmastay eé latdmat. ¥ Nachunalitim quimaxquinit am4 litlihueke laqui
aquit naccatatlahuay taxokén cristianos caj xpalacata xtalakalhincan, porque aquit xli
cana Xatalacsacni Chixct. *Ni calilipuhudntit caj xpalacata huantu ccahuanimdn, porque
luu xlicana dmaj lakchdn quilhtamact acxni xliputum nin naquintakaxmatniy quintachu
huin, *y chatunu chatunu natatacxtuyachi antanicu xcamacnucanit. Huanti tlan xuanit
xtapuhuancén natalacastacuandn nac calinin laqui natakalhiy lipaxthu latdmat, pero
huanti luu njtldn xtapuhuancén xtahuanit xlacdn natalacastacuandn nac calinin laqui
nacamaxokonicén xlihuak huantu nitldn tatitlahuanit.

Jestis masiyuy pi xlicana kalhiy limapeksin

*’Aquit nilay ticu ctlahuay huantu caj quecstu quilacata, huata acxnj aquit ccaputza
naniy cristianos huantu nitldn tatlahuanit luu xtaluléktat quintaputzdn porque chund
ctlahuay cumu la quilimapeksinit Quintlat huanti quimacaminit. *Pus para aquit caj
quecstu xactaldnquilh nac xlacatin cristianos, luu lacatancs pi nitu xlimacua quintachu
huin y tlan ni xcanajlatit. **Pero huf chatum huanti quimalanquiy y quintatayay y aquit
stalanca ccatziy pi huantu x14 huan caj quimpalacata licandjlat porque xlicana. **Huixinin
quimakalhasquinindntit Juan Bautista caj quimpalacata y huantu x14 kalhtinanchd luu
lacatancs. *Pero aquit ni clilacdn para tiicu nahudn chatum chixcd caj quilacata, osuch{
para ticu namasiyuy; huata aquit caj ccamalacapastacamdn Juan laqui tlan naquilalipa
huandhu y namaakaputaxtiyétit milistacnicdn. ** Ama xtachuhuin Juan Bautista litdxtulh
cumu la limaksko laqui xl4 nacamakskoniyén, y huixinin luu aktum tapaxuhudn maka
maklhtindntit xtaxkaket, pero ni luu makas quilhtamact. *Juan mastalh taluldktat xla
cata pi Dios quimacaminit pero huilapé cht huantu atzind nacamalulokniyédn nj xachuna
xtachuhuin Juan, pus hud cuanima am4 quintasctjut huantu aquit ccatlahuay. Pus putum
eé huak huatiyd huantu quilimascujunit Quintlat laqui nacmakantaxtiy, pus caj eé ta
scujut xlicana litasiyuy pi hud Quintlat Dios quimacaminit. Y nachuna litim huatiya
amd Quintlat huanti quimacaminit aya mastanit taluléktat caj quilacata, masqui ché hui
xinfn necxni a kaxpatatit xtachuhuin y nipara maktum a ucxilhdtit. **Pero hud lilay cumu
xtachuhuin nia chan nac minacujcén, y porque ni quilacanajlaniydhu pi xlicana hud Quin
tlat Dios y hud quimacaminjt. *Huixinin luu ankalhind lihuana likalhtahuakaydtit xta
chuhuin Dios huantu tatzoktahuilanit nac likalhtahuaka porque huixinin lacpuhuanatit
pi antd tlan namaclaydtit xlaktaxtut milistacnican, pero nilay akataksétit pi aquit ama
huanti lichuhuinama xtachuhuin Dios huanti nacamaxquiydn huantu putzapdtit. *Hud
chti xpalacata huixinin ni quilalaktalacatzuhuiputunhu laqui nakalhiyétit amd laktdxtut
nac milistacnicén.

“’Aquit ni cputzay para ticu xquihudnilh pi xlicana quilipahudn, “porque aquit ccala
kapasdn y ccatziy pi ni kalhiyatit xtapdxquit Dios nac minacujcdn. * Aquit cminitanchd
nac xpaxtun Quintlat laqui chund tlan naclichuhuindn xtachuhuin, pero huata huixinin
ni quilalipahuandhu; pero para ticu xcalakmin huanti caj sacstu xlichuhuindnca huata
hud luu pala xcanajlanitit y xmakamaklhtindntit. “Huixinin luu lakatiyatit para ticu naca
matlantiniydn huantu tlahuapaétit, pero nipara tzind lacputzayatit ldcu nalaktzaksayatit
xtapéksit Dios. Huixinin nilay canajlaydtit quintachuhuin porque caj luu xmanhud putza
pétit huantu ccahuanimdn. “Pero ni calacpuhudntit para aquit naccamalacapuyén nac
xlacatin Dios, huf x14 tunu huanti chun4 natlahuay, hud Moisés porque huixinin huandtit
pi hud lipahuaniétit xtachuhuin pero ni xlicana. “Pus para xlicana huixinin xcanajlatit
huantu Moisés tichuhuinalh y titzokli nac xlibro, na xquilacanajlanihu aquit, porque nac
xlibro chund tzokli lata ldcu aquit xacdmaj latamay. ¥ Pero cumu ni luu xlicana canajla
yétit huantu x14 tzoknit, ; pi lihuaca chil nacanajlayétit huantu aquit ccahuaniméan?

6

Jesus camahuiy akquitzis milh cristianos
(Mateo 14.13-21; Marcos 6.30-44; Lucas 9.10-17)

' Acalistdn Jesus alh aliquilhtutu pupunt xalac Galilea, osuchi xalac Tiberfas porque
huint{ chund xtalimapacuhuiy. **Y acxni antd chalh talacacxtutdhui nac aktum kestin
y anté culucs catatdhui xdiscipulos. Pero antanicu xan Jesus luu lhuhua cristianos xta
stalaniy porque xtalakatiy xtaucxilha laclanca xtasctjut huantu xl4 xcalimalacahuaniy
acxni xcamatlantiy tatatlanin. ‘Xahuachi niaj luu makas quilhtamacu xtzankay lata nalak
chén xpaxcuajcén judios xla taakspuntzalin. °*Huata acxnj Jests calakldcalh dcxilhli pi
lulll lhuhua cristianos xtatalacatzuhuiménalh antanicu xl4 xui. Entonces chiné hudnilh
Felipe:

—Felipe, ;nicu natamahuaydhu lhuhua caxtildnchahu laqui nacatahuayandhu putum
umakolh cristianos?

¢Jesus caj chunatd hudnilh laqui naliucxilha ldcu x14 nahudn, porque x14 luu lacatancs
xcatziyd huantu xdmaj tlahuay. “Felipe chiné kalhtilh:

—Masqui luu aktiy ciento denario tumin xlitamahudhu caxtildnchahu ni catidcchalh
laqui nacalimahuiydhu putum umakolh cristianos.

¢Chatumlitdm xdiscipulo xuanicdn Andrés xtaSimén chiné hudnilh:

*—Ul na minit chatum kahuasa, x14 limin macquitzis caxtildnchahu xahua tantiy squiti,
pero ;ticu chi nataliucxilha putum umakolh cristianos?

©Pero Jesus chiné cahuénilh:

—Cacahuanitit amakolh cristianos laqui huak natatahuilay.

Cumu nac amd kestin lan xuf lictixtut ant4 tatdhui max cumu akquitzis milh cristianos.
"Jesus cachipalh caxtildnchahu, paxcatcatzinilh Dios, lakchékelh, y camdxquilh xdisci
pulos laqui xlacdn nacamaakpitziniy xliputum cristianos huanti antd xtahuildnalh. Y
nachuna litdm catldhualh amakolh tantiy squiti, y huak camaxquicalh lata ldcua xlacdn
tahuaputulh. ? Acxni aya lan xtakasnit, Jests chiné cahudnilh xtamakalhtahuakén:

—Chd camamacxtupitit caxtildnchahu huantu akatdxtulh laqui niticu nalaktzankay.

5 Xlacdn tamamacxtumilh y tamatzdmalh pacutiy canasta xatalakcheketamdn caxti
lanchahu. **Xlihuak cristianos acxni tatcxilhli eé lanca licdcnit tasctjut huantu Jesus tla
hualh, chiné taquilhtziculh:

—Xlicana hud eé profeta huanti xliminit xuanit nac caquilhtamacu.

5 Pero cumu Jesus céatzilh huantu xlacdn tzek xta qui lhuamd nalh xla cata natalén
alifuerza laqui xreycédn natatlahuay huanti nacapuxculén huata mejor x14 tatampuxtupa
y sacstu talacacxtupd atzint xatalhmdn ama kestin laqui niticu namaakatzankey.

Jests kalhtlahudn pupuni
(Mateo 14.22-27; Marcos 6.45-52)

7 Acxnj aya tzticulh casmalankdan, xdiscipulos Jesus tatakalhutahuilachi nac xquilhtdn
pupuntl. Pero cumu chd aya xcapucsuanit y Jesds ninaj a xquitaspita, huata xlacén tatd
julh nac aktum barco y tzdculh tamatlahuaniy laqui anté natachdn nac Capernaum. *Pero
nipara makas tzdculh untn y lipecua tziiculh takeyahuay pupunt. *Max aya xtaanittd
cumu akquitzis osuch{ akchaxan kilémetro acxni tatcxilhli pi Jests xlaktalacatzuhuima
barco xl4 xkalhtlahuantilhay pupund; huata xdiscipulos ni xtalakapasménalh y luu lan
tapecudxnilh. *Pero x4 chiné cahudnilh:

—iNi capecudntit, porque aquit Jesus tacamacha!

#Xlacén takélhilh licamama y tatatdjulh nac barco; luu acxnitiyd aya tadchalh antanicu
xtaamdnalh.

Luu lhithua cristianos taputzamdnalh Jests

2 Lichalf lacatzisa, amakolh cristianos huanti xtata mak xtek nitanchd aliquilh tutu
pupunu xtacatziy pi xdiscipulos xtapuanit xman huantu xu{ aktum barco pero na xtaca
tziy pi Jests ni xcataanit. » Masqui acalistdn tinuj barco antd taminchd nac aktum cachi
quin huanicén Tiberias y antd xtahuildna nac chichut lacatzi antani Jestis xmalhuhuinit
caxtildnchahu acxni pulh paxcatcatzinilh Dios amd xtahud. * Acxni amakolh cristianos
tatcxilhli pi niti xlama antd Jesus nipara xdiscipulos, huata lalihudn tatdjulh nac barco y
tdalh taputzay nac Capernaum.

Jesuis hud luu xlicana tahud hugntu maxquiy latdmat quilistacnicdn
» Acxn] xlacdn tachalh aliquilhtudn pupunt antd tamandklhulh Jesids y chiné takalhés
uilh:
a —Makalhtahuakend, ;nicocxni chitd ui?

*Jesus cakélhtilh:

—Lihuana cakaxpattit huantu naccahuaniydn: huixinin quilaputzamandhu porque
kotdn lan huaydntit y lan kastit, pero ni hud quilaliputzamandhu laqui naquilalipahua
nghu acxni Ucxilhdtit ccatlahuay laclanca quintascijut. “Ni caj luu hud caliscujtama
kéntit xtahud mimacnicén huantu laksputa, huata mejor hua caliscdjtit xtahud milistac
nicén huantu necxni laksputa laqui chund nalilatapaydtit cxpaxtin Dios canecxnicahud

quilhtamacd. Aquit Xatalacsacni Chixct tlan nacmaxquiydn ama tahud, porque Quintlat
Dios luu caj hud quililacsacnit laqui chund naccamaxquiyan.

#Xlacan chiné takalhdsquilh:

—;Tucu quilitlahuatcan laqui nacmakantaxtiydhu huantu Dios lacasquin nactlahua
yéhu?

»Jesus cakélhtilh:

—Huantu xl4 lacasquin Dios natlahuaydtit, caj xman cacanajlanitit huanti x4 maca
minit.

*Pero xlacan takalhasquimpa:

—;Thcuya licdcnit tasctjut natlahuaya laqui nacliucxilhdhu pi xlicana Dios macami
nitan, y laqui chund tlan naccacanajlaniydn? ;L4cu pi tlan macataxtuca amd laclanca ta
sctjut huantu titldhualh Moisés? *Porque xalakmakdn quilitalakapasnican titdhualh ama
tahud huanicdn mand antd nac desierto chund cumu la tatzoknit nac likalhtahuaka: “Dios
camdxquilh laqui natahuay caxtildnchahu xalac akapin.”

2Jesus chiné cakdlhtilh:

—Luu xlicana tancs ccahuaniyan pi ni hud Moisés camaxquin ama caxtildnchahu xalac
akapuin, hud Quintlat xuanit, y huata hud Quintlat huanti tlan nacamaxquiyan huantu
luu xaxlicana caxtildnchahu xalac akapin. *Porque amé caxtildnchahu huantu Dios
mastay pus hud amd huanti tactanjtanchi nac akapun laqui nacamaxquiy latdmat cris
tianos huantu necxni laksputa.

3 Amakolh lacchixcuhuin chiné tahuénilh:

—Quimpuchinacdn, catlahua litldn xliankalhina caquilamaxquihu ama caxtildnchahu.

»Jests chiné cahudnilh:

—Aquit amd caxtildnchahu huantu mastay xaxlicana latdmat. Ama4 cristiano huanti
quilakmin y quilihuayén, niaj necxni catitzincsli, y huanti luu quincanajlaniy niaj necxni
catikalhputilh. *Pero cumu chund la ccahuanind, huixinin ni quilacanajlaniputundhu
masqui aya ucxilhnitatit huantu aquit ctlahuay. ¥ Lata xlihuak cristianos huanti quimax
quinit Quintlat laqui naquintalipahudn huak quintalakchin laqui ankalhind naquintasta
laniy; y latachd ticu aquit naquintalakmin nj cactilakmékalh. *Xahuachi aquit cminjt nac
caquilhtamact laqui nactlahuaniy xtapaxuhudn Quintlat huanti quimacaminit, y ni caj
hud climinit laqui nactlahuay huantu caj quecstu quintapaxuhudn. *Huantu x14 xtapaxu
hudn Quintlat huanti quimacaminit, x14 lacasquin lihuana naccamaktakalha laqui nipara
chatum nalaktzankay huanti x14 quimacamaxquinit naquilipahudn, laqui acxni nalakchén
quilhtamacd lata x14 laclhcahuilinit aquit huak naccamalacastacuaniy nac calinin. *Pus
xlicana hud luu xtapaxuhudn Quintlat pi xlihuak lata ticu naquintakaxmatniy y naquinta
canajlaniy pi aquit Xkahuasa, natakalhiy lipaxtihu latdmat canecxnicahud quilhtamact y
hud xlacén huanti naccamalacastacuaniy acxnj nalakchdn ahuaté quilhtamacu.

“ Acxni amakolh judios takaxmatkolh eé tachuhuin tzdculh taaksan Jesds porque xla
chljlné hud: “Aquit am4 caxtildnchahu huantu tactanitanchi nac akapin.” “Xlacdn chiné
tahua:

—;Lacu pini hud eé Jesds xkahuasa José? Pus aquinin clakapasghu xtzi chu xtlat. ;Lacu
chincht lihudn para antd minjtanchd nac akapun?

“Jests chiné cahudnilh:

—Luu xlicana niaj calitaaklhuhuitit quintachuhuin. “Porque nipara chatum cristiano
tlan natzucuputin quintalipahudn para ni pulh hud namalacpuhuaniy Quintlat huanti
quimacaminit. Y huanti naquintalipahudn, xlacdn masqui nataniy aquit naccamalaca
stacuaniy acxni nalakchdn ahuatd quilhtamact. *Lacatum nac likalhtahuaka huantu
tatzoknit profetas chiné huan: “Xlihuak cristianos Dios nacamasiyuniy xtalacapastacni.”
Eé tachuhuin huamputin pi xlihuak huanti takaxmatniy Quintlat huantu x14 cahuanima
y antd nachan nac xnacujcdn ama tachuhuin, pus hud chi xlacdn naquintalipahudn.

“’Pero ni hud huamputin para ticu ucxilhnit Dios; huata caj xman aquit cucxilhnit
porque hud xl4 quimalakachanit utl y antd aquit cminitancha nac xpaxtun. “Xlicdna cca
huaniyén pi huanti quincanajlaniy, x14 aya kalhiy ama lipaxihu latdmat huantu necxni
nalaksputa. “Porque aquit ama caxtildnchahu huantu mastay latdmat. * Xalakmakdn

militalakapasnicdn tahuanit amd caxtildnchahu huanicdn man4 antd nac desierto, pero
masqui chund juerza ténilh. *Pero nichund ama caxtildnchahu huantu clichuhuinama,
x4 tactanjtanchi nac akapdn y huanti nahuay niaj necxni catinilh. *Pus aya ccahuanin
pi aquit ama caxtildnchahu huantu tactanjtanchi nac akapun y mastay latdmat; huanti
nahuay eé caxtildnchahu canecxnicahud nalatamay. Am4 caxtildnchahu huantu aquit cca
malacnuniydn pus huata hud quintiyatlihua nacmastay aquit nacniy xpalacatacén cris
tianos xala caquilhtamact laqui chund natakalhjy latdmat.

2 Amakolh judios sacstucan tziculh talalimaaklhuhuiy y chiné tzdculh tahuén:

—;Lécu cht natlahuay laqui tlan naquincamahuiyén xtiyatlihua?

»Jests chiné cahudnilh:

—Luu xlicana ccahuaniydn pi aquit Xatalacsacni Chixcd y para huixinin ni nalihua
yangtit quintiyatlihua, y para ni nalikotnundtit quinkalhni, ni catikalhitit ama latdmat
huantu clichuhuinén. *Huanti nahuay quintiyatlihua y nalikotnin quinkalhni nakalhiy
amd latdmat huantu necxni nalaksputa, y chuna aquit nacmalacastacuaniy acxni nalak
chén xliahuatd ama quilhtamact. *Porque hud quintiyatlihua luu xaxlicana tahud y quin
kalhni luu xaxlicana likotnuncan. *Huanti nalihuaydn quintiyatlihua y nalikotnin quin
kalhni, x14 ankalhin quintaldmaj nahudn y aquit na anté nactahuilay nac xnacd. " Aquit
luu tlan clama porque hud Quintlat huanti quimacaminit xastacna lama y xl4 quimax
quiy xlitlihueke, pus nachund cht huanti naquilihuayén y naquilikasa aquit nacmaxquiy
latdmat. **Hud luu ccahuaniputundn pi aquit ama caxtildnchahu huantu tactanitanchi nac
akapun. Eé caxtildnchahu ni xtachund cumu la amd mand huantu titdhualh xalakmakén
militalakapasnicadn nac desierto, sampi tanilh; pero huanti nahuay eé caxtildnchahu canic
xnicahud quilhtamacu nalatamay.

»Jesus chund camakalh chuhuinilh amakolh cristianos acxni xtanuma nac xpusicu
lancén judios xalac Capernaum.

Xtachuhuin Jesus mastay xaxlicana latdmat

® Acxni takaxmatkolh huantu cahuanicalh, lhuhua cristianos huanti xtastalaniputin
Jesus chiné tdhua:

—Eé huantu xl4 quilhuama luu xlicana luu tuhua lacaican, ;ticu chd luu tlan natla
huaniy, y ticu ché luu nakaxmatniy xtachuhuin?

¢'Pero cumu Jesus catzilh pi xlacdn xtaliaklhuhuatnamdnalh amé tachuhuin, huantu
xl4 xcahuaninit y chiné cgkaﬁrlésquilh:

—Para umd huantu ccahuanin camaaklhuhuin, #;lacu chi luu xquitdxtulh para xqui
laucxilhui aquit Xatalacsacni Chixct ctalacacxtumapa cahud nac akapun antanicu pulh
xacuilachd? ®Xmanhud xEspiritu Dios tlan nacamaxquiydn ama xaxlicana latimat; lata
xlihuak mintiyatlihuacdn osuchi militlihuekecan nitu limacudn, pero lata tdcua aquit cca
huaninitdn huak hud xtalacapastacni xEspiritu Dios y chun4 tlan mastay latdmat. *Pero
makapitzin huixinin nj canajlay4tit.

Hud chund Jesus calihudnilh porque x14 xcatziy tuncén huanti ni xcanajlaniy, y nachund
xcatziy huanti xdmaj stahuay. ® Acalistdn chiné hud:

—Pus hud xpalacata aquit ccalihuaninitdn pi nipara chatum cristiano tlan naquintalipa
huamputin para nj hua quintlat pulh namalacpuhuanjy.

% Acxnitiyd amd quilhtamact lhuhua huanti xtastalanimdnalh Jesds, taakxtekmakalh y
niaj acxtum xtatalatlahudn. “Huanchu xpalacata Jesds cakalhdsquilh amakolh kalhacutiy
xdiscipulos:

—;Chinchu huixinin, na quilaakxtekmakamputunghu?

Pero huata Simén Pedro chiné kélhtilh:

—Quimpuchinacén, ;ticu chd atunu luu nactilakandhu? Porque xmanhud mintachu
huin malacnuy amd xaxlicana latdmat huantu ankalhind cahud nakalhiydhu. ©Aquinin
aya ccanajlanitdn porque ccatziyghu pi huix xatalacsacni Xkahuasa Dios huanti naquinca
lakmaxtuydn.

*Jesus chiné cakélhtilh:

—;Lécu pi ni aquit ccalacsacnitdn minkalhacutiycan laqui quidiscipulos nahuanatit?
Pero masqui chund, nac milakstipancan huf chatum huanti makatlajanit xtalacapastacni
akskahuin.

" Acxni chund hud Jesuds, hud xl4 xlichuhuinama Judas Iscariote xkahuasa Simdn,
porque hud Judas xdmaj stahuay masqui x4 acxtum xcatatapeksiy xlikalhacutiy xdis
cipulos.

7

Xlitalakapasni Jesus ni xtacanajlaniy

! Acalistdn Jesus antd xlapulay nac xapulataman Galilea. X14 ni xtahuilaputunachd nac
Judea porque xanapuxcun judios xtamakniputdn. *Pero cumu aya xtalacatzuhuima xpax
cuajcén judios acxni xtatlahuay aktum paxcua xuanicén fiesta de las chozas, *huanti xlita
lakapasni Jesuds chiné tahudnilh:

—Niaj catamdkxtekti ud, huata mejor capit nac Judea laqui huanti antd tahuildnalh y
huanti ant4 tatatayayén xlacdn na nataucxilha huantu huix tlahuaya. ‘Cumu para laca
squina huix nalakapascana, pus nitu caj lakatzek catlahua. Pus cumu huix tlan catlahuaya
laclanca licdcnit tascujut, pus chund antd cacatlahua nac xlacatincdn xlilhuhua cristianos.

*Hud chund talihudnilh porque hasta mismo xlitalakapasni ni xtacatziy ticuya chixct
xuanit xlacata xlicana natacanajlaniy. *Jesus chiné cahuénilh:

—Ni naj a lakchdn quilhtamacd acxni antd nacédn, pero huantu huixinin milacatacdn
catuhud quilhtamact huak tlan. ? Amakolh cristianos huanti ni quintalipahudn huixinin
nilay casitziniydn; pero aquit luu lhuhua huanti ni quintaucxilhputin porque aquit ni cca
liquilhpuwén y lacatancs ccamalaksiyuniy ccahuaniy huantu nitldn tatlahuay. ®Huata
capimpitit huixinin nac paxcua, aquit ninaj cama porque nia lakchdn quilhtamacd.

* Acxni chund catachuhuinankolh, xlacén tdalh nac paxcua y Jesus tamdkxtekli nac Gali
lea.

Jests tzek an nac paxcua

©Pero acxn] taankolh xlitalakapasni, Jesds na alh nac paxcua, masqui xl4 ni catasiyt
nilh xlilhuhua cristianos huata caj tzek xlapulay. " Xanapuxcun judios xtalacaputzama
nalh nac paxcua chicd para na xanit, xlacdn xtakalhasquininan chicd para ticu xucxilhnit,
y chiné xtahuén:

—;Nicu ldma cahud chii am4 chixcd?

2Luu lhuhua cristianos huanti catuhud xtaliaksamdnalh, y chiné xtahudn: “Tama
chixct luu tlan xtapuhudn”, pero makapitzin chiné xtahudn: “Tama chixcd ni xlicana
luu tlan catziy, porque caj ca iskahuimiy cristianos.” *Pero luu caj lakatzek chunad xtali
chuhuinédn porque xtapecuaniy xanapuxctn judios.

“Acxni aya xitatlanit paxcua Jesus tdnulh nac lanca pusiculan xalac Jerusalén y tziculh
camakalhchuhuiniy cristianos. ** Amakolh xanapuxcun judios luu cacs xtalilacahudn y
chiné xtahudn:

—;Nicu x14 luu catzinilh putum huantu masiyuy porque x4 ni kalhtahuakanit?

*Cumu Jesus cakalhakdxmatli chiné cakalhtilh:

—Eé quintachuhuin huantu aquit cmasiyuma ni caj quecstu quintalacapastacni, pus
hud xtalacapastacni ama huanti quimacaminit. ”Pus para ticu huixinin xtlahuapuitulh xta
paxuhudn Dios huantu x4 lacasquin, pus huata x14 naakataksa amd talacapastacni huantu
aquit cquilhuama para hua xla Dios osuchf caj quecstu quintalacapastacni. ** Ama chixcu
huanti lichuhuindn huantu caj sacstu xtalacapastacni, hud x14 chun4 litlahuay laqui luu
natacacninaniy cristianos; pero huanti litaakatzankey laqui nacacninanicdn Dios huanti
macaminit, pus chund limasiyuy pi taluléktat huantu quilhuama y nitu caj aksaninama.
;Lacu pi ni xlicana pi hud Moisés ticamaxquin amd xtapéksit Dios laqui huixinin nama
kantaxtiy4tit? Pero njpara chatum ticu luu laktzaksama laqui namakantaxtiy. Porque
cumu para chund cahud, ;tiicu chinchd xpalacata quilalimakniputunghu?

2 Amakolh cristianos chiné takalhtilh:

—Max caj lakahuitipat huix. ;Lacu lihuana pi caman camakniydn? ;Ticu maknipu
tunén?

2Jesus chiné cahuénilh:

—Maktum quilhtamact acxni huak jaxcén aquit ctldhualh aktum luu tlan tascdjut y
huixinin chunac tiliaklhuhuatnampatit. *Huixinin hud calicircuncidartlahuacén lactzu
milakkahuasacén porque chund ticalimapeksin Moisés (masqui luu xlicana pi ni hud
Moisés maquilhtzuquinitanchd eé huantu lilakachixcuhuiyétit Dios sinoque hud xamakén
militalakapasnicdn Abraham), pero huixinin fuerza cacircuncidartlahuayétit lactzu lak
skatdn masqui acxni lakchanit quilhtamacu la lihuancén para ticu nascuja. »Pus cumu
huixinin nj lacatzalaputunétit xlimapeksin Moisés pus cacircuncidartlahuaydtit lactzu
lakahuasan masqui sdbado acxni niticu scuja, ;hud chinchi luu quilalisitziniydhu cumu
cmatléntilh chatum tatatld acxnj amd quilhtamacu lihuancén para ticu nascuja? *Ni luu
caj aklakud caquilaputzananthu huantu ctlahuay. Acxni para naquilaputzananiputundhu
huantu ctlahuanit pero huantu luu akstitum catlahuatit.

Jesus lichuhuindn huantu luu xquilhtzicut

»Y makapitzin cristianos huanti xtahuilananchd nac Jerusalén chiné tzdculh takalhas
quininan:

—¢Lacu pinj hud eé chixcti huanti putzam4calh laqui namaknicdn? *Chinchu pi putum
cahuilinit cristianos, camakalhchuhuinima y niti para ticu xmaaklhghuilh. Max ahuayu
tacanajldnilh quimapeksinacén pi xlicana eé chixcd hud Cristo ti naquincalakmaxtuydn.
7 Pero aquinin catziydhu nicu xl4 minitanchd y na catziyahud antanicu lacachinit; y
nichund catiquitdxtulh acxni Cristo namin nac caquilhtamact, porque niticu caticatzilh
nicu x14 mincha nahuén.

#Jests xcamakalh chuhuinima cristianos nac lanca pusiculan y acxni xl4 kdx matli
huantu xtaquilhuamdnalh luu palha chiné cahuénilh:

—iHuixinin huandtit pi quilalakapasdhu y catziyatit antanicu cminjtanché! Pero hui
kampatum huantu nj catziyatit, aquit ni caj quecstu quilacata masqui cminit, porque hui
chatum huanti quimacaminit y hud xl4 mastay xatldn talacapastacni, pero huixinin ni
lakapasatit. » Aquit x14 clakapasa porque antd nac xpaxtun cminchd, y xahuachi cumu
hud x14 quimacaminit.

* Amakolh lacchixcuhuin xtachipaputin laqui natachilén, pero niticu chipalh cumu
nia xlakchdn xquilhtamacu lata x14 namaknicén. * Pero na luu lhuhua cristianos tacanaj
lanilh y chiné xtahudn:

—Bueno, chinchti acxnj namin Cristo quimakaputaxtinacédn, ;lacu pi atzinu laclanca
licdcnit tasctjut x14 natlahuay ni xachund catlahuay eé chixca?

Fariseos tamacdn makapitzin policias laqui nachilencdn Jestis

2 Amakolh lacchixcuhuin huanti xcahuanicén fariseos chu xanapuxcun cura, xlacén tzd
culh takaxmata lata xtalichuhuindn cristianos huantu x14 xtlahuay Jesus, huata xlacdn
tamdacalh makapitzin policias huanti xtamaktakalhnén nac lanca pusiculan laqui tachin
natalén Jesus. *Xlacén tdalh pero Jesus chiné cahudnilh:

—Niaj luu makas quilhtamact ccatalamdn aquit porque nactaspitparay nac xpaxtin
huanti quimacaminit. * Am4 quilhtamact huixinin naquilaputzaydhu pero niaj caquinti
lamaclédhu porque huixinin nilay catipitit antanicu aquit nactahuilayacha.

» Amakolh judios sacstucan tziculh talakalhasquin:

—;Nicu xl4 nadn laqui aquinin niajlay catimaclahu? ;Lacu pi hud cahud nacalakédn
amakolh judfos huanti tahuilanancha nac xpulatamancan griegos laqui hud nacamakalh
chuhuiniy huanti antd mékat tahuilananchd? *;Tucu chi luu huaniputin acxni chiné
quincahuanin: “Huixinin naquilaputzaydhu pero niaj caquintilamaclahu, porque hui
xinin njlay catipitit antanicu aquit nactahuilayachd”?

Espiritu Santo litaxtuy cumu la chiichut huantu mastay latdmat

¥ Acxnitiyd ama quilhtamact xliakasputni paxcua acxni atzind luu lhuhua xtatzamacan,
Jesus tdyalh nac xlacatincén cristianos y chiné cahudnilh:



San Juan 7:38 189 San Juan 8:5

—Para ticu kalhputima nac xlatdmat, caquildkmilh y aquit nacmakotniy. *Pus chund
nalikantaxtuy huantu tatzoktahuilanit xtachuhuin Dios nac likalhtahuaka antanicu chiné
hudn pi nac xnacti am4 cristianos huanti naquilipahudn dmaj tahuilay cumu la aktum
musni antanicu nataxtutilhay ama chichut huantu nalilatamay xlistacni.

*Caj xpalacata eé xtachuhuin Jesus xtamalacastucma ama musni chu Espiritu Santo,
hud x14 xuaniputin xlacata huanti nalipahudn namaklhtinan xlitlihueke Espiritu Santo;
masqui amé quilhtamacd nia xmin Espiritu Santo porque Jesds nia xniy laqui nacham
paray nac akapin antanicu xapulh xuf.

Lhuhua cristianos tatapajpitziy caj xpalacata Jesus

“Makapitzin cristianos acxnj takdxmatli xtachuhuin, chiné tzdiculh tahuén:

—Xlicana hud tamd profeta huanti xliminit xuanit nac caquilhtamacu.

“Pero makapitzin chiné xtahudn:

—Ni xlicana hud Cristo huanti minitdn quincamaakaputaxtiyén.

Huinti xtahuamparay:

—Pero, ;lacu pi xalac Galilea nahudn huanti luu xlicana Cristo? #Nac xtachuhuin Dios
huantu tatzoknit huan pi tamd Cristo xlitalakapasni nahudn amé xamakdn rey David, y
xahuachi xalac Belén nahudn porque anté xcachiquin xuanit David.

“Y caj xpalacata Jests amakolh cristianos tatapajpitzikolh. “Huata makapitzin policias
xtalemputin Jesus nac pulachin pero ni chatum huanti chipalh.

Xanapuxcun judios ni xtalipahudn Jesuis

= Amakolh policias tataspitpd y antd taampd antan{ xtahuilanancha fariseos chu xana
puxcun cura, y acxni tachalh chiné cakalhasquinca:

—;Lécu nj litatit?

*Xlacan takalhtinalh:

ll—Lataché xl4 chuhuindn amd chixcid nipara chatum ticu chixct a chuhuindn cumu la
xl4.

“Huata amakolh fariseos chiné tahuénilh:

—;Lécu pi na aya taakskahuitittd huixinin? *;Lacu pi na aya tacanajlaninit makapitzin
quimpuxcucan osuch{ quintafariseoscan? “Pero amakolh cristianos huanti takaxmatniy
xtachuhuin, xlacdn ni taakataksa huantu huamputin xtachuhuin Dios huantu tatzokta
huilanit nac likalhtahuaka, pus caj hud xpalacata xlacdn taamdnalh taljlaktzankay.

* Chinchti Nicodemo huanti maktum catzisni tiquilakapaxidlhnalh Jesus x14 na fariseo
xuanit, chiné cahuénilh:

' —Pus lata tatzoktahuilanit xlimapeksin Moisés huan pi nipara chatum chixcu tlan cati
malacapuhu para ni pulh catiputzananthu y lihuana nacatziydhu huantu x14 tlahuanit.

2Pero huata xlacén caj talikalhkamdnalh y chiné takalhtinalh:

—¢Lacu pi na xalac Galilea huix? Pus huata luu lihuana calikalhtahuaka amakolh libros
antanicu tatzoktahuilanit xtachuhuin Dios y necxni catimaclalh antanicu huan para
chatum profeta minjtanchd nac Galilea.

 Acxni chund tachuhuinankolh amakolh fariseos chatunu chatunu alh nac xchic.

8

Chatum lakalhina puscat matzankenaniy Jests

'Huata Jesus alh nac kestin huantu huanican Cerro de los Olivos, ?y lichali litim acxni
xkakakolh x14 amp4 nac lanca pusiculan. Pero luu lhuhua cristianos talaktalacatzihuilh,
xl4 tdhui y tzdculh camakalhchuhuiniy.

*Y makapitzin xmakalhtahuakenacén judios xahua fariseos talimilh chatum puscat
huanti xtamanoklhunit cxakatlima tdnuj chixcd. Antd xlacdn taydhualh nac xlacatincan
xlihuak cristianos. *Xlacdn chiné tahudnilh Jesus:

—Makalhtahuakend, eé puscat cmanoklhunitdhu acxni luu cxakatlima tinuj chixct
y xakskahuima xtakold. *Nac xlimapeksin Moisés quincalimapeksiydn para ticu chuna
puscat nacmanoklhuyghu tlan nacliactalamakniydhu chthuix. Chinchd huix, jldcu huana
pi tlan chund nactlahuaydhu?

Xlacén caj chunatd xtalikalhputzamdnalh laqui para ticu x14 nj tancs nakalhtinn y
chund chii natalimalacapuy. Huata Jesus taquilhputalh y tziculh litzoknin kantum actzu
xmacan nac catiyatni. ’Y amakolh lacchixcuhuin chunaci xtalimakatzankemdnalh, pus
huata Jesus tadctzajli y chiné cahuénilh:

—Lata macxtum yatit, para taxtuyachd chatum huanti nitdcu titlahuanit talakalhin,
pus huata hud x14 luu mininiy casacli aktum chthuix y camacapulalh laqui naactalamakni
yatit tamd puscat.

¢Jests taquilhputapd y tzucupaj tzoknin nac tiyat. °Acxni xlacan takdxmatli ama
tachuhuin nitu takalhtinalh huata lakasiyu tzdculh tatzalay, chatunu tzdculh tadn, pulh
tapudlalh huanti aya lakkoliin y acalistdn tdalh huanti tlakcu lakahuasén. Acxni taankolh
cata sacstu Jesus tamakxtekli chu amd puscat. *° Acxnj chii taquilhpdquilh Jesus niaj ticu
ucxilhli cata caj sacstu ama puscat xy4, x14 chiné huénilh:

—Puscat, jnicu taydnalh huanti xtamalacapumén? ;L4cu pi niaj ti malacapuman?

1X14 chiné kalhtinalh:

—Quimpuchin, niaj ti quimalacapuma.

Y Jests chiné hudnilh:

—Pus na nipara aquit clacasquin nacmapatiniyan caj xpalacata huantu nitldn titlahua
nita mintalakalhin. Lanchd capittd nac minchic, y niaj catlahua talakalhin.

Jestis hud taxkdket huantu lilacahuanandhu

Jesus tzucupaj camakalhchuhuiniy cristianos y chiné cahudnilh:

—Aquit clitaxtuy taxkdket huantu macaxkakendn nac caquilhtamact. Huanti naquili
pahudn y naquistalaniy nakalhiy taxkadket nac xlatdmat y necxni catilatdmalh xalakaca
pucsua.

BMakapitzin fariseos chiné tahudnilh:

—Huix caj luu mecstu lichuhuinampdcanti, caj hud xpalacata tamd mintachuhuin nitu
limacudn y nilay ccanajlaydhu.

“Jesus chiné cakélhtilh:

—Aquit nj cakskahuindn, masqui luu caj quecstu caquilichuhuinancalh pero quinta
chuhuin limacudn porque aquit ccatziy nicu cminchd, y na ccatziy nicu cpekama. Pero
huixinin nj catziyatit nicu cminchd y na nipara catziyatit nicu cpekama. *Huixinin qui
laliyahuamanahu huantu lacasquinétit porque cumu la catihua chixct xala caquilhta
macu quilalimacandhu. Aquit nitu ccaliyahuaydn, * pero para xaccamalacdpulh minka
satcan, huantu xaccahuanin huak xlicana porque aquit ni quecstu para ticu cputzananiy
xcuentaj huata hud Quintlat huanti quimacaminit quimaxquiy xtalacapastacni ticu nacli
yahuandn. “Nac amd limapeksin huantu Moisés ticamakxteknin, anté tatzoknit pi acxni
chatiy testigos luu acxtum natachuhuindn, pus nacacanajlanican. *Pus ccahuaniydn pi
huf chatiy huanti tamaluloka xlacata pi xlicana huantu clichuhuinén, aquit chatum, chu
Quintlat xlichatiy huanti quimacaminit.

¥Xlacén chiné takalhdsquilh:

—¢Nicu huilachd mintlat?

Jesus cahudnilh:

—Huixinin ni quilalakapasdhu aquit y nipara hua Quintlat lakapasdtit. Para aquit xqui
lalakapasui, pus na xlakapdstit Quintlat.

*Jestis chund catachuhuinalh amakolh fariseos acxni x14 xakchuhuinama nac lacatzi
xamdlacchi lanca pusiculan antani xtahuildnalh cajén huantu xputajuy limosnas. Pero
niticu chipalh laqui nalencén nac pulachin porque nia xlakchdn xquilhtamacti la namaca
mastacan.

Jesus lichuhuindn pi lakama Xtlat

4 Caj lipuntza Jesus cahuanipa eé takalhchuhuin:

—Aquit cama alacatunu y naquilaputzaydhu, pero huixinin ni caquintilamacldhu; pus
antanicu aquit nacchdn huixinin nilay catipitit porque kalhiydtit lhuhua talakalhin y
acxni naniydtit hud nalilaktzankayatit.

2Y amakolh judios chiné tziculh lahuaniy:

—Eé chixcd max ghuayu caj amdcalh maknicdn sacstu, hud chund lihudn pi nilay cati
chdhu antanicu x14 4maj chan.

#Jesus cahudnilh:

—Huixinin mimpulatamancan antd ut huf catutzd, pero quimpulataman hui talhmén;
huixinin ud xala caquilhtamacu, pero aquit ni anté ud xala caquilhtamacu. *Pus hud xpa
lacata ccalihuanin pi huixinin kalhiydtit lhuhua talakalhin y acxnj naniydtit hud nalilak
tzankayatit. Cumu para ni nacanajlayatit pi aquit ama huanti nacalakmaxtuydn, pus acxni
naniyétit pimpdtit lilaktzankayatit mintalakalhincén.

»Xlacan chiné tahuénilh:

—Xlicana, ;ticuya chixct huix?

Jesus cakalhtilh:

—Huixinin catziyétit pi hasta lata xapulh tuncén ccahuaninitdn ticu aquit. * Aquit tlan
lhuhua xaccalichuhuinén y xaccaliyahudn huantu nitldn tlahuay4tit, pero huata hud nac
masiyuy ud nac caquilhtamacud huantu lacasquin huanti quimacaminit y huantu ckaxmat
ninit; pus x4 luu akstitum xtalacapastacni.

7Pero xlacdn ni taakétaksli pi Jesus xcalitachuhuinama Dios huanti Xtlat, *y hud chiné
calihuanipa:

—Hasta acxni huixinin naquilamatalhmaniydhu nac cruz, pus acxnicti luu naakatak
sétit ticu aquit; y na acxnict nacatziydtit pi aquit nitu ctlahuay huantu caj quecstu qui
lacata, huata caj xmanhud cuan huantu quimasiyuninit Quintlat. * Porque Dios huanti
aquit quimacaminit ankalhind quintalapulay, Quintlat necxni a quiakxtekmakén porque
ankalhin aquit ctlahuay huantu x4 lakatiy.

* Acxni chund chuhuinankolh Jesus, luu lhuhua cristianos xtalipahuamputin y xtasta
laniputdn.

Jesus tlan calakmaxtuy huanti xtachincdn catlahuanit talakalhin

Jesus chiné cahudnilh judios huanti aya xtastalaniputtn:

—Pus para huixinin luu akstitumé namakantaxtiyatit huantu ccalimapeksiydn pus
chuni tlan nalitaxtuydtit cumu la xaxlicana quintamakalhtahuakén, >y chuna huixinin
tlan nalakapasatit xtalacapastacni Dios, y hud am4 talacapastacni nacamaxquiyén lak
tdxtut porque caj la tachin huixinin lap4tit.

»Makapitzin chiné takélhtilh:

—Am4 Abraham huanti makdn quilhtamact xlama quilitalakapasnican xuanit aquinin,
y necxni a quincachicandn laqui para ticu caj chund nacscujniyahu. ;Ttcu chd xpalacata
huix lihuana pi nackalhiydhu laktdxtut?

“Jests cahuénilh:

—Xlicana ccahuaniydn pi xlihuak huanti tatlahuay talakalhin xlacén talitaxtuy cumu la
xtasacuacan talakalhin, osuch{ cumu la xtachincan. *Chatum tasacua huanti caj la tachin
mascujucdn, x14 nilay tlahuay tu lacasquin huata hud tlahuay huantu huaniy xpatrén,
pero aquit Xkahuasa Dios nj tachin. *Hud ccalihuaniydn, para aquit Xkahuasa Dios cca
maxquiyan laktdxtut, am4 talakalhin niaj lay catacamascujin cumu la xtachin. ¥Xlicana
aya ccatziy pi huixinin militalakapasnicdn xuanit ama xamakén kolutzin Abraham, pero
masqui chund huixinin quilamakniputundhu porque ni matlantiyatit huantu aquit cca
huaniydn. * Aquit ckalhjy xtalacapastacni Quintlat y hua clichuhuindn huantu quimasiyu
ninit, pero makapitzin huixinin kalhjydtit tunu mintlatcdn y hud tlahuayétit huantu xl4
camasiyuninijtan.

»Xlacdn chiné takalhtinalh:

—Aquinin hua quintlatcin Abraham.

Jesus chiné cahudnilh:

—Para xlicana huixinin xcaman cahud Abraham pus nachund xmacastalatit cumu la x14
tilatdmalh nac caquilhtamacd. ®Masqui aquit aya ccahuanin am4 talacapastacni huantu
Dios quimasiyuninit, huixinin ni canajlayatit y juerza quilamakniputunghu. Abraham
necxni xtlahuay huantu huixinin tlahuay4tit. *Huixinin hud tlahuayétit huantu tlahuay
huanti xlicana mintlatcan.



San Juan 8:42 192 San Juan 8:58

Xlacdn chiné tahuanipa:

—J4, pero lacu huix luu quilalipulhcaydhu! Porque aquinin caj xman chatum Quintla
ticdn huif hud Dios.

“Jests chiné cahudnilh:

—Cumu para xlicana hud cahud Mintlaticdn Dios huixinin xquilapaxquihu, porque ant4
cminitanchd nac xpaxtun antan{ x14 huilachd; pus aquit ni caj quintapaxuhudn masqui
cminjt ut nac caquilhtamacd, sinoque hud quimacaminit Dios huanti Quintlat. ©;Tdcu
xpalacata huixinin nilay akataksdtit huantu ccahuaniydn? Hu4 lilay porque huixinin ni
kaxpatputundtit huantu aquit quintachuhuin. *Hud huixinin mintlatcan akskahuinf;
huixinin hud tapeksiniydtit y hud tlahuaputundtit huantu x14 lakatiy. Tamd akskahuin{
luu ankalhind xamaknind kalhiy xtapuhudn hasta lata xquilhtzicut caquilhtamaci. X14
necxni lichuhuindn huantu taluldktat y nipara huantu lacatitum. Acxnj xl4 matzuquiy
xtaaksanin anta tuncan litasiyuy huantu x14 xtapuhudn porque luu xaaksanind, y hud xla
xtlatcdn huak aksaninanin. *Hud xpalacata, cumu huantu aquit cuan luu xlicana talu
18ktat, huixinin nilay quilacanajlaniydhu. *Caquilahuanihu, ;xaticuya la huixinin tlan
naquihuaniy pi aquit ckalhiy quintalakalhin? Pus nipara chatum. Pero cumu aquit anka
lhina clichuhuinanit xtalacapastacni Dios, jtdcu chi xpalacata ni quilalicanajlaniyahu?
“Huanti xlicana talipahudn Dios y tatapeksiniy xlacdn takaxmatniy xtachuhuin, pero
cumu huixinin nj tapeksiniyatit Dios hud ni likaxpatputundtit xtachuhuin.

Cristo xapulh lamajd ni xachund Abraham

#Y amakolh xanapuxcun judios chiné tahudnilh:

—Pus pi luu xlicana acxni cuanghu pi huix na anta xalac Samaria porque na luu chuna
minkdsat y makatlajanitdn xtalacapastacni akskahuini.

“Jesus chiné cakélhtilh:

—Aquit nitu quimakatlajama xtalacapastacni akskahuini. Ama tascdjut huantu aquit
ccatlahuay chunid clilakachixcuhuima Quintlat, pero huata huixinin ni quilacacnina
niydhu aquit. *Pero ni hud huamputdn pi aquit luu clacasquima naquincacninanicén,
masqui xlicana huf chatum huanti lacasquin naquincacninanican, y huata hua x4 naca
maksquin cuenta huanti ni quintalipahudn. **Xlicana ccahuaniyén pi huanti nacuentajtla
huay huantu aquit clichuhuinén x14 necxni catinilh xlistacni.

2 Amakolh cristianos takalhtinalh:

—Xlicana lanchd luu ctalulokdhu pi cana makatlajanitan xtalacapastacni akskahuini,
oriue lata xalakmakdn profetas chu amé huanti quinquilhtzucutcdn Abraham xlacdn
uak taninit; pero chincht huix huana pi huanti nacuentajtlahuay huantu huix lichuhui

nana, necxni catinilh xlistacni. ® ;Lacu pi atzind chi huix lanca milacatziicut nj xachuna
la amé xamakdn quilitalakapasnicdn Abraham? Porque x14 na nilh chu xlihuak profetas.
Bueno, pero ;ticu chd huix luu litaxtuputuna?

*Jests chiné cakdlhtilh:

—Para caj aquit quecstu clacasquin pi naquilacacninaniydhu amé quintachuhuin
huantu aquit xaccahuanin nitu limacudn. Pero huata hui chatum huanti lacasquin pi
naquilalakachixcuhuiydhu, pus hud Quintlat, huatiyd tam4 huanti huixinin limaxtuyatit
MiDioscan. *Masqui luu chund chd huixinin ni lakapasatit xtalacapastacni, pero aquit x14
clakapasa. Para xackalhtatzekli xacud pi ni clakapasa, pus na luu xaaksanind xaclitaxtulh
cumu la huixinin. Pero cumu aquit xlicana clakapasa hud ccalitlahuay huantu x14 quili
mapeksiy. ** Amd Abraham huanti xamakdn militalakapasnican xlicana luu lipaxtihualh
acxni x4 cajcu xlacpuhudn pi aquit xacdmaj min nac caquilhtamacd, huata xlicana xla
ucxilhlacédchilh eé quilhtamaci nac xtalacapastacni y luu lipaxthualh.

7 Amakolh judios chiné tahudnilh Jesus:

—Pero huix ninaj para kalhiya itat ciento cata lata lapat, ;y chinchd huana pi ucxilhnita
amd xamakdn quilitalakapasni Abraham?

**Jesus chiné cakélhtilh:

—?(licgna luu lacatancs ccahuaniydn, pi hasta lata ninajti xlama Abraham aquit xacla
maja.

*Huata amakolh judios hudkaj tasdquilh chihuix laqui nataliactalanchipay Jesus; pero
x14 tatzekli nac lanca pusiculan, catilacpuntaxtukolh cristianos y tatampuxtulh.

9

Jesuis matlantiy chatum chixci huanti luu chund tuncdn lakatzin tilacdchilh

'Acxni Jesus titdxtulh lacatum x4 Gcxilhli chatum chixct pi luu chund tuncén lakatzin
xlacachinit. *Xdiscipulos chiné takalhdsquilh:

—Makalhtahuakend, ;ldcu luu lakatzin tuncan lilacachinit eé chixci? ;Xaticu cahud
luu tlahuanit talakalhin? ;Pi hud cahua xtlat osuchi luu man xtalakalhin xlacata pi chuna
lakatzin lacachinit?

*Jesus chiné cahuénilh:

—Ni caj hud xpalacata xtalakalhin, y nipara xtalakalhincan xtlat, huata caj luu chund
lanjt laqu{ anta naljtasiyuy lata ticua tlan tlahuay Dios. ‘Lihudn cacuhuinict catlahua
nthu xtascdjut huanti quimacaminit, porque aya talacatzuhuima catzisni acxni niaj lay
catiscujca. °Aquit clitaxtuy taxkdket huantu talilacahuanén cristianos, y lihudn clama nac
caquilhtamaci nacmastay quintaxkaket.

¢ Acxni chund huankolh Jesus chujli nac catiyatni y hud litldhualh actzu putlin xchdjut,
y acalistdn lilacatldhualh nac xlakastapu am4 lakatzin. 7Y chiné hudnilh:

—Lalihuén capit lakachakana nac musni huantu huanicén Siloé —eé tachuhuin huam
putin: Huanti macamincanit.

Ama lakatzin lalihudn alh y lakachdkalh; acxni chd aya quitdspitli, tland xlacahuanan.
$Huanti xtalakapasa chu huanti xtalacatzunin chiné tzdaculh tahuén:

—¢Lacu pi ni hud eé chixct huanti xtahuilay laqui nasquin limosna?

*Makapitzin xtahudn:

—Xlicana cuan, hud.

Y hui makapitzin huanti xtahuamparay:

—Ni hud, pero luu xtachund tasiyuy.

Pero huata amé chixct man xcahuaniy:

—Xlicana pi aquit ama chixct huanti huanipdtit.

©Xlacén chiné takalhdsquilh:

—¢Lacu chinch tlan lilacahuanana?

1X14 chiné cahudnilh:

—Amd chixct huanti huanicén Jests caj xchujut litldhualh actzu putlin y quililacat
lahualh nac quilakastapu y chiné quihudnilh: “Lalihuédn capit lakachakana nac musni
huantu huanicén Siloé.” Aquit x4 calh y acxni clakachakankolh aya tlan clacahudnalh.

Y takalhasquimpa:

—;Nicu cht lama tama chixcti?

—Nij ccatziy —cahudnilh xl4.

Fariseos tamakalhapaliy amd chixcu huanti lakatzin xuanit

4Porque amd quilhtamaci sdbado acxni Jesus tldhualh actzu putlin y malacatldntilh
amd lakatzin pus luu acxni xlihuancén para ticu nascuja, hud xpalacata liléncalh nac xla
catincén fariseos amd chixct huanti xmalacatlanticanit. * Amakolh fariseos tziculh taka
lhasquin lacu chd tland xlilacahuanan. X4 chiné cahudnilh:

—Chatum chixct quililacatldhualh actzu putldn, y acxnj clakachdkalh lanchi aya tlan
clacahuanén.

Makapitzin fariseos chiné tahua:

—Ama chixct huanti chun4 tldhualh ni Dios tapeksiniy porque x14 ni cacninaniy ama
quilhtamacd acxni jaxcan.

Pero makapitzin xtahudn:

—Para cana maklakalhind cahud, ;lacu ch calitlahuay laclanca licdcnit tasctjut?

Huata xlacdn luu laka putiyd tatahui. " Kalhas quimpd amd chixct huanti laka tzin
xuanit:

—Chinchd huix, ;lacu huana xpalacata am4 chixct huanti malacatlantin?

—Aquit clacpuhudn pi max profeta —kalhtinalh xl4.

#Pero amakolh xanapuxcun judios ni luu xtacanajlaputin para xlicana hud amé chixca
huanti lakatzin xuanit y xmalacatlanticanit; hasta cani tamatasaninalh xtlat chu xtz{ ¥y
chiné takalhdsquilh:

—;Pi xlicana hud eé minkahuasacdn huanti huandtit pi lakatzin lacachinit? ;Lacu chi
tlané lilacahuandn?

»Xtlat chu xtz{ amé chixcu chiné takalhtinalh:

—Xlicana ccatziydhu pi hud quinkahuasacan y ccatziydhu pi lakatzin tilacachilh. * Pero
nj ccatziydhu lacu chu tlan lilacahuandn, xahuach{ aquinin ni ccatziydhu ticu malacatldn
tilh. Huata mejor hud man cakalhasquintit. X14 aya lendhu quilhtamacu y catziy4, y huata
hud luu man nacahuaniyén.

2Hud chund xlacén talikalhtinalh porque luu xtapecuaniy xanapuxcun judios, cumu
xlacan aya xtalilacchuhuinanit xlacata maktum pi natatlakaxtuy nac xpusiculancén xli
huak huanti natalitayay pi Jests hud Cristo huanti xminit calakmaxtuy.  Hud xpalacata
chun4 talikalhtinalh: “Man cakalhasquintit; x14 aya lendhu quilhtamacd.”

% Amakolh xanapuxcun judfos tatasanipd amd chixct huanti xapulh lakatzin xuanit, y
chiné tahudnilh:

—Luu xlicana caquilahuanihu huantu taluléktat nac xlacatin Dios, porque aquinin sta
lanca ccatziydhu pi tama chixct, masqui malacatlantin tldhualh talakalhin.

»XI14 chiné cakalhtilh:

—Pus tamd aquit ni ccatziy para tldhualh talakalhin osuchi nj tldhualh talakalhin. Xman
huantu aquit ccatziy pi xapulh lakatzin xacuanit y lanchd aya tlan clacahuanén.

*Xlacan takalhasquimpa:

—¢;Tacu luu tlahuanin? ;jLacu x14 tldhualh laqui huix tlan nalacahuanana?

7X14 cakalhtipd:

—Aquit aya ccahuanin pero nj quilacanajlaniydhu. ;Ticu chinchu lilacas quin4tit
nacuamparay amaktum? ;Lacu pi na stalaniputundtit huixinin?

#Xlacan tzdculh talacaquilhniy y chiné tahuanilh:

—Huix x14 max nastalaniya amé chixct, pero aquinin hud cstalaniydhu xta péksit
Moisés. * Aquinin stalanca ccatziydhu pi Dios titachuhuinalh Moisés; pero tama chixct
njpara tzintd ccatziydhu nicu luu minitanchd.

* Ama chixct chiné cakélhtilh:

—Pero luu xlicana huixinin makat aktzankaydtit porque huandtit pi catziyétit nicu
x14 minitanchd, pero huixinin ucxilhpdtit xlacata pi aquit quimalacatlantinit. * Aquinin
catziydhu pi Dios nj cakaxmatniy huanti maklakalhinanin, pus huata caj xmanhud camax
quiy xlitlihueke huanti talipahudn, talakachixcuhuiy y tatlahuay huantu xla xtapaxu
hudn. *Lata makasd nipara chatum ticu xuanca pi tlan camalacahuaniy huanti luu xkésat
tuncan lakatzin xlacachinit. *Para xlicana tama chixcu ni Dios cahud macaminit nilay
xtldhualh laclanca licdcnit tasctjut.

* Amakolh fariseos tasitzinilh y chiné tahuénilh:

—jHuix luu xlakstu mintalakalhin kalhiya hasta lata tilacachita nac caquilhtamacu;
pero huata huix chi quilamakalhchuhuiniputunghu!

Acxni chund tahuanikolh tatlakédxtulh nac xpusiculancén.

Hugnti tahudn talacahugndn atzini takalhiy xtalakalhincdn

»Jesus catzilh pi luu maktum xtlakaxtucanit amd chixcd huanti lakatzin xuanit; y acxni
xl4 tatdnoklhli chiné hudnilh:

—Lantam4 huix, ;pi lipahuana Xkahuasa Dios?

* Am4 chixct hudnilh:

—Quimpuching, caquihuani ticu laqui aquit naccanajlaniy.

“Jesus kélhtilh:

—Pus huix aya ucxilhnita, aquit ama Xkahuasa Dios huanti tachuhuinamdn lanchu.

* Ama chixcu lakatatzokdstalh nac xlacatin Jesus y chiné huanilh:

—Quimpuchind, aquit xlicana ccanajlaniydn.

»Jests chund hudnilh:

—Aquit cminit ud nac caquilhtamact laqui naccaputzananiy xcuentajcén cristianos,
y laqui huanti lakatzin talamdnalh tlan natalacahuandn, y huanti talacpuhudn pi luu xli
cana talacahuandn xlacan tlan nalitasiyuy lacu talamdnalh cumu la lakaxoko.

“©Makapitzin fariseos huanti antd xtalaydnalh acxnj chund takdxmatli xtachuhuin chiné
takalhdsquilh:

—;Lécu pi na lakaxoko chu aquinin?

“Jesus chiné cakalhtilh:

—Para luu cana lakaxoko cahud huixinin, ni lipinatit cahud cuenta caj xpalacata minta
lakalhincdn huantu titlahuanitétit, pero cumu huandtit pi lacahuanandtit pus lan kalhi
yatit mincuentajcan.

10

Xatakalhchuhuin xcorralhcdn borregos

! Acalistdn Jesus cahudnilh eé takalhchuhuin:

—Xlicana ccahuaniydn pi huanti nj nalactanuy nac xamdlacchi xcorralhcan borregos,
y para caj lacatunu antanicu x14 nalactanuy, pus huata tam4 x4 caj kalhana. *Pero ama
huanti lactanuy nac mélacchi xlicana xl4 pi hud xmaktakalhna borregos. * Am4 chixct
huanti maktakalhnan nac xlacdn mdlacchi, malaquiniy malacchi huanti xpuchind bor
regos laqui natanuy, y amakolh borregos aya takalhlakapasatd xtachuhuin, x14 calima
pacuhuiy xtacuhuinicdn y catamacxtuy antanicu calakudn. “Acxni chd aya catamacxtu
konit borregos, tzucuy capulaniy, amakolh borregos tastalaniy porque aya takalhlakapa
satd xtachuhuin xpuchinacan. °Pero para atunu cristianos nacatasaniy huanti nj talaka
pasa, xlacén ni tastalaniy huata caj tatzalaniy porque talakapasatd huanti xmaktakalh
nacén.

¢Jesus chund calixakatlilh eé takalhchuhuin pero xlacdn ni taakdtaksli huantu xcahua
niputin.

Jestis litaxtuy xatldn xmaktakalhnacdn borregos

7Jesus tzucupaj cahuaniy eé takalhchuhuin:

—Xlicana ccahuaniydn, aquit tamd mdlacchi antanicu nalactanuy borregos. ®Acxni
aquit nia xacmin luu lhuhua taquilanitanchi kalhananin, pero huata quiborregos nj tasta
lanilh y ni takaxmadtnilh xtachuhuin. ° Aquit clitaxtuy ama mélacchi antanicu lactanucén
nac corralh. Huanti nalactanuy nac eé malacchi nakalhiy laktaxtut, y chund nalitaxtuy
cumu la tantum borrego huanti tlan natanuyachi y nataxtuy nac corralh y luu lacudn x1{
huat namaclay huantu x14 nalihuayan.

’Huanti x4 caj kalhand, huata caj xman min cakalhdn, camakniy huantu tatanumad
nalh nac corralh, pero aquit cminit laqui naccamaxquiydn xaxlicana latdmat y laqui nitu
nacatzankaniydn lacu akstitum y lipaxdhu nalilatapayiétit. * Aquit ama huanti luu tlan
xmaktakalhnd borregos, amd huanti luu xlicana calakalhaman xtakalhin, nj lakcatzén
xlatdmat masqui caj xpalacata hud calimaknicalh. ?Pero am4 tasacua huanti caj mak
scujma laqui natlajay tumin y macuentajlicén, acxnj x14 ucxilha pi mimaj cahuay lapénit,
x14 nacatzalamakan amd borregos; y amd lapanit tzucuy caputlakay y cahuay borregos, y
hud chuni litlahuay porque ama chixct ni hud luu xpuchinacén borregos y nitldn xmak
takalhnacén. *Eé chixct huanti caj hud limakscujma porque tlajaputin tumin, x14 tzala
makdan borregos, porque ni x14 hud chd ni lilakcatzén.

113’ Aquit amd huanti luu xlicana tlan xmaktakalhnd borregos. Chuna cumu la quilaka
Easa Quintlat, aquit nachund clakapasa Quintlat, pus nachuné ccalakapasa tanatunu qui

orregos, xlacdn na quintalakapasa y quintalipahudn aquit. Aquit ccapaxquiy quibor
regos y hud cdmaj limastay quilatdmat, cdmaj niy caj xpalacatacdn quiborregos. *Pero
ccahuaniyén pi na ckalhiy makapitzin tinuj quiborregos huanti ninaj ant4 ud catatapek
siydn nac corralh. Pero xlacdn na naccalimin utl y xmanhud natakaxmata quintachuhuin
laqui pulactumd nahuandtit y na chatuma huanti nacamaktakalhdn.

7’Hud luu quilipaxquiy Quintlat porque aquit cmacamastay quilatdmat laqui nacniy
caj mimpalacatacdn, pero nj limakas nacmakamaklhtinamparay. **Niti luu juerza quimak
lhtima quilatdmat huata caj luu quintapaxuhudn cdmaj macamastay. Porque aquit cka
lhiy quilhtamact nacmacamastay, y nachund ckalhiy litlihueke laqui nacmakamaklhti
namparay porque chund quilimapeksinit Quintlat.

¥ Acxnj takaxmatkolh eé tachuhuin amakolh judios sacstucdn tatapajpitzipa. *Lhuhua
huanti xtahuén:

—;Tucu xpalacata licanajlaniyatit porque x14 caj lakahuitiy cumu hud makatlajanit xta
lacapastacni akskahuin{?

2 Pero makapitzin chiné xtahuén:

—Para chatum chixct kalhiy xespiritu akskahuini, ;ldcu pi luu tlan lacatitum kalhchu
huindn? Xahuachi, ;pi tlan malacahuaniy chatum huanti lakaxoko am4 xespiritu akska
huin{?

Xanapuxcun judios talakmakdn Jestis

2 Amd quilhtamact luu xlonknuma y antd nac Jerusalén xmapaxcuajnimécalh lanca
pusiculan. *Jesds antd xlapulay nac lanca pusiculan lacatum antanicu chiné huanicén
Portico de Salomdn. * Anta tamalacatzihuilh makapitzin judios y chiné tahuénilh:

—Xliankalhing ni luu akatancs ctamakxtekdhu. Para luu xlicana huix Cristo huanti
naquincalakmaxtuydn, luu maktuma lacatancs caquilahuanihu.

»Jesus chiné cakélhtilh:

—Ni cajcu maktum ccahuanin, pero huixinin ni quilacanajlaniydhu. Xahuachi amd lac
lanca tascujut huantu aquit ccalimalacahuaniydn, pus hud quimatlahuiy Quintlat, y na
luu hud litum lacatancs tamaluloka ticuya chixcd aquit. *Huixinin ni quilacanajlaniydhu
porque ni hud acxtum catatapeksiyatit quiborregos huanti aquit cmaktakalhma. ¥ Ama
kolh cristianos huanti aquit ccalimaxtuy cumu la quiborregos luu ccalakapasa y xlacdn
na quintalakapasa, acxni takaxmata quintachuhuin tuncan quintastalaniy. *Y cumu quin
talipahudn aquit ccamaxquiy ama sasti latdmat huantu luu xaliankalhind natakalhiy y
necxnicu catitalaktzdnkalh, nipara chatum ticu caquintimaklhtilh. *Quintlat niticu lay
makatlajay porque luu lanca xlacatzicut, pus cumu hud Quintlat quimacamaxquinit eé
quiborregos, niticu lay quimaklhtiy, nachund cumu la Quintlat niticu lay maklhtiy huantu
x4 kalhiy. *Porque Quintlat chu aquit luu lacxtum cmapeksinandhu.

st Amakolh judios tasaquipd chihuix laqui nataliactalanchipay Jesds. *Pero xl4 chiné
cahuénilh:

—Cumu Quintlat kalhiy lanca limakatlihueke x14 quimatlahuinit lhuhua laclanca ta
sctjut laqui nalicacniyatit; ;xaticuya tasctjut ni lakatitit huantu ctldhualh pimpdtit qui
laliactalanchipaydhu?

» Amakolh cristianos chiné takalhtilh:

—Ni caj xpalacata lacudn mintasctjut camdn caliactalamakniydn, hud camén caliacta
lamakniyan porque huix talalacataquinita Dios cumu huana pi huix luu lacxtum tamapek
sinana masqui huix caj catihua chixct.

*Jesus cahudnilh:

—Lacatum nac libro antanicu tatzoknit xlimapeksin Dios chiné huan: “Aquit ccahuani
nitan pi huixinin xtachund cumu la Dios.” * Aquinin stalanca catziydhu pi huantu tatzok
tahuilanit xtachuhuin Dios nac likalhtahuaka huak luu xlicana, y acxnj Dios chund cali
macan amakolh cristianos cumu la siculandn huanti x14 calakmacachinit xtachuhuin pus
juerzaj quilicanajlatcan. ** Aquit ccahuaninitdn xlacata pi Dios quilacsacnit y quimaca
minit nac caquilhtamacd; bueno, ;ticu chinchu lihuanatit pi ctalalacataquinit cumu cua
pi aquit Xkahuasa Dios? *Para aquit nj ctlahuama am4 laclanca tasctjut huantu huata
Dios tlan tlahuay, entonces tlan ni caquilacanajlanthu. *Pero cumu chi aya ucxilhnitatit
pi hud ctlahuama, masqui luu nilay caj quintachuhuin licanajlayétit pi quimacaminit
Dios, pus siquiera hud calicanajlatit ama laclanca tasctjut huantu ctlahuay. Huata huantu

clacasquin pi luu lihuana cacatzitit pi Quintlat Dios lama nac quilatdmat y aquit na anté
clama nac xlatdmat.

»Xlacén tasitzilh y xtalemputtn nac pulachin, pero Jesus catzaldnilh ©y alh nac aliquilh
tudn kalhtuchoko huanicén Jorddn antanicu Juan xcaakmunuma xapulh cristianos, y ant4
xl4 tamdkxtekli. “*Luu lhuhua cristianos xtadn taucxilha huantu xl4 xcatlahuay xtascdjut
y chiné xtahuén:

—Xlicana masqui Juan nitu catldhualh laclanca licdcnit tascdjut pero huantu x14 xlichu
huinama caj xpalacata eé chixcd xlicana huak chund kantaxtuma.

“ Antd nac amd pulataman luu lhuhua cristianos talipdhua y tacanajlénilh Jesus.

11

Xamigo Jesus xuanicdn Ldzaro lakniy xtajdtat

'Maktum quilhtamact nac aktum actzu cachiquin huanicén Betania antd xlama Maria,
eé puscat huanti acalistdn litlahuapdxtulh Jests xalacudn perfumes y na limalacscécalh
xacchixit. 2Antd xI4 lacxtum xcatalama xnataldn, chatum xuanicdn Marta y chatum xta
lacan kahuasa xuanicdn Lazaro. Cumu luu xamigo xuanit Jesis ama Lazaro, pero chi luu
csnununit xpalacata xtajatat y luu xtatatlay.

3}Jm@kélh lactzumajdn Marta y Marfa tamacénilh tachuhuin Jests laqui chiné nahua
nicén:

—Quimpuchinacén Jesus, miamigo Lazaro luu snun tatatlay.

“ Acxni Jests chund huanikdcalh eé tachuhuin x14 chiné hu4:

—Hud xtajétat ni catildknilh; huata Dios dmaj limasiyuy huantu xl4 kalhiy lanca xli
makatlihueke, y aquit Xkahuasa chi camdn calimalacahuanjydn aktum lanca quinta
scujut huantu naquilalilakachixcuhuiydhu.

*Jesus luu xcalakalhamédn Marfa, Marta y Lazaro, ¢ pero acxni huanicalh pi Lizaro xta
tatlay x14 tamakxtekchicu aktiy quilhtamacd nac amd cachiquin antanicu xlama. 7Y hasta
xlituxama chiné cahudnilh xdiscipulos:

—Lancht naandhu nac Judea.

¢Xlacén tahudnilh;

—Makalhtahuakenad, jticu chi luu lakpina antd? Porque luu ninaj para makas quilhta
macu amakolh xanapuxcun judios huanti antd xalanin xtaamdn taliactalamakniyédn chi
huix.

°Jesus chiné cahuénilh:

—¢Lacu pi ni catziyatit pi aktum quilhtamacd kalhiy akcutiy hora? Y huanti talak
chokoy nac cacuhuini ni akchekxnin porque xl4 lilacahuandn ama taxkéket huantu
tasiyuy nac cacuhuini. *®Pero ama huanti talak chokoy nac catzisni juerza akchekxnin
porque luu capucsua y tzankaniy taxkaket huantu nalilacahuanén.

1 Acalistdn Jests chiné cahudnilh:

—Xahuachi ama quiamigojcan Lazaro aya lhtatanit pero chii aquit nacan malakahuaniy.

21 Amakolh discipulos xtalacpuhudn pi max caj luu lacatitum clhtatama Lazaro pus
hud xpalacata talihudnilh Jesus:

—Quimpuchinacdn, para Lazaro lhtatama pus max ahuayu natatlantiy.

Cumu xlacén luu nipara taakataksli huantu x1a xuaniputin xlacata pi Lizaro aya xninit,
“pus hud xpalacata Jesds luu lacatancs camalacaputuncuhuinilh, y chiné cahuénilh:

—Lazaro juerza ninit. *Y aquit luu clipaxuhuay xlacata pi ni antd xacuilachd acxni x4
nilh. Luu xlicana tlan pi chund quitdxtulh laqui am4 huantu huixinin naucxilhdtit nacali
macuaniyan y atzini lan naquilacanajlaniydhu. Pero lanchi tuncén cadhu lakatayaydhu.

Y chatum xdiscipulo Jesds huanti xuanicdn Tomds y xtalimapacuhuiy Gemelo, chiné
cahudnilh xamakapitzin discipulos:

—Na catadhu aquinin quimakalhtahuakenacédn laqui masqui antd lacxtum catanichdhu
para chund naquitaxtuy.

Hud Jestis ti malacastacuanindn nac calinin

7] ata nac Jerusalén hasta nac Betania juerza lacatzi xuanit max cumu aktiy kilémetro
aftat. Pus hud xpalacata luu lhuhua judios xtaanit talakatayay Marta xahua Maria laqui
natamakoxumixiy porque xninit xtaldzarojcdn. Acxni Jesus chalh nac Betania aya xlema
xliaktati quilhtamacu lata xmacnucanit Lzaro. ? Acxni huanicalh Marta pi xchima Jesus
nac chiqui x14 lalihuédn alh paxtoka, pero Marfa antd tamékxtekli nac chiqui. * Acxni ldk
chalh antanicu xy4 Jests Marta chiné hudnilh:

—Quimpuchinacdn, para huix ut huila cahud, quintald ni xtinilh. 2Pero masqui luu
chund, aquit ccatziy pi Dios namaxquiyan latacha ticu huix nasquiniya.

»Jests chiné hudnilh:

—MintaL4zaro nalatamaparay nac caquilhtamacu.

*Marta chiné kdlhtilh:

—Xlicana x14 pi nalatamaparay, pero acxni natalacastacuandn nin nac calinin acxni
nalakchdn ahuatd amd quilhtamact.

Y acxnitiya Jesus chiné hudnilh:

—Aquit ama huanti malacastacuanindn nac calinin, y na aquit huanti xlicana mastay
latdmat, huanti naquilipahudn masqui canilh pero aquit nacmaxquiparay xlatdmat. Y
xlihuak amakolh huanti lamajcd xastacnd y para lipahudn quintachuhuin aquit nacmax
quiy xasasti latdmat laqui niaj necxni catinilh. Chinchd huix, ;pi quincanajlaniya huantu
aquit clitachuhuinanitdn? —hudnilh Jesus.

7X14 chiné kélhtilh:

—Quimpuching, aquit luu xlicana ccanajlay pi huix Cristo Xkahuasa Dios huanti xli
minit xuanit nac caquilhtamacu laqui naquincalakmaxtuyén.

Jesuis tasay antanicu xmacnucanit Ldzaro

# Acxni chund huanikolh, Marta lalihuédn alh tasaniy xtaMarfa y chiné tzek hudnilh:

—Acu luu chilh Quimpuchinacan Jests, mat calakpi porque tachuhuinamputundn.

» Acxni chund kaxmatkolh huantu huanicalh, Marfa lalihuédn tdyalh y lékalh Jesus,
®porque Jesus nia xtanuyacha nac cachiquin, huata x4 antact xlaya antanicu xtatanok
lhnitanchd Marta. *Y amakolh judios huanti xtaminit talakatayay laqui natamakoxu
mixiy, acxni tatcxilhli pi Mar{a hudkaj tdyalh y taxtulh, xlacn lalihudn tastaldnilh porque
talacpihua pi max caj xdmaj tasay antan{ xmacnucanit xtald. * Acxni chalh Marf{a antan{
xyd Jesus, x14 lakatatzokdstalh nac xtantdn y chiné hudnilh:

—Quimpuchinacdn, para huix ud huila cahud quintald ni xtinilh.

» Acxni Jests ucxilhli pi tzdculh tasay Marfa xahua amakolh lactalipahu judios huanti
xtalakminit, x14 luu snun lipdhua hasta nac xnacu. * Acalistdn chiné cakalhdsquilh:

—¢Nicu chincht macnunitétit mintalacn?

Xlacén chiné takélhtilh:

—Quimpuchinacdn, catat laqui naccamasiyuniydn antanicu cmacnunitdhu.

»Jesus tachdncalh antanicu xmacnucanit, y antd tzticulh laktasay Lazaro. *Makapitzin
judios huanti ant4 xtalaydnalh chiné tziculh tahuén:

—Luu xlicana xpaxquiy xamigo hud lilaktasay.

7 Pero makapitzin chiné xtahuamparay:

—Hud eé chixct huanti timalacatldntilh chatum lakaxoko, ;1dcu pi nilay chu xtitldhualh
aktum lanca xtascdjut laqui ni xtinilh Lazaro?

Ldzaro lacastacuandn nac calinin

* Antan{ xmacnucanit Lazaro caj xlacahuaxcanit talhpdn y antd xlilakatalacanit lanca
chihuix. Cumu latiyd Jests snun xlipuhuama antd x1a talacatzthuilh, *y chiné cahuédnilh
huanti xtalaydnalh:

—Camatakenitit tama chihuix huantu lilakatalacanit.

—Quimpuchinacén, max ahuayu aya quincalama porque aya tatimaya lata tinilh —hud
nilh Marta.

“Pero Jesus hudnilh:

—¢Lacu pi niaj pastaca pi cuanin, para xlicana quilipahuana, pus pimpat ucxilha xli
makatlihueke Dios?

“"Huata niaj ticu maaklhdhuilh, y matakentdcalh amd chihuix. Jesus lacalh nac akapin
y chiné kalhtahuakénilh Dios:

—Papad Dios, cpaxcatcatziniydn pi huix kaxpatnita quintachuhuin. #Aquit ccatziy pi
ankalhind quinkaxpatniya y tlahuaya huantu climaksquindn, pero hud xpalacata clikalh
tahuakanimdn laqui umakolh cristianos huanti ud taydnalh natakaxmata y natacanajlay
pi xlicana huix quimacatanjta.

# Acxni chund huankolh eé tachuhuin, palha chiné quilhdnilh amé nin:

—iLézaro, cataxtuchita antani tantpat!

“ Am4 nin taxtuchi, chunatiyd lata timacndcalh lihuana litamaksnattamanit lacpitzu
lhékat lata nac xmacanin hasta nac xtantun, chu nac xlacén na xtalakatlapanit. Jests
chiné cahudnilh:

—Lalihudn caxcattit laqui tlan natlahuén.

Lilacchuhuinancdn ldcu natlahuacdn laqui namaknicdn Jestis
(Mateo 26.1-5; Marcos 14.1-2; Lucas 22.1-2)

= Amakolh judios huanti xtaanit talakapaxialhndn Marfa lhuhua huanti tacanajldnilh
acxni xlacén tatcxilhli la malacastacuédnilh Lazaro nac calinin. *“Pero makapitzin huanti
tatcxilhli huantu xlanit lalihudn taldkalh fariseos y tahudnilh lata ticua xtlahuanit Jesus.
“Xlihuak fariseos chu xanapuxcun cura talamdstokli y tzdculh talichuhuinan tdcu natat
lahuay Jesus y tztculh tahudn:

—;Tacu natlahuaydhu? Porque tamd chixct luu lhuhua laclanca tasctjut tlahuama.
“Para aquinin niticu nahuanghu y chunatiyd namakxtekdhu calatamakelh atzint luu
lhuhua cristianos natalipahudn, y amakolh mapeksinanin romanos natamin laqui naquin
calakponkaniydn lanca quimpusiculancédn y namasputunancdn nac quimpulatamancan
porque xlacdn natalacpuhudn pi caj catalalacatahuacamandhu.

 Amé cata hud xmapeksindn Caifds porque huéd xapuxcu cura xuanit. Huata x4 chiné
cahudnilh:

—Huixinin nitdcu catziyatit, *y nipara tzint akataksatit pi xalihuaca tlan canilh eé caj
chatum chixct y ni xliputum cristianos xala eé cachiquin catanikolh.

' Pero Caifds ni hud sacstu xtalacapastacni masqui chund chuhuinalh, porque cumu
hud xapuxcu cura xuanit ama cata, huata hud xtalacapastacni Dios chuhuinalh xlacata
pi Jests xamdcalh maknican laqui chund nacalakmaxtuy judios huanti antd xtalamdnalh.
52Y nachuna litim catziydhu pi ni caj xpalacata eé xcachiquincén judios xdmaj niy, huata
na hud xpalacatacén xlihuak xcamandn Dios huanti luu xaaktzankdn talamdnalh laqui
lacxtum nacalakmaxtuy. *Hasta acxnitiyd amd quilhtamacd amakolh xanapuxcun judios
luu lacxtum talicatzilh y tziculh talacputzay ldcu natatlahuay laqui natamaknjy Jesus.

Huata x14 tatampuxtulh nac xapulataman Judea y alh lacatzi nac desierto nac aktum
actzu cachiquin huanican Efrain y antd xcatalamachd xdiscipulos, y niaj luu xcatasiyuniy
antan{ putum taydnalh judfos.

»Niaj makas aya xtalacatzuhuima xpaxcuajcan judios huanicdn taakspuntzalin, y luu
lhuhua cristianos xtaamdnalh nac Jerusalén laqui natamakantaxtiy huantu xtalismaninit;
y makapitzin luu lacapala xtachamputin lihuédn nia xlakchdn paxcua laqui nacapalhma
kanicén lata ticua xcapasanit xala caquilhtamacd. **” Amakolh fariseos chu xanapuxcun
cura xtalimapeksinanit, pi para ticu xcatziy nicu huf Jests camalaksiyulh laqui xlacén
tlan natachipay y natatamacnuy nac pulachin. Lhuhua huanti xtalacaputzamdnalh Jests
acxni antd xtahuildnalh nac lanca pusiculan y chatunu chatunu xtalakalhasquin:

—;Lacu huixinin lacpuhuandtit, namin cahud Jests nac paxcua, o nj catimilh?

12

Chatum puscat litutlahuapuxtuy perfume Jestis
(Mateo 26.6-13; Marcos 14.3-9)
! Akchaxdn quilhtamacu xtzankay lata nalakchdn paxcua nac Jerusalén, Jesus alh nac
Betania antani xcachiquin Lazaro huanti xmalacastacuaninit nac calinin. ?Ant4 x14 tahua
yénca nac xchic Lizaro, Marta xcamajunima xtahuajcdn. °Caj xamaktum Marfa limilh

patum lanca lameta xatldn perfume xla nardo xdnat, luu taparaxl xuanit xtapalh ama
perfume; x14 lilactlahuapuxtulh Jests y acalistdn tzdculh lilacxacay xacchixit, y lata xli
calanca chiqui tziculh mucstin amé perfume. * Amé xdiscipulo huatiy4 ti acalistdn maca
mastalh huanti xuanican Judas Iscariote xkahuasa Simén, x14 chiné cahudnilh xamakapi
tzin:

s—;Lacu caj paxcat litlahudcalh eé perfume? Huata mejor caj xtistdcalh xtapalh xuanit
max cumu aktutu ciento denario tumin, y laqui hud xticalimaktayacalh huanti laklimax
kenin.

‘Pero ni xlacata para luu xlicana Judas xcalakalhamén lacpobre hud chund lichuhu{
nalh, pus huata hud chund lichuhuinalh porque x14 luu mari xlakcatzan y xlakatiy tumin,
y xahuach{ cumu hud xmacuentajlicdn bolsa huantu xpumaquican tumin y anta x14 tzek
xmacututilhay. "Jesus chiné hudnilh:

—Nichund cahuani, porque xl4 aya alisok caxtlahuama lata ldcu xmamucsicalh qui
macni acxnj aquit xquimacnucalh. ®Nachunalitim amakolh huanti luu lacpobre, anka
lhina catalapdtit nahudn y huixinin tlan nacamaktayayatit acxni chund nalacpuhuanatit,
pero aquit niaj luu makas quilhtamacd ccatalamén.

Lilacchuhuinancdn pi ng namaknicdn Ldzaro

°Luu lhuhua judios huanti aya xtachanittd nac xapaxcua Jerusalén, antd tacatzichd
pi Jesds xchinit nac Betania, antd putum tdalh laqui nataucxilha, y na nataucxilha ama
Lazaro huanti x14 xmalacastacuaninit nac calinin. * Amakolh xanapuxctin cura lacxtum
talicatzilh laqui na natamakniy Lazaro, " porque caj hud xpalacata masqui luu lhuhua
judios niaj xtacanajlaniy porque huata hud xtacanajlaniy Jesds pi xlicana Dios xmaca
minit.

Jestis tanuyachd nac xacachiquin Jerusalén
(Mateo 21.1-11; Marcos 11.1-11; Lucas 19.28-40)

“Lichali am4 quilhtamact luu lhuhua amakolh cristianos huanti xtaminit nac xapaxcua
taak spun tzalin, acxni tacd tzilh pi Jests xdmaj chan nac Jerusalén, ®tzi culh tacay
xapalhma mékot y hud téalh talipaxtoka. Nac tiji xlacdn chiné tzdculh tamatasiy:

—iLuu clakachixcuhuiydhu Dios! jLuu lipaxtihu cmakamaklhtindhu uma Quimpuchi
nacan huanti x4 macamima! jAnkalhind xatasiculanatldhu cahud eé chixcd huanti Qui
reycéan nahudn ut nac Israel!

“Jests xpumima tantum actzu burru huantu csa cuanit, chund xl4 limakan tédxtilh
huantu xtatzoknit xpalacata nac likalhtahuaka antani chiné hudn:
5Ni capecudntit huixinin cristianos huanti huilatit nac Jerusalén;
huata mejor capaxuhuatit y caucxilhtit mireycén huanti nacamapeksiyén,
xl4 pumima tantum burru.

©Xtamakalhtahuakén Jests nipara xtaakataksmdnalh huantu luu xquitaxtuma, pero
acxnj aya xlacastacuananit nac calinin acu luu taakataksli porque acxnict xlacén talaca
pastacli pi chund xtatzoktahuilanit huantu x14 xdmaj okspulay Jesus, y luu xlicana chuna
xquitaxtuninit.

7 Amakolh cristianos huanti xtaquilanit nac Betania y na ant4 xtataydnalh Jesds acxnj
xl4 xmalacastacuaninit nac calinin Lizaro xtasaxtunit nac xtahuaxni antan{ xmacnucanit,
xlacdn canihud xtalichuhuinanit nac Jerusalén huantu xtaquiucxilhnit. *Pus hud xpala
cata luu lhuhua cristianos talh talipaxtoka porque aya xcalitachuhuinancanit huantu
xl4 xtlahuanit lanca xtascdjut y xtalakachixcuhuiputin. ¥Pero amakolh fariseos xlacén
nj talakétilh y chiné tziculh talahuaniy:

—Luu caj caucxilhtit la aquinin niaj tu catilitaxtihu, porque lata xlilhuhua cristianos
talakdn y talipahudn tam4 chixcu.

Makapitzin griegos tatachuhuinamputun Jests
»Luu lhuhua judios huanti xtaminitanchd nac aktum pulataman huanicén Grecia na
antd xtaminit talakachixcuhuindn nac Jerusalén lihudn xlama xapaxcua taakspuntzalin.
2 Xlacén talaktalacatzihuilh Felipe huanti xalac Betsaida y chiné tahudnilh:
—Clakapasputundhu y ctachuhuinamputundhu mimakalhtahuakenacén Jesus.

=Felipe litachuhuinalh Andrés y xchatiycan tdalh tahuaniy Jests huantu xtalacasquin
amakolh lacchixcuhuin. #Jesus chiné cahuénilh:

—Lanch aya lakchanit quilhtamacd acxni aquit Xatalacsacni Chixcd cdmaj masiyuy
quilimakatlihueke y nactaspitparay nac akapun porque naquimaknicdn. *Pero xlicana
ccahuaniydn pi acxnj nacniy xtachund nalitaxtuy cumu la okspulay aktum actzu cuxi
huantu chancén, acxni tamayacha nac catiyatni xlicana pi naniy nac xnacu, pero xl4 aca
listdn naakpun y luu lhuhua nahudn xtahudcat. Pero para ni xtamacha nac catiyatni y ni
xnilh nac xnacu, necxnict luu catimdstalh lhuhua xtahudcat. » Ama chixct huanti luu xli
cana lakcatzan y nj makatzankaputin xlatdmat, huata x14 4maj makatzankay huantu lak
catzén; pero huanti ni lakcatzdn xlatdmat para namakatzankay ud nac caquilhtamacd,
huata xl4 &maj makamaklhtindn am4 xaxlicana latdmat huantu necxni laksputa. *Para
ticu luu xlicana quidiscipulo huamputin y aktum catziy naquilipahudn, pus caquistald
nilh; porque huanti naquimacuaniy anta na huij nahudn antanicu aquit nactahuilay, y
amd huanti naquimacuaniy nac xlatdmat Quintlat luu napaxquiy.

Jestis lichuhuindn pi namaknicdn

7’Lancht luu xlicana akatiyuj clama, hasta ni ccatziy tdcu luu nacuan. ;Tlan cahud para
xackalhtahuakdnilh chiné Dios: “Papa Dios, xtlahua lanca litldn, xquilakmaxtu laqui ni
xacpatilh huantu lancht &maj quiokspulay”? Pero nilay chuna nacuan porque luu caj hua
quilimacaminit ut nac caquilhtamacu.

®Huata Jesus aktum tapaxuhudn chiné kalhtahuakanilh Dios:

—Pap4d Dios, xlicana catlahua nac quilatdmat huantu huix luu matlantiya laqui chund
xlihuak cristianos luu natacanajlay pi kalhiya lanca litlihueke.

Acxnitiyd amd takdxmatli aktum tachuhuin huantu minchd nac akapin y chiné hua:

—Aquit aya cmasiyunit nac milatdmat huantu xlicana clakatiy natlahuacdn, pero
amaktum nacmasiyuparay ama lanca quilimakatlihueke acxni huix namaknicana y laqui
chund naquililakachixcuhuicdn huantu naokspulayén.

»Lhuhua cristianos huanti takdxmatli eé tachuhuin tziculh tahudn pi mat caj jililh, y
makapitzin xtahudn pi mat chatum xangel Dios xtachuhuinanit. **Pero Jesus chiné cahud
nilh:

—Huixinin calakmacatancéntit amd tachuhuin laqui nakaxpatdtit, porque ni hud lita
kdxmatli laqui aquit naquilimacuaniy sinoque huata huixinin. **Porque lancht aya lak
chanit quilhtamact acxni xlihuak cristianos xala eé caquilhtamacti namaxokonicdn xpa
lacata xtalakalhincdn, y amé akskahuini huanti luu camapeksiy cristianos huanti xalak
tzankdn talamdnalh nac caquilhtamacd chi luu aya lakchanit hora acxni x14 maktum tu
namaklhticdn xlimapeksin. **Na aya lakchama quilhtamact acxnj aquit naquixtokohua
cacéan talhmdn nac cruz, pero caj hud xpalacata eé cruz luu lhuhua cristianos naquintali

ahudn.
P Caj lata huantu x14 xlichuhujinama antd xuamputin ldcu xamdcalh maknicén nac cruz.
Pero amakolh cristianos chiné takélhtilh:

—Para huix xlicana Cristo, jlacu huix lihuana pi pimpat niya? Porque aquinin ccatzi
yéhu pi nac xtachuhuin Dios huantu tatzoktahuilanit nac likalhtahuaka ant4 huan xlacata
pi amd Cristo huanti namin quincalakmaxtuydn ankalhind dmaj latamay. Pero chinchu
huana pi huix Xatalacsacni Chixcd pimpaca maknicana, osuchi ;ticuya chixct amd huanti
huix lichuhuindmpat?

*Jests chiné cakalhtilh:

—Aquit nacticalimalacahuaniyanct eé quintaxkdket pero niaj luu makas quilhtamacu,
pus hud xpalacata ccalihuaniyédn lihudn huf taxkdket luu calipahudntit y lanchu lihuana
catlahudntit, laqui niticu nalacpuhuandtit acxni namin hora la nacapucsuén, xlihuak cris
tianos huanti tatlahudn acxni capucsua xlacan nilay tamaclay tiji. * Lihudn lanchu kalhi
yétit taxkaket, luu xlicana calipahudntit laqui huixinin na tlan nacamakskoniy4tit xamaka
pitzin mintacristianoscan.

Acxni chund cahuanikolh Jesds caakxtekydhualh y catatzéknilh.

Xamakdn quilhtamaci aya xlichuhuinanit profeta Isaias huanti ni catitalipdhualh Jesis

“Masqui luu lhuhua laclanca liccnit tasctjut huantu xcalimalacahuaninit Jests huantu
x4 tlan xcatlahuay, amakolh xanapuxcun judios ni luu xtacanajlaniy. *Pus juerza xlikan
tdxtut xuanit huantu tilichuhuinalh profeta Isafas xpalacatacdn huanti chund takalhjy
xkasatcdn, porque x14 chiné titzéknulh:

Quimpuchinacan, jticu chi luu canajlay huantu aquinin clichuhuinanghu?

Lhuhua laclanca tasctjut huantu huix calimalacahuaninita, pero ni tacanajlaniyén.
»Lhuhua amakolh cristianos huanti nilay xtalipahudn Jesus xtachund cumu la xlichuhui
nanit profeta Isafas nac likalhtahuaka acxni x14 chiné tatzoknumpé:

“Dios calimédxtulh cumu la a catalatamach4 lakaxoko,

porque luu snun talanit nac xnacujcan.

Masqui luu takalhiy xlakastapucédn ldmpara ni talilacahuanén,

porque antd nac xnacujcan nitticu taliakataksa,

hasta ni taldkmilh am4 huanti tlan xcamalacatlantilh.

“ Chund x14 titzéknulh profeta Isafas masqui luu makdn quilhtamacd tilichuhuinalh, pero
x14 aya xucxilhlacachima laclanca tascdjut huantu xdmaj tlahuay Jesus.

“Pero ni luu huak tamakantaxtilh eé tachuhuin, porque makapitzin lactalipahu judios
tacanajlanilh Jesus, pero ni luu maktum xtahudn para xtalipahudn porque xtapecuaniy
fariseos chicd nacatamacxtucén nac xpusiculancdn. ®Porque umakolh lacchixcuhuin
atzind xtalakatiy luu lactalipahu lacchixcuhuin cacalimaxticalh nac xlacatincén cris
tianos pero ni luu xtalacputzay ldcu Dios nacalimaxtuy luu lactalipahu nac xlacatin.

Hugnti ni cangjlay xtachuhuin Jesus sacstu dmaj laktzankay

“Maktum quilhtamacd Jesds luu palha chiné cahudnilh cristianos:

—Acxni chatum cristiano quilipahudn ni caj xman hud aquit quilipahuama, huata qui
taxtuy pi na lacxtum lipahudma Quintlat huanti quimacaminit. *Nachunalitdm ama4 cris
tiano huanti aquit quiucxilha pus na chunatiyd ucxilhma ldcu Quintlat huanti quimaca
minit. * Aquit taxkdket cminit utl nac caquilhtamact laqui naccamalacahuaniy cristianos
y laqui huanti naquilipahudn niaj nac xalakacapucsua catitamdakxtekli nac caquilhtamacu.
“ Am4 cristiano huanti nakaxmata quintachuhuin pero ni natlahuay huantu ant4 clima
peksiy, pus ni aquit cactimalaktzdnkelh porque aquit nitu caj cminit malaktzankenan nac
caquilhtamact, huata mejor caj cminit lakmaxtunin. “Pero amd chixcd huanti nitu qui
liucxilha y caj lakmakan huantu kaxmata quintachuhuin, pus x14 aya huf huantu nalima
lacapucédn porque huata hud quintapéksit huantu kaxmatnit 4maj malaktzankey acxni
nalakchdn amd ahuata quilhtamacd lata naputzananicén xcuenta. *Xlihuak huantu cca
huaninitdn huak hud Quintlat chund quilimapeksinit naccahuaniyén, poreso nitu cchuhui
nama huantu caj quecstu quintalacapastacni. ® Aquit ccatziy pi xlihuak xlimapeksin Quin
tlat luu xlicana mastay tlan talacapastacni laqui tlan nakalhiy4tit ama latdmat huantu
necxni laksputa, pus hud xlacata ama tachuhuin huantu aquit cuan hud quimacatzininit
Quintlat pi chund nacudn.

13

Jesus catuchekey xtamakalhtahuakén

'Ahuata amé quilhtamacd xmakotaninama porque aya xlakchdn xapaxcua taakspun
tzalin, Jesus stalanca xcatziy pi aya xlakchanit hora lata ldcu natapaquiy nac caquilhta
macu laqui nalakamparay Xtlat. X4 luu xlicana xcapaxquinit huanti xcalacsacnit nac
caquilhtamacd, y na luu ankalhind capdxquilh y camaktdyalh hasta acxnj nilh. **Pero
huata xkahuasa Simén Iscariote xuanican Judas, xl4 aya xmalacpuhuaninit akskahuin{
laqui namacamastay Jesus nac xmacdn huanti xtasitziniy. Jesus stalanca xcatziy pi xli
huak xlitlihueke chu xlimapeksin huantu x14 xkalhiy huak hud xmaxquinit Dios porque
antd nac xpaxtin xminitanchd y chu antiyd nalakamparay antani huilach4 nac akapun.
Pero luu atzint xcamasiyuniputtn pi luu xcapaxquiy, ahuatiyd amd catzisn{ acxnj xlacan
xtahuayamdnalh Jests hudkaj tdyalh, mactdctalh mactum clhdkat huantu xmactahuacay
y tampulaktdhui mactum toalla. ° Acalistdn mdjulh chiichut nac pektum actzu bandeja y

tztculh catuchekey xtamakalhtahuakén y xcalituxacatilhay am4 toalla huantu xtampu
lakui.

¢ Acxni xdmaj tuchekey Pedro x14 ni lac4squilh y chiné huénilh:

—Quimpuchinacan, jlacu chi la eé quitaxtuy, huix quimakalhtahuakenacan y huata
quilalacchekemandhu?

7Jesus chiné kélhtilh:

—Lanchu huix nj akataksa huantu ctlahuama, pero acalistdn namin quilhtamacd acxni
huix luu naakataksa.

*Pedro huanipd:

—Pus aquit lacatancs ni clacasquin naquintuchekeya porque ni quimininiy huata huix
naquiliscuja.

Jests huanipd:

—Para ni lacasquina nactuchekeydn, huix nilay catilitaxtu quintamakalhtahuakén
huanti luu xlicana quilipahuén.

*—iOh, pues para chund naquitaxtuy, huata ni caj xman caquin tu cheke, mejor na
cacheke quimacnin chu quiakxaka! —hudnilh Pedro.

®Huata x4 chiné kalhtipa:

—Huanti acu paxkonit, ni xajuerza tuncén napaxparay, huata caj xman talacasquin pi
natuchakdn, porque lata xlilanca nac xmacni luu macscarancu; huixinin huak macudn
lapatit masqui nj luu mimputumcan.

1Jesus luu stalanca xcatziy ticu xdmaj macamastay pus hud chund calihudnilh: “Huak
macudn lapdtit masqui ni mimputumcan.”

2 Acxni catuchekekolh xdiscipulos Jesus mactahuacapd amd lhdkat huantu xmacta
huacay, tahuilapd nac mesa y chiné cahuénilh:

—;Pi akataksatit ticu luu xpalacata ccalituchekenitan? Huixinin huan4tit pi aquit
mimakalhtahuakenacdn y mimpuchinacén. Luu xlicana huantu huixinin huandtit porque
aquit mimpuchinacdn. “Pues cumu aquit mimakalhtahuakenacdn chu mimpuchinacdn
nipara tzina lanca quimaklhcatzicdn quecstu y hasta ccatuchekenitdn huixinin huanti
caj quintamakalhtahuakén, pus chi nachuna chd huixinin luu camininiydn nalaliscuja
pitit chatum achatum cumu ldmpara la a calatuchekepitit. *Pues chund aquit ccalimasi
yuninitdn huantu ctldhualh laqui nachund huixinin natlahuaydtit. *Xlicana lacatancs
ccahuaniydn, pi nipara chatum caj tasacua nalacpuhudn pi atzind x4 talipahu ni xachuna
xpatrén; y nachuna litim ama lacscujni huanti malenimécalh aktum luu xlacasquinca
tachuhuin, ni nalacpuhudn pi atzind x14 talipahu ni xachund huanti maleninama. V' Para
huixinin akataksatit huantu aquit ctlahuanit y nalaktzaksay4tit amd quilimapeksin luu
xlicana lipaxdhu lapatit nahuén.

1¥’Ni miliputumcdn calakchandn eé huantu aquit ccalitachuhuinamadn, porque aquit sta
lanca ccatziy xaticu luu clacsacnit porque clakapasa huantu hui nac minacujcan chatum
chatum, pero juerza 4maj kantaxtuy nac quilatdmat huantu tatzoktahuilanit nac likalhta
huaka antani chiné huan: “Ama huanti lacxtum xquintahuayama dmaj quimacamastay.”
¥ Alisok ccalitachuhuinamdn huantu dmaj quiokspulay laqui acxni huak nakantaxtukoy
pues huixinin nacatziyatit pi quintachuhuin huak taluléktat huantu ccahuaninitin
caj quimpalacata. *Chi luu ccahuaniydn pi huanti ya tapaxuhudn namakamaklhtindn
amd huanti aquit nacmacén laqui nalichuhuindn quintachuhuin, pus tamd cristiano xta
chund quitaxtuy cumu ldmpara aquit quimakamaklhtinama, y ama huanti aquit quimaka
maklhtindn na luu chunatiyé quitaxtuy cumu ldmpara Quintlat makamaklhtinama huanti
quimacaminit.

Jestis lichuhuindn pi Judas namacamastdy
(Mateo 26.20-25; Marcos 14.17-21; Lucas 22.21-23)

2 Acxni chund huankolh, Jests luu xlicana liptihua nac xnact caj xpalacata huantu xkan
taxtuma, huata x14 luu lacatancs camalacaputuncuhuinilh xtamakalhtahuakén y chiné
cahudnilh:

—Xlicana luu clipuhudn caj xpalacata huantu ccahuanimén pi lata miliputumcan natax
tuyachd chatum huanti naquimacamastay.

“Huata amakolh xtamakalhtahuakén cacs talacahuankolh porque xlacdn ni xtacatziy
xaticu luu xuanima. Y amd xtamakalhtahuakén Jesus huantu luu xpaxquiy luu lacxtum
xpaxtuhui xtahuayama,  huata Simén Pedro tzek tziculh limacahudn xmacén laqui naka
lhasquin xaticu luu xuanima. »Y amd xtamakalhtahuakén tzin sij lakalh antan{ xuf y
chiné kalhdsquilh:

—Quimpuchinacan, ;xaticu huix luu lichuhuindmpat?

*Jesus chiné kélhtilh:

—Para catziputuna pus caucxilhti, aquit cdmaj lilupa tahud actzu caxtildnchahu y
huanti aquit nacmaxquiy pus hud ama huanti clichuhuinama.

X14 chund tldhualh lflupli tahud actzu caxtildnchahu y hud méxquilh Judas Iscariote xka
huasa Simén. ” Acxni Judas maklhtinalh amd caxtildnchahu x14 hualh, y acxnict akska
huin{ tdnulh nac xnact, y Jesds chiné huénilh:

—Huantu huix pimpat makantaxtiya lalihudn catlahua.

*Pero xljhuak xamakapitzin apdstoles huanti xtamakuayamdnalh nac mesa njticu aka
taksli ldcu chund lihudnilh. * Cumu tesorero xlimaxtucanit Judas, hud xcamaxquiy tumin,
makapitzin talacpihua pi max hud xuaniputin xlacata catamdhualh para ticu huantu
namaclacasquincédn nac paxcua osuchi para ticu nacataican laklimaxkenin.

* Acxni Judas maklhtinankolh caxtildnchahu x14 lalihudn taxtulh, cumu aya catzisata
xuanit niticu c4tzilh xanicu luu alh.

Xasasti limapeksin

1 Acxnj taxtukolh Judas, Jesus chiné cahudnilh xamakapitzin xtamakalhtahuakén:

—Lanchu aya lakchanit quilhtamaci acxnj xlihuak cristianos nataucxilha amé lanca qui
limakatlihueke huantu aquit Xatalacsacni Chixcu ckalhiy, Dios na dmaj masiyuy ama lanca
xlimakatlihueke antd nac quilatdmat. **Pus cumu aquit cmasiyuma xlimakatlihueke Dios,
xl4 na dmaj masiyuy huantu aquit ckalhiy quilimakatlihueke acxni nacpatinén, y luu niaj
para makas la x14 4maj masiyuy. *Koxutanin huixinin quincamandn, chut luu niaj makas
ccatalamdn. Huixinin naquilaputzaydhu pero niaj naquintilaucxilhui; nachund chi cca
huaniydn cumu la ccahuanit xanapuxctn judios, huixinin nilay catipitit antanicu aquit
cama. *Y cumu chi nacén nac akapun, huixinin stalanca catziyétit la aquit ccapaxqui
nitan, pus hud eé ccalimaxquiyédn xasasti quilimapeksin xlacata pi calapaxquitit chatum
achatum xlihuak minacujcdn chund cumu la aquit ccapaxquinitdn. *Para huixinin nala
paxquiydtit chund cumu la ccahuaninitdn, xliputum cristianos natacatziy pi xlicana hui
xinfn quintamakalhtahuakén huanti quintastalanimdnalh y quintalipahudn.

Jestis lichuhuindn xlacata Pedro nahudn pi ni lakapasa
(Mateo 26.31-35; Marcos 14.27-31; Lucas 22.31-34)
*—Quimpuchinacén, jnicu luu chipimpat? —kalhasquilh Pedro.
—Antanicu aquit cama huix nilay caquintistalani lanchi —kalhtilh Jesus.
¥ —Quimpuchinacan, jticu chi xpalacata lanchd nilay clistalaniydn? Xlicana aquit
aktum ccatziy masqui xacmacamdstalh quilatdmat caj mimpalacata —huamp4 Pedro.
Y Jesus chiné hudnilh:
—Pedro, ;luu xlicana aktum catziya masqui xmacamasta milatdmat caj quimpalacata?
Pus chd luu xlicana cuaniyén pi huatiyd eé tzisni acxni nia tasay nahudn puyu huix mak
tutu nahuana pi ni quilakapasa acxni nakalhasquincana.

14

Jesus litaxtuy cumu la tiji hugntu lacchancdn nac xpaxtun Dios
UNi luu akatiyuj calatapétit y nipara calipihualh minacujcén, calipahudntit Dios y
nachund caquilalipahudhu aquit. ? Aquit lacatancs ccahuaniydn pi nac xchic Quintlat luu
lhuhua huilakolh putdhuilh antanicu tlan tahuilacdn; para nitu cahud aquit lacatancs xac
ticahuanin. Pero luu lacatancs porque aquit nitu ccaakskahuimdn, pus cht aquit cama
laqui naccacaxtlahuaniydn aktum putéhuilh antani natahuilayétit. °Y acxni aya naccax
tlahuakoy aquit nacmimparay amaktum laqui chd naccalendn, pus antanicu aquit nac

tahuilay huixinin na antd natahuilayétit. ‘Huixinin aya catziyatit antanicu aquit cdmaj
chan, xahuachf aya lakapasitit xatiji huantu lacchancén.

*Huata Tomés chiné huénilh:

—Quimpuchinacén, aquinin ni ccatziydhu nicu huix pimpat chipina, jlacu chii naclica
tziydhu xatiji huantu lacchancén?

¢Jesus chiné kélhtilh:

—Aquit ama tiji, aquit taluldktat, y na aquit cmastay latdmat. Para ticu aquit quilipa
hudn pus huata x14 tlan nalakchédn antan{ huilacha Quintlat. ’ Acxni nia xquilalakapasdhu
na ni luu xlakapas4tit Quintlat, pero cumu huixinin quilalakapasdhu aquit clacpuhudn pi
luu lacatancs lakapasatit chii porque ankalhind ucxilhpdtit.

*—Quimpuchinacan, pus canacaj Mintlat Dios caquilamalakapasnihu —hudnilh Felipe.

Hugnti lakapasa Jests na lakapasa Dios ldcu xId

°Jesus kalhtilh:

—Felipe, makasa quilhtamact lata ccatalaman. ;Tu luu ni naj quilakapasa? Huanti
aquit quiucxilha pus na huatiyd ucxilhma lacu Quintlat, ;ticu chinchi xlacata quilihua
niya caccamalakapasnin Quintlat? °;Lacu pi ni luu canajlaya xlacata pi aquit lacxtum
ctalama Quintlat, y nachund x14 antd lama nac quilatdmat? Lata tdcu aquit ccalimapek
siydn ni caj quecstu quintapuhudn masqui chund cuan, pus huata hua x14 lama nac quila
tdmat y quimaclacasquima laqui nactlahuay xtascdjut. "' Pus cana caj cacanajlatit pi aquit
lacxtum ctdlama Quintlat y xl4 na antd lama nac quilatdmat, xahuach{ para luu nilay caj
quintachuhuin licanajlaydtit, pus siquiera hud calicanajlatit am4 laclanca tasctjut huantu
aquit ccatlahuanit nac milacatincén. ?Xlicana ccahuaniydn pi huanti naquilipahudn ama
chixct x14 na nacatlahuay laclanca tasctjut huantu aquit ctlahuay, y hasta atzint x14 tlak
laclanca licdcnit tascijut nacatlahuay porque aquit cama antanf huilachd Quintlat. *Lata
tdcu huixinin nasquiniytit Quintlat nac quintacuhuini aquit naccamakchuhuinanachén
laqui chund naljtasiyuy xlimakatlihueke Dios caj quimpalacata. *Aquit luu ccalimakatzan
keyén xlacata casquinitit Dios huantu huixinin maclacasquimpadtit y latach4 ticu nasqui
niydtit nac quintacuhuin{ aquit naccamaxquiydn.

Jesus malacnuy pi namacamin Espiritu Santo

’Para huixinin xlicana quilapaxquiydhu camakantaxtitit nac milatamatcén huantu
lanchd ccalimapeksinitdn. ** Acxni aquit naclakchdn Quintlat nacuaniy laqui x14 nacama
caminiydn chatum huanti nacamaktayayédn y nacamaxquiydn licamama y x4 ankalhina
nacatalatamaydn. VPus hud amd Espiritu Santo huanti nacamaakataksnikoydn xtalacapas
tacni Dios. Amakolh cristianos huanti nj talakapasa Dios y huanti ni takalhiy xtapuhudn,
xlacan njlay tamaklhtindn nac xlatamatcdn porque ni talakapasa y nia taucxilha laclanca
xtasctjut. Huixinin aya lakapasétit porque lanchu x14 aya catalamdn, pero namin quilhta
macu acxni luu natamakxteka nac minacujcén canecxni cahud quilhtamacu.

¥’ Aquit necxni luu cacticaakxtekmakdn nac caquilhtamacd, huata nacmimparay laqui
ankalhin naccatalatamaydn. “Niaj makas quilhtamact amakolh cristianos huanti ud xala
caquilhtamacu niaj caquintitatcxilhli porque cdmaj niy, pero huixinin naquilaucxilhpa
raydhu porque nackalhiparay latdmat; y cumu aquit cldmaj nahudn xastacnd huixinin na
nakalhiparaydtit latdmat acxni naniy4tit. © Acxnitiyd chi ama quilhtamacu nacatziyatit
pi aquit lacxtum ctalama Quintlat, y huixinin nachund lacxtum quilatalamandhu y aquit
ccatalamdn huixinin. # Am4 cristiano huanti xlicana quimpaxquiy x14 laktzaksay nac xla
tdmat huantu aquit climapeksinan, y huanti aquit quimpaxquiy, Quintlat na luu napax
quiy y nachund aquit, xahuachf aquit nacmacatziniy xnact pi luu xlicana ctalama nac xla
tamat.

2Y chatumlitim xtamakalhtahuakén huanti na xuanicén Judas pero ni hud Iscariote,
xl4 chiné hudnilh:

—Quimpuchinacan, ;ticu xpalacata ljhuana pi aquinin luu naquilamasiyuniyghu pi qui
latalamandhu? ;L4cu pi ni huata hud caticatasiyuni xlihuak cristianos?

=Jesus kalhtilh:



San Juan 14:24 206 San Juan 15:7

—Aquit cdmaj catasiyuniy xlihuak amakolh cristianos huanti quintapaxquiy, y huanti
xlicana luu quintapaxquiy xlacan natalaktzaksay natatlahuay huantu aquit ccalimapeksiy,
Quintlat na luu nacapaxquiy, pus aquit chu Quintlat lacxtum nacminghu catalatamaydhu
nac xlatamatcan. * Amakolh cristianos huanti ni quintapaxquiy pus xlacn ni catitatld
hualh huantu aquit ccalimapeksiy, porque umd tachuhuin huantu huixinin lanchi kaxpat
pétit ni caj quecstu quild, pus huata hud xtachuhuin Quintlat huanti quimacaminit.

»’Xlimakuac pi cticatalamdn hud chund ccalihuanimdn eé tachuhuin. *Y amd quilhta
macu acxnj aquit aya canit nahudn, Quintlat namacamin Espiritu Santo laqui x14 nacamak
tayaydn y nacamaxquiydn licamama; pero nj caj xmanhud, porque x14 na luu lihuana naca
malacapastacaydn xlihuak quintapéksit huantu ccamaxquinitdn ud nac caquilhtamacd,
xahuachi lhuhua huantu nacamakataksniydn huantu huixinin nj akataksatit lanchu.

7’ Aquit aya cama pero luu aktum tapaxuhudn ccatamakxtekdn quintachuhuin porque
xlicana hud mastay tacdcsuat; uma lanca tapaxuhudn xahud taccsuat huantu aquit cca
maxquiydn ni xtachund cumu la tu tamastay cristianos huanti ud xala caquilhtamacd,
pus hud xpalacata huixinin ni capecudntit y ni calipuhudntit. *Huixinin aya kaxpatnj
tatit huantu ccahuanin pi aquit camajd camakxtekdn pero na catziyatit pi nacmimparay
laqui acxtum naccatalatamaydn; para luu xlicidna xquilapaxquihu aya xtilipaxuhudtit pi
cama antani huilachd Quintlat porque chund xtapaxuhudn y x14 atzint lanca xlacatzicut
ni xachund aquit. * Alisok aquit ccahuanimdn huantu naquiokspulay laqui acxni chund
nakantaxtuy latiyd naquilalipahuanghu.

*’Hud chund ccalihuanimén porque niaj lay makas cacticatachuhuindn cumu aya tala
catzuhuima quilhtamacd acxni akskahuin{ huanti uti luu mapeks